
Opsomming 

Die nouveau roman was die resultaat van ’n literêre beweging in Frankryk wat gedurende  
die 1950’s ontwikkel het. Die onderskrywers van die nouveau roman wou die tradisionele 
voorstelling in literêre tekste uitdaag deur daarna te strewe om weg te doen met vooraf 
geïnternaliseerde ideale en/of ideologieë soos onder andere polities, religieus, en/of esteties.  
In literêre tekste was hulle besig met ’n radikale eksperiment met taal en is belangrike 
veranderings aangebring betreffende die toe heersende narratiewe modus en fokalisasie. Al het 
die aanvanklike kerngroep skrywers wat hulself met die nouveau roman verbind het nooit ’n 
gesamentlike manifes uitgereik nie, het daar met verloop van tyd en deur middel van ’n kritiese 
evaluering van hul tekste sekere algemene delers gemanifesteer. 

Die doel van hierdie artikel is om vas te stel hoe Pfeijffer mise-en-abyme, een van die belang-
rikste kenmerke van die nouveau roman, in Die mooiste meisie van Genua (2019) gebruik om 
die moderne mens opnuut te konfronteer met nie alleen die sosiale waardesisteem van die 
gemeenskap waarbinne hy hom bevind nie, maar ook met sy eie bestaans- en identiteitskrisis. 
Wat blyk is dat die moderne mens so vasgevang is in sy eie persoonlike realiteit en ’n oormaat 
sosialemedia-interaksie dat hy nie meer tyd vind om te lees nie. Die sosiomaatskaplike bood-
skap van literêre tekste bereik daarom nie die teikengehoor waarvoor en waarin dit geskep is 
nie. Dit lei daartoe dat lede van die gemeenskap nie langer blootgestel word aan veranderende 
omstandighede waarteen geïnternaliseerde rituele, gebruike en lewenswyses opgeweeg en 
veranderings aan ’n eie waardesisteem aangebring moet word indien nodig nie. Hierdie 
benadering lei tot vernietigende gevolge vir die individu en die breër sosiale gemeenskap 
waarin hy hom bevind. 

Trefwoorde: die funksie van literatuur; interpretasie; lesersrol; migrante; 
migranteliteratuur(roman); mise-en-abyme; nouveau roman; refleksiwiteit; vernuwing; 
waardesisteem 

 

Abstract 

The use of mise-en-abyme as a reflexive element in the migrant literature novel  
Die mooiste meisie van Genua (2019) by Ilja Leonard Pfeijffer 

La Superba, Ilja Leonard Pfeijffer’s fourth novel, appeared in 2013 and has since been 
translated into several languages. The novel focuses on the migrant issue and outlines the 
unenviable position in which migrants find themselves in host countries. A different cultural 
framework, a different way of life and the refusal of host countries to make room for strangers 
and newcomers leave migrants distraught, lonely and without human dignity in host countries. 

The aim of this article is to establish how Pfeijffer uses mise-en-abyme in Die mooiste meisie 
van Genua, the Afrikaans translation of La Superba in 2019) to confront the modern man anew, 
not only with the social value system of the community in which he finds himself, but also with 
his own existential and identity crisis. 

The nouveau roman, a movement that developed in France during the 1950s, serves as the 
theoretical framework for this investigation. The proponents of the nouveau roman wanted  
to challenge the traditional representation in literary texts by striving to do away with pre-
internalised ideals and/or ideologies such as political, religious, and/or aesthetic, among others. 
They specifically held it against a model that saw the text as a contained, autonomous entity, 
presented according to a predictable style and form that lead to an inflexible, spelled-out 
meaning. Stylistically different approaches were followed, but as a common denominator the 
traditional use of chronology, time and space, cause and effect, plot and character, as well as 
the omniscient narrator was rejected. The nouveau roman therefore wants to move away from 
a realistic depiction of reality in literary texts and rather concentrate on one’s own private 
consciousness and personal observation through conscious participation and self-reflexivity or 
introspection. Therefore, the narration in the nouveau roman is always in the first person. 

The process, the writing action through which the text comes into being, is emphasised above 
the text as a work of art (Smyth 1991:67; Lawlor 1985:828). The form of the literary text  
has to reflect the changing perception of reality as fragmentary and interruptive. The narrative 
perspective constantly changes and what remains of the plot is subject to constant fragmentation, 
instability, multiplicity, evasion, indeterminacy and ineffability. In other words, the text itself 
must reflect the dehumanisation and alienation of man in modern society (Smyth 1991:59). 
That Pheiffer finds connection with this premise is reflected by his references to the texts of 
James Joyce (132) and Kafka (169, 205) in the text. 

Mise-en-abyme, one of the most important characteristics of the nouveau roman, was coined 
by André Gide in 1893 following the heraldic technique in which a smaller scale of a coat  
of arms’ emblem and contours are repeated successively within one another; a reflection of a 
reflection; images within images (Bokody 2015:14). In Western art history, mise-en-abyme has 
been used in paintings, where an image in the painting contains a smaller identical version of 

the depicted scene, or when a scene that is not visible to the viewer of the painting due to a 
limiting line of sight may be part of the scene in the painting. 

In literary texts, mise-en-abyme functions as an independent insertion (a story within the main 
narrative) through different narrative agencies and from different perspectives than those in the 
main text. It reflects part or all of the main narrative either implicitly or explicitly as a reflexive 
element. Not only must there be a similarity between the content of the main narrative and the 
mise-en-abyme, but also a relationship (analogy) between the experience(s) of the character(s) 
and those of the narrator in the mise-en-abyme. Mise-en-abyme can also be duplications of  
each other. These duplication(s) can occur alternately or consecutively in the main text, as long 
as each mise-en-abyme forms an independent unit within the main text (Dällenbach 1989:36). 

As a duplication of a part(s) of the main narrative, mise-en-abyme figures only at the level of 
the characters and in no way represents a personal intervention or comment by the author. The 
duplication process allows the author to confront his characters with their own situation, but 
within the text where they react on their own level, thus strengthening the theme through 
multiple perspectives. The main objective is that the reader should be confronted with different 
perspectives on the events and/or experiences in the main text. 

Another characteristic of the nouveau roman is the structuring of the storyline/intrigue/plot 
through the use of a myth, usually from classical literature (Morrissette 1970:157). This myth 
can either be implicitly hidden in the text or openly mentioned through references to and/or 
statements of characters in the novel. Because mythical stories carry with them a rich field of 
connotation, are not time-bound, and find application in different moments and in a variety of 
cultures, they are often used in literary texts as a mirror against which modern man’s existence 
is reflected (Van Coller 2022:7). Myths also suggest a similar, perhaps less conspicuous tool, 
namely inner duplication (Dällenbach 1989:7). These duplication models, as well as mythical 
parallels, complement the reader’s interpretation of the characters on a level that would not 
otherwise be possible. It offers a new way to navigate through different life experiences and 
reflect on one’s place in the world. The meaning varies depending on time and place and is 
always reinterpreted in changed social circumstances. The interpretation of mythological 
references in literary texts has never been finalised, a factor that is closely linked to the nouveau 
roman’s call that literary texts must be reread and interpreted anew in changing circumstances. 

Pfeijffer uses mise-en-abyme as a technique in his novel to focus anew on the ever-increasing 
problems surrounding the migrant issue worldwide. By means of this technique, a backdrop is 
created against which self-reflection can and should take place. The psychological state and 
personal disillusionment of migrants are highlighted with concrete examples. By means of 
similarities between the experiences as expressed in the novel under discussion, a relationship 
is created on a deep psychological level between the narrator-writer and his story in the main 
narrative and that of the character(s) as independent narrative entities of their respective stories 
in the mise-en-abyme. 

The interpretation of texts in which mise-en abyme is used is challenging, because the text  
on offer is an amalgamation of different stories from the perspective of different focalisers.  
In addition, the text is also a fragmented version of the narrator’s personal consciousness.  
This fragmentation and interruption of the discourse give rise to open spaces, contradictions, 
improbabilities, fabrications, fantasies, flights of imagination and ambiguities. Instead of an 
author who checks the reality of the world against which his story takes place through a 

particular assigned meaning, readers must place what is presented in the text against a self-
experienced reality (Robbe-Grillet 1965:23). The responsibility for the abstraction of concrete 
events, experiences and experiences of the characters is transferred to the reader of the novel 
as an active cocreator of the text. Readers are forced to interpret the text on their own terms 
and with reference to their own value system, cultural orientation and field of experience. 
Armed with increasing life experience and new insights, the intention is that established 
customs and views as embedded in a particular value system will be reconsidered, confirmed 
or changed (Robbe-Grillet 1965:22). This approach is in line with the objective of the founders 
of the nouveau roman that readers’ expectations about the nature and function of literature  
must be challenged and changed. 

It appears that modern individuals are so caught up in their own personal realities and an excess 
of social media interaction that they no longer find the time to read. The socio-social message 
of literary texts therefore does not reach the target audience. Consequently, members of the 
community are no longer exposed to changing circumstances against which internalised rituals, 
customs and ways of life must be weighed and changes made to one’s own value system in  
a changing world. This approach leads to destructive consequences for the individual and the 
wider social community in which he/she finds himself/herself. 

Keywords: interpretation; migrants; migrant literature (novel); mise-en-abyme; nouveau 
roman; reader’s role; reflexivity; renewal; the function of literature; value system 

  

1. Inleiding 

Ilja Leonard Pfeijffer is op 17 Januarie 1968 in Rijswijk, Nederland gebore. Sy debuutwerk 
Van de vierkante man (1998) is ’n bundel met 50 vreemdsoortige en hoogs individualistiese 
gedigte. Behalwe digter is hy ook professor in Griekse studies aan die Universiteit van Leiden. 
In Nederland geniet Pfeijffer heelwat aansien as letterkundige en ontvang in 2014 vir sy roman 
La Superba die Libris-prys.1 Die boek is in 2019 deur Fanie Olivier uit Nederlands in Afrikaans 
vertaal as Die mooiste meisie van Genua. In 2008 verhuis Pfeijffer permanent na Genua, ’n ou 
hawestad in Italië. Hy sê tydens ’n onderhoud met die bekendstelling van die roman dat sy 
literatuuropvatting aanklank vind by dié van Lucebert, ’n digter en uitgesproke lid van die 
Vyftiger-beweging in Nederland. 

Lucebert was van mening dat die wêreld na die Tweede Wêreldoorlog besig was om ten gronde 
te gaan as gevolg van ’n gebrek aan etiese waardes (Stokvis 1991:8) en het hom verset teen die 
volgehoue handhawing van tradisionele waardesisteme (Fokkema 1979:38). Voortvloeiend uit 
hierdie siening beskou hy letterkundige werke sonder enige sosiale funksie as betekenisloos. 
Verder verdiep hy hom in ’n soeke na selfkennis: “Ik moet zeggen, in de hele oorlogstijd heb 
ik mij eigenlijk enorm verdiept in mij zelf, in mijn interieur, mijn innerlijk leven. Het was een 
soort incubatietijd, een zeer introverte tijd” (Stokvis 1991:33). 

Die doelstelling van die Vyftiger-beweging was verset teen tradisionele waardes en ’n strewe 
na vernuwing in veral die letterkunde (Fokkema 1979:38). Klem is gelê op die spontane 
skepping van kuns en die skeppingsproses is belangriker geag as die eindresultaat (Bisschoff 
1988:487–8). Die mooiste meisie van Genua sluit nie alleen aan by die uitsprake van Lucebert 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1b1 
 

 5 

en die Vyftiger-beweging rakende die funksie van literêre tekste in ’n gemeenskap nie, maar 
ook by die nouveau roman soos dit in Frankryk ontwikkel het gedurende dieselfde periode. 

Mise-en-abyme,2 ’n letterkundige tegniek reeds sedert die ontstaan van die nouveau roman 
daarmee geassosieer, het feitlik onmiddellik een van die beweging se onderskeidende kenmerke 
geword (Toloudis 1983:28; Dällenbach 1989:118.) Verskeie studies oor die onderwerp is sedert 
die 1960’s onderneem deur onder andere Jean Ricardou (1967 en 1973), Bruce Morrissette 
(1970), Mieke Bal (1978), Linda Hutcheon (1980) en Shlomith Rimmon-Kenan (1983), met 
Dällenbach se The mirror in the text (1989) tot onlangs toe nog aanvaar as die seminale  
teks oor die onderwerp. Met die verskyning van The little crystalline seeds. The ontological 
significance of mise en abyme in post-Heideggerian thought (Dickmann 2019) blyk dit dat die 
laaste woord oor die onderwerp nog nie gespreek is nie. 

Omdat die skrywer-verteller in Die mooiste meisie van Genua telkens beklemtoon dat hy besig 
is met die beplanning van ’n voorgenome roman, kan daar na die roman verwys word as ’n 
metateks. Alhoewel die skeppingsproses in ’n nouveau roman voorop staan, gaan dit hier nie 
oor die skryf van ’n roman per se nie, maar die verwoording van ’n introspektiewe reis wat die 
skrywer-verteller in die teenwoordige tyd onderneem. Sy perspektief op die gebeure is soos hy 
dit in die ervaringsmoment ervaar terwyl ’n metateks gewoonlik vanuit ’n agternaperspektief 
aangebied word. By laasgenoemde kan die skrywende medium die teks vooraf beplan en weet 
hy/sy gewoonlik wat die uitkoms van die teks is (Hambidge 1992:293). In die geval van die 
nouveau roman weet die verteller-skrywer nie vooraf wat die afloop van die roman gaan wees 
nie. ’n Belangrike ooreenkoms tussen die nouveau roman en ’n metateks is egter die beklem-
toning van beide skrywer en leser se rol in die totstandkoming van die teks. 

Die doel van hierdie artikel is om Die mooiste meisie van Genua stilisties op te weeg teen sekere 
aspekte van die nouveau roman en aan te toon hoe Pfeijffer mise-en-abyme as refleksiewe 
tegniek gebruik om die moderne mens opnuut te konfronteer met nie alleen die sosiale waarde-
sisteem van die gemeenskap waarbinne hy hom bevind nie, maar ook met sy eie bestaans- en 
identiteitskrisis in die huidige tegnologiese era. 

  

2. Agtergrond 

Die mooiste meisie van Genua fokus op die migrantevraagstuk en skets die onbenydenswaardige 
posisie waarin migrante hulleself in gasheerlande bevind. ’n Ander kulturele verwysingsraam-
werk, vreemde lewenswyse en die weiering om plek te maak vir vreemdelinge en inkommers 
laat migrante ontredderd, eensaam en alleen in gasheerlande. Omdat hulle ten spyte van tersiêre 
opleiding of tegniese vaardighede nie sommer in die arbeidsmark geholpe raak nie, is hulle 
dikwels uitgelewer aan misdadige elemente en uitbuiting ter wille van oorlewing. As buite-
standers en onaanvaarbare vreemdelinge word hulle na krotbuurte aan die buitewyke van stede 
verban. Migrante uit ander Europese lande is net so onaanvaarbaar vir die plaaslike bevolking 
en dit is vir die verteller-skrywer ’n groot skok. 

Ten spyte van die feit dat migrasie so oud is soos die mensdom self, is daar nog geen 
permanente oplossings vir dié wêreldwye fenomeen gevind nie. Trouens, dit wil voorkom asof 
die gepaardgaande sosiale en maatskaplike probleme vir die migrant, sy land van herkoms 
asook in die gasheerland toenemend groter word (Hayden 2022). Nie alleen verloor lande van 

oorsprong belangrike mense- en breinkrag nie, maar erkende en gewilde gasheerlande as lede 
van die Europese Unie begin al hoe meer ekstreme maatreëls toepas om van onwettige migrante 
en asielsoekers ontslae te raak. Hiervan is die Britse regering se onlangse ooreenkoms met 
Rwanda om asielsoekers na dié land te repatrieer teen finansiële vergoeding ’n sprekende 
voorbeeld. 

Die roman behandel die ervarings en lotgevalle van die verteller van die verhaal, Ilja Leonardo, 
’n digter wat aansienlike erkenning vir sy werk in Nederland geniet maar besluit om na Italië 
te migreer omdat hy moeg geword het vir sy vaderland waar alles, selfs die burokrasie, werk 
soos dit veronderstel is om te werk. Hy besluit op Genua, ’n minder voorspelbare Italiaanse 
hawestad waar die lewenswyse volgens algemene mening los en vry is. Eerder as om die 
mediabeeld gebou op sy bekende status as literêre figuur in sy vaderland gestand te doen, wil 
die verteller in Genua weer opnuut sy vryheid as anonieme persoon herontdek en uitleef. Om 
naatloos in te skakel by die plaaslike bevolking verander hy sy naam na ’n meer Italiaanse 
spelling (Ilja Leonardo), skaf vir homself nuwe klere aan en koop selfs plaaslike koerante al is 
hy nie Italiaans magtig nie. 

Ilja besluit om ’n roman te skryf oor die ervarings van migrante in die hawestad. Hy wil sy eie 
oënskynlik geslaagde migrasie stel teenoor die betreurenswaardige lot van migrante uit Afrika 
en/of ander onderontwikkelde en/of oorloggeteisterde lande. Daarom sit hy byna heeldag by ’n 
tafel in die kroeg van spieëls en maak notas van sy waarnemings as materiaal vir sy voor-
genome roman. Wanneer hy hom vasloop teen die Italiaanse manier van doen besef hy dat daar 
geen verskil is tussen die manier waarop die plaaslike inwoners hom, ’n mede-Europeër, of 
migrante uit onderontwikkelde lande hanteer nie. Al probeer die verteller ’n rooskleurige beeld 
van homself voorhou, tipies van migrante in gasheerlande, woon hy in haglike omstandighede 
en verstaan hy nie die taal, gewoontes en gebruike van die plaaslike inwoners nie. Dit lei 
daartoe dat Ilja keer op keer in moeilike situasies beland waartydens hy tereggewys, verneder 
en selfs uitgebuit word. In ’n desperate poging om deur die plaaslike bevolking as een van hulle 
aanvaar te word, laat die verteller-skrywer vrywillig toe dat hy beroof word, maar selfs hierdie 
ritueel bevry hom nie uit die liminale ruimte waarbinne hy homself sedert sy aankoms in Genua 
bevind nie. Ten spyte van sy pogings om in te skakel by die plaaslike bevolking word hy, net 
soos ander migrante, as ’n vreemdeling en buitestander hanteer; iemand wie se teenwoordig-
heid verduur maar nie aanvaar word nie. Verder kom hy agter migrasie is nie ’n gemene deler 
waar die betrokkenes na mekaar se behoeftes omsien en mekaar in moeilike omstandighede 
ondersteun nie. Die teendeel is eerder waar. Teen die einde van die roman word sy bestaan in 
Genua ’n metafoor vir ’n verstote mens (waaronder migrante) vir wie daar geen plek in die 
moderne wêreld is nie. 

  

3. Die nouveau roman en die kenmerkende eienskappe van die genre  

Die nouveau roman was die resultaat van ’n literêre beweging wat gedurende die 1950’s in 
Frankryk ontwikkel het (Sturrock 1969:1). Die beweging het dit spesifiek gehad teen ’n model 
wat die teks gesien het as ’n ingeslote, outonome entiteit, aangebied volgens ’n voorspelbare 
styl en vorm wat lesers lei na ’n onbuigsame uitgespelde betekenis. Deur daarna te strewe om 
weg te doen met vooraf geïnternaliseerde ideale en/of ideologieë soos onder andere polities, 
religieus, esteties, ensovoort was die onderskrywers van die beweging in hul literêre tekste besig 
met ’n radikale eksperiment met taal en voorstelling en is belangrike veranderings aangebring 

betreffende die toe heersende narratiewe modus en fokalisasie. Stilisties is verskillende bena-
derings gevolg, maar as gemene deler is die tradisionele gebruik van kronologie, tyd en ruimte, 
oorsaak en gevolg, intrige en karakter, asook die alwetende verteller verwerp. Literêre tekste 
in die nouveau idioom maak sonder uitsondering gebruik van eerstepersoonsvertellers (Smyth 
1991:56,65; Sturrock 1969:5). Waaroor daar geen twyfel bestaan het nie, was dat nouveau 
romans afgesny was van enige vorige literêre tradisie, sowel in Frankryk as internasionaal 
(Morrissette 1970:158). 

Die term nouveau roman word die eerste keer in 1958 deur die literêre blad Esprit gebruik in 
’n uitgawe spesiaal gewy aan dié nuwe prosa (Sturrock 1969:2). ’n Paar jaar later, in 1963, is 
die term gekanoniseer deur Alain Robbe-Grillet, wie se werke en teoretiese geskrifte die nuwe 
letterkundige beweging grootliks sou definieer. Die taak van die nuwe roman soos Robbe-
Grillet voorgestel het, was om verandering te inisieer deur weg te doen met enige tegniek wat 
’n spesifieke interpretasie impliseer, of waar die verhaalgebeure (intrige, plot) sodanig deur die 
skrywer georganiseer word dat dit met ’n spesifieke betekenis beklee word (Robbe-Grillet 
1965:21; Keep, McLaughlin en Parmar 1993). In teenstelling met die fokus op gevestigde 
eienskappe van die roman, naamlik intrige, handeling, narratief, idees en karakters, argumenteer 
Robbe-Grillet dat die ideale nouveau roman ’n persoonlike weergawe en visie moet wees van 
objekte en ervarings. Voorts moet die orde en samehang van die verhaalgebeure daartoe neig 
om ’n vals beeld van die wêreld se ordelikheid en verstaanbaarheid voor te hou. 

Omdat die wêreld nie meer ’n absolute of essensiële betekenis het nie, verander die verteller-
skrywer die gebeurlikhede in ’n persoonlike noodsaaklikheid deur daaruit ’n omgewing van 
betekenis te skep (Sturrock 1969:31). As “antiroman”,3 soos die nouveau roman ook al genoem 
is (Smyth 1991:57; Morrisette 1970:155; Sturrock 1969:5, 7) onttrek die verteller-skrywer 
homself aan ’n wêreld waarin wetenskaplike ontwikkeling4 en die ooraanbod van feitelike 
kennis “oorgeneem” het deur hom toe te lê op die een terrein waar die fiksieskrywer nog nie 
deur die “objektiewe” wetenskaplike vervang kon word nie, naamlik die private bewussyn. Die 
wêreld bestaan slegs in dié mate wat dit op persoonlike vlak waargeneem, sin aan gegee en 
bedink word. Op bladsy 106 van sy roman skryf die verteller-skrywer: “Ek sien slegs dit wat 
ek wil sien, soos alle mense slegs sien wat hulle alreeds dink hulle ken of verwag.” Die intrige 
en karakters word dus ondergeskik gestel aan die details van die beleefde werklikheid eerder 
as om die uitbeelding van die werklikheid te gebruik om die intrige en karakters te ondersteun. 
Omdat die karakters binne hierdie tipe roman ’n vals beeld van die werklikheid skep, moet  
hul status binne die roman verskraal word tot dié van anonimiteit (Hongkin 2017:20). In  
Die mooiste meisie van Genua streef die verteller-skrywer juis na anonimiteit in die hawestad. 

Die nouveau roman wou dus wegbeweeg van ’n realistiese uitbeelding van die werklikheid en 
veel eerder konsentreer op ’n eie private bewussyn en persoonlike waarneming deur bewuste 
deelname en selfreflektiwiteit, of introspeksie. Daar is geen plek vir ’n outoritêre of derde-
persoonsverteller in die nouveau roman nie (Lawlor 1985:828; Smyth 1991:68; Sturrock 
1969:12). Ervarings en belewenisse is erg persoonlik en vir ’n buitestander (leser) hoogs 
onwaarskynlik; vandaar die ervaring dat die verteller-skrywer as karakter in die nouveau roman 
onbetroubaar is. In Die mooiste meisie van Genua gee die verteller-skrywer toe dat sy weergawe 
van die werklikheid “nie noodwendig korrek is nie” (107). Die geskepte werklikheid van die 
roman bestaan uit verbeeldingsvlugte, fantasieë en illusies. Die verteller-skrywer is maar te 
bewus van hierdie feit, want hy sê dit voel asof hy in een van sy eie fantasieë beland het (93). 
Hoe minder werklikheid daar voorhande is om die fantasie te versteur, hoe effektiewer, mooier 
en opwindender is die fantasie (68). 

Die onderskrywers van die nouveau roman het geargumenteer dat die vorm van die literêre 
teks die veranderende persepsie van die realiteit as fragmentaries en onderbrekend5 moes 
weerspieël. Die narratiewe perspektief verander aanhoudend en dit wat van die intrige (plot) 
oorbly, is onderhewig aan voortdurende fragmentasie, onstabiliteit, meervoudigheid, ontwyking, 
onbepaaldheid en onverwoordbaarheid (moeilik om uit te druk).6 Die teks self moet met ander 
woorde die ontmensliking en vervreemding van die mens in die moderne samelewing weer-
spieël (Smyth 1991:59). Dat die skrywer juis by hierdie uitgangspunt aansluiting vind, word 
weerspieël deur sy verwysings na die tekste van James Joyce (132) en Kafka (169, 205) in  
die teks. 

Die nouveau roman wou wegdoen met klaargemaakte betekenisse soos wat dit binne die  
teks uitdrukking vind in psigologiese karaktervoorstelling, rasionele handelingspatrone en die 
meganiese opvatting van vorm en inhoud. Die nuwe neiging was om skrywersbetrokkenheid 
in die teks te vervang met ’n ontginning van die roman as ’n “soektog”,7 nie na die kenmerke 
of eienskappe van dinge nie, maar na die eie deur middel van die private bewussyn van die 
enkeling en sy opeenvolgende momente van waarneming. Daar is nie ’n “ek” hier duskant wat 
“iets” daar oorkant waarneem nie. Die verteller-skrywer is die waarnemende sentrum binne-in 
die romanveld. Daarom is daar nie meer ’n visie van buite op die gebeure nie, maar die verteller 
as waarnemende instansie wat die gebeure wat die storie-intrige/plot van die roman uitmaak, 
eersterangs vanuit eie perspektief waarneem en beleef. Benewens die duidelike ooreenkoms 
tussen die verteller-skrywer en Pfeijffer in Die mooiste meisie van Genua beklemtoon die 
verteller-skrywer dat hy binne-in die stad se binnegoed leef en vanuit daardie sentrum sy 
ervarings en belewenisse deel (17). Hy skets in die fynste besonderhede sy ontdekkingstogte 
deur al die stegies en doolhowe/labirinte van die stad (159–60). Deur middel van hierdie 
beskrywings wil die verteller-skrywer sy intieme kennis van die stad se binnewerkinge 
beklemtoon. Die oningewyde sal verdwaal, want, sê die verteller-skrywer, die strate, doolhowe 
en stegies sal heel moontlik môre anders lyk. 

Omdat die nouveau roman ’n volledig persoonlike weergawe van die verhaalgebeure is, 
veronderstel die skryfaksie die terugtrekking van die verteller-skrywer in homself om die storie 
te vertel (Dällenbach 1989:15). Robbe-Grillet praat van ’n spesiale interne monoloog waarin 
die protagonis se geestelike toestand omgesit word in pseudo-objektiewe beskrywings van 
objekte vanuit die “werklike wêreld” rondom hom deur sy persoonlike universum te beskryf 
in ’n soort eksterne monoloog (Morrissette 1970:156). Op bl. 29 sê die verteller: “Dit is ’n 
vreemde soort outomatisme, as ek daardie woord sou kon gebruik vir iets wat ek nog nooit 
vroeër gedoen het nie en met ’n waarskynlikheid wat aan sekerheid grens nie nog ’n keer  
sou doen nie.” In Die mooiste meisie van Genua skryf die verteller-skrywer briewe aan ’n 
onbekende vriend in die gasheerland waarin hy sy gewaarwordinge en belewenisse in die 
hawestad deel. Daar is nooit enige reaksie op hierdie skrywes nie. Uit hierdie monoloë word 
die leser gaandeweg bewus van sy veranderende geestestoestand. 

Die aandag met betrekking tot die nouveau roman was in die eerste plek dus nie op die teks as 
kunswerk nie, maar veel eerder op die proses, die skryfaksie as sodanig waardeur die teks tot 
stand kom (Smyth 1991:67; Lawlor 1985:828). Dit lei tot ’n dramatisering van die kreatiewe 
proses: Die roman kyk na homself terwyl hy geskryf word; sy “verhaal” is die verhaal van sy 
eie ontstaan, ’n “reis onderweg”, as’t ware. Die roman praat derhalwe nie meer “oor” ’n gegewe 
nie, maar word ’n beeld van homself. Deur homself te skryf wys die nouveau roman die hele 
tyd binnetoe, in homself in en skep hy op hierdie wyse sy eie realiteit. Op bl. 282 skryf Ilja: 
“Alles wat ek skryf is versin omdat ek nie skryf as ek myself is nie. Dit is ’n vlug uit die 

werklikheid op ’n wankelende vlot van taal.” Dat sy skrywerskap vir hom van die uiterste belang 
is, trouens onderlê dit sy persoonlike identiteit en bevestig (volgens eie mening) sy status as 
topklasmigrant, word beklemtoon deur verskeie verwysings na skrywerskap soos onder andere 
kreatiwiteit (30), temas, aangedikte vergelykings (27); verwysings na stylfigure en -oefeninge 
(38, 159), metafore, opbouende spanning in ’n roman (160), ensovoort. 

Die nouveau roman sluit in belangrike opsigte by metafiksie aan. Dit is nie sonder rede dat 
Donald Perrygrove Sinclair, die Engelse professor, se studieveld metafisiese digters is nie.  
Die Handwoordeboek van die Afrikaanse Taal (HAT) (Luther, Pheiffer en Gouws 2015:787) 
omskryf metafisika as ’n filosofiese studie oor die aard van die realiteit, insluitend die verhouding 
tussen die wesentlike en ’n eienskap daarvan. In letterkundige werke hou metafiksie verband 
met ’n diep emosionele ervaring. Dit handel onder andere oor die verhouding tussen die gees 
en materie, of tussen die fisiese wêreld en die bewussyn. In terme van die roman word die 
psigologiese reis wat die skrywer-verteller saam met die ander karakters in die roman as 
medereisigers deur die labirint wat Genua se strate en stegies voorstel, onderneem. Ilja 
beklemtoon in die roman die verwantskap tussen die abstrakte en die konkrete (284, 286), met 
ander woorde die realiteit van die daaglikse bestaan dien as vertrekpunt vir introspeksie. 

Een van die belangrikste kenmerke van die nouveau roman is die refleksiewe aard van die 
aangebode teks. Omdat die verteller-skrywer die waarnemende sentrum in die teks is, spreek 
dit vanself dat sy verbeelding as uitdrukking van die skeppingsproses ’n sentrale posisie in die 
teks sal inneem (Sturrock 1969:15). Die nouveau roman ondersteun die ou Platoniese geloof 
dat die verbeelding geheue is. Herinneringe word gedramatiseer deur die verbeelding. Dit 
behels ’n gedeeltelike of, in sekere gevalle, ’n totale kortsluiting tussen die bewussyn van die 
individu en die gebeure in die eksterne wêreld (Sturrock 1969:19). Fragmente in die 
onderbewussyn of geheue word lukraak gebruik om ’n fiktiewe wêreld te skep of die 
perspektief van die karakter oor te dra (Hongbin 2017:22). ’n Voorbeeld hiervan in die roman 
is onder andere op bladsy 95, waar ’n herinnering aan ’n waarskynlik gefantaseerde ervaring 
verwoord word. Fantasie en verbeelding is ligjare van die werklikheid verwyder, kom die 
leser(s) van hierdie roman vinnig agter. “Ek sien slegs dit wat ek wil sien” (106), sê die 
verteller-skrywer. En as dit dan in sy kop bestaan en dít wat hy verwoord gegrond is op 
herinneringe, drome, verbeeldingsvlugte en persoonlike waarnemings, lei dit noodwendig tot 
die gevolgtrekking dat dit nie ’n objektiewe weerspieëling van die werklikheid kan wees nie. 
Lesers van die roman begin wonder of Ilja se afspraak met die meisie in die kroeg van spieëls 
werklik plaasgevind het, en of hy gekantel het in ’n wêreld waar niks meer seker is nie, waar 
droom en werklikheid al minder van mekaar te onderskei is (80–1). Die verteller begin self 
twyfel of sy belewenisse en ervarings op die waarheid gebaseer is (82). Wanneer die verteller-
skrywer tydens ’n aandete met Monia en haar vriende homself naby Palazzo Spinola bevind en 
daarna verwys as een van die elegantste buurte van die stad uit die verlede, kan lesers nie anders 
as om te wonder of die storie wat hy vroeër opgedis het oor die “dodge” en sy vrou waarheid 
of bloot versinsel was nie. Fantasie en waarheid, verlede en toekoms oorvleuel en vloei in 
mekaar (189). 

Sonder weergawes van die karakters se psigologiese bewussyn wil dit voorkom asof die 
nouveau roman mank gaan aan diepte en interpretasie slegs moontlik is deur onpersoonlike en 
objektiewe beskrywings van die uiterlike voorkoms van objekte (Hongbin 2017:22). Ten einde 
die dieptepatroon op te los, stel Dickmann (2019:13) voor dat daar ’n verhouding moet bestaan 
tussen die verteller en die storie wat hy vertel. Dit is nie die objek of gebeurtenis wat per se 
belangrik is nie, maar wel die verhouding waarin dit geplaas word tot die perspektief op die 

gebeure deur die karakter wat dit vertel. Daar moet met ander woorde altyd ’n voortgesette 
verhouding wees tussen die verteller se reaksie en die storie wat hy vertel. So, byvoorbeeld, 
moet die verteller gekrenk of woedend wees wanneer hy ’n insident verhaal waar iemand in 
die straat op sy skoen gespoeg het. “As jy byvoorbeeld ’n verhaal skryf oor dors, stel jy tog 
ook nie belang daarin of jou lesers dors word nie?” vra die verteller-skrywer op bl. 252 van  
die roman. In Die mooiste meisie van Genua is daar aan die einde van die verhaal nie alleen  
’n ooreenkoms tussen die fisiese ervarings van die verteller-skrywer nie, maar ook op ’n  
diep emosionele vlak tussen homself en mense wat na die buiteposte van menslike bestaan 
gestuur word. 

’n Ander metode om die gebrek aan diepte op te los is deur die gebruikmaking van collage – 
stories binne-in stories waardeur die diskoers van die hoofnarratief onderbreek en gediversifiseer 
word. In aansluiting by die nouveau roman se doelstellings doen skrywers weg met die 
konvensionele begrippe ruimte en tyd, en word die kousale logika ondermyn deur grootliks 
onverwante objekte saam te voeg sonder om tyd en ruimte in ag te neem. In die idioom van die 
nouveau roman en in aansluiting by die collage-tegniek bestaan die literêre teks uit roterende 
perspektiewe deur die daarstelling van ’n verskeidenheid fokalisators op die intrige/ 
verhaalgebeure in die vorm van stories binne-in stories waarin die karakters en hul aksies 
vanuit verskillende hoeke belig word. Deurdat die verteller-skrywer as karakter se persepsie 
van homself ook vanuit die verskillende perspektiewe van ander karakters belig word, word 
die sentrale waarheid van die roman toenemend onseker, dubbelsinnig en/of weersprekend 
(Morrissette 1970:158). Dit is presies wat in Die mooiste meisie van Genua gebeur. Verskillende 
fokaliseerders, onder andere Djiby, Don, Rashid en Ornella, gee vanuit eie ervaring hul 
perspektief op die migrantevraagstuk, mekaar, die inwoners van die gasheerland en uiteindelik 
ook die verteller-skrywer weer. So byvoorbeeld verskil die redes vir migrasie hemelsbreed. 
Rashid, die migrant uit Casablanca, kan glad nie verstaan waarom die skrywer-verteller dit 
nodig gevind het om uit ’n vooruitstrewende Europese land te migreer nie en vra na aanleiding 
van Djiby se reis na Genua (52): “Heers daar armoede in jou vaderland? Het jy daar honger 
gely? Woed daar ’n bloedige burgeroorlog? Word jy polities vervolg? Het jy hierheen gekom 
in ’n wankelende rubberboot of met ’n EasyJet?” Die feit dat migrante onaanvaarbaar is vir  
die plaaslike inwoners van die hawestad word onderstreep deur die opmerking van signora 
Mancinelli aan die verteller (91): “Wat dink jy dink my vriende van my as ek ’n buitelander as 
vriend het wat met buitelanders omgaan?” Wanneer die skrywer-verteller beroof word, aanvaar 
hy onmiddellik dat die diewe Marokkane is (288). Hierdie verskillende perspektiewe dwing 
die skrywer-verteller om nie alleen sy eie posisie asook dié van ander migrante in die 
gasheerland te heroorweeg nie, maar ook die leser om verskillende sienings en perspektiewe 
te oorweeg en sodoende sy eie standpunt rakende die problematiek te bevestig of te verander. 

  

4. Mise-en-abyme 

Dié begrip is in 1893 deur André Gide gemunt na aanleiding van die heraldiese tegniek waarin 
’n kleiner skaal van ’n wapen se embleem en kontoere opeenvolgend binne-in mekaar herhaal 
word, met ander woorde ’n refleksie van ’n refleksie, beelde binne-in beelde (Bokody 2015:14). 
In die Westerse kunsgeskiedenis is mise-en-abyme enersyds in skilderye gebruik waar ’n beeld 
in die skildery ’n kleiner identiese weergawe van die uitgebeelde toneel bevat, of andersyds 
wanneer ’n toneel wat vir die aanskouer van die skildery as gevolg van ’n beperkende siglyn 
nie sigbaar kan wees nie, deel van die toneel in die skildery word. In Las meninãs, ’n skildery 

deur Diego Velázquez (Prado-museum, Madrid), gebruik die skilder ’n konkawe spieël om dít 
wat vir die aanskouer onsigbaar is, sigbaar te maak. 

Die wyse waarop die mise-en-abyme deur verskillende skrywers in literêre tekste gebruik is, 
het gelei tot verskillende definisies waarvolgens verskillende aspekte van tegniek beklemtoon 
is. Vir Dällenbach (1989:8) is ’n mise-en-abyme eenvoudig “any aspect enclosed within a work 
that shows a similarity with the work that contains it”. Vir Lawlor (1985:829) moet mise-en-
abyme as duplisering van die hoofteks integraal deel wees daarvan. Fludernik (2009:156) is 
meer spesifiek: “In narrative, one can speak of mise-en-abyme if an embedded story shares plot 
elements, structural features or themes with the main story and this makes it possible to 
correlate plot and subplot.” Vir Chaney (2011:39) is mise-en-abyme die kleiner herhaling van 
die geheel in ’n gedeelte van die groter geheel, ’n tegniek “that reveals the constructedness  
of mediation (visual or textual)”. Vir Toloudis (1983:29) is mise-en-abyme ’n gereduseerde 
weergawe van die hoofteks en kan dit weerspieëlings van mekaar onderling wees asook 
weerspieëlings van die hoofaspekte van die storie. Dickmann (2019:30) definieer ’n mise-en-
abyme as “a narratological concept denoting a segment of the work that resembles, mimics or 
is even identical to the literary work of art as a whole, a rebellion against scale, a small part 
carrying ‘as much’ significance as the whole that contains it”. Dickmann (2019:13) brei sy 
definisie verder uit deur te beklemtoon dat dit nie soseer die onderwerpmateriaal is wat 
belangrik is nie, maar eerder die verhouding tussen die hoofteks en dit wat deur middel van 
mise-en-abyme herhaal word. Nie alleen moet daar ’n ooreenkoms rakende die inhoud van die 
hoofnarratief en die mise-en-abyme wees nie, maar moet daar ook ’n verhouding (analogie) 
wees tussen ervaring(s) van die karakter(s) en dié van die verteller in die mise-en-abyme. 

Daar moet dus ’n verhouding wees tussen die verskillende fokaliseerders en/of ooreenstemmende 
redes waarom elkeen sy persoonlike ervarings en/of belewenisse deel. In Die mooiste meisie 
van Genua kom die verhouding tussen die fokaliseerders van die mise-en-abyme en die 
hoofnarratief juis tot stand omdat al die verskillende fokaliseerders self migrante is wat die 
lewensomstandighede, ontgogeling en verwerping waaraan hulle in die gasheerland onderwerp 
word, aan eie lyf voel. Deur middel van soortgelyke lewenservarings in die gasheerland is die 
verhouding op diep psigologiese vlak tussen die verteller-skrywer en sy storie in die hoof-
narratief op dieselfde vlak as dié van die karakter(s) in die mise-en-abyme in hul onderskeie 
verhale. 

Teen die agtergrond van bogenoemde definisies is mise-en-abyme ’n onafhanklike invoeging 
(’n storie binne-in die hoofnarratief), hetsy implisiet of eksplisiet, wat ’n gedeelte of die geheel 
van die hoofnarratief reflekteer en die funksie van ’n refleksiewe element vervul. Die ingevoegde 
verhaal is veronderstel om onder die dekmantel van ’n narratiewe agentskap anders as dié  
van die hoofnarratief te wees en kan ’n mondelingse vertelling of ’n skriftelike weergawe wees. 
Hierdie duplisering kan afwisselend of opeenvolgend in die hoofteks voorkom, solank dit ’n 
enkelvoudige eenheid, met ander woorde ’n selfstandige eenheid binne die hoofteks, vorm8 
(Dällenbach 1989:36). Na aanleiding van die heraldiek waaruit die begrip ontwikkel het, is 
mise-en-abyme in die geheel of afsonderlik herhalings van mekaar afhangend vanuit watter 
invalshoek (siglyn) die verteller-skrywer sy leser na die teks laat kyk. 

As ’n duplisering van ’n gedeelte(s) van die hoofnarratief figureer mise-en-abyme slegs op  
die vlak van die karakters en verteenwoordig dit op geen wyse ’n persoonlike ingryping of 
kommentaar deur die skrywer nie. Die dupliseringsproses laat die skrywer toe om sy karakters 
te konfronteer met hul eie situasie, maar binne-in die teks waar hulle op hul eie vlak reageer en 

sodoende die tema versterk deur meervoudige perspektiewe. Dit is juis die bedoeling dat die 
leser gekonfronteer moet word met verskillende perspektiewe op die gebeure en/of ervarings 
in die hoofteks. 

In Die mooiste meisie van Genua is daar dwarsdeur die hoofnarratief sprake van verskillende 
perspektiewe op die tema. So byvoorbeeld verneem die leser eerstehands hoe Italianers oor die 
migrante in hul midde voel (31); en van migrante se persepsie van medemigrante, veral dié met 
’n ander kulturele verwysingsraamwerk as hul eie, ook van die verteller-skrywer se redes vir 
migrasie (75), redes wat vir Rashid, ’n migrant uit Casablanca, op geen manier regverdigbaar 
is nie (49). Gestel teenoor armoede, bloedige burgeroorloë of politiese vervolging as rede vir 
migrasie, is Ilja se (luukse) redes vir sy migrasie onverskoonbaar. 

Omdat die basiese ononderhandelbare eienskap van ’n mise-en-abyme dié van reflektiwiteit is 
(Dällenbach 1989:42) kan dit geen ander metafoor oproep as dié van ’n spieël nie. Mise-en-
abyme tree dus gesamentlik of afsonderlik op as ’n interne spieël wat die hoofnarratief hetsy 
in sy geheel of gedeeltelik weerspieël deur middel van eenvoudige, herhalende of paradoksale 
duplisering (Dällenbach 1989:169). Mise-en-abyme as mikrostorie(s) in die hoofnarratief is 
dus niks anders nie as spieëls waarin die verteller-skrywer homself of die werklikheid waarin 
hy homself bevind waarneem, met ander woorde dit wat “onsigbaar” geword het, word sigbaar 
(Dällenbach 1989:42, 169). Die gebrek aan boeke wat “die ou vrou van Vico dei Librai” (296) 
versinnebeeld is ’n sprekende voorbeeld. Die biblioteek wat nooit herbou is nie herleef deur 
haar mitiese teenwoordigheid. 

’n Ander kenmerk van die nouveau roman is die strukturering van die storielyn/intrige/plot 
deur die gebruikmaking van ’n mite, gewoonlik uit die klassieke letterkunde (Morrissette 
1970:157). Hierdie mite kan óf implisiet in die teks versteek wees óf openlik gemeld word deur 
verwysings na en/of uitsprake van karakters in die roman. Omdat mitiese verhale ’n ryk 
konnotasieveld met hulle saamdra, nie tydsgebonde is nie en toepassing vind in verskillende 
momente en in ’n verskeidenheid kulture, word dit dikwels in literêre tekste gebruik as ’n spieël 
waarteen die moderne mens se bestaan gekaats word (Van Coller 2022:7). Mites suggereer  
ook ’n soortgelyke, miskien minder opvallende hulpmiddel, naamlik innerlike duplisering 
(Dällenbach 1989:7). Hierdie dupliseringsmodelle asook mitiese parallelle vul die leser se 
interpretasie van die karakters aan op ’n vlak wat andersins nie moontlik sou wees nie. Dit  
bied ’n nuwe wyse om deur verskillende lewenservarings te navigeer en te besin oor die  
mens se plek in die wêreld. Die betekenis varieer afhangende van tyd en plek en word telkens 
nuut geïnterpreteer in veranderde sosiale omstandighede. Die interpretasie van mitologiese 
verwysings in literêre tekste is nooit finaal afgehandel nie, ’n faktor wat ten nouste aansluit by 
die nouveau roman se oproep dat literêre tekste opnuut herlees en geïnterpreteer moet word in 
veranderende omstandighede. 

In Die mooiste meisie van Genua word daar implisiet verwys na die mite van die labirint  
te Knossos waarin die Minotaurus (halfmens, halfbul) aangehou is. So byvoorbeeld sê die 
verteller-skrywer op bl. 17 hy wil deel wees van die wêreld en soos ’n gelukkige monster saam 
met duisende ander gelukkige monsters in die labirint woon. Op bl. 345 verwys die verteller-
skrywer na aanleiding van die mitiese held Theseus wat die Minotaurus oorwin het na die swart 
seile van die skepe waarmee die held uit Athene na Knossos gevaar het om sy mense te bevry 
van die swaard wat oor hul koppe gehang het: “Terwyl niemand kyk nie, vaar die swart skip 
met gestrykte swart seile geruisloos uit in die swart nag.” Ander mitologiese verwysings in die 
teks is mites wat in Genua self met verloop van tyd ontwikkel het. Voorbeelde is onder andere 

die ou vrou van Vico dei Librai (297). Die verteller-skrywer ontmoet haar een Sondagaand laat 
terwyl hy eensaam en alleen deur die stegies van die stad stap (293). Sy praat vriendelik en is 
’n beskaafde Genuees, eienskappe wat die verteller nie ervaar tussen eietydse inwoners in die 
gasheerland nie. Boonop dring sy daarop aan om vir haar eie verversings te betaal, iets wat as 
vreemd ervaar word in Genua. Ander stories oor verraad, koelbloedige moorde en ander 
gewelddadige voorvalle, sameswerings, komplotte, teregstellings (299), ridders en kruisvaarders 
van weleer wat deur die skitterende stadspoorte (Genua) ry (303) kom aan die orde. 

In mise-en-abyme, soos in die geval van ’n dubbele spieël, word dié wat waarneem uiteindelik 
die waargeneemde, die indraai van die teks op homself as’t ware. So byvoorbeeld merk 
Dickmann (2019:13) op: “In mise en abyme, as in the double mirror, a subject of reflection 
becomes retroactively its object.” Die manier waarop die teks terugdraai op homself is dus op 
sigself ’n selfrefleksie (Dällenbach 1989:8; Sturrock, 1969:19). Die verwysing na Pygmalion, 
wie se geskepte standbeeld van ’n vrou met die ingryping van die gode lewendig geword het 
(317), sluit hierby aan. Die verteller-skrywer het ook soos Pygmalion ’n beeld gevorm van die 
mooiste meisie van Genua, die kelnerin in die kroeg van spieëls, wat hy slegs op ’n afstand 
bewonder het. Wanneer hy haar fisies ontmoet en sy by wyse van spreke vir hom lewendig 
word, voldoen sy nie aan die verwagtinge nie. Pygmalion, die mooiste meisie en die verteller-
skrywer draai op mekaar in en word as’t ware mekaar se spieëlbeeld (318). In Die mooiste 
meisie van Genua kyk die meisie na die verteller in die kroeg van spieëls (90). Hy wat 
waargeneem het, word nou die waargeneemde. Daar is talle ander voorbeelde in die teks, soos 
onder andere wanneer Inge, die vertaler van die verteller-skrywer se poësie uit Nederlands, in 
Genua aankom en hy vir haar dans: “Ek kyk in die spieël hoe sy na my kyk terwyl ek na myself 
as ’n paaldanser kyk” en verder, “[…] ons vind onsself weer, glansend en helder soos ons eie 
weerkaatsing” (99). “In die kroeg van spieëls draai die kelnerin haar gesig vinnig weg toe sy 
deur die spieëls sien dat ek deur die spieëls na haar kyk” (100). Ook die verteller-skrywer self 
word die waargeneemde; die waarnemer en die waargeneemde vervloei inmekaar (197). Op 
bladsy 310 versmelt die waarnemer en die waargeneemde en staan hulle kaal voor mekaar in 
die spieël (311). 

Geen refleksie kan in ’n lugleegte kan plaasvind nie. Daarom plaas die verteller-skrywer in Die 
mooiste meisie van Genua ’n reeks geskiedkundige gebeure in die vorm van mise-en-abyme as 
agtergrond waarteen die voorgenome selfrefleksie moet plaasvind. Om hierin suksesvol te 
wees, word ’n kennis van die hoofteks geïmpliseer (Dällenbach 1989:45; Dickmann 2019:20). 
Daarom het ’n literêre teks waarin mise-en-abyme gebruik word altyd ’n kringvormige karakter. 
Dat Die mooiste meisie van Genua hierby aansluit word bevestig wanneer die verteller-skrywer 
op bl. 50 van die roman verwys na ’n Arabiese spreekwoord: Jy kan eers na ’n vrou luister as 
jy in haar oë gekyk het. Hierdie uitgangspunt sluit aan by die onderskrywers van die nouveau 
roman se argument dat ’n teks van hierdie aard nie met ’n enkele leesaksie geïnterpreteer kan 
word nie. 

  

5. Die interpretasie van mise-en-abyme in die nouveau roman 

Lesers word uitgenooi om aktief deel te neem aan die skeppingsproses van die nouveau teks. 
In aansluiting hierby sê Dickman (2019:31): “If the hegemonic reception calls for a referential 
reading, mise en abyme clears the way for a self-reflexive reception and a grasp of the work in 
its textual dimension” en verder: “The reader is […] a function implicit in the text, an element 

of the narrative situation.” In aansluiting by die metafiksionele aard van die literêre werk is die 
skrywer en die leser ewe belangrik in die skepping daarvan. Dat hierdie oproep ’n uitdaging is, 
hou verband met die feit dat die aangebode teks ’n samevoeging is van verskillende stories uit 
die perspektief van verskillende fokaliseerders asook ’n gefragmenteerde weergawe van die 
verteller se persoonlike bewussyn en dus nie ’n getroue weergawe van die werklikheid  
nie. Hierdie fragmentasie en onderbreking van die diskoers gee aanleiding tot oop plekke, 
teenstellings, onwaarskynlikhede, versinsels, fantasieë, verbeeldingsvlugte, dubbelsinnighede 
en onduidelikhede wat eers opgeklaar moet word alvorens daar van enige interpretasie sprake 
kan wees. Al mag hierdie leemtes in die teks met die eerste lees oorbodig blyk, is dit ’n bron 
van betekenis. In plaas daarvan dat die skrywer die realiteit van die wêreld waarteen sy verhaal 
afspeel kontroleer deur ’n bepaalde toegekende betekenis, plaas lesers dit wat in die roman 
aangebied word teen ’n selfbeleefde realiteit (Robbe-Grillet 1965:23). Sturrock (1969:11), 
byvoorbeeld, beveel aan dat die nouveau roman teen die agtergrond van die dan heersende 
Zeitgeist9geïnterpreteer moet word as die weerspieëling van ’n bewuste en noodsaaklike 
reaksie tot die era waarin die teks gelees en geïnterpreteer word. Hierby voeg hy dat die nuwe 
roman nie ’n onvermydelike produk van die era hoef te wees nie, alhoewel dit in verskeie 
opsigte ’n bewuste weerspieëling daarvan kan wees (Sturrock 1969:12). Wat vasstaan is dat 
leserdeelname en die onbepaaldheid van die teks van die leesproses ’n inherente temporele 
proses maak wat telkens verander soos die teks in veranderde omstandighede en/of in ’n nuwe 
tydgleuf herlees word. Interpretasie en betekenistoekenning van literêre tekste is altyd onder-
worpe aan ’n leser se subjektiwiteit, soveel te meer in refleksiewe tekste waar interpretasie 
intiem afhanklik is van die leser se verwysings- en ervaringswêreld. In aansluiting by die aard 
en funksie van literatuur wou die onderskrywers van die nouveau roman lesers aktief by die 
skeppingsproses betrek en sodoende lesers konfronteer met die kodes, gebruike en rituele wat 
hul eie waardesisteem onderlê. So byvoorbeeld sê die skrywer-verteller (106): “Ek sien slegs 
dit wat ek wil sien, soos alle mense slegs sien wat hulle alreeds dink hulle ken of verwag.” As 
medeskeppers van die teks was die bedoeling dat lesers hulle eie waardesisteem bevraagteken, 
bevestig of verander; juis die rede waarom hierdie tipe teks in die eerstepersoon aan toehoorders/ 
lesers vertel word (37, 158, 291). 

Al laat die nouveau roman vryheid ten opsigte van die interpretasie van die teks toe, beteken 
dit nie dat lesers carte blanche geniet nie. Sekere kodes word in die literêre teks geplaas 
waardeur die onbepaaldheid begrens word. Spasies is half gevul, onduidelikhede halfpad 
opgeklaar waardeur sekere uitkomste reeds aangekaart word. Elkeen van hierdie kodes is 
belangrik en dring aan op interpretasie in ’n doelbewuste verhouding tot die res van die aan-
gebode materiaal. Fragmentasie is integraal deel van hierdie tipe tekste en word op grond van 
elke leser se waardesisteem, kulturele oriëntering en ervaringswêreld (psigologies, ideologies, 
religieus, en/of polities) met betekenis gevul. 

Skrywers laat lesers gewoonlik nie in die duister nie en dui op verskillende maniere aan dat die 
betrokke teks refleksief gelees en geïnterpreteer moet word (Sturrock 1969:29). Mise-en-
abyme is volgens Dällenbach (1989:46–7) juis een van hierdie aanwysers en dit is veral sigbaar 
deur homonimie tussen die karakters in die mise-en-abyme en die hoofnarratief, virtuele 
homonimie tussen die karakters en die verteller-skrywer, homonimie tussen die titels van die 
mise-en-abyme en die hoofteks, die herhaling van ’n evokatiewe ruimte/plek, en laastens ’n 
kombinasie van karakters. Pfeijffer verwys ook op subtiele wyse in sy teks na die sentimente 
van die nouveau roman, naamlik om vaste waardes te ondermyn (285) en mense weer uit te 
nooi om te herbesin oor die geldigheid van sekere ingeburgerde sentimente en gevestigde 

gebruike en gewoontes. Verder word mise-en-abyme aangevul deur verskeie ander aanwysers, 
soos onder andere die labirint as metafoor. 

Omdat dit ’n eerstepersoonsverteller is wat in sowel die narratief as karakter aanwesig is en 
terselfdertyd ook verantwoordelik is vir die teks, spreek dit vanself dat lesers in die versoeking 
mag kom om die teks as ’n outobiografie of ten minste as ’n biografie te lees. Indien lesers 
voor hierdie versoeking swig, sal die doelstelling van die nouveau roman, naamlik om die 
aangebode teks as ’n weerspieëling van hulself en hul eie persoonlike opinies te lees, skipbreuk 
ly. Om hierdie moontlikheid te besweer, sê die verteller-skrywer: “Ons is karakters in ander  
se fiktiewe outobiografieë” (106). Ook Don, die verteller in die eerste intermezzo, merk op dat 
hy die karakter is in ’n ander se fiktiewe outobiografie (133). 

  

6. Die rol en betekenis van mise-en-abyme in Die mooiste meisie van Genua 

Pfeijffer gebruik mise-en-abyme met groot vrug in sy roman en vestig opnuut die aandag op 
die al groterwordende problematiek rondom die migrantevraagstuk wêreldwyd.10 Deur die 
gebruikmaking van hierdie tegniek word agtergrondmateriaal verskaf waarteen selfrefleksie 
kan en moet plaasvind en word die psigologiese toestand en persoonlike ontgogeling van 
migrante deur middel van konkrete voorbeelde uitgelig. Die verantwoordelikheid vir die 
abstraksie van konkrete gebeurtenisse, ervarings en belewenisse van die karakters word aan die 
leser van die roman oorgedra as aktiewe medeskepper van die teks. Dat dit die bedoeling van 
die skrywer is, word bevestig wanneer die verteller-skrywer sê die abstrakte is altyd konkreet. 

Mise-en-abyme in die hoofnarratief van Die mooiste meisie van Genua word aangevul deur 
twee intermezzo’s. Die eerste intermezzo, “We all live in ’n yellow submarine”, verwoord  
die verhaal van Don (Donovan Perrygrove Sinclair), die Engelse letterkunde professor met 
metafisiese digkuns as sy studiegebied (140). Gin-en-tonic in die hand trek hierdie baasverteller 
en hanswors los sodra ’n gehoor, hoofsaaklik toeriste, opdaag. Vir Ilja dis hy sy lewensverhaal 
bestaande uit sy eie persoonlike ervarings en belewenisse op. Volgens sy storie was hy die 
getuie van belangrike geskiedkundige gebeurtenisse (142), maar vind die verteller-skrywer 
later uit is alles versinsels. Geen greintjie daarvan is die waarheid nie (150). Don skep soos die 
verteller-skrywer te midde van sy eie eensaamheid en verwerping ’n eie realiteit ver verwyderd 
van sy werklike lewensomstandighede. Drome, fantasieë en onwaarskynlikhede draai op mekaar 
in en die weergawe van sy ongelooflike lewe blyk niks anders te wees as verbeeldingsvlugte 
van die geheue nie. In teenstelling met die verteller van die hoofnarratief wat juis weggevlug 
het van sy roem as digter in sy land van herkoms, strewe Don na erkenning as onderbou van 
sy wankelrige menswaardigheid (133, 144). Wanneer hy sterf probeer die verteller-skrywer 
iets daarvan vir hom teruggee deur ’n klomp medaljes wat hy by ’n pandjieswinkel aangeskaf 
het op sy kis te plaas. Die verhaal van Don onderskryf die stelling van Robbe-Grillet (1965:137): 
“Man is present on every page, in every line, in every word.” Hierdie diep menslike verhaal 
beklemtoon menswaardigheid as die laaste bastion vir ’n sinvolle menslike bestaan. 

Hierdie gebrek aan menswaardigheid sluit aan by die verteller-skrywer se toenemende 
persoonlike verlies aan menswaardigheid. Hy wat nie vir ’n oomblik getwyfel het aan die 
plaaslike inwoners se aanvaarding nie, staan teen die einde van die roman gestroop van  
alle menswaardigheid kaal voor sy eie spieëlbeeld en sing “Fatou yo”, die kinderlied van  
Djiby, gevolg deur “We all live in a yellow submarine” ook die titel van Don se verhaal (311). 

Wanneer die verteller-skrywer dan sy dienste as transvestiet in die krotbuurt, die ghetto, aanbied, 
sê hy dat hy nou op die verste plek van sy vaderland af is; ontwortel, eensaam en alleen –  
nóg vis, nóg vlees (356). Daar is geen verskil meer tussen homself as superieure migrant en 
onwettige migrante uit onderontwikkelde lande nie. Nie een geniet enige menswaardigheid in 
die gasheerland nie. Sonder menswaardigheid of ’n eie identiteit kan geen individu ’n sinvolle 
lewe lei nie. Soos met die verteller-skrywer gebeur, is alle migrante, ook dié uit ander Europese 
lande, slagoffers. 

Die tweede intermezzo is die verhaal van die Senegalese migrant Djiby P. Souley wat die reis 
vanaf sy land van oorsprong na die gasheerland, Italië, verwoord. In teenstelling met die 
verteller-skrywer wat ’n ander greep op die werklikheid het, is die verhaal van Djiby ’n feitelike 
weergawe, ’n realiteit waarmee enige migrant uit Afrika op reis na die beloofde land 
gekonfronteer word. In hierdie intermezzo, soos ook in die eerste een, is die verteller-skrywer 
die instrument waardeur Djiby sy storie vertel (252). Net soos hy hier instrumenteel is, net so 
wil die skrywer-verteller ook die boodskap oordra dat alle skrywers alleen maar instrumente is 
waardeur die werklikheid aan lesers gekommunikeer word met die hoop dat hulle met nuwe oë 
na sosiomaatskaplike probleme in hulle midde sal kyk. 

Die intermezzo van Djiby se verhaal sluit ten nouste aan by dié oor die Swart Dood van 1347 
(339 e.v.). Hierdie mise-en-abyme vertel hoe Die Pes as gevolg van die hawestad se agterlosig-
heid vashouplek op die kontinent gekry en gelei het tot die dood van miljoene slagoffers 
waardeur die bevolking van Europa feitlik uitgewis is. Omdat daar nie betyds opgetree is toe 
die siekte rugbaar geword het nie, het die hele Europa die prooi geword van wanhoop, radeloos-
heid, apatie en, bowenal, ’n allesvernietigende skuldgevoel (349). In die huidige tydsgewrig 
kom migrante kom ook per skip in Genua aan en oorstroom die stad soos die handelaar-matrose 
van vroeër en bring soos die skepe van weleer peste, plae en nuwe uitdagings. En, volgens die 
mening van die plaaslike inwoners, moet die migrante net soos die rotte van weleer verdryf 
word. Die ironie is dat die rotte steeds, na al die eeue en verskeie maatreëls, steeds nie in die 
stad uitgeroei is nie.11 Soos rotte sal die migrante altyd met die inwoners wees. Met hierdie 
laaste mise-en-abyme plaas die verteller-skrywer die hele mandjie patats in die skoot van  
nie alleen die inwoners van die gasheerland nie, maar ook die leser as lid van die breër 
internasionale gemeenskap. ’n Apatiese houding teenoor die migrantevraagstuk sal dit nie laat 
verdwyn nie en in die proses word individue van hul menswaardigheid ontneem. 

Dit wat vertel word is nie ’n fantasie of illusie nie, maar ’n werklikheid waarvan die plaaslike 
inwoners nie hulle koppe behoort weg te draai nie, veral gesien teen die agtergrond van die 
mise-en-abyme wat die Italiaanse volksverhuising na Amerika gedurende die 1950’s aan die 
orde stel. Al het die plaaslike bevolking spreekwoordelik aan eie lyf die uitdagings en gepaard-
gaande probleme van migrasie op beide persoonlike en in breër verband ervaar, is hulle steeds 
nie bereid om vir vreemdelinge binne-in hul eie land plek te maak nie. Trouens, hulle gaan uit 
hul pad om so ontegemoetkomend as moontlik te wees. Benewens die feit dat Italianers ook ’n 
geskiedenis van migrasie het, is daar ander ooreenkomste tussen die plaaslike inwoners en die 
huidige migrante. Italianers is so verknog aan hulle eie lewenswyse dat hulle buite Italië sal 
verwelk en afsterf soos ’n boom wat verplant is buite die spesifieke, gekunstelde mikroklimaat 
van sy natuurlike habitat (31). ’n Mens sou dus kon verwag dat Italianers meer empatie met 
ander ontworteldes sou hê. Die stad is ’n grot van porselein: aan die buitekant glansend,  
maar die inwoners het harte van klip, hulle is ongevoelig en onverskillig teenoor die swaarkry 
van ander (migrante), terwyl hulle psigies self ontredderd en dwalend is. Die inwoners lees  
die Gazzetta dello Sport met sy slagspreuk “Die rooskleurigheid van die lewe” en geniet die 

Sondagmiddag-sokkerritueel sonder om hulle te steur “aan die honderdduisende drommels wat 
land by Lampedusa, die noodtoestand, soldate in die strate of mense wat van ellende sterf” (45). 

Hierdie ingesteldheid sluit aan by die Italiaanse lewensfilosofie Come si deve: Alles behoort te 
wees soos dit hoort (52). Hierdie reël is reeds vir eeue lank ’n integrale deel van die Italiaanse 
lewenswyse waarby almal inval, van die wieg tot die graf. Die lewenswyse in Italië is toe glad 
nie so vry en ongebonde soos die verteller-skrywer gedink het nie, maar resepmatig en word 
tot in die fynste besonderhede gereguleer soos onderskryf deur die reël Stanno tutti bene. Tutto 
a posto: Met almal in posisie is alles goed (31) (vry vertaal). Die inwoners van die gasheerland 
soek en vind sekerheid in rituele en vaste patrone. Geen kreatiwiteit of veranderings word 
waardeer nie. Niemand wil in sy rustige bestaan met ’n verrassing gekonfronteer word nie (30). 
Dat die verteller-skrywer geen hoop het dat die plaaslike inwoners in die gasheerland deur 
middel van selfrefleksie tot ander insigte gaan kom nie, spel hy op bl. 181 uit: “Verandering is 
per definisie ’n bedreiging vir anderman se sake. Dit is in elkeen se belang dat alles bly soos 
dit is.”12 

Wanneer die verteller-skrywer besef dit het geen sin om sy voorgenome roman te voltooi nie, 
verloor hy nie alleen sy identiteit nie maar ook sy bestaansrede en val sy hele wêreld uitmekaar. 
Sy missie, beide as skrywer en om weer as ’n vry mens in die gasheerland te woon, blyk niks 
anders as ’n fantasie, ’n illusie te wees nie. Dat inwoners van die gasheerland hul perspektief 
op die migrantevraagstuk sal verander is niks anders as wensdenkery nie. Jou donkerste 
fantasie sal die waarheid wees, sê die verteller-skrywer op p. 111, en dit word in hierdie roman 
op ’n sonderlinge wyse uitgebeeld: Come si deve. ’n Ander ingesteldheid deur plaaslike inwoners 
teenoor migrante in hulle midde is niks anders as ’n illusie, ’n idee sonder enige inhoud nie. 
“Sekere klowe sal jy nooit in Genua oorbrug nie” (83). Op bladsy 329 sê die verteller-skrywer: 
“Ek sal u in elke tydsgewrig vind”, met die duidelike implikasie dat die problematiek wat  
die roman aanroer en soos wat in die verskillende mise-en-abyme uitdrukking vind, reeds oor 
verskeie dekades strek en tans is daar geen lig in die wapad nie. “It is all in the vullissak,  
stupid” (46). 

Sonder om persoonlike kommentaar te lewer hou die verteller-skrywer mise-en abyme as ’n 
spieël voor die inwoners van Genua op, maar hulle sien nie hulself in die weerkaatsing raak 
nie, want die kommunikasieketting tussen sender (in hierdie geval die fokaliseerders in die 
roman) en die ontvanger is verbreek. Al het almal van hulle doelbewus gekies om hul onder-
skeie stories te vertel13 om daardeur, so hoop hulle, die gemeenskap aan te moedig om sekere 
geïnternaliseerde sieninge en gebruike in heroënskou te neem, blyk dit ’n futiele oefening te 
wees omdat mense nie meer lees nie. As gevolg van die feit dat die inwoners van Genua nie 
meer lees nie, is daar ook nie literêre tekste waaraan betekenis toegeken moet word nie. Daar 
is dus geen sin vir skrywers om dit wat onsigbaar geword het weer sigbaar te maak nie. 
Inwoners word nie uitgedaag om hul sienswyses, lewensingesteldheid, gewoontes en gebruike 
te heroorweeg in die lig van veranderende omstandighede nie en gaan deur die lewe met hul 
institusionele oogklappe van die verlede. Quod erat demonstrandum (329): Dit moet bewys 
kan word, anders is dit nie waar nie (vry vertaal). Sonder enige konfrontasie deur die waarheid 
is daar geen rede vir die inwoners van gasheerlande om hul siening en/of hantering van die 
migrantevraagstuk te heroorweeg en selfs te verander nie. 

7. Ten slotte 

Die skrywer gebruik die doelstellings van die nouveau roman op ’n unieke wyse om die aandag 
opnuut op die migrantevraagstuk te vestig. Deur mise-abyme wil hy lesers, net soos die vaders 
van die nouveau roman, uitnooi om deur middel van konkrete voorbeelde geïnternaliseerde 
gebruike en perspektiewe te heroorweeg. Hierdie proses vra doelbewuste insette van lesers, 
want, sê die skrywer-verteller, normale mense sien nie daardie soort diepere verbande nie 
(284). 

Die trefkrag van die nouveau roman lê opgesluit in die feit dat kommentaar op die aangebode 
materiaal deur die skrywer weerhou word. Lesers is genoodsaak om op eie houtjie en met 
verwysing na hul eie waardesisteem, kulturele oriëntering en ervaringsveld die teks te interpre-
teer en word uitgedaag om die teks(te) te herlees. Gewapen met toenemende lewenservaring 
en nuwe insigte is die bedoeling dat gevestigde gebruike en sienswyses soos ingebed in ’n 
bepaalde waardesisteem heroorweeg, bevestig of verander sal word (Robbe-Grillet 1965:22). 
Hierdie benadering sluit aan by die doelstelling van die grondleggers van die nouveau roman 
dat lesers se verwagtings oor die aard en funksie van literatuur uitgedaag en verander moet 
word. 

By enige literêre teks, maar soveel te meer by die nouveau roman waar fragmentasie, leemtes 
en oop plekke ’n belangrike rol speel by interpretasie, is dit wat nié in die roman gesê word nie 
soms belangriker as dit wat wel gesê word. Hierdie stelling sluit aan by Salvatore se opmerking 
in die roman dat alles betekenis het. Dat die betekenis van die verteller-skrywer se teks dus nie 
die inwoners van die gasheerland sal bereik nie omdat niemand meer lees nie, is die belangrik-
ste boodskap van hierdie teks. Die wêreld waarin koue wetenskaplike kennis, die sosiale media 
en ideologiese fragmentasie hoogty vier, is ’n plek waar mense soos elektrone in ’n koperdraad 
geword het: vinnig, uitruilbaar en onsigbaar, dwalend. In hierdie wêreld is mense so behep met 
hul eie probleme en persoonlike realiteit dat daar geen tyd of plek is om die benadering met 
betrekking tot gemarginaliseerdes in die gemeenskap te heroorweeg nie. Dit is die tragiek wat 
in Die mooiste meisie van Genua uitgespel word. 

Eindnotas 

1 Die Libris Literatuur Prijs, die Goue Uil-prys (sedert 2016 die Fintro Literatuurprijs) en die 
AKO Literatuurprijs is die drie belangrikste letterkundige toekennings in die Nederlandse 
letterkunde. 

2 Voorbeelde van ’n mise-en-abyme figureer reeds sedert die klassieke periode in literêre 
tekste. ’n Voorbeeld uit die klassieke letterkunde is boek 8 van die Homeriese epos, Odussee, 
waar Demodokos se liedere die inhoud en poëtiese vorm van die teks in sy totaliteit eggo, 
maar die bekendste en waarskynlik suiwerste voorbeeld van ’n mise-en-abyme in ’n 
letterkundige teks is die spel binne-in die spel van Shakespeare se The tragedy of Hamlet, 
prince of Denmark (deel iii, toneel ii) (Wilson 1981:886). Deur ’n spieël word die skuldige 
partye gekonfronteer: koning Claudius met sy eie misdaad en die koningin met haar 
ontrouheid. 

3 Sturrock (1969:7) definieer ’n antiroman soos volg: “It is a question of challenging the 
novel through itself, of destroying it in front of us at the same time as seeming to be building 
it, of writing the novel of a novel which cannot be written.” 

4 Die mense het soos elektrone in ’n koperdraad geword: vinnig, uitruilbaar en onsigbaar, 
dwalend (21). 

5 Robbe-Grillet se In the labyrinth (1957), byvoorbeeld, frustreer die behoefte vir ’n stabiele 
en samehangende wêreld deur dit voor te stel as ’n mise-en-abyme, ’n wêreld binne-in ’n 
wêreld, stories binne-in stories waarbinne dit toenemend moeiliker word om vas te stel wat 
“werklikheid” en wat “illusie” is. 

6 Die eerste nouveau roman wat later as sodanig erken sou word, reeds gepubliseer in 1939,  
is Nathalie Sarraute se Tropisms (Sturrock 1969:2). Sy skep in hierdie teks ’n private en 
verbrokkelde wêreld waarin die individu oor geen eenheidsgevoel met ander beskik nie en 
net uit sy eie tekens afgelees kan word. In ’n letterlike sin, dus, is die styl van die roman ’n 
weerspieëling van die mens (Hongbin 2017:19; Brink 1992:246). 

7 Soektog: eksterne teenoor interne. Die verteller-skrywer laat geen steen onaangeroer om die 
planne te kry van die teater wat hy van voorneme is om te koop nie (203). Die verteller-
skrywer vertel dat hy sy wedervarings lewensgetrou aan sy vriend oordra (212), met ander 
woorde volgens en vanuit sy eie perspektief. 

8 Rondom die 1970’s ontwikkel die sogenaamde nouveau nouveau roman. Waar die klassieke 
nouveau roman mise-en-abyme gesien het as die tekstuele ekwivalent van spieëlbeelde, 
netjies verpakte eenhede wat ’n kompakte beeld van die hoofteks reflekteer, is tegniek in die 
nouveau nouveau roman gevoer tot ’n byna absurde hoogtepunt: legkaartstukke, segmente of 
reflekterende stukkies van die hoofteks. Soos die stukke van ’n legkaart, is hierdie invoegsels 
sodanig ontwerp dat geen gedeelte daarvan in isolasie ’n volledige beeld van ’n karakter, dier 
of selfs ’n gesig voorgestel het nie. Terwyl dié nuwe ontwikkeling ongetwyfeld innoverend 
was, is daar na sodanige tekste verwys as oninterpreteerbaar en daarom betekenisloos. Die 
klassieke genre was veel meer samehangend en toeganklik. Die mooiste meisie van Genua 
toon ’n noue verwantskap met die klassieke nouveau roman. 

9 Zeitgeist: Dit is die algemeen geldende intellektuele, morele en kulturele klimaat van ’n era. 

10 Sien byvoorbeeld die onlangse artikel “Migrasie-pyne neem toe”, Volksblad, 17 Augustus 
2022, bl. 13. 

11 Vgl. die kennisgewing voor die huis van Ilja: 

derattizzazione in Corso 
non toccare le esche 
(knaagdierbeheer aan die gang 
moenie aan die lokaas raak nie) 

12 Hierby sluit Salvatore se opmerking aan dat hy nog stadiger verander as die eeue (330). 

13 Die bewussyn van die individu bly privaat, behalwe as hy kies om dit in die openbare 
domein te plaas (Sturrock 1969:19). 

Opsomming 

Van 2005 tot 2013 was MK ’n musiekkanaal wat deel van DStv se aanbiedings MultiChoice 
en kykNET gevorm het. Die kanaal is gekenmerk deur andersdenkendheid, met ’n sterk fokus 
op Afrikaans as medium en identiteitsvorming onder die postapartheid Afrikaanssprekende jeug. 
MK het ’n beduidende rol gespeel in die ontwikkeling van Afrikaanse rock- en alternatiewe 
musiek en die subgenres wat daaruit ontwikkel het. 

Ten spyte van MK se invloed op verskeie musikale, tegnologiese en sosiale terreine, is geen 
gepubliseerde navorsing oor die kanaal beskikbaar nie en is die meeste internetmateriaal 
daaroor onbepaald verwyder. Ten einde dié leemte aan te spreek, is die doel van hierdie artikel 
om MK se invloed en nalatenskap te dokumenteer en te ontleed, spesifiek wat betref die 
totstandkoming van marginale Afrikaanse identiteite. Die navorsingsvraag wat ondersoek 
word, is: Hoe is die ontwikkeling van Afrikaanse alternatiewe identiteit deur MK as kultuur-
verskynsel geraak en hoe is handelsmerking (“branding”) en sosiale temas rondom identiteit 
deur die kanaal se metatekstuele produksie van diskoers beïnvloed? 

Om dié vraag te beantwoord is MK as ’n etnografiese gevallestudie aan die hand van 
semigestruktureerde onderhoude met ’n verskeidenheid MK-belanghebbers ondersoek. Die 
data wat sodoende verkry is, is deur middel van tematiese ontleding, waarby temas sowel 
induktief as deduktief vasgestel is, ontleed. MK-argiefmateriaal het as ’n verdere bron van 
inligting gedien. 

Ons bevinding is dat MK veelvuldige identiteitsformasies na vore gebring het. Hierby  
staan nostalgie en sinisme voorop, soos onderskeidelik deur die “De la Rey”-verskynsel en die 
Zef-kultuur verteenwoordig. Terwyl eersgenoemde die Afrikanerverlede sublimeer, staan 

laasgenoemde ’n perverse verdraaiing van uitgediende opvattings rondom ras, gender, taal  
en Afrikanerskap voor. Gesigspunte vanuit die poststrukturalistiese denke belig voorts ’n 
diversiteit van ander alternatiewe Afrikaneridentiteitsposisies wat uit hierdie twee uiteen-
lopende identiteitskeppings vloei. Aangesien die MK-verskynsel dus betekenisvol bygedra het 
tot die definiëring en herdefiniëring van begrippe soos die ander, ons, self en hulle, regverdig 
hierdie kultuurverskynsel dieper ondersoek en ontleding. 

Trefwoorde: Afrikaanse alternatiewe musiek; handelsmerking (“branding”); 
identiteitsdiskoerse; kultuurverskynsel; MK-musiekkanaal; postapartheid jeug 

  

Abstract 

MK as a cultural phenomenon: A documentation and thematic analysis of the channel’s 
rise and influence on the formation of marginal Afrikaner identity 

MK was a channel on the premium package of the paid Digital Satellite Television Service 
(DStv) of MultiChoice and kykNET during the period from 2005 to 2013. The channel 
broadcast music 24/7, using mostly Afrikaans as medium. Through its content and programming, 
it helped to build a new identity for the post-apartheid Afrikaans-speaking youth. 

While highlighting issues central to the lives of the Afrikaans youth at the time, MK 
simultaneously set the scene for unique, dissident forms of expression in Afrikaans. A large 
following was amassed within its first two years of existence, which turned the channel into a 
cultural phenomenon. As a social influencer, MK stimulated the formation of new subgenres 
in the field of Afrikaans rock and alternative music, subcultures representative of the language 
use and cultural or countercultural practices of the Afrikaans-speaking youth, and of a new-
found freedom of self. 

Despite the channel’s widespread influence on various musical, technical and social platforms, 
culminating in a lifestyle channel with music videos at its core, no published research on MK 
exists. To address this hiatus, the objective of our research is to investigate MK’s philosophy 
and its legacy regarding the expansion of marginal Afrikaans identities, as constructed in 
alternative Afrikaans music and its subgenres, including hip hop and rap. Based on this 
contextual framing, the research question underpinning the article is: How was the formation 
of Afrikaans alternative identity related to MK as a cultural phenomenon, and how were 
branding and social themes concerning identity influenced by the channel’s meta-textual 
production of discourse? 

The qualitative methodology of an ethnographic case study was found to be a productive 
approach for our research, documenting MK as a distinctive, single-case cultural phenomenon. 
As most of the channel’s social media and internet traces have been removed indefinitely, semi-
structured interviews with MK stakeholders serve as the primary source for our data collection, 
supplemented by a study of MK archival material. Interviewees were chosen based on their 
involvement and field of expertise which constituted and helped to shape the media image of 
the channel. These include production managers, critics, journalists, band members, and 
managers actively involved with MK during its existence. Archival materials consulted with a 

view to our research include all MK Awards nominees’ music videos (2007–2013) and the 
channel’s broadcast programmes. 

As our study involved a relatively wide range of data sources, thematic analysis proved to be 
relevant to the work. While traditionally researchers have applied the method mainly to textual 
data, more recently interview transcripts, field notes, historical or site documents, digital audio 
files and video files have come to be included, among other viable sources of information. 
Concerning the study of MK, the method offered a systematic approach to the analysis of  
our data, which involves identifying themes or patterns of cultural meaning, coding relevant 
data according to themes, and interpreting the resulting thematic structures by seeking out 
overarching configurations, as structured by a conceptual framework based on recent scholar-
ship on Afrikaans identity. 

Our research brought to the fore the fact that the channel had been started for a specific target 
market for whom branding – on TV and at live events – was a major attraction. Visual marketing 
established MK as a brand and helped to create new platforms for young musicians, artists and 
technicians, while simultaneously extending the brand to lifestyle choices and social causes, 
some of which are still operative today. The variety of programmes, aided by young and 
“funky” presenters, mediated the many facets of being a post-apartheid Afrikaans-speaking 
youth and provided a cultural safe space within which to rebel and process their troubled 
history. 

On a pragmatic level, MK impacted all Afrikaans rock or alternative bands during its existence, 
creating a platform which allowed bands to aspire to international standards of music and music 
video production. While the success and financial viability of MK were underlined by most of 
our respondents, one participant intimated that the decision to establish the channel had not 
been inspired ideologically, but rather amounted to a pragmatic business decision. Ironically, 
MK’s focus on an alternative Afrikaans niche market seemed to have failed as an economic 
strategy and eventually led to the channel’s demise. 

Post-structuralist thought assisted in underscoring evident contradictions within the channel’s 
projection of multifarious and fluid alternative Afrikaner senses of self. This was most strongly 
expressed in the opposing identity formations of nostalgia and cynicism, represented in the  
“De la Rey” phenomenon and Zef culture respectively. While the Afrikaans nostalgia brand 
foregrounded exclusivist ethnocentric tendencies associated with the “De la Rey” subculture, 
Zef culture was seen as being supportive of a subversive, heterodox Afrikaner counterculture. 

Thus, as MK was found to have contributed to “new” South African discourses grappling with 
the formation of marginal identities, and to a definition and redefinition of terms such as other, 
us, self and them, this cultural phenomenon is deserving of deeper study and analysis. 

Keywords: Afrikaans alternative music; branding; cultural phenomenon; identity discourse; 
MK Music Channel; post-apartheid youth 

1. Inleiding 

MK, voorheen bekend as MK89 of Musiekkanaal 89, het gedurende die tydperk 2005 tot 2013 
deel van MultiChoice se satellietdiens DStv (Digital Satellite Television) gevorm. As mondstuk 
vir die identiteitskrisis wat die postapartheid Afrikaanssprekende jeug binne die “nuwe” Suid-
Afrikaanse sosiopolitiese omgewing ervaar het, was die kanaal op die ouderdomsgroep 13–25 
gemik. Protes was ’n belangrike aspek van die kanaal se filosofie. Nietemin was MK nie slegs 
’n forum om teen diepgesetelde sosiale norme te rebelleer nie, maar het die kanaal ook ’n 
omgewing geskep waarbinne nuwe opvattings van Afrikaanse kultuur, taal en identiteit ontgin 
kon word. 

Daar kan kwalik ontken word dat MK se ondermynende invloed sterk tot die kanaal se 
gewildheid bygedra het. Musiekgroepe (“bands”) van ’n oproerige aard is aktief deur die kanaal 
bemark, byvoorbeeld Fokofpolisiekar, waarvan die naam ’n Afrikaanse taboewoord blatant 
paradeer. Ander Afrikaanse groepe het Afrikanerbekrompenheid en politieke inperking op ’n 
soortgelyke wyse geteiken, byvoorbeeld Brixton Moord en Roof, of Bloedskande, wie se 
musiekvideo “Duskant ombliksem” vanweë skokkende inhoud verban is. Ander Afrikaanse 
groepe het met meer speelse of verbeeldingryke name vorendag gekom, soos Moses Metroman, 
Die Tuindwergies, Straatligkinders, Spoegwolf en Die Heuwels Fantasties. 

MK se invloed het spoedig uitgebrei na taalkundige uitdrukkings, musiekgenres, gedrukte en 
visuele media en die totstandkoming van subkulture en teenkulture, waarvan sommige vandag 
steeds binne die veld van alternatiewe Afrikaanse musiek ’n rol speel. In ’n breër opsig het die 
kanaal meer onafhanklike denke rondom Afrikaanse rock- en alternatiewe musiek bevorder. 
Vernuftige ontginning van ’n teikenmark deur middel van verskeie mediaplatforms het MK in 
staat gestel om so ’n uitgebreide ondersteunersbasis op te bou dat die kanaal binne die eerste 
vier jaar van sy bestaan (2005–2009) ’n invloedryke sosiale verskynsel geword het. Gedurende 
later jare is MK as ’n leefstylkanaal omvorm. 

Leefstylprodukte wat deur die kanaal bemark is, het modeprodukte ingesluit (soos deur 
byvoorbeeld Die Antwoord of Jack Parow geïnspireer), of alkoholiese produkte (soos Fokof 
Lager, Parow Brandy en Mystic Boer Brandy). 

Die bevordering van feeste en regstreekse optredes het verder deel van MK se bemarking-
strategie gevorm. ’n Byproduk hiervan was dat opvattings van “Afrikaansheid” uitgebrei is aan 
die hand van nuwe, opkomende subkulture, en dat meer toeganklike uitdrukkingsvorme deel 
van die Afrikaanse spreektaal geword het. Hierdie tipe verbreding van Afrikaanse kultuur het 
’n breër verteenwoordiging van Afrikaanssprekende groepe binne MK se ondersteunersgroep 
teweeggebring, asook ’n meer demokratiese opvatting van die Afrikaanse taal, wat, in teen-
stelling met tradisionalistiese opvattings tydens apartheid, binne die konteks van MK ’n taal 
van “bevryding” geword het. 

In die polities onstabiele konteks ná 1994 was dié ontwikkelinge belangrik, aangesien heelwat 
Afrikaanssprekende jeugdiges wat hulle met MK vereenselwig het, geworstel het om ’n nuwe 
identiteit te vind. MK se visie van insluiting het in hierdie opsig aan hulle ’n veilige kulturele 
hawe gebied, waarbinne rebelse denke in alternatiewe vorme van musiek en leefstyl uitgedruk 
kon word – dog steeds binne die fundamentele geworteldheid van die Afrikaanse taal (sien ook 
die denke van die Kanadese filosoof Charles Taylor soos aangehaal in Sutherland 2013:17 e.v.). 

2. Doel van die artikel, en die navorsingsvraag1 

Hierdie artikel het ten doel om MK se ontstaan en invloed te dokumenteer en tematies te ontleed, 
met die fokus op alternatiewe Afrikaanssprekende identiteite wat MK na vore gebring het. Dié 
identiteite, en die vorming daarvan deur middel van die kanaal se invloed en bemiddeling, word 
aan die hand van literatuurstudie, data-insameling, asook ’n ondersoek van argiefmateriaal 
bestudeer. Hierby kom ’n fokus op MK se filosofie en nalatenskap ter sprake, spesifiek 
betreffende die uitbreiding van marginale Afrikaanssprekende selfheid soos vergestalt in 
alternatiewe Afrikaanse musiek en die subgenres daarvan. 

’n Tema wat spesiaal belig word, is die verband tussen identiteit en handelsmerking (“branding”), 
waardeur die estetiese en kommersiële plasing van Afrikaanse rock- en alternatiewe groepe 
wat deur MK bemark is, grootliks bevorder is. Hierby val die soeklig op die onderskeie 
mediavorme wat aan die kanaal verwant was, soos JIP (’n jeugbylaag in Beeld), visuele media 
(musiekvideo’s) en kommersiële produkte, soos voorheen genoem is. 

Die navorsingsvraag onderliggend aan die artikel is: Hoe is die ontwikkeling van Afrikaanse 
alternatiewe identiteit deur MK as kultuurverskynsel geraak en hoe is handelsmerking en sosiale 
temas rondom identiteit deur die kanaal se metatekstuele produksie van diskoers beïnvloed? 

Die belang van ons navorsing word onderstreep deur die feit dat, met die uitsondering van 
Thormählen (2008) se ongepubliseerde werk, geen diepgaande ondersoek oor MK en die 
wydverspreide invloed daarvan op verskeie musikale, tegniese en sosiale platforms bestaan 
nie. Die meeste van die kanaal se sosialemedia- en internetoorblyfsels is onbepaald verwyder, 
wat die noodsaaklikheid vir empiriese navorsing oor die kanaal, en die ontleding daarvan as  
’n invloedryke postapartheid sosiale verskynsel beklemtoon. 

  

3. Navorsingsmetodologie en -ontwerp 

Ten einde bogenoemde doelwitte aan te spreek, is die kwalitatiewe metodologie van ’n 
etnografiese gevallestudie gebruik. Vanweë beperkte inligting oor MK en in ooreenstemming 
met die oogmerke van ’n etnografiese gevallestudie was die hoofmetode van data-insameling 
semigestruktureerde onderhoude. Alle deelnemers is genader op grond van hul betrokkenheid 
by MK, asook die veld van deskundigheid waardeur hulle gedurende die kanaal se bestaansjare 
bygedra het tot die kanaal se mediabeeld.2 Dit sluit produksiebestuurders, joernaliste, lede van 
groepe, asook bestuurders van die kanaal in.3 

DeJonckheere en Vaughn (2019:1) skryf dat semigestruktureerde onderhoude gekenmerk  
word deur ’n dialoog tussen navorser en deelnemer, waarby ’n buigbare onderhoudskedule en 
opvolgvrae, verdere ondersoek en selfs sydelingse opmerkings van belang is. Die relatiewe 
oopheid van die benadering maak dit vir die navorser moontlik om die deelnemer se gedagtes, 
gevoelens en standpunte oor ’n onderwerp te peil en om somtyds dieper in te gaan op sensitiewe 
aangeleenthede (DeJonckheere en Vaughn 2019:1). Die metode is gevolglik van besondere 
waarde, deurdat deelnemers met persoonlike ervarings, houdings, waarnemings en oortuigings 
vorendag kom. In die geval van ons navorsing is betroubaarheid aan die hand van ’n weloorwoë 
onderhoudskedule en ’n so akkuraat as moontlike dokumentering van die onderhoude nagestreef 

(vergelyk Ryan, Coughlen en Cronin 2009:312).4 Deelnemers is ook ’n geleentheid gebied om 
hul stellings na te gaan alvorens dit as deel van ons ondersoek opgeteken is. 

Bykomend tot die onderhoude is MK-argiefmateriaal bestudeer. Dit het genomineerde 
musiekvideo’s vir alle MK-toekenningsgeleenthede (2007–2013) ingesluit, asook die kanaal 
se programreeks. Terwyl die onderhoude meer lig gewerp het op die kanaal se filosofie en sy 
struktuur binne ’n alternatiewe sosiale konteks, het musiekvideo’s en opnames van toekennings-
geleenthede insig verleen in terme van die groei van standaarde – nie alleenlik van die kanaal 
self nie, maar ook van die breër bedryf verwant aan MK. 

Argiefmateriaal kon egter slegs by die DStv-argief in Johannesburg geraadpleeg word. 
Toestemming is verkry om die materiaal in digitale asook analoogformate te besigtig. Terwyl 
hierdie aspek van die ondersoek waardevolle insigte tot ons navorsing bygedra het, was die 
argivale data-insameling tydrowend en vol uitdagings. Die belangrikste uitdaging was dat 
materiaal in baie gevalle foutief, of selfs onvolledig geargiveer was. Dit het meegebring dat dit 
moeilik was om na behore na die materiaal te kon verwys. Om dié rede is verwysings na 
argiefmateriaal in hierdie artikel tot algemene waarnemings en tot die bepaling van breër 
tendense beperk. 

Wat ons data-ontleding betref, het dit geblyk dat tematiese ontleding besonder produktief 
toegepas kon word. Tradisioneel is tematiese ontleding hoofsaaklik vir tekstuele ontleding 
gebruik. Deesdae word dit egter aangewend om onderhoude, veldnotas, historiese dokumente, 
digitale klanklêers of videolêers te ontleed (Mills, Durepos en Wiebe (reds.) 2010:926). In die 
geval van ons ondersoek is die waarde van die benadering daarin geleë dat ons onderhoude 
bestudeer kon word in terme van wat Mills e.a. (2010:926) beskryf as “themes or patterns of 
cultural meaning”. Sodanige tematiese materiaal kon verder ontleed word aan die hand van 
“[the] coding and clarifying [of] data […] according to themes; and [by] interpreting the 
resulting thematic structures by seeking commonalities, relationships, overarching patterns, 
theoretical constructs, or explanatory principles”. 

Die temas waardeur ons navorsing gerig is, is deduktief vasgestel – met ander woorde, ontleen 
aan teoretiese konstrukte onderliggend aan die ondersoek – asook induktief, deurdat temas 
vanuit die data na vore gekom het (vergelyk Mills e.a. 2010:926). Daarby moet egter ook die 
bykomende kontekste van ons eie leefwêrelde en persoonlike perspektiewe gevoeg word – in 
sowel die “alledaagse” as die “intellektuele” wêreld.5 Wat die eersgenoemde aspek betref,  
het die hoofskrywer van hierdie artikel in die dampkring van MK geleef, deurdat sy deur haar 
man en sy vriende aan alternatiewe Afrikaanse musiek blootgestel is en mettertyd by feeste 
soos Oppikoppi as deel van ’n musiekgroep opgetree het. Die behoefte om navorsing oor die 
verskynsel te doen, het hieruit gegroei. Hierdie skrywer was dus vertroud met die verloop van 
die kanaal se ontwikkeling en uiteindelike ontbinding, waarvan belangrike rolspelers deel 
gevorm het. 

Betreffende die intellektuele omraming van ons ondersoek is besluite geneem wat die omgaan 
met “patrone van betekenis” sou bemiddel. In postpositivistiese navorsingsbenaderings is 
metodologiese self-bewustheid veral deur die denke van Michel Foucault beïnvloed. Foucault 
(in Young 1981:53) glo naamlik dat die skrywer van ’n teks betekenis vanuit ’n bepaalde 
ervaringswêreld skep (maar beklemtoon dat daardie betekenis terselfdertyd deur bepaalde 
sosiale en dissiplinêre konvensies “beheer” of “ondermyn” mag word): 

But I believe that [...] the individual who sets out to write a text on the horizon of which 
a possible oeuvre is prowling, takes upon himself the function of the author: what he 
writes and what he does not write, what he sketches out, even by way of provisional 
drafts, as an outline of the oeuvre, and what he lets fall by way of commonplace 
remarks – this whole play of differences is prescribed by the author-function, as he 
receives it from his epoch, or as he modifies it in his turn. 

Metodologies gesproke het hierdie denke implikasies vir ’n reeks reflektiewe benaderings 
waarby data-ontleding as onontkombaar subjektiewe aktiwiteit betrokke is. Soos wat Geertz 
(1983:41 e.v.) uitwys, kan ’n etnografiese gevallestudie, byvoorbeeld vanuit hierdie perspektief 
nooit aanspraak op “objektiewe” kulturele optekening maak nie, aangesien alle kennispraktyke 
sosiaal en kultureel bemiddel is – in die eerste instansie deur die navorser, maar uiteraard  
ook deur deelnemers wat bepaalde realiteite “skilder”; insluitende konflikterende realiteite  
wat, soos in hierdie ondersoek, naas mekaar bestaan. Ofskoon etnografiese tekste subjekte se 
ervarings van ’n bepaalde leefwêreld so “waar” as moontlik wil weergee, word daardie 
werklikheid dus eerstens deur die navorser se waarnemings en subjektiewe interpretasie 
gevorm, sodat sodanige tekste slegs as één weergawe van ’n bepaalde realiteit beskou kan 
word. 

Dit geld ook ten opsigte van die huidige projek. Gevolglik het ons besluit om met betrekking 
tot ons interpretasie op tematiese ontleding te fokus, aangesien die benadering op ’n wye 
verskeidenheid navorsingsvrae, -ontwerpe en -populasies toepasbaar is en aansienlike vryheid 
inhou wat teoretiese en epistemologiese omraming betref. Ofskoon die benadering wel ’n 
bepaalde “gestruktureerdheid” behels, bemiddel dit terselfdertyd ’n soeke na latente of dieper 
betekenis soos in versamelde data vervat. 

Hoewel “gestruktureerdheid” in hierdie konteks op verantwoordbaarheid dui (bepaalde 
“stappe” en “fases” van ontleding word veronderstel), vrywaar dit die benadering dus nie van 
dié soort subjektiewe insette waarna Foucault se denke en Geertz se uiteensetting verwys nie. 
As deel van ons navorsingsproses is besluite gevolglik nie alleen op die min of meer “abstrakte” 
vlak van die konseptuele raamwerk geneem nie, maar het dit implikasies vir die bepaling van 
die deelnemers, formulering van die navorsings- en onderhoudsvrae, die keuse van literatuur, 
en alle fases van die interpretasie ingehou. Op ’n pragmatiese vlak moes besluite rondom 
onderhoudstranskripsies geneem word, aangesien die deelnemers se uitsprake selektief in die 
artikel weergegee word. As buigbare metode vir data-insameling was die semigestruktureerde 
onderhoude ook onderhewig aan subjektiewe insette aan die kant van die navorsers. Ook in 
hierdie geval kon daar geen sprake van “statiese” dialoog of optekening wees nie. 

In die geheel kan ons ondersoek dus gesien word as kennis oor ’n onderwerp wat dissiplinêr 
en kontekstueel “geplaas” is, dog die stempel van die skrywers se individualiteit, subjektiwiteit 
en “self” dra (vergelyk Foucault in Young 1981:53). 

  

4. Aanvanklike fases van ons ontleding 

In ooreenstemming met die aannames van tematiese ontleding was die eerste stap tot die 
bepaling van ’n tematiese raamwerk van idees (vergelyk Gibbs 2007:40) die opstel van ’n lys 
met kodes wat as die basis van ons data-ontleding sou dien. Dié kodes was almal op die een of 

ander wyse verwant aan die oorkoepelende tema van identiteit. Gevolglik was die kodes 
onderling verwant, of het hulle in sommige gevalle beduidend oorvleuel. Temas sowel as kodes 
was egter nie slegs beskrywend nie, maar het sigself ook tot teoretiese kontekstualisering 
geleen (vergelyk weer Gibbs 2007:41). 

Die onderstaande tema- en kodekategorieë, soos van toepassing op MK, het as die uitgangspunt 
vir ons ontleding gedien: 

Tabel 1. Temas, kodekategorieë en kodevoorbeelde 

Temas Kodekategorieë Kodevoorbeelde 

ANDERSDENKENDHEID Aksies/gedragspatrone 
Opinies 
Begrippe/simbole 

Rebellering teen Afrikaner-
nasionalistiese opvoeding en 
kultuur; verset teen verpligte 
militêre diens; kultureel 
vasgelegde sosiale kodes en 
denkpatrone 

MK AS SIMBOLIESE 
IDEAAL 

Aksies/gedragspatrone 
Opinies 
Begrippe/simbole 

MK as simboliese “held”; 
veilige kulturele hawe; 
opvattings rondom taal en 
kultuur wat idees rondom ras 
en klas verbreed 

ALTERNATIEWE 
AFRIKAANSE IDENTITEIT 

Aksies/gedragspatrone 
Opinies 
Begrippe/simbole 
Geleenthede 
Aktiwiteite 

Die “cool” faktor; 
intellektualiteit; teenkulture; 
gebruik van nuwe Afrikaanse 
“straatwoorde”; 
onderhandeling rondom 
identiteit; Zef-kultuur; 
hunkering na verlede 

LEEFSTYLTYLKEUSES Aksies/gedragspatrone 
Opinies 
Begrippe/simbole 
Geleenthede 
Aktiwiteite 

Alternatiewe wyses van praat, 
aantrek en sosiaal verkeer; 
uitlokkende visuele subkultuur 
en taalgebruik 

HANDELSMERKING Strategieë 
Praktyke 
Geleenthede 
Aktiwiteite 

Kultuurfeeste; kompetisies; 
kommersiële produkte; 
mediasigbaarheid; 
groepsassosiasie; 
beroepsmoontlikhede 

MK AS 
KULTUURVERSKYNSEL 

Aksies/gedragspatrone 
Opinies Begrippe/simbole 
Strategieë 
Praktyke 
Geleenthede 
Aktiwiteite 

Bemarkingstegnieke; 
spesifieke ouderdoms- en 
kulturele teikengroep, 
vereenselwiging met 
“Afrikaansheid”; 
vereenselwiging met 
alternatiewe selfheid; 
subkulture en teenkulture 

NOSTALGIE Gedragspatrone 
Opinies 
Begrippe/simbole 
Bemarkingstrategieë 

“Nostalgie-industrie”; 
Afrikanergeskiedenis en  
-geheue; ontsnapping 

VISUELE ASSOSIASIE Gedragspatrone 
Begrippe/simbole 
Bemarkingstrategieë 

Sub- en teenkulture; 
Afrikanernostalgie; skep van  
’n andersdenkende kultus; 
werkskeppingsgeleenthede; 
verbetering van 
produksiestandaarde 

Alle insette uit onderhoude wat in hierdie artikel ingesluit is, word, sover as moontlik, anoniem 
aangebied. Gevolglik word slegs die professionele rolle van individuele deelnemers soos van 
toepassing op MK hier onder verskaf en word hul identiteit verder beskerm deur slegs by wyse 
van nommers in die teks na hulle te verwys (vergelyk Creswell 2013:174). 

Tabel 2. Deelnemers en hulle hoedanighede/rolle 

Deelnemers Professionele rol binne die bedryf 

Deelnemer 1 Sanger en liedjieskrywer 1 

Deelnemer 2 Sanger en liedjieskrywer 2 

Deelnemer 3 Musiek- en filmvervaardiger 

Deelnemer 4 Musiek- en inhoudsvervaardiger 

Deelnemer 5 Bestuurspersoon 1 

Deelnemer 6 Inhoudsbestuurder 

Deelnemer 7 Uitvoerende musiek- en programvervaardiger 

Deelnemer 8 Liriekskrywer 

Deelnemer 9 Akteur 

Deelnemer 10 Musikus en filmvervaardiger 

Deelnemer 11 Bestuurspersoon 2 

Deelnemer 12 Musiekjoernalis 

 

5. ’n Uitleg van die temas 

5.1 Andersdenkendheid 

Een van die eerste temas wat in die MK-konteks na vore gekom het, is andersdenkendheid. 
Binne die veld van Afrikaanse populêre musiek was die bekendste voorbeeld van jeugrebellie 
voor MK die alternatiewe Afrikaanse beweging van die 1980’s. Die oogmerk van dié beweging 

was om teen die ideologiese en sosiologiese beperkings van die apartheidstaat en sy outoritêre, 
patriargale benaderings tot die Afrikanerjeug se opvoeding te rebelleer. 

Heelwat onlangse navorsing het op die sosiologiese impak en invloed van alternatiewe 
Afrikaanse musiek op postapartheidsidentiteit gefokus – ’n tema waartoe MK later betekenisvol 
bygedra het.6 Binne die konteks van MK het die vereenselwiging met andersdenkendheid egter 
nie slegs die bevordering van omstrede groepe behels nie, maar ook ondersteuning vir ’n meer 
inklusiewe opvatting van “Afrikaansheid” en die Afrikaanse taal as die heersende opvatting 
tydens apartheid – ’n inklusiewe benadering wat veral met die faktor van “cool wees” te make 
gehad het. In hierdie opsig het MK-programme soos Ondergrond (met ’n fokus op heavy 
metal- en underground-musiek, beide nasionaal en internasionaal), Hoordosis (’n sinspeling 
op die woorde “oordosis” en “hoor”, met as programinhoud ’n mengsel van uiteenlopende 
musiekvideo’s) en Hip-Hop (met ’n fokus op hip-hop-musiek, beide nasionaal en inter-
nasionaal) ’n groot rol gespeel. Voorts is die kanaal se invloed landswyd verder uitgebrei  
deur middel van MK-geborgde verhoë by feeste soos die Klein Karoo Nasionale Kunstefees 
(KKNK), Aardklop en Innibos. In hierdie opsig het dit veral gegaan oor die bepaalde leefstyle 
wat deur die kanaal geprojekteer en dalk bevorder is. 

5.2 MK as simboliese ideaal 

MK het ontstaan gedurende ’n tyd toe die Afrikaanssprekende jeug behoefte daaraan gehad  
het om op te sien na ’n simboliese “held”. Klopper en Maas (in Thormählen 2008:18) bevind 
dat die wit postapartheid jeug makliker met musici as met politici kon assosieer – ’n situasie 
waaruit MK munt geslaan het. Argiefmateriaal toon dat die kanaal se filosofie, soos in 
programaanbiedings weerspieël, alternatiewe identiteite gekonstrueer het wat, ten spyte van ’n 
sterk projeksie van “Afrikaansheid”, nie met bepaalde sosiale klasse of etnisiteite geassosieer 
was nie, maar eerder op kykers se ouderdomspesifieke en sosiokulturele behoeftes ingespeel 
het. Voorbeelde hiervan is Studio 1 (regstreekse musiek wat deur opkomende groepe uitgevoer 
is, asook nasionale én internasionale topverkopers); AMP (24-uur-navolging van ’n bepaalde 
groep of musikus met regstreekse onderhoude); JIP (’n regstreekse weergawe van die weeklikse 
leefstylinvoegsel in Beeld, met ’n fokus op huidige of toekomstige “gigs”), Kraakvars (beeld-
sending van musiekvideo’s wat kykers bygedra het), Af (’n program waarin die aanbieders 
sinlose en dikwels lewensgevaarlike toertjies uitgevoer het), die Rockspaaider-kompetisie (’n 
program waarin musiekvideo’s deur opkomende groepe gebeeldsend is met die oog op MK-
optredes en musiekkontrakte vir die wengroepe). Indien groepe daarin kon slaag om deur die 
onderskeie rondes van die kompetisie te vorder, kon hulle ’n regstreekse optrede op die kanaal, 
asook ’n musiekvideokontrak, wen); Music Video Projek, beter bekend as MVP (wat die tien 
beste video’s van die Rockspaaider-kompetisie vertoon het), en Stook (’n besprekingsprogram 
oor die nuutste speletjie, musiek en rolprente). ’n Aantal van hierdie programme is strategies 
ontwerp as plaaslike weergawes van gewilde aanbiedings op die internasionale musiekkanaal 
MTV, wat ook as deel van die DStv-pakket beskikbaar was (Thormählen 2008:5). 

5.3 Alternatiewe Afrikaanse identiteit 

Dié onderwerp hang ten nouste saam met die bogenoemde twee temas. Soos aangevoer, het 
MK sterk gesinspeel op die idee van rebelsheid (teen gevestigde Afrikanernorme) en die skep 
van ’n alternatiewe selfheid. (Met betrekking tot die idee van bevryding wat deur sodanige 
“selfskepping” bereik is, kan ’n ironiese parallel moontlik selfs getrek word tussen MK, die 
naam van die bevrydende Afrikaanse musiekkanaal, en MK, die afkorting vir uMkhonto we 

Sizwe, die militêre vleuel van die ANC-bevrydingsgroep tydens die stryd teen apartheid). 
Benewens programme wat hierdie ideale strategies uitgedra het, was die MK-kanaal se reeds 
genoemde sigbaarheid by landswye kunstefeeste ’n bepalende faktor. Davies (2009:120) merk 
op dat Afrikaanse feeste ná apartheid aansienlik in gewildheid toegeneem het. Daar kan 
geredeneer word dat bedreigde identiteit ’n rol hierin gespeel het. Haupt (2012b:114) skryf 
voorts die groei en invloed van feeste soos die KKNK, Aardklop en Oppikoppi toe aan die 
grootskaalse navolging van Afrikaanse sepies soos 7de Laan, Binnelanders en Villa Rosa (’n 
waarneming wat aansluit by ons latere bespreking van die postapartheid sug na ontsnapping). 

5.4 Leefstylkeuses 

Benewens die reeds genoemde kommersiële produkte wat met MK vereenselwig is (soos 
aantrekstyle en alkoholiese produkte), is die MK-konteks ook beïnvloed deur internasionale 
ontwikkelings in die musiekbedryf, soos die persoonlike aflaai van musiek en individuele 
speellyste. Hierdie tendense het nie net op die manier waarop musiek uitgeruil is, ’n groot 
invloed gehad nie, maar ook op die gepaardgaande bevordering van gedeelde sosiale identiteite 
en -ervarings. Die deel van musiek op persoonlike toestelle deur middel van sogenaamde Peer 
2 Peer- (P2P)-platforms soos Napster, asook die ontstaan van iTunes en die beskikbaarheid van 
toestelle soos iPads, het beide wettige en onwettige musiekverbruik bevorder. Kunstenaars het 
toenemend self van tegnologie gebruik begin maak om opnames te produseer en vry te stel en 
om sosiale media en die internet as bemarkingsmiddele te gebruik. Hierdie ontwikkelings het 
MK se invloed aanvanklik versterk. Die sosialemediaplatforms wat MK vanaf die vroeë 2000’s 
begin gebruik het, sluit (tot ’n mate) YouTube, MySpace, Twitter en Mxit in. Betreffende  
die bemarking en bevordering van MK-kompetisies het die kanaal Mobi en MK-spesifieke 
internettuistes gebruik.7 

5.5 Handelsmerking 

As opkomende handelsmerk het MK invloedryke internasionale instansies soos Warner Brothers, 
20th Century Fox en Disney Studios binne minder as vier jaar ná die kanaal se ontstaan geklop 
en die gesiene Promax-toekenning in 2009 ingepalm (Thormählen 2008:6). Volgens argief-
materiaal was die kanaal se handelsmerking veral sigbaar in musiekvideo’s en dokumentêre 
materiaal. Hul invloed kon egter ook in ander aspekte van MK-handelsmerking gesien word, 
soos in Die Antwoord se modereeks, of in alkoholieseprodukreekse soos Valiant Swart se 
Mystic Boer Brandy. Hierdie strategieë het tot gevolg gehad dat MK as ’n uiters effektiewe 
bemarkingsmasjien met sterk elemente van groepsidentifikasie na vore getree het. 

5.6 MK as kultuurverskynsel 

Ten einde as ’n leefstylkanaal te ontwikkel, het MK in alles wat kernelemente van ’n musiek-
kanaal en musiekvideoproduksie vorm, belê. Hierdie strategie was ’n grootskaalse spanpoging 
wat die insette van akteurs, aanbieders, modestiliste, grimeerkunstenaars, musici en tegnici 
behels het (MK-argiefmateriaal). Terwyl die kanaal ’n stimulerende omgewing gebied het 
waarbinne bestaande en nuwe musiekgroepe kon ontwikkel, het dit dus terselfdertyd ’n 
platform gebied waarbinne jong, opkomende professionele rolspelers ervaring kon opdoen. 
Benewens dié pragmatiese bydrae het MK, aan die hand van ’n wye verskeidenheid 
programme, op simboliese vlak ’n kulturele hawe aan ’n soekende Afrikaanssprekende jeug 
gebied waarbinne die samestelling van alternatiewe identiteite bevorder is. 

5.7 Nostalgie 

Nostalgie – nog ’n tema wat binne die MK-konteks in verband gebring word met alternatiewe 
identiteit – is ’n invloedryke bemarkingstrategie in die veld van postapartheid Afrikaanse 
musiek- en filmmedia. (’n Bekende voorbeeld, wat sterk deur MK bemark is, is Bok van Blerk 
se musiekvideo “De la Rey”). Sonnekus (2016:463) beskou sodanige kommersialisering van 
Afrikanergeskiedenis en -geheue as “die bemarking van identiteitsdiskoerse wat (sommige) 
Afrikaners internaliseer om hul selfheid met die postapartheidrealiteit te versoen”. 

5.8 Visuele assosiasie 

Visuele assosiasie was nog ’n belangrike aspek van MK se sukses en het nie slegs op ’n 
ideologiese nie, maar ook op ’n pragmatiese vlak invloed uitgeoefen. Terwyl MK se benutting 
van visuele assosiasie veral op die vorming van sub- en teenkulture (insluitende Afrikaner-
nostalgie) gemik was, het die kanaal se noukeurig saamgestelde omgewing werkskeppings-
geleenthede vir jong professionele rolspelers binne die musiek- en mediabedrywe geskep en 
het dit, soos reeds genoem, bygedra tot ’n grootskaalse verbetering van plaaslike produksie-
standaarde. In die geval van musiekvideoproduksie, asook advertensies, is nuwe standaarde 
gestel wat nie slegs binne die MK-konteks gegeld het nie, maar mettertyd ook die breër terrein 
van plaaslike verfilming positief beïnvloed het. ’n Voorbeeld hiervan, wat in argiefmateriaal 
waargeneem kon word, is die gebruik van die sogenaamde spookkamera (“phantom camera”), 
’n hoëspoedkamera wat 100 keer meer raampies per sekonde kan verfilm as ’n normale kamera. 
Dié tegnologie het dit moontlik gemaak om visuele materiaal suksesvol in stadige beweging te 
verfilm, en is vanuit die MK-konteks na ander platforms uitgebrei. 

  

6. Konseptuele raamwerk 

In hierdie afdeling van die artikel word begrippe onderliggend aan die teoreties-filosofiese 
raamwerk vir ons latere tematiese ontleding bespreek. Dié begrippe sluit die idee van ’n 
Afrikanerverstrooiing (diaspora), veelvuldige selfheid, die verharding van Afrikaneringesteld-
hede (in teenstelling met die utopiese idee van die “reënboog”), asook die sogenaamde 
onwetendheidskontrak in. 

Visser (2007:335 e.v.) belig ’n “nuwe” postapartheid breinerosie-verskynsel (“brain drain”) 
wat hy in verband bring met postapartheid pogings om Afrikaneridentiteit te herdefinieer. 
Eerstens beskryf hy die “interne migrasie” van regsgesinde Afrikaners na die wit enklawe van 
Orania – ’n veronderstelde tuisland vir konserwatiefgesinde Afrikaners. Op ’n meer metafisiese 
vlak sonder hy afgesperde woongebiede uit waar konserwatiefgesindes hulle veilig kan 
terugtrek of, meer radikaal, fisiek en sielkundig kan onttrek aan die werklikhede van die 
alledaagse Suid-Afrikaanse bestaan. In ons databespreking sal ons aantoon hoe MK hierdie 
tipe “ontliggaamde” oorlewingstaktieke indirek bemiddel het. 

Wat die idee van veelvuldige selfheid betref, is die rol van Afrikaans – MK se hoofmedium 
van kommunikasie – sentraal tot ons bespreking. As postapartheid taal het Afrikaans die teiken 
geword van protesaksies wat sy ontwikkeling as ’n heterogene konstruk enersyds teengestaan 
het of wat hom (andersyds) gemarginaliseer het as ’n bedreigde puristiese medium van 
uitdrukking (Visser 2021:335). In teenstelling met hierdie uiteenlopende moontlikhede het MK 

’n meer demokratiese opvatting van die taal voorgestaan. Soos wat reeds opgemerk is, het die 
kanaal egter terselfdertyd die breër tema van nostalgie bevorder (MK-argiefmateriaal) – ’n 
tema wat sterk vereenselwig is met idees van wit bedreiging. 

Rakende wit postapartheid ervaring stel Steyn (2012:21) die term onwetendheidskontrak 
(“ignorance contract”) voor. Sy beskryf dit as ’n ooreenkoms wat binne die konteks van gedeelde 
sosiale ervaring gesmee word (byvoorbeeld by ’n “braai”), met as doel die uitwissing van 
ontstellende, gesamentlike herinneringe. Vestergaard (2000:123) bied egter ’n meer heterogene 
perspektief op postapartheid Afrikaneridentiteit. Vir hom kan dit strek vanaf samewerking met 
Afrikaanssprekendes van kleur (sien ook Nel 2010:29) tot by die staat van Orania of – aan die 
teenoorgestelde kant van die ideologiese spektrum – ’n satiriese dekonstruksie van Afrikaner-
norme, soos in die strokiesprentreeks Bittercomix. 

Vanuit hierdie oogpunte is Vanderhaegen (2014:242) se interpretasie van die poststruktura-
listiese begrippe andersheid en self-andersheid, asook viktimisasie, van besondere belang.8 Al 
hierdie begrippe dui op gevoelens van angs, haat, skuld en skaamte, terwyl dit ook ’n 
verharding van gesindhede en ’n terugkeer na wat hy tipeer as Calvinistiese en Nasionalistiese 
ideologie veronderstel, in teenstelling met die gedeelde menslike waardes van ubuntu 
(Vanderhaegen 2014:242).9 In ons data-ontleding sal ons aandui hoe sodanige reaksionêre 
denke ook ’n plek gevind het in MK se programinhoude – ten spyte van die kanaal se 
betekenisvolle bydrae tot die vorming van ’n oorwegend “bevryde” alternatiewe Afrikaans-
sprekende identiteit. 

  

7. MK se (a)simbiotiese verhouding met die identiteit van postapartheid Afrikaanse jeug 

7.1 Die hervoorstelling van wit identiteit 

Ons het reeds aangetoon dat die wit Afrikaanssprekende jeug in postapartheid Suid-Afrika  
op die mees basiese vlak met identiteitsvrae gekonfronteer is. As deel van ’n etniese 
minderheidsgroep en -kultuur was hulle nie langer deel van die heersende “meerderwaardige” 
ras nie. Gebuk onder onsekerheid en die las van die ongeregtighede van apartheid moes hulle 
nuwe identiteite en ’n nuwe plek in die samelewing vind. Terselfdertyd moes hulle nuwe 
betekenis aan die begrip die ander gee – ’n begrip wat tydens apartheid op alle rasse en kulture 
buiten wit Afrikanerskap gedui het (Fourie 2008:244). 

Te midde van hierdie omwentelings het die wêreld soos hulle dit geken het, ’n onstabiele terrein 
geword. Gedurende die vroeë postapartheidsjare het alle hoofmedia van kommunikasie in die 
land nuwe gedaantes aangeneem, byvoorbeeld kykNET, MNet, die SABC, Radio Sonder Grense 
(RSG), 5FM en 94.7, en vertroude tydskrifte soos Sarie en VISI. Meer drasties was die 
hersiening van kulturele identiteit wat die herbenoeming van kulturele landmerke behels  
het, asook ’n herinterpretasie van simbole wat ten nouste met uitgediende opvattings van 
Afrikanerskap vereenselwig was. Voorbeelde sluit die landsvlag, die nasionale embleem (die 
Springbok) en openbare vakansiedae in, asook plekname en straatname (Vestergaard 2001). 
Afrikaners, insluitende die Afrikaanse jeug, moes hulself gevolglik herposisioneer as deel van 
’n nuwe bestel, waarby nuwe opvattings van “die ander” en van “self” ter sprake was (Steyn 
2003; Giliomee 2003; Davies 2009; Bosch 2014; Vanderhaeghen 2014). 

Om terug te keer na Vanderhaegen se denke, kan daar, met betrekking tot hierdie punt, 
opgemerk word dat sy term/begrip self-andersheid van toepassing is op die postapartheid 
Afrikaanssprekende jeug se stryd om nuwe identiteite te vestig te midde van pogings om 
ideologiese opdrifsels uit hul verlede te hanteer. Vanderhaegen (2014:1) bevind dat idees van 
’n Afrikaner-etniese identiteit sterk na vore gekom het in die “nuwe” Suid-Afrika, ten spyte 
van diskoerse van versoening. Sodanige opvattings van identiteit het te make met idees van 
beskermde selfheid, waarby die subjek van skuld onthef word, terwyl onreg teenoor die 
historiese slagoffer ontken word: “Within the resulting ‘protected’ sense of self, the subject is 
(self)absolved of guilt, leaving the historical (racial) victim ‘un-grieved’ as the boundary of 
difference hardens into a frontier of antagonism” (Vanderhaegen 2014:10). Dié tipe gesindheid 
kan duidelik gesien word in onlangse Afrikaanse protesliedjies soos “Die land behoort aan jou” 
(Steve Hofmeyr en vriende) en “Ons sal dit oorleef” (Steve Hofmeyr).10 In teenstelling met 
sodanige reaksionêre houdings bevind Klopper (2017:292) dat wit kletsrymers soos Die 
Antwoord, Jack Parow en Bittereinder postapartheid identiteit bemiddel deur herinterpretasies 
van swart kulturele vorme wat juis die idee van essensiële of onbuigbare selfheid doelbewus 
ondermyn.11 

Daar is reeds gesuggereer dat MK albei voorbeelde van postapartheid-identiteitsvorming 
bevorder het (MK-argiefmateriaal). Dieselfde tweeslagtigheid kan ook in die kanaal se 
bemarking van Fokofpolisiekar gesien word. ’n Hele aantal studies bevind dat die groep sterk 
bygedra het tot alternatiewe identiteitsvorming onder die Afrikaanssprekende jeug, te midde 
van ’n politieke en eksistensiële postapartheidskrisis (kyk Loubser 2014; Klopper 2009; 
Grundlingh en Huigen 2008; Davies 2009). Terwyl die groep hoofsaaklik met skerp kritiek op 
konserwatiewe Afrikanerdom vereenselwig is, het hul musiek soms terselfdertyd ’n nostalgiese 
of utopiese “werklikheid” gesuggereer, of selfs ’n ontsnapping aan die realiteite van die Nuwe 
Suid-Afrika (vergelyk Davis 2004; Sutherland 2013:144; Loubser 2014:25; Truscott 2011:94; 
Klopper 2009:129). In “Brand Suid-Afrika” byvoorbeeld dui die liriek op ’n verlore onskuld en 
die gewig van historiese verontregting: “Vir jou is daar nog messe wat wag / In die bosse buite 
jou huis in die nag / Ons sal mos veilig wees / Ons sal mos veilig wees / Ons hou ons gewetens 
skoon / Ons sluit toe die deur / Ons het petrol gevat / En ons het al ons brûe afgebrand / Voordat 
ons aan die anderkant was”. 

’n Soortgelyke gedagtelyn blyk in Erasmus (2017) se kritiese bespreking van Van Coke Kartel 
(VCK) se herinterpretasie van Carike Keuzenkamp se “Dis ’n land” (1988). In Keuzenkamp se 
weergawe is die kind ’n figuratiewe fokuspunt wat die heteronormatiwiteit van apartheid moet 
bewaar (Erasmus 2017:176). Hierteenoor dui VCK – ’n splintergroep van Fokofpolisiekar – se 
herinterpretasie (2011) van die lied op geweld en satire, met elemente van onenigheid, 
ontnugtering en verdeeldheid. In kontras met Keuzenkamp se idealistiese (apartheids-)idee van 
“eenheid-in-andersheid” (Erasmus 2017:177–8) vereenselwig die groep hulle dus met ’n 
chaotiese, verdeelde en desperate land (Erasmus 2017:179). Teen die einde van die lied wysig 
VCK Keuzenkamp se oorspronklike “Dis ’n land” egter na “Dis ons land” (ons kursief). Hierdie 
tweeslagtigheid dui vir Erasmus (2017:181) op ’n vereenselwiging met Keuzenkamp se “wit 
vrees”: “By claiming ‘it is our land’, VCK refuse to relinquish ‘the land of colours and sounds’ 
[...] which they, as the ‘children of apartheid’, must yield.” 

’n Bespreking van die amptelike musiekvideo waarmee VCK se weergawe vrygestel is, ontbreek 
egter in Erasmus se bespreking. Hierdie leemte ontneem hom van ’n belangrike visuele merker 
van betekenis, waarin die beeld van “die volksmoeder”/“koeksuster”/“Afrikaanse tannie” 
toenemend subversief voorgestel word. Anargistiese elemente in die rockbegeleiding (teenoor 

Keuzenkamp se soetlike weergawe) sou ook verdere aandag regverdig.12 In hulle ondersoek na 
die herinterpretasie van FAK-liedjies deur alternatiewe Afrikaanse sangers en musiekgroepe 
dui Charla Schutte en Martina Viljoen (2021:75 e.v.) byvoorbeeld aan hoe figuratiewe “posture 
van protes” deur middel van rock- en ander musikale elemente uitgebou word. 

7.2 Taal en kultuur 

Van der Waal (2008:57) beskou taal as ’n kernaspek van kultuur, aangesien dit sosiale 
interaksie fisies, asook intellektueel, bevestig. Soos reeds genoem is, het die idee van “suiwer” 
Afrikaans in postapartheid Suid-Afrika onder druk gekom deur die opkoms van ’n verskeiden-
heid Afrikaanse “dialekte” en subkulture. MK het hierby aangesluit deur die beeldsending van 
programme wat ’n toenemend demokratiese perspektief op Afrikaans en “Afrikaansheid” 
gebied het, asook deur ’n sigbaarheid by kunstefeeste dwarsoor die land, waar ’n soortgelyke 
insluiting van verskillende etniese groepe nagestreef is. Op hierdie wyse het MK betekenisvol 
bygedra tot die vorming van nuwe genres binne die terrein van alternatiewe Afrikaanse musiek, 
terwyl die kanaal terselfdertyd ’n smeltkroes van Afrikaanse dialekte in hul program-
aanbiedings bevorder het (MK-argiefmateriaal). Hierdeur is uitgediende idees van Afrikaans 
en Afrikanerskap uitgedaag en nuwe identiteite voorgehou wat nie deur oorheersende etniese 
of geografiese afbakening beperk was nie. 

Ofskoon dié benadering binne die “nuwe” Suid-Afrikaanse konteks lofwaardig was, is MK se 
pogings tot kulturele inklusiwiteit oënskynlik hoofsaaklik deur ekonomiese oorwegings gerig. 
Soos wat later uit ons data-ontleding sal blyk, het dié benadering ’n keersy gehad, en was 
Afrikaans steeds ’n kulturele merker in terme van die toekenning van kontrakte. Van der Merwe 
(2015:14) bevestig inderdaad dat Afrikaanse groepe van kleur ná apartheid steeds met 
rassediskriminasie gekonfronteer is, ’n faktor wat hulle kommersiële sukses gestrem het. ’n 
Verdere faktor was dat Afrikaans, ofskoon dit op dié stadium deur ’n groter verskeidenheid 
etniese groepe toegeëien was, steeds as ’n “bevoordeelde” taal beskou is. Nieteenstaande MK 
se sorgvuldig beplande strategieë het vooropgestelde idees rondom Afrikaans en Afrikaanse 
musiek bly voortbestaan. Klopper (2009:16) merk byvoorbeeld op dat Afrikaanse rockmusiek 
postapartheid steeds hoofsaaklik as “wit” gesien is. 

7.3 Aansprake op inklusiewe identiteit 

Ofskoon MK ongetwyfeld ingestel was op die postapartheid milieu en die kanaal daarop 
gefokus was om sy ondersteuningsbasis so inklusief as moontlik uit te brei, is die sosiale faktor 
van die Afrikaanse taal strategies aangewend – nie slegs ideologies nie, maar ook “ekonomies”. 
Dié strategie het egter nie verhoed dat die wit Afrikaanssprekende jeug binne die MK-konteks 
kennis kon maak met ’n nuwe “ander”, en op daardie wyse voorheen onbekende kulture of 
etniese groepe kon ervaar en aanvaar nie. Voorbeelde in die MK-argiefmateriaal van programme 
wat hierdie ideale gedien het, is MK Skole (’n 30-minuut-episode waarby leerders van verskeie 
skole hul instansie se “top tien” liedjies kon aanbied), Draadloos (akoestiese [unplugged] 
aanbiedings deur bekende sowel as opkomende kunstenaars), Hip-Hop (waarin toonaan-
gewende musici van kleur, soos Brasse van die Kaap, dekking geniet het) en Wys my jou huis 
(waarin videomateriaal van musici se huise vertoon is). 

7.4 MK en die bemarking van emosies 

Binne die MK-konteks was die volhoubaarheid van verbruikersbehoeftes gekoppel aan ’n 
uitbreiding van handelsmerke wat op markgeoriënteerde kulturele identiteite gemik was. In 
hierdie geval het alkoholiese produkte ’n groot rol gespeel, soos die reeds genoemde Fokof 
Lager (Fokofpolisiekar), Mystic Boer Brandy (Valiant Swart) en Parow Brandy (Jack Parow). 

Heelwat groepe het besef dat ’n simbiotiese verhouding met MK en opnamemaatskappye tot 
die finansiële voordeel van die bemarking van hul optredes en kommersiële produkte kon werk. 
Op hierdie wyse is nuwe Afrikaans-verwante identiteite doelbewus bemark (Van der Merwe 
2015:12). Terwyl dié strategie ongetwyfeld ’n bepaalde verbruikersbehoefte aangespreek het, 
het dit binne die postapartheid, en selfs post-MK, omgewing daartoe gelei dat hoofstroom 
Afrikaanse musiek en kunstenaars steeds hoofsaaklik wit was, en as sulks bemark en “verkoop” 
is (Van der Merwe 2017:144). 

Benewens dié strategie het MK spesiale handelsware met beide die kanaal en groepe se logo’s 
begin bemark wat onder die jeugdiges besonder gesog was as “versamelstukke”. “Trofeë”, soos 
getekende CD’s en handelsware waarvan ’n beperkte oplaag slegs by feeste te koop was, het 
sterk bygedra tot ’n vereenselwiging met MK en groepe wat deur die kanaal bevorder is, terwyl 
die kanaal terselfdertyd as ’n kommersiële “masjien” gevestig is.13 MK het dus letterlik munt 
geslaan uit die emosionele aantrekkingskrag van goedgekose kommersiële stimuli wat gemik 
was op verbruikersbehoeftes waarmee die Afrikaanssprekende jeug hulle sterk kon vereen-
selwig. Soos wat die illustrasies hier onder duidelik maak, het dit veral om “leefstylprodukte” 
en ’n tipe “bevryde” lewensuitkyk gegaan. 

 

Figuur 1. Oppicouch-advertensie vir Oppikoppi 201214 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1b2 
 

 38 

8. Data-ontleding en -bespreking 

Soos voorheen genoem, wil ons navorsingsvraag vasstel hoe die ontwikkeling van alternatiewe 
Afrikaanse identiteit deur MK as kultuurverskynsel geraak is en hoe handelsmerking en sosiale 
temas rondom identiteit deur die kanaal se metatekstuele produksie van diskoers beïnvloed is. 
In hierdie afdeling van die artikel word die sleutelbevindings van ons ondersoek, uit die 
onderhoudmateriaal verkry, gedokumenteer en ontleed. Vervolgens word die bevindings aan 
die hand van die bogemelde konseptuele raamwerk bespreek, met die idee van alternatiewe 
Afrikaanse identiteit as rigtinggewende komponent. 

’n Hoofbevinding van ons ondersoek, soos bevestig deur MK-argiefmateriaal en ons onder-
houde met MK-belanghebbers, is dat die kanaal nie slegs gedien het as ’n platform vir opstand 
teen uitgediende sosiale norme nie, maar dat dit die behoefte aan ’n “nuwe” Afrikaanse kultuur, 
taal en identiteit ontgin het (of moontlik selfs uitgebuit het). Dié strategie het ruimte gebied vir 
die opkoms van verskeie vorme van andersdenkendheid in Afrikaans, soos wat blyk uit die 
eklektiese reeks programme wat op die kanaal uitgesaai is. As sosiaal invloedryke platform het 
MK se invloed mettertyd uitgebrei na linguistiese uitdrukkings, musiekgenres, gedrukte en 
visuele media, asook die totstandkoming van sub- en kontrakulture, waarvan sommige vandag 
steeds ’n rol speel. Argiefmateriaal het getoon dat alternatiewe identiteitsdiskoerse betekenisvol 
deur MK bemiddel is deur programme soos JIP, Ondergrond, Kraakvars en Wys my jou Huis. 
Terwyl hierdie programme ’n sterk Afrikaanse “gevoel” geprojekteer het, asook ’n sterk 
aanwesigheid van kulturele toe-eiening, was dit terselfdertyd duidelik dat daar binne hierdie 
konteks ruimte geskep is vir meer demokratiese opvattings van die Afrikaanse taal en van 
Afrikaansheid. Dit het veral opgeval dat uitgediende “grense” ten opsigte van etnisiteit en 
gender deur MK-inhoude uitgedaag is (MK-argiefmateriaal). 

Andersdenkendheid en rebelsheid was kenmerkend van die kanaal se aanbiedings en het tot die 
gewildheid daarvan bygedra. Groepe soos Fokofpolisiekar en Die Antwoord het sinoniem met 
MK se benaderingswyse geword. Deur middel van lirieke, kleredrag en algemene ingesteldheid 
het hierdie groepe Afrikaanse teenkulture uitgedra wat MK-ondersteuners aangemoedig het  
om alternatiewe weergawes van “Afrikaans-wees” te ontgin. In die literatuur, asook in ons 
onderhoude, is veral die belang van Fokofpolisiekar beklemtoon. Terselfdertyd het argief-
materiaal getoon dat nostalgie (byvoorbeeld die “De la Rey”-verskynsel) en Zef-kultuur (Die 
Antwoord) die mees invloedryke subkulture was wat binne die MK-konteks na vore getree het. 

Vanuit hierdie oogpunte word ons bevindings, soos aan die onderhoude ontleen, vervolgens 
onder die temas wat vantevore voorgestel is, aangebied. Die betrokke temas word ontleed in 
terme van bepaalde ooreenkomste, verhoudings, oorvleuelende patrone, gedeelde teoretiese 
veronderstellings en kulturele betekenis (vergelyk Mills e.a. 2010:926). 

8.1 Andersdenkendheid 

Soos voorheen genoem, was andersdenkendheid ’n beduidende faktor binne die MK-konteks. 
Ons onderhoude het bevestig dat die postapartheid Afrikaanssprekende jeug by ’n nuwe en 
polities onstabiele omgewing moes aanpas. Hulle was moeg daarvoor om verantwoordelik 
gehou te word vir die wandade van die vorige bestel, maar kon nie aan daardie “erflating” 
ontkom nie. Deelnemer 3 stel dit só: “Jy gaan nooit daai stigma verloor nie”; “die generasies 
daarna [dra] die sondes van die vaders op hul skouers […] en dis ’n baie swaar las om te  
dra.” Volgens dié deelnemer het MK “met hierdie vraagstukke begin praat”. Hy skets die 

verskeurdheid tussen opstand teen en verbondenheid aan ’n Afrikanerherkoms soos volg: 
“[D]ieselfde outjie wat Fokofpolisiekar geluister het, het ook dieselfde identiteitskrisis gehad 
van waar af hy kom. En daar was ook ’n waarde nodig vir hom om te besef dat, alhoewel ek 
rebelleer teen authority en die rock ding doen, is daar ’n diepere ding wat binne-in my praat. En 
daai sal altyd daar wees.” 

Terwyl hierdie deelnemer voorts beklemtoon dat andersdenkendheid binne die MK-konteks 
ook met gevoelens van gesamentlike skuld verbind kon word, wys ander deelnemers op die 
“‘cool’ faktor van ’n nuwe soort Afrikaansheid”. Deelnemer 8 gee byvoorbeeld toe dat hy op 
daardie stadium nie met Afrikaans vereenselwig wou wees nie. Deur ’n ondermynende gebruik 
van die taal het MK egter daartoe bygedra dat Afrikaans sy negatiewe assosiasies ten minste 
gedeeltelik kon afskud. Deelnemer 10 beklemtoon dat die MK-generasie “kwaad was vir die 
sisteem […] en Fokof het die fakkel gedra vir dit”. As simboliese ideaal het die kanaal opstand 
teen uitgediende sosiale norme bevorder, by name deur aantrekstyl en taal (Deelnemers 6 en 7). 
Dit was moontlik egter veral die ideologiese opstand wat die grootste invloed uitgeoefen het. 
Deelnemer 8 meen dat die trefkrag van MK daarin lê dat hulle dit duidelik gemaak het dat daar 
’n faksie Afrikaners is wat “nie tradisionalistiese, rassistiese wesens is nie”. Deelnemer 10 stel 
dit selfs sterker: Vir hom was opstand in die MK-konteks “super hard”; “al die groepe wat deur 
MK bevorder is, het iets van die fok die sisteem houding gehad.” 

8.2 MK as simboliese ideaal 

Wat die kanaal se programkeuses betref, dui Deelnemer 7 aan dat MK doelbewus ’n platform 
geskep het waar verskeie fasette van alternatiewe identiteit bevorder is. Dit het kategorieë  
soos geselsprogramme (Gons, MK 8–5, Geraas), tydskrifaanbiedings (JIP), leefstylprogramme 
(JIP, Studio1), poetse (Af, Hoenner) en ’n aantal plaaslike “eerstes”, soos die “date show” 
Heikie, die regstreekse aanbieding Studio1 en eie keuse-programme soos Skole Top 10,  
MK Live en Studio1 ingesluit. Die strategie om spesifieke materiaal vir bepaalde teikengroepe 
aan te bied, het grootliks bygedra tot MK se “cool” faktor. In hierdie opsig het die kanaal nie 
geskroom om benaderings wat deur die internasionale musiekkanaal MTV populêr gemaak is, 
na te boots nie. Deelnemer 1 wys gevolglik daarop dat MK “die MTV van Suid-Afrika” was. 
As simboliese “held” van die postapartheid Afrikaanssprekende jeug was die grootste impak 
van die kanaal vir dié deelnemer egter ’n geprojekteerde andersdenkendheid, en “’n nuwe tipe 
vryheid”. Hierdie standpunt word onderskraag deur Deelnemer 7 se stelling dat MK “ruimte 
geskep het vir die Afrikaanse jeug om te rebelleer, al het hulle uit goeie huise gekom”. 

Uit hierdie standpunte kan afgelei word dat MK opstand teen konserwatiewe opvattings van 
Afrikanerkultuur bevorder het en terselfdertyd ruimte geskep het vir nuwe opvattings oor 
Afrikaanse kultuur, taal en identiteit. Ofskoon die indruk bestaan het (en steeds bestaan) dat die 
kanaal “oorwegend wit en Afrikaans was” (Deelnemer 6) of “verskriklik wit en Afrikaans” 
(Deelnemer 8), meen Deelnemer 7 dat die MK-handelsmerk “almal ingesluit het” en om daardie 
rede subversiewe vorme van uitdrukking soos alternatiewe rock en Afrikaanse kletsrym as deel 
van sy aanbiedings bevorder het. Deelnemers 6 en 7 beklemtoon ook die uitgebreide mentor-
skap van MK. 

8.3 Alternatiewe Afrikaanse identiteit 

MK se simboliese invloed is tot ’n groot mate versterk deur die kanaal se “cool faktor”, 
waardeur ’n direkte skakel tussen die kanaal se beeld en sy aanbod gesmee is (Deelnemer 8). 

’n Beduidende faktor in dié verband was die Rockspaaider-kompetisie, wat dit “‘cool’ gemaak 
het om op die verhoog en in ’n ‘band’ te wees” (Deelnemers 1, 2, 4, en 6). Verder het onder-
steuners van MK hulle met groepe vereenselwig wat blootstelling gekry het op die program 
AMP. Hierdeur is die idee om “’n rocker in Afrikaans te wees” (Deelnemer 8) gewild gemaak. 
Die “cool faktor” is visueel uitgebeeld op leefstylprogramme soos JIP, spesifiek met betrekking 
tot aantrekstyle soos dié van invloedryke musiekgroepe. Dit is verder uitgedra deur jong, 
onkonvensionele aanbieders, met wie die kykers hulle maklik kon vereenselwig (Deelnemer 7). 

MK se invloed is grotendeels versterk deur regstreekse aanbiedings by kunstefeeste soos die 
KKNK, Oppikoppi en Innibos, wat deur groot getalle aanhangers bygewoon is. Dit het bygedra 
tot ’n vorm van handelsmerkherkenning wat met ’n bepaalde kwaliteit van uitvoering 
geassosieer is en, bowenal, met die “cool faktor”. Deelnemer 11 merk op dat MK lewens-
vatbaarheid aan die handelsmerk verleen het “sodat die handelsmerk groter as die kanaal was”. 
Dié faktor kon as ’n besonder invloedryke element van alternatiewe identiteitsvorming gesien 
word, aangesien beroemdheid en die “cool faktor” versterk is deurdat ondersteuners van  
die kanaal gevoel het hulle “ken” groepslede as gevolg van veelvuldige blootstelling op MK 
(Deelnemer 11). Deelnemer 8 beskryf hierdie verskynsel as “feitlik Kardashian-like”. 

Die kanaal se uitsendings- en bemarkingsfilosofie was dus uitstekend beplan en uitgevoer. Die 
bevordering van voorheen onbekende genres in Afrikaans, soos wit en bruin kletsrym, het 
(veral) opvattings rondom Afrikaanse musiek verbreed (Deelnemer 4). Deelnemers 3 en 8 merk 
op dat MK aanvanklik meer oop was teenoor ’n verskeidenheid van genres, maar dat dit later 
meer op kommersiële en alternatiewe musiek gefokus het. Dié verskuiwing in fokus mag 
invloed uitgeoefen het op die kanaal se finansiële volhoubaarheid. Deelnemers 6 en 7 wys 
daarop dat “Afrikaanse musiek […] ’n klein mark [is]”. Deelnemer 8 deel dié standpunt, terwyl 
hy ook die volhoubaarheid van die “tipiese” MK-afsetgebied bevraagteken: “Ek weet nie of jy 
regtig kan geldmaak in so ’n klein mark nie.” Die kanaal se potensiaal vir kommersiële wins 
word deur Deelnemer 3 gekwantifiseer as “’n alternatiewe ‘niche’-mark wat slegs 2–3% van 
die [totale] mark beslaan het”. 

8.4 Leefstylkeuses en identiteitsvorming 

Ons onderhoude het dit duidelik gemaak dat MK op die hoogtepunt van die kanaal se bestaan 
’n wydverspreide teenwoordigheid was. Volgens Deelnemer 8 was MK “in elke huishouding”. 
Leefstylkeuses wat deur verskeie programme op die kanaal bevorder is, insluitende AMP  
en JIP, het kykers nuwe identiteite help vorm aan die hand van hul gunstelingprogramme,  
-aanbieders, en -kunstenaars. In ooreenstemming met gegewens vanuit argiefmateriaal 
karakteriseer Deelnemer 7 MK as “inklusief en vir almal”. 

Soos reeds uitgewys is, het leefstylkeuses wat die kanaal voorgestaan het, kommersiële MK-
produkte ingesluit, soos T-hemde, pette en CD’s. Getekende CD’s is deur aanhangers as spesiale 
trofeë beskou, terwyl die meeste kunstenaars gedurende die beginjare van die kanaal finansieel 
by CD-verkope gebaat het. Gedurende die vroeë 2000’s het verkope egter begin daal as gevolg 
van tegnologie waardeur verbruikers musiek onwettig kon aflaai en deel, of slegs enkelsnitte 
kon aankoop (Deelnemers 2, 3 en 10). Om dié rede het groepe begin om hul CD’s verniet weg 
te gee. Dié ontwikkelinge het MK tot voordeel gestrek en selfs geleenthede geskep om die 
kanaal se ondersteuningsbasis op ’n ongekende wyse uit te brei. Soos Deelnemer 10 opmerk, 
was die kanaal se teikenmark hoërskoolleerders en studente wat min besteebare inkomste 
gehad het en musiek dus eerder gekopieer het as om dit wettiglik aan te koop. In die geval van 

universiteitstudente het MK groot aanhang geniet. Ofskoon daar in koshuise moontlik slegs 
een TV-stel was, het aansienlike getalle studente MK daarop gekyk (Deelnemers 6 en 10). 

Hoewel Deelnemer 4 aanvoer dat MK “nooit oor geld gegaan het nie”, het Deelnemers 6, 7, 10 
en 11 bevestig dat inkomste ingebring is deur aggressiewe handelsmerking en die bemarking 
van MK-verhoë by musiek- en kunstefeeste. Uiteraard het dié transaksies ’n ideologiese aspek 
ingehou, deurdat MK se leefstylkeuses aan die kanaal se ondersteuners ’n gevoel van gedeelde 
identiteit gewaarborg bevorder het (Deelnemers 1 en 7). 

8.5 Handelsmerk-assosiasie 

Deelnemer 6 voer aan dat handelsmerkassosiasie ’n visuele strategie was wat MK met groot 
sukses ontgin het. Dié strategie is veral toegepas met betrekking tot die kanaal se borgskappe 
deur MK-verhoë tydens feeste, die sigbaarheid van MK-opnamewaens gedurende die vroeë 
jare van die KKNK en Aardklop, asook kompetisies wat in samewerking met programme soos 
JIP, die MVP en die Rockspaaider-kompetisie aangebied is. Deelnemer 7 beskryf laasgenoemde 
kompetisie as die “Rock en Roll weergawe van Oprah”, terwyl die MVP jong en talentvolle 
regisseurs kans gegee het om nuwe idees te ontwikkel (Deelnemer 5). Enige tipe musiek, van 
rock ’n roll, pop en rock tot alternatief, kon ingeskryf word (Deelnemer 11). Dié pogings het 
’n hoogtepunt bereik in die jaarlikse MK-toekennings, waar ondersteuners vir die “snaaksste, 
coolste, of sexy’ste liedjies” kon stem (Deelnemer 11). 

Deur middel van MK se ondersteuning van handelsmerke het jong professionele werkers 
geleenthede gekry om bydraes te lewer tot informele programmateriaal wat eiesoortig aan die 
kanaal was. Hierdeur het MK nie alleen ’n tipe kultusstatus verwerf nie, maar ook ’n waarde-
volle platform geskep waardeur tegniese spanne beroepsgerigte ervaring kon opdoen. Vir 
Deelnemer 11 het dié werkwyse die grondslag gevorm van die kanaal se strategie om “niks 
alleen te doen nie […] maar altyd saam met die industrie en die mense op pad te wees”. Die 
meerderheid van die lede van MK se tegniese spanne was jonger as 25, wat daartoe bygedra 
het dat die kanaal se atmosfeer “jonk en vars was” (Deelnemer 6). ’n Aantal deelnemers (6, 10, 
12) het bevestig dat dit ’n groot pluimpie vir AFDA-filmstudente was as hulle ’n top MK-
musiekvideo vervaardig het – ’n ingesteldheid wat vir gesonde kompetisie gesorg het. Argief-
materiaal het ook getoon dat MK-beroepsgeleenthede uitgebrei is na sosiale uitruilskemas  
met meriete, soos Bands for Bricks, Blood Brothers, Vrede Foundation en Relate Bracelets, 
waarvan die meeste vandag steeds bestaan. 

8.6 MK as kulturele verskynsel 

As uitvloeisel van die bogemelde beroepsmoontlikhede en die strategie van handelsmerk-
uitbreiding het MK se invloed gedurende die laaste drie jaar van die kanaal se bestaan (2010–
2013) ’n hoogtepunt bereik. Hierbenewens was MK toenemend daarop toegespits om ’n stem 
aan die postapartheid Afrikaanssprekende jeug te bied, asook ’n ruimte waarbinne hulle 
alternatiewe opvattings van hul kultuur, taal, en erfenis kon ontgin. Deelnemers 1, 9 en 11 stem 
saam dat televisie die nuwe “babawagter” geword het en dat Afrikaanssprekende ouers steeds 
meer verdraagsaam begin word het teenoor gekruide taal en “gewaagdheid” op MK, omdat 
hulle die oorkoepelende kykNET-handelsmerk – die enigste kanaal wat op daardie stadium 
volledig Afrikaans was – vertrou het. Dit het meegebring dat MK-idees en -ideologieë 
onbelemmerd in die “heilige” spasie van konserwatiewe Afrikaanse huishoudings ingedra is. 
Deelnemer 1 stel dit só: “Enigiets wat op TV gebeur was dadelik vir jou ouers meer aanvaarbaar 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1b2 
 

 42 

as iets wat in ’n donker drinkhool plaasgevind het; die medium van [Afrikaanse] televisie het 
die hele ‘band scene’ regverdig.” Dié deelnemer wys ook daarop dat Afrikaanse protesmusiek 
’n “polities-onbewuste Afrikaanssprekende gemeenskap deur middel van MK bereik het” en 
sodoende andersdenkendheid begin bevorder het. 

Dit blyk egter dat MK mettertyd toenemend onafhanklik van kykNET begin raak het – veral 
betreffende die kanaal se bemarkings- en bedryfsfilosofie. Terwyl die genoemde strategieë, by 
name die kanaal se unieke inslag, asook die indiensnemingsbeleid om jong tegnici aan te stel, 
aan MK ’n eie karakter en bestaansreg gegee het, kon dié geleidelike “bevryding” van die 
kykNET-moederkanaal later tot MK se ondergang bygedra het (Deelnemer 4). 

8.7 Nostalgie 

Steyn (2003; 2012), Fourie (2008), Vanderhaegen (2014), Verstergaard (2000), Van der Waal 
en Robins (2011) asook Visser (2007) redeneer almal dat die idee van “Afrikanertrots” binne 
die konteks van Afrikanerkultuur met die begrip nostalgie verband hou. Dames (2010:269) 
sien dié tipe nostalgie as “a collective invocation […] of a shareable potent mnemonic 
alchemy”. Vanuit sy perspektief sou die nostalgiese neerslag in musiekvideo’s wat op MK 
vertoon is, verbind kon word met idees van “plesier” en “vertroosting” (Dames 2010:269). 
Deelnemer 3 merk op dat nostalgie egter nie slegs van die MK-musiekvideo’s deel gevorm het 
nie, maar ook van die oorkoepelende simboliek waarmee die kanaal vereenselwig is – “’n 
kanaal wat ’n verlore identiteit binne ’n nuwe politieke regime help soek het”. ’n Soortgelyke 
mening word deur Deelnemer 8 gehuldig: “MK kykers het iemand nodig gehad om na op te 
sien wat leiding in die destydse politieke landskap kon gee.” Dié uitsprake sluit aan by 
Deelnemer 11 se siening dat daar ’n postapartheidsbehoefte was aan leiding vir die jeug: 
“iemand om hulle in die regte rigting te stuur […] om te weet dit is wie ek is in Suid Afrika”. 
Deelnemer 10 meen dat MK op hierdie wyse vaderlandsliefde onder die kanaal se kykers 
bevorder het. 

Sommige deelnemers het egter negatief gereageer op die romantiese sienings van Afrikaner-
nostalgie wat deur MK bevorder is. Deelnemer 2 het sterk hieroor gevoel: “Nou hoef hulle by 
niks aan te pas nie. En baie mense worstel hiermee. Hulle gebruik blaam slegs as ’n verskoning, 
en dit is vir hulle die maklikste manier om die situasie te verwerk.” Vir Deelnemer 10 was 
weergawes van Afrikaner-nostalgie soos op MK voorgestel slegs maar ontkenning, wat  
op “Afrikaner-angst” dui en op “pyn wat oorgedra word, eerder as dat dit verwerk word”.  
MK-argiefmateriaal het gewys dat verskillende vorme van nostalgie waarneembaar was in  
die musiekvideo’s wat gedurende 2007–2014 toekennings ontvang het. Dié produkte het 
voorstellings van nostalgie soos volg vertoon: die verlange na ’n “onskuldige” verlede  
(Bok van Blerk – “De la Rey”), romantisering (Chris Chameleon – “Die onverkrygbare”), 
sinisme (Fokofpolisiekar – “Brand Suid-Afrika”) of, alternatiewelik, nostalgie as fantasie of 
ontvlugting (Straatligkinders – “Avontuur van ’n hartbreek”). 

8.8 Visuele voorstelling 

Ons onderhoude het aan die lig gebring dat visuele voorstelling op sowel die pragmatiese as 
die ideologiese vlak ’n belangrike aspek van MK se sukses was. Ofskoon MK se ontginning 
van ’n jong groep tegnici en vervaardigers na waarde geskat is, meen Deelnemer 3 tog dat dit 
’n mate van uitbuiting ingehou het, aangesien die werkers teen relatief lae vergoeding ervaring 
opgedoen het. Tegnologiese vernuwings wat deur MK bekendgestel is, kan egter nie ontken 

word nie – asook die feit dat nuwe kennis oor plaaslike regstreekse televisieuitsending aansienlik 
deur die kanaal bevorder is, tesame met algemene standaarde van produksie. 

Terwyl ideologiese oorwegings sterk op MK-inhoude ingespeel het, is Deelnemer 6 oortuig 
dat die besluit om MK te stig ’n “besigheidsbesluit was om die kykNET-familie te bevorder” 
en “nooit ’n besluit om die taal te red nie”. Kunstenaars wat deur die kanaal ondersteun is, het 
ongetwyfeld daarby gebaat, en in ooreenstemming met internasionale tendense van die tyd het 
musiekvideo’s baie gewild geword. Deelnemer 4 merk op dat hierdie produksiestrategie sterk 
deur visuele kultuur, soos op MTV gesien, beïnvloed is, terwyl Deelnemer 7 ook voel dat MK 
se navolging van MTV tot gevolg gehad het dat die kanaal MTV bewustelik nagevolg het, dog 
met plaaslike inhoude. Op hierdie wyse het plaaslike groepe beroemdheid verwerf (Deelnemers 
5 en 10). 

  

9. MK ná 2013 

MK se nalatenskap rakende bemarking, tegniese ontwikkeling, stilering, ontwerp, same-
werkingsooreenkomste tussen platemaatskappye en kunstenaars, asook interaksie tussen 
kunstenaars en hul aanhangers, is ’n tema wat ten nouste met dié van visuele voorstelling in 
verband gebring is. Volgens ons deelnemers het al die genoemde aspekte ’n beduidende 
invloed op die plaaslike musiekbedryf gehad, en kan die positiewe uitwerking daarvan geensins 
in twyfel getrek word nie. 

Oor die sluiting van die kanaal wou die deelnemers hulle egter nie uitlaat nie. Slegs Deelnemer 
4 het hieroor ’n sterk mening gehad: “MK is nie aan natuurlike oorsake dood nie […] [die 
kanaal] is vermoor en sy keel afgesny.” Volgens dié deelnemer was MK se “dood” te wyte aan 
“burokrate se besluite” en die sny van befondsing wat deur hulle afgedwing is. 

Insake ’n moontlike toekoms vir MK wys Deelnemer 6 daarop dat ’n gebrek aan befondsing 
só ’n onderneming “selfs as ’n aanlynprojek sou kelder”. Dié deelnemer herinner ons daaraan 
dat die meeste van MK se internetgegewens onbepaald verwyder is, ’n feit wat Deelnemer 7 
daaraan toeskryf dat “MK as handelsmerk nie vorentoe kon beweeg nie” en daarom “nie moes 
aangaan nie”. Ofskoon twee deelnemers meen dat die kanaal wel op ’n digitale of aanlyn 
portaal voortgesit sou kon word, mits dit voldoende sosialemediapublisiteit sou geniet 
(Deelnemers 3 en 9), betwyfel Deelnemer 2 die lewensvatbaarheid van só ’n onderneming, 
omdat hy voel dat die aanhoudende heruitsending van musiekvideo’s nie in die huidige 
mediakonteks sou slaag nie. 

Deelnemers 3, 4, 9 en 12 wys ook op probleme rondom kapitaalinkomste, terwyl Deelnemers 
7 en 8 meen dat selfs inkomste wat aan die hand van genoegsame intekengeld of advertensies 
bekom sou word, nie volhoubaar sou wees nie. Netwerk- en bandwydteprobleme word deur 
Deelnemer 4 genoem terwyl Deelnemer 10 voel dat wyses van verbruik té veel verander het 
om ’n kanaal soos MK te kan akkommodeer. Deelnemer 3 is meer uitgesproke in sy mening 
dat MultiChoice “prehistories is”, terwyl Deelnemer 9 glo dat selfs nostalgie as basiese 
bemarkingstrategie MK nie sou kon red nie kon gered het nie en dat die kanaal dalk eerder as 
’n radio-aanbieding kon gerealiseer het. 

Die kwessie van inklusiwiteit is ook genoem. Deelnemers 3, 4 en 10 het gevoel dat Afrikaans 
se toekoms by die Kaapse bruin mense gesetel is. Deelnemer 8 hou egter ’n breër Suid-
Afrikaanse of selfs “Afrika”- alternatiewe platform voor. Dié deelnemer huldig ook die mening 
dat MK verdere bestaansreg sou hê slegs indien dit as ’n oop platform na die LGBTQ-
gemeenskap uitgebrei sou word en kruisaktiwiteite soos “mode, musiek en ekstreme sport” sou 
insluit. 

Inklusiwiteit is ook in die konteks van musiekgenres genoem. Deelnemer 4 meen dat kykNET 
die soort hip-hop-musiek wat voorheen deur MK uitgesaai is, op die bruin mark sou kon fokus. 
Vir Deelnemer 6 is rhythm & blues egter “die hoofgenre van die oomblik”. 

  

10. ’n Konseptuele uitleg van ons bevindings, en finale gevolgtrekkings 

Vroeër in hierdie artikel het ons die konseptuele raamwerk vir ons ontleding verduidelik. Idees 
wat toe uitgelig is, het die begrip van veelvuldige selfheid, soos van toepassing op MK, ’n 
Afrikanerdiaspora en ’n verharding van Afrikanergesindhede – in teenstelling met utopiese 
opvattings van die “reënboognasie” – ingesluit. In die laaste afdeling keer ons terug na hierdie 
idees, ten einde hoofbevindings van ons navorsing aan die hand van postapartheid teoretisering 
te ontleed. 

Die uitwerking van diepgesetelde sosiopolitiese en kulturele vraagstukke op die Afrikaans-
sprekende postapartheid jeug is telkens in ons betoog beklemtoon. Terwyl dié konteks deur 
literatuur oor die onderwerp bevestig is, het deelnemers aan ons ondersoek ook daarop klem 
gelê dat marginale en liminale ervarings van “witheid” en “Afrikaansheid” in postapartheid 
Suid-Afrika selfbeskermende posisies na vore gebring het of, alternatiewelik, posisies wat 
uitgediende idees van wit magsmisbruik teenstaan. Daar is vroeër in die artikel aangedui dat 
Afrikaanse alternatiewe musiek reeds sedert die laat-apartheidsjare andersdenkende posisies 
rakende kwessies van ras, etnisiteit en mag bevorder het. In die MK-konteks het die 
ontwortelde Afrikaanssprekende jeug en rebelse Afrikaanse groepe byeengekom in wat as ’n 
kulturele veilige hawe beskryf is. As bemarkingsmedium het MK in die behoefte vir ’n 
eiesoortige, alternatiewe musiekplatform voorsien wat alternatiewe Afrikaanse identiteit help 
vorm en bevestig het. Verder het die kanaal meer demokratiese opvattings van Afrikaans 
voorgestaan, asook uitdrukkingswyses wat die kulturele verteenwoordiging van uiteenlopende, 
opkomende subkulture bevorder het. 

Dit is duidelik dat MK aan die hand van hierdie strategieë ’n aansienlike ondersteuningsbasis 
opgebou het. Dit kan ook nie betwyfel word dat die kanaal meer onafhanklike denke bevorder 
het nie, spesifiek binne die veld van Afrikaanse rock- en alternatiewe musiek. Op die 
kommersiële vlak is MK-kultuur uitgebrei na aantrekstyle en alkoholiese produkte. Die kanaal 
se bydrae tot beroepsontwikkeling vir tegnici, asook sy invloed op die gehalte van plaaslike 
televisieproduksie, kan ook nouliks oorskat word. 

Ons bevindings het egter na vore gebring dat MK se nalatenskap omstrede is. Dit raak veral 
die kanaal se sterk vereenselwiging met Afrikaans en Afrikaanse kultuur. Enersyds het  
MK alternatiewe Afrikaanse identiteit bevorder deur middel van ’n bevryding van die taal  
wat, benewens andersdenkendheid, vorme van uitdrukking bevorder het wat afgewyk het  
van die idee van “suiwer” Afrikaans en verteenwoordigend was van ’n steeds breër geografiese 

en demografiese verteenwoordiging. Andersyds het die kanaal Afrikaner-nostalgie openlik 
bevorder– ’n “beweging” wat nie sonder meer op die “sagter” kant van wit postapartheid 
weerstand gedui het nie. 

MK se tweeslagtigheid kan moontlik ten beste gesien word in die kanaal se bevordering van 
dié groepe wat dit op die mees ooglopende wyse ondersteun het. Ons het aangevoer dat taal 
een van die belangrikste boustene van kultuur en identiteit is (sien Delport en Olivier 2003 in 
Sutherland 2013:121; Van der Waal 2008:52). Hierdie uitgangspunt is ook deur sommige van 
ons deelnemers beklemtoon. Die literatuur het die aansienlike invloed van Fokofpolisiekar 
beklemtoon – ’n waarneming wat ook deur heelwat van ons deelnemers bevestig is. Terwyl die 
groep egter blatant rebels was, en tradisionalistiese opvattings van Afrikanerkultuur verwerp 
het, was hul (rumoerige) taal van kommunikasie Afrikaans en het dié groep ook soms na vorme 
van nostalgie geneig. Soos wat aangedui is, is Afrikaanse alternatiewe musiek boonop steeds 
as ’n “wit” verskynsel gesien. 

Al hierdie elemente het deel uitgemaak van MK as kulturele verskynsel, soos deur die 
verskeidenheid van die kanaal se aanbiedings en die identiteitspolitiek daarvan uitgebeeld. 
Daar is bevind dat die kanaal, ten spyte van oënskynlike teenstrydighede, ’n sterk “gedeelde” 
kultuur laat posvat het; egter altyd met ’n fokus op Afrikaans en, moontlik onbedoeld, ’n 
onderliggende gevoel van “witheid”. 

Dit was daarom opvallend dat MK, ten spyte van die kanaal se bevordering van anders-
denkendheid en opstand teen uitgediende opvattings van Afrikanerdom, terselfdertyd aktief 
meegedoen het aan die nostalgieprojek – by name deur ’n grootskaalse bevordering van  
Bok van Blerk se “De la Rey”, wat as invloedryke idealisering van ’n Afrikanerverlede groot 
aanhang onder regsgesinde Afrikaners geniet het. Ofskoon “De la Rey” en Fokofpolisiekar aan 
die teenoorgestelde kant van die ideologiese spektrum aanhang geniet het, is daar, soos reeds 
opgemerk, waargeneem dat hierdie groep, nieteenstaande hul rebelse andersdenkendheid, ook 
wel ’n subtiele vorm van selfbewaring en “Afrikaanse behoort” in hul musiek voorgestaan het 
– byvoorbeeld in “Antibiotika”, “Brand Suid-Afrika” en “Ek (skyn) heilig”. 

Die lirieke van “Ek (skyn) heilig” maak dit egter duidelik dat selfs geromantiseerde voor-
stellings van die Afrikanerverlede in dié groep se geval duidelike verwysings na skuld en skaamte 
bevat: “Genade onbeskryflik groot / Ek is die Hel in / Bibber en beef die boerebedrieër / Die 
wêreld gaan jou haat, my seun / As jy die waarheid praat gaan hulle jou wil doodmaak.”15 

In hierdie opsig is Vanderhaeghen (2014) se denke van toepassing, by name sy sienings 
rondom die ander, wat nie slegs op polities opponerende etniese groepe dui nie, maar ook op 
wit Afrikaanse selfheid betrekking kan hê. Soos aangedui, mag sy begrip self-andersheid 
gevolglik van toepassing wees op gemarginaliseerde Afrikanerskap, of op Afrikanerskap wat 
van alle skuld onthef is. In albei gevalle het self-andersheid inderdaad met diskoerse van skuld, 
verlies, vrees, behoort, transformasie en versoening te make (Vanderhaegen 2014:1, 30–2). 

’n Meer produktiewe ontginning van self-andersheid word egter in die werk van Alison Brown 
(2000:72) gesuggereer. Haar uitbreiding van Foucault se idee van die term fokus op die begrip 
groupsicule, wat na die aanwesigheid van teenstrydige gesigspunte binne die self se leefwêreld 
verwys waarmee die self in gesprek tree. Brown se opvatting is dat sodanige dialoog ’n 
skeuring in die self se realiteit teweeg mag bring, en dat nuwe insigte hierdeur na vore mag 
kom.16 

Soos wat ons elders in hierdie artikel voorgehou het, het MK se bemiddeling van postapartheid-
identiteit-vraagstukke dus ’n tweeslagtigheid openbaar, deurdat die kanaal ’n ruimte geskep 
het vir die uitleef van alternatiewe, andersdenkende wit identiteit, maar terselfdertyd meer 
“ortodokse” en selfs nostalgiese weergawes van Afrikaner-selfheid bevorder het. Dit het 
waarskynlik op ’n kommersiële eerder as ’n ideologiese strategie berus. Om hierdie rede 
suggereer een van ons deelnemers dat MK sy vereenselwiging met die “betroubare” kykNET-
handelsmerk uitgebuit het om die vertroue en steun van behoudende Afrikaanssprekende 
kykers te wen, veral gedurende die beginjare van die kanaal se bestaan. 

In terme van ons konseptuele raamwerk is daar dus opgemerk dat MK se akkommodering van 
“Afrikaanse kulturele toe-eiening” nie slegs vir ’n vernuwende andersdenkendheid voorsiening 
gemaak het nie, maar ook vir dié tipes ontvlugting wat aansluit by Visser (2007:335 e.v.) se 
begrip “nuwe” Afrikanerdiaspora, wat op ’n ontkenning van en onttrekking aan postapartheid 
realiteite dui. 

Terselfdertyd het ons deelnemers beklemtoon dat MK inklusiwiteit bevorder het en gevolglik 
toenemend ’n insluitende Afrikaanssprekende kykersbasis bereik het as gevolg van meer 
demokratiese opvattings rakende Afrikaansheid en die Afrikaanse taal as wat voorheen deur 
Afrikaanse media uitgedra is. Hierdie doelwit het egter lynreg met die kanaal se bevordering 
van tradisionalistiese weergawes van Afrikanerkultuur gebots. Een van ons deelnemers stel dit 
as volg: “MK het teenstellende kante gehad.” Dit sou sekerlik erken moet word dat nostalgie 
ook “genesende” aspekte kan hê. Boym (2007:10) redeneer byvoorbeeld dat nostalgie “trots” 
kan veronderstel eerder as “skaamte”; hy verstaan die begrip vanuit hierdie perspektief as “’n 
gedeelde verlange na kontinuïteit in ’n gefragmenteerde wêreld”, en “’n herstel van die verlore, 
ideologiese ‘tuiste’” (Boym 2007:13). 

Hierdie uitgangspunte bring inderdaad die vraag na vore of MK strategies deur ideologiese, of 
eerder deur ekonomiese oorwegings gedryf is. Ook in hierdie opsig blyk teenstrydigheid te 
heers. Terwyl die meeste van ons deelnemers die sukses en lewensvatbaarheid van die kanaal 
beklemtoon, glo een deelnemer dat die besluit om MK te stig “nooit daarom gegaan het om 
Afrikaans te red nie” – vanuit sy perspektief was dit suiwer ’n besigheidsbesluit om die 
kykNET-“familie” te bevorder. MK se fokus op ’n Afrikaanse alternatiewe nismark wat slegs 
2–3% van die totale mark beslaan het, het gevolglik as ’n ekonomiese strategie misluk en 
meegewerk tot die ondergang van die kanaal. 

Die klaarblyklike teenstellings binne MK se uitsaai- en bemarkingsfilosofie kan egter moontlik 
ten beste verstaan word in terme van Kim (2013:45) se stelling dat sosiaalgekonstrueerde 
identiteite ten nouste met die verlede, hede en toekoms verbind is. Ons literatuur, onderhoude, 
asook argiefondersoek het die lied/video “De la Rey” en Die Antwoord as sosiale verskynsel 
as twee van die mees invloedryke identiteite wat met MK vereenselwig is, na vore gebring. 
Deur MK se bemiddeling het beide verskynsels kultusstatus bereik. Verteenwoordigend van 
onderskeidelik die subkulture van nostalgie en sinisme kan dié identiteite inderdaad met die 
Afrikaner se problematiese verlede, ingewikkelde hede en twyfelagtige toekoms verbind word. 
Haupt (2012b:113) verstaan dié identiteite soos volg: 

If Bok van Blerk is the troubadour and selective historian of a glorious Afrikaner past, 
then Die Antwoord is Van Blerk’s poorer, less educated, crass, and decidedly more 
embarrassing relation who parodically draws attention to the fact that not all white 
Afrikaners fit squarely into dominant representations of Afrikanerdom. 

“De la Rey”, wat op groot skaal deur MK bemark is, is deur sommige van ons deelnemers as 
“’n volkslied” beskryf “wat diepgesetelde Afrikanermoraal en nasionalistiese simboliek kon 
laat herleef”. In teenstelling hiermee sien Scott (2012:754) Die Antwoord as “’n kontra-narratief 
van die nasie”. Marx en Milton (2011:739) glo dat dié groep se nihilistiese soort Zef-kultuur 
kritiese kommentaar op Afrikanerkultuur verteenwoordig wat ’n beduidende invloed op 
alternatiewe, wit postapartheid Afrikaneridentiteit uitgeoefen het en dat hulle hul luisteraars  
of kykers se fokus vestig op alles wat ongemaklik, onsmaaklik en ongewens is rondom  
“wit” as ’n rassekategorie. In haar ideologie-kritiese interpretasie van Jack Parow se “Cooler 
as ekke” plaas Viljoen (2011) banaliteit egter binne die kader van minder tegemoetkomende 
weergawes van Afrikaner-identiteit waarby ’n veronderstelde gedeelde afkoms deur ’n een-
sydige (hipernormatiewe) tekening van Afrikanerskap weerspreek word. Sodanige vloeibare 
opvattings van identiteit kan weer eens in terme van Kim (2013:45) se gesigspunt verstaan 
word: dat sosiaalgekonstrueerde identiteite altyd na ’n verlede, hede en toekoms verwys. 

Said (1975) se onderskeid tussen die begrippe oorsprong en begin kan daarom as verdere 
verryking van teenstellende identiteite wat deur MK bevorder is, dien. Said (1975:5) argumen-
teer dat ’n begin die eerste, konkrete stap in die skep van betekenis verteenwoordig; dit is dus 
“sekulêr”, “menslik” en “doelbewus”. Hierteenoor beskou hy oorsprong as “goddelik” en 
“mities” (Said 1975:5) – ’n gesigspunt wat aansluit by die nostalgie-tema soos in hierdie artikel 
beredeneer. Terwyl die idee van die begin met rebelse Afrikaanse groepe se strewe om 
Afrikaneridentiteit radikaal te herskep, verbind kan word, sou die nostalgiese groepering se 
soeke na ’n verlore kulturele “tuiste” as oorsprong-georiënteerd verstaan kon word. Said 
(1975:xiii) redeneer egter dat ’n begin nooit radikaal breek met wat dit voorafgegaan het nie: 
“Beginning is basically an activity which ultimately implies return and repetition rather  
than simple linear accomplishment.” In hierdie opsig verwys hy gevolglik na die histories-
georiënteerde begrip beginning-again. Hierdie denke sou as opklaring kon dien van die 
ambisieuse “terugkeer” na geromantiseerde voorstellings van die Afrikanerverlede soos in die 
voorheen genoemde “Ek (skyn) heilig” (Fokofpolisiekar), of Van Coke Kartel se dubbelsinnige 
vereenselwiging met Carike Keuzenkamp se “Dis ’n land”. 

Die idee van “land” en van “kulturele toe-eiening” raak ook ’n deel van die breër “nostalgie”-
tema aan en wel in die konteks van Visser (2007:335 e.v.) se verwysing na ’n “nuwe” 
Afrikanerdiaspora: ’n soort ontvlugting wat verband hou met vorme van nostalgie, wat met 
viktimisering te make het en ook met die koestering van Afrikanertrots. 

Ter uitbouing van die diaspora-beginsel en in navolging van Stuart Hall se bekende 
woordspeling tussen “roots” en “routes”, ondersoek Clifford (1997) die moontlikheid dat 
ontwrigtende praktyke van verplasing die skep van kultuur kan stimuleer. Hierdie denke is 
moontlik van toepassing op die gewilde Afri-Frans-, Afri-Spaans- en Afri-Italiaans- projekte, 
wat “Sonvanger” (Valiant Swart) en “Victoriabaai” (Lucas Maree) as gewilde voorbeelde 
insluit. Ofskoon hierdie liedjies oorspronklik in “vreemde” tale gesing is en die “herskepping” 
daarvan aan die een kant sterk nostalgiese vereenselwiging met vervloë “beskawings” en 
Europese “wortels” (“roots”) meebring, hou dit terselfdertyd beloftes van “nuwe”, “verbeelde” 
Afrikaner-identiteit (“routes”) in (Alant 2013:xx; vergelyk weer Said se idee van die verband 
tussen origin, beginning en beginning-again). Clifford (1997:3) se opvatting van routes hou 
egter met die opheffing van etniese absolutisme verband. Ofskoon die genoemde Afri-Frans-, 
Afri-Spaans- en Afri-Italiaans-projekte Afrikaanse herinterpretasies nader aan die “hart” van 
’n gekoesterde Europese “oorsprong” bring, is daar hierby geen sprake van etniese versoening 
met “die plaaslike ander” nie. Vanuit die perspektief van Steyn (2012:21) se idee van die 

onwetendheidskontrak is dit daarom van belang dat die terugvoering uit sommige onderhoude 
noem hoe MK die ideale omgewing gebied het vir nostalgiese etniese binding – binne die 
beskermde konteks van die “in groep”. 

Daar kan dus tot die slotsom gekom word dat MK uiteenlopende identiteitsformasies bemiddel 
het en sodoende op dubbelslagtige wyses bygedra het tot postapartheid-identiteit-diskoerse. 
Hierdeur het die kanaal die definisies en herdefiniëring van begrippe soos die ander, ons, self 
en hulle na die voorgrond gebring. Volgens ons bevindinge is dit tot ’n groot mate teweeg-
gebring deur die kanaal se soeklig op die teenkulture van nostalgie en sinisme, waarvan 
eersgenoemde die Afrikanerverlede verheerlik en laasgenoemde idees van ras en taal, soos deur 
die apartheidbestel voorgehou, verdraai en perverteer. Gesigspunte vanuit die literatuur, by 
name poststrukturalistiese denke, het egter die vloeibaarheid en gevolglike diversiteit van 
alternatiewe Afrikaneridentiteite belig. Sodoende bring ons dokumentering en tematiese 
ontleding van MK se “verhaal” die kanaal se dubbelsinnigheid as diskursiewe “onderhandelaar” 
van postapartheid identiteit en ideologie na vore. Gegrond op belanghebbers se insette, asook 
’n ondersoek van MK-argiefmateriaal, beklemtoon dit die rykheid en ingewikkeldheid van die 
onderwerp – en die noodsaaklikheid vir verdere kritiese denke rondom marginale postapartheid 
Afrikaneridentiteit. 

Eindnotas 

1 Hierdie artikel is ontleen aan ’n meer omvattende navorsingsprojek wat onderneem is  
aan die Odeion Skool vir Musiek, Universiteit van die Vrystaat. Die hoofskrywer was 
verantwoordelik vir die literatuurstudie, asook die versameling, opskryf en ontleding van die 
navorsingsgegewens, terwyl die medeskrywer bygedra het met betrekking tot die 
konseptualisering van die artikel. 

2 Die omvattende empiries-georiënteerde aard van die projek, soos in hierdie artikel beskryf, 
het meegebring dat daar slegs op MK-rolspelers en MK-argiefmateriaal gefokus is. Soos 
elders in die artikel uiteengesit, was daar reeds in hierdie opsig aansienlike uitdagings wat te 
bowe gekom moes word, terwyl die navorsing om praktiese en institusionele redes binne ’n 
bepaalde tydsbestek afgehandel moes word. Die skrywers spreek egter die hoop uit dat 
toekomstige navorsing rolspelers in die breër musiekbedryf sou kon insluit wat bykomende 
perspektiewe op Afrikaneridentiteitsformasies sou kon belig. Binne ’n breër kulturele 
verband sou navorsing kon uitkring na raakpunte of verskille met ander post-1994 
jeugkulture, byvoorbeeld die identiteitsvormende invloed van kwaitokultuur, soos onder meer 
deur Steingo (2010) en Coplan (2005) ondersoek. Sodanige navorsing sou ooreenstem met 
Steyn (2000:10) se pleidooi vir inklusiewe studies, soos van toepassing op die (steeds) 
gelaaide sosiopolitiese Suid-Afrikaanse konteks. 

3 Etiese klaring vir dié projek is toegestaan deur die Etiese Komitee van die Fakulteit 
Geesteswetenskappe, Universiteit van die Vrystaat. 

4 Die onderhoudskedule is aangeheg as Bylae 1. 

5 Foucault beskou beide die “alledaagse” en die “intellektuele” as deel van ’n fiktiewe “teks” 
waaraan niemand kan ontsnap nie. In hierdie fiktiewe teks is die waarheid, volgens 
Tirkkonen (2015:309), ’n effek wat geskep word, waarin die fiktiewe nie in dinge of mense is 
nie, maar in die voorstelling van “waarheid” wat tussen hulle lê. 

6 Vergelyk Grundlingh en Huigen (2008); Klopper (2017 en 2009); Marx en Milton (2011); 
Nel (2010); Nell (2014); Scott (2012); Van der Merwe (2017 en 2015); Van der Waal en 
Robins (2011). 

7 Persoonlike ervaring van die hoofnavorser. 

8 Megill (1985:39, 46–7) ondersoek die idee van die ander, ’n kernbegrip in hierdie 
ondersoek, aan die hand van Foucault se denke rondom Nietzsche se interpretasie van die 
Apolloniese en Dionysiese. Terwyl die Apolloniese begrip op rasionaliteit en ’n berekende 
oprig van grense tussen die self en die ander dui, verwys die Dionysiese na ’n tipe 
“selfvergeet” waarby ’n ekstatiese “oereenheid” met andere en die natuur moontlik word. In 
terme van Vanderhaegen (2014) se idees sou die Apolloniese begrip op die idee van ’n 
verharding van Afrikanergesindhede kon dui. Binne die konteks van ons redenasie sou die 
Dionysiese begrip van toepassing kon wees op rebelse musiekgroepe wat gevestigde 
Afrikanernorme ondermyn en uitdaag en daardeur – soos wat inderdaad binne die konteks 
van MK blyk – kontak met die ander bewerkstellig. 

9 As politieke ideologie is Afrikanernasionalisme ten nouste met bepaalde Calvinistiese 
opvattings verweef. In hierdie verband word die 19de-eeuse Nederlandse teoloog en 
staatsman Abraham Kuyper (1837–1920) met die begrip Christelik-Nasionaal en die ontstaan 
van apartheid en die Afrikaner Broederbond verbind. Kuyper het groot aanhang onder 
preapartheid en apartheid-Afrikanerleiers geniet; Bloomberg (1990:10) suggereer dat sy 
denke ’n deurslaggewende faktor in die opbou van kulturele, politieke en ekonomiese 
Afrikanermagsbeheer was. Wilkins en Strydom (2012:1) beskryf die Broederbond as “an 
ultra-secret organisation” wat gedurende die apartheidsera deur middel van geheime agendas 
beheer oor politieke, sosiale en ekonomiese mag in Suid-Afrika bewerkstellig het. Verder 
bevestig hulle die Broederbond se diepgewortelde Calvinisties-geïnspireerde “geloof” in die 
Godgegewe “reg” van die Afrikaner om die Suidpunt van Afrika te regeer (Wilkins en 
Strydom 2012:190vv.). 

10 “Die land behoort aan jou” is in 2018 op die album Hoor ons! vrygestel deur die 
Afrikaanse sangers Steve Hofmeyr, Jay du Plessis, Bobby van Jaarsveld, Bok van Blerk en 
Ruhan du Toit. Steve Hofmeyr se liedjie “Ons sal dit oorleef” is in 2011 op die album 
Haloda vrygestel. 

11 Onlangse studies bevraagteken egter (onder meer) die beperkings van parodie en 
metaparodie in Die Antwoord se werk (Bekker en Levon 2020), of wanvoorstellings van 
identiteit waarmee die groep hulle vereenselwig (Hauman 2020). Haupt (2012a) stel die 
vraag of Die Antwoord “blackface” is en beantwoord dit soos volg: “In a word, yes” (Haupt 
2012a:417). Volg hierdie skakel om na Die Antwoord se omstrede “Fatty Boom Boom” te 
luister: https://www.youtube.com/watch?v=AIXUgtNC4Kc. 

12 Volg hierdie skakels om na Keuzenkamp en VCK se weergawes van “Dis ’n land” te 
luister: 

https://www.youtube.com/watch?v=HAQhk_emk50 
https://www.youtube.com/watch?v=vGdSyK81-U0. 

13 Persoonlike ervaring van die hoofnavorser. 

14 Hierdie advertensie is vrygestel met die oog op Oppikoppi van 2012, en is beskikbaar by 
https://www.facebook.com/media/set/?set=a.406960946006060.80467.121422841226540&t
ype=3. In later jare is die idee van die “sitkamerbank” met Oppikoppi vereenselwig. Tydens 

die 2017-fees is ’n aantal banke op die feesterrein geplaas sodat ondersteuners na hulle 
gunstelinggroepe kon luister. 

15 Video’s van hierdie liedjies kan gesien word deur die skakels hier onder te volg: 

https://www.youtube.com/watch?v=zsZbmeBUEAE 
https://www.youtube.com/watch?v=PawGE2m466o 
https://www.youtube.com/watch?v=hDdnz4j6f7E. 

16 Ironies genoeg dui groupsicule in die konteks van politieke mediadebatte en populistiese 
mediadiskoerse op die idee van ’n kultus of sekte. Volg die onderstaande skakel vir ’n 
bespreking met ’n linksgesinde, Marxistiese inslag: 
https://theleftwind.org/2018/08/13/delusions-of-grandeur. 

Die konteks waarin die term in die betrokke artikel gebruik word, is nie slegs ironies omdat 
dit verwys na ’n geslote groep nie. Die gebruik van die term in ’n Marxistiese konteks is ook 
ironies weens die onversoenbaarheid tussen Foucault se verwerping van enige “absolute” 
begrippe en Marxisme se implementering van dergelike begrippe. Hierdie radikale verskil is 
veral duidelik in die debat tussen Foucault en Chomsky (2006). 

  

Bylae 1 

Onderhoudskedule (MK-belanghebbers) 

1. Wat was die filosofie onderliggend aan MK? 
2. MK was eiesoortig omdat dit ’n 24/7-musiekkanaal was met geen advertensies nie, in 

Afrikaans uitgesaai het, en ’n platform gebied het vir die Afrikaanssprekende jeug om 
’n nuwe, postapartheidsidentiteit te vorm. Die musiek en programinhoude was op ’n 
bepaalde ouderdomsgroep gemik. Wat was vir jou die voor- en nadele daarvan om ’n 
platform te hê wat uiteindelik ’n kulturele verskynsel geword het; wat die skryf en 
sing van lirieke in Afrikaans, die kwaliteit van musiekvideo’s wat vir kompetisies 
gemaak is en die uitbreiding van subkulture beïnvloed het? 

3. Stem jy saam met die aanname in Vraag 2 dat MK op ’n bepaalde ouderdomsgroep 
gemik was? 

4. Dink jy dat MK méér op ’n spesifieke (geografiese) deel van Suid-Afrika afgestem 
was? 

5. Hoe is MK se kykers geteiken wat betref bemarking en handelsmerking? 
6. Sou jy sê dat MK se teenwoordigheid by kunstefeeste soos KKNK en Aardklop méér 

steun vir bepaalde kunstenaars verwerf het? 
7. Wie, vanuit jou perspektief, het meer gebaat by die MK-verhoë – die groepe (in terme 

van bemarking en die werf van ’n groter ondersteunersbasis), of MK (deur die groepe 
as bemarkingsmateriaal te gebruik)? 

8. Sou jy MK se verhouding met die groepe en die gehore as “simbioties” of “parasities” 
beskryf? 

9. Kan jy ’n aantal groepe as voorbeeld noem? 

10. Wat het MK uitsonderlik gemaak in terme van “musiek-TV”? 
11. MK het baie spesifieke programinhoude aangebied. Kan jy uitbrei oor Rockspaaider, 

Studio1 en Hoordosis, om slegs enkeles te noem, en die filosofie onderliggend aan elk 
beskryf? 

12. Hoe sou jy MK se bydrae tot identiteitsvorming onder die “vrygebore” 
Afrikaanssprekende jeug beskryf? 

13. Hoe sou jy die sosiale identiteit, asook kulturele voor- en afkeure [sic] van hierdie 
Afrikaner-“subspesie” beskryf? 

14. Sommige van die kunstenaars en groepe wat gedurende MK se bestaansjare beroemd 
geword het, soos Fokofpolisiekar, Die Antwoord en Jack Parow, het hul eie 
handelsmerkprodukte begin, soos mode-items en alkoholiese produkte. Sou jy dié 
produkte as die kunstenaars of groepe se “nalatenskap” beskou? Of eerder as ’n 
korttermynoorlewingsstrategie [sic] wat tot stand gebring is nadat MK gesluit is, of as 
’n uitbreiding van die betrokke kunstenaars se langertermyn- finansiële 
lewensvatbaarheidbeplanning – as deel van hul kommersiële beeld? 

15. Waarom is MK gesluit of na ’n internetplatform verskuif? 

16. Dink jy dat MK tans nog ’n rol kan speel? 
17. Sou daar tans nog ’n afsetgebied wees vir ’n kanaal soos MK, waarmee die 

postapartheid Afrikaanssprekende jeug kan identifiseer? 

Opsomming 

Die navorsingsvrae wat in hierdie artikel gevra word, is of Deleuze en Guattari se skisoanalise 
’n ingang tot Gilbert Gibson se hermetiese en elliptiese poësie in Vry– (2015) kan bied. Op 
inhoudelike vlak: Bied die skisoanalitiese begrippe territoriumskepping en refrein insig in die 
uitbeelding van die spreker-subjek in die bundel? Verder, op strukturele vlak: Kan Deleuze  
en Guattari se begrip taalstottering en hulle teoretisering oor risoom ’n invalshoek vir die 
taalgebruik in die bundel bied? Deleuze en Guattari se skisoanalise dien as teoretiese 
vertrekpunt en word as ’n poststrukturalistiese leesbenadering gekontekstualiseer. Die eerste 
afdeling van die artikel behels die uitbeelding van die spreker se subjektiwiteit. In hierdie 
afdeling word die skisoanalitiese begrippe territoriumskepping, asook die samehangende 
begrippe refreine, milieus en ritmes as analitiese instrumente gebruik. Die vorm van die verse 
in die bundel word aan die hand van Deleuze se begrip taalstottering, eerstens as ontbinding 
van die taalsisteem en tweedens as deterritorialisering van taal, ondersoek. Daar is bevind dat 
die deterritorialisering van taal as ’n simptoom van die deterritorialisering van die subjek 
gesien kan word. Daar blyk ’n nomadiese subjek aan die woord te wees in die bundel –  
’n subjek wat oprys uit veelvoudige komponente en voortdurende wordings ondergaan. Die 
risoomagtige en gedeterritorialiseerde aanwending van taal in die bundel is nóg ’n teken dat 
daar ’n nomadiese spreker-subjek aan die woord is, omdat die gedigte op vormlike vlak 
dieselfde prosesse ondergaan as wat inhoudelik plaasvind in die vorming van die spreker  
se subjektiwiteit. Die deterritorialisering van taal in Vry– weerspieël dus die inhoudelike 
deterritorialisering van die subjek. 

Trefwoorde: Afrikaanse poësie; Deleuze en Guattari; deterritorialisering; Gibson, Gilbert; 
nomadiese subjektiwiteit; refrein; risoom; skisoanalise; taalstottering; territorialisering; 
territoriumskepping; Vry– (2015) 

Abstract 

A Deleuzo-Guattarian investigation into territorialisation and the stuttering of language 
in Gilbert Gibson’s Vry– (2015) 

The main question asked in this article is whether Deleuzo-Guattarian schizoanalysis provides 
a successful reading strategy for Gilbert Gibson’s collection of poetry Vry–, published in 2015. 
This collection of Afrikaans poetry has been described by critics as both hermetic and elliptic, 
posing a challenge for a more traditional close reading analysis. There are several tools in the 
arsenal of schizoanalysis that seem to lend themselves to an analysis of Gibson’s collection. 
This investigation is limited to only a few of these tools: territorialisation, deterritorialisation, 
reterritorialisation, refrain, nomadic subjectivity, stuttering of language and rhizome, among 
others. Furthermore, this investigation takes place on two levels: First, the content of the poetry 
is analysed by means of territorialisation and refrain in order to establish the kind of subjectivity 
that is represented in the collection. Then the formal aspects of the poems are considered 
alongside Deleuze’s concepts stuttering of language and rhizome. In summary, the following 
questions are asked: Can Deleuzo-Guattarian schizoanalysis provide a successful reading 
strategy for Gibson’s collection Vry– (2015)? Do the schizoanalytic tools territorialisation and 
refrain provide insight into the representation of the subject in the poems? Lastly, does the two-
part concept of language stuttering and rhizome illuminate the meaning-resistant language 
utilised by the poet in this collection? 

The theoretical framework used in this article is Deleuzo-Guattarian schizoanalysis. Deleuze 
and Guattari jointly published L’Anti-Oedipe (Anti-Oedipus) in 1972 and Mille plateaux  
(A thousand plateaus) in 1980, the latter from which most of the concepts used in this article, 
originate. These texts mark a milestone in the development of post-structuralist theory. Their 
publications have, however, gained a reputation for being difficult to interpret, and there are 
many critics who denounce their style of theorising. Massumi (1987:ix) speaks to this in the 
foreword of the English translation, A thousand plateaus: “This is a book that speaks of many 
things, of ticks and quilts and fuzzy subsets and noology and political economy. It is difficult 
to know how to approach it.” However, despite the difficulty and criticism associated with 
schizoanalysis, this article attempts to narrow the broad theoretical approach down to a few 
well-defined and, most importantly, functional tools for analysis. 

The methodology involves, firstly, providing some theoretical background by clearly delineating 
the difference between structuralist and post-structuralist approaches to textual analysis. This 
contextualises Deleuzo-Guattarian schizoanalysis. Then the following concepts are introduced 
in order to utilise them in the analysis: first, territorialisation, which refers to the ways in which 
living beings establish boundaries within their environments in order to make up a territory. 
Within this territory there are certain patterns of behaviour and habits that form a refrain; 
repetitions that contribute to the subjective experience of “home”. Then the opposite of 
territorialisation, namely deterritorialisation, which Deleuze and Guattari (1983:322) describe 
as a “coming undone”. The first section of the article explores subjectivity, especially whether 
there are signs of a “nomadic subjectivity”. In this case nomadic should not be taken literally. 
The subject in Vry– is not nomadic in the sense that he continually travels from one point to 
another; rather, he is quite settled in his environment and is well established in his personal and 
professional lives. However, the article argues that this subject is nomadic in the sense that he 
is continually territorialising (establishing rhythms and habits within certain boundaries) and 

deterritorialising (escaping from those rhythms and boundaries), followed by reterritorialising – 
re-establishing boundaries and thereby repeating the process. 

The second section of the investigation looks at the formal aspects of the collection and asks 
whether the language indeed “stutters” as a result of the language system itself’s being 
deterritorialised or coming apart. This article is limited in the sense that it does not consider 
Gibson’s entire oeuvre, but rather focuses exclusively on his fifth collection, Vry– (2015), 
although this “stuttering style” is also characteristic of Gibson’s style in earlier collections. 
Furthermore, the analysis is limited to utilising only a few of Deleuze and Guattari’s 
schizoanalytic concepts. 

The main finding is that in this collection of poetry the deterritorialisation of language is 
symptomatic of the deterritorialisation of the subject. In other words, there is a nomadic subject 
present in this collection that is continually territorialising and establishing his boundaries.  
At the same time, this subject is not a static subject and keeps deterritorialising and 
reterritorialising by means of a constant re-evaluation his place in relation to others and to the 
world around him. Therefore, the hermetic and elliptic style of language used in this collection 
could be seen as symptomatic of this deterritorialising subject. The formal characteristics of 
the poems (breaking the language down, undoing it, dividing meaningful wholes into smaller 
constituents) reflect the way in which the subject continually reconstitutes himself and 
reconsiders his position in relation to everything else in the world around him. In summary, the 
formal deterritorialisation of language is symptomatic of the deterritorialisation of the nomadic 
subject in this collection of poems. 

Keywords: Afrikaans poetry; Deleuze and Guattari, Deleuzo-Guattarian; deterritorialisation; 
Gibson, Gilbert; nomadic subjectivity; refrain; rhizome; schizoanalysis; stuttering of 
language; territorialisation; Vry– (2015) 

 

1. Inleiding 

Gilbert Gibson debuteer as skoolkind in Standpunte en Tydskrif vir Letterkunde (Terblanche 
2018). Twaalf van sy verse wat in Nuwe stemme 2 (2001) opgeneem is, vorm later deel van  
sy debuutbundel, Boomplaats (2005), waarvoor hy die Protea-prys ontvang. Daarna verskyn 
Kaplyn (2007), Oogensiklopedie (2009) en [vii] (2013) voordat sy vyfde bundel, Vry–, in 2015 
verskyn en die Elisabeth Eybers-prys en die Suid-Afrikaanse Letterkunde-prys vir poësie 
ontvang. Gibson se sesde en mees onlangse bundel, Die sin van die hut, verskyn in 2017. 

Vry– bestaan uit 80 gedigte verdeel in drie afdelings. Die titel verwys volgens die parateks op 
bladsy 91 van die e-boek enersyds na “Die Vrystaatse ruimte waarin [die digter] grootgeword 
het en steeds woon” en andersyds na “die ontglippende aard van betekenis, selfs te midde van 
die alledaagse ervaring van die gesinslewe, die spreker se lewe as mediese dokter en sy 
jeugherinneringe” (Gibson 2015). Volgens Charl-Pierre Naudé (in Terblanche 2018) is daar by 
Gibson ’n “digterskap van ‘rondom beweeg’, van suggestie met die (Derridiaanse) implikasie 
dat alle betekenis ’n heenwysing is na iets anders (wat miskien verborge bly)”. In aansluiting 
hierby vind Odendaal (2015) dat Gibson ’n “belangrike eietydse verteenwoordiger van die 
meer ‘hermetiese’, oftewel geslote of moeilik toeganklike” poësie in Afrikaans is. Hy word 
deur Visagie (2009) bestempel as erfgenaam van ouer digters in die Afrikaanse kanon, soos 

D.J. Opperman, Wilma Stockenström en Breyten Breytenbach, vanweë die hoë eise wat  
aan die leser gestel word. “Saamgedronge beeldgebruik [...], innoverende strukturering en 
woordspel” (Odendaal 2015) is veral kenmerkend van Gibson se poësie. 

Behalwe sy aansluiting by die hermetiese tradisie word die elliptiese aard van die bundel ook 
deur verskeie resensente uitgewys. Die weglatingsteken in die titel dui vir Odendaal (2015)  
op voorwaardelikheid wat as tema in die bundel ontgin word. Alle moontlike voltooiings van 
die woord word opgeroep en daar word nie berus by ’n enkele voltooiing wat die ander 
moontlikhede uitsluit nie. Naudé (in Terblanche 2018) merk op dat “[d]ie indrukke in Gibson 
se [poësie] in wese gedeeltelik [is], of [...] onderbreek [word], en die leser moet die ontbrekende 
invul. [...] Dis ’n vorm van elliptiese beelding wat heeltemal sy eie is.” Ook Hambidge (2015) 
beklemtoon dié aspek van die bundel in haar resensie: 

Dit is gedigte wat die skryfproses vooropstel en die leser lei in die proses van skryf: 
hierom vind ons aandagstrepe [...], ons vind verbrokkelde reëls, gedronge sintaksis, 
semantiese eilande en vele ander opsetlike speletjies wat die gedig verklaar tot halfklaar 
artefak. Die leser word uitgenooi om mede-skrywer (mede-speler) te wees. Soms is die 
geheimenisse obskuur; ander kere kan jy die gedig se sluiting vind in jou aweregse 
assosiasies. 

Opsommend is die twee vernaamste eienskappe wat vir resensente uitstaan in Gibson se werk 
dus die hermetiese en elliptiese aard daarvan. 

Lourens (2013) identifiseer soortgelyke kenmerke by Gibson in haar studie “Die moontlikhede 
van Julia Kristeva se revolusionêre poëtiese taal: ’n ondersoek na ’n leesstrategie vir Gilbert 
Gibson se hermetiese poësie in [vii]”. Sy voer aan dat die term hermeties gebruik kan word 
“om oorkoepelend na poësie te verwys wat op assosiatiewe verbande steun en besondere insette 
van die leser verg” (2013:3). 

Waar Lourens in haar studie Julia Kristeva se teorie oor semiotiese taal as leesstrategie vir 
Gibson se bundel [vii] voorstel, gaan hiérdie artikel Deleuze en Guattari se skisoanalise gebruik 
om sowel die vorm as die inhoud van Gibson se bundel Vry– (2015) te ondersoek. Wat  
die inhoud van die bundel betref, veral die uitbeelding van die spreker se subjektiwiteit,  
word territoriumskepping en die refrein in die ondersoek ingespan. Veral die begrippe 
territorialisering en deterritorialisering is hier ter sprake. Kragtens die hermetiese en elliptiese 
skryfstyl van die bundel kan Deleuze se begrip stottering van taal betrek word, veral sy essay 
“He stuttered” (1994), asook sekondêre bronne deur Hardcastle Jones (2013), Stevenson 
(2009) en O’Sullivan (2009). Ook Deleuze en Guattari se begrip risoom word by die talige 
bespreking van die bundel betrek. Hier word veral gesteun op Newmann (2006) se artikel 
“Paterson: the poem as rhizome”. 

Opsommenderwys word die volgende navorsingsvrae gestel: Kan Deleuze en Guattari se 
skisoanalise ’n ingang tot Gibson se hermetiese en elliptiese poësie in Vry– bied? Op 
inhoudelike vlak: Bied die skisoanalitiese begrippe territoriumskepping en refrein insig tot die 
uitbeelding van die spreker-subjek in die bundel? Laastens, op strukturele vlak: Kan Deleuze 
en Guattari se begrip taalstottering en hulle teoretisering oor risoom ’n invalshoek vir die 
taalgebruik in die bundel bied? 

Die metodologie van die ondersoek behels dat eerstens die onderskeid tussen strukturalistiese 
en poststrukturalistiese leesbenaderings gemaak word om Deleuze en Guattari se skisoanalise 
te kontekstualiseer. Die skisoanalitiese begrippe territorialisering en deterritorialisering word 
daarna inleidend beskryf om as teoretiese instrumente in die ondersoeke na die inhoud en die 
vorm van die bundel op te tree. Die eerste afdeling van die ondersoek behels die uitbeelding 
van die spreker se subjektiwiteit. In hierdie afdeling word die skisoanalitiese begrip 
territoriumskepping, oftewel die skepping van ’n groep objekte, idees en persone wat ’n tuiste 
uitmaak (Goodchild 1996:219), asook die samehangende begrippe refreine, milieus en ritmes 
as instrumente in die inhoudelike ondersoek gebruik. Die vorm van die verse in die bundel 
word aan die hand van Deleuze se begrip taalstottering, eerstens as ontbinding van die 
taalsisteem en tweedens as deterritorialisering van taal, ondersoek. Die omvang van hierdie 
artikel is beperk in die sin dat slegs Gibson se Vry– deel uitmaak van die ondersoek en dat slegs 
enkele van Deleuze en Guattari se begrippe ingespan word. 

 

2. Literatuuroorsig 

Die humanisme ontwikkel as denkrigting in die filosofie na aanleiding van die Verligting se 
idealistiese vooropstelling van die mens se subjektiwiteit: Menslike rede word as die vernaamste 
beslisser van alle waarheid, goedheid en geregtigheid geag (West 2007:154). Volgens West 
vind daar met die ontwikkeling van hermeneutiek as interpretasieteorie ’n wesenlike vertrek 
van die humanistiese ideaal in die filosofie plaas. Die hermeneutiek weerspieël volgens  
West ’n toenemende bewustheid van die ingewikkeldheid van wedersydse kommunikasie. 
Hermeneutiese beginsels word dus nie meer net in uitdagende gevalle gebruik nie, “but all the 
time, since mutual understanding between subjects can never be taken for granted” (West 
2007:159–60). 

Hermeneutiek stel die sosiale en linguistiese konteks waarbinne ’n teks tot stand kom, voorop 
en verplaas dus die subjek uit die sentrum. Ferdinand de Saussure (1857–1913) bou gevolglik 
voort op hierdie aanvanklike antihumanistiese denkrigting met sy teorie van strukturele 
linguistiek, ’n teorie wat later die hoeksteen van die strukturalistiese benadering word (West 
2007:164). De Saussure maak ’n primêre onderskeid tussen taal (langue) en spraak (parole): 
Taal, as ’n sisteem van tekens, bestaan onafhanklik van die spesifieke uitings van individuele 
sprekers van die taal. West verwoord die implikasie van hierdie onderskeid soos volg: ’n 
Spreker kan iets sê of bedoel slegs met behulp van ’n taal wat bestaan vóór daardie uiting kan 
plaasvind. By implikasie kan die betekenis van ’n uiting nie bepaal word in subjektiewe terme 
nie; nóg fenomenologie nóg sielkunde kan lig werp op semantiek (West 2007:164). 

Omdat betekenis op hierdie manier losgemaak is van die bedoelende subjek, word betekenis 
vir De Saussure eerder gesitueer in die verhouding tussen die teken (die woord as ’n 
opeenhoping van klanke of geskrewe karakters) en die betekende (die begrip of betekenis wat 
die teken verteenwoordig) (West 2007:165). Die blote bestaan van verskillende tale is vir  
De Saussure ’n bewys van die arbitrêre aard van die verhouding tussen die teken en die 
betekende – daar is dus geen inherente verband tussen die woord en die begrip in enige taal 
nie. Betekenis berus daarom op bepaalde verhoudings tussen tekens: 

Since the sign has no necessary core which must persist, it must be defined as a 
relational entity, in its relation to other signs. The meaning of a term like “blue”, for 

example, depends on the particular colour contrasts which language allows: blue is 
whatever is not green or red or yellow and so on. (West 2007:165) 

De Saussure se strukturele analise van betekenis versterk die antihumanistiese rigting, omdat 
betekenis nie langer aan die individuele sprekende subjek toegeskryf kan word nie. Sprekers 
kan slegs danksy die voorafbestaande sisteem van linguistiese en semantiese teenstellings in 
die taalsisteem sinvol kommunikeer (West 2007:166). Strukturalisme as benadering poog dus 
om taal en ander menslike handelinge op ’n wetenskaplike wyse te behandel met verwysing na 
die mees basiese elemente en die maniere waarop hierdie elemente in verhouding tot mekaar 
staan. 

In reaksie op De Saussure se strukturalisme voer Jacques Derrida ’n poststrukturalistiese 
argument wat ontwikkel tot die benadering van dekonstruksie. In drie seminale publikasies  
in 1967 voer Derrida aan dat daar in die Westerse kultuur ’n vooropstelling van binêre denke 
bestaan, soos wit teenoor swart, manlik teenoor vroulik, gesproke teenoor geskrewe taal, onder 
meer (Mambrol 2016). Derrida teoretiseer dat hierdie binêre teenstellings ook hiërargieë 
uitmaak en dat een term uiteraard bo die ander bevoordeel word binne die Westerse kultuur 
(Mambrol 2016). Deur middel van dekonstruksie beoog Derrida om die grense tussen hierdie 
binêre teenstellings op te hef. ’n Strukturalistiese benadering gaan van die veronderstelling uit 
dat enige teks ’n selfstandige entiteit is en dat die betekenis van die verhoudings tussen die 
onderskeie elemente van die teks afgelei kan word. In teenstelling hiermee beklemtoon die 
dekonstruksietegniek juis die onbeslisbaarheid van tekste: 

Deconstructionists [...] see works in terms of their undecidability. They reject the 
[structuralist] view that a work of literature is demonstrably unified from beginning to 
end, in one certain way, or that it is organized around a single centre that ultimately can 
be identified. As a result, deconstructionists see texts as more radically heterogeneous. 
[…] Undecidability [...] is never reduced, let alone mastered in deconstruction. 
(Mambrol 2016) 

Alhoewel die dekonstruksietegniek sommige van die uiteenlopende moontlikhede wat deur  
’n teks produseer word, kan uitlig, is dit onmoontlik vir die leser om een finale, permanente 
betekenis te vind. 

’n Volgende mylpaal in die poststrukturalistiese beweging was die publikasie van Deleuze en 
Guattari se Capitalism and schizophrenia, wat bestaan uit Anti-Oedipus in 1972 en A thousand 
plateaus in 1980. Saam skryf hulle verder Kafka: towards a minor literature (1975) en What 
is philosophy? (1994). Die interpretasie van Deleuze en Guattari se werk is uitdagend vanweë 
die ongewone skryfstyl en struktuur van hulle tekste. A thousand plateaus neem ’n risoom-
agtige vorm aan, teenoor die tradisionele lineêre volgorde van argumente en hoofstukke. Oor 
dié teks skryf die vertaler Brian Massumi in die voorwoord: 

This is a book that speaks of many things, of ticks and quilts and fuzzy subsets and 
noology and political economy. It is difficult to know how to approach it. What do you 
do with a book that dedicates an entire chapter to music and animal behaviour – and 
then claims that it isn’t a chapter? That presents itself as a network of “plateaus” that 
are precisely dated, but can be read in any order? (Massumi 1987:ix) 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1b3 
 

 63 

Volgens Deleuze (1977:25) is A thousand plateaus “like a set of split rings”– enige plato of 
begrip pas in by enige ander een. Die uitleg van die teks hang saam met Deleuze en Guattari 
se projek om ’n alternatiewe styl van denke, waarin die klem op prosesse in plaas van produkte 
lê, daar te stel: 

For ages people have used [concepts] to determine what something is (its essence). We, 
though, are interested in the circumstances in which things happen: in what situations, 
where and when does a particular thing happen [...]. A concept, as we see it, should 
express an event rather than an essence. (Deleuze 1977:25) 

Deleuze se voorafgaande filosofie is een van verbindings waarin hy, soos Derrida, afsien van 
lineêre of hiërargiese strukture ten gunste van ’n onbegrensde horisontale uiteensetting waarin 
verskillende punte voortdurend in nuwe verbindings met mekaar tree (Rajchman 2000:4). 
Teenoor die hiërargiese strukturering van begrippe binne die strukturalistiese benadering word 
daar dus ’n alternatiewe oriëntasie ingeneem waarin ruimtes van onbepaaldheid en onvoorspel-
baarheid bestaan: “zones that are precisely not completely determined or localizing, where 
things may go off in unforeseen directions or work in unregulated ways” (Rajchman 2000:5). 
Deleuze beskryf die skisoanalitiese benadering soos volg: 

What we call a “map”, or sometimes a “diagram”, is a set if various interacting lines 
(thus the lines in a hand are a map). [...] We think lines are the basic components of 
things and events. So everything has its geography, its cartography, its diagram. What’s 
interesting, even in a person, are the lines that make them up, or they make up, or take, 
or create. [...] That’s what we call “schizoanalysis”, this analysis of lines, spaces and 
becomings. (Deleuze 1977:33–4) 

Hierdie benadering waarin ruimtes van onbepaaldheid en onvoorspelbaarheid in berekening 
gebring word, blyk goed toepasbaar te wees op die dikwels elliptiese en meerduidige verse in 
Vry–.  

Enkele studies in Afrikaans waarin Deleuze en Guattari se skisoanalise toegepas word, sluit in 
Anker se doktorale proefskrif, “’n Ondersoek na die uitbeelding van die nomadiese subjek in 
die werk van Breytenbach en Strachan” (2007), Stander se 2012-studie oor Marlene van Niekerk 
se Die sneeuslaper as mineurletterkunde, Barendse se 2016-ondersoek na dierwording in 
Willem Anker se toneelstuk Samsa-masjien, en Coetzee se MA-verhandeling oor die nomadiese 
subjektiwiteit in Willem Anker se Buys in 2020. 

  

3. Territoriumskepping 

Met betrekking tot die vormlike en inhoudelike ondersoek van Gibson se bundel wat in hierdie 
artikel geskied, is die Deleuze-Guattariaanse begrippe territorialisering en deterritorialisering 
van spesifieke belang. In The Deleuze & Guattari dictionary verduidelik Young, Genoska en 
Watson (2013:307) dat in Deleuze en Guattari se werk die mens aan die grens tussen dier  
en masjien lê, oftewel tussen die materiële aarde en die transendentale kosmos. Terwyl daar 
sonder twyfel ingebore, biologiese funksies by die mens aanwesig is, soos aggressie, 
seksualiteit en gemeenskapsgevoel, is dit nie die geval dat hierdie ingebore instinkte die proses 
van territorialisering by the mens voorafgaan nie. Ons is nie territoriaal omdat ons inherent 

aggressief is nie; ons is eerder aggressief omdat ons territoriaal is (Young e.a. 2013:307) – met 
ander woorde, dit is eerder die instink tot tuisteskepping wat primêr is. Die drang na die skep 
van ’n tuiste of territorium lei dan tot die reorganisasie van verskeie ander biologiese funksies, 
soos aggressie en seksualiteit, in diens van die proses van territorialisering: “The animal or 
human being acts (individually or in groups) [...] in order to establish itself in its environment, 
to create a border between inside and outside” (Young e.a. 2013:307). 

As territorialisering dan die mens se vernaamste instink tot organisasie van die Umwelt  
(die perseptuele wêreld waarbinne enige organisme bestaan en as subjek optree) is, met ander 
woorde, die skep van betekenis binne ’n spesifieke konteks, kan deterritorialisering as teen-
hanger beskou word. Volgens Parr (2005:66) is daar verskeie maniere waarop Deleuze en 
Guattari die proses van deterritorialisering in hulle oeuvre beskryf. In Anti-Oedipus praat hulle 
byvoorbeeld van deterritorialisering as “a coming undone” (Deleuze en Guattari 1983:322). 
Parr is van mening dat deterritorialisering dalk die beste verstaan kan word as ’n beweging wat 
verandering voortbring: “In so far as it operates as a line of flight, deterritorialisation indicates 
the creative potential of an assemblage. So, to deterritorialise is to free up the fixed relations 
that contain a body all the while exposing it to new organisations” (Parr 2005:67). In 
Capitalism and schizophrenia (1977) onderskei hulle twee tipes deterritorialisering: relatiewe 
en absolute deterritorialisering. Absolute deterritorialisering behels volgens Goodchild 
(1996:217) die beweging oor die drempel tot waar elemente hulle eie wêrelde begin uitmaak 
volgens outonome prosesse, waar relatiewe deterritorialisering die beweging uit een territorium 
uit na ’n ander behels, oftewel “leaving home and travelling in foreign parts” (Goodchild 
1996:218). Vir die doeleindes van hierdie bespreking gaan slegs op relatiewe deterritorialisering 
gefokus word. 

Deleuze en Guattari pas die begrip relatiewe deterritorialisering op verskeie teoretiese kontekste 
toe, insluitend kuns, musiek, letterkunde, filosofie en politiek. Parr neem as voorbeeld die 
komponis Olivier Messiaen, na wie Deleuze en Guattari in A thousand plateaus verwys. 
Messiaen het voëlsang in sy komposisies gebruik. In plaas daarvan om gewoon die voëlsang 
na te boots of te “vertaal” na bladmusiek vir die klavier, het hy die voëlsang en die klavier  
op só ’n manier byeengebring dat dit die territoriums van beide oorspronklike “liggame” 
(naamlik die voëlsang en die klavier) getransformeer het: 

Here the distinctive tone, timbre and tempo of birdsongs were fundamentally changed 
the moment these elements connected with musical organisation. Similarly Messiaen’s 
compositional style also changed when it entered into a relation with birdsong, whereby 
these compositions could be described in terms of a becoming-bird. (Parr 2005:68) 

Die klavier en die voëlsang het op gelyke voet met mekaar in aanraking gekom; die territorium 
van die klavier, met voorafbepaalde note, tempo’s en ritmes, is nie bevoorreg bo die territorium 
van die voëlsang nie. Volgens Deleuze en Guattari vind ’n “becoming-bird” plaas: 

Suppose a painter “represents” a bird; this is in fact a becoming-bird that can only occur 
to the extent that the bird itself is in the process of becoming something else, a pure line 
and pure color [...]. The painter and musician do not imitate the animal, they become-
animal at the same time as the animal becomes what they willed. (Deleuze en Guattari 
1987:304–5) 

Met ander woorde, die skilder of komponis weerspieël nie eenvoudig die voël nie; sy of haar 
komposisie word die voël, terwyl die voël terselfdertyd hale en kleure of note, tempo en ritme 
word. Met verwysing na dans verduidelik Deleuze en Guattari (1987:305) dit soos volg: “[I]n 
the becoming-spider of the dance, which occurs only to the extent that the spider itself is 
supposed to become a pure silhouette, pure color and pure sound to which the person dances.” 
Opsommenderwys het dit nie hier te doen met vertaling nie, eerder ’n direkte (moontlik 
affektiewe) ervaring van die interaksie tussen twee liggame, insluitend “mentale” liggame  
soos idees. 

Die proses van territorialisering is vir Deleuze en Guattari belangrik, omdat hulle die ervaring 
van die territorium as die wortels van die vorming van subjektiwiteit beskou (Janz 2001:392). 
In What is philosophy? (1994) gebruik Deleuze en Guattari die begrip geofilosofie as ’n filosofie 
van die aarde, een wat erkenning gee aan die eb en vloed van natuurlike lewe (Janz 2001:393). 
Ons, as individue en as ’n spesie, is voortdurend besig om ons territorium te definieer en 
herdefinieer en ons verhouding met die aarde te heroorweeg (Janz 2001:394). Volgens Janz 
(2001:394) rys geofilosofie bo die aksies en interaksies van milieus uit. Hierdie milieus word 
’n territorium wat deur middel van die kreatiewe magte van die refrein gedeterritorialiseer word 
(Janz 2001:394). 

Milieu is ’n Franse woord wat enersyds na “omgewing” verwys en andersyds konnotasies het 
soos “middel”, soos in “midde-in” jou omgewing wees, en selfs “medium”, in die sin dat jy 
deur ’n bepaalde voertuig (liggaam) jou onmiddellike omgewing ervaar (Young, Genoska en 
Watson 2013:193). Deleuze en Guattari bied ’n unieke invalshoek op milieu wanneer hulle 
aanvoer dat milieus uit periodiese herhalings bestaan en dat die lewende wese voortdurend aan 
die beweeg is van een milieu na ’n ander – milieus oorvleuel dus met en informeer mekaar 
(Young e.a. 2013:193). Janz (2001:396) stel dit dat ons wêreld gelaag is met ’n menigte milieus 
en verduidelik verder soos volg: Ons begin deur ons ruimtes te merk, onsself te laat geld deur 
middel van objekte, taalgebruik, gebare en so meer. Die vel begrens nie die liggaam nie, die 
grense van ons liggame is iewers verder, oral waar ’n ruimte geïdentifiseer kan word as ons 
s’n, byvoorbeeld. Hierdie area kan uitbrei of krimp na gelang van die klere wat ons aan het, 
die manier waarop ons ons besittings om ons rangskik op ’n tafel, of die taal wat ons gebruik. 
Die milieu verander voortdurend en is voortdurend gelaag met ander milieus (Janz 2001:396). 

’n Territorium is daarom nie gelyk aan ’n milieu nie, maar eerder ’n herhaling van handelinge 
wat die vermoë het om milieus te beïnvloed en affekteer (Deleuze en Guattari 1987:314). Die 
territorium is, met ander woorde, die produk van ’n territorialisering van milieus en ritmes 
(Deleuze en Guattari 1987:314). Die milieu is, in Deleuze en Guattari se verduideliking, die 
stabiele en gekodeerde patroon wat die organisasie van die omgewing van lewende wesens 
uitmaak (Young e.a. 2013:194). Hierdie milieu as patroon kan getranskodeer word of deel 
vorm van ander, groter milieus (Young e.a. 2013:194). Territoriumskepping is van belang vir 
’n ondersoek na die subjektiwiteit in die bundel van Gibson omdat die self, vir Deleuze,  
niks anders as ’n refrein of ’n stel gewoontes is nie: “The self is nothing, quite literally, apart 
from its habits” (Janz 2001:396). 

Deterritorialisering en reterritorialisering word moontlik gemaak deur die refrein, oftewel  
die stel gewoontes waardeur ons voortdurend besig is om ons territorium te herbedink en te 
rekonstrueer (Janz 2001:394). Volgens Janz (2001:395) is die refrein “an auditory notion, a 
repetition that determines a territory”. Die refrein is ’n lied wat organiseer met die doel om 
chaos te bekamp (Janz 2001:395). Met ander woorde, “[f]rom chaos, milieus and rhythms  

are born” (Deleuze en Guattari 1987:313) en van milieus en deur middel van ritmes word 
territoriums voortdurend geskep en herskep. Deleuze en Guattari se begrip territorialisering is 
geïnspireer deur die werk van die Duitse etnoloog en bioloog Jakob von Uexküll (1864–1944). 
Parr (2005:68) stel dit in The Deleuze dictionary (2005) soos volg: “For [Von Uexküll] a 
‘territory’ refers to a specific milieu that cannot be separated from the living thing occupying 
and creating the milieu, so that the meaning of a milieu [...] is affective.” 

In Von Uexküll se studies oor dieregedrag sit hy die biologiese proses van territoriumskepping 
uiteen en kom tot die slotsom dat daar geen betekenis buite konteks, oftewel, buite ’n milieu 
of territorium, moontlik is nie. In ’n skisoanalitiese benadering hou hierdie insig verband met 
die begrip nomadiese subjektiwiteit, wat in die volgende afdeling bespreek word. Let daarop 
dat nomadiese hier nie letterlik bedoel word nie, maar dat nomade eerder deel vorm van ’n 
tekstuele strategie. 

3.1 Nomadiese subjektiwiteit 

Gibson benadruk die verhouding tussen mens en milieu as tema in ’n onderhoud met  
Maricelle Botha: “[Die Vrystaat as metafoor in die bundel] gaan oor hoe die eksterne landskap 
die mens beïnvloed en hoe die eksterne landskap in die mens geïnternaliseer word en hoe dit 
jou eintlik verander” (Botha in Terblanche 2018). In die gedig “teen die kant van die vry–” is 
daar sprake van hierdie wisselwerking tussen die subjek en sy omgewing: “teen die kant van 
die vry– / staat staat die voetheuwels van die maluti’s wat / in die aand net na stilte luister  
en jou in staat / stel om hier te oorleef” (23)1. Die spreker is uitgelewer aan die ruimte om te 
oorleef, maar die ruimte is nie sonder agentskap nie en is byvoorbeeld in staat om te luister. 

Op hierdie punt van die bespreking is dit nodig om die tipe subjektiwiteit wat in die bundel 
aanwesig is, aan die hand van die begrip nomadiese subjektiwiteit te oorweeg. Janz (2001:395) 
sê die volgende oor die nomade: 

The nomad traverses a territory, not as one who is traveling between different points or 
toward destinations, but as one who “relays” between intermediate points. The nomad 
is not the migrant, who goes from one point to the next, but rather one whose space is 
distributed openly and indefinitely. 

Met ander woorde, die nomade deterritorialiseer voortdurend deurdat hierdie persoon die 
omgewing bepaal en terselfdertyd deur die omgewing bepaal word (Janz 2001:395). 

Daar is dus sprake van dubbele deterritorialisering in die gedig “teen die kant van die vry–”: 
Die spreker internaliseer die landskap net soos wat die landskap “luister” en daardeur ook die 
vermoë het om die spreker te internaliseer. Die internalisering van die landskap by die spreker 
blyk uit die volgende reëls: “as toe oë toe die / stof om lehata en die garingbome sien”; met 
ander woorde, die landskap is in die subjektiwiteit van die spreker ingeprent en hy kan hierdie 
beelde selfs “met toe oë” in sy binnewêreld sien. 

Volgens Braidotti (2014:163) verg die begrip nomadiese subjektiwiteit ’n heroorweging van 
subjektiwiteit self: “We need to learn to think differently about the kind of subjects we have 
already become and the processes of deep-seated transformation we are undergoing.” Een van 
die grondstellings van poststrukturalisme is die vooropstelling van taal as die samestellende 
struktuur van menslike subjektiwiteit (2014:163). Die implikasie is dat taal nie eenvoudig ’n 

instrument vir kommunikasie is nie, maar eerder die ontologiese terrein is deur middel waarvan 
ons subjektiwiteit tot stand gebring word (2014:163). In Braidotti (2014:164–5) se woorde: 

The fundamental theoretical point: that language is an ontological precondition for the 
constitution of the subject and in some ways “external” to it, while at the same time it 
is constitutive of the subject. What this means is that the relation to socio-symbolic 
structures, the relation to others, is the defining feature of all subjects and of our common 
humanity. 

Braidotti (2014:165) is verder van mening dat dit die skrywer se taak is om die swaartekragtrek 
van Foucault se meesterteken (“master signifier”) te weerstaan en dit teen te werk. Die gevolg 
is dat die taal in onverwagse rigtings beweeg: 

The writer tricks (Deleuze’s style), decodes (Foucault-like), unveils (Derrida) or seduces 
(Barthes) language into directions it was not programmed to follow. Writing so as to 
make the master signifier falter (Foucault), stutter (Deleuze), expose its drive to mastery 
(Derrida), reveal its affective core (Barthes) are all variations on the theme of loosening 
the despotic grip of language over the process of subject formation and of making sense. 

Nomadiese denke behels ’n web van verbindings wat tot stand kom op die “zig-zagging paths 
of shared subjectivity and not merely on the tightrope of identity” (Braidotti 2014:168).  
Die subjek is ’n proses wat bestaan uit konstante verskuiwings en onderhandelings tussen 
verskillende vlakke van mag en begeerte. 

Deleuze en Guattari ontwikkel die begrip nomadologie in A thousand plateaus (1987). In die 
voorwoord beskryf Massumi (1987:xii) die aard van nomadiese denke soos volg: Nomadiese 
denke is nie opgesluit in ’n geordende innerlikheid nie, dit beweeg vrylik in die uiterlikheid. 
Dit rus nie op identiteit nie, dit werk met verskille. In nomadiese denke word daar nie 
onderskeid getref tussen die drie domeine van voorstelling, naamlik subjek, begrip en wese, 
nie. Dit vervang ’n beperkende analogie met ’n geleiding wat geen perke ken nie. 

Die nomadiese subjektiwiteit rys op uit veelvoudige komponente – “what philosophy of mind 
calls a ‘society of mind’ composed of a population of ‘autonomous agents’” (Bonta en Protevi 
2004:6). Volgens Anker (2007:21) dui die Deleuze-Guattariaanse begrip deterritorialisering 
“op ’n proses van ontvlugting uit territoria, uit begrensde ruimtes, in die wydste sin van die 
woord”. Die nomadiese subjek is voortdurend aan die deterritorialiseer, daarom is hy of sy 
altyd bewegend en veranderend. Die klem word gelê op die subjek as ’n altyd veranderende 
stel verbindings en konneksies. Die gedig “die kind is die som van my geheue” (44) eggo 
hierdie idee van die subjek as netwerk wanneer die geheue van die spreker soos volg beskryf 
word: “’n wêreld van sensoriese snellers om / toe deure oop te sluit / ’n netwerk van drome 
gelaag” (reëls 2–5). Die nomadiese subjek is niks meer as hierdie stel “gelaagde drome” nie, 
oftewel die fiksionele choreografie van vele vlakke van ’n relasionele self (Braidotti 2014:169). 

In “stil op die werf” (25) is daar ’n soortgelyke wisselwerking wat tussen die ruimte en die 
spreker plaasvind: 

stil op die werf, wind gaan lê 
diere laat my met rus 
aarde strek uit soos môre hele dag 

voor die venster staan 
’n bottlebrush/ kom binne, sê boom 
gemerk gereed gaan. 

Hier word die grense tussen die spreker se binne- en buitekant opgehef, sodat die boom die 
vermoë het om met die spreker te kommunikeer en hom in te nooi: “kom binne, sê boom / 
gemerk gereed gaan”. Hierdie reël skakel met die idee van die territoriale merk. Von Uexküll 
praat van sekere merkers of tekens wat vir die lewende wese in hulle onmiddellike omgewing 
of Umwelt uitstaan. 

Volgens Agamben (2004:40) veronderstel Von Uexküll ’n radikale diversiteit van perseptuele 
wêrelde wat, alhoewel hulle wedersyds uitsluitend is en nie in staat is om met mekaar te 
kommunikeer nie, almal volkome interverbonde is, asof elkeen deel van ’n reusagtige musikale 
komposisie is. Eenvoudiger gestel ervaar verskillende organismes hulle wêrelde op uiteen-
lopende maniere. Von Uexküll (2010:35) vergelyk byvoorbeeld die sintuiglike vermoëns van 
mense met ander wesens soos onder meer bosluise, seeanemone en jellievisse en kom tot die 
slotsom dat elke wese sy omgewing noodwendig op ’n eiesoortige manier ervaar. Die Umwelt 
van ’n wese bestaan dus uit “more or less [a] broad series of elements [called] ‘carriers of 
significance’ or ‘marks’ which are the only things that interest the animal” (Von Uexküll 
2010:36). Janz (2001:396) verduidelik verder: 

Animals [...] mark their territory using a variety of signs, including urine and excrement, 
odors, and sounds. The specific objects used to sign these (the milieu) may change,  
but the territory itself remains the same over the change of milieu-objects, just as  
one’s home may be populated with different objects over time, while at the same time 
maintaining the home’s homeliness. 

Von Uexküll (in Agamben 2004:45) stel die leser bekend aan die leefwêreld van die bosluis, 
wat hy so beskryf: “a tiny insect who, suspended from a bush’s branch, waits for its prey, be it 
man or animal, so as to drop upon its victim and drink its blood”. Die mens kan hom of haar in 
die ervaring van die bosluis indink: 

Let us try to imagine the tick suspended in her bush on a nice summer day, immersed 
in the sunlight and surrounded on all sides by the colors and smells of wildflowers, by 
the buzzing of the bees and other insects, by the birds’ singing. But here, the idyll is 
already over, because the tick perceives absolutely none of it. (Agamben 2004:46) 

Die bosluis het nie oë nie en vind haar pad deur middel van haar vel se ligsensitiwiteit. Sy word 
bewus van die aankoms van haar prooi slegs danksy haar reuksintuig. Die reuk van bottersuur, 
wat deur die kliere van soogdiere vrygestel word, is vir die bosluis ’n teken om haar pos te 
verlaat en blindelings op haar prooi te val. As sy gelukkig genoeg is om op ’n warm wese te 
beland (wat sy waarneem deur middel van ’n spesiale orgaan wat sensitief is vir temperatuur), 
is haar jagtog suksesvol. Daarna gebruik sy haar tassintuig om die area op die vel met die 
minste hare te vind voordat sy haar vaslê in die weefsel van haar prooi. Nou kan sy tydsaam ’n 
stroom bloed opsuig (Agamben 2004:46). 

Agamben (2004:46) veronderstel dat die bosluis ten minste hou van die smaak van die bloed, 
of dat sy dit ten minste kan proe, maar Von Uexküll het eksperimenteel bevind dat die bosluis 
geen smaaksintuig het nie. Sy neem enige vloeistof in waarvan die temperatuur ooreenstem 

met dié van die bloed van soogdiere. Ná sy die bloed ingeneem het, val sy grond toe, lê eiers 
en gaan dood. In die geval van die bosluis bestaan die Umwelt uit slegs drie merke of tekens: 
eerstens die reuk van bottersuur wat voorkom in die sweet van alle soogdiere; tweedens die 
spesifieke temperatuur wat ooreenstem met die temperatuur van soogdierbloed; derdens die 
aard van soogdierpelse wat harig is en deur nabygeleë bloedvate van bloed voorsien word. 

Von Uexküll bevind dus dat daar geen betekenis bestaan wat onafhanklik van ’n ervarende 
wese is nie. In die geval van ’n menslike subjek bestaan die ervaring van die Umwelt uit die 
tekens waarop die subjek kies om te fokus, en daarom is die betekenis van ’n subjek se 
omgewing noodwendig subjektief. Alles kry betekenis deur die mens: “die gras vind sy pad na 
betekenis deur stof / die stof deur wind / en die wind deur mens” (64, reëls 8–10). 

Deleuze en Guattari se begrippe territorialisering en deterritorialisering is in ’n mate abstraksies 
van Von Uexküll se oorspronklike, konkrete teorie. Smith en Protevi (2020) werp lig op 
territorialisering deur dit te onderskei van die prosesse van kodering en stratifikasie. Hulle 
meen dat die begrippe op die volgende manier aan mekaar verwant is: kodering is ’n 
ordeningsproses en dit wat georden word, word ’n liggaam. Terwyl stratifikasie die oprig  
van hiërargieë tussen hierdie liggame as geordende strukture is, is territorialisering die 
kontrasterende proses van ordening deur middel van samestellings van verskeie sulke liggame 
om samevoegings of montages (“assemblages”) uit te maak, oftewel “an emergent unity 
joining together heterogeneous bodies in a ‘consistency’” (Smith en Protevi 2020). Die 
interaksie van hierdie liggame in ’n konsistensie is nie lineêr of hiërargies nie – “nature and  
the interactions of living things, following Von Uexküll’s insights, [is] a symphony. It is not 
‘an impulse triggering an action’, but [...] motifs, counterpoints and refrains” (Young e.a. 
2013:307). ’n Konsistensie is dus ’n gelyke vlak waarop uiteenlopende materiële wesens in 
verbinding tree met mekaar. 

Verbindings is uiteraard ’n sentrale deel van Deleuze se filosofie wat “ten gunste [is] van ’n 
grenslose veld waarin ’n mens altyd van een singulêre of eenmalige punt na ’n volgende 
beweeg, waarna hierdie punte weer met iets anders verbind word” (Anker 2007:21). Deleuze 
en Guattari is voorstanders van ongereguleerde, oop en vry netwerke wat hulle onder meer 
“konsistensies”, “risome” of “oorlogmasjiene” noem (Anker 2007:21). Volgens Rajchman 
(2001:50) is “[t]he question of Deleuze’s logic [...]: what [might it] mean to think in terms of 
multiplicities rather than identities or propositions[?]”. 

In “plante in die huis” (51) word die milieu van die spreker se tuiste beskryf met verwysing  
na die plante wat voorkom: “plante in die huis. / moeite soos gifbessie en sering / voor die 
vensterbank halfhartig / katbos en die swemmende indruk van wilde-als”. Hier is weer sprake 
van die ophef van grense tussen die binne- en buitekante, omdat daar juis van buiteplante binne 
die grense van die huis gepraat word. Dié plante is daarom nóg merkers van die spreker-subjek 
se territorium. Om weer vir Janz (2001:396) by te haal: “Our bodies do not stop at our skin, 
they stop somewhere beyond, where our space becomes identified as ours” – daarom is die 
spreker en die plante albei deel van die konsistensie wat die tuiste uitmaak.  

Ook in “soos niks. onder ’n vlieër” (46) is daar sprake van ’n soortgelyke samevoeging van 
uiteenlopende elemente: “en die wind gaan oor / die stof, en die stof is die restant van / gras” 
(reëls 3–5) en “[...] die wind / gaan oor vlaktes in / my slaap die wind waai oor die / blare van 
’n graswoud op my slape / en in my mond” (reëls 11–15). In sowel “plante in die huis” as “soos 
niks. onder ’n vlieër” is daar ’n montage van liggame wat op gelyke vlak met mekaar verbind: 

Gifbessie, sering, katbos, wildeals en die gras, die tong, die oor, die wind, die stof, die blare en 
die subjek is alles elemente wat deel is van mekaar en mekaar op ’n wesenlike wyse beïnvloed 
en bepaal. In die reëls “die gras hier [...] maak die tong / skepties, maak dat weerklank die oor 
ontwyk” (64, eie kursivering) word die invloed van die elemente op mekaar se skepping 
benadruk – die elemente maak mekaar omdat hulle saam deel uitmaak van ’n konsistensie. Die 
wedersydse invloed van die spreker-subjek en sy omgewing dui op ’n nomadiese subjektiwiteit 
omdat die nomade voortdurend deterritorialiseer. Met ander woorde, die nomade beïnvloed die 
omgewing terwyl die omgewing terselfdertyd ’n verandering in die nomade teweegbring. 

3.2 Refrein 

In ’n reeks essays oor skisoanalise getiteld The machinic unconscious (2011) gebruik Guattari 
die musikale begrip refrein as teoretiese instrument om lig te werp op die herhaalde beelde, 
gebare en rituele wat sowel mens as dier se sosiale lewens orden. Later, saam met Deleuze in 
A thousand plateaus, bied hulle voorbeelde van refreine in die vorm van voëlsang, wat paring 
en territorialisering bewerkstellig, asook die voorbeeld van ’n kind wat ’n deuntjie fluit uit 
vrees vir die donker. Eerstens is die refrein ’n merker van die territoriums van mense of diere, 
soos waargeneem word in etnologie. ’n Voël fluit om sy territorium met klank te begrens,  
om die ander voëls te laat weet dat dit sý area is. Ook mense gebruik klank in hulle territorium-
skepping: “A housewife sings to herself, or listens to the radio, as she marshals the antichaos 
forces of her work. Radios and television sets are like sound walls around every household and 
mark territories (the neighbor complains when it gets too loud)” (Deleuze en Guattari 1987:311). 

Tweedens behels die refrein die skep van orde te midde van ’n ongestruktureerde en ongeordende 
omgewing deur middel van herhalings – dit is die oplê van bekende patrone in ’n onbekende 
ruimte om ’n stabiele sentrum vir die subjek te skep. In Machinic unconscious verduidelik 
Guattari (2011:107) hierdie proses soos volg: 

A child singing in the night because it is afraid of the dark seeks to regain control of 
events that deterritorialized too quickly for her liking and started to proliferate on the 
side of the cosmos and the Imaginary. Every individual, every group, every nation is 
thus “equipped” with a basic range of incantatory refrains. The trades and corporations 
of ancient Greece, for example, possessed their own kind of sonorous seal, a short 
melodic formula called “nomos”. They made use of it to affirm their social identity, 
their territory, and their internal cohesion. 

Die stabiele sentrum is egter nie ’n afgehandelde produk nie. Dit is eerder ’n voortdurende 
proses en hang nou saam met herhaaldelike territorialisering en deterritorialisering as komple-
mentêre prosesse. Deleuze en Guattari (1987:311) skryf: 

Finally, one opens the circle a crack [deterritorialiseer mens], opens it all the way, lets 
someone in, calls someone, or else goes out oneself, launches forth. One opens the 
circle not on the side where the old forces of chaos press against it but in another region, 
(a new region) one created by the circle itself [reterritorialisering]. [...] One launches 
forth, hazards an improvisation. But to improvise is to join with the World, or meld 
with it. 

Die tydelike stabiele sentrum word deur middel van ’n vluglyn onderbreek: “One ventures from 
home on the thread of a tune” (Deleuze en Guattari 1987:311). In Braidotti (2014:179) se 

bespreking van die nomadiese subjektiwiteit skryf sy oor die funksie van vluglyne: “The point 
of nomadic subjectivity is to identify lines of flight, that is to say a creative alternative space 
of becoming.” In die plato “Of the refrain” in A thousand plateaus (1987) bespreek Deleuze en 
Guattari ook die moontlikheid van die liefdespaar as vluglyn. Hulle (1987:324) verduidelik: 
“As in courtly love, a color ceases to be territorial and enters a ‘courtship’ assemblage. The 
territorial assemblage opens onto the courtship assemblage, which is a social assemblage  
that has gained autonomy.” Met ander woorde, die alledaagse territoriale konsistensie omvorm, 
as gevolg van romantiese liefde of aangetrokkenheid, tot ’n hofmaak-konsistensie. Hulle 
(1987:324) verwys as voorbeeld na die paringsritueel van die Australiese grasvink: 

[W]hen the male does not make the nest and confines himself to transporting materials 
or mimicking the construction of a nest [...], he either courts the female holding a piece 
of stubble in his beak (genus Bathilda), uses the grass stem only in the initial stages of 
courtship or even beforehand (genera Aidemosyne and Lonchura), or pecks at the grass 
without offering it (genus Emblema). 

Alhoewel die mannetjiesvink nie meer verantwoordelik is vir die bou van die neste in dié 
spesifieke spesie nie, behou die grasstingel ’n bepaalde gedeterritorialiseerde betekenis. Daarom 
is die grasstingel ’n gedeterritorialiseerde komponent, oftewel ’n “assemblage converter” 
(Deleuze en Guattari 1987:324–5). Volgens Deleuze en Guattari (1987:325) is dit asof magte 
van deterritorialisering die territorium affekteer en veroorsaak dat dit oorgaan van die 
alledaagse territoriale montage na ander tipes montages, soos paringsdanse by vinke. Die 
grasstingel en die refrein is twee voorbeelde van sulke magte, oftewel twee agente van 
deterritorialisering. 

Die spreker-subjek in Vry– verwoord iets van die refrein in die gedig “dit.[neem: / 
’n.tydomtot.verhaal.te]kom” (40): “[...] die.bekende’.patroon / ... [van.dinge.wat verander]. 
[...]” (reëls 2–3). Die ervaring van die nomadiese subjek is juis die voortdurende oplê van 
gewoontes en patrone (die refrein) in diens van territorialisering voordat daar weer 
gedeterritorialiseer word, oftewel voor die hele proses weer herhaal word. In “’n ruk na 
spreekure” (78) word enkele van die spreker se konkrete gewoontes en patrone genoem: “’n 
ruk na spreekure lei / jy my aan die hand huis / toe al met die oewer van die bloemspruit langs 
/ om die verbeende bleek van rûe kom / die skemer wind om ons hare die klere / wat ons aanhet, 
oor die brug en die / ongesnoeide bome” (reëls 1–7) en “en ons sal trappe klim na ons kamer / 
en onder die groute van beurtkrag na me- / kaar staar en peusel aan gebakte / hoender, 
gemengde groente, rys; en / met die nag anderkant stilstaande gordyne / sal jy jou bloes oor  
jou skouers skil / die res sonder versoek (want jy is verslaaf / aan my) jy dring jouself in  
my / mond, word stil in die / slaap wat soos ’n akkedis / uit die bed klim en opreis / van die 
vloer, deur die toe ruit, / op tot in die blink laning bome, / en dan die maan” (reëls 12–25). 

In hierdie gedig word die territoriale montage, met ander woorde die gewone leefwêreld van 
die spreker, in ’n hofmaakmontage omskep. Die liefdespaar as vluglyn word geïllustreer in die 
slot van die gedig: “[...] [jy] word stil in die / slaap wat soos ’n akkedis / uit die bed klim en 
opreis / van die vloer, deur die toe ruit, / op tot in die blink laning bome, / en dan die maan” – 
daar het ’n ontvlugting uit die begrensde territorium plaasgevind, uit die immanente na die 
transendentale, die tipe oopmaak vir die wêreld waarvan Deleuze en Guattari (1987:311) praat: 
“One ventures from home on the thread of a tune.” Boonop is dié gedig ’n sterk intertekstuele 
verwysing na Breyten Breytenbach (2001:44) se “herfsaand” en is dus in sigself ’n vluglyn wat 
“herfsaand” as vertrekpunt neem. Vergelyk byvoorbeeld die slotreël van Gibson se gedig soos 

hier bo bespreek met die slotreëls van “herfsaand”: “(ek is verslaaf aan my klein vrou) / ek sal 
uit haar tong drink, ons sal soos klipsalamanders / op die kooi klouter / van die vensterbank tot 
op die eerste blink nok / en dan die maan” (2001:44). 

Patrone wat aan die spreker bekend is en in die loop van sy lewe herhaal word, kom dikwels 
in die bundel voor, soos in “as kind ongewoon” (10): 

as kind ongewoon met ma afgevlieg kaap toe 
vir vreemde familie gaan kuier van 
bloemfontein af soontoe met die boeing en terug met die viscount 
[...] 
ons vlieg meer geredelik, kompakte bagasie 
soontoe met die boeing, terug met die viscount. 

Daar is by die spreker ’n refrein in die vorm van die pendel tussen die Kaap en Bloemfontein 
wat in hierdie geval bydra tot die ordening van sy jeugherinneringe en skakel met sy huidige 
ervaring as volwassene. Ook in “op maandae maak die oog ’n hoek” (31) is daar sprake van 
ervarings wat hulle mettertyd herhaal en sodoende die ervaring van die spreker op ’n voorspel-
bare manier orden: “op maandae maak die oog ’n hoek met / die venster” (reëls 1–2) en “[...] 
volgende week / herhaal ’n mens die slawestand / knoffel, waatlemoen, uie, prei” (reëls 12–
14). Die hoek suggereer ook ’n verhouding: Die oog maak ’n hoek met die venster wat hulle 
deelname aan ’n bepaalde konsistensie uitwys. Die konsistensie van die oog met die venster 
maak die ervaring van die “[...] bome en twee / kransduiwe [wat] vlerk aan vlerk voor plae 
verdwyn” vir die spreker moontlik. Dit skakel weer eens met die idee van die nomadiese subjek 
wat sy of haar omgewing skep terwyl hy of sy terselfdertyd deur die omgewing geskep word. 
Die oog en die venster vorm een “liggaam”, een geleiding wat dan uitbrei om die bome en twee 
kransduiwe ook in die konsistensie in te sluit. Hierdie konsistensie vind, volgens die gedig, op 
Maandae plaas. Verskillende konsistensies vind op die ander dae van die week plaas: “dinsdag 
begin die groot klok lui”, “woensdag gaan die rooi see oop” en “sondag plant jy rose” (reëls 4, 
6 en 12). Die reeks konsistensies waarvan die spreker herhalend deel vorm, kan as ’n refrein 
gesien word: Dieselfde patrone en handelinge word week ná week herhaal. 

Die beklemtoning van die montage of konsistensie wat in ’n voortdurende skeppingsproses 
verkeer, skakel met Janz (2001:395–6) se teoretisering oor milieus en die refrein: 

When we are at home, we have a set of rhythms that define a place as home. There are 
codes – items are placed in a way meaningful to those that know a place as home, and 
only partially accessible (if at all) by others. But these codes are never fixed; [...] First, 
we change them just by living in and with them. Second, the milieus are constantly 
interacting with each other, changing the coding of the rhythms we have set up. [...] My 
subjectivity lies in the set of rhythms and repetitions I have found to be useful. 

Ook in “my eerste gedaante het jou” (86) is tekens van die ineenvlegting van onderskeie wesens 
en word die verhouding tussen die spreker en sy geliefde met die “dier en gras” vergelyk: “[...] 
daar’s ’n plek / anderkant die uitmond van ’n vlei / waar dier en gras vir mekaar gemaak / is, 
waar ek liggies aan jou raak” (reëls 10–13). Daar is dus die suggestie dat die spreker en sy 
geliefde op dieselfde manier as die dier en gras “vir mekaar gemaak / is” en dat hulle verbind 
is met mekaar deurdat hulle aan mekaar raak. Volgens Braidotti (2014:182) kan die proses  
van nomadiese “wording” as ’n nadruklike nabyheid beskou word, oftewel “intensive inter-

connectedness. Nomadic shifts enact a creative sort of becoming; they are a performative 
gesture that allows for otherwise unlikely encounters and unsuspected sources of interaction, 
experience and knowledge”. Die nomadiese subjek is dus voortdurend in ’n staat van wording 
(“becoming”). Volgens Braidotti (2014:171–3): 

Becoming has to do with emptying out the self, opening it out to possible encounters 
with the “outside”. [...] “[The nomadic subject is] an affective and highly receptive 
subject which quite simply is not one, not there, not that – it is always becoming.”  
[...] It is crucial in fact to see to what extent processes of becoming are collective, 
intersubjective and not individual or isolated: it is always a matter of blocks of 
becoming. “Others” are the integral element of one’s successive becomings. 

In “ek stap van die rant af ek soek die fontein” (30, reëls 1–8) word daar eksplisiet na die 
verhouding tussen die spreker en sy tuiste verwys: 

ek stap van die rant af ek soek die fontein/ ek sien die huis tussen 
die bloekoms uitsteek/ eintlik net die dak wat in venyn/ die een- 
tonigheid vorentoe verbreek// en tussen die langgras deur/ 
verwag ek die donker gang/ met mure tot stilte gekeer/ en my laat 
bang// word vir iets wat jy voel/ al nader aan die werf. so/ wat ek 
eintlik bedoel/ is die honde sien my hulle oë/ ovaal en my lyf is ’n 
huis/ ’n huis waarin die honde bly/ en ek voel ontuis/ voor die rante 
wat my bevry// [...] 

Die spreker verwag “die donker gang/ met mure tot stilte gekeer” – die binnekant van die huis 
is dus bekend aan hom. Dan sien hy die honde en sy “lyf is ’n/ huis/ ’n huis waarin die honde 
bly” – die bekendheid van die huis en die honde is verborge binne die spreker. Die idee van 
territoriumskepping as skans teen vrees vir ’n chaotiese, onbekende buitekant blyk uit die 
volgende reël: “ek voel ontuis/ voor die rante / wat my bevry//”. Dit is tekenend van ’n refrein 
by die spreker: die bekendheid van die territorium van die huis en die honde bied vir hom 
sekerheid en vastheid. Die nomadiese subjek is egter voortdurend met deterritorialisering 
besig. Om ontuis te voel is (om weer Parr 2005:67 by te haal) simptomaties van die proses van 
deterritorialisering: “[T]o deterritorialise is to free up the fixed relations that contain a body all 
the while exposing it to new organisations.” Die spreker voel dus ontuis voor die rante omdat 
die rante juis ’n vluglyn uit die territorium van die tuiste verteenwoordig. 

Die spreker se ervaring van sy tuiste blyk uit die bekende patrone in sy alledaagse lewe in die 
gedig “voor in my bakkie lê vir die skyn” (33, reëls 4–16): 

en wit middeljare is ek goed vir die bakkie. 
goed vir die honde kos gee braai in die wind 
belasting betaal een maal per jaar gaan skiet help met die kind 
se huiswerk geskenkbewyse koop vir die familie naby en ver 
[...] 
en die diesel ruik na industriële troos dit is inder- 
daad ’n stap in die regte rigting. want in die motorhuis lek 
die ongemak van buisligte deur die vensters 
[...] 
die binnekant van die bakkie voldoen aan die nodige plan 

’n stuurkajuit, ’n opening uit 
[...]  

In hierdie geval word die gevoel van sy tuiste geskep deur sy roetine en herhaalde 
gedragspatrone: Hy gee die honde kos, braai, betaal belasting, gaan skiet een keer ’n jaar, help 
met die kind se huiswerk, koop geskenkbewyse vir familie, ens. Daar is egter sprake van 
ongemak by die spreker oor hierdie bekende patrone: “[...] in die motorhuis lek / die ongemak 
van buisligte deur die vensters”. Ook die slotreël, waar die “opening uit” die stuurkajuit 
beklemtoon word, is tekenend van die refrein as voortdurende proses. ’n “Opening uit” suggereer 
’n oopmaak vir die wêreld, met ander woorde, die moontlikheid van ’n vluglyn uit die bekende 
roetine uit. 

In “ver wes van die uitdaging in en om die huis” (35) is daar ook sprake van ’n begeerte by die 
spreker om uit die bekende patrone van sy tuiste te ontsnap: 

ver wes van die uitdaging in en om die huis versuim die bloute oor 
ons die aanhoudende pad tot allendale verby/ in plaas van kalmte 
die woestyn wat ons binnekort betree, [...] 
[...] 
[...] van ver kan jy die padstal om die draai sien 
asof vorentoe die vaart en die woorde in ’n lugspieël tussen 
die kosmos langs die pad ons rit stramien/ oomblikke voor 
die hemel oor die aarde oor windpompe teen die horison opstaan 
en teen die droë winde roei vir onsigbare water wat beweeg, en in 
die raamwerk van beweging beteken 

Daar is ’n wesenlike verskuiwing van fokus wat in die gedig plaasvind: van “jy kan die padstal 
om die draai sien” na “oomblikke voor / die hemel oor die aarde oor windpompe teen die 
horison opstaan”; dit wil sê die fokus op die immanente en nabygeleë (die padstal) skuif na  
die transendente (die kosmos en die hemelliggame). Dit is tekenend van Sellars (1999:5) se 
beskrywing van Deleuze en Guattari se benadering van geofilosofie: 

This [approach] is a re-orientation of thought from the perspective of the organism and 
organic life to the perspective of the cosmos and nonorganic life. From this new 
perspective one will understand life not as a form, or a development of form, but as a 
complex relation between differential velocities. 

Deleuze (in Sellars 1999:5) skryf: “[S]top thinking of yourself as an ego (moi) in order to live 
as a flow (flux), a set of flows in relation with other flows, outside of oneself and within 
oneself.” Dit is duidelik dat die spreker op reis weg van die huis af sowel letterlik beweeg as 
bewus word van sy deelname aan ander “bewegings”, soos dié van die kosmos, die hemel,  
die aarde en die horison. Daar is duidelik tekens van hierdie oopmaak vir die wêreld deur 
middel van ’n vluglyn – dit skakel met Deleuze en Guattari (1987:311) se beskrywing van die 
vluglyn uit die bekende refrein: “[O]ne launches forth, hazards an improvisation.” Met ander 
woorde, die spreker stel homself oop vir ’n nuwe verhouding met die wêreld, ’n onbekende 
improvisasie – “to improvise is to join with the World, or meld with it” (Deleuze en Guattari 
1987:311). Die spreker wil dus op ’n nuwe manier en in ’n nuwe verhouding met die wêreld 
“in die raamwerk van beweging beteken”. 

3.3 Gevolgtrekking  

In die eerste afdeling van die artikel is daar gekyk na hoe die inhoud van territoriumskepping 
en deterritorialisering verband hou met die tipe subjek wat in die bundel uitgebeeld word. Vir 
Deleuze en Guattari is die vorming van die subjek gesetel in die ervaring van die territorium. 
Territoriumskepping is instinktief by die mens en omdat die mens ’n unieke posisie tussen dier 
en masjien het, het ons die vermoë om biologiese en sosiale funksies te reorganiseer om 
tuisteskepping te bewerkstellig. 

Die teensy van die proses van tuisteskepping is deterritorialisering, oftewel die neem van 
vluglyne uit die georganiseerde territorium uit. Deterritorialisering stel die subjek bloot aan 
nuwe verbindings en deelname aan nuwe konsistensies. In Vry– is daar ’n sterk verhouding 
tussen die spreker en sy ervaringswêreld. Daar is verwysings na die fisiese landskap (“die 
voetheuwels van die maluti’s”) en die invloed wat die ruimte op die spreker uitoefen (“die gras 
hier neem my gevange”). Daar is ook verwysings na die spreker se ervaring van sy voormalige 
en huidige tuistes, soos in “stil op die werf” en “ek stap van die rant af ek soek die fontein”. 
Dit is duidelik dat die spreker soms die proses van tuisteskepping uitoefen. Dit is egter ook 
duidelik dat die spreker soms wil ontvlug uit hierdie tuistes uit, soos in “ver wes van die 
uitdaging in en om die huis”. Daarom is die begrip nomadiese subjektiwiteit by die bespreking 
ingenooi. ’n Nomadiese subjek is oop en onbepaald en verander voortdurend deur in nuwe 
verbindings en konsistensies te tree. Dié subjektiwiteit is ’n geleiding wat bestaan uit 
veelvoudige komponente wat aanhou groei en verander. Die nomadiese subjek is dus ’n proses 
van verskuiwings en onderhandelings, en ’n vaste eindpunt word nooit bereik nie. 

As die spreker-subjek in Vry– as ’n nomadiese subjek gesien word, werp dit lig op sy 
ambivalensie teenoor sy tuistes – hy skep tuistes en patrone, maar daar is ook by hom ’n 
begeerte om daaruit te ontvlug. In Deleuze-Guattariaanse terme is die nomadiese subjek ’n stel 
gewoontes en herhalende patrone wat voortdurend verander. Die skisoanalitiese begrip refrein 
is op hierdie punt van die bespreking betrek. Die refrein is die proses waarby bekende patrone 
in onbekende situasies opgelê word. Deur middel van ’n vluglyn uit ’n georganiseerde 
territorium word ’n kreatiewe ruimte geskep waarin anders-wording kan plaasvind. Deleuze  
en Guattari identifiseer die liefdespaar as voorbeeld van ’n refrein, oftewel, as agent vir 
deterritorialisering. Dit blyk uit die bespreking dat Gibson se spreker-subjek duidelike 
ooreenkomste met ’n nomadiese subjek toon deurdat hy ook voortdurend in die prosesse van 
territorialisering en deterritorialisering verwikkel is. 

  

4. Taalstottering 

In hierdie afdeling van die artikel gaan die bundel op vormlike vlak ondersoek word. 

Waar Deleuze en Guattari aanvoer dat die ervaring van die territorium die vorming van die 
subjek voorafgaan, is Braidotti van mening dat dit eerder taal is wat die samestelling van 
subjektiwiteit moontlik maak. Daar word dus gekyk na die spreker se aanwending van taal in 
die bundel en hoe dit die uitbeelding van sy subjektiwiteit beïnvloed. 

Die idee van letterkunde as die beoefening van die vreemdmaking en nuutmaking van taal het 
sy oorsprong by die Russiese formaliste. Dié groep, insluitend onder meer Viktor Sjklofski en 

Roman Jakobson, vorm in 1917 in Rusland (Eagleton 1996:2). Hulle oefen invloed uit op latere 
denkers soos Michail Bakhtin en die strukturalisme as denkrigting in sy geheel. Volgens 
Eagleton (1996:3) het die formaliste aanvanklik literêre werke as ’n arbitrêre samestelling van 
elemente of funksies gesien wat almal die eienskap van vervreemding of disoriëntering gemeen 
het: “What was specific to literary language [...] was that it ‘deformed’ ordinary language in 
various ways” (Eagleton 1996:3). 

Die formaliste was van mening dat die roetines van alledaagse spraak, ons ervarings van en 
reaksies op die werklikheid afgestomp of geoutomatiseer word (Eagleton 1996:3). Deurdat 
poësie die leser dwing om opnuut bewus te word van die taal, word die geykte persepsies weer 
vernuwe en vervars (1996:3). Hy beskryf dit soos volg: 

Literary discourse estranges or alienates ordinary speech, but in doing so, paradoxically, 
brings us into a fuller, more intimate possession of experience. Most of the time we 
breathe in air without being conscious of it: like language, it is the very medium in 
which we move. But if the air is suddenly thickened or infected we are forced to attend 
to our breathing with new vigilance, and the effect of this may be a heightened 
experience of our bodily life. (1996:4) 

Heelwat later staan die verband tussen taal en die liggaam ook sentraal in Julia Kristeva se 
teoretisering oor Plato se idee van die chora, wat na ’n voedsame, moederlike ruimte verwys 
(Schippers 2011:46). Kristeva se verwerking van die chora is al op verskeie maniere 
geïnterpreteer: as verwysing na die uterus, as metafoor vir die verhouding tussen moeder en 
kind, en as die temporale periode wat die spieëlstadium (“mirror stage”) voorafgaan (Schippers 
2011:46). Volgens Lourens (2013:11) is poëtiese taal, vir Kristeva, “taal wat die onsêbare 
probeer verwoord, waar laasgenoemde ’n oorblyfsel is van die semiotiese chora”. Poëtiese taal 
is, volgens Kristeva, “méér as net grammatika, sintaksis en selfs woordeskat, maar [’n taal] 
waarin spesifiek ’n sensoriese belewenis sy afdruk laat” (Lourens 2013:11). Dit sluit aan by 
Gibson se uitlatings oor sy eie werk, veral dat lesers nie noodwendig “’n logies sluitende 
‘betekenis’ [in sy werk moet soek] nie, maar [hulle eerder moet] oopstel vir die emosionele 
impak van die gedig” (Lourens 2013:3). In Gibson (2013) se woorde gaan die gedig “tog in sy 
wese oor die emosionele gevolg, en nie oor die narratief nie”. 

Deleuze neem, in “He stuttered” (1994:28), ’n ander rigting in met die konseptualisering van 
die stottering van taal: “It is when the language system overstrains itself that it begins to stutter, 
to murmur, or to mumble.” Hy (1994:23) onderskei hierdie stottering van die blote stottering 
van karakters in dialoog. Dit is nie ’n verwysing na die individu wat stotter in sy spraak nie, 
maar na die skrywer wat die taalsisteem in sigself laat stotter. Deleuze (1994:24) voer aan  
dat só ’n stottering van taal moontlik is slegs omdat enige taalsisteem in ’n voortdurende 
onewewigtigheid verkeer: “[I]f the system bifurcates – and has terms [which] traverses a zone 
of continuous variation – language itself will begin to vibrate and to stutter, and will not be 
confused with speech.” Deleuze (1994:25) is van mening dat ’n goeie skrywer soos ’n 
vreemdeling in sy eie taal is, selfs wanneer hy in sy moedertaal skryf: “He is a foreigner in his 
own language: [...] he shapes and sculpts a foreign language that does not preexist within his 
own language.” Dit gaan vir Deleuze daaroor om die taal in sigself te laat huil, stotter, mompel 
of fluister. Hy is van mening dat die kreatiewe stottering van taal “is what makes language 
grow from the middle, like grass; it is what makes language a rhizome instead of a tree, what 
puts language in a state of perpetual disequilibrium” (Deleuze 1994:27). 

Stevenson (2009:80) verduidelik dit soos volg: “Language now has a ‘foreign language within’ 
it because it is in the process of overcoming itself, becoming-other or becoming-foreign  
to itself.” Vir Stevenson (2009:80) word taal werklik poëties eers “when it confronts its  
own ultimate limit and the silence that lies beyond it”. O’Sullivan(2009:247) verbind die 
stottering van taal met die Deleuze-Guattariaanse begrip mineurletterkunde, wat oor drie 
eienskappe beskik: 1) die vooropstelling van die affektiewe en intensiewe eienskap van taal – 
“a minor literature stutters and stammers the major”; 2) die politiese aard daarvan; en 3) die 
gemeenskapsgesindheid daarvan. 

In ’n mineurletterkunde word die taal oopgemaak “to a howling outside/inside. It is these 
moments of noise – or glitches as we might call them – that free language from itself [...]  
by putting it into contact with other forces” (O’Sullivan 2009:249). Met “glitches” verwys 
O’Sullivan na die stottering van die majeurtaal. Die stottering van taal skep ’n onbepaalde 
ruimte en daarom ook die moontlikheid vir ’n veelvoudigheid van vertakkings en dus ’n 
veelvoudigheid van moontlike wêrelde (2009:251). Hy verduidelik verder: 

We might say then that the glitch names two moments or movements. To break a world 
and to make a world. In fact these two are never really divorced from one another: to 
dissent means invariably to affirm some where/thing else. To affirm an elsewhere we 
have to turn from that which is already here. The glitch is then a moment of critique,  
a moment of negation – but also a moment of creation and of affirmation. Indeed, the 
glitch [...] is the “sound” of something else, this something different attempting to get 
through. (O’Sullivan 2009:251) 

Met Deleuze en Guattari se begrip mineurletterkunde poog hulle om ’n alternatiewe benadering 
te bied, ’n benadering wat vir hulle veral toepasbaar is op Franz Kafka se werk (Young e.a. 
2013:197). Hulle voer aan dat Kafka se karakters gemoeid is met die sosiale montages 
(“assemblages”) waarvan hulle deel uitmaak eerder as met interpersoonlike probleme rondom 
die familie en die huwelik (Young e.a. 2013:197). Al Kafka se karakters se gevoelens en 
gedagtes word deur eksterne magte bepaal – hetsy burokraties, geregtelik of kapitalisties. Vir 
Deleuze en Guattari gaan mineurletterkunde gepaard met ’n hoë aantal deterritorialiserings – 
dit is letterkunde waarin algemene, dominante kodes en konvensies laat vaar word (Young e.a. 
2013:197). 

Hardcastle Jones (2013:9–10) identifiseer verskillende wyses waarop taalstottering kan plaas-
vind, naamlik deur middel van die ontbinding van taal asook die deterritorialisering van taal: 
“The first procedure is an issue of what language is; the second, an issue of communication.” 
Beide stotteringswyses het ’n vreemdmaking tot gevolg wat die algemene idee uitdaag dat taal 
altyd vlot, duidelik en herkenbaar behoort te wees. Beide is maniere om ’n vluglyn te neem,  
’n vertrekpunt van die bekende en geykte patrone in die taalsisteem: 

A line of flight is a way and a means: it is the trajectory a body takes in its  
becoming(-otherwise) but it’s also the movement that allows bodies (of all kinds) to 
come together and do more than each was able to do on its own. Lines of flight are 
creative. (Hardcastle Jones 2013:25–6) 

Op dieselfde manier as wat die nomadiese subjek voortdurend deterritorialiseer deur middel 
van vluglyne, kan ook taal gedeterritorialiseer word. Die eerste wyse waarop hierdie proses in 

die bundel onder bespreking plaasvind, is deur middel van die ontbinding van die taalsisteem 
as gevolg van oorspanning. Deleuze (1994:26) verduidelik dit soos volg: 

Language is subject to a double process of choices to be made and sequences to be 
established: disjunctions or selection of similars; connection or sequel of combinables. 
As long as language is considered as a system in a state of equilibrium, disjunctions 
will necessarily be exclusive (we do not say “passion”, “ration”, “nation” all at once, 
we must choose) and connections progressive (we do not combine a word with its 
elements with the gearshift in the neutral or by alternating between drive and reverse). 
But away from the state of equilibrium, disjunctions become included and inclusive and 
connections become reflexive [...]. Each word is now divided, but it is divided in itself 
(fat-cat fatalist-catalyst); and it is also combined, but combined with itself (gate-rogate-
abrogate). It is as if the entire language had begun to roll from left to right, and to toss 
from back to front. (Deleuze 1994:26) 

Stottering deur middel van die ontbinding van taal vind dus plaas as gevolg van “working on 
or playing with choices and combinables” (Hardcastle Jones 2013:43). Ontbinding verwys 
uiteraard na afbreek of aftakeling, soos in Deleuze se voorbeeld van “fat-cat fatalist-catalyst” – 
in plaas van ’n keuse tussen “fat” en “cat” word dit eerder gekombineer, so ook met die keuse 
tussen “fatalist” en “catalyst”, asof die proses van die vorming van “fat-cat fatalist-catalyst” 
uitgebeeld word. As die frase bloot deur middel van keuses en nie kombinasies nie geproduseer 
word, sou daar gekies moes word tussen “fat” en “cat” en weer tussen “fatalist” en “catalyst”, 
wat byvoorbeeld “fat fatalist” of “cat fatalist” of “fat catalyst” of “cat catalyst” tot gevolg kan 
hê. Die stottering van taal waarvan Deleuze hier praat, het dus te doen met die ontbinding of 
aftakeling van die proses van skryf, veral met betrekking tot die keuses en kombinasies wat 
taal in ewewig normaalweg toelaat. 

In Vry– is daar ’n aantal gedigte waarin ’n eiesoortige aanwending van leestekens geskied, soos 
in die gedig “steel.[ ’n trekkerbattery om:” (29): 

steel.[ ’n trekkerbattery om: ’n ou motor aan()die gang te kry 
..breker.die.wag.hond[en – e]..wag & begin+te. blaf . 
en.ry[duiseligheid]seker../[of-]bang 
+deur.die’ogiesd raad h ei-ning.....oupa{komuitgehardloopuit..: 
die.’huis.’uit die slaap}op. ’n.drafstap. 
./hy.lyk.jonger>&gesond.//..ditlyksoos’nrooi. 
steel.[ ’n trekkerbattery om: 

Hier kom letterlik ’n ontbinding van die woorde in die gedig voor, soos in “ogiesd raad h ei-
ning” waarin “raad” byvoorbeeld as selfstandige onderdeel van die woord beklemtoon word. 
In plaas van die uitoefening van ’n keuse tussen “draad” en “raad” word albei ingesluit. Daar 
is ook ’n spel met die leser se ervaring van die teks, soos met “oupa{komuitgehardloopuit..:” 
wat ’n versnelling suggereer en dus bydra tot die oordrag van die inhoud, asof die spreker se 
oupa so vinnig uitgehardloop kom dat daar nie tyd is vir spasies tussen die woorde nie. 

’n Soortgelyke gedig is “dit.[neem:/’n.tydomtot.verhaal.te]kom” (40, reëls 1–3) waarin die 
volgende reëls voorkom: 

dit.[neem:/’n.tydomtot.verhaal.te]kom 
:die.reg.tot/ter.sprake\\die.bekende’.patroon 
...[van.dinge.wat.verander].die.tweede\\na(tuur-die verdiende loon). 

Hier is byvoorbeeld ’n interessante spel met die woord “natuur” wat ook as “na tuur” gelees 
kan word, wat ’n veelvoudigheid van betekenis tot gevolg het. Dit kan gelees word óf as die 
bekende uitdrukking “tweede natuur” óf as ’n “tweede na tuur van die verdiende loon”, met 
ander woorde, ’n terugkyk daarop, ’n tweede tuur of blik daarop. 

Die laaste voorbeeld van hierdie tipe ontbinding is “...=_gehoor[jou.hart.be(d)aar]” (49): 

...=_gehoor[jou.hart.be(d)aar]//dat+jou+huis 
en//jou.drome(waar_geword.het 
+.[en-my-aardse.(besetting) jou]=van 
a [a]ngesig..tot..aangesig her-inner – 
...=_aan[iets.wat.getuig] dat-ons.eens.saam, 
nou..vervaag[en.opsetlik]@herinnering// 
gehoor.tot-stilte klaar. 

Eerstens is dit opmerklik dat die woord “herinner” opgebreek word in die vorm “her-inner” 
wat ’n interessante konseptuele implikasie het. Om jou te herinner aan iets is tog om dit te  
“her-inner”, daarom weer oproep in die binnewêreld. Dit het tot gevolg dat die betekenis  
van “herinner” deur die leser heroorweeg word. Ook “jou.hart.be(d)aar” het terselfdertyd ’n 
abstrakte betekenis – die hart wat gewoon bedaar en tot rus kom; maar ook “jou.hart.beaar” 
kan hier aan bod kom, wat ’n meer fisieke betekenis tot stand bring – ’n hart wat beaar is, is 
gewoon ’n werkende hart. Ook “a [a]ngesig” is ’n visuele uitbeelding van die sin van die 
woord: die “a” en die “[a]” in die woord “aangesig” is van aangesig tot aangesig met mekaar, 
wat die betekenis sodoende versterk deur middel van die onkonvensionele aanbieding van die 
woord. Laastens het die opkapping van “eens.saam” ook ’n veelvoudigheid van betekenis  
tot gevolg: Dit roep enersyds die “dat ons eens saam [was]” op, met ander woorde, dat die  
twee subjekte eenmaal bymekaar was. Andersyds is dit ook “eensaam”, wat die huidige 
gemoedstoestand van die spreker as gevolg van die “eens saam wees” uitbeeld. 

Hierdie taalstottering deur middel van die ontbinding van taal kom ook in die meer konvensio-
nele gedigte in die bundel voor, soos in “’n formele tegniek in jou gewrigte” (84, reëls 6–9): 

[...] leun jy terug 
met die statiese onsekerheid van hare oor jou nek 
en die nek buig plegtig in wording tot ineen- 
storting, [...] 

Veral in die frase “wording tot ineen- / storting” word spanning geskep deur die aanvanklike 
“wording tot ineen” wat ’n eenwording of volmaaktheid oproep, gevolg deur die res van die 
woord “storting” wat dadelik die teenoorgestelde betekenis van ’n ongedaanmaking oproep. 

Gibson voer ook ’n interessante spel met die kombinasies van woorde, een van die kenmerke 
wat Deleuze uitlig in die stottering van taal en wat bydra tot die vreemdmaking van skynbaar 
bekende woorde. Vergelyk die volgende twee voorbeelde: “[...] weke se / werk verwerk en 
geld vergeld [...]” (uit die gedig “laaste, herinnering aan ma daar”, 19, reëls 19–20); asook 
“teen die kant van die vry– / staat staat die voetheuwels van die maluti’s wat” (uit “teen die 
kant van die vry–”, 23, reëls 1–2). Herhalings en rangskikkings van soortgelyke woorddele het 
die effek dat hierdie woorde opnuut oorweeg moet word, in meer as net die alledaagse sin 
daarvan. In die gedig “die vry–” word die woord eers op die volgende reël voltooi: “die vry– / 
staat het ’n horison / waarvoor ek oor die stoep kan kyk” (9, reëls 1–3). Dieselfde tegniek word 
herhaal in “ons het half in die middel”: “ons het half in die middel van die vry– / staat gebly 
[...]” (13, reëls 1–2) en “die laaste keer dat my swaer piet”: “[...] my nuttelose dreiging om hom 
vry– / staat toe te nooi [...]” (14, reëls 7–8), laastens ook in “teen die kant van die vry–”: “teen 
die kant van die vry– / staat staat die voetheuwels van die maluti’s” (23, reëls 1–2). “In die 
middel van die vry– / staat” roep ook die konnotasies van Deleuze en Guattari se milieu op en 
lê klem op die verhouding tussen die spreker en sy omgewing: hy is “midde-in” die milieu van 
die Vrystaat. 

Die tweede wyse waarop taalstottering geskied, volgens Hardcastle Jones (2013:25), is die 
deterritorialisering van taal deur middel van vluglyne, oftewel “carrying language off on a line 
of becoming”: “Deleuze calls this second movement the process of ‘deterritorialization’: a 
procedure of taking everyday concepts, thoughts, bodies, and languages, and putting them to 
new uses” (2013:44). Hier vind stottering op die linguistiese vlak plaas deur ’n spel wat die 
plastisiteit van sintaksis beklemtoon (2013:62). Hardcastle Jones (2013:48) skryf: 

In “He stuttered”, Deleuze gives a few examples of writers who fiddle with syntax in 
order to deterritorialize language – to make it stutter. These writers insert repetition, 
digressions and “zones of vibration” into their texts [...]. Repetition of syllables, for 
example, makes a word disjointed and decomposed. Digression (understood as starting 
to say one word but switching to another) points to an open-endedness of meaning  
and a stopping-and-starting. Repetition and digression overlap with [...] choices and 
combinables, respectively. Repetition is a response to not choosing the “right” word, 
once and for all. Digression embodies the non-progressive flow of language as a system 
in disequilibrium, where meaning and sense are subject to continuous variation. 

Op sintaktiese vlak kom daar stottering in die bundel voor wat op soortgelyke manier as met 
die ontbinding van taal veelvoudige betekenisse tot gevolg het. In “anderkant die wilgerbome 
by die spruit” (48, reëls 1–7) byvoorbeeld is daar ’n verbuiging van die sintaksis wat óf  
“asof stukkies glas / en die omliggende rante buig/ onder die gewig van sonsondergange en 
gras” beteken, óf “die / dun oë van bleshoenders ruig/ asof stukkies glas”, en dan buig “die 
omliggende rante onder die gewig” – daar is onopklaarbare dubbelsinnigheid as gevolg van die 
spel met sintaksis: 

anderkant die wilgerbome by die spruit rits die 
dun oë van bleshoenders ruig/ asof stukkies glas 
en die omliggende rante buig/ onder die gewig van 
sonsondergange en gras; riete staan blond 
om die kop van die aarde elke individuele spriet 
’n vals skaduwee/ langs verweerde hekpale 
word erosieslote bestendig [...] 

Dieselfde veelvoudigheid kom in “net na sononder kom die bevel” (57, reëls 1–5) voor: 

net na sononder kom die bevel bresler’s flat 
te verlaat om sonder ’n gids na die volgende 
in die donker teen doringdrade vas en die reun stuit 
die regte pad teen hoë koppie uit/ die stilte 
van oorloë laat vlamme oor die klipperige grond 

Die reëls kan óf lees “die reun stuit / die regte pad teen hoë koppie uit / die stilte” en dan “van 
oorloë laat vlamme oor die klipperige grond...” as ’n volgende frase, óf “die stilte / van oorloë 
laat vlamme oor die klipperige grond ...”Behalwe die blote veelvoudigheid word daar ook soms 
’n spanning deur middel van hierdie veelvoudigheid geskep, soos in “en toe jou pa dood” (68, 
reëls 1–2). Die eerste twee reëls lui soos volg: “en toe jou pa dood die boom voor die venster 
roer- /loos teen dagbreek verset daar buite [...]”. Die spanning wat tussen die boom wat eers 
lewendig “roer” en onmiddellik daarna “roerloos” verklaar word, dra by tot die suggestie van 
die skynbaar skielike en onverwagse dood van die geliefde se pa. 

Sintaktiese weglatings dra weer by tot die elliptiese aard van die verse, soos in “in 
negentienseweensewentig stap ons” (17): 

in negentienseweensewentig stap ons soos 
kiewiete by hulle huis in kom nou 
sê die gange ’n vreemde reuk 
pa lyk anders as myne maak gou sê 
oorbekend [...] 
[...] 
bestier ’n massey ferguson 
deur die grensdraad 
die stukkende sparre terwille beste tyd van. 

Die leser is genoop om die slotreël, “die stukkende sparre terwille beste tyd van”, self uit te 
pluis. ’n Moontlike interpretasie is dat dit ten spyte van die ongeluk met die trekker die beste 
tyd van die spreker se lewe was, omdat hulle vermoedelik as stout kinders die trekker se sleutel 
gesteel het en in die grensdraad vasgery het. 

Die sintaksis word ook verbuig in “laaste, herinnering aan ma daar” (19–20, reëls 3–7): 

[...] by 
vensters uit leuen marquard winburg al 
die pad deur droogte na die wind dat droom ek 
haar sien net sy en een miljoen in woorde 
wat vlees geword het [...] 

Veral die vreemde konstruksie van “dat droom ek / haar sien net sy en een miljoen in woorde 
/ wat vlees geword het” roep die soms onlogiese verloop van drome op. Later in die gedig (reëls 
32–4) 

[...] het die telefoon diep in die 
graf van die slapende plaashuis gelui 
ek het jou sê sy ek het nie. 

Die slotreël is uitdagend, omdat dit nie net weersprekend is nie – “ek het jou [...] ek het nie” – 
maar boonop sintakties onvolledig is. Dit verwys egter terug na vroeër in die gedig, na 

[...] daai jaar 
toe ek lokvalle moes bou omdat ma in plattelandse skemer 
begin sing het, en haar drie maal hoor vlug 
by my verby [...] (reëls 20–3) 

wat moontlik ’n agteruitgang by die spreker se ma suggereer en wat lig werp op die vreemde 
konstruksie van die slotreël. Die spreker se ma was dalk nie meer in staat om logiese uitings te 
maak nie en dit word dan verder beklemtoon deur die assosiatiewe gang van drome en in 
hierdie geval die spreker se droom van sy ma. 

Die deterritorialisering van die standaardtaal vind deur middel van verskeie vluglyne in die 
bundel plaas, soos onder meer die ontbinding van taal, die verbuiging van sintaksis, elliptiese 
reëls en veelvoudige betekenisse. Die deterritorialisering van taal kan dus as simptoom van die 
deterritorialisering van die subjek gesien word. Met ander woorde, die aanwending van taal  
in die bundel weerspieël die nomadiese subjektiwiteit se voortdurende deterritorialisering. 
Voordat daar in die taalgebruik tuisgegaan word, word dit opnuut onderbreek en verbuig, 
oftewel gedeterritorialiseer. 

4.1 Risoom 

Deleuze stel die risoom teenoor die boomvormige struktuur ten einde die gevestigde, lineêre 
denkpatrone uit te daag en om ’n meer kreatiewe en dinamiese denkwyse daar te stel (Stagoll 
2005:13). 

Dit is nuttig om eers die boomstruktuur te beskryf voordat die risoom as teenhanger ondersoek 
word. Die boomstruktuur behels dat daar ’n onveranderlike begrip of idee heel boaan die 
struktuur is. Alle ander begrippe word vertikaal onder hiérdie ordeningsprinsipe gerangskik in 
die vorm van die boom, die stam en die wortels. Stagoll (2005:13) beskryf dit soos volg: “The 
ordering is strictly hierarchical, from superior to subordinate, or transcendent to particular, such 
that the individual or particular element is conceived as less important, powerful, productive, 
creative or interesting than the transcendent.” Sodra die ondergeskikte elemente in só ’n 
boomstruktuur gerangskik is, is dit nie moontlik vir hierdie elemente om in horisontale 
verbindings te tree met ander elemente nie – hierdie vertikale, hiërargiese posisies is finaal en 
onveranderlik. Boonop is die boom ’n selfstandige, geslote sisteem wat bloot gelyk is aan die 
som van die dele daarvan; dit is niks meer of minder as die bepaalde verbindings tussen die 
dele van die boom nie. Stagoll (2005:14) verduidelik dat “the tree is ‘fixed to the spot’ and 
static. Any remaining movement is minimal and internal to the system rather than exploratory 
or connective.” 

In die inleiding van A thousand plateaus verduidelik Deleuze en Guattari (1987) die model van 
die risoom as ’n antihiërargiese organisasie van kennis en erkenning van aansluitings en 
verhoudings tussen oënskynlik uiteenlopende idees en objekte. Botanies gesproke is ’n risoom 
’n netwerk, dikwels ondergronds, wat aseksueel voortplant en geen sentrale punt het nie. Elke 
deel van die risoom is vrugbaar: Enige deel wat afgebreek word van die res mag dien as ’n 
nuwe beginpunt – ’n nuwe bron van lewe. Hierdie model van ’n vrugbare, gedesentreerde 
netwerk wat onderbreek kan word sonder om tot niet te gaan, verteenwoordig die sisteem van 
verbindings waarna Deleuze en Guattari in hulle werk verwys. Anders as die botaniese risoom, 
wat deur ’n enigheid van botaniese materiaal gekenmerk word, het Deleuze en Guattari se 
risoom noodwendig ’n heterogene komposisie – dit bring verskillende soorte materie in 
produktiewe kontak met mekaar (Newmann 2006:62). 

Soos Deleuze en Guattari (1987:20) dit stel, is die risoom “not a question of this or that place 
on earth, or of a given moment in history, still less of this or that category of thought. It is a 
question of a model that is perpetually in construction or collapsing, and of a process that is 
perpetually prolonging itself, breaking off and starting up again.” Teenoor die boomstruktuur 
stel Deleuze en Guattari dus die risoom. Die begrip verskyn vir die eerste keer in hulle werk 
oor Kafka, waarin hulle aanvoer dat sy verhaal “The burrow” die nielineêre struktuur van ’n 
risoom aanneem: “[H]is work lacks the usual linear narrative structure and can be ‘entered’ 
into at any point to map out connections with other points” (Young e.a. 2013:262). Verder is 
die inhoud van hierdie verhaal ook tekenend van die risoom, aangesien dit met prosesse te doen 
het, “whether unending bureaucratic or juridical processes, or those involving becoming-
animal” (Young e.a. 2013:262). In A thousand plateaus stel hulle die volgende vyf eienskappe 
van die risoom: 1) oopheid vir verbindings teenoor geslotenheid; 2) semiotiese verbindings 
met uiteenlopende liggame (“assemblages”) teenoor die opsigselfstaande (“self-contained”) 
aard van die boomstruktuur; 3) veelvoudigheid en onbepaaldheid teenoor statiese eenheid;  
4) ontwrigting in die struktuur wat lei tot segmentasie en laagvorming; en 5) kartografiese 
uitbreiding, oftewel die voortdurende skep van nuwe punte op ’n kaart teenoor die blote 
naspoor van bestaande punte (Deleuze en Guattari 1987:7–13). Volgens Colman (2005:232) is 
risoom ’n begrip “that ‘maps’ a process of networked, relational and transversal thoughts, and 
a way of being without ‘tracing’ the construction of that map as a fixed entity”. Die risoom is 
dus enige netwerk waarin onderskeie elemente in kontak gebring word met mekaar: “Any part 
within a rhizome may be connected to another part, forming a milieu that is decentred with no 
distinctive end or entry point” (Colman 2005:232). Verder beklemtoon Colman (2005:233) die 
risoom as instrument om veelvoudigheid uit te lig: 

To think in terms of the rhizome is to reveal the multiple ways that you might approach 
any thought, activity or concept – what you always bring with you are the many and 
various ways of entering any body, of assembling thought and action through the world. 

Daar is verskeie voorbeelde van gedigte in ’n risomatiese styl in die bundel. Die openingsgedig 
is ’n versameling van reëls uit die res van die gedigte in die bundel en vorm ’n tipe onkonven-
sionele inhoudsopgawe. Die hele bundel kan dus gesien word as ’n versameling risoomagtige 
vertakkings van dié eerste gedig (ongenommerde bladsy, oorspronklike deurstreping): 

die vrystaat het ’n horison voor eendag weer ’n see 
en alhoeminder aarde wat ouer word in die geheue van 
water/ wat voor die rant fonteine bedoel/ en tot stof 
jou voete vergader// waar leë parke die slaap 

van biblioteke namaak/ tot anderkant die wilgerbome 
by die spruit/ waar die hart bedaar en skeibare vulkane tot 
niks versaak// die horison lê bedags soos woede voor die deur 
soos honde uitgestrek in die tuin/ ’n anderheilige soek na 
iets wat water/ onder formele tegniek bedek// die brein 
is ’n gedaante wat aspirasies faal/ wat in die styl 
van vlakte nie lig in jou oë verbeel nie/ en dus snags 
jou slaafsbemin/ die horison van binne af, in  

Die openingsgedig bevat verwysings na die volgende titels of reëls in die res van die bundel: 
“die vry– / staat het ’n horison” (“die vry–”, 9, reëls 1–2), “alhoeminder aarde behou” (“soos 
niks. onder ’n vlieër”, 46, reël 18), “oud geword geheue” (“oud geword geheue”, 18, reël 1), 
“my kind wat water was” (“my kind wat water was”, 24, reël 1), “ek stap van die rant af  
ek soek die fontein” (“ek stap van die rant af ek soek die fontein”, 30, reël 1), “prewel se  
naam is stof” (“prewel se naam is stof”, 36, reël 1) en verder die titels “al wat oor is in die leë  
park”, “in my slaap is ek ’n bibliotekaris”, “anderkant die wilgerbome by die spruit”, 
“...=_gehoor[jou.hart.be(d)aar]”, “verlang na vulkane”, “en hier is nie vallei waarin skeibare 
waters”, “woede het”, “honde by die agterdeur”, “’n anderheilige drie-eenheid”, “hier was  
iets meer”, “tipies op water is ’n vlugtige”, “’n formele tegniek in jou gewrigte”, “onder die  
steriele doeke van jou brein”, “hy het die gewone aspirasies”, “iets hang in jou oë” en 
“ek;[beminuslaafs]”. 

’n Verdere kenmerk van die risoom is die ontwrigting van die lineêre struktuur in ruil vir ’n 
horisontale of selfs sirkulêre rangskikking. Sirkulêre en herhalende inhoude lê klem op die 
gedig as proses – dit verloop nie van punt A na punt B in ’n logiese volgorde nie; dit volg ’n 
stel verbindings wat in alle rigtings geskied en herhaling toelaat. Die eerste en laaste reëls van 
“steel.[ ’n trekkerbattery om:” (29) is tekenend van só ’n sirkulêre gedagtegang: “steel.[ ’n 
trekkerbattery om: ’n ou motor aan()die gang te kry / [...] steel.[ ’n trekkerbattery om:” – ook 
die dubbelpunt aan die einde van die slotreël dui op ’n sirkulêre voortsetting wat die leser 
terugstuur na die eerste reël om die hele gedig weer oor te lees. Ook “wanneer jy jou naels en” 
(76) verloop op só ’n herhalende, risoomagtige wyse: 

wanneer jy jou naels en iets soet genoeg 
om tande te beseer wanneer jy die lippe byt wanneer 
jy ophou beur gedagtes soos whippets 
[...] 
[...] dinge in die 
pos onoopgemaak wanneer jy jou jy 
sal stop wanneer hou jou asem op 
[...] 
wanneer jy jou naels en iets soet genoeg 
om tande te beseer wanneer jy die tong insluk. 

In die volgende drie gedigte word ’n risoomstruktuur aangetref in die nielineêre manier waarop 
’n aanvanklike vertakking van die risoom deurlopend met verskeie ander punte verbind  
word. Die gedig verloop dus assosiatief volgens die verskillende aanvullings vir ’n enkele 
aanknopingspunt, soos “die horison” (9, reëls 4–12) in die eerste voorbeeld: 

die horison is ’n verknoopte skoenveter 
wat ’n mens deursny met ’n rooi knipmes 
die horison is jou tong 
die horison staan in die lug voor ’n fluitspeler, 
maak jou vir slange bang 
die horison is subtiel soos ’n sweempie 
[...] 
die horison lê soos ’n gevalle mas 

Dieselfde struktuur blyk uit “soos niks. onder ’n vlieër” (46), waarin “die wind” as soortgelyke 
aanknopingspunt optree: 

soos niks. onder ’n vlieër is die wind van 
liefde ’n hinderlaag wat na onweer kom 
en die wind gaan oor 
die stof [...] 
[...] 
[...]/ die wind is die 
verduideliking van dromige hallusinasies 
[...] 
[...]/ die wind 
gaan oor in vlaktes in 
my slaap die wind waai oor die 
blare van ’n graswoud [...] 
[...] 
dan kom die wind, die gras, en heilig: die niks. 

Die slotreël is dubbelsinnig en kan gelees word in die sin dat “die niks” heilig is, of dat die 
mens en die wind en die gras die niks “heilig”, oftewel, die niks heilig maak, met hulle 
aanwesigheid. Die niks kan moontlik gelees word as dit waarna Spinoza (in Braidotti 
2014:169) verwys as “[t]he roar which lies on the other side of silence [...], the raw cosmic 
energy that lies within, beneath and alongside the subjects and underscores the making of their 
cultures, civilizations and societies”. Deleuze en Guattari (1987:313) verwys na die chaos 
waaruit milieus en ritmes gebore word – “die niks” kan dan as hierdie chaos gelees word 
waaruit die subjek en die montages waarvan hy deel vorm, tot stand kom. Die niks of chaos 
word dan geheilig deur die subjek as konsistensie. 

In die derde voorbeeld is dit “die pad” wat as herhalende element in die risoomagtige gedig 
optree (50): 

jy het min tyd ’n pad te beskryf dan 
word dit iemand anders se pad 
en sal die pad verdwyn. langs die pad staan 
’n koord van voëls op telefoondrade 
[...] 
die gaping tussen die voetsool en die pad soos 
die gaping tussen tande en die stil 
tong. kom jy by ’n kruising in die pad nes 

the road less travelled twyfel- 
agtig die verskil. 

Die inhoud van die gedig weerspieël ook die onophoudelike beweging van die nomadiese 
subjek. Soos wat Rajchman (2000:22) dit beskryf: “As one thus passes from one zone or 
‘plateau’ to another and back again, one thus has nothing of the sense of a well-planned 
itinerary; on the contrary, one is taken on a sort of conceptual trip for which there preexists  
no map [...] and never be quite sure where one will land.” Die “pad” na subjektiwiteit is 
onvoorspelbaar: “jy het min tyd ’n pad te beskryf dan / word dit iemand anders se pad / en  
sal die pad verdwyn” (reëls 1–3). Verder verwys die “kruising in die pad” en “the road less 
travelled” juis na die vluglyne deur middel waarvan die nomadiese subjek voortdurend 
deterritorialiseer. Die veilige territorium word agtergelaat om die subjek bloot te stel aan nuwe 
verbindings en om ’n nuwe konsistensie te vorm – daarom “the road less travelled” teenoor  
die pad wat aan die subjek bekend is. 

Soortgelyk aan die openingsgedig is daar ook sommige gedigte wat deur middel van ’n reeks 
semiotiese vertakkings verloop, soos “wie is die stil kind” (53), waarin elke reël die assosia-
tiewe kiem vir die daaropvolgende reël lewer om ’n reeks semiotiese vertakkings uit te maak: 

wie is die stil kind? die stil kind is ’n dwaling in die woestyn 
wat is die woestyn? die woestyn is ’n ander weergawe van die see 
waarvandaan kom die see? die see is van die toekoms vergeet 
wat vergeet die toekoms? dit vergeet die wit van wolke 
[...] 
wat is troos van hande? troos van hande besweer die angs 
wat besweer die angs? die kwelling wind besweer die angs 
wat is kwelling wind? die kwelling wind is stilte in die kind. 

4.2 Gevolgtrekking 

Die risoomstruktuur toon ooreenkomste met die struktuur van nomadiese subjektiwiteit, omdat 
albei klem op kombinasies en verbindings lê. Behalwe die opvallende risoommatige struktuur 
van sommige gedigte is daar ook bewyse van inhoudelike risoommatigheid. Soos uit die eerste 
afdeling blyk, kom die prosesse van territorialisering en deterritorialisering by die subjek sterk 
aan bod in die gedigte. Die uitbeelding van hierdie prosesse is kenmerkend van die risoom-
struktuur wat klem op beweging en opeenvolging lê – die gedig as uitbeelding van ’n proses is 
’n risoom, teenoor ’n gedig as uitbeelding van ’n statiese eenheid of eindproduk. 

  

5. Ten slotte  

In hierdie artikel is daar gefokus op die wyse waarop Gilbert Gibson se vyfde digbundel, Vry– 
(2015), aansluit by Deleuze en Guattari se poststrukturalistiese benadering tot taal. Eerstens is 
Deleuze en Guattari se teorie binne die poststrukturalistiese beweging, as reaksie op Saussure 
se strukturalistiese benadering, gekontekstualiseer. Teenoor hiërargiese strukturering en 
ontledings van tekste word ’n alternatiewe oriëntasie ingeneem wat onbepaaldheid en 
onvoorspelbaarheid in berekening bring. Verskeie resensente is dit eens dat voorwaardelikheid 
en onvoltooidheid kenmerkend van Gibson se poësie is. Die navorsingsvraag wat dus gestel 

word, is of Deleuze en Guattari se benadering ’n suksesvolle leesstrategie vir die bundel kan 
uitmaak. Dié benadering is op sowel vormlike as inhoudelike vlakke toegepas. Wat die inhoud 
betref, is die begrip territoriumskepping van Deleuze en Guattari, met verwysing na Von Uexküll 
se oorspronklike invloed, as instrument ingespan om die uitbeelding van die spreker-subjek in 
die bundel te ondersoek. Die spreker is vergelyk met Braidotti asook Deleuze en Guattari se 
begrip van ’n nomadiese subjek. Dit blyk dat die verhouding tussen die spreker, sy landskap 
en sy tuiste in die bundel beklemtoon word en dat daar wel sprake van territoriumskepping by 
hom is. Daar is egter ook sprake van ’n begeerte na ontvlugting van hierdie bekende omgewing 
en patrone by die spreker en daarom is die begrip refrein ook betrek om verder lig te werp op 
die voortdurende proses van tuisteskepping deur middel van bekende patrone en gewoontes, 
asook periodiese deterritorialisering en ’n oopmaak vir nuwe rangskikkings en verhoudings 
met die buitewêreld. 

Inhoudelik is die bundel aan die hand van Deleuze en Guattari se begrippe risoom en 
taalstottering bespreek. Met die uitsondering van enkele gedigte blyk die bundel in sigself ’n 
risoomagtige vorm aan te neem wat afsien van lineêre strukturering en klem op ’n horisontale, 
assosiatiewe struktuur lê. Met betrekking tot taalstottering is sowel Deleuze se seminale essay 
“He stuttered” as Hardcastle Jones se behandeling van Deleuze se teks en Stevenson en 
O’Sullivan se konseptualisering van taalstottering bespreek. Twee tipes taalstottering is in 
Gibson se bundel geïdentifiseer, naamlik ontbinding van die taalsisteem, wat te make het met 
bepaalde keuses en rangskikkings deur die digter, en deterritorialisering deur middel van 
vluglyne, wat onder meer die verbuiging en onvolledige sintaksis in die verse in berekening 
bring. 

Die territoriumskepping en deterritorialisering wat uit die inhoud van die bundel blyk, dui 
daarop dat ’n nomadiese subjek aan die woord is – ’n subjek wat oprys uit veelvoudige 
komponente en voortdurende wordings ondergaan. Die risoomagtige en gedeterritorialiseerde 
aanwending van taal in die bundel is daarom nóg ’n teken dat daar ’n nomadiese spreker-subjek 
aan die woord is, omdat die gedigte op vormlike vlak dieselfde prosesse ondergaan as wat 
inhoudelik deur die spreker beskryf word. In hierdie bundel is die deterritorialisering van taal 
’n vormlike uitdrukking van die inhoudelike deterritorialisering van die subjek. 

Eindnota 

1 Die nommers by aanhalings uit die gedigte verwys na die bladsynommers in die gedrukte 
boek. 

Opsomming 

Die doel van hierdie artikel is om die aanwending van ruimtelike elemente in die twee “Ierse 
dagboeke” van Karel Schoeman – Berig uit die vreemde: ’n Ierse dagboek (1966) en Van ’n 
verre eiland: ’n Tweede Ierse dagboek (1968) – te ondersoek teenoor die beskrywings van 
dieselfde elemente in die boek van Ria Winters, Reise met Schoeman: In die voetspore van  
die skrywer (2020). Hierdie navorsing het geskied vanuit ’n verklarende, konstruktivistiese 
paradigma, en is as ondersoekende navorsing met behulp van ’n vergelykende navorsings-
metode uitgevoer. Daardeur kon na patrone en ooreenkomste in die tekste gesoek word wat 
gebruik is om die data te organiseer en te ontleed, en waaruit afleidings ten opsigte van die 
navorsingsdoelwit gemaak kon word. 

Uit die vergelyking van dié boeke van Schoeman en Winters is dit duidelik dat Schoeman 
Ierland gedurende sy verblyf daar as idillies ervaar het, moontlik geïnspireer deur sy geestelike 
groei en die ontdekking daarvan gedurende daardie jare. Ten spyte van die invloed wat Ierland 
se moeilike politieke geskiedenis op die geboue en huise gehad het, het Schoeman Ierland as 
“’n besondere skoonheid” ervaar, alhoewel soms “primitief en vervalle”. Winters se ervaring 
en weergee van die ruimte is gevul met heimwee, merkbaar beïnvloed deur ’n soeke na 
Schoeman se Ierland en ’n soeke na Schoeman self. Vandaar haar hartseer tydens die besoek 
aan Muckross Abdy, haar emosionele ervaring by die taksusboom, en haar negatiewe weergee 
van Galway as toeristedorp. Die Ierse dagboeke van Schoeman is weliswaar van sy vroegste 
werke, maar sy besondere vermoë om met woorde te skilder is reeds in hierdie boeke sigbaar. 
Gevolglik lewer die twee boeke steeds ’n waardevolle bydrae tot die Afrikaanse letterkunde, 
veral ten opsigte van die weergee van ruimtelike elemente in die skryfkuns. 

Abstract 

An investigation into certain spatial elements in the “Irish diaries” of Karel Schoeman, 
with the book Reise met Schoeman (Travels with Schoeman) by Ria Winters as background  

The purpose of this article is to analyse the use of spatial elements in the two “Irish diaries” of 
Karel Schoeman – Berig uit die vreemde: ’n Ierse dagboek (1966) (Report from afar: An Irish 
diary) and Van ’n verre eiland: ’n Tweede Ierse dagboek (1968) (Of a distant island: A second 
Irish diary) – by comparing them to the descriptions of the same elements in the book by  
Ria Winters, Reise met Schoeman: In die voetspore van die skrywer (2020) (Travels with 
Schoeman: In the footsteps of the author). 

Karel Schoeman travelled to Ireland in 1961 to enter the noviciate to become a monk. He lived 
in Killarney and Galway, both on the southwestern side of Ireland, among mountains and rivers 
that make this area particularly beautiful. It was Schoeman’s descriptions of this area and his 
exceptional observations of nature and buildings that motivated Ria Winters, in 2018, after 
Schoeman’s death in 2017, to undertake a trip to Ireland with the aim of visiting the places that 
Schoeman described in his Irish diaries. After her visit, she documented her experiences, and 
the book was published in 2020. 

In this article we examine the spatial depiction of specific elements in both authors’ books, 
with the aim of determining how the same spatial elements are described in the context of the 
time that passed between the writing of the two works. Schoeman’s two books are filled with 
historical descriptions of Ireland, distinctive observations about buildings and nature, and 
comments about the people he came into contact with during his stay. Only those places and 
buildings that Winters visited in Ireland, specifically because Schoeman described them in his 
Irish diaries, were chosen for discussion in this article. 

The research question is, therefore, “How different or similar are the spatial descriptions of the 
places in Ireland that both Schoeman and Winters visited?”. The question was investigated by 
first undertaking a study of spatial and spatiotemporal elements in the context of literature. The 
influence of time difference and passage of time in the context of this article was studied. Then, 
we investigated whether there was a noticeable difference in the descriptions of these spaces 
in the two authors’ books. Finally, we determined the extent to which the passage of time – in 
this case the time between 1961 up to and including the publication of Winters’ book in 2020 – 
influenced her spatial depiction. 

This research took place from an explanatory, constructivist paradigm, and was carried out  
as investigative research using a comparative research method. This approach meant we could 
search the text for patterns and similarities, which we used to organise and analyse the data, 
and from which we made inferences regarding the research objective. 

The spatial theories of Ryan (2014) and Kort (2004) were used to create a framework to analyse 
certain spatial aspects in the books. The framework was supplemented by the spatial elements 

used by Lefebvre (1991), Bachelard (1963), Bakhtin (1982) and Harvey (1994; 2004), with  
the aim of obtaining a complete view of how spatial elements are used in the text. Based on 
these theories, spatial and temporal aspects were divided into three categories to create the 
framework according to which the texts were analysed, namely: 

• The space where the narrative takes place; 
• The space as depicted by the author in the narrative; and 
• The space as the reader of the narrative experiences it. 

The above three categories were used to analyse and compare the following spatial elements 
in the books by Winters and Schoeman: 

• Killarney (Cill Airne) and various places in Killarney, which include Muckross House – 
a mansion in Killarney which is currently a museum; Muckross Abbey or the old Friary 
House, a ruin outside Killarney; and the New Noviciate and the Killarney church, where 
Schoeman started his training in 1961. Schoeman describes Killarney as a quiet stone 
town without neon lights and advertising; Winters experienced Killarney as a busy 
tourist town full of billboards. Schoeman describes Muckross House as an old house, 
while Winters describes it as an enormous, showy mansion. According to Schoeman, 
the Old Noviciate is a modest stone building, while Winters describes it as an impressive 
building. Schoeman describes the New Noviciate as a stone mass; Winters describes it 
as a large, powerful building. 

• Both authors describe Galway (Gaillimh), where Schoeman lived before returning to 
South Africa in 1964, as an old-fashioned city with shabby houses and neglected paths. 
According to Winters, the commercial growth of Galway has made it a fair crowded with 
tourists and, as a result, her description of contemporary Galway is somewhat negative. 

• Schoeman noticed the many other colours of Ireland between the green and grey, the 
fields with sheep and cattle and the whitewashed thatched farmhouses. We extracted 
the words house, houses, roads, streets and lanes, as spatial elements, from the texts 
and analysed them to compare how Winters experienced these elements in contrast to 
the way Schoeman described and experienced them in 1961, up to and including 1964. 

From the comparison it seems clear that Schoeman experienced Ireland as idyllic, which was 
possibly inspired by his spiritual growth during those years. Despite the influence that Ireland’s 
difficult political history had on the houses and other buildings, Schoeman experienced Ireland 
as “a particular beauty”, though sometimes “primitive and dilapidated”. Winters’ experience 
and rendering of the space is characterised by homesickness, and she was markedly influenced 
by a search for Schoeman’s Ireland, and a search for Schoeman himself; hence, her sadness 
during the visit to Muckross Abbey, her emotional experience at the yew tree, and her negative 
portrayal of Galway as a tourist town. Although the environments left the same impression  
on both authors (the hazy mountains, the meadows, the gardens and plants), in contrast to 
Schoeman’s description, Winters indicates the influence of the economic boom and the 
growing tourism mindset, which she experienced as negative. The influence of the passage  
of time (57 years) and the socio-economic progress is clear in the two texts, while Winters’ 
emotional search was found to influence her experiences and her descriptions of the spatial 
elements Schoeman described. 

1. Inleiding 

Ná Karel Schoeman se dood in 2017, het Ria Winters ’n reis na Ierland onderneem met  
die doel om dié plekke waarvan Schoeman in sy twee Ierse dagboeke – Berig uit die vreemde: 
’n Ierse dagboek (1966) en Van ’n verre eiland: ’n Tweede Ierse dagboek (1968) – geskryf het, 
te besoek. Na aanleiding van dié reis het sy haar ervarings beskryf en haar boek – Reise met 
Schoeman: In die voetspore van die skrywer (2020) – is in 2020 gepubliseer. In hierdie artikel 
ondersoek ons die ruimtelike uitbeelding van spesifieke elemente in beide skrywers se boeke 
met die doel om te bepaal hoe dieselfde ruimtelike elemente beskryf word in die konteks van 
die tyd wat tussen die skryf van die werke verloop het. Schoeman se twee boeke is gevul  
met geskiedkundige beskrywings van Ierland, sy eiesoortige waarnemings oor geboue en die 
natuur, en enkele opmerkings oor die mense waarmee hy tydens sy verblyf in Ierland kontak 
gemaak het. Slegs dié plekke en geboue wat Winters spesifiek in Ierland gaan besoek het omdat 
Schoeman dit in sy Ierse dagboeke beskryf het, is gekies om in hierdie artikel te bespreek. 

In sy outobiografiese Die laaste Afrikaanse boek: Outobiografiese aantekeninge skryf Schoeman 
(2002:307, 312) dat hy as elfjarige seuntjie reeds tot die Katolisisme aangetrokke gevoel het. 
Hy het wyd oor die Katolieke Kerk begin lees, en word in so ’n mate deur die geestelike 
skrywers Merton en Marmion beïndruk dat hy besluit om ’n monnik te word (Schoeman 
2002:317). Ná sy opleiding by die Fransiskane in Pretoria, word hy in Oktober 1961 na Ierland 
gestuur om die novisiaat by die Broederhuis te Killarney te deurloop (Schoeman 2002:325). 

Schoeman (2002:328) beskryf die Ierland van 1961 as “die produk van sewe eeue se 
ononderbroke onderdrukking en uitbuiting deur die Engelse”. Gaeliese Ierland is in die 12de eeu 
deur Engeland ingeval en verkeer deur die eeue in ’n konstante stryd met die Engelse bewind. 
In 1801 word Ierland deel van die Verenigde Koninkryk, en die eeu daarna word gekenmerk 
deur die wrede onderdrukking van die Iere, veral die Ierse boere. Ná die Ierse vryheidsoorlog 
(1919–1921) word die eiland in twee verdeel, Ierland in die suide en Noord-Ierland, wat steeds 
deel van die Verenigde Koninkryk is (Royal 2012:94). Killarney en Galway, die twee plekke 
waar Schoeman as novise gaan woon het, is aan die suidwestelike kant van Ierland geleë, tussen 
die berge en riviere wat van dié gebied so ’n besondere mooi landskap maak. 

• Killarney is ’n dorpie in die suidweste van Ierland, omring deur heuwels, landerye en 
strome. Dié dorp het sedert die vroeë Ierse geskiedenis ’n belangrike deel van die Ierse 
beskawing gevorm, en het verskeie kastele, katedrale en antieke geboue wat daarvan ’n 
gewilde toeriste-aantreklikheid maak. Killarney sluit ook Innisfallen in, ’n eiland waar 
die ruïne van die Innisfallen Abdy, wat reeds in 640 gebou is en tot en met 1594 bewoon 
is, steeds gesien kan word. Verskeie ander kloosters en kerke is ook in Killarney te sien, 
waaronder die ruïne van die Muckross Abdy en die Fransiskaanse Broederhuis en kerk 
(Killarney 2021). 

• Schoeman word in 1963 vanaf Killarney na Galway vir verdere studie oorgeplaas. 
Galway is ’n hawestad aan die weste van Ierland, geleë teen die Galway-baai. Die stad 
ontstaan in ongeveer 1124 rondom die fort van die Koning van Connacht en ontwikkel 

oor die jare tot ’n gesogte handelspos weens die maklike toegang tot die eiland vir 
skepe. In Galway het Schoeman in ’n “drieverdiepinggebou agter die hoë muur op ’n 
uitgestrekte perseel aan die buitewyke van die stad” gewoon (Schoeman 2002:342). 

Schoeman was sedert sy kinderjare ’n alleenmens (Schoeman 2002:124), en het nie maklik met 
mense gekommunikeer nie. Die novisemeesters het begrip vir sy persoonlikheid getoon en hom 
toegelaat om tyd in die novisiaatsbibliotekie te spandeer – hier kon hy sy studie van Ierland se 
geskiedenis, wat reeds vroeër, in Pretoria, ’n aanvang geneem het, voortsit. Die novisemeesters 
het Schoeman ook toegelaat om ’n dagboek te hou (Schoeman 2002:312; 328). In dié boekie 
het hy aantekeninge uit sy geestelike leesstof gemaak, sy indrukke van die land opgeteken en 
notas geskryf oor die daaglikse bedrywighede in en om die klooster. Hy skryf dat die dagboek 
vir hom ’n ontvlugting geword het, ’n eensydige gesprek met sy Suid-Afrikaanse volksgenote, 
notas wat hy nie noodwendig sou wou publiseer nie. Tóg publiseer hy later uit hierdie dagboek 
die twee Ierse dagboeke: Berig uit die vreemde (1966), en Van ’n verre eiland (1968). Beide 
dié boeke is outobiografiese reisbeskrywings waarin hy aan “ál my mense” (Schoeman 1966:5) 
verslag lewer oor sy ontdekkings en indrukke van Ierland. Schoeman skryf dat hy nooit weer 
na dié twee boeke wou kyk nie, omdat hy van mening was dat dit “oordrewe positief” geskryf 
is, met “eensydige optimisme en die gevolglike oppervlakkigheid” (Schoeman 2002:328; 
Burger 2003:10). Kannemeyer (1983:530) beskou die boeke egter as ’n “verkenning van die 
Ierse geskiedenis, die ‘siel’ van die volk en ’n besonder gevoelige waarneming van die alledaagse 
gang van die natuurdinge: die mistige herfs, die winter met sy koue, die grysheid van die dae 
en die dikwels bedrieglike somer”. 

Dit is hierdie ruimtelike beskrywings, en Schoeman se fyn waarnemings van die natuur en 
geboue in Ierland, wat Ria Winters in 2018 motiveer om die “verlede deur die plekke en geboue 
te besoek waar hy geleef het om sodoende ’n beter begrip van sy wêreld te kry” (Winters 
2020:13). Sy besef dat hulle waarnemings verskillend is, eerstens as gevolg van die ouderdoms-
verskil, omdat die plekke en die gedrag van die mense oor tyd verander het, en veral, gemeet 
teen Schoeman se oplettendheid, die verskil tussen hulle wysheid en filosofiese insigte (Winters 
2020:13). Sy noem dat sy Schoeman se reise en werke vanuit ’n “sekulêre perspektief met ’n 
spirituele inslag” (Winters 2020:15) beskou, en dat sy deur haar tekste, wat ’n “romantiese 
toon” bekom het, Schoeman se werke vanuit haar perspektief met ander wil deel. Winters  
gee in haar boek haar waarnemings en indrukke van sommige van hierdie plekke op 
“impressionistiese wyse” weer (Winters 2020:14; 15) deur dié spesifieke plekke te beskryf 
soos sy dit waarneem, deur ’n aantal illustrasies, en deur haar assosiasies met Schoeman se 
beskrywings van sekere plekke te verwoord (Winters 2020:13). Winters noem verder dat haar 
boek haar eie interpretasie van Schoeman se gedagtes en woorde is, dat haar reis ’n “speurtog” 
na Schoeman, “Suid-Afrika se grootste romansier”, is (Winters 2020:16). Het Winters daarin 
geslaag om deur haar reis en die beskrywings van die plekke wat sy besoek het, Schoeman 
beter te verstaan? 

Ierland se natuurskoon het Schoeman diep geraak: sy intense belewing van die omgewing in 
en om beide Killarney en Galway word breedvoerig in die Ierse dagboeke beskryf, op so ’n 
wyse dat die leser ’n werklikheidsgevoel van die omgewing, die geboue, die plante en die 
kleure van die omgewing beleef. Winters gee in haar boek haar waarnemings en indrukke van 
sommige van hierdie plekke op “impressionistiese wyse” weer (Winters 2020:14; 15) deur dié 
spesifieke plekke te beskryf soos sy dit waarneem, deur ’n aantal illustrasies, en deur haar 
assosiasies met Schoeman se beskrywings van sekere plekke te verwoord (Winters 2020:13). 

Vir hierdie artikel sal die ruimtelike beskrywings vanuit die twee Ierse dagboeke, waar 
moontlik, vergelyk word met Winters se beskrywing en belewenis van dieselfde elemente. Uit 
hierdie ondersoek sal gepoog word om te bepaal tot watter mate die verskil in tyd (ten opsigte 
van die jare wat verloop het en weens die ouderdomsverskil tussen die skrywers) die ruimtelike 
beskrywings beïnvloed het. 

Die navorsingsvraag is dus: Hoe verskillend of ooreenstemmend is die ruimtelike beskrywings 
van die plekke in Ierland wat beide Schoeman en Winters besoek het? Die vraag sal ondersoek 
word deur antwoorde op die volgende vrae te soek: 

• Wat behels ruimtelike en tydruimtelike elemente in die konteks van die letterkunde? 
• Wat behels tydsverskil en tydsverloop in die konteks van hierdie artikel? 
• Is daar ’n merkbare verskil in die beskrywings van dieselfde ruimtes deur die twee 

skrywers? 
• Tot watter mate het die verloop van tyd – in dié geval die tyd tussen 1961 tot en met 

die skryf van Winters se boek in 2020 – ruimtelike uitbeelding beïnvloed? 

  

2. Navorsingsplan 

Hierdie navorsing het geskied vanuit ’n verklarende, konstruktivistiese paradigma, en is as 
ondersoekende navorsing met behulp van ’n vergelykende navorsingsmetode uitgevoer. Daar-
deur kon patrone en ooreenkomste ten opsigte van die ruimte en tydruimtelikheid in die literêre 
tekste – Berig uit die vreemde: ’n Ierse dagboek (1966); Van ’n verre eiland: ’n Tweede Ierse 
dagboek (1968); en Reise met Schoeman: In die voetspore van die skrywer (2020) – bestudeer 
en ontleed word (Bertram en Christiansen 2014:117). 

Vergelykende navorsing verwys na ’n gemengde navorsingsmetode waar ten minste twee 
dinge – byvoorbeeld voorwerpe, idees, skrywes – deur die integrering van kwalitatiewe en 
kwantitatiewe data vergelyk en gekontrasteer word met die doel om te wys hoe hierdie “dinge” 
óf ooreenstemmend, óf verskillend is (Goodrick 2014:5; Walk 2007:2). Hierdie ooreenkomste 
en verskille kan slegs deur deeglike ontleding geïnterpreteer, evalueer en vergelyk word om 
die navorsing teoreties van belang te maak (Calandra 2020:1; Pickvance 2001:17). 

Rekenaartegnologie is gebruik om sleutelwoorde te vind en te groepeer. Dit sluit in elemente 
van die omvattende ruimte van Killarney en Galway (geskiedkundige beskrywings is uitgelaat), 
geboue, waaronder Muckross House, die ou Broederhuis (insluitende die name Oir Bhealach 
en Muckross Adby wat ook na die ou Broederhuis verwys), die nuwe Broederhuis (wat ook as 
die Fransiskaanse Broederhuis bekend staan) en die kerk in Killarney. Verder is inligting 
onttrek wat die woorde “pubs”, “kroeg”, of “kroeë” bevat. Die kriterium huis/huise/huisies  
het baie inligting opgelewer en gevolglik is beskrywings waarin die woorde broederhuis, 
pakhuis, stadhuis, drankhuis, koningshuis, washuis, herehuis, ouetehuis, wapenhuis, buitehuis, 
ensovoorts voorkom, uitgelaat en is slegs beskrywings van huise in die dorpe of op plase 
onttrek. Hierdie groep is verder verfyn om te vergelyk hoe plaashuise, vervalle huise en 
dorpshuise beskryf word. Laastens is beskrywings van paaie/strate/lane/weë in enkelvoud  
en in meervoud onttrek. Omdat Schoeman se beskrywings ten opsigte van hierdie element 
omvattend is (387 beskrywings is gevind), is Winters se 22 beskrywings as basis vir die 
vergelykende ontleding gebruik. 

3. Teoretiese konteks: Ruimte 

Aangesien hierdie navorsing ’n ondersoek na die aanwending van ruimtelike elemente in die 
Ierse dagboeke van Schoeman teenoor die ruimtes in die boek van Winters ten doel het, is dit 
belangrik om die teoretiese agtergrond van ruimte as literêre begrip te beskryf. 

Ruimte het meer as een betekenis en bevat vele komplekse fasette. Harvey (2004:1) beskou 
ruimte byvoorbeeld as een van die mees gekompliseerde begrippe in die taalkunde en skryf 
dat, indien ’n mens ruimte probeer definieer, jy verlore kan raak in ’n “labyrinth of 
complications”. Harvey is gevolglik van mening dat die betekenis van ruimte altyd afhanklik 
sal wees van die konteks waarin dit gebruik word. Soos deur Ingham (2007:73) en Foucault 
(1986:23) verduidelik word, sluit ruimte ook uiterlike en innerlike ruimtes, openbare en private 
ruimtes, familie- en sosiale spasies, statiese en dinamiese ruimtes, en psigiese, kulturele, 
bruikbare, werk- en ontspanningsruimtes in. Ruimte verwys dus nie net na plek of omgewing 
nie, maar ook na ’n groot verskeidenheid vorme, kringe of dimensies (Brink 1989:118). 

In die letterkunde verwys ruimte na ’n metaforiese spasie; die omgewing waarin die karakters 
van ’n narratief leef en waarin die aksie van ’n narratief plaasvind (Dennerlein 2019:1; Ryan 
2014:2). Die aanlyn blad, Literêre terme en teorieë (L.T.T. 2021), definieer narratiewe ruimte 
as die ruimtelikheid van die fiktiewe wêreld waarin die epiese handeling plaasvind. Brasher 
(2017:180–2) beskryf narratiewe ruimte as “the space of the story world, or the spaces and places 
that make up the physical environment in which the characters of a narrative live and move”. 

Ryan (2014) vergelyk die verskil tussen narratiewe ruimte en konkrete ruimte met die ruimte 
van ’n verhoog (narratiewe ruimte), en die ruimte buite en rondom die verhoog (die konkrete 
ruimte). Ryan verdeel hierdie narratiewe ruimte in vyf onderskeidende en soms oorvleuelende 
kategorieë: 

• Ruimtelike rame (“spatial frames”) – die onmiddellike omgewing van die gebeure en 
die plekke waarin die narratief plaasvind en waarin ’n karakter beweeg. ’n Ruimtelike 
raam kan op konkrete ruimte of verbeelde ruimte geskoei wees. 

• Agtergrond (“setting”) – die algemene, sosiaalhistoriese, of geografiese omgewing 
waarbinne die handeling plaasvind. Volgens Britannica (2021) is agtergrond die plek 
en tyd waarin die aksie van ’n narratief plaasvind, en dit sluit die fisiese en sosiale 
omgewing in. 

• Storieruimte (“story space”) – die ruimte wat direk met die storie/verhaal verband hou 
soos uitgebeeld deur die aksies en gedagtes van die karakters. Dit sluit in al die 
ruimtelike rame en al die ruimtes wat in die teks genoem word. 

• Narratiewe wêreld (“narrative (or story) world”) – Hierdie ruimte sluit aan by die 
storieruimte en is gegrond op die leser se verbeelding, kennis van kultuur en die wêreld 
as ’n “coherent, unified, ontologically full and materially existing geographical entity” 
(Ryan 2014:3). 

• Narratiewe heelal (“narrativization”) – die ruimte soos uitgebeeld in die narratief is die 
wêreld en al die nie-feitelike wêrelde wat deur die karakters gekonstrueer word in die 
vorm van gelowe, wense, vrese, spekulering, hipotetiese denke, drome en fantasieë. 

Uit Ryan se teorie spruit daar ’n duidelike onderskeid tussen konkrete ruimte en abstrakte ruimte 
(De Kock 2014:137; Bezuidenhout 2013:21): 

• ’n Konkrete ruimte is die fisiese plek of omgewing waarin die karakters woon en waarin 
die handeling op ’n gegewe tyd plaasvind (Du Plessis 2013:7). Hierdie konkrete  
plek kan ’n huis, ’n werkplek, ’n plaas, ’n kamer, ’n berg, of enige ander fisiese plek 
wees. Brink (1989:118) en Ryan (2014) noem hierby aspekte van die omgewing op, 
byvoorbeeld die landskap, weerstoestande, klimaat en seisoene, en kulturele aspekte, 
soos kleredrag, kuns, musiek, objekte, ensovoorts. Volgens Bachelard (1994:38) het 
konkrete ruimte ’n verrykende impak op die gemoed, gees en optrede van die mens, 
omdat die mens kwalifiserende en simboliese waarde aan konkrete plekke heg. Die 
konkrete ruimte word nou verweef met die mens se abstrakte belewenis van die ruimte: 
’n huis, byvoorbeeld, huisves ’n mens se drome, herinneringe, ideale en ervarings, sodat 
die huis en emosies één ervaring word waartussen die mens nie sonder doelbewuste 
denke kan onderskei nie (Bezuidenhout 2013:21). 

• Abstrakte ruimte is die ruimte wat deur die skrywer geskep of gebruik word en waarin 
die gebeure van die narratief plaasvind. Dié ruimte behels, in die woorde van Brink 
(1989:119–21), “karakters se kulturele, sosiale, religieuse, politieke, ideologiese, 
historiese en ekonomiese ervarings, psigiese ervarings, herinneringe, drome en ideale”. 
Al dié faktore werk mee om die werklikheidsbeeld en identiteit van die karakter te 
bepaal – wat, volgens Brink, op sigself deel van die abstrakte ruimte is, en wat direk 
verband hou met die menslike ervaring. Hierdie band wat die abstraksies van ruimte 
met die karakters se ervarings het, dui op die onskeibaarheid van karakter en ruimte, 
handeling en tyd. Ruimtes en objekte bestaan in die epiek nie ter wille van hulleself nie, 
maar ter wille van die abstrakte betekenis wat dit het (L.T.T. 2021). 

Die ruimtelike teorie van Ryan, soos hier bo bespreek, sluit aan by die teorie van Wesley A. 
Kort (2004). Kort (2004) ondersoek die wisselwerking tussen fisiese ruimte, denkruimte en 
sosiale ruimte in die letterkundige narratief (Rivers 2007:270; Bezuidenhout 2013:15), en 
ontwikkel die teoretiese raamwerk “human place-relations” waarin hy aandui hoe begrip van, 
en interaksie met plek die narratief beïnvloed. Kort verdeel hierdie “mens–plek-verhoudings” 
in drie groepe: kosmies of omvattend (“cosmic or comprehensive”), sosiaal of polities (“social 
or political”), en persoonlik of intiem (“personal or intimate”) (Lucas 2005:145): 

• Omvattende/kosmiese ruimte sluit die natuur en alle natuurlike aspekte in, byvoorbeeld 
weersomstandighede, natuurelemente en seisoene, die see, die land, die lug, en lewende 
wesens, soos plante en diere (Bezuidenhout 2013:17). Kort (2004:154) verkies 
“omvattende ruimte”, eerder as “natuur”, om ook menslike ingryping in die natuurlike 
ruimte in te sluit. Dit sluit met ander woorde herskepte landskappe, soos saailande, 
tuine, parke, wandelroetes, plantasies, ensovoorts, in. 

• Lefebvre (1991, soos aangehaal deur Fuchs 2019:132) stel dat die mens self sosiale 
ruimte en sosiale verhoudings skep. Uit hierdie gedagte vloei die sosiale en politieke 
ruimte soos deur Kort beskryf. Die sosiale en politieke ruimtes sluit alles in wat deur 
die natuur en deur die samelewing geskep word, byvoorbeeld lewende wesens, dinge, 
voorwerpe, tekens en simbole. Volgens Kort (2004:169–70) skep sosiale ruimte in  
’n narratief die spanning tussen die individu en die breë samelewingstrukture. Sosiale 
ruimte, soos deur Kort beskryf, fokus dus op sosiaalpolitieke omstandighede, die 
politieke domein as openbare ruimte (Du Plessis 2013:163); op sosiale stelsels  

soos kapitalisme, kolonialisme, patriargie en hetero-normatiewe ordes (Bezuidenhout 
2013:14); op huishoudelike omstandighede, klasongelykheid, genderverhoudings, die 
apartheidsbestel, en sosiaalekonomiese en kulturele faktore (Brink 1989:119). 

• Kort (2004) baseer sy beskrywing van intieme/persoonlike ruimte op die klassieke 
studie van Bachelard (1963), waarin Bachelard die wedersydse verhouding tussen mens 
en intieme ruimtes ondersoek – spesifiek die ruimtes binne ’n huis. Bachelard beskryf 
“domestic spaces both internally and externally, from cellar to garret, the implication 
of corners, keys and locks, spaces within furniture, and spatial shapes such as the  
nest and the shell” (Bachelard 1994:14–5). Viljoen (2002:3) skryf dat private ruimtes 
ook die liggaam, familie, persoonlike lewe, intimiteit, passie, versorging, toevlugsoord, 
reproduksie en die innerlike insluit. 

Vir Kort (2004) gaan dit dus oor hoe die literêre narratief met die omvattende, sosiale en 
intieme ruimtes omgaan en hoe ruimtelikheid in “plek” omskep word. Hierdie ruimtelikheid of 
“plek” word beïnvloed deur kultuur en deur tyd (Ravysts 2006:146). 

• Kultuur is “die algemene kernwaardes waarvolgens ’n groep mense handel” (De Kock 
2014:95). Kultuur is dus onlosmaaklik deel van die mens se ruimtelike ervaring en dit 
sluit dié dinge in wat die mens elke dag doen en die wyse waarop mense in die wêreld 
waarin hulle beweeg sin maak (Du Plessis 2013:7; De Kock 2014:96). Greyling 
(1984:16, 57) noem dat kulturele ruimte ook die gewoontes, wette, sosiale rolle en 
openbare verwagtings van die mens insluit, met die gevolg dat kultuur in omvattende, 
sosiale, persoonlike, konkrete en abstrakte ruimtes uitgebeeld kan word. 

• Soos reeds genoem, bestaan elke letterkundige werk uit die basiese struktuurelemente 
karakter, handeling, ruimte en tyd. Narratiewe ruimte is nou verbind aan tyd: alle 
gebeure vind in ’n sekere tyd plaas, hetsy in die verlede, hede of toekoms, of dit verwys 
na seisoene, die tyd van die dag of nag, of, byvoorbeeld, na aankoms of vertrek (Ravysts 
2006:146; Greyling 1984:16). Die verbintenisse tussen ruimte en tyd, die tydruimtelik-
heid, staan as chronotopieë bekend (Van Eck 1986:340; Ravysts 2006:147). Narratiewe 
verbeelding as letterkundige opvatting word aan die Russiese filosoof Mikhail Bakhtin 
toegeskryf. Bakhtin (1982, soos bespreek in Ravysts 2006:147), toon aan hoe chrono-
topieë die epiek deur eeue kenmerk: 

In the literary artistic chronotope, spatial and temporal indicators are fused  
into one carefully thought-out, concrete whole. Time, as it were, thickens, takes 
on flesh, becomes artistically visible; likewise, space becomes charged and 
responsive to the movements of time, plot and history. 

Tyd en ruimte is dus, volgens Bakhtin, nou verwant (Ravysts 2006:148) en albei kan die wyse 
waarop ’n skrywer ’n narratief weergee beïnvloed. Verder beklemtoon Bakhtin dat chronotopieë 
die boustene van ’n verhaal vorm, omdat die leser se verbeelding – die beeld wat die leser oor 
die spesifieke gebeure vorm – deur tyd en ruimte georden en verander word (Ravysts 2006:148). 

Die voorafgaande bespreking van narratiewe ruimtelikheid en die ruimtelike teorieë van Ryan 
(2014) en Kort (2004) sal gebruik word om ’n raamwerk vir die ontleding van sekere ruimtelike 
aspekte in die twee Ierse dagboeke van Schoeman en die boek van Winters te skep. Die 
raamwerk word ook aangevul deur die ruimtelike elemente soos gebruik deur Lefebvre (1991, 
in Fuchs 2019), Bachelard (1963), Bakhtin (1982, in Ravysts 2006) en Harvey (1994; 2004), 

met die doel om ’n volledige beeld van die aanwending van ruimtelike elemente uit die teks te 
verkry. 

Vir die doeleindes van hierdie artikel word narratiewe ruimte in drie kategorieë verdeel: 

1. Die ruimte waarin die narratief plaasvind: Hieronder kan gelys word ruimtelike rame 
(waar die gebeure plaasvind), kulturele, sosiaalhistoriese en geografiese agtergrond,  
die konkrete ruimte waarin die verhaal afspeel en, laastens, die omvattende, kosmiese 
ruimte wat die natuur en omgewing insluit. Die tekste wat vir die doeleindes van hierdie 
artikel ontleed word, is geskryf met Ierland as agtergrond, met die subruimtes Killarney 
en Galway. Omvattende ruimte sluit in beskrywings van die natuur, die geboue en die 
omgewing soos deur beide skrywers bespreek. 

2. Die ruimte soos in die narratief deur die skrywers uitgebeeld: Hierdie aspek sluit in die 
storieruimte soos uitgebeeld deur die verteller (in dié geval die skrywer/s), die epiese 
ruimte (in dié geval kan sekere historiese gebeure wat vertel word hieronder ingedeel 
word), die abstrakte ruimte (soos deur die skrywer geskep om ’n verhaal te vertel), die 
sosiaalpolitieke, fisiese en konkrete ruimte (geskiedkundige feite, kulturele aspekte, 
sosiaalekonomiese aspekte, politieke feite en/of omstandighede), en ook die intieme  
en persoonlike ruimte (die persoonlike ruimtes van die verteller/skrywer wat ook die 
verteller se emosies kan bevat). Die geskiedkundige beskrywings wat die skrywers 
verskaf, sal nie ontleed word nie, maar slegs waar nodig ter illustrasie genoem word. 

3. Die ruimte soos die leser van die narratief die ruimte beleef: Dit behels die narratiewe 
wêreld en/of narratiewe heelal soos die leser dit deur die lees van die teks beleef. 
Hierdie ruimte is gegrond op die leser se verbeelding, kennis, kultuur, vrese, drome, 
geloof, ensovoorts, en hierdie belewenis/se is gebaseer op die manier waarop die 
skrywer die narratief geskep het. Die wyse waarop die skrywers van hierdie artikel die 
ruimtelike beskrywings beleef het, sal in hierdie kategorie weerspieël word. 

Samevattend kan hierdie drie kategorieë en die toepassing daarvan deur die volgende raamwerk 
uitgebeeld en verduidelik word. Die invloed en belang van tyd (wat tydsverloop, tydsverskil 
en tydruimtelikheid insluit) word ook deur die raamwerk aangedui. 

Figuur 1. Narratiewe ruimte soos ondersoek in hierdie artikel 

Op grond van die teorieë van literêre ruimte soos deur Ryan (2014) en Kort (2004) beskryf,  
is ruimtelike en tydruimtelike aspekte in drie kategorieë ingedeel om die raamwerk hierbo te 
skep waarvolgens die tekste van die twee Ierse dagboeke van Schoeman en die boek van 
Winters ontleed is. Omdat die belang van tyd onlosmaaklik deel van die narratiewe in al drie 
tekste vorm, geskied die ontleding deurgaans teen die agtergrond van tydruimtelikheid, wat 
tydsverloop en tydsverskil insluit. Die belang van tydsverloop word in die vergelykende tabel 
in paragraaf 7 uitgebeeld. 

  

4. Ruimte en tydruimtelikheid1 

Volgens Bachelard (1994:38) het konkrete ruimte ’n verrykende impak op die gemoed, gees 
en optrede van die mens, omdat die mens kwalifiserende en simboliese waarde aan konkrete 
plekke heg. Op dieselfde wyse heg die leser waarde aan ruimtelike en tydruimtelike elemente 
in ’n teks. In die voorafgaande afdeling is verduidelik dat ruimtelike elemente verskillende 
ruimtes kan insluit, soos onder andere konkrete ruimte, fisiese ruimte, sosiaalpolitieke agter-
grond, kulturele agtergrond, intieme ruimte en persoonlike ruimte. Emosionele ervarings of 
beskrywings vorm deel van die skrywer se intieme ruimte. Tyd speel in alle ervarings en 
ruimtelike elemente ’n rol, en as gevolg van die tydsverloop wat by die skryf van hierdie drie 
boeke van belang is, sal tydsverloop en tydsverskil kortliks verduidelik word. 

Karel Schoeman is in Oktober 1939 gebore (81 jaar voor die publikasie van Winters se boek) 
en gaan in 1961 as jong man van 21 na Ierland. Hy publiseer die twee Ierse dagboeke in onder-
skeidelik 1966 en 1968. Ria Winters word in November 1959 gebore en besoek Ierland vir die 
eerste keer in 1979. Sy is 20 jaar jonger as Schoeman, maar beide se eerste indrukke van Ierland 
word op ongeveer dieselfde ouderdom ervaar, hy was 21 en sy was 20. In ’n poging om meer 
oor sy lewe te leer, besoek Winters Ierland ná Schoeman se dood in 2018, wat 57 jaar ná sy 
eerste besoek aan Ierland plaasvind, en onderskeidelik tussen 52 en 50 jaar ná die publikasie 
van die Ierse dagboeke. Die opsomming van sy verblyf in Ierland in Die laaste Afrikaanse boek 

(2002:328–51) is gebaseer op sy notas en herinneringe 38 tot 41 jaar na sy besoek aan Ierland 
wat in hierdie dagboeke beskryf word. In die 57 jaar sedert sy verblyf in Ierland tot met Winters 
se besoek aan Ierland, het daar noodwendig baie veranderinge in Ierland plaasgevind – van 
hierdie veranderinge sal in die ontleding hier onder uitgelig word. As algemene waarneming 
kan egter gesê word dat, gedurende dié 57 jaar, die politiek en die kultuur noodwendig verander 
het, asook die omgewing: nuwe geboue is gebou en ou geboue is gesloop of het in onbruik 
verval, nuwe paaie is gebou, die landskap het verander: bome en plante het gegroei, is dood en 
is verwyder, nuwes is geplant of het gegroei, parke is uitgelê en nuwe lane en strate en 
woonbuurte is gebou. Ekonomiese veranderinge het ook plaasgevind en toerisme het uitgebrei. 
Al hierdie veranderinge het noodwendig ook ’n invloed op Winters se ervaring en die manier 
waarop sy die ruimtes beskryf. 

Hier onder verskyn ’n samevattende uitleg van die tydsverloop sedert Karel Schoeman in 1939 
gebore is, tot en met die publikasie van Ria Winters se boek in 2020. 

 

Figuur 2. Ontleding van die jare 1939 tot 2020 

Soos hier bo uitgebeeld, het ongeveer 57 jaar tussen Schoeman se eerste besoek aan Ierland en 
Winters se besoek aan Ierland in 2018 verloop. Winters noem dat, in die korrespondensie 
tussen haar en Schoeman, die verskil tussen die ou en die moderne Ierland soms ter sprake 
gekom het. Sy skryf dat Ierland gedurende die 1990’s ’n tyd van ekonomiese voorspoed beleef 
het en daarmee saam het vele veranderinge en uitbreidings plaasgevind wat die Iere gevolglik 
ook in wêreldburgers verander het. Sy skryf: “Karel Schoeman ken daardie Ierland nie en ek 
moes gaandeweg in ons korrespondensie merk dat hy dit ook nie wil ken nie. Die afstand in 
tyd was té groot. Die skisma het sy werk gedoen. Die Ierland van Karel Schoeman het ’n soort 
mite geword.” (RW74). 

Soos reeds genoem, gaan Schoeman na Ierland om as monnik opleiding te ontvang. Sy inspirasie 
was nie Ierland self nie, maar die kloosterlike lewe (Schoeman 2002:316). Schoeman skryf dat 
hy in 1961 in Dublin, Ierland, in reënweer aangekom het en met die neerstryk van die vliegtuig 
sien hy groen velde, “wuiwende bome en rustige strate, huise, heinings, mure” (KSa7), in die 
“teerheid van die Ierse lig”. Ten spyte van die voortdurende reën wat hy sedert sy aankoms 
ervaar het, ervaar Schoeman Ierland as ’n land van stilte, ’n wye land met skoonheid wat “nooit 
getem of vasgepen kan word nie” (KSb141). Die armoede, die agterlikheid en die politieke 

toestand van Ierland het hy misgekyk omdat hy oorweldig was deur ’n land wat “volslae 
Katoliek” was, ’n land met “groot en opsigtelike kerke, kloosters en liefdadigheidsinrigtings” 
(Schoeman 2002:328). 

Winters, aan die ander kant, is as jong meisie impulsief deur mooi foto’s na Ierland gelok: 
“foto’s van groen landskappe, geselsende mense, son wat skyn deur uitbundige wolke” 
(RW19). Sy besoek Ierland in 1979 vir die eerste maal, 15 jaar ná Schoeman in 1964 weer na 
Suid-Afrika teruggekeer het. Sy beskou die Ierland van 1979 dieselfde as wat die Ierland van 
1964 moes gewees het: ’n “land van konserwatisme, volkse gewoontes, grou weer en groen 
klip”. Sy onthou (40 tot 41 jaar ná haar eerste besoek) die reën, die grys wolke, ’n duistere, 
vreemde landskap met geel struike in ’n klam duisternis van donkergroen, met slingerende 
paadjies en velde met klipmuurtjies (RW21). Winters, wat met ’n Ier getroud is, beskryf “haar” 
Ierland as wild en woes; ’n plek van wasige heuwels, klipperige bulte, ou forte en bouvallige 
kastele (RW23). 

Tydsverloop en ouderdomsverskil sou noodwendig die neerpen van beide skrywers se eerste 
ervarings beïnvloed het, daarmee saam ook die emosionele ervarings van ’n jong Schoeman 
teenoor Winters se volwasse herinneringe wat sy eers na vele jare opteken. Haar besoek aan 
Ierland in 2018, wat sy doelbewus onderneem om in Schoeman se spore te gaan loop, sou weer 
deur ’n ander tydruimtelikheid beïnvloed word. 

  

5. Ruimtelike elemente soos gebaseer op Winters se “roete” 

Winters volg ’n spesifieke “kaart of roete” (RW12) tydens haar besoek aan Ierland. Sy besoek 
Killarney en spesifieke plekke in en om Killarney, die Muckross House, die ou Broederhuis en 
die nuwe Broederhuis. Vandaar besoek sy Galway, waar Schoeman tot in 1964 gewoon het. 
Gedurende haar reis teken sy haar ervarings van hierdie plekke, asook haar waarnemings van 
die omgewing, op. Vervolgens sal hierdie plekke wat Winters besoek het, ondersoek word en 
gestel word teenoor enkele van Schoeman se ruimtelike beskrywings van dieselfde plekke. 

5.1 Killarney/Cill Airne 

En so het ek suidwaarts gekom waar die land geleidelik opswel tot blou bergreekse en 
die bome en struike weliger groei, en so het ek Cill Airne bereik, ’n grys stadjie tussen 
bome en berge waar ek – sou dit God behaag – die volgende jaar sal deurbring. (KSa17) 

Op 29 Augustus 1961 arriveer Schoeman in Killarney – wat hy Cill Airne noem na die Ierse 
naam – by die Broederhuis “op ’n effense heuwel, langs die Fransiskaanse Kerk, aan die rand 
van Killarney” (RW26). Cill Airne beteken “die kerkie van die wilde-pruimboom” (KSa32), 
wat volgens Schoeman na die koms van die Christene na daardie deel van Ierland in die begin 
van die Keltiese era verwys. Die Cill Airne wat Schoeman beskryf, was ’n rustige, grys klip-
dorpie met smal huisies met grys leidakke, “dig aanmekaargeskaar” (KSa21). Verder was daar 
die Katedraal en Broederhuis, ’n paar kloosters, ’n markplein, ’n tegniese kollege, ’n skool en 
’n sielsiekehospitaal (KSa31). Voorts beskryf Schoeman Cill Airne as ’n Ierse katedraalstadjie 
wat die middelpunt van die Ierse toeristebedryf was (KSa22): in die somer vol mense en  
busse, in die winter vredig en rustig; ’n gewone, onopgesmukte dorpie, “sonder neonreklame, 
aanplakbiljette en blêrkaste” wat dié wat lawaai soek, doods en vervelig sou vind (KSa106). 

Winters (RW26–31) daarteenoor, beskryf Killarney (soos sy dit in 2018 beleef het), as ’n besige 
toeristedorp tussen mere en woude, met ou eike en taksusbome en ’n blou, wasige see in die 
verte. Deur die middedorp van Killarney loop Middeleeuse sigsagpaaie, behang met helder 
reklameborde en vol “toeriste met sonbrille en wit arms” (RW29). Rondom Killarney is daar 
nou ’n moderne snelweg terwyl busse steeds die ou, “slingerende smal hoofweg” rondom die 
dorp oorneem (RW26). 

Schoeman beskryf ook die natuur rondom Killarney soos hy dit waargeneem het: die 
kerktorings tussen die bome, die silwer skittering van die mere, die berge donker en wasig 
onder wolke wat met reën gestreep is. As die novises gaan stap, sien hy die villas tussen die 
velde en koringlande, die kronkelgang van plaaspaaie, groen velde waar vetbeeste wei: “velde 
so blink en helder soos smarag” (KSa20), die landskap ’n mosaïekpatroon van groen, lae 
klipmuurtjies en velde wat goud met brem staan. Hulle stap gereeld oor die heuwel tussen die 
stekelrige brembossies deur en van bo sien hulle die groen deining van die landskap en wolke 
wat “aangeja kom en die berge gevlek word met die wisseling van sonskyn en reën” (KSa19). 

5.1.1 Muckross House 

Net buite Killarney, aan die oostelike kant van die Middemeer, is Muckross House – ’n villa 
met 65 kamers in die Engelse Tudorstyl gebou. “Vertonerig en selfbewus kyk die enorme 
herehuis oor die kortgesnyde grasperk uit”, langsaan lê die meer, vlak, “grys-blou en swyg” 
(RW30). Tans is die huis die middelpunt van die Killarney Nasionale Park. Winters noem dat 
sy nie in die huis was nie, maar dat sy “kan raai hoe die interieur lyk: hemelbeddens, Persiese 
tapyte, wit porseleinware met groen klawertjies, blink silwer, portrette aan die mure en 
kamerskerms in die slaapkamers wat met tonele uit die imperiale tyd beskilder is” (RW30). 

Schoeman het in Mei 1961 na Muckross House gestap, “langs paaie waar die son in die 
lindebome gloei”, “deur die groen velde waar lammers wei agter die ooie aan” (KSa79), deur 
’n “koel en vredige park” (KSa78), na ’n ou huis met baie vensters en baie skoorstene, omring 
deur grasvelde “sag en egaal soos ’n tapyt” (KSa79). Die huis het egter in stilte gelê, die 
blindings was neergetrek voor die vensters en die kamers was leeg. Schoeman skryf (in sy 
belewenis van die historiese tyd wat verstryk het) dat die huis ver van die dorp en alle mense 
lê, “ver ook van ons, jare en jare ver” (KSa79). 

5.1.2 Ou Broederhuis/Oir Bhealach/Muckross Abdy 

Vanaf Muckross House is Winters na die Muckross Abdy. Hierdie ruïne was die voorganger 
van die nuwe Broederhuis in Killarney wat die Fransiskane in die 19de eeu gebou het, en waar 
Schoeman in 1961 gaan woon het. 

Winters beskryf die ruïne, die “oorblyfsels van die ou Broederhuis by Loch Leane” (as “Loch 
Lein” deur Schoeman gespel), as ’n “indrukwekkende stuk bouwerk”. ’n Groot gedeelte van 
die gebou is in 1652 deur die Britte verwoes, maar tog is die ruïne nie heeltemal bouvallig nie. 
Die statige vierkantige toring van die gietysterklok het bly staan, so ook die “hol gotiese venster 
wat die blou lug anderkant laat deurskyn” (RW31). Vanaf die “verhewe altaar” loop die 
kloostergang met “sy suile wat ’n uitsig op die hart van die klooster bied” (RW32), met pilare 
in pastelkleure van ligroos, sagte oker en vaalgrys waarop talle besoekers hulle name en datums 
oor die mure en grafstene “gekras” het (KSa66). Schoeman noem die ruïne op sy Ierse naam: 
Oir Bhealach, die klooster langs die oosterpad. Oir Bhealach is naby die kus van Loch Leane/ 

Loch Lein geleë (KSa66), ’n beskeie klipgebou met ’n binnehoffie oorskadu deur ’n groot 
taksusboom (KSa69–70). 

Winters (RW32) skryf dat hierdie taksusboom nie sommer ’n boom is nie, maar ’n groot boom; 
dik en fier en regop met ’n rooibruin stam en ’n spiraalvormige struktuur met takke in ’n 
omgekeerde driehoek bokant die mure. “Dis ’n eeueoue taksusboom wat die monnike op ’n 
tyd in die middel van hul gemeenskap geplant het.” Volgens Schoeman is daar ’n legende wat 
sê dat as iemand ’n tak van hierdie boom afbreek, die boom sal begin bloei en die mens sy lewe 
sal verloor (KSa70). Winters ervaar die besoek aan die boom as besonder emosioneel (intieme 
ruimte), nie net omdat sy vir die eerste keer ’n taksusboom sien nie, maar omdat dit dié 
spesifieke boom is, die boom wat Schoeman ook tydens sy verblyf in 1961 gesien het. Die 
foto’s wat sy van die boom neem, kan sy nie aan Schoeman stuur nie (RW32), wat die 
emosionele ervaring vir haar veral roerend maak. Winters ervaar dat die boom met haar praat, 
dat hy sê dat hy Schoeman gesien het, en dat sy nie hartseer moet wees nie (RW32). Hierdie 
spirituele ervaring bevestig veral dat Winters se ruimtelike ervaring beïnvloed is deur haar 
soeke na Schoeman se wêreld.  

Muckrose-ruïne was die voorganger van die nuwe Broederhuis in Killarney wat die Fransiskane 
in die 19de eeu gebou het. 

5.1.3 Nuwe Broederhuis en kerk in Killarney 

Vanaf die ruïne is Winters na die nuwe Broederhuis en die kerk wat uit Oir Bhealach se  
ou stene gebou is, ’n groot steenmassa “tussen die bome op die hoogte” (KSa94). Winters 
beskryf die geboue as “groot, grys en kragtige geboue” op ’n effense hoogte met 15 trappies 
verwelkomend agter ’n swart, gotiese hek (RW33). Die nuwe Broederhuis is gebou op die 
heuwel, die skapeheuwel, wat later die naam Martelaarsheuwel gekry het omdat verskeie Ierse 
leiers op hierdie heuwel, wat toe Cnoc na gCaorach geheet het, opgehang is (KSa32; RW26). 

Winters ervaar die toneel binne die kerk as volmaak, die atmosfeer as suiwer (RW34): “Die 
grasieuse aansig van die enorme altaar, die twee sy-altare, die beelde en die warm, sobere 
skakerings van die eikehout, die hek waar Jesus aan die kruis die weg versper” gee aan haar ’n 
“rustige gevoel” (RW37). Die mosaïeke aan die sykante vertoon gotiese krulle, vermeng met 
Keltiese weefpatrone, die ontwerp “beheersd en kalm” (RW36). Hier kry die leser weer ’n blik 
op Winters se intieme ruimte, die stilte en rustigheid wat sy ervaar het, dra sy oor aan die leser 
deur die toneel as kalm en volmaak te beskryf. 

Opvallend vir Winters is die groot brandskildervensters: “fyn ambagswerk van ligblou, 
donkerblou, pers en rooi straal deur vyf langwerpige ruite en drie rosetagtige boligte” (RW37). 
Sy ervaar dat die “dooie vensters lewe, die skaduwee trek oor die kristal, die hart brand” 
(RW36). Weer eens raak die leser deel van Winters se persoonlike ruimte, kan die leser haar 
verwondering aanvoel, die kleure so te sê sien skyn. Winters noem dat Schoeman nooit die 
brandskildervensters of die Keltiese mosaïeke genoem het nie, dalk omdat hy “in sy vroeë 
werke veral gevoelig was vir die invloed van landskappe en sosiale ruimtes en nie soseer vir 
die binnekant van geboue nie” (RW37). 

Hierna besoek Winters die Broederhuis waar Schoeman en die novises “op die boonste 
verdieping van die gebou” (KSa18) gebly het. Dit blyk dat die woonhuis tans uitverhuur word 
en dat die biblioteek waarin Schoeman soveel ure spandeer het, as winkel gebruik word 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1b4 
 

 106 

(RW38). Winters kon dus nie die gebou beleef soos dit in 1961 moes gewees het nie, maar 
beskryf enkele aspekte uit daardie tyd wat nog dieselfde blyk te wees: “Die trap wat na die  
ou Broederhuis op die boonste verdieping lei, die houtkoorbanke, die rooibruin vloerteëls, die 
vensters, die vyftig jaar oue sentrale verhittingselemente” (RW38). Schoeman skryf nie veel 
van die Broederhuis nie, maar soos Winters telkens noem, was dit die natuur wat hom opgeval 
het, die “dromende groen velde” agter die Broederhuis waar die beeste wei (KSa38), die 
varings op die heuwels, die kronkelende paadjies tussen die heinings en die “pers skynsel op 
die takke van die hegge” (KSa38). Die Broederhuis was tóg vir hom belangrik. Hy skryf dat, 
ná elke uitstappie, “keer ons terug huis toe, terug na die Broederhuis. Dit is waar ons hoort en 
waar ons wil wees” (KSa39). 

Winters ervaar in die tuin van die Broederhuis iets van Schoeman se ervaring oor die tuin en 
gee weer ’n blik op haar intieme ruimte: onder die helderblou hemel stap sy deur die tuin tussen 
mooi rooi rose, oor “strak paadjies en groen gras”, met “struike, bome, ’n fonteintjie, wit 
beelde” en ’n muur daar rondom. Sy kyk as’t ware met Schoeman se oë na die tuin, na die 
bykans loodregte son wat “skerp skaduweetjies onder die blomstruike se blaadjies [maak] sodat 
die bossies ’n gespikkelde aansig kry” (RW39). Sy wonder hoe haar besoek sou gewees het as 
dit gereën het, of sy ’n groter konneksie met Schoeman sou ervaar het as dit koud en nat was. 

Vanaf Killarney is Winters na Galway, waar Schoeman die tweede deel van sy verblyf in 
Ierland deurgebring het. 

5.2 Galway 

Schoeman publiseer die tweede Ierse dagboek in 1968, vyf jaar nadat hy op 11 Oktober 1962 
in Galway, of Gaillimh soos hy dit genoem het, aangekom het. Weer eens moes tyd ’n invloed 
op sy beskrywings en herinneringe gehad het. Hy beskryf Galway as ’n “stad aan die weskus, 
vasgevang tussen vlak land, wye see en hoë hemel; ’n stad wat mymerend droom, soos soveel 
Ierse stede, oor vergange glorie; én ’n stad waar Iers nog aanhou nadat dit elders reeds na 
uithoeke gewyk het” (KSb5). Schoeman onthou vredige villas langs ’n voorstedelike pad, 
dakke en torings en skoorstene wasigblou, ’n hoë muur, die kollege tussen grasvelde en bome, 
en ’n “tuin wat daal na die wye silwer stroming van die Coirb” (KSb5). Ten spyte van die 
skoonheid wat Schoeman beskryf, sien hy ook die “eensaamheid en weemoed” van die ou stad, 
die ou geboue en grys huise wat teen mekaar vasgedrom staan, die “strate wat buig en draai en 
in mekaar verlore gaan”, en trappe wat deur die voete van geslagte weggeslyt is (KSb9). 

Winters beskryf Galway – soos sy dit van haar 1981-ervaring onthou – as ’n verarmde stad met 
’n Middeleeuse struktuur (RW43), met rye armoedige skakelhuisies sonder voortuin, almal 
grouwit geverf, met hout- of groengeverfde deure wat afskilfer. Weerskante van die nou 
straatjies onthou sy die klein winkeltjies, sommige met toegetimmerde vensters en sypaadjies 
van verkrummelde beton (RW44). 

Die Galway wat Winters in 2018 besoek, is egter opgeknap ná die ekonomiese opbloei met die 
eeuwending. In die middestad is die huisies nou rooi, blou, groen of geel geverf, die hoofpaaie 
is opgeknap en verbypaaie is aangelê (RW48). Die restaurante is oorvol en tafels en stoele  
strek tot op die straat. Bo die tafels hang “lintjies en vlaggies, en die gewels is behang  
met reklameborde wat by die geboue uitsteek” (RW51). Toeriste ry in “gepantserde swart 
dubbeldekkerbusse met blindings voor die vensters” wat die paaie in nagmerries verander 

(RW48). Vir Winters is haar besoek aan Galway duidelik teleurstellend: “Galway het verander 
in ’n kermis”, sluit sy haar herinnering af (RW51). 

  

6. Huise en pubs as ruimtelike elemente 

Soos aangedui in die raamwerk vir hierdie artikel, beeld ’n skrywer die fisiese of konkrete 
ruimte uit met die doel om aan die leser sy of haar eie waarneming oor te dra. Hierdie 
waarnemings kan alle ruimtelike en tydruimtelike elemente insluit, afhangende van die skrywer 
se keuse. Schoeman se werke is bekend vir die wyse waarop hy ruimte “geskilder” het (RW39). 
Vir hierdie artikel is beide Winters en Schoeman se waarnemings en beskrywings van die Ierse 
pubs en die huise/huisies van Ierland belangrik in die konteks van tydruimtelikheid. 

6.1 Ierse huise 

Tydens haar besoek aan Galway merk Winters die “rye armoedige huisies” aan weerskante van 
die strate op: “skakelhuisies sonder voortuin, almal dieselfde kleur, maar grouwit, met hout- of 
groengeverfde deure wat afskilfer (RW46). In die middestad is party huise rooi, blou, groen  
of geel geskilder” (RW47). Sy skryf dat die “boerehuise, die vuur, die grasdakke wat lek, die 
platgetrapte modderige kleivloere en die skemerdonker” Schoeman se verbeelding aangegryp 
het (RW65). Selfs in sy biografie maak hy melding van die “primitiewe boerehuisies met 
grasdakke laag agter fokasiaheinings” (Schoeman 2002:329), wat daarop dui dat die huisies ’n 
indruk by hom gelaat het. In ’n weemoedige toon skryf hy: “Dit is wat ons oorsee as tipies lers 
beskou, maar wat in Ierland self besig is om te verdwyn, hierdie cottages” (KSb25). 

In albei die Ierse dagboeke beskryf Schoeman die huisies in die dorpe en op plase, die ou huise, 
die herehuise, die skakelhuise en die huise met strooidakke. Die huise in die Killarney en 
Galway van 1961 en 1963 beskryf hy meestal as klein, “saamgeskaarde” huisies of skakel-
huisies met “klein tuintjies langs smal straatjies”, sommige met malvas op die vensterbanke 
(KSa22), huisies wat “in ’n hoek wegkruip” (KSa26), opgetooi met helder verf en Ierse name 
(KSa55; KSb26, 50). 

Schoeman beskryf ook die plaashuisies tussen die deinende groen velde: plaashuisies wat 
“ongemerk saamvloei tot gehuggies” (KSa15), “gemoedelike plaashuisies tussen groentetuine 
en velde waar skape wei” (KSa20), helderwit plaashuisies wat “onder strooidakke wegduik” 
(KSb30), plaashuisies wat aan die grys kliprante “vasklou” (KSb91), en “skuilhou tussen 
hooimiedens en turfstapels” (KSb126). 

Dit is opvallend dat Schoeman veral die verval van die huise opmerk: ou herehuise waarvan 
die “dae van hul heerlikheid” verby is, huise wat “tot ’n val” gekom het, hulle “swier” verby, 
hulle staan “verlore en verlate”, sommige net ’n massa puin, ’n “skelet” van wat hulle eens 
was, die groot ysterhekke “verroes en verwaarloos”, die klipmure verkrummel en die deure en 
vensters met planke toegespyker (KSa55; KSb26). Die meeste van hierdie ou huise staan 
sonder ruite, met verweerde dakke (KSa27), sommige afgebrand, ander staande met hulle baie 
vensters en onreëlmatige skoorstene (KSa79), met ou, weggeslytte trappe na onbekende 
bestemmings in verwaarloosde tuine (KSa57; KSb89). 

Deur die personifikasie van die huise (huise wat wegkruip, vasklou, staan, saamskaar, 
ensovoorts) word die leser bewus van die indruk wat die huise by Schoeman gelaat het. 
Alhoewel sommige van die huise of huisies – veral die plaashuise op die groen landerye en die 
heldergeverfde huise in die dorp – vir hom aanskoulik was, ervaar die leser dat sy emosionele 
ervaring teenoor die verval van die huise groter was, veral as hy beskryf hoe die huise verroes 
en verwaarloos, verlore en verlate is. Weer eens slaag Schoeman daarin om ’n beeld te skilder 
waarmee die leser kan identifiseer. 

Naas die uitbeelding van die huise, kerke en kastele, beeld beide Schoeman en Winters ’n 
belangrike ruimtelike aspek van Ierland uit in die beskrywings van die pubs in Ierland. 

6.2 Ierse pubs 

“Dis wat die lere doen. Pub toe gaan.” Só skryf Winters oor die Iere se liefde vir hulle kroeë – 
hulle pubs; “die universele Ierse toevlugsoord” (RW21). Schoeman beskou die Ierse pubs as 
die ankerstene van die daaglikse lewe in Ierland; met pubs om amper elke hoek (KSa12). 
Hierdie pubs is die kuierplek vir “volledige gesinne, ouers, kinders, oupas, oumas, almal” skryf 
Winters (RW22), of dit nou is om na ’n wedstryd te kyk of om byeen te kom en iets te drink 
na ’n begrafnis. Die Iere drink ook eerder whiskey as koffie (RW21), en “vele soorte biere, 
ales” (RW22). Schoeman beskryf die pubs as gemoedelike vergaderplekke en die middelpunt 
van die sosiale verkeer (KSa11; RW24), wat “lig en warmte en stemme en musiek” (KSa34) 
uitstraal en min met Suid-Afrikaanse kroeë gemeen het (KSa13). Volgens Winters is sommige 
pubs honderde jare oud, ander is klein en stink, terwyl party weer mooi is met “spieëls, 
brandskilderglas en houtsneewerk” (RW47). Schoeman beskou die woorde “kantien, kroeg, 
drankhuis” as “koue, lae name” om die “gemoedelikheid van ’n pub” te beskryf (KSa12), die 
pubs waar lig deur die vensters “uitgloei” oor die donker strate en tussen die strakheid van die 
kerke heen (KSb113). 

  

7. Strate, paaie en lane as ruimtelike elemente 

Fisiese of konkrete ruimte soos deur die verteller of skrywer uitgebeeld, het ten doel om aan 
die leser ’n beeld oor te dra soos die skrywer dit óf waarneem óf op ’n spesifieke wyse aan die 
leser wil oordra. Kort (2004:154) sluit roetes (en soortgelyke woorde) onder die beskrywing 
van omvattende/kosmiese ruimtes in. Alhoewel paaie en strate ook as geografiese ruimte 
beskou kan word, word dit vir die doeleindes van hierdie artikel as fisiese ruimtelike element 
beskryf. Die volgende woorde is gebruik om die beskrywings van dié ruimtes te ontgin: straat; 
straatjies; strate; pad; paaie; paadjies; weg; weë; laan; lane en singels. 

Schoeman het in die Ierse dagboeke die paaie, lane, strate en weë van Ierland in vele vorme 
beskryf. ’n Totaal van 387 (232 beskrywings in die eerste dagboek en 155 in die tweede 
dagboek) verwysings kom voor en gevolglik is dit as een van die ruimtelike elemente by hierdie 
artikel ingesluit. Winters sluit in haar beskrywing van die plekke op haar “roete” (RW12) ook 
beskrywings van die paaie in. Haar beskrywings sal as basis gebruik word omdat Schoeman se 
beskrywings te omvattend vir hierdie artikel is. 

Winters beskryf die steil, modderige paaie van Ierland, strak en nou, die Middeleeuse sigsag-
paaie en verkrummelde paadjies en sypaadjies, en die slingerende hoofweg van Killarney 

(RW26), waar toerbusse “so groot soos huise” die hoofweg oorneem. Schoeman het ook 
gewonder hoe hierdie “motorbusse” langs die “smal, kronkelende paaie en strate” kon beweeg 
(KSa106). 

Schoeman se beskrywings van die strate, paaie en lane sluit beskrywende woorde in, soos 
rustig, kronkelend, interessant, breed, smal, stowwerig, eensaam, afgeleë, vredig, besig, skaduryk, 
reguit, steil, donker, nat, dromend, slingerend, grys en wit. In totaal gebruik Schoeman die 
woord “kronkelend” ten opsigte van die paaie 28 keer en “slingerend” vyf keer. Schoeman 
beskryf ook die paaie, strate en paadjies as plaas-, voet-, sy-, kort-, afdraai-, stof-, groot-, 
wandel-, ensovoorts. Net soos die geboue en die natuurskoon, slaag Schoeman daarin om deur 
middel van die verskillende paaie die ruimte feitlik visueel te skilder. 

  

8. Samevatting 

Die doel van hierdie artikel is om die ruimtelike uitbeelding van spesifieke elemente in  
Karel Schoeman se twee Ierse dagboeke, Berig uit die vreemde: ’n Ierse dagboek (1966), en 
Van ’n verre eiland: ’n Tweede Ierse dagboek (1968), te ondersoek teenoor die uitbeelding van 
dieselfde elemente deur Ria Winters in haar boek Reise met Schoeman: In die voetspore van 
die skrywer (2020). Spesifieke ruimtelike elemente soos deur beide skrywers beskryf, is in die 
konteks van die tyd wat verloop het ondersoek; eerstens ten opsigte van die tydsverskil tussen 
die tyd wat Schoeman in Ierland was (1961–1964) tot en met die besoek van Winters aan 
Ierland in 2018. Daarby is ander tydsverskille ook uitgelig, byvoorbeeld die verskil tussen 
Winters se eerste besoek aan Ierland in 1979 en Schoeman se eerste besoek in 1961. Die 
tydsverloop tussen die ervarings en die opteken van die ervarings is ook bespreek. Hieruit wou 
vasgestel word watter invloed, indien enige, die tydsverloop (van tussen 40 en 60 jaar) op die 
skrywers se belewenis van dié elemente gehad het. 

Ruimte, in die letterlike betekenis van die woord, word beskryf as ’n plek waarin dinge of 
mense kan beweeg of waarin dinge kan gebeur. In die letterkunde verwys ruimte egter na ’n 
metaforiese spasie; die omgewing waarin die karakters van ’n narratief leef en waarin die 
handeling van ’n narratief plaasvind. Die onderskeie ruimtes wat in hierdie artikel bespreek 
word, sluit in die historiese, geskiedkundige en algemene landskappe en plekke in Ierland, wat 
die leser in staat stel om ’n kognitiewe beeld van die ruimte in die genoemde literêre tekste van 
Schoeman en Winters te skep. Vir hierdie doel is ’n raamwerk voorgestel wat bestaan uit drie 
kategorieë: 

• Die ruimte waarin die narratief plaasvind; 
• Die ruimte soos in die narratief deur die skrywers uitgebeeld; en 
• Die ruimte soos die leser van die narratief die ruimte beleef. 

Bogenoemde drie kategorieë is gebruik om die volgende ruimtelike elemente in die boeke van 
Winters en Schoeman te ontleed en te vergelyk: 

• Killarney, as die plek wat Winters eerste op haar reis in 2018 besoek het en waar 
Schoeman in 1961 gewoon het; 

• Verskeie plekke in Killarney, wat insluit: 
o Muckross House – die herehuis in Killarney wat tans ’n museum is; 
o Muckross Abdy of die ou Broederhuis, die ruïne buite Killarney; en 
o Die nuwe Broederhuis en die Killarney kerk, waar Schoeman in 1961 sy 

onderrig begin het; 
• Galway, as die plek waar Schoeman gewoon het voordat hy in 1964 teruggekeer het na 

Suid-Afrika; 
• Die woorde huise, huisies is uit die tekste onttrek en ontleed om te vergelyk hoe Winters 

die elemente ervaar het en hoe Schoeman dit in 1961 tot en met 1964 beskryf en ervaar 
het; 

• Laastens is die voorstelling van paaie, strate en lane as ruimtelike elemente in die 
boeke ondersoek. 

Die verskille en ooreenkomste in die beskrywings van die genoemde ruimtelike elemente deur 
die skrywers word uitgebeeld deur die opsommende tabel hier onder. Deur hierdie tabel word 
die waarnemings van die skrywers beklemtoon, en die invloed van die tydsverloop word ook 
duidelik uitgebeeld. Winters se beskrywings wissel tussen die jare 1979 en 2018, en die invloed 
van die ekonomiese oplewing wat Ierland ervaar het, is opmerklik. In teenstelling hiermee is 
Schoeman se uitbeeldings beperk tot die jare 1961 tot 1968, nadat die tweede Ierse dagboek 
gepubliseer is. 

Ruimtelike element Karel Schoeman Ria Winters 

Killarney / Cill Airne ’n Rustige, grys klipdorpie, 
sonder neonreklame, 
aanplakbiljette en blêrkaste, 
geleë tussen silwer mere en 
wasige berge. 

’n Besige toeristedorp vol helder 
reklameborde en toeriste, geleë 
tussen mere en woude, met ’n 
blou, wasige see in die verte. 

Muckross House ’n Ou huis met baie vensters en 
skoorstene, die blindings 
neergetrek en die kamers leeg, 
omring deur parkgrasvelde. 

’n Enorme herehuis, vertonerig 
en selfbewus, omring deur ’n 
kortgesnyde grasperk. 

Ou Broederhuis / Oir 
Bhealach / Muckross Abdy 

’n Beskeie klipgebou met 
uitgebeitelde spitse, smal 
vensters, steil wenteltrappe en 
donker gangetjies. 

’n Indrukwekkende gebou met ’n 
statige vierkantige toring, hol 
gotiese vensters, ’n altaar, ’n 
kloostergang, en suile en pilare in 
pastelkleure. 

Nuwe Broederhuis en kerk 
in Killarney 

’n Groot steenmassa op die 
hoogte tussen bome en 
dromende groen velde waar 
beeste wei, met varings op die 
heuwels en kronkelende paadjies 
tussen die heinings. 

Groot, grys en kragtige geboue 
op ’n hoogte agter ’n gotiese hek, 
omring deur ’n tuin en ’n muur. 

Galway / Gaillimh ’n Stad met eensame, 
weemoedige ou geboue, 
vasgedromde grys huise, vredige 
villas langs strate wat 
deurmekaar buig en draai. 

’n Middeleeuse stad met 
armoedige, grouwit geverfde 
skakelhuisies en klein 
winkeltjies, sommige 
toegetimmer, en sypaadjies van 
verkrummelde beton. 

Huise Primitiewe, gemoedelike huisies, 
wit of helder geverf, met klein of 
groter tuine. Sommige huise het 
tot puin verval, klipmure het 
verkrummel, deure en vensters is 
toegespyker en tuine is 
verwaarloos. 

Armoedige, grouwit huisies 
sonder voortuin, met hout- of 
groengeverfde deure wat 
afskilfer. 
In die middestad is die huise rooi, 
blou, groen of geel geskilder. 

Pubs Gemoedelike vergaderplekke, 
die middelpunt van die sosiale 
verkeer, stralend van lig en 
warmte, stemme en musiek. 

Die universele Ierse 
toevlugsoord, die ankerstene van 
die daaglikse lewe, die kuierplek 
vir volledige gesinne. Sommige 
pubs klein en stink, ander mooi 
met spieëls, brandskilderglas en 
houtsneewerk. 

Strate, paaie, lanings Rustig, kronkelend, interessant, 
breed, smal, stowwerig, 
eensaam, afgeleë, vredig, besig, 
skaduryk, reguit, steil, donker, 
nat, dromend, slingerend. 

Steil, modderig, strak, nou, 
sigsag, verkrummel, slingerend. 

Figuur 3. Vergelyking van ruimtelike elemente in hierdie artikel bespreek 

Bogenoemde tabel beklemtoon die invloed van tydsverloop in die ruimtelike beskrywings van 
die genoemde elemente ten opsigte van ooreenkomste en verskille. 

Uit die vergelyking van Winters en Schoeman se tekste is dit duidelik dat Schoeman die ruimte 
van Ierland – soos hy dit in sy dagboeke opgeteken het en later in sy twee Ierse dagboeke 
weergegee het – as idillies en mooi ervaar het. Ten spyte van die invloed wat Ierland se 
moeilike geskiedenis en gepaardgaande sosiopolitieke omstandighede op die geboue en huise 
gehad het, het Schoeman Ierland as “’n besondere skoonheid” ervaar, alhoewel hy ook Ierland 
as soms primitief en die geboue vervalle en verlate geskets het. 

Deur op sekere kernwoorde in die tabel hierbo te let, is dit opvallend dat Schoeman en Winters 
die geboue in Killarney (Cill Airne) amper op teenoorgestelde wyse ervaar het: 

• Schoeman sien Killarney as ’n rustige klipdorpie sonder neonligte en reklame, Winters 
ervaar Killarney as ’n besige toeristedorp vol reklameborde. 

• Schoeman beskryf Muckross House as ’n ou huis, Winters beskryf dit as ’n enorme, 
vertonerige herehuis. 

• Die ou Broederhuis is volgens Schoeman ’n beskeie klipgebou, vir Winters is dit ’n 
indrukwekkende gebou. 

• Schoeman beskryf die nuwe Broederhuis as ’n steenmassa, Winters beskryf dit as ’n 
groot, kragtige gebou. 

Schoeman se ervaring van Killarney, die geboue en die omgewing is moontlik beïnvloed deur 
sy geestelike reis as leerling-monnik en sy ontdekking van die geskiedenis van Ierland. Winters 
se soeke was na Schoeman en nie na die land en sy geskiedenis nie. 

Uit die tabel blyk die invloed van die tydsverloop en die sosio-ekonomiese vooruitgang ook 
duidelik. Alhoewel die omgewings by beide skrywers dieselfde indruk laat (die wasige berge, 
die grasvelde, die tuine en plante), dui Winters se beskrywing duidelik op die invloed van die 
ekonomiese opbloei en die groeiende toerisme-ingesteldheid. 

Galway, wat Schoeman ook Gaillimh noem, is vir beide egter ’n outydse stad met armoedige 
huisies en verwaarloosde paadjies. Kommersiële groei het van Galway ’n kermis vol toeriste 
gemaak (RW51), en Winters se beskrywing van die hedendaagse Galway is tot ’n mate negatief. 

Schoeman het tussen die groen en grys die vele ander kleure van Ierland raakgesien, die 
landerye met die skape en beeste en witgeverfde strooidak-plaashuisies het hy as bekoorlik 
ervaar. Schoeman noem in sy outobiografie dat sy beskrywings van Ierland oordrewe positief 
was, gevul met eensydige optimisme en oppervlakkigheid, ’n Ierland wat hy na veertig jaar 
skaars nog sou terugvind (Schoeman 2002:329). 

Winters se ervaring en weergee van die ruimte is gevul met heimwee. Haar aanvanklike 
herinneringe – soos sy onthou van haar besoek as 20-jarige – was grys en nat, met besoeke aan 
vriende en pubs. Haar 2018-reis is merkbaar beïnvloed deur ’n soeke na Schoeman se Ierland 
en ’n soeke na Schoeman self, die Schoeman wat sy “aan sy baadjiepant” wil vasgryp en in 
wie se voetstappe sy wil volg “langs die kronkels van tyd”. Vandaar haar hartseer tydens die 
besoek aan Muckross Abdy, haar emosionele ervaring by die taksusboom, en haar negatiewe 
weergee van Galway as toeristedorp. 

Winters se reis is onvoltooid. Sy besoek Suid-Afrika en die dorpe en plekke waar Schoeman 
gewoon en gewerk het. Sy soek hom in sy boeke en in “die stiltes tussen die versigtig uitgesoeke 
woorde” (RW196), by die mense wat hom geken het (RW203) en die briewe wat hy geskryf 
het. Winters se ruimtelike beskrywings word gekleur deur Schoeman se woorde, en grootliks 
deur haar emosionele soeke na die gapings wat hy agterlaat (RW127). 

Schoeman se twee Ierse dagboeke leen hulleself tot verskeie studies van die ruimtelike 
elemente, soos trouens die meeste van sy boeke. Hierdie artikel fokus slegs op die ontleding 
van enkele van hierdie elemente. Die artikel self is beperk deur die gebruik van harde kopieë 
en enkele geskandeerde tekste. ’n Deeglike ontleding van die ruimtelike elemente met behulp 
van elektroniese kopieë en toepaslike sagteware behoort ’n waardevolle bydrae te lewer tot die 
ontginning van Schoeman se werke. 

Eindnota 

1 Die volgende afkortings is gebruik in hierdie en die volgende afdeling[s]: 

• RW verwys na die boek van Ria Winters, Reise met Schoeman: In die voetspore van 
die skrywer, 2020; waarna die bladsynommer gemeld sal word. RW15 verwys dus na 
Winters (2020:15). 

• KSa verwys na Berig uit die vreemde: ’n Ierse dagboek deur Karel Schoeman (1966). 
KSa15 sal dus gebruik word om te verwys na Schoeman (1966:15). 

• KSb verwys na Van ’n verre eiland: ’n Tweede Ierse dagboek deur Karel Schoeman 
(1968). KSb15 sal dus gebruik word om te verwys na Schoeman (1968:15). 

Opsomming 

Die belangrike vraag in hierdie ondersoek is of die regstaat (ook genoem konstitusionele 
demokrasie) in Suid-Afrika 28 jaar na die totstandkoming van die nuwe bedeling besig is om 
te misluk. Die hipotetiese vertrekpunt van hierdie navorsing is dat die regstaat suksesvol kan 
wees slegs indien die samehangende groter staat- en owerheidstrukture effektief en funksioneel 
is, die omgewing veilig en stabiel gemaak kan word vir die burgery, en die ekonomiese en 
sosiale toestande binne die samelewing hierdie owerheidsvorm, oftewel die regstaat, ondersteun. 
Die ondersoek bevind dat omstandighede binne die Suid-Afrikaanse politiek, ekonomie en 
samelewing nie bevorderlik is vir die bestendiging van demokratiese waardes nie, en dat ’n 
moeilike scenario in hierdie verband voor die deur staan. Trouens, getuienis wat gebied word 
dui daarop dat die regstaat en konstitusionalisme voor ernstige uitdagings te staan gekom het, 
wat risiko’s vir die voortbestaan daarvan inhou. 

Trefwoorde: 1996-Grondwet; demokratiese konsolidasie; demokratiese waardes; empiriese 
staat; konstitusionalisme; normatiewe staat; politiese en institusionele verval; regstaat/ 
Rechtsstaat; Suid-Afrika 

  

Abstract 

Will the South African constitutional democracy survive the challenges facing the current 
dispensation? 

The most important question in this investigation is whether the constitutional state (also referred 
to as constitutional democracy) is in the process of decay in South Africa 28 years after the 

establishment of the new dispensation. The hypothetic point of departure of this research is  
that the constitutional state can function successfully only if the coherent bigger state and 
government structures are effective and functional, a safe and stable environment can be created 
for the citizenry, and if economic and social conditions within society support this form of 
government, or constitutional state. The investigation finds that conditions within the South 
African politics, economy and society are not conducive for the consolidation of democratic 
values, and that a difficult scenario is in store in this regard. In fact, evidence presented 
indicates that the constitutional state and constitutionalism are faced with serious challenges, 
which entail risks for the survival thereof. 

Keywords: 1996 Constitution; constitutional democracy; constitutionalism; democratic 
consolidation; democratic values; empirical state; normative state; political and institutional 
decay; South Africa 

  

1. Inleiding 

Tussen 9 en 17 Julie 2021, direk na die inhegtenisname van Jacob Zuma (op grond van minagting 
van die Zondo-kommissie), beleef Suid-Afrika die mees gewelddadige episode van politieke 
geweld, plundery en xenofobie sedert 1994. Sowat 337 mense is gedood en 3 407 in hegtenis 
geneem (Vhumbunu 2021). Rassekonflik (veral in Phoenix in KwaZulu-Natal, maar ook  
in dele van Gauteng) haal die hoofnuus. Duidelik was dit ’n opstand wat gemik was op veral 
die ondersoek van die Zondo-kommissie na staatskaping, en die feit dat prominente leiers  
binne die ANC (waaronder Zuma en Magashule) geïmpliseer is.1 Politieke mobilisasie teen 
hofverrigtinge was terselfdertyd prominent, en ernstige vrae word gevra oor die funksionaliteit 
en effektiwiteit van die strafregstelsel, veral waar beskuldigdes van die sogenaamde Stalingrad-
strategie gebruik maak om regsprosesse te vertraag, te ondermyn of daarteen te mobiliseer. 
ANC-lede, met inbegrip van lede van die Staatsveiligheidsagentskap, se betrokkenheid by  
die opstand is geïmpliseer (vergelyk Erasmus en Hlangu 2021, asook die bevindinge van die 
Zondo-kommissie ten opsigte van die rol van die Staatsveiligheidsagentskap by konflik  
en geweld in Suid-Afrika). Telkens word daar ook gewaarsku teen die moontlikheid van 
eskalerende konflik in KZN (Malala 2021). 

Met die geweld van Julie 2021 nog vars in die geheue, onder COVID-regulasies en met  
akute vrese rakende die virus, is Suid-Afrikaners na die stembus om nuwe plaaslike owerhede 
te verkies. Vir die eerste keer sedert 1994 het die ANC-steun tot sowat 45% gedaal, en 66 
munisipaliteite het sogenaamde hangrade (geen party kon ’n volstrekte meerderheid behaal 
nie) tot gevolg gehad (Mashanini 2021:1–3). Die verswakking van steun vir die ANC, veral  
in die metro’s, is onder meer toegeskryf aan faksiegevegte binne die organisasie (waaruit  
die opstand voortgespruit het), asook swak dienslewering wat onder meer met politieke en 
institusionele verval verband hou. 

Patrone van politieke en institusionele verval is nie net tot plaaslike owerheidsvlak beperk nie, 
maar is ook duidelik waarneembaar op ander owerheidsvlakke, nasionaal en provinsiaal, asook 
in semistaatsinstellings soos Eskom, Denel, die Suid-Afrikaanse Poskantoor, SAUK, Transnet 
en verwante instellings. Die waarskuwing van Johnson (2020c) is teen bogenoemde agtergrond 
gepas: “This government will have to steer South Africa through an unprecedentedly fierce 
storm, a test it seems certain to fail. The government may well disintegrate, the state may fall.” 

In onlangse tye waarsku akademici en politici, onder wie R.W. Johnson, Moletsi Mbeki en 
Thabo Mbeki, oor die moontlikheid van ’n Suid-Afrikaanse Lente en die gepaardgaande risiko’s. 

Na afloop van die konflik en geweld van die 1980’s en die skaakmatsituasie wat daaruit 
ontwikkel het, het onderhandelinge (KODESA 1 en 2, asook die Veelpartykonferensie) die 
Nasionale Akkoord van 1994 tot gevolg gehad. Laasgenoemde het gelei tot die tussentydse 
grondwet, die verkiesing van 1994, en die 1996-Grondwet, wat deur talle beskou word as een 
van die beste grondwette ter wêreld. Nietemin het hierdie baken van lig in die post-1994 era  
sy glans begin verloor. Na 28 jaar beklemtoon die huidige politieke landskap ’n situasie wat 
dramaties verskil van die scenario wat in 1994 in die vooruitsig gestel is. Hiervan getuig talle 
publikasies en bydraes deur onder andere Johnson (2015; 2019a; 2019b; 2020a; 2020b en 
2020c); Malan (2019); Gumede (2021; 2021a) en Duvenhage (2020a; 2020b). Ekonomiese 
vooruitskouings deur onder meer Schüssler (2020) en Heystek (2019) beklemtoon die ekono-
miese aard van hierdie krisis. Cronje (2017) verwys, benewens ekonomiese en politieke 
uitdagings, ook na maatskaplike en sosiale uitdagings en praat selfs van die “breakdown of 
society”. Malan (2019) verwoord sy mening ten opsigte van konstitusionalisme (soms sinoniem 
met die regstaatgedagte) in ’n boek getiteld There is no supreme constitution – A critique of 
statist-individualist constitutionalism. Laasgenoemde bydrae is uiters krities teenoor die stand 
van konstitusionalisme en die konstitusionele staat (die regstaatidee) in Suid-Afrika. 

Selfs van binne die ANC spreek nie net Kgalema Motlanthe nie, maar ook Thabo Mbeki en 
Frank Chikane, ernstige kommer uit oor die stand van die demokrasie in Suid-Afrika, die gebrek 
aan leierskap en die voorkoms van ernstige korrupsie binne die regerende party (Chikane 
2021:1–7; Grootes 2021:1–7). Die bekende akademikus Roger Southall (2022) stem saam met 
voormalige president Kgalema Motlanthe dat die era van ANC-oorheersing van korte duur mag 
wees. Thabo Mbeki se dwarsklap na die Ramaphosa-regering se “planloosheid” en die gevare 
van onlangs toenemende geweld verdien ook in hierdie opsig vermelding. 

Die nuwe grondwetlike bedeling (die Grondwet van 1996) kan voorgehou word as ’n konstitu-
sionele demokrasie – ook genoem ’n Rechtsstaat vanuit die Duitse tradisie. Die begrippe 
demokrasie en regstaat is verbandhoudend, en daarom kan die Suid-Afrikaanse demokrasie as 
’n regstaat beskou word (Nelson 2014:649). Teen die agtergrond van patrone van politieke, 
institusionele en staatkundige verval ontstaan die vraag of die regstaatidee steeds die nodige 
impak het en of daar steeds na die Suid-Afrikaanse konteks as demokraties (in die klassieke 
sin van die woord) verwys kan word. Is die betreklik positiewe beoordeling van die regstaat 
deur Nelson (“Die Suid-Afrikaanse regstaat na twintig jaar: gekonsolideer of besig om in 
outoritarisme te verval?” van 2014) steeds vandag geldig, of het die situasie sedertdien drasties 
verander en lyk die vooruitsigte vir ’n gekonsolideerde demokrasie tans swakker? Met ’n 
oorheersend radikale agenda (radikale ekonomiese en sosiale transformasie soos gedryf deur 
die Nasionale Demokratiese Revolusie-idee), waaraan die Grondwet dikwels ondergeskik 
gestel word, is Von Holdt (2013:589–604) byvoorbeeld van mening dat die Suid-Afrikaanse 
demokrasie ontaard het in ’n “violent democracy”.2 

Die gewelddadige aard van ons samelewing en politiek druis in teen van die belangrikste 
grondbeginsels en onderliggende waardes eie aan demokratiese en regstaatidees en -praktyke. 
Hiervan getuig talle sake, onder meer die omvang van staatskaping en die ondermyning van 
die oppergesag van die reg wat daarmee gepaard gaan, asook die politieke geweld van Julie 
2021. Gaan die idee en praktyk van die regstaat, soos dit oor 28 jaar sy beslag gekry het, 
oorleef, of is die praktyk tot mislukking gedoem? 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1b5 
 

 119 

Met bogenoemde vraag as uitgangspunt is die navorsing daarop toegespits om te bepaal  
of volgehoue patrone van institusionele, politieke en ander vorme van verval die ideaal van  
die regstaat, veral die toepassing daarvan, ondermyn, en of hierdie owerheidsvorm binne die 
huidige samehang van politieke, ekonomiese en maatskaplike faktore tot mislukking gedoem 
is. Hierdie navorsing is verkennend van aard met as primêre doel die vorming van ’n strategiese 
ontleding van die risiko’s wat die huidige demokratiese bedeling alhier bedreig. Dit is nie 
toegespits op die teoretiese debatte wat poog om die inhoud van demokrasie ooreenkomstig ’n 
filosofiese en teoretiese uitgangspunt te debatteer nie. Konstitusionele demokrasie (ook na 
verwys as die regstaat, of anders gestel konstitusionalisme) word wel as norm toegelig en  
die kriteria word toegepas op grond van die strategiese ontleding en risiko-assessering van die 
huidige konstitusionele bedeling in Suid-Afrika. 

Die manifestering van politieke praktyke in botsing met die regstaatidee (asook die onder-
liggende staats- en samelewingsbeskouing wat daarmee verband hou), en sake soos konstitu-
sionalisme, die oppergesag van die reg en die idee van verantwoordelike en effektiewe 
regering, word tans algemeen binne die huidige staatkundige bestel aangetref. Die hipotetiese 
uitgangspunt van hierdie ondersoek is dat die regstaatidee, soos in die Suid-Afrikaanse Grondwet 
vergestalt, suksesvol kan bestaan net indien die samehangende staat- en owerheidstrukture 
effektief en funksioneel is; die omgewing vir die burgery veilig en stabiel gemaak kan word; 
en indien ekonomiese en sosiale toestande binne die samelewing die gestelde owerheidsvorm 
ondersteun. In hierdie opsig is politieke en staatkundige stabiliteit en sekerheid ’n belangrike, 
hoewel nie noodwendig die enigste nie, voorvereiste vir die suksesvolle uitlewing van die 
regstaat (die idee en toepassing daarvan in die praktyk) as uitkoms van ’n bepaalde staats- en 
samelewingsbeskouing. Dit word as sentrale uitgangspunt vir hierdie studie beredeneer en 
gemotiveer. Die fokus van hierdie navorsing val sterker op die empiriese staat (die regstaat in 
werking en ten opsigte van sy funksionaliteit), eerder as op die normatiewe beoordeling van 
die beginsels en uitgangspunte soos vervat in byvoorbeeld die Grondwet en Handves van Regte. 
Die vraag ooreenkomstig bogenoemde metodologiese uitgangspunt is derhalwe: Funksioneer 
die regstaatidee en die manifestasie daarvan in die Suid-Afrikaanse konstitusionele demokrasie 
nog in praktyk, of is toestande van institusionele en politieke verval, ekonomiese agteruitgang 
en samelewingsverval besig om die ideale verbonde aan hierdie owerheidsvorm ernstig te 
onderdruk en demokratiese konsolidasie te verhoed? Politieke agteruitgang en verval is in 
konflik met ’n staatsbeskouing en gepaardgaande staats- en owerheidspraktyke soos gebou op 
’n bepaalde stel waardes, norme en etiese begronding eie aan hierdie beskouing. 

Die doelwit is om toestande van institusionele, politieke en staatkundige verval as oorheersende 
tendense in die Suid-Afrikaanse politieke konteks te ontleed, en om sosio-ekonomiese 
omstandighede te beskou om te bepaal of die konsolidasie van die regstaat onder hierdie 
omstandighede volhoubaar is. Die risiko’s en bedreigings wat dit vir die regstaatidee in Suid-
Afrika inhou, moet gevolglik bepaal word. Die ondersoek behels ’n beskrywende ontleding en 
vertolking van bestaande literatuur in hierdie veld, weergegee vanuit ’n verkennende, normatief-
beoordelende en vertolkende perspektief. 

Fokuspunte van hierdie navorsing sluit in: 

• Normatiewe regstaatlikheid 
• Die staat en staatkundige verval 
• Die regstaatidee 
• Die Suid-Afrikaanse staat en die regstaatidee 

• Patrone en tendense in die Suid-Afrikaanse politiek 
• Ekonomiese en maatskaplike werklikhede 
• Die oorlewing van die regstaat in Suid-Afrika. 

  

2. Normatiewe regstaatlikheid 

MacIver (1966:4–5) stel dit dat “the state exists within society, but is not even a form of society”. 
’n Staat word gekenmerk deur ’n vaste geografiese verwysing; ’n permanente owerheid, met 
ander woorde ’n administrasie en bestuur wat onder gekoördineerde leierskap (regeerkundig 
van aard) funksioneer; wat bindende en afdwingbare besluite vir die samelewing kan neem;  
en wat as instelling beskik oor die monopolie ten opsigte van die aanwending van staatsmag 
(Heywood 2002:86–8; Romano 1947). Die ontstaan van die staat as samelewingsverband  
is gesetel in die mens se behoefte aan orde, stabiliteit en sekerheid rakende volhoubaarheid en 
samehangendheid. Uitgaande van ’n klassieke staatsbeskouing is dit die staat se taak om ’n 
openbare regsorde in algemene belang te handhaaf as die belangrikste funksie van enige 
staatkundige orde. Owerheidsinstellings (demokraties of ondemokraties) funksioneer binne die 
raamwerk van ’n bepaalde staatkundige orde en het as primêre, maar nie uitsluitlike, taak die 
handhawing van wet en orde, veiligheid en sekuriteit. 

Voortspruitend hieruit beskik die staat oor die alleenreg van die swaardmag om sodoende reg 
(openbare regsorde) te kan handhaaf deurdat die algemene belang vooropgestel word – ’n 
onderskeidende taak betreffende ander samelewingskringe soos die kerk, skool, universiteit, 
gesin, ensovoorts. Ingevolge die beskouing van ’n ontwikkelingstaat, soos in Suid-Afrika van 
toepassing en wat in die ondersoek ondersteun word, het die staat bykomstig die taak om die 
welsyn en welstand van die burgery te handhaaf, hulle belange te bevorder en in hulle behoeftes 
te voorsien. Vanuit ’n ANC-perspektief word laasgenoemde nagestreef op grond van die idee 
van uitgebreide sosiale en ekonomiese transformasie van die samelewing, tesame met die 
politieke, ekonomiese en maatskaplike ordes (vergelyk Duvenhage 2021:713–36). 

Hierdie uitgangspunt en die toepassing daarvan bring twee kwessies na vore, naamlik: Wat hou 
dit in as die staat sy primêre verpligting (die handhawing van ’n openbare regsorde in algemene 
belang) versaak, en ander samelewingsinstellings die pligte van die staat begin oorneem? In 
samehang met die voorafgaande: Wat is die implikasies hiervan vir die regstaatidee en politieke 
instellings wat hieruit ontspruit het ingevolge die Suid-Afrikaanse konstitusionele demokrasie? 
Laasgenoemde hang saam met die suksesvolle uitvoering van die transformasie-agenda soos 
deur die Grondwet ondersteun (ten minste aldus die regerende ANC). 

Eersgenoemde word bespreek teen die agtergrond van ’n beskrywing en ontleding van die 
struktuurkenmerke van die staat as samelewingsverband, met verrekening van staatkundige 
verval. Laasgenoemde word behandel deur die aandag toe te spits op die empiriese staat en  
hoe normatiewe regstaatlikheid op grondvlak vernietig word – in sommige gevalle word reeds 
aan parallelle strukture beslag gegee. Hierdie ondersoek ontleen sy fundering rakende die 
demokrasie aan die grondwetlike bedeling in Suid-Afrika en is nie toegespits op die teoretiese 
debatte oor die aard en wese van demokrasie nie, soos vroeër in die metodologie aangedui. 

3. Die staat en patrone van staatkundige verval 

Du Plessis (1941:3–17) wys daarop dat verskeie staatsvorme deur die loop van die geskiedenis 
ontwikkel het, byvoorbeeld patriargale familie-organisasies; antieke ryke en beskawings; stad-
state; die Middeleeuse nomokrasie; en so meer. Dit was egter veral die moderne nasiestaat wat 
sedert 1648 (na die Vrede van Wesfale) deur geskiedkundige prosesse, waaronder kolonisasie, 
polities gesproke tot wêreldwye norm gevestig geraak het. Teen 1800 was daar net 20 nasie-
state teenoor meer as 200 state vandag (Greffrath 2015:70). Dit beklemtoon dat verreweg die 
meerderheid state vandag as “nuwe state” beskou moet word, en dat die nasiestaatidee baie 
sterk Westers georiënteerd is; soms vervreem van die kultuur en verwysingsraamwerk van die 
meerderheid van die wêreldbevolking. Suid-Afrika is geen uitsondering op die reël nie. 

Die nasiestaat word gekenmerk deur ’n vaste geografiese territorium (gebied of terrein); ’n 
permanente owerheid (administrasie en bestuur met leierskap wat regeerkundig van aard 
funksioneer) wat bindende en afdwingbare besluite vir die samelewing kan neem (aldus Easton 
1965:21). As instelling beskik dit oor soewereiniteit soos gesetel in die alleenreg op die gebruik 
van die spreekwoordelike swaardmag (vergelyk Heywood 2002:86–8; Romano 1947). Greffrath 
(2015:19) definieer die staat as “[…] a polity possessing an administration, of which the 
different parts are coordinated, it is a compulsory association which claims binding authority 
over all that occurs and exists within its demarcated territory, being able to do so through 
possessing a monopoly on the legitimate use of force”.3 

Hoewel alle state oor wesenlik dieselfde generiese eienskappe beskik (soos hier bo genoem), 
verskil die inkleding daarvan baie, byvoorbeeld owerheidsvorm (administrasie, bestuur en 
regeerkundige funksie). Breedweg word onderskei tussen demokratiese en niedemokratiese 
owerheidsvorme. Demokrasieë sluit in liberale, sosiale en grondwetlike demokrasie, asook 
praktyke wat met demokratiese sosialisme en die welsynstaat verband hou – laasgenoemde het 
veral in Skandinawië sterk inslag gevind (Heywood 2002:67–76; 95–100). Die idee en praktyk 
van die regstaat hou sterk verband met dít wat as ’n konstitusionele demokrasie voorgehou kan 
word en waarvan konstitusionalisme ’n belangrike eienskap is.4 

Niedemokratiese praktyke (soms na verwys as magstate, die teenstelling van regstate) sluit ’n 
wye verskeidenheid vorme in, soos monargieë, totalitêre en outokratiese state, eenpartystelsels 
en variasies van militêre of praetoriaanse owerheidsvorme (Heywood 2002:95–100; 377–94). 

Die identifisering van ’n bepaalde owerheidsvorm (magstaat of regstaat) is nietemin geen 
vanselfsprekende aanduiding van die effektiwiteit en funksionaliteit van sodanige owerheids-
vorm nie. Beide demokratiese en niedemokratiese vorme kan effektief en funksioneel, of 
oneffektief en wanfunksioneel wees. Volgens sy werk Political order in changing societies 
(1968:1) is die graad van regering (effektiwiteit en funksionaliteit) vir S.P. Huntington belang-
riker as die vorm van regering (owerheid, soos ek daarna verwys), en is eersgenoemde grootliks 
afwesig in Afrika en ander dele van die Derde Wêreld – wat vroeër as “nuwe state” beskryf is. 
Hy (1968:1) stel dit soos volg: “Throughout Asia, Africa and Latin America there was a decline 
in political order and undermining of the authority, effectiveness and legitimacy of government 
[…]. Not political development but political decay is dominating the scene.” 

Huntington (1968:1–8) se konseptualisering van politieke verval kan staatkundig met die term 
verswakkende staat in verband gebring word.5 Sedert veral die laat 1980’s het verskeie toon-
aangewende akademici die verskynsel van staatsverswakking uitgelig, onder wie Migdal (1988); 

Zartman (1995); Jackson (1993); Mazrui (1995); en Rotberg (2002). Om swak en verswakkende 
state te verstaan, soos deur die skrywers hier bo gekonsepsualiseer en waarvan die werking 
deur hulle beskryf is, moet die term sterk staat eerstens verstaan word. Dit verwys na ’n staat 
wat volgens Huntington (1968:1–8) oor hoë vlakke van politieke institusionalisering beskik. 
Institusionalisering verwys na die mate van ondersteuning waaroor ’n stelsel beskik, asook sy 
aanpasbaarheid, differensiasie, outonomie, asook eenheid en samehang binne die groter stelsel 
(Huntington 1968:13–24).6 Hierdie beskouing moet saam met die Weberiaanse staatsbeskouing, 
soos vroeër gedefinieer, gelees word. Weber (1964:15) stel die norm vir ’n sterk staat soort-
gelyk aan Huntington (1968) se hoë vlakke van politieke institusionalisering, en sluit aan by 
die voorafgaande definiëring van die staat as “[a]n organization composed of numerous agencies 
led and coordinated by the state’s leadership (executive authority), that has the ability to make 
and implement rules for all the people as well as the parameters of rulemaking for other social 
organizations in a given territory, using force if necessary to have its way”. Staatsverswakking 
kan volgens hierdie staatsbeskouing van Weber (1964) positief gemeet word ingevolge: 

i. die mate van soewereiniteit en die handhawing daarvan betreffende die gegewe 
territorium 

ii. die doelmatige aanwending en ontwikkeling van hulpbronne ter bevordering van die 
algemene belang van alle burgers 

iii. die vermoë tot die daarstelling en instandhouding van die nodige bekwaamhede om 
kernfunksies soos orde, stabiliteit en sekerheid, dienslewering en beveiliging uit te voer 

iv. voldoening aan kriteria geput uit praktyke wat met goeie regering en regeerkundige 
praktyke in verband gebring kan word. 

Bogenoemde funksies sluit sake in soos politieke beheer oor die terrein van die staat; toesig 
(nie noodwendig beheer nie) oor nasionale hulpbronne van die staat; die vermoë tot belasting-
invordering; die ontwikkeling, uitbouing en instandhouding van infrastruktuur; en noodsaaklike 
dienslewering (soos water, elektrisiteit, behuising, ensovoorts) op talle terreine van die same-
lewing (vergelyk Mazrui 1995:28). 

Met bogenoemde as analitiese uitgangspunt word daar tussen drie vorme van staatsverswakking 
onderskei, te wete sagte state (korrupsie en grensbeheer is problematies); swak state (met 
eienskappe van sagte state en die onvermoë om basiese funksies uit te voer, maar verlies aan 
soewereiniteit), en mislukte state (boonop ook ’n verlies aan beheer oor die terrein van die 
staat). Vergelyk in hierdie verband Geldenhuys (1999), Migdal (1988), Mazrui (1995) en 
Duvenhage (2007) vir besonderhede oor die eienskappe en kategorieë van staatsverswakking. 
Volgens Zartman (1995:1) verwys staatsverswakking in die uiterste vorm na “[…] a situation 
where the structure, authority (legitimate power), law, and political power have fallen apart 
and must be reconstituted in some form, old or new [….] For a period, the state itself, as  
a legitimate functioning order is gone.” ’n Situasie van staatkundige en institusionele verval 
(soos dit in groot dele van Afrika en ook in Suid-Afrika aangetref word) behels dat die staat ’n 
onvermoë openbaar om sy primêre taak (naamlik die handhawing van ’n openbare regsorde in 
algemene belang) met sukses volhoubaar te kan volvoer. 

Die kernvraag vir hierdie navorsing is of die regstaat in Suid-Afrika as owerheidsvorm  
kan oorleef en funksioneer in ’n omgewing van staatkundige, institusionele en ander vorme 
van verval, soos dit beslag kry in patrone van stelsel-entropie en staatsverswakking. Voordat 

hierdie vraag beantwoord kan word, moet die regstaatgedagte (idee en praktyk) eers duideliker 
gekonsepsualiseer word. 

  

4. Die regstaatidee – teorie en toepassing 

Die regstaatidee (Rechtsstaat) as normatiewe grondslag vir owerheidsvorme spruit voort uit 
die denke van Emmanuel Kant (1724–1804), naamlik die idee van ’n “Republik” as ’n “union 
of men under law”, en het neerslag gevind in Wes-Europa, Skandinawië en die VSA; soms 
voorgehou as die eerste golf van demokratisering.7 Hierdie staatsbeskouing is as politieke 
raamwerk (moderne konstitusionalisme) verder ontwikkel teen die agtergrond van die Franse 
en Amerikaanse revolusies. Die regstaat, ook bekend as “legal state”, “constitutional state”  
of “state of justice”, onderskryf die oppermagtigheid van die grondwet (dit wil sê grondwetlike 
regering), met aspekte soos verteenwoordigende regering, verantwoordelike regering, die 
oppergesag van die reg, en die erkenning en beskerming van die regte van die burgery soos  
dit in die grondwet uiteengesit is. 

Die idee van konstitusionalisme (oftewel om te funksioneer binne die gees van die konstitusie / 
etiese konstitusionalisme / “the moral constitution”), vorm ’n belangrike (soms onsigbare en 
ongeskrewe) deel van die onderliggende waardestelsel van die regstaatbeskouing. 

Konstitusionalisme, ’n sentrale bousteen van die regstaatidee, verdien duideliker omskrywing. 
Normatief gesproke behels konstitusionalisme “the quest for a just polity” en “the pursuit  
of justice” (vergelyk Malan 2019:7–17).Voortspruitend uit die normatiewe grondslag verwys 
die strukturele aspek van konstitusionalisme (dit wil sê die regstegniese wyse waarop mag 
verduidelik word) na die strukturering, toewysing, begrensing en afbakening van polities-
staatkundige magsbasisse (grondwetlik bewoord en uitgevoer) om ’n regverdige samelewing 
(“just society”) te bereik (Malan 2019:7–13). 

Konstitusionalisme omvat in hierdie opsig vier aspekte, naamlik: 

i. die normatiewe (verbintenis tot reg en ’n regverdige samelewing); 
ii. die fundamentele (regeerkundige oorsigfunksie en die oppermagtige, kwalifiserende aard 

hiervan teenoor ander landswette); 
iii. breë konsensus en inkoop in die oppergesag van die reg en die praktiese uitlewing 

daarvan; 
iv. die verdeling en kontrolering van mag, en die opstel van terughoudende of verlang-

samende meganismes en teenwigte om magsmisbruik te voorkom. (Malan 2019:7–13) 

Sekere kenmerke bou bogenoemde kernaspekte onderliggend aan die regstaatbeskouing uit 
soos dit vergestalt word in onder meer bogenoemde konseptualisering van konstitusionalisme. 
Die kern van die regstaatidee word opsommend vergestalt in: 

i. ’n staat wat oor ’n grondwet beskik, dit wil sê ’n kontrak tussen die owerheid en burgery 
waarin die regte, vryhede en verpligtinge (verantwoordelikhede) van beide partye uit-
eengesit word 

ii. die bestaan van ’n selfstandige burgerlike samelewing; afsonderlik van, en in vennoot-
skap met, die staat 

iii. die skeiding van staatsmagte (uitvoerend, regsprekend en wetgewend), ingevolge ’n 
stelsel van wigte en teenwigte wat die misbruik van politieke mag kan beperk of 
verhinder 

iv. duidelike grondwetlike, juridiese en soms wetlike reëls en riglyne waarbinne staats-
instellings en ander samelewingsinstellings (onderskeidelik, maar ook in samehang) 
moet funksioneer en ordelik in stand gehou moet word 

v. deursigtigheid van besluitneming (asook optrede en handelinge), ingevolge ’n stel norme 
waarin verantwoordbaarheid en aanspreeklikheid sentraal staan 

vi. ’n onafhanklike regbank (ooreenkomstig die “rule of law”-beginsel) waarin die gereg-
telike hersiening van staatsoptrede, -handelinge en -besluite aan die orde is 

vii. die oppergesag van die grondwet en dat alle wetgewing en toepassing daarvan in 
ooreenstemming moet wees met die letter van die wet (die grondwet) en die idee 
(konstitusionalisme) ter sprake 

viii. betroubaarheid en integriteit ingevolge handelinge, besluite en optrede, met verrekening 
van konteks, tradisie en agtergrond 

ix. proporsionaliteit van politieke en ander handelinge betreffende die aard en erns van die 
kwessie(s) ter sprake 

x. die aanwesigheid van ’n uitgebreide stel waardes en norme, onder meer integriteit, 
verantwoordbaarheid, aanspreeklikheid, deursigtigheid, effektiwiteit, bevoegdheid, en 
’n bydrae tot die spreekwoordelike “common good”, oftewel gemeenskaplike welstand. 

Bogenoemde waardes en norme, asook ander aspekte wat met sosiale verantwoordelikheid en 
verantwoordbaarheid verband hou, word nie altyd duidelik verwoord nie, maar tog veronder-
stel, en is daarom wesenlik belangrik vir die suksesvolle funksionering en uitlewing van die 
regstaatidee. 

Vergelyk Stern (1984) vir sy uitgebreide ontleding van die toepaslike kenmerke van die 
Rechtsstaat en die toepassing daarvan.8 

Ten opsigte van die staatkundige aspek was ’n sterk funksionele staat, aldus Weber (1964), 
dikwels vanuit ’n staatsbeskouing veronderstel. Dit was eers teen die vroeë 1960’s (te midde 
van die tweede golf van demokratisering/dekolonisasie) dat Huntington se baanbrekersbydrae 
Political development and political decay (1965), en die daaropvolgende werk Political order 
in changing societies (1968), die aandag op ’n sterk funksionerende staat en staatkundige bestel 
gevestig het as belangrike grondslag vir die werking en funksionering van demokratiese 
praktyke, en die grondbeginsels van die regstaatidee soos hier bo uiteengesit. 

In teenstelling met die meerderheid nuwer state het die ouer state (lees Wes-Europese state) 
dikwels ’n lang militêre tradisie gehad as uitkoms van oorloë wat dekades geduur het. Teen 
hierdie agtergrond het die staat geskiedkundig beslag gekry. Funksionele en oorheersende 
stelsels, dikwels van militêre oorsprong en aard (vergelyk Nelson 2014:634–5), het telkens  
die grondslag gevorm om die mens se behoefte aan orde, stabiliteit en sekerheid te huisves.9 
Sodoende is ’n effektiewe en funksionele grondslag geskiedkundig gevestig, waarop nasiestate 
in veral Wes-Europa beslag gekry het. Brittanje, Pruise (later Duitsland), Frankryk, Spanje en 

Nederland het leidende rolle vertolk. Die meerderheid van nuwe state is daarenteen dikwels 
ekstern geskep en soms saamgevoeg deur eksterne prosesse waarin vorme van imperialisme, 
veral kolonisasie, dikwels prominent was (Migdal 1988:3–9). Bogenoemde dien as normatiewe 
raamwerk en agtergrond. Die klem verskuif nou na die Suid-Afrikaanse staatkundige bestel en 
die funksionering van die regstaatidee soos vervat in die 1996-Grondwet. 

  

5. Die Suid-Afrikaanse staat en die regstaatidee 

Met die totstandkoming van die Suid-Afrikaanse staat in 1910 (De Zuid-Afrika Wet van 1909), 
was die nuwe staatkundige orde ’n samevoeging van gekompliseerde agtergronde, geskiedenisse 
en identiteite, wat Britse koloniale gebiede, Boererepublieke (altesame 16 sedert die Groot Trek) 
en ’n verskeidenheid tradisionele strukture en selfs eertydse koninkryke ingesluit het. Dit  
was die tipiese omstandighede wat Migdal (1988:3–45) beskryf het as ’n omgewing waaruit 
swak state sou kon ontwikkel. Geskiedkundig gevestigde koloniale praktyke, tesame met die 
toepassing van apartheid, het ’n politieke patroon van segregasie – groot en klein apartheid – 
tot gevolg gehad wat lynreg gebots het met die integrerende kragte van dramatiese ekonomiese 
groei en ontwikkeling wat onafwendbaar na uniewording gevolg het en wat daartoe gelei het 
dat Suid-Afrika die mees ontwikkelde land op die vasteland geraak het. In die dekades na 1910 
is kragdadig gebou en ontwikkel aan ’n verskeidenheid bekwaamhede in die Suid-Afrikaanse 
staat, waarvan die totstandkoming van Eskom, Yskor, Sasol en ander toonaangewende nywer-
hede goeie voorbeelde was. Ekonomiese groei en ontwikkeling was aan die orde van die dag, 
danksy betreklike politieke stabiliteit, die uitbouing van infrastruktuur en sterk en goeie 
internasionale verhoudings met sleutelspelers. Suid-Afrika kon in hierdie tydperk in belangrike 
opsigte wêreldwyd meeding. 

Die toenemende aandrang op dekolonisasie na die Tweede Wêreldoorlog, asook die spreek-
woordelike “winde van verandering”, het veral sedert die 1960’s ’n ander weg vir Suid-Afrika 
aangedui. Binnelandse politieke onstabiliteit soos in Sharpeville (1960) en Soweto (1976) 
beleef; verskeie noodtoestande in die 1980’s, in samehang met internasionale boikotte en 
isolasie; ’n snel veranderende demografiese situasie; asook die bevrydingstryd, het ’n politieke 
en staatkundige krisis binne Suid-Afrika laat ontstaan. Die Suid-Afrikaanse staatsbestel van 
die 1980’s het ’n onvermoë getoon om aan sy kernfunksie te voldoen, naamlik die handhawing 
van ’n openbare regsorde in algemene belang. Die staatkundige bedeling het verval in ’n  
soort magstaat, in stand gehou deur veiligheidswetgewing, noodtoestande en vorme van 
praetorianisme. (Vergelyk Frankel 1984 m.b.t. die sekurokratisering van die Suid-Afrikaanse 
politiek tydens die 1980’s.) Deur ’n proses van onderhandelinge (KODESA 1, KODESA 2 en 
die Veelpartykonferensie) is geskilbeslegting bereik. Die Nasionale Akkoord het tot stand 
gekom. Die tussentydse grondwet en eerste demokratiese verkiesing van 1994 het daaruit 
voortgespruit. Vanuit hierdie onderhandelde skikking en politieke oorgang is die 1996-Grondwet 
demokraties gefinaliseer (vergelyk Slabbert 2006:43–61). 

Die 1996-Grondwet word soms voorgehou as een van die beste geskrewe grondwette ter wêreld 
en steun swaar op liberale en sosiaal-demokratiese beginsels. Malan (2019:47–63) verwys egter 
na hierdie interpretasie van die Grondwet as “statist-individualist constitutionalism”, met 
kenmerke soos die oppergesag van die grondwet en reg; verteenwoordigende regering volgens 
demokratiese beginsels; beperkte regering en die trias politica, en verantwoordbare regering 
met erkenning en beskerming van verskeie burgerlike regte en vryhede ooreenkomstig ’n 

Handves van Regte. Hoewel Malan (2019) krities reflekteer op die grondwetlike bedeling op 
grond van sy beskouing van “statist-individualistic constitutionalism” (groepsregte en belange 
word nie binne die huidige grondwetlike model verdiskonteer nie), gebruik hierdie ondersoek, 
anders as Malan, die raamwerk as uitgangspunt vir beoordeling en strategiese ontleding. 

Die sogenaamde Hoofstuk 9-instellings soos die Openbare Beskermer, Menseregtekommissie, 
die ouditeur-generaal, die Verkiesingskommissie, asook instellings wat taal- en kultuurregte 
beskerm, kan beskou word as pogings om terughoudende of verlangsamende meganismes en 
teenwigte in te bou ter beskerming van demokraties gefundeerde praktyke (vergelyk Malan 
2019:47–63). Ten minste teoreties kan geredeneer word dat kernaspekte van die regstaatidee 
en konstitusionalisme in die 1996-Grondwet neerslag gevind het, en dat die Suid-Afrikaanse 
Grondwet teoreties as ’n regstaat kwalifiseer.10 

Artikel 1 van die 1996-Grondwet definieer die waardegrondslag van die Grondwet soos volg: 

Die Republiek van Suid-Afrika is een, soewereine, demokratiese staat gegrond op die 
volgende waardes: 

a) Menswaardigheid, die bereiking van gelykheid en die uitbou van menseregte en 
vryhede. 

b) Nierassigheid en nieseksisme. 
c) Die oppergesag van die grondwet en die heerskappy van die reg. 
d) Algemene stemreg vir volwassenes, ’n nasionale gemeenskaplike kieserslys, 

gereelde verkiesings en ’n veelpartystelsel van demokratiese regering, om 
verantwoordingspligtigheid, ’n responsiewe ingesteldheid en openheid te 
verseker. (Grondwet 1996) 

Toonaangewende kenners van die regstaat, onder wie Francois Venter, Lourens du Plessis en 
Marinus Wiechers (met uitgangspunte wat versoenbaar is met konstitusionalisme), beoordeel 
die Suid-Afrikaanse Grondwet as die beliggaming van die regstaatidee, soos hier bo beskryf 
en van toepassing gemaak op die Suid-Afrikaanse konteks (Nelson 2014:639–40). Nelson 
(2014:628–60) gebruik sewe operasionele kriteria om die stand van die regstaatidee na 20 jaar 
(2014) te beoordeel, naamlik die oppergesag van die Grondwet; magskeiding; die onafhanklik-
heid van die regbank; die beskerming van fundamentele regte en vryhede; regsoewereiniteit; 
administratiewe geregtigheid; en meetbare, voorspelbare en berekenbare regeringsoptrede.11 

Met die 1996-Grondwet as politieke raamwerk vir die gesaghebbende toewysing van waardes 
en skaars middele is ’n nuwe tydvak in die Suid-Afrikaanse politiek betree. Eiesoortige 
uitdagings vir die Suid-Afrikaanse staat en die regstaatidee (soos vervat in die 1996-Grondwet) 
het die nuwe fase ingelui. Hieraan word vervolgens aandag gegee, wat as grondslag moet dien 
vir die beoordeling van die stand van die regstaat in Suid-Afrika teen 2022. 

  

6. Patrone en tendense in die Suid-Afrikaanse politiek 

In ’n artikel getiteld “Suid-Afrika by ’n kantelpunt – ’n slegte-saak-scenario?” (Duvenhage 
2020a) word geredeneer dat ’n kombinasie van polities-staatkundige, ekonomiese en sosio-
maatskaplike faktore die land by ’n kantelpunt gebring het, met verreikende gevolge op alle 

vlakke.12 Kantelpunt-politiek word só deur Clem Sunter (in Cronje 2017:9) opgesom: “[…] 
South Africa is at a tipping point where small random events can have a major effect on the 
system as a whole because of all the feedback loops contained in the system reinforcing one 
another and producing extreme results.”13 

Die kernfokus van die huidige ondersoek is om te bepaal of die ideale verbonde aan die 
regstaatidee, soos vervat in die 1996-Grondwet, steeds verwesenlik word en of dit volhoubaar 
kan wees te midde van die politieke en staatkundige omstandighede wat tans geld, in besonder 
patrone van politieke en institusionele verval. Met ander woorde, kan die staat ’n openbare 
regsorde in algemene belang handhaaf binne ’n omgewing van institusionele en politieke 
verval? Ten einde hierdie doel te kan bereik, word ’n situasie-ontleding van die stand van  
die regstaat in Suid-Afrika (ook bekend as empiriese staat) vervolgens uitgevoer. Daar word 
gefokus op die betrokke situasie-ontledings. 

  

7. Die empiriese staat in Suid-Afrika versus die regstaatidee 

Hierdie gedeelte laat die klem val op die empiriese staat in teenstelling met die normatiewe 
staat – dit wil sê die harde werklikhede teenoor die ideale situasie, normatief beoordeel. Die 
empiriese staat word geïntegreerd ontleed ten opsigte van die onderskeidende vlakke van staat, 
owerheid en regering, maar op grond van ’n samehangende geheel. 

Met regering (in teenstelling met die groter owerheid) word bedoel die besluitnemende 
politieke elite; in Suid-Afrika verteenwoordig deur die ANC (en sy bondgenote), wat posisies 
van politieke mag in die staat beklee. Dit is grootliks, hoewel nie uitsluitlik nie, die groepering 
wat hulle mag in ’n demokratiese verkiesing kan verloor. Die ontleding van die krisis in Suid-
Afrika is daarop gerig om die botsing met regstaatbeginsels te beklemtoon, en nie bloot ’n 
algemene ontleding te verskaf van die krisisse binne die Suid-Afrikaanse konteks en gepaard-
gaande uitdagings nie. 

7.1 Die ondermyning van konstitusionele regering 

Binne die konteks van die regstaat (ook voorgehou as ’n konstitusionele demokrasie) is  
die grondwet oppermagtig en geld die beginsel van “rule of law”, soos vroeër beklemtoon.  
Malan (2019:3) wys nietemin daarop dat “the so-called supremacy of the Constitution is in fact 
very tenuous, if not entirely groundless: the so-called supreme Constitution is subject to forces 
that often by far exceed the assumed potency of the supreme Constitution”. Volgens hom 
(2019:3–5) word waardes en norme eie aan die idee van konstitusionalisme (soos vervat in die  
Suid-Afrikaanse Grondwet asook die Handves van Regte) verwring, en kan die regbank  
ook nie deurentyd op onafhanklikheid aanspraak maak nie.14 Malan (2019:93–130) motiveer 
bogenoemde standpunt deur sekere sake te beklemtoon: 

i. Die vervanging van kwasifederale beginsels met vorme van demokratiese sentralisme 
(demokratiese sentralisme van die dominante, hegemoniese ANC wat kwasifederale 
beginsels, soos vervat in die Grondwet, ondermyn; vergelyk ook Gumede 2005:305). 

ii. Die totstandkoming van ’n hibriede stelsel wat mag en besluitneming wegneem  
van grondwetlike instellings en dit vestig by individue en/of ander kwasi-instellings  

wat buite grondwetlike raamwerke funksioneer. Die rol van die ANC as dominante 
hegemoniese party moet in hierdie verband verreken word. 

iii. Kaderontplooiings en patronaatskappe binne staat- en owerheidstrukture, met inbegrip 
van die regbank en verwante instellings wat besluitneming fasiliteer. Hierdie aspek 
word tans ondersoek gegewe die bevindinge van die Zondo-kommissie. 

iv. Die onvermoë om orde, stabiliteit en veiligheid te verseker as gevolg van onder meer 
die onderprestasie van die strafregstelsel in die algemeen en die Nasionale Vervolgings-
gesag in die besonder. 

v. Die verdraaiing en herinterpretasie van belangrike grondwetlike konsepte om eie 
betekenis en inhoud daaraan te gee, gelei deur die ideologie van transformatisme  
(lees die NDR).15 

vi. Diskriminerende praktyke en verbandhoudende wetgewing teen minderheidsgroepe, 
voortspruitend uit verteenwoordigendheid as norm, soos afgelei en toegepas vanuit ’n 
transformatiewe raamwerk.16 

vii. Die omarming van botsende ideologiese raamwerke soos sosialisme en ubuntu, wat nie 
noodwendig met grondwetlike waardes in ooreenstemming is nie. 

viii. Die ondermyning van gelyke taalregte ongeag dít wat grondwetlik erken word. 

Anders as Nelson (2014:658–60), wat positief reflekteer op die stand van regsoewereiniteit 
(“rule of law”) en die oppermagtigheid van die Grondwet, toon Malan (2019:93–130), Curlewis 
(2022) en andere (soos genoem) op ’n substantiewe en geverifieerde wyse aan dat bogenoemde 
tans ernstig onder verdenking is en dat die situasie sedert 2014 ongetwyfeld agteruitgegaan het. 
Die huidige politieke, ekonomiese en maatskaplike situasie in Suid-Afrika is gevolglik in 
direkte botsing met die gestelde normatiewe eis, waarvolgens die staat ’n openbare regsorde in 
algemene belang (meer as net meerderheidsbelang, dit wil sê ook die belange van minderhede) 
moet en kan handhaaf. 

Een van die uitkomste ooreenkomstig Malan (2019:93–130) se kritiek is dat ’n ander grondwet 
(naas die Grondwet), tot stand kom, met as uitkoms ’n hibriede staat, wat beskryf kan word as 
’n rasse-oligargie met elemente van demokrasie wat ingebou is. In sommige opsigte is daar 
selfs sprake van ’n parallelle staat, waarin ander samelewingsterreine vanuit die burgerlike 
samelewing take van die staat, onder meer veiligheid en sekerheid, asook dienslewering, 
oorneem en bestuur. 

Op die vlak van die empiriese staat is ’n uitkoms van bogenoemde ’n parallelle staat waar 
burgers wat binne ander samelewingsterreine gevestig is (kerk, skool, universiteit en burgerlike 
instellings), grondwetlik toegewysde take van die staat oorneem of gedeeltelik oorneem, onder 
meer veiligheid en sekerheid (die eskalering van die privaat veiligheidsbedryf), gemeenskaps-
gedrewe dienslewering (soos die instandhouding van infrastruktuur en dienslewering), 
maatskaplike opheffing deur organisasies (Helpende Hand en Gift of the Givers), ensovoorts. 
Bogenoemde voorbeelde dui op staatstrukture wat toenemend ’n onvermoë toon om hul 
grondwetlike mandaat te kan vervul en daarom nie uitvoering kan gee aan die ideale verbonde 
aan dít wat met ’n konstitusionele demokrasie of regstaat geassosieer word nie. Hierdie 
onvermoë bots lynreg met die waardes en norme wat veronderstel word en die wyse waarop 
beslag daaraan gegee moet word binne die konteks van die regstaatidee. Dit beteken dat die 
algemene belang van die burgery, soos vroeër beskryf, nie verwesenlik word nie, wat bydraend 

is tot politieke onstabiliteit en burgerlike verset. Die huidige Eskom-uitdaging is ’n verdere 
voorbeeld in hierdie verband. 

’n Belangrike, hoewel nie die enigste, verklaring vir hierdie konstitusionele problematiek is die 
radikale ideologiese oriëntasie soos vervat in die ideologie van transformasie (transformatisme), 
voortspruitend uit die Nasionale Demokratiese Revolusie- (NDR-) idee. Hierdie revolusionêre 
ideologie met sy beklemtoning van staatsabsolutisme, demokratiese sentralisme, staatsbeheer 
oor produksiefaktore en die miskenning van die onderskeid tussen die terrein van die staat en 
dié van die burgerlike samelewing, is in belangrike opsigte in stryd met die konstitusionele 
demokrasie of regstaat en die waardes en norme wat daaraan verbonde is. Hierdie belangrike 
aspek word vervolgens meer breedvoerig behandel. 

7.2 ’n Radikale ideologiese oriëntasie 

As die oudste revolusionêre beweging op die Afrika-vasteland, verwoord die denkbeeld van 
die NDR die onversetlike kern van die ANC se ideologie. Dit verwys na “[…] a process of 
struggle that seeks to transfer power to the people and transform society into a non-racial, non-
sexist, united, democratic one that changes the manner in which wealth is shared, in order to 
benefit all the people” (Strategy and tactics 2012:21). Die uitgangspunt is dat Suid-Afrika 
onder apartheid “colonialism of a special kind” verteenwoordig het en dat die land se koloniale 
en apartheidsgeskiedenis deur ’n program van radikale politieke, ekonomiese en sosiale trans-
formasie verander moet word om bogenoemde uitkomste te weerspieël.17 Hierdie ideologiese 
raamwerk, waarin die party bo die staat verhef word en ’n onaantasbare status bekom, tesame 
met sy uitgebreide rol binne die samelewing en die pogings om produksiefaktore (soos grond, 
kapitaal, arbeid en onderneming) te beheer, bots soms lynreg met dít wat binne die raamwerk 
van ’n regstaatlike staatsbeskouing veronderstel word. 

Hierdie denkpatroon, onder meer veranker in Marxisties-Leninistiese en ander radikale 
beskouings, onderskei drie fases van die revolusie, naamlik politieke beheer (bewerkstellig 
beheer oor die regering asook die owerheid/regime); ekonomiese transformasie (staatsbeheer 
oor produksiefaktore); en sosiale transformasie, met billikheid/gelykheid vir alle burgers op 
alle vlakke as uitkoms.18 Die bydraes van laasgenoemde beteken die bereiking van die ideale 
toestand, soos met ’n kommunistiese of sosialistiese heilstaat (vergelyk ANC 2017:1–5) 
geassosieer. Transformasie is hiervolgens die wyse waarop die ideale van die NDR binne die 
Suid-Afrikaanse konteks uitgevoer en verwesenlik moet word. Dit word toegepas deur onder 
meer die daarstelling van verteenwoordigendheid binne instellings, vorme van swart bemag-
tiging, en planne om groter gelykheid te bevorder. Die ideaal van verteenwoordigendheid word 
grondwetlik vervat ingevolge artikels 174(2), 193(2) en 195(1)(i), wat onderskeidelik fokus  
op rasse- en geslagtelike samestelling van instellings; die totstandkoming van kommissies om  
ras- en geslagsgelykheid te bevorder; en die daarstelling van norme om die staatsadministrasie 
verteenwoordigend te kry (vergelyk Malan 2010:427–49 vir ’n uitgebreide ontleding van die 
gelykheidsbenadering as uitkoms van transformasie, grondwetlike en wetlike riglyne in hierdie 
verband, asook meganismes (instellings) wat hierdie ideaal moet afdwing en bevorder). 

Revolusie dui op die gewelddadige verandering van ’n bestaande regime, waarteenoor transfor-
masie “revolution from above” veronderstel.19 Daarvolgens moet noodsaaklike ekonomiese en 
sosiale verandering deur middel van die staat en onder die leiding van die voorhoede-party 
(lees die ANC) bewerkstellig word. Uitgebreide vorme van sosiale en politieke ingenieurswese 
(genieëring) word veronderstel ten einde die revolusionêre ideaal inslag te laat vind.20 

Ooreenkomstig hierdie denkpatroon is die Grondwet van 1996 ondergeskik aan die ideale van 
die NDR, asook aan voortspruitende transformatiewe praktyke. Die nastrewing van die ideale 
van die NDR moet binne die Suid-Afrikaanse konteks (polities, ekonomies en maatskaplik) 
plaasvind. Dit lei tot direkte en daadwerklike ondermyning van die idee van grondwetlike 
regering, konstitusionalisme en die oppergesag van die reg, soos vroeër gekoppel aan die 
regstaatidee en die beskouing onderliggend daaraan. Malan (2019:93–130) gebruik terme soos 
“transformationism” en “re-racialisation” om hierdie denkpatroon en die toepassing daarvan  
te omskrywe. Die ANC en Luthuli-huis word, ooreenkomstig hierdie ideologiese siening,  
soms bo die reg verhef, soos die ondersoek na staatskaping getoon het en waarvolgens talle 
invloedryke ANC-lede heel dikwels nie tot verantwoording geroep is nie. Die name Gwede 
Mantashe, Brian Molefe, Thabang Makwetla en talle ander, soos geïdentifiseer in die Zondo-
ondersoek (vergelyk Democratic Alliance 2023), beklemtoon dat die status en invloed van die 
party soms nieverantwoordbaarheid voor die reg impliseer. Sodanige verantwoordbaarheid, ’n 
kerneienskap van ’n regstaat, is afgewater en soms volledig geïgnoreer. Dit was veral waar 
tydens die Zuma-era, maar het verbeter tydens Ramaphosa se presidentskap, waartydens onder 
meer Ace Magashule, Jacob Zuma en andere tot verantwoording geroep is. 

7.3 Nieverantwoordbaarheid 

Die begrippe verantwoordbaarheid en aanspreeklikheid is kernboustene van die regstaatidee. 
Verantwoordbare regering beteken in hierdie opsig “a government that is answerable or 
accountable to an elected assembly and, through it, to the people” (Heywood 2002:430). Voor-
beelde van nieverantwoordbaarheid is nie net beperk tot die regering nie, maar raak die hele 
owerheidstelsel, met plaaslike regering as goeie voorbeeld daarvan.21 Tussen 80% en 90% van 
plaaslike regerings het ’n onvermoë om dienste ooreenkomstig die vereistes van die Grondwet 
te lewer, tot so ’n mate dat talle plaaslike regerings besig is om in duie te stort. Tussen 1998  
en 2018 was daar sowat 140 ingrypings deur provinsiale regerings ooreenkomstig artikel 
139(1)(a), (b) en (c), om sukkelende munisipaliteite van ondergang te probeer red (Ledger en 
Rampedi 2019). Hiervan was 43 in Noordwes en 40 in KwaZulu-Natal. In Noordwes alleen is 
agt munisipaliteite op 22 Augustus 2018 ingevolge artikel 139(1)(a) en (b) onder administrasie 
geplaas, en in Mei 2019 ’n verdere sewe munisipaliteite – bykans twee derdes van alle 
munisipaliteite in die betrokke provinsie (COGTA 2019). Hoewel opvallend in Noordwes, is 
dit ook ’n nasionale patroon wat voorkom, met slegs die DA-beheerde Wes-Kaap wat telkens 
as algemene uitsondering aangedui kan word. Bykans sonder uitsondering was die ingrypings 
boonop onsuksesvol en het die meeste munisipaliteite ongeag die ingrypings nog verder agteruit 
geboer – soos die situasie in Noordwes by uitstek demonstreer (Mokgoro 2018; Kekana 2019). 

Die 2019/2020-verslag van die ouditeur-generaal, Tsakani Maluleke, beklemtoon dat sowat 
R186 miljard oor die laaste dekade uit rekeninge van ANC-beheerde munisipaliteite verdwyn 
het of onreëlmatig bestee is, sonder om (op enkele uitsonderings na) skuldiges aanspreeklik te 
hou. In die boekjaar 2019/20 was daar onreëlmatige uitgawes van R26 miljard; net 27 van die 
257 munisipaliteite het skoon oudits ontvang, en die situasie is in die algemeen besig om eerder 
te versleg as te verbeter (SA-Radio.com 2021). Grondliggende redes (soos uitgewys in die 
verslag) sluit in gebrekkige aanspreeklikheid en verantwoordingdoening; die Parlement en 
Nasionale Raad van Provinsies wat nie hulle oorsigrolle en -funksies vervul nie; en gebrekkige 
kapasiteit (lees kaderontplooiings). Laasgenoemde het onder meer te make met die onoordeel-
kundige toepassing van transformasie ingevolge wetgewing wat met swart bemagtiging en 
egaliteit te make het. Dit is interessant dat een van die bevindinge van die Zondo-kommissie 
was dat kaderontplooiing instrumenteel was tot praktyke wat met staatskaping verband gehou 

het. Hierdie praktyk word tans nasionaal (deur Suid-Afrikaanse howe op aandrang van 
Solidariteit) en internasionaal (deur die Verenigde Nasies se tribunaal vir rekonsiliasie) onder-
soek as praktyke wat diskriminasie bevorder. 

Met provinsiale bedelings wat boonop toenemend wankelrig voorkom (Limpopo in 2012; 
Noordwes op die oomblik; en krisisse wat besig is om in die Oos-Kaap en die Vrystaat te 
ontwikkel), het die nasionale regering hom onlangs beroep op artikel 100(1)(b) van die 
Grondwet. (Artikel 100 maak onder andere voorsiening vir ingryping deur die nasionale 
regering in ’n provinsie wanneer die betrokke provinsiale regering nie in staat is om sy 
regeerverpligtinge te kan vervul nie.) Hiervolgens sal die uitvoerende gesag (lees president, sy 
adjunk en kabinet) verantwoordelikheid aanvaar vir provinsies wat nie in staat is om, 
ooreenkomstig die vereistes soos gestel deur die 1996-Grondwet, basiese en noodsaaklike 
dienste te lewer nie. ’n Wetsontwerp genaamd die Intergovernmental Monitoring, Support and 
Intervention Bill (2021) word tans in die parlement voorberei om hierdie ingryping te fasiliteer 
na aanleiding van die inploffing en mislukking van provinsiale regering; ’n poging om hierdie 
problematiek beter te bestuur en te reguleer.22 Wesenlik kom dit neer op ’n vorm van 
demokratiese sentralisme deurdat demokraties verkose plaaslike instellings onderhewig is  
aan ingryping van bo. Hierdie praktyk bots direk met dít wat deur die regstaatidee en sy 
onderliggende staatsbeskouing veronderstel word. 

Daar kan heelwat op die regeringskrisis uitgebrei word deur ’n bespreking van elite-konflikte, 
hofsake en die talle gevegte wat op soveel fronte woed, waarvan die uitgebreide getuienis voor 
die Zondo-kommissie by uitstek getuig. Die idee van konstitusionele regering, konstitusio-
nalisme en die oppergesag van die reg word soms ondergrawe ten einde magsposisies te 
beskerm, soos die talle hofsake van party-elites bewys. Regsprosesse word soms doelbewus 
ondermyn (bv. die sogenaamde Stalingrad-strategie van leiers soos Zuma, Magashule en 
Mahumapelo), terwyl die regeerkundige oorsigfunksie van instellings soos die Nasionale 
Vergadering, Nasionale Raad van Provinsies (NRP), kabinet en presidensie veel te wense 
oorlaat. Dit word duidelik waargeneem deur die vlakke van politieke en institusionele verval 
op plaaslike, provinsiale en ander vlakke te beskou, inbegrepe die toestand waarin die meeste 
semistaatsinstellings hulle bevind, soos vroeër aangedui. 

Die situasie ten opsigte van gebrekkige bestuursoorsig rakende instellings soos Eskom, SAUK, 
Land Bank, Transnet en andere is sprekende voorbeelde van die ondermyning van regeer-
kundige faktore wat met gesonde regstaatpraktyke verband hou. So byvoorbeeld is swak 
korporatiewe en algemene bestuur en instandhouding, korrupsie binne Transnet en PRASA, 
asook vandalisme en diefstal, daarvoor verantwoordelik dat Suid-Afrika se eens wêreldklas 
spoorwegstelsel op die rand van totale ineenstorting staan. Daar loop tans agt keer minder 
treine tussen Durban en Johannesburg in vergelyking met gedurende die 1950’s; slegs 30% 
van alle passasierspoorlyne is tans diensbaar; en net 11% van alle spoorlyne is funksioneel  
(De Lange 2021:1). Hierdie aspek beklemtoon die ernstige probleme ten opsigte van meetbare, 
voorspelbare en berekenbare regeerkundige oorsigfunksie soos geassosieer met demokratiese 
praktyke en die konsolidasie daarvan, soos ook deur Nelson (2014:660) uitgewys. 

Uit bogenoemde getuienis blyk dit duidelik dat die regering nie altyd aanspreeklikheid aanvaar 
ten opsigte van die Grondwet en die burgery nie, terwyl die leierskap boonop dikwels verbind 
is tot die uitlewing en wettiging van radikale ideologiese waardes en norme as beleidsraamwerke. 
Die NDR en sy toepassing ingevolge transformasie is wesenlik in stryd met die regstaatidee en 
die norme ontleen aan konstitusionalisme. Vandaar Malan (2019) se gebruik van “grondwet” 

eerder as “Grondwet” om regeringsoptrede en handelinge te verklaar. Uitgebreide endemiese 
korrupsie tot op die vlak van staatskaping (vergelyk Merten 2019) dui ook op gebrekkige 
aanspreeklikheid en die ondermyning van die begrip verantwoordelike regering – ’n belangrike 
norm binne die raamwerk van die regstaatbeskouing. 

Die regeringskrisis is werklik net die puntjie van die ysberg, en die groter problematiek word 
op owerheids- en staatkundige vlakke aangetref, wat vervolgens aandag geniet. 

  

8. Die krisis van staat en owerheid 

Die staat word in hierdie artikel as makroraamwerk beskou (grense, bevolking, owerheid en 
soewereiniteit), met die owerheid (regering of, ietwat negatief gestel, regime) as onderdeel van 
die staat, hoewel heelwat groter as die regerende elite. Die norm, soos vroeër gestel, dat die 
staat ’n openbare regsorde in algemene belang moet handhaaf, is nie haalbaar binne die raam-
werk van ’n verswakkende staat nie. Die kwessie van ’n verswakkende staat is reeds behandel 
en dit is duidelik dat Suid-Afrika ooreenkomstig die gestelde kriteria kenmerke toon wat wissel 
van ’n sagte staat (korrupsie en deurdringbare grense); ’n swak staat wat sukkel om behoorlike 
landsbestuur toe te pas (plaaslike/provinsiale regering, infrastruktuur-instandhouding, die 
verval van semistaatsinstellings); tot ’n staat waarvan die soewereiniteit bedreig word. Laas-
genoemde verwys na die onvermoë van die staat om die sekerheid en veiligheid van sy burgers 
te verseker, soos duidelik blyk uit hoë vlakke van misdaad, onstabiliteit, protes en geweld, 
asook vorme van vigilantisme, xenofobie en onwettige mynbedrywighede (deur zama zamas 
en dergelike ander sektore van georganiseerde misdaad), waar die reg in eie hande geneem 
word.23 Met die regstaatidee as grondliggende uitgangspunt beklemtoon dit weer eens die 
onvermoë van die staat om ingevolge ’n stel waardes, norme en etiese oorwegings, soos onder 
meer in die Grondwet vervat, ’n openbare regsorde in algemene belang te handhaaf. 

Die klem val vervolgens op die owerheid, die krisis in hierdie verband, en veral drie sake word 
beklemtoon, naamlik korrupsie en staatskaping; patrimonialisme en neopatrimonialisme; en ’n 
onvermoë om dienste te lewer ooreenkomstig die voorskrifte en bepalings van die Grondwet 
en wetgewing wat daaruit voortspruit. 

8.1 Staatskaping en korrupsie 

Korrupsie beteken die misbruik van mag/gesag (staats- of openbare mag) om private voordeel 
(hoe ook al gedefinieer) te bekom (vergelyk Snyman 2008:411). Staatskaping is ’n endemiese 
en sistemiese vorm van korrupsie waarin private belange op ’n georganiseerde wyse besluite 
van die regering (ook die regime of owerheid) beïnvloed en selfs oorneem tot die voordeel  
van beide partye. Formele owerheids- en regeringsprosesse en -prosedures (wette/norme en 
konvensies) word deur netwerke en patroonaatskappe (soms patrimoniaal en neopatrimoniaal) 
gemanipuleer tot die voordeel van private en regeringsbelangegroepe (vergelyk Duane 2017).24 
Die Zondo-kommissie van Ondersoek se mandaat was “[to] investigate allegations of state 
capture, corruption, fraud and other allegations in the public sector including organisations of 
state”. 

Die Zondo-kommissie van Ondersoek het sowat 3 171 dagvaardings beteken, 300 getuienisse 
aangehoor en 8 655 530 bladsye van dokumentasie en getuienis hanteer voordat die finale 

verslag (nadat die termyn verskeie kere verleng is) tydens Junie 2022 gefinaliseer is.25 Die 
verslag het 1 438 persone (waarvan sommige senior en invloedryke politici is) geïmpliseer  
en het uiterste endemiese korrupsie blootgelê (Democratic Alliance 2023:1–3). Die Daily 
Maverick het byvoorbeeld bereken dat die waarde van staatskaping enigiets van R500 miljard 
tot R1,5 triljoen beloop, en name soos Jacob Zuma, Gwede Mantashe, Brian Molefe, Malusi 
Gigaba en Nomvula Mokonyane het prominent voorgekom (Democratic Alliance 2023:2). 

Hoewel verskeie invloedryke politici en individue, instellings en optredes ondersoek is, 
byvoorbeeld die rol van die Gupta-familie en hulle belange; korrupsie in plaaslike regering; 
die SAUK; Eskom; Denel; en verskeie staatsagentskappe, was dit die getuienis ten opsigte  
van die Staatsveiligheidsagentskap (SVA) wat die kroon gespan het. Benewens die sowat 
R8 miljard van die vaste beleggings van die instelling wat verlore gegaan het, is daar ook sowat 
R125 miljard van die 2017/18-begroting wat vermis word, soos geblyk het uit die getuienis 
van die waarnemende direkteur-generaal van die instelling, Loyiso Jafta. Uit die getuienis ten 
opsigte van die SVA het geblyk dat media-instellings misbruik is om die negatiewe beeld van 
Zuma, die SSA en die ANC onregmatig positief te bevorder; dat miljoene rande tussen 2015 
en 2017 in die persoonlike rekening van Jacob Zuma inbetaal is; dat fondse gebruik is om 
opponerende faksies binne die ANC te ondermyn, veral ten opsigte van die 2017- Nasionale 
Konferensie van die ANC; dat fondse beskikbaar gestel is vir die verkiesingsveldtogte van die 
ANC; en dat opponerende burgerregtegroepe ondermyn is en daar op hulle gespioeneer is. Die 
ondermyning van die strafregstelsel ten opsigte van die uitvoering van hulle pligte, in verband 
waarmee lede van die staatskapingselite (Zuma ingesluit) vooronderstel is, het ook aan die lig 
gekom (Thamm 2021; BusinessLIVE 2021). 

Korrupsie, endemiese korrupsie tot op die punt van staatskaping, ondermyn die wesenskern 
van die regstaatgedagte soos hier uiteengesit. Dit raak onder meer die kwessie van die skeiding 
van staatsmagte en uitvoerende rolspelers van binne die regerende party wat hul posisies vir 
eie gewin misbruik. Hierdie toedrag van sake dui op ’n onvermoë van die owerheid en staats-
organe om die eis van ’n openbare regsorde in algemene belang vir die burgers te verseker,  
en druis in teen die grondbeginsels van die regstaatidee en die moreel-etiese grondslag wat  
hier veronderstel word. Trouens, bogenoemde laat eerder reg geskied aan die standpunt van 
Johnson (2015:56), soos gestel: “The Zuma system resembled a medieval state in which the 
king or mafia don was owed fealty by mighty barons who paid him tribute and gave him 
political or military support if needed. Within their own baronies, the barons were almost 
absolute rulers, exacting tribute from those beneath them and exercising powers of patronage 
over lower-level appointments.” Hierdie akkurate beskrywing van die Suid-Afrikaanse situasie 
beklemtoon ’n tendens wat as patrimonialisme of neopatrimonialisme bestempel kan word. Dit 
druis wesenlik in teen dit wat hier bo as die begronding van die regstaatidee beskryf is. Hierdie 
aspek geniet nou verdere aandag. 

8.2 Patrimonialisme en neopatrimonialisme 

Patrimoniale gesag (persoonlik van aard) word onderskei van die staatlike reg volgens die 
bekende Weberiaanse onderskeid. Eersgenoemde definieer ondermynende magsbasisse buite 
die raamwerk van die staat en die grondwetlike strukture wat daarmee gepaard gaan. Ten 
opsigte van patrimoniale gesag is die koning (“strongman”/ “supremo”) verhewe bo die reg, 
en die uitgangspunt is “the king can do no wrong”. Bratton en Van de Walle (1997:1–11) 
beklemtoon hierdie tendens en wys ook op die uitgebreide voorkoms van patrimonialisme in 
talle Afrikastate. Daarenteen is neopatrimonialisme ’n hibriede stelsel waarvolgens patrimoniale 

praktyke in samehang met rasioneel-wetlike praktyke funksioneer, met laasgenoemde dikwels 
ondergeskik aan eersgenoemde. Hierdie onderskeiding stem ooreen met Malan (2019) se 
onderskeid tussen “Grondwet” (normatiewe staat gebaseer op wetlik-rasionele gesag) en 
“grondwet” (wat die kompromie impliseer – neopatrimonialisme). Patrone van veral neopatri-
monialisme was tydens die Zuma-era opvallend aan die orde, en het die grondslag gelê  
vir endemiese en institusionele korrupsie, waarna vroeër as staatskaping verwys is. Hierdie 
praktyke is nie net korrup van aard ten opsigte van die regering nie, maar raak die breë 
owerheid en die staat as instelling. Die verklaring vir praktyke wat met die verswakkende staat 
(soos vroeër gedefinieer) in verband gebring word, is dikwels geleë in die bestaan van vorme 
van neopatrimonialisme en die uitspeel daarvan op die vlakke van die politiek en die ekonomie. 
Dit raak die staat as sodanig en moet daarom negatief inwerk op elke aspek van wat vroeër as 
die regstaatidee voorgehou is. Nelson (2014:657) erken immers ook dat toepassings wat met 
neopatrimonialisme en Zuma se “imperiale presidentskap” verband hou, regstaatlikheid onder-
myn deurdat politieke handelinge moeiliker meetbaar, voorspelbaar en berekenbaar geword 
het. Die omvang van staatskaping en die betrokkenheid van staats- en semistaatsinstellings 
daarby, soos onlangs deur die Zondo-kommissie oopgevlek, beklemtoon hierdie toedrag van 
sake en die wyse waarop die regstaat daardeur suksesvol ondermyn is. 

Met bogenoemde ontleding van die samehangende krisis op staatkundige, owerheids- en 
regeringsvlakke word ten slotte ’n kort perspektief gegee rakende sosio-ekonomiese omstan-
dighede wat belangrik (en soms bepalend) kan wees vir die funksionering van die regstaat, 
veral die volhoubaarheid daarvan. 

  

9. Ekonomiese en maatskaplike werklikhede van die Suid-Afrikaanse samelewing 

Daar word dikwels, soms verkeerdelik, aanvaar dat die totstandkoming van demokrasie en die 
toepassing van wat as regstaatbeginsels voorgehou is, ’n goeie lewe ook op ekonomiese en 
maatskaplike vlakke beteken. Hierdie perspektief is myns insiens verkeerd; dit is meer korrek 
om sosio-ekonomiese en maatskaplike toestande as grondslag te beklemtoon vir die volhou-
baarheid, institusionalisering en konsolidasie van demokratiese praktyke.26 

’n Demokratiese bestel is soos ’n organisme wat net binne ’n bepaalde ekologie kan oorleef. 
Net so is sosiale stabiliteit en ekonomiese volhoubaarheid sonder uitsondering uiters belangrik 
en soms bepalend vir demokratiese konsolidasie. Faktore soos politieke stabiliteit; volhoubare 
ekonomiese groei en ontwikkeling; nasiebou; en sosiale en maatskaplike gelykheid blyk 
kernfaktore te wees vir die suksesvolle konsolidasie van demokratiese waardes. Enkele sake  
in die Suid-Afrikaanse samelewing wat op ’n teenoorgestelde scenario dui, word kortliks 
geïdentifiseer as motivering vir die argument wat pas gestel is, en as verdere bewyse van die 
broosheid van die regstaatidee in Suid-Afrika. 

’n Lae ekonomiese groeikoers oor die afgelope dekade, toenemende skuld, ’n verkleinde 
belastingbasis. die vlug van kapitaal, deïndustrialisering, en die COVID-19-dinamika (asook 
die swak bestuur daarvan) laat talle ekonomiese rooi ligte flikker (Soobramoney 2017; 
Strachan 2017; Van den Groenendaal 2017; Turton 2019; Duvenhage 2020:145–56). Johnson 
(2015:161; 163; 175–92) het geruime tyd gelede reeds die krisis binne die Suid-Afrikaanse 
ekonomie korrek voorspel. Vandag bevestig talle syfers die aard en omvang van die krisis 
waarmee die land worstel. Enkele syfers om die erns van die situasie te beklemtoon, is onder 

meer lae ekonomiese groeikoerse oor die afgelope jare en verdere negatiewe vooruitsigte in 
hierdie verband; die verwagting van ’n soewereine skuldkrisis teen 2023/4 (Parsons 2020:1); 
en ’n reeds verkleinde belastingbasis met, volgens berekening, ’n verdere afname van 700 000 
belastingbetalers teenoor die vorige jaar in die huidige finansiële jaar. ’n Inkrimping van sowat 
R302 miljard (Cameron 2020a; 2020b:1–2; Businesstech 2021:1) word vir die ekonomie 
voorspel, asook ’n verwagte verdere vlug van kapitaal na die buiteland – sowat R500 miljard 
is reeds oor die laaste vyf jaar in die buiteland belê (Heystek, in Cameron 2019).27 Volgens 
Schüssler (2020) oorbestee die staat tans sowat R60–R65 miljard per maand, wat die moontlik-
heid van ’n soewereine skuldkrisis, soos reeds deur Parsons geopper, beklemtoon.28 Die krisis 
in die mynbedryf en die vervaardigingsektor, asook patrone van deïndustrialisering, beklem-
toon die omvang van ekonomiese agteruitgang en verval wat tans ter sprake is (Turton 2019; 
Johnson 2015:146–74). Die ekonomiese onderbou wat moet verseker dat politieke verwagtinge 
verwesenlik sal word, raak toenemend problematies, met die gevolg dat enkelinge en groepe 
binne die burgery vertroue in die stelsel verloor – al is sodanige vertroue volgens my buitendien 
misplaas, soos vroeër beredeneer.29 Met steeds vergrotende maatskaplike toelaes het die ANC-
regering Suid-Afrika omskep tot een van die grootste welsynstate ter wêreld (vergelyk Jordaan 
2021:12), maar met ’n ekonomiese onvermoë om aan steeds toenemende verwagtinge te 
voldoen. Weer eens dui dit op ’n onvermoë om ’n openbare regsorde in die belang van alle 
burgers volhoubaar te handhaaf. 

Op sosiaal-maatskaplike vlak, soos op ekonomiese vlak, is die situasie ook allesbehalwe ideaal. 
Die geweldige en steeds groeiende sosiaal-maatskaplike probleme sluit die volgende faktore 
in: Armoede raak tans meer as 50% van die bevolking direk; Suid-Afrika het een van die mees 
ongelyke samelewings ter wêreld; werkloosheidsyfers skiet die hoogte in; meer as 17 miljoen 
mense is afhanklik van welsyns- en ander toelaes; ernstige behuisingstekorte heers; en uitdagings 
word toenemend aan ’n verswakkende staatsgesondheidstelsel gestel (vergelyk Duvenhage 
2020:148–50; Cronje 2017:39–84; CEIC 2020; en Brink 2019 vir uitgebreide statistiek wat 
sosiale uitdagings binne die groter samelewing bevestig). Die amptelike werkloosheidsyfer 
volgens die beperkte definisie is tans 34,7% (die uitgebreide definisie dui op sowat 47%),  
met 12,5 miljoen mense werkloos, en 14,3 miljoen wat wel oor werk beskik, waarvan net 
9,6 miljoen in die formele sektor is (Jordaan 2021:12). Antony Sguazzin (Eunomix – Business 
& Economics) waarsku tereg dat Suid-Afrika teen 2028 deel van die lae-middelklas-
inkomstegroep in die wêreld gaan wees – ’n drastiese verswakking soos gemeet aan enkele 
dekades gelede (Jordaan 2021:12). 

Ten slotte blyk dit duidelik uit die voorafgaande uiteensetting dat sosiale en ekonomiese 
toestande nie die soort ekologie/omgewing skep om die konsolidasie van demokratiese waardes 
en die vestiging van die regstaatidee en onderliggende beginsels te bevorder nie. Hierdie 
perspektief strook met Giliomee en Schlemmer (1994) se besorgdheid oor Suid-Afrika se “bold 
experiment” ten opsigte van demokratisering. Bogenoemde toestande gee trouens dikwels 
aanleiding tot magstate en vorme van praetorianisme. Laasgenoemde verwys na die inmenging 
van die militêre op die terrein van die politiek – dikwels in belang van orde, stabiliteit en 
sekerheid (vergelyk Huntington 1968:192–263 vir ’n verduideliking van praetoriaanse politiek 
en die opskorting van soms demokratiese proefnemings wat prominent was in die periode van 
dekolonisasie in veral Afrika en dele van die sogenaamde ontwikkelende wêreld). Hierdie 
tendens bots met demokratiese praktyke en regstaatideale, soos vroeër aangedui. 

10. ’n Samevattende beoordeling van die stand van die Suid-Afrikaanse regstaat (2023) 

Uitgaande van ’n staatsbeskouing gegrond op die regstaatidee, is ’n perspektief ten opsigte van 
regstaatlikheid ontwikkel op grond waarvan die regstaatidee en die konseptualisering daarvan 
beklemtoon is. Daarvolgens moet die staat ’n openbare regsorde in die algemene belang van 
die burgery handhaaf en veronderstel dit bepaalde regte, maar ook verpligtinge ten opsigte van 
beide owerheid en die burgery. ’n Kernvraag rakende die navorsing is of die regstaatidee in 
Suid-Afrika besig is om te misluk, en of praktyke wat hiermee geassosieer word tot niet gaan. 
Die bevindinge van hierdie navorsing (anders as dié van Nelson (2014:628–60) is dat daar ’n 
agteruitgang is ten opsigte van die toepassing van kriteria soos die oppergesag van die reg, 
skeiding van staatsmagte, die begrip regsoewereiniteit, administratiewe geregtigheid, en meet-
bare en voorspelbare regeringsoptrede. 

Suid-Afrika is ’n betreklik “nuwe staat” (1910–2022), ver verwyder van die idee van ’n 
Weberiaanse sterk staat, en toon tans talle kenmerke soos geassosieer met verswakkende state. 
Suid-Afrika is volgens empiriese getuienis duidelik ’n staat met swak grensbeheer; beperkte 
handhawing van die soewereiniteitsbeginsel; ondoelmatige aanwending van hulpbronne; en 
swak regeerkundige praktyke, soos wat vroeër beredeneer is. In wese is Suid-Afrika een van 
die onveiligste woonplekke in die hedendaagse wêreld, en kan die veiligheid en sekerheid  
van sy burgery nie sonder meer gewaarborg word nie (Businesstech 2019a; Baxter 2020). 
Wesenlike veronderstellings vir ’n suksesvolle regstaat (of demokratiese owerheidsvorm), 
naamlik orde, stabiliteit, sekerheid en veiligheid, ontbreek binne die huidige konteks. Dit laat 
regstaatbeginsels, norme en veronderstellings kwesbaar in ’n omgewing van gebrekkige orde, 
stabiliteit en sekerheid, wat in sy uiterste vorm as ’n soort “staatloosheid” (die afwesige staat) 
beskryf kan word. 

Samelewings- en ekonomiese toestande beklemtoon die ontwikkelingsgerigte aard van die 
Suid-Afrikaanse samelewing; die burgery se mate van afhanklikheid van owerheidsingrypings 
(eie aan die ontwikkelingstaatgedagte); vlakke van armoede en ongelykheid; talle ekonomiese 
en finansiële uitdagings; asook swak dienslewering, wat ernstig verskil van omstandighede in 
state waar die regstaatideaal suksesvol toegepas en gekonsolideer is. Hierdie geweldige 
uitdagings (verbandhoudend met ’n erg ontwrigte samelewing) beklemtoon die afhanklikheid 
van die samelewing van die staat (lees owerheid en regering), en die onderskeiding tussen die 
staatlike en die niestaatlike (soos by ’n regstaat veronderstel word) is nie duidelik en helder 
nie. Laasgenoemde is ’n kernvereiste vir enige demokratiese bestel. Veel eerder is hier  
sprake van ’n verknoeide verhouding (voorgehou as neopatrimonialisme en patroonaatskaps-
verhoudings), soos dikwels vergestalt in endemiese korrupsie en staatskaping, waarvan 
oorweldigende getuienis bestaan, soos ook hier aangedui. 

Met betrekking tot die regstaatidee as owerheidsvorm is die volgende belangrik, soos in die 
navorsing aangedui. 

Nieteenstaande die aanwesigheid van oënskynlik een van die beste grondwetlike dokumente 
ter wêreld, staan die regstaatidee in Suid-Afrika voor sy grootste uitdaging sedert 1994. Slegs 
’n uitsonderlike en langdurige poging waarin staatsmanskap prominent is, sal kan bydra tot die 
vernuwing en herstel van demokratiese en grondwetlike praktyke. Herstel en vernuwing is nog 
nie onmoontlik nie, maar raak met inagneming van huidige tendense steeds moeiliker. Die 
uitgebreide en onbeheerde politieke geweld en plundery wat op die inhegtenisneming van 
Jacob Zuma gevolg het, asook die hofsake van Ace Magashule, verswakkende sosio-ekonomiese 

omstandighede en eskalerende misdaadsyfers (soos onlangs gepubliseer), beklemtoon die erns 
van die situasie en die uitdagings waarvoor die regstaat in 2021 te staan gekom het. Die Suid-
Afrikaanse staat toon in vele opsigte ’n onvermoë om ’n openbare regsorde in algemene belang 
van sy burgers volhoubaar te kan handhaaf. 

In ’n omgewing van institusionele en politieke verval van die staat is die tot niet gaan van die 
regstaatidee en samehangende demokratiese praktyke ’n werklikheid, en ’n scenario wat nie 
geïgnoreer kan word nie. Die moeilike maar beste weg onder hierdie omstandighede is die weg 
van politieke hervorming – die fundamentele hervorming van staat, owerheid, ekonomie en 
samelewing. Op die oog af ontbreek die leierskap en die politieke wil binne die ANC om juis 
hierdie roete te volg, en word die weg van staatsabsolutisme eerder nagestreef in ’n omgewing 
waar korrupsie hoogty vier en ’n regstelsel waarbinne die grondslag van die regstaatidee besig 
is om te misluk. 

Soos F.W. de Klerk ’n politieke saak vir “grondwetlike hervorming” in die laat 1980’s 
gemotiveer het, waarin die regstaatidee as fundamentele uitgangspunt en norm gestel is, staan 
Cyril Ramaphosa en die ANC tans voor ’n soortgelyke maar duidelik nog veel groter stel 
uitdagings. Die pad van politieke hervorming (die heropbou van die staat, samelewing en 
ekonomie), met die regstaatidee as kompas, kan, soos in die verlede, weer rigting gee in ’n 
omgewing van onsekerheid, pessimisme, ongeloof en selfs wanhoop. 

Eindnotas 

1 Tot dusver was daar (ten spyte van omvangryke politieke en ekonomiese sabotasie en die 
gepaardgaande dood van meer as 300 mense) slegs beperkte strafregtelike optrede na die 
geweld van Julie 2021. Slegs enkele geselekteerde individue is vervolg. Ten spyte van 
verdoemende verslae van die Seriti-kommissie ten opsigte van die wapenskandaal en die 
Moerane-kommissie se ondersoek na uitgebreide politieke sluipmoorde in veral KwaZulu-
Natal, het daar vanuit ’n strafregtelike vervolgingsperspektief weinig, indien enigiets, gebeur. 
Die vrees bestaan nou dat die Zondo-kommissie wat staatskaping ondersoek dieselfde weg as 
bogenoemde kommissies gaan volg. Indien wel, kan dit ’n ernstige bedreiging inhou vir Suid-
Afrika as ’n konstitusionele staat ten opsigte van die idee van ’n oppermagtige, effektiewe en 
onafhanklike regstelsel (regstaat). 

2 Vergelyk Duvenhage (2021:713–37) vir ’n gedetailleerde ontleding van die radikale aard 
van transformatisme as ’n ideologie en die onderliggende Nasionale Demokratiese 
Revolusie-idee. 

3 Hierdie definisie is in navolging van die Weberiaanse staatsbeskouing, wat wye erkenning 
binne die studieveld van ook die politieke wetenskap geniet. 

4 Die regstaatidee en konstitusionalisme word later breedvoerig as normatiewe grondslag 
hanteer. 

5 Die term stelsel-entropie wat verwys na die wanorde (wisselvalligheid, onreëlmatigheid en 
inkonsekwentheid) van stelsels is ook hier betekenisvol (vergelyk Duvenhage 2020a:246–8). 

6 Sien Huntington (1968:13–24) vir sy beskouing oor institusionalisering, waarin die 
onderliggende elemente van orde, stabiliteit en sekuriteit (soms in militaristiese terme 
uitgedruk) as die bakermat van ’n suksesvolle staat beskou word. 

7 Vergelyk Huntington (1991:12–26) vir besonderhede oor die “eerste golf van 
demokratisering”. 

8 Bogenoemde 11 kriteria is die skrywer se analitiese opsomming van die kerngrondslae van 
die regstaatidee as ’n teoretiese raamwerk soos ontleed deur Stern (1984). 

9 Die vraag of orde/dominansie die totstandkoming van die staat gefasiliteer het (die ouer 
Westerse state) en of vryheid en die strewe daartoe tot staatskepping gelei het (byvoorbeeld 
die VSA, Indië en China) is beide geldig en deel van ’n groter teoreties-filosofiese gesprek 
wat buite die spesifieke konteks van hierdie navorsing val. Op die oomblik is die probleem in 
Suid-Afrika die inploffing van wet en orde, vandaar die uitgangspunt, soos ook deur Nelson 
(2014) beklemtoon. 

10 Die wyse van toepassing van die Grondwet, en optrede en handelinge volgens die gees  
van die Grondwet (die normatiewe karakter van konstitusionalisme) verander die prentjie 
dramaties en sal later meer volledig beredeneer word. 

11 Sien Nelson (2014:628–60) vir sy beoordeling van die Suid-Afrikaanse regstaatidee na  
20 jaar van demokrasie. 

12 Die huidige krisis in die Suid-Afrikaanse politieke bestel word wyd in die literatuur 
aangetref in die bydraes van Johnson (2015; 2019; 2020a; 2020b; 2020c); Jordaan (2021); 
Gumede (2021; 2021a); Duvenhage (2020a; 2020b); en Malan (2019). Die krisis gaan nie 
hier in besonderhede behandel word nie, maar meer inligting kan uit bogenoemde bronne 
verkry word. 

13 Vergelyk Gladwell (2000) vir sy konseptualisering en toepassing van die 
kantelpuntperspektief. 

14 Jare lank is die oppergesag en onafhanklikheid van die regbank beskou as een van die 
belangrike ligpunte van die Suid-Afrikaanse demokrasie. Hierdie perspektief het in onlangse 
tye hewige kritiek ontlok en talle skrywers wys op die wanfunksionaliteit van die regstelsel 
asook die aantasting van die onafhanklikheid van die regstelsel deur veral kaderontplooiings, 
soos onder meer uitgewys deur die Zondo-kommissie. Werke, berigte en bydraes wat hierdie 
perspektief toelig sluit in Versluis en De Lange (2019); Kinnaird (2018); Malan (2019) en 
Curlewis (2022). Laasgenoemde verklaar byvoorbeeld: “Die oppergesag van die reg as 
teenvoeter vir die korruptiewe staat faal grootliks die burgers van die land. Misdaad is 
endemies in die DNA van ons land.” 

15 Vergelyk Duvenhage (2005a; 2005b; 2021) vir ’n volledige ontleding van die ideologiese 
aard van transformatisme. 

16 Hier moet verreken word dat “regstellende diskriminasie” geregverdig kan word teen die 
agtergrond van die onregmatighede van die ou apartheidsbedeling. Dit beteken egter nie dat 
dit vir beleidmakers ’n vrypas gee om na willekeur te diskrimineer sonder ’n afsnydatum nie. 
Malan (2019:114) identifiseer drie tipes wette wat diskriminasie teen veral minderheids-
groepe bevorder, naamlik remediërende of regstellende wette (soos die Employment Equity 
Act), swartbemagtigingswetgewing (Broad-Based Black Economic Empowerment) en 
wetgewing wat verteenwoordiging as transformatiewe norm vir toepassing beklemtoon. 

17 Dit is interessant dat die term transformasie nêrens in die Grondwet voorkom nie, maar die 
spreekwoordelike “Bybel” is vir die ander “grondwet”! 

18 Die NDR as ideologiese grondslag is beïnvloed uit die radikale tradisie waarin die 
revolusie-idee vooropgestel word, en veral, hoewel nie uitsluitlik nie, sy toepassing vind 
binne die Marxisties-Leninistiese paradigma van denke. Vergelyk Venter (2013:205–56)  
se beredenering oor die filosofiese grondslag van die NDR in hierdie verband. 

19 Transformasie beteken in hierdie verband die bereiking van revolusionêre uitkomste sonder 
die gebruik van geld as metodologie wat met revolusies geassosieer word. 

20 Sien Duvenhage (2005a:1–40; 2005b:1–19) vir ’n konseptuele ontleding van politieke 
transformasie en die toepassing daarvan op die Suid-Afrikaanse konteks. 

21 Bykans op elke vlak van regering en ook ten opsigte van semistaatsinstellings soos Eskom, 
SAUK, Transnet, Denel, Land Bank en die Suid-Afrikaanse Poskantoor bestaan daar 
uitgebreide en toenemende probleme ten opsigte van gebrekkige aanspreeklikheid en 
verantwoordingdoening, en die voltrekking hiervan ten opsigte van staatskaping. Vergelyk 
Schüssler (2020); Gumede (2020a; 2020b); Merten (2019); Sguazzin (2020); Bloomberg 
(2020); Heystek (2019) en Johnson (2020a; 2020b) vir besonderhede oor die 
gekompliseerdheid van die genoemde uitdagings en die uitspeel daarvan. 

22 Die wet word tans in die parlement beredeneer en sover vasgestel kon word, is daar geen 
proses van openbare deelname gevolg of selfs vereis nie. 

23 Die instelling Global Initiative against Transnational Organized Crime (GI-TOC) het in ’n 
omvattende studie getiteld Strategic organized crime risk assessment South Africa die 
diepliggende, gekompliseerde en diverse aard van georganiseerde misdaad in Suid-Afrika 
uitgewys, en die impak daarvan (polities, ekonomies en sosiaal gesproke) as ’n “existential 
threat” beskryf. 

24 Die omvang van staatskaping (veral nadat Zuma die bewind in 2009 oorgeneem het) word 
uitgebreid in verskillende werke en bydraes hanteer, waaronder Shadow state: the politics of 
state capture (Chipkin en Swilling 2018); The President’s keepers – Those keeping Zuma in 
power and out of prison (Pauw 2017); Gangster state – Unravelling Ace Magashule’s web of 
capture (Myburgh 2019), en How long will South Africa survive – the looming crisis 
(Johnson 2015). 

25 Raadpleeg https://www.state capture.org.za vir volledige besonderhede oor die “The 
judicial commission of inquiry into allegations of state capture. Corruption and fraud in the 
public sector including organs of state”. 

26 Suksesvolle demokrasieë, oftewel demokrasieë wat suksesvol gekonsolideer het, het heel 
dikwels aan bepaalde samelewings- en ekonomiese vereistes voldoen, soos die aanwesigheid 
van ’n bepaalde demokratiese politieke kultuur (Almond 1956); pluralistiese samelewing 
(Dahl 1971); ’n bepaalde klassestruktuur (De Tocqueville 1953); nasiewording (Karl 1990); 
en sosio-ekonomiese faktore (gelykheid, ekonomiese groei, vlak van ontwikkeling, 
ensovoorts) wat deur verskeie skrywers, waaronder Moore (1966) en Rustow (1960), 
beklemtoon is. Wat geskiedkundig gesproke duidelik is, is dat die aanwesigheid van bepaalde 
sosio-ekonomiese toestande bevorderlik is vir die suksesvolle konsolidasie van demokratiese 
bedelings. 

27 Skrywers soos Joubert (2014) en Steenkamp (2019) wys op die werklikheid van ’n 
verkleinde belastingbasis reeds voordat COVID-19 na vore gekom het om die belastingbasis 
nog verder te verklein. 

28 Vergelyk ook Duvenhage (2020b:148–50) vir ’n samevatting van die ekonomiese 
uitdagings waarvoor Suid-Afrika tans te staan kom. 

29 In wese handel ’n demokratiese bestel oor die beperking en die bestuur van politieke mag 
ooreenkomstig ’n bepaalde waardestelsel, en is dit nie noodwendig die beste politieke model 
vir ekonomiese groei nie. Die beste voorbeeld in hierdie verband is die ekonomiese groei en 
ontwikkeling in China, wat wesenlik ondemokraties en in sekere opsigte selfs totalitêr is. 
Ekonomiese demokrasie (sosialisme, soos onderskei van die welsynstaat) is geskiedkundig 
bewys as telkens negatief vir ekonomiese groei en ontwikkeling. Min bewyse word ook 
gevind vir kousaliteit (oorsaak-gevolg-verhouding) ingevolge politieke demokrasie (die 
oorsaak) en volhoubare ekonomiese groei (die uitkoms). Telkens is dit die omgekeerde orde, 
maar eerder ’n goeie samehang, wat die sukses hiervan beklemtoon. 

Opsomming 

Afrika het die afgelope 20 jaar die vinnigste stedelike groeikoers ervaar en is tans die vasteland 
met die hoogste verstedelikingskoers in die wêreld – beramings dui op die verstedeliking van 
sowat 1,3 miljard inwoners teen 2050. Suid-Afrika ondervind soortgelyke uitdagings met 
nedersettings wat toenemend op ekologies sensitiewe terreine vestig, direk toegeskryf aan die 
beperkte ruimte vir stedelike uitbreiding. ’n Kader van spesialiste is egter van mening dat groen 
urbanisme effektief toegepas behoort te word ten einde ’n ewewig tussen hierdie stedelike en 
natuurlike funksies te bereik, veral deur middel van natuurgebaseerde oplossings. Die artikel 
ondersoek die potensiële aanwending van groen boublokke en groen netwerke, as determinante 
van groen urbanisme, deur die klem te plaas op agtergeblewe Suid-Afrikaanse nedersettings. 
Ondersoek word geloods om te bepaal of groen boublokke en groen netwerke hier geïmple-
menteer kan word, as moontlike oplossing om die voortdurende agteruitgang van die natuurlike 
omgewing te ondervang, tot uiteindelike verbetering van die inwoners se lewensgehalte. 

’n Gevallestudie-navorsingsbenadering is gevolg met ’n kwalitatiewe navorsingsontwerp,  
waar ’n uitgebreide literatuuroorsig aanvanklik geloods is en die proses van kodering toegepas 
is om die aanwysers van groen boublokke en groen netwerke te identifiseer. Die aanwysers  
is vervolgens in temas hergroepeer en in ’n assesseringsmatriks saamgevat. Die matriks is 
aangewend om moontlike koppelvlakke tussen die aanwysers van groen boublokke en groen 
netwerke en die geselekteerde gevallestudies te bepaal. Die genomineerde koppelvlakke wat 
hieruit voortspruit, toon dat groen boublokke en groen netwerke moontlik in agtergeblewe 
nedersettings geïmplementeer kan word. Hoewel die assesseringsmatriks verder uitgebrei 
behoort te word en tans nie as volledig inbegrepe beskou word nie, kan dit reeds bydra as  
’n ontluikende instrument, wat in die ontwikkelingstadium daarvan deur stadsbeplanners 
aangewend kan word om die toenemende agteruitgang van die natuurlike omgewing in 
agtergeblewe Suid-Afrikaanse nedersettings te onderskep en groen urbanisme te bevorder. 

Abstract 

Green urbanism in derelict South African settlements: investigating green fabrics and 
green networks 

Africa has experienced the fastest urban growth rate in the last 20 years and is currently the 
continent with the highest urbanisation rate in the world – estimates indicate the urbanisation 
of approximately 1,3 billion inhabitants by 2050 (Cornelius, Viviers, Cilliers and Niesing 2017:1; 
Cobbinah, Erdiaw-Kwasie and Amoateng 2015:62; Jung and Threlfall 2017:14). Cilliers and 
Cilliers (2016:22) construe that South Africa is facing similar challenges where settlements  
are increasingly established in ecologically sensitive areas, directly ascribed to limited space 
for urban expansion. However, a cadre of specialists are of the opinion that the design 
principles of green urbanism may be applied in achieving a balance between these urban and 
natural functions; especially through nature-based solutions (Samora-Arvela, Ferrão, Ferreira, 
Panagopoulos and Vaz 2017:178; Girling and Kellett 2005:19; Mansor, Said and Mohamad 
2012:258). The article ensuingly examines the potential implementation of green fabrics and 
green networks, as determinants of green urbanism, with an emphasis on derelict South African 
(SA) settlements. The article aims to investigate the daily challenges these settlements encounter 
in determining whether green fabrics and green networks could be implemented in derelict SA 
settlements, as a possible solution to intercept the continuous degradation of the natural 
environment, and ultimately improve the residents’ quality of life. 

A case study research approach with a qualitative research design (Jacobs and Cornelius 
2022:111) is employed, firstly allowing for an extensive literature review to comprehend the 
current environmental realities of derelict SA settlements and secondly, to identify the rationale 
for and principles of green fabrics and green networks (Almalki 2016:291). The overarching 
objective of the literature review is to employ an open coding process (Creswell 2014:247–50; 
Cohen, Manion and Morrison 2018:644, 673) whilst analysing the literature, ultimately deriving 
themes deemed inherent to green fabrics and green networks. This process involves the 
funnelling of literature codes into indicators of green fabrics and green networks and then, with 
the assistance of a follow-up coding process (Berends and Johnston 2005:373), into themes for 
incorporation into an assessment matrix. The matrix is established for the purpose of cross-
tabulation and correlation with the purposefully selected case studies (Cohen, Manion and 
Morrison 2018:679). This approach allows the researcher to correlate the selected case studies 
with the selected indicators and subsequent themes of green fabrics and green networks (Yin 
2018:224). Following the multiple case study assessment, recommendations are made that may 
well be conducive towards the implementation of green fabrics and green networks in derelict 
SA settlements. 

The literature study finds that derelict SA settlements became prominent after the apartheid 
regime due to the segregation of different racial groups, where non-whites were deliberately 
forced to live in disadvantaged locations (Goodness and Anderson 2013:468; Israel 2018:42; 
Stull, Bell and Ncwadi 2016:370). These locations were characterised by sub-standard housing, 

basic services and limited infrastructure, as well as little to no natural resources for sustainable 
consumption (Christiansen 2013:226; Mokotjomela and Nombewu 2019:4; Stull, Bell and 
Ncwadi 2016:370). While an increase in derelict SA settlements was experienced during the 
post-apartheid era due to an accelerated urban influx of formerly disadvantaged residents who 
migrated to urban areas in search of employment opportunities, authorities struggled to stay 
abreast with intercepting the demands for better living conditions (Beinart 2012:13; Dinkelman 
2015:1906; Govender, Barnes and Pieper 2011:336; Graven 2013:1040). This resulted in 
residents inhabiting derelict settlements. Since this phenomenon is still ongoing, the rate of 
expanding derelict settlements is expected to increase rapidly in the foreseeable future 
(Castells-Quintana and Royuela 2015:293). Regrettably, the natural environment is threatened 
by the relentless pace of settlement expansion, demanding intervention to promote human well-
being and to safeguard the natural environment through appropriate urban and natural functions 
(Cilliers and Cilliers 2016:22; Leonard 2013:17). 

The results of the literature review suggest that the implementation of both new urbanism and 
green urbanism urban design approaches is important to integrate urban and natural functions 
(Dovey 2012:356; Girling and Kellett 2005:14; Mansor, Said and Mohamad 2012:258). 
Effective integration of urban and natural functions may be attained through the implementation 
of green fabrics and green networks, as they are deemed determinants of new urbanism and 
green urbanism. Both these design approaches strive towards the promotion of human well-
being and the promotion of the natural environment (Dovey 2012:356; Girling and Kellett 
2005:14; Mansor, Said and Mohamad 2012:258). This dualistic promotion may be achieved 
through the successful integration of green fabrics and green networks, where the term “fabrics” 
refers to spaces that are distributed between “networks”, or spatial corridors, connecting these 
“fabrics” (Ceccato 2011:6; Fusco and Araldi 2018:1314). The aim is, therefore, to integrate the 
natural environment and natural functions, with their associated grey components comprising 
urban functions and human well-being (Ernstson, Barthel, Andersson and Borgström 2010:1; 
Samora-Arvela, Ferrão, Ferreira, Panagopoulos and Vaz 2017:178). “Green” refers to natural 
functions and “grey” to urban functions (Viana, Strano, Bordin and Barthelemy 2013:6). 
Traditional land uses (for example residential, commercial and industrial) are characterised as 
grey fabrics and streets as grey networks (Steiner and Butler 2007:153). Public open spaces 
and vegetation, on the other hand, are classified as green fabrics and the natural corridors (for 
example streams and rivers) as green networks (Mansor, Said and Mohamad 2012:258). It  
is important to perceive that “fabrics” and “networks” in nuances of green and grey do not 
function separately in attaining the simultaneous promotion of human well-being and the natural 
environment within settlements (Girling and Kellett 2005:19). Girling and Kellet (2005:19) 
also emphasise that one component of the “fabrics” and “networks” of green and grey may not 
dominate the other and that successful integration of green fabrics and green networks is reliant 
on the harmonious implementation and functioning between the various elements. It is argued 
that all four of these elements are necessary for the successful integration of urban and natural 
functions to protect the natural environment (Girling and Kellett 2005:19). 

Urban planners are, as part of a team of multi-disciplinary experts, inter alia responsible for the 
development of strategies to implement these four elements of green fabrics, green networks, 
grey fabrics and grey networks and therefore play an important role in the protection and 
promotion of human well-being and the natural environment (De la Barrera, Reyes-Paecke and 
Banzhaf 2016:217; Ng, Chen, Wang and Yuan 2012:256; Zhibin, Haifeng, Xingyuan, Dan  
and Xingyang 2015:98). Consequently, urban planners have the opportunity to consider both 
human and natural interests as equals and accordingly focus equivalently on both in the creation 

of a harmonious future for humanity and nature on, as Luger and Barnes (2015:119) states, the 
only known habitable planet in the universe. 

As alluded to, a process of coding was employed in the preceding literature study with the aim 
to identify and extract indicators of green fabrics and green networks. These indicators were 
further organised and grouped into themes to determine possible interfaces of the indicators 
and themes of green fabrics and green networks with three selected case studies (Gog 2015:39; 
Maccallum, Babb and Curtis 2019:51), namely Kya Sands, Ruimsig and KwaMakhutha. The 
case studies were purposefully selected since they are considered to be derelict SA settlements 
in which efforts are currently being made to protect the natural environment. The selected 
indicators and themes were subsequently correlated with the case studies through cross-
tabulation and the use of an assessment matrix to determine whether green fabrics and green 
networks may be applicable in derelict SA settlements. The nominated interfaces arising from 
the assessment matrix signify that the themes of green fabrics and green networks may well be 
implemented in derelict SA settlements since a significant majority of the indicators in the 
matrix display a correlation with the case studies. Kya Sands and KwaMakhutha both exhibited 
a high overall correlation of more than 70%, indicating that green fabrics and green networks 
may well be implemented effectively in derelict SA settlements. Ruimsig, conversely, displayed 
an overall correlation of 57,14%, denoting that the indicators and themes of green fabrics  
and green networks have not yet been implemented efficiently here. The study ultimately finds 
that, although the prepared assessment matrix is not necessarily exhaustive, it may already 
contribute as an emerging tool that, in its development stage, may be employed by urban 
planners to address and intercept the increasing deterioration of the natural environment in 
derelict SA settlements. 

Keywords: derelict South African settlements; green fabrics; green networks; green 
urbanism; nature-based solutions; natural environment; natural functions; urban functions 

  

1. Inleiding 

Verstedeliking is wêreldwyd nie eenvormig nie en Afrika het die afgelope 20 jaar die vinnigste 
stedelike groeikoers ervaar (Cornelius, Viviers, Cilliers en Niesing 2017:1). Dit is tans die 
vasteland met die hoogste verstedelikingskoers in die wêreld en daar word beraam dat ongeveer 
’n kwart van die wêreld se bevolking (sowat 1,3 miljard mense) teen 2050 in stedelike 
nedersettings in Afrika sal woon (Cobbinah, Erdiaw-Kwasie en Amoateng 2015:62; Jung en 
Threlfall 2017:14). Hierdie nedersettings sal gevolglik binne die afsienbare toekoms teen ’n 
aansienlike tempo verstedeliking ondervind, wat uiteindelik dramatiese veranderinge in die 
landskap en ook die vernietiging van die natuurlike omgewing tot gevolg gaan hê; dit alles  
in ’n poging om die toenemende eise van die groeiende stedelike bevolking te ondervang 
(Dodman, Leck, Rusca en Colenbrander 2017:7). Dié verwagte verstedeliking word beskou  
as die mees ekologies nadelige impak, aangesien natuurlike omgewings vervang word met 
beboude gebiede, wat na alle waarskynlikheid biodiversiteit sal bedreig (Jung en Threlfall 
2017:13–4; Luck, Davidson, Boxall en Smallbone 2011:816). Volgens Cobbinah e.a. (2015:69) 
word natuurlike omgewings in die Afrikakonteks verder bedreig, veral in agtergeblewe neder-
settings, deur informaliteit, min tot geen instandhouding van infrastruktuur, asook beperkte 
vaardighede. Alhoewel nedersettings in Afrika deur dramatiese groei en ontwikkelingseise 
gekonfronteer word, is baie beplanningskole egter traag om aan te pas by dié werklikheid en 

word die klem tydens opleiding van beplanningstudente steeds op argaïese benaderings, dikwels 
nog uit die koloniale era, geplaas (Cities Alliance 2013:18). 

Groen urbanisme word wêreldwyd as ’n moontlike oplossing voorgehou en stel natuur-
gebaseerde oplossings vir volhoubare stedelike groei voor (Samora-Arvela, Ferrão, Ferreira, 
Panagopoulos en Vaz 2017:178). Groen urbanisme word toenemend en prakties toegepas deur 
middel van Groen Infrastruktuur (GI); groen boublokke (ekologiese en natuurlike oopruimtes, 
bv. parke) en groen netwerke (ruimtelike stelsels wat groen boublokke verbind, bv. strome en 
riviere) (Girling en Kellett 2005:19; Mansor, Said en Mohamad 2012:258). Lehmann (2010a:3), 
’n voorstander van groen urbanisme, argumenteer dat “groen nedersettings” en omgewings-
vriendelike modelle die norm vir alle nedersettings behoort te wees, omdat enige ander 
alternatief lewe op aarde sal benadeel; ’n standpunt wat aansluit by die beskouing van inheemse 
Amerikaanse volke wat die woord “plante” vertaal as “diegene wat na ons omsien” (Ted-Ed 
2020). Hierdie veronderstelling beklemtoon die belangrikheid van die natuurlike omgewing 
vir menslike welstand en daarom word aangevoer dat natuurgebaseerde beplanning nie meer 
’n keuse is nie, maar die norm moet wees om nedersettings te vestig, in stand te hou (Lehmann 
2010a:3) en agteruitgang te bekamp (Kellert 2012:1). 

Ten spyte daarvan dat die groen urbanisme-benadering deur navorsers as ’n oplossing  
beskou word, vermaan Palmer en Simon (2016:16) dat die hele wêreld nie sonder meer bloot 
die utopie van stedelike volhoubaarheid kan bekostig nie. Ter ondersteuning hiervan benadruk 
Cilliers en Cilliers (2016:22) dat sosio-ekonomiese druk menigmaal voorrang in agtergeblewe 
Suid-Afrikaanse (SA) nedersettings geniet en dat natuurlike omgewings dikwels in die slag  
bly om voorsiening vir grondgebruike te maak wat as meer dringend beskou word; tipies om 
behuisingsbehoeftes te ondervang (Adegun 2017b:24). Hierdie verskynsel is veral opmerklik 
wanneer agtergeblewe nedersettings in omgewings van ekologiese belang of met ’n hoë 
biodiversiteit vestig (Adegun 2017b:24). Dit is dus te verstane waarom Lehmann (2010b:240) 
dan maan dat die unieke uitdagings van agtergeblewe nedersettings spesifieke strategieë benodig 
wat die konteks van die agtergeblewe nedersettings nougeset in ag neem sodat geskikte natuur-
gebaseerde beplanningsoplossings gevind kan word. Gevolglik stel hierdie artikel dit ten doel 
om die unieke uitdagings wat die agtergeblewe SA nedersettings ervaar te ondersoek, om te 
bepaal of groen urbanisme-oplossings doelmatig hier aangewend kan word. 

  

2. Metodiek 

In die ondersoek na die moontlike aanwending van groen urbanisme-oplossings in agtergeblewe 
SA nedersettings, word ’n gevallestudie-navorsingsbenadering gevolg met ’n kwalitatiewe 
navorsingsontwerp (Jacobs en Cornelius 2022:111) wat ten doel het om beplannings-
aanbevelings vir huidige uitdagings te genereer (Yilmaz 2013:312). ’n Uitgebreide literatuur-
oorsig is aanvanklik geloods, eerstens om die huidige omgewingsrealiteite in agtergeblewe SA 
nedersettings te ondersoek en tweedens, om die rasionaal vir en aanwysers van groen boublokke 
en groen netwerke in agtergeblewe woongebiede te identifiseer (Almalki 2016:291). ’n Oop 
koderingsproses (Creswell 2014:247–50; Cohen, Manion en Morrison 2018:644, 673) is 
deurlopend toegepas in die ontleding van die literatuur, om die kompleksiteit van omslagtige 
data en literatuur geredeliker te interpreteer (MacLure 2013:165). Die doel van hierdie kodering 
is om aanwysers van groen boublokke en groen netwerke deurlopend te identifiseer (Berends 
en Johnston 2005:373) en verder in temas te groepeer. Die geïdentifiseerde aanwysers, wat as 

intrinsiek tot groen boublokke en groen netwerke beskou word, is vervolgens in ’n assesserings-
matriks saamgevat (Schurink, Roestenburg en Fouché 2021:94–107). 

Die assesseringsmatriks is in die empiriese fase van die ondersoek aangewend om drie 
geselekteerde gevallestudies te ontleed (Gog 2015:39; Maccallum, Babb en Curtis 2019:51) en 
sodoende pogings om die natuurlike omgewing te beskerm, te ondersoek. Hierdie veelvuldige 
gevallestudie-ondersoek (Cohen, Manion en Morrison 2011:291) vind plaas deur die geïdenti-
fiseerde aanwysers van groen boublokke en groen netwerke te korreleer met die gevallestudies. 
Dit is gedoen deur middel van ’n ruimtelike ondersoek, waar georuimtelike dokumente 
(MacCallum e.a. 2019:67) in die vorm van Google-kaarte, beskikbare uitlegplanne, lugfoto’s 
en verslae geraadpleeg is om die teenwoordigheid van die geïdentifiseerde aanwysers in die 
gevallestudies vas te stel. Waar ’n korrelasie gevind is, is dit deur middel van kruistabulering 
(Cohen, Manion en Morrison 2011:623–7) in die assesseringsmatriks aangedui. Hierdeur is die 
koppelvlakke tussen die aanwysers van groen boublokke en groen netwerke en die onderskeie 
gevallestudies geïdentifiseer. Weens die kwalitatiewe aard van die ondersoek, word numeriese 
waardes slegs aan die koppelvlakke verbind om die mate van die teenwoordigheid van 
geïdentifiseerde aanwysers in ’n betrokke gevallestudie te interpreteer. Daar word aangevoer 
dat hierdie ontleding onderlinge vergelyking moontlik maak wat dan die geldigheid en 
veralgemening van bevindinge uit die matriks staaf (Carrillo-Hermosilla, Del Río en Könnölä 
2010:1078). Verder laat dit ook die navorser toe om bevindinge vanuit die literatuur te toets, 
alvorens dit geïnterpreteer word (Blair 2015:14). 

Die genomineerde koppelvlakke voortspruitend uit die assesseringsmatriks vorm dus die 
fundamentele vertrekpunt vir hierdie ondersoek, waaruit verdere beplanningsaanbevelings 
gemaak word vir die toepassing van die temas van groen boublokke en groen netwerke, die 
bevordering van die natuurlike omgewing asook die verbetering van die lewensgehalte van 
inwoners in agtergeblewe nedersettings. 

  

3. Literatuuroorsig 

3.1 Agtergeblewe nedersettings en die natuurlike omgewing 

Die Verenigde Nasies (VN) (2016:1) noem dat agtergeblewe nedersettings wêreldwyd voorkom 
en dat dit aan ’n omvattende verskeidenheid vorme, tipologieë, liggings en dimensies gekenmerk 
word. Ongeag hierdie verskeidenheid, kan agtergeblewe nedersettings ook informele neder-
settings insluit (maar word nie beperk daartoe nie) waar daar onder meer ’n tekort aan groen 
ruimtes, die afwesigheid van verblyfreg, gebrekkige bouregulasies en hoë bevolkings- en 
behuisingsdigthede teenwoordig is (Persello en Stein 2017:2325; VN 2016:1). Agtergeblewe 
nedersettings sluit die verwaarloosde gedeeltes van stedelike gebiede in, waar substandaard-
behuising en swak lewensomstandighede aanwesig is, dikwels as gevolg van die ondervoor-
siening van basiese dienste en infrastruktuur deur plaaslike owerhede (Amoako en Cobbinah 
2011:151; VN 2016:1). Agtergeblewe gebiede kan ook die gevolg van voortdurende en 
onbeheerde uitbreiding van nedersettings wees, wat spruit uit hoë vlakke van bevolkingsgroei 
en verstedeliking, asook plaaslike owerhede se onvermoë om die toenemende behoeftes van 
stedelinge te bevredig (Amoako en Cobbinah 2011:151; Cobbinah e.a. 2015:69). 

Bostaande uitdagings veroorsaak dat nedersettings ongereguleerd uitbrei en natuurlike, ekologies 
sensitiewe omgewings kan beset soos rivieroewers en vloedvlaktes (Adegun 2017b:24; 
Ziervogel, Waddell, Smit en Taylor 2016:1) wat nie geskik is vir residensiële doeleindes nie 
en ook nie na behore ontwikkel en onderhou word nie, en in die proses agtergeblewe bly 
(Swain, Boughton, Bohlen en Lollis 2013:76). Dit veroorsaak dat inwoners in die gebiede ander 
uitdagings in die gesig staar in die vorm van oorstromings, vrees vir gevaarlike diere (onder 
andere slange en skerpioene) (Vaz, Kueffer, Kull, Richardson, Vicente, Kühn, Schröter, Hauck, 
Bonn en Honrado 2017:6) en geassosieerde gesondheids- en veiligheidsrisiko’s (Schaubroeck 
2017:95; Vaz e.a. 2017:6). Buiten die gevaar vir die inwoners self, bedreig dit natuurlike funksies 
en biodiversiteit deurdat natuurlike omgewings en habitatte vernietig en besoedel word (Seto, 
Güneralp en Hutyra 2012:16083; Güneralp, McDonald, Fragkias, Goodness, Marcotullio en 
Seto 2013:438). 

Inwoners in agtergeblewe nedersettings het meestal ook beperkte natuurlike en ander hulp-
bronne tot hul beskikking vir energie en ander huishoudelike gebruike, wat weer ontbossing, 
asook lug- en waterbesoedeling tot gevolg het. Dit sluit in 1) binnenshuise lugbesoedeling wat 
ontstaan tydens die voorbereiding van kos en die verskaffing van verhitting en lig, en 2) die 
storting van soliede afval en riool binne vleilande en riviere, wat as biogevare beskou word 
weens die moontlike verspreiding van siektes (Ashipala en Armitage 2011:1781; Doberstein 
en Stager 2013:28; Olaniyan, Dalvie, Röösli, Naidoo, Künzli, de Hoogh, Parker, Leaner en 
Jeebhay 2019:89). Schaubroeck (2017:95) en Vaz e.a. (2017:6) argumenteer dat sekere aspekte 
van die natuurlike omgewing, onder andere bebosde gebiede, onveilige toestande skep aangesien 
dit skuiling bied vir kriminele aktiwiteite en om dit die hoof te bied, word natuurlike plante-
groei dikwels verwyder (Adegun 2017b:24; Bradlow, Bolnick en Shearing 2011:269; Vaz e.a. 
2017:6). 

3.2 Agtergeblewe SA nedersettings 

Agtergeblewe nedersettings in ontwikkelende lande is egter ook dikwels ’n produk van 
epistemologiese en onetiese prosesse (Rao 2012:671 en Weiss 2014:7). Clark en Worger 
(2016:3) voer aan dat dit veral waar is van Suid-Afrika, wat onderworpe was aan die voor-
malige apartheidsbeleid. Burgers is hiervolgens ruimtelik geskei op grond van rasseklassifikasie 
wat gereeld die ontstaan van nedersettings op ekologies sensitiewe terreine meegebring het, 
inwoners aan potensiële natuurlike gevare blootgestel het en gemarginaliseerd gelaat het 
(Goodness en Anderson 2013:468). Verder het die inperking van reeds beperkte natuurlike 
hulpbronne binne die voormalige tuislande veroorsaak dat die beskikbare bronne uitgeput is 
(Christiansen 2013:226; Mokotjomela en Nombewu 2019:4; Van Schalkwyk 2012:122). Slegs 
13% van Suid-Afrika se landoppervlakte is gedurende die apartheidsera aan die voormalige 
tuislande toegeken, waarin die grootste deel van die bevolking moes woon (Christiansen 
2013:226). 

Alhoewel verskeie direktiewe in plek gestel is sedert die beëindiging van apartheid, het armoede 
nie werklik afgeneem nie en staan Suid-Afrika steeds bekend as een van die mees ongelyke 
lande ter wêreld wat die verdeling van inkomste en welvaart aanbetref (Graven 2013:1040; 
Leibbrandt, Finn en Oosthuizen 2016:398; Muzondi 2014:642; Shortt en Hammett 2013:616; 
Ward 2019:1). Die verskynsel kan onder andere toegeskryf word aan die hoë tempo van die 
verstedeliking wat sedertdien plaasgevind het (Beinart 2012:13). Volgens Leonard (2013:17) 
is die gepaardgaande sosio-ekonomiese kwessies afkomstig van die ongelyke ontwikkelings-
praktyke wat tydens die apartheidsera geïmplementeer is en gelei het tot grootskaalse 

vernietiging van die natuurlike omgewing en ’n afname in die lewensgehalte van inwoners wat 
die agtergeblewe aard van dié nedersettings versnel het. Dit is daarom belangrik dat oplossings 
gevind behoort te word wat tegelykertyd sosio-ekonomiese en omgewingskwessies aanspreek, 
om sodoende stedelike en natuurlike funksies te bevorder en ook die natuurlike omgewing te 
beskerm (Sachikonye, Dalu en Gunter 2016:518). Hierdie artikel bestudeer dus agtergeblewe 
SA nedersettings, soos in voorafgaande omskryf. Ondersoek word geloods om te bepaal of groen 
boublokke en groen netwerke (soos dit generies toegepas word in nedersettings wêreldwyd) 
ook as beplanningsoplossings in agtergeblewe SA nedersettings toegepas kan word ten einde 
groen urbanisme in dié nedersettings te bevorder. 

3.3 Die aanwending van boublokke en netwerke in nuanses van groen en grys 

Die term boublokke verwys hier na ruimtes wat verspreid voorkom tussen netwerke, of korridors, 
wat hierdie boublokke verbind (Ceccato 2011:6; Fusco en Araldi 2018:1314). Groen verwys 
na natuurlike funksies en grys na stedelike funksies (Viana, Strano, Bordin en Barthelemy 
2013:6). Tradisionele grondgebruike (residensieel, kommersieel en nywerheid) word byvoor-
beeld as grys boublokke gekenmerk en strate as grys netwerke (Steiner en Butler 2007:153). 
Openbare oopruimtes en plantegroei, daarenteen, word geklassifiseer as groen boublokke en 
die natuurlike korridors (byvoorbeeld strome en riviere) as groen netwerke (Mansor e.a. 
2012:258). Daar word aangevoer dat al vier hierdie elemente nodig is vir die suksesvolle 
integrasie van stedelike en natuurlike funksies om die natuurlike omgewing te beskerm (Girling 
en Kellett 2005:19). In die integrering van stedelike en natuurlike funksies kan die stedelike 
ontwerpbenaderings van nuwe urbanisme en groen urbanisme veral deurslaggewend wees 
(Dovey 2012:356; Girling en Kellett 2005:14; Mansor e.a. 2012:258). Nuwe urbanisme is 
hoofsaaklik ’n reaksie teen stedelike kruip en ’n strewe om sosiale welstand te bevorder (Trudeau 
en Malloy 2011:424), maar lê ook toenemend klem op die verspreiding van groen boublokke 
en die skakeling daarvan deur groen netwerke (Thomas 2013:171) in stedelike gebiede. Indien 
die natuurlike omgewing sterk geïntegreer word in die stedelike patroon, kan ’n balans tussen 
stedelike en natuurlike funksies verseker word wat uiteindelik voordelig vir die stedeling kan 
wees (Girling en Kellett 2005:14; Lehmann 2010b:20,299; Nassar 2013:339). Stedelinge kan 
hulself vereenselwig met woon, werk, leer en speel, terwyl die nedersetting terselfdertyd die 
natuurlike omgewing ook in ag neem (Medvedeva, Kozenko en Komarova 2016:34). 

Die groen urbanisme-benadering word geïllustreer deur Kevin Lynch se drie patrone van 
natuurlike omgewings in Figuur 1 (Girling en Kellett 2005:14). Die donker gedeeltes in die 
figuur beeld die groen boublokke en groen netwerke uit. Figuur 1(a) illustreer ’n groen gordel 
op die stedelike periferie (Cadieux, Taylor en Bunce 2013:308) en (b) ’n groen wig waar die 
groen boublokke en groen netwerke as ’n korridor vanaf ’n sentrum versprei word (Lemes de 
Oliveira 2014:357). Daar is ’n sterk skeiding tussen stedelike en natuurlike funksies in die 
eerste twee patrone en daarom voldoen dit nie noodwendig aan die integrasie-benadering nie 
(Amati 2008:1; Girling en Kellett 2005:14; Lehmann 2010b:299; Nassar 2013:339). Figuur 1(c), 
daarenteen, illustreer verspreide groen boublokke binne die stedelike ruimte wat wel aan 
mekaar verbind is deur groen netwerke (Schäffler en Swilling 2013:247). Laasgenoemde figuur 
benadruk dus die integrasie van stedelike en natuurlike funksies en word eerder beskou as ’n 
verteenwoordigende patroon vir groen boublokke en groen netwerke, aangesien dit toeganklik-
heid vir alle stedelinge aan die hand doen (Kim, Lee, Olvera en Ellis 2014:1449). 

Figuur 1. Ruimtelike patrone van groen boublokke en groen netwerke (Bron: Girling en 
Kellett 2005:15) 

Om stedelike kruip en die bedreiging van natuurlike omgewings in veral agtergeblewe SA 
nedersettings te minimaliseer en te verstaan hoe stedelike en natuurlike funksies binne hierdie 
nedersettings funksioneer, skenk die volgende onderafdeling afsonderlike aandag aan groen 
boublokke en groen netwerke. 

3.4 Boublokke 

3.4.1 Grys boublokke 

Aangesien grys boublokke die stedelike ruimte definieer deur onder andere die vorm van geboue 
en erwe te bepaal (Mansor e.a. 2012:258; Ng, Yuan, Chen, Ren en Fung 2011:62), verskaf dit 
’n vaste en voorafbepaalde raamwerk vir die aanwending van groen boublokke, om sodoende 
stedelike en natuurlike funksies te integreer (Girling en Kellett 2005:258). Volgens Girling en 
Kellet (2005:147) is verdigting en ’n uiteenlopend voetganger-georiënteerde nedersetting met 
dienssentrums (byvoorbeeld kerke, skole, besighede, parke en openbare areas) binne loopafstand 
vanaf residensiële woonbuurte belangrike aanwysers van grys boublokke, om die effektiewe 
integrasie van groen boublokke te bewerkstellig. Hierdie aanwysers is ook in ooreenstemming 
met die Wetenskaplike en Nywerheidsnavorsingsraad (WNNR) (2019:15) se woonbuurtuitleg- 
en struktuurriglyne wat bevestig dat daar ’n behoefte is om SA nedersettings te beplan  
met hoër digthede en geïnduseerde loopbaarheid. Figuur 2 illustreer grys boublokke (erwe/ 
grondgebruike) op verskillende skale in terme van (a) enkel-erf, (b) straat, (c) woonbuurt en 
(d) die nedersetting (Girling en Kellett 2005:91). 

Figuur 2. Grys boublokke op verskillende stedelike skale (Bron: Girling en Kellett 2005:91) 

Grys boublokke het voorts ook die potensiaal om aan die basiese nuwe urbanisme-beginsels  
te voldoen deur die voorsiening van doeltreffende hoë digthede en gemengde grondgebruike 
om uiteindelik stedelike kruip te onderskep (Shahraki, Sauri, Serra, Modugno, Seifolddini en 
Pourahmad 2011:521). Verder skep die verdigte nedersettings ook ’n geleentheid vir ’n uiteen-
lopende groepering van verskillende grondgebruike om aan inwoners se onderskeie belang-
stellings en behoeftes te voldoen en om vir stedelinge van alle ouderdomsgroepe voorsiening 
te maak (Pei, Sobolevsky, Ratti, Shaw, Li en Zhou 2014:2003). Hierdeur word inwoners se 
welstand verseker en doeltreffende stedelike funksies word terselfdertyd voorsien (Van Dyck, 
Cardon, Deforche en De Bourdeaudhuij 2011:971). 

3.4.2 Groen boublokke 

Dit blyk dus dat groen boublokke geïmplementeer kan word ter ondersteuning van die grys 
boublokke (Lin, Gaston, Fuller, Wu, Bush en Shanahan 2017:241). Stadsbeplanners en stedelike 
ontwerpers speel ’n deurslaggewende rol in die rangskikking en toewysing van groen boublokke 
(Zhibin, Haifeng, Xingyuan, Dan en Xingyang 2015:98) en behoort voorsiening te maak dat 
die groen boublokke verspreid in nedersettings voorkom om die effektiwiteit daarvan en die 
toeganklikheid daartoe vir inwoners te verseker (De la Barrera, Reyes-Paecke en Banzhaf 
2016:217; Ng, Chen, Wang en Yuan 2012:256). Die benadering word in Figuur 3 geïllustreer 
waar groen boublokke (donker gebiede in die figuur) voorsien word op verskillende stedelike 
skale, naamlik (a) enkel-erf, (b) straat, (c) woonbuurt en (d) die nedersetting. 

Girling en Kellett (2005:117) stel verder voor dat ongeveer 40% van ’n nedersetting se opper-
vlakte vir groen boublokke gereserveer behoort te word. Om ekosisteemdienste (’n effektiewe 
ekologiese bydrae wat inwoners se welstand bevorder) te bied, moet groen boublokke verkieslik 
verspreid deur ’n nedersetting voorkom (Brown, Bergstrom en Loomis 2007:329; Fisher, Turner 
en Morling 2009:647; Setälä, Viippola, Rantalainen, Pennanen en Yli-Pelkonen 2013:104). 
Ekosisteemdienste sluit onder andere in: 1) die verlaging van die stedelike hitte-eiland-effek 
(Ballinas en Barradas 2016:157; Qiu, LI, Zhang, Wan, Liang en Li 2013:1308; Zhou, Rybski 
en Kropp 2013:5486), 2) die onderskepping van lugbesoedeling, 3) die voorkoming van natuur-

like gevare wat na rampe kan lei (Haines-Young en Potschin 2010:110; Nowak, Hirabayashi, 
Doyle, McGovern en Pasher 2018:40), 4) “voorsieningsdienste” aan natuurlike organismes in 
die vorm van habitatte vir verskeie spesies wat sodoende biodiversiteit binne nedersettings 
bevorder (Brockerhoff, Jactel, Parrotta en Ferraz 2013:43), plae beheer en plante bestuif 
(Baldock, Goddard, Hicks, Kunin, Mitschunas, Osgathorpe, Potts, Robertson, Scott, Stone en 
Vaughan 2015:2014), 5) sosiale dienste, byvoorbeeld deur die estetiese waarde te verhoog deur 
die grys boublokke te versag vanuit ’n ekologiese perspektief (Li, Zhang, Li, Ricard, Meng en 
Zhang 2015b:675) en 6) ekonomiese dienste, byvoorbeeld om die gebied meer aanloklik vir 
beleggers te maak (Andrada, Rogelio, Deng, Pierskalla en Brooks 2014:302). 

 

Figuur 3. Groen boublokke op verskillende stedelike skale (Bron: Girling en Kellett 
2005:104) 

Garrard, Williams, Mata, Thomas en Bekessy (2018:1) beklemtoon opvolgend dat die 
benadering van verspreide groen boublokke ’n belangrike rol in menslike welstand speel, wat 
parallel bevorder word wanneer biodiversiteit in ’n nedersetting verhoog word. Daar word dus 
voorgestel dat oorblywende natuurlike groen boublokke bewaar moet word in ’n poging om 
kenmerkende en uitsonderlike stedelike gebiede te skep (Polat en Akay 2015:580; Rašković  
en Decker 2015:238; Spartz en Shaw 2011:344). Sodoende word ’n “gevoel van plek” geskep, 
waar inwoners hulself vereenselwig met en betekenis aan die spesifieke groen boublokke binne 
die nedersetting koppel (Brunner en Cozens 2013:236). Hierdie verskynsel is ook merkbaar in 
die Afrikakonteks waar ikoniese bome byvoorbeeld gebruik word as vergader- of byeenkoms-
punte vir gemeenskappe (Shackleton, Chinyimba, Hebinck, Shackleton en Kaoma 2015:77). 
Die werk van White (2005) in Soyo (Angola) illustreer die tipiese insluiting van ikoniese bome 
in die stedelike raamwerk (sien Figuur 4). Die figuur illustreer as eerste stap (a) die identifi-
sering van ikoniese bome deur die gemeenskap en stap twee (b) hoe die oorhoofse stedelike 
raamwerk geformuleer is om die bome te akkommodeer. Hierna (c) is die gedetailleerde 
stedelike ontwerp onderneem en die nedersetting beplan om klem en fokus op die bome te 
plaas. As finale stap (d en e) is die ikoniese bome verder beklemtoon deur gemeenskapsentra 
en sleutelgeboue in kombinasie daarmee te plaas. 

Figuur 4. Stedelike raamwerk van Soyo (Angola) (Bron: White 2005) 

Figuur 5 illustreer vervolgens hierdie benadering waar (a) aandui dat klein oopruimtes nader 
aan ander grondgebruike geplaas moet word, (b) toon dat dié plantegroei (hoër bome i.p.v. laer 
bosse/struike) nie sig op die ruimtes belemmer nie, (c) wys dat struike en bosse nie dig teenaan 
strukture of geboue behoort te wees nie, maar eerder soos in (d), nie in die onmiddellike 
omgewing van strukture geplaas moet word nie, om sig en beligting vanaf en na die geboue en 
strukture te verseker. 

 

Figuur 5. Oorwegings vir die aanwending van groen boublokke (Bron: WNNR 2005:3–6, 
Hoofstuk 5.8.1.) 

Klem word ook gelê op die feit dat sekere groen boublokke (meer spesifiek daktuine) nie van 
toepassing is in agtergeblewe SA nedersettings nie (Sultana, Birtchnell en Gill 2020:274). 
Volgens Chow, Bakar en Deck (2016:18) is hierdie tipe groen boublokke meer algemeen in 
ontwikkelde nedersettings waar geboue en infrastruktuur in staat is om dit te ondersteun. Die 
strukture in agtergeblewe SA nedersettings, daarenteen, is nie in staat om die groen boublokke 
te ondersteun nie, aangesien geboue en infrastruktuur informeel opgerig is met swak bou-
materiale en deur primitiewe vakmanskap (Cobbinah e.a. 2015:69). Dit is eerder toepaslik om 
gebruik te maak van groen boublokke wat op grondvlak geïmplementeer kan word, onder meer 
parke, tuine, vleilande en rivieroewers, tesame met heterogene plantegroei (Adegun 2017a:178–
9). 

3.5 Netwerke 

3.5.1 Groen netwerke 

Groen boublokke op sigself is oneffektief, sou stedelike en natuurlike funksies nie geïntegreer 
word nie (Teixeira, Printes, Fagundes, Alonso en Kindel 2013:118). Integrasie word deur middel 
van groen netwerke gefasiliteer om die groen boublokke aan mekaar te koppel (Ignatieva, 
Stewart en Meurk 2011:17; Pryke en Samways 2012:591). Integrasie is noodsaaklik, omdat dit 
groen boublokke in staat stel om op die mees natuurlike wyse te funksioneer (Amado, Rodrigues, 
Poggi, Pinheiro, Amado en José 2020:5) en sodoende ’n verlies aan habitatte, biodiversiteit en 
gepaardgaande ekosisteemdienste voorkom (Fletcher Jr, Didham, Banks-Leite, Barlow, Ewers, 
Rosindell, Holt, Gonzalez, Pardini, Damschen en Melo 2018:13; Wilson, Chen, Corlett, 
Didham, Ding, Holt, Holyoak, Hu, Hughes, Jiang en Laurance 2016:219). In dié verband word 
groen netwerke dus beskou as die lewensaar van ’n nedersetting, wat ekosisteemdienste 
ondersteun om uiteindelik menslike en natuurlike welstand te bevorder (Niemelä, Saarela, 
Söderman, Kopperoinen, Yli-Pelkonen, Väre en Kotze 2010:3225). 

Om effektiewe integrasie te bevorder, stel Tzoulas en James (2010:122) voor dat groen 
boublokke op elke skaal (naamlik: enkel-erwe, strate, woonbuurte en die nedersettings) verbind 
behoort te word. Figuur 6 illustreer hoe groen netwerke (donker gebiede op die figuur) 
funksioneer op verskillende skale; (a) stel groen boublokke op enkel-erwe voor wat in (b) 
opeenvolgend geskakel is. Hierdie skakeling is dan in (c) verbind aan die natuurlike oopruimtes 
binne die woonbuurt deur middel van die groen netwerke ((d), byvoorbeeld ’n natuurlike stroom) 
wat deur ’n nedersetting strek. 

Figuur 6. Die verwantskap tussen groen netwerke op verskillende stedelike skale  
(Bron: Girling en Kellett 2005:58) 

Landskapsekologie word voorgestel as ’n holistiese benadering tot groen netwerke waar die 
fokus geplaas word op heterogene groen boublokke wat in wisselwerking met mekaar is, eerder 
as ’n blote ekologiese benadering, wat slegs fokus plaas op enkele, gewoonlik homogene, groen 
boublokke (Baguette, Blanchet, Legrand, Stevens en Turlure 2013:311; Proctor en Relman 
2017:421). Veranderinge in die nedersetting se landskap bedreig die struktuur en funksie van 
die groen netwerke en dit is belangrik om dit tydig te identifiseer en te bewaar deur beskermings- 
en rehabilitasiemeganismes (Yu 2014:102). Landskapsekologie fokus op drie uitgangspunte 
om effektiewe groen netwerke te bewerkstellig, naamlik: (i) struktuur (die ruimtelike verhouding 
tussen die groen boublokke en onderlinge verbintenis daarvan), (ii) funksie (die effektiwiteit 
van die groen boublokke en die visuele inkorporasie in die ruimtelike ontwerp) en (iii) veran-
dering (die veranderinge wat in ’n nedersetting se landskap plaasvind weens ontwikkeling) 
(Arifin en Nakagoshi 2011:40; Lausch, Blaschke, Haase, Herzog, Syrbe, Tischendorf en Walz 
2015:33; Pilosof, Porter, Pascual en Kéfi 2017:1; Zhou, Huang en Cadenasso 2011:54). 

3.5.2 Grys netwerke 

Alhoewel groen netwerke noodsaaklik is vir die integrasie van natuurlike funksies, is dit 
eweneens belangrik om voorsiening vir die sirkulasie van stedelike funksies te maak (Cetin 
2016:534). Grys netwerke voorsien inwoners van voedsel, elektrisiteit, water, kommunikasie, 
asook ander goedere en dienste (Dong, Guo en Zeng 2017:281; Li, Liu, Zhang, Zhao, Liu, 
Zhou en Wang 2017:12; Pakzad en Osmond 2016:69). Die fisiese uitleg van grys netwerke kan 
wel ’n wesenlike invloed op groen netwerke hê (George, Schillebeeckx en Liak 2015:1603). 
’n Nedersetting se straatnetwerk bepaal byvoorbeeld grotendeels inwoners se voorkeur-
vervoermodus en, wanneer dit genoegsame toeganklikheid aan voetgangers en fietsryers bied 
en die straatbreedte beperk, verminder dit dikwels die aantal voertuie op die pad. Straat-
netwerke behoort daarom ook op so ’n wyse ontwerp te word dat dit ’n verskeidenheid roetes 
na ’n spesifieke grondgebruik bied. Die verskeidenheid van roetes behoort vervolgens verskeie 

vervoermodusse te genereer en ’n hoër vlak van toeganklikheid aan voetgangers en fietsryers 
word as belangrik beskou. Dit sou veral bereik kon word deur die algemene breedte van strate 
te vernou om die beperking van voertuie tot gevolg te hê (Boeing 2019:1; Li e.a. 2017:12; Jun 
en Hur 2015:116–7; Riggs 2017:127; Xiao, Wang, Fu en Wu 2017:1). Die beplande uitleg van 
Verkykerskop in die Oos-Vrystaat (sien Figuur 7) illustreer hoe ’n deurdagte straatnetwerk en 
straatbreedtes bepalend kan wees vir die voorsiening van en gevolglike voorkeur in vervoer-
modusse deur inwoners. 

 

Figuur 7. Verkykerskop se beplande straatnetwerk (Bron: GWA Studio 2014) 

Groen netwerke en groen boublokke kan sodoende bevorder word in grys netwerke deur 
byvoorbeeld plantegroei, soos straatbome, aan te plant en deurlaatbare oppervlaktes te skep 
wat natuurlike dreinering van stormwater bewerkstellig, maar tegelykertyd ook die ervaring 
van voetgangers en fietsryers te verbeter (Coutts, White, Tapper, Beringer en Livesley 2016:55). 
Die ontwerpbenadering is veral effektief in agtergeblewe SA nedersettings, waar die meeste 
inwoners loop, fietsry en van openbare vervoer (meestal taxi’s) gebruik maak (Vanderschuren 
en Baufeldt 2018:617). 

  

4. Gevallestudies 

Vir die doeleindes van hierdie ondersoek, is ’n veelvuldige gevallestudie-ondersoek (Cohen, 
Manion en Morrison 2011:291) van drie gevallestudies onderneem naamlik Kya Sands, Ruimsig 
en KwaMakhutha. Hierdie gevallestudies is gekies omdat dit agtergeblewe SA nedersettings 
verteenwoordig waarin daar reeds pogings aangewend word om die natuurlike omgewing te 
beskerm. Nadere ondersoek het ook getoon dat sekere van die determinante van groen urbanisme 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1b6 
 

 164 

ook in hierdie gebiede spesifiek identifiseerbaar is. Omdat hierdie ondersoek se fokus op 
agtergeblewe nedersettings is, is nedersettings gekies wat grootliks voldoen aan die beskouing 
van die VN (2016:1). Onderstaande Figuur 8 dui die ligging van die onderskeie gevallestudies 
in Suid-Afrika aan en vervolgens word by elke geselekteerde gevallestudie aangedui waarom 
die onderskeie nedersettings spesifiek as gevallestudies gekies is. 

 

Figuur 8. Ligging van gevallestudies (Bron: Eie samestelling) 

Kya Sands is in die Johannesburgse metropolitaanse gebied geleë en val onder jurisdiksie van 
die Stad Johannesburg Munisipaliteit. Dié nedersetting is ongeveer 36 km noordwes vanaf 
Johannesburg se Sentrale Sakekern (SSK) geleë en grens aan ’n middelinkomste-woonbuurt, 
bekend as Bloubosrand. Die nuutste beskikbare statistiek toon dat daar vir die 16 238 inwoners 
ongeveer 5 325 behuisingstrukture is wat 3 000 huishoudings huisves (Adegun 2016:65). Die 
nedersetting beskik ook oor talle ekosisteemdienste wat deur middel van private en gedeelde 
tuine, informele parke, sportvelde en ’n stroom-, vleiland- en rivieroewerkorridor voorsien word. 

Ruimsig is in die westelike gedeelte van die Johannesburgse metropolitaanse gebied geleë en 
het gedurende die 1990’s ontstaan met sowat 50 behuisingstrukture wat teen 2014 toegeneem 
het tot ongeveer 422 skuilings (Adegun 2016:66). Die nedersetting is mettertyd gedurende 
2010 tot 2013 in situ opgegradeer wat unieke geleenthede geskep het vir vergroening van die 

Pretoria

Johannesburg
Kaya Sand
Ruimsig

KwaMakutha Durban

nedersetting (’n klein vleiland wat die nedersetting begrens en gedeel word met ’n naasliggende 
gholfbaan). 

KwaMakhutha is in die eThekwini Metropolitaanse Munisipaliteit geleë, ongeveer 24 km suid 
van Durban. In 2014 is ’n niewinsgewende organisasie, Greater KwaMakhuta Community 
Foundation, gestig in ’n poging om die KwaMakhutha-gemeenskap op te hef en inwoners 
eienaarskap te laat neem van hul eie ontwikkeling ten einde ’n meer volhoubare toekoms te 
skep. Die organisasie het tot dusver verskeie stappe geneem om gemeenskapsontwikkeling te 
bevorder, onder andere deur die vergroening van KwaMakhutha. Vrywilligers plant gereeld 
bome in die woonbuurte, skep groentetuine, en rehabiliteer woude deur uitheemse plantegroei 
te verwyder en te vervang met inheemse plantegroei. 

  

5. Veelvuldige gevallestudie-assessering 

’n Assesseringsmatriks word in die ondersoek aangewend om die drie geselekteerde gevalle-
studies te assesseer (Gog 2015:39; Maccallum e.a. 2019:51). Hierdie veelvuldige gevallestudie-
assessering (Cohen, Manion en Morrison 2011:291) is uitgevoer deur die geïdentifiseerde 
aanwysers van groen boublokke en groen netwerke te korreleer met die gevallestudies  
deur middel van kruistabulering (Cohen, Manion en Morrison 2011:623–7). Die voltooide 
assesseringsmatriks word in Tabel 1 saamgevat, waarvolgens die genoemde koppelvlakke met 
die geselekteerde gevallestudies oorweeg en interpreteer word. Die aanwysers vorm dus die 
vertikale as van die assesseringsmatriks met die gevallestudies op die horisontale as aangedui 
(Cohen e.a. 2018:679; Yin 2018:224). 

Om die korrelasies te bepaal, is die onderstaande metingskaal gebruik: 

• indien ’n aanwyser geïmplementeer is (dus ’n hoë korrelasie), is ’n waarde van 2 
toegeken, 

• indien ’n aanwyser gedeeltelik geïmplementeer is (dus ’n mediumkorrelasie), is ’n 
waarde van 1 toegeken, en 

• indien ’n aanwyser nie geïmplementeer is nie (dus ’n lae korrelasie), is ’n waarde van 
0 toegeken. 

Die identifisering van koppelvlakke en die dienooreenkomstige toekenning van ’n waarde 
daaraan gee dus ’n aanduiding tot watter mate groen urbanisme toepaslik in agtergeblewe  
SA nedersettings is. 

Tabel 1. Assesseringsmatriks (Bron: Eie samestelling) 

Proses van kodering Gevallestudies 
Kya Sands Ruimsig KwaMakhutha 

Groepering van 
aanwysers in 
temas 

Geïdentifiseerde aanwysers van 
groen boublokke en groen 
netwerke 

Grondgebruik Hoë digtheid* 2   2   2   
Gemengde grondgebruike  1   1   1  
Optimale dekking van groen 
boublokke  1   1   1  

Verdigting*   0   0  1  
Heterogene groen boublokke 2   2   2   
Verspreide groen boublokke 2    1  2   
Groen boublokke op grondvlak 2   2   2   
Optimale ligging van groen 
boublokke  2    1  2   

Optimale ligging van groen 
netwerke  1   1  2   

Bewaring Konteks-gedrewe oplossing 2   2   2   
Herkenning van bestaande groen 
boublokke   1   1  2   

Sensitiewe grys funksies   0  1   1  
Integrasie Stedelike en natuurlike funksies 2    1  2   

Integrasie van alle boublokke en 
netwerke  1   1   1  

Aangrensende dienssentrums  1   1  2   
Aangrensende groen boublokke 2    1  2   
Wisselwerkende groen boublokke 2    1  2   
Groen netwerke integreer met 
groen boublokke 2    1  2   

Groen boublokke geïntegreer in 
groen netwerke   0   0  1  

Vervoer Verskeidenheid vervoerroetes  1  2   2   
Verskeidenheid vervoermodusse  1   1   1  
Uiteenlopende straatnetwerk  1   1  2   
Loopbaarheid 2   2   2   
Voetgangerfasiliteite 2    1   1  
Smal strate 2   2   2   
Bereikbaarheid 2   2   2   

Funksies Voorsien groen 2    1  2   
Voorsien grys 2   2   2   
Landskapsekologie 2    1  2   
Groen netwerke visueel 
geïnkorporeer 2    1  2   

Toeganklike funksies 2   2   2   
Veiligheid Sigbaarheid 2   2    1  

Veilige groen boublokke 2   2    1  
Verwyderde groen boublokke 2   2   2   

Skakeling Straat 2    1  2   
Woonbuurt 2    1  2   
Nedersetting 2    1  2   

Totaal (uit 84) 59 48 65 
Persentasie bereiking van temas 70,24% 57,14% 77,38% 

* Hoë digtheid en verdigting is uiteenlopende stedelike verskynsels. Eersgenoemde verwys na gebiede 
wat van meet af aan beplan word om as hoëdigtheidswoongebiede benut te word met tiperende 
verskynsels soos openbare vervoer en multiverdieping-geboue waar die klem op loopbaarheid geplaas 
word. Verdigting verwys na ’n tipiese lae- of mediumdigtheidswoongebied waar tiperend van privaat 
vervoer gebruik gemaak word, met woonbuurtstrate, en wat as gevolg van die gerieflike ligging 
daarvan, oor tyd toenemend beset word en waar verdigting plaasvind deur enkele woongebruike te 
hersoneer na algemene woongebruike (meenthuise, maisonnette, woonstelle ens.) 

Die formulering van die hieropvolgende bevindinge is veral gerig op die geïdentifiseerde 
koppelvlakke en die koppelvlakke word ook later gebruik om die moontlike implementering 
van groen boublokke en groen netwerke in agtergeblewe SA nedersettings toe te lig. 

5.1 Die tema van grondgebruik 

Weens die aard van die gevallestudies, word hoë korrelasies met digtheid vir residensiële, 
kommersiële, religieuse en opvoedkundige grondgebruike aangetoon. Al drie gevallestudies 
illustreer ook ’n beduidende voorkoms van groen boublokke, maar dit word nie as optimaal 
beskou nie, omdat verskeie van die groen boublokke ook deels met strukture bedek is. 
KwaMakhutha toon die hoogste korrelasie met verdigting aangesien die nedersetting binne ’n 
afgebakende gebied ontstaan het en dit omring word deur ander stedelike funksies wat stedelike 
kruip verhoed. Kya Sands en Ruimsig vertoon lae korrelasies met verdigting, weens dramatiese 
tempo’s van stedelike kruip wat in hierdie nedersettings voorkom. Met betrekking tot die 
heterogeniteit, verspreiding en ligging van groen boublokke, toon Kya Sands en KwaMakhutha 
sterk korrelasies, terwyl Ruimsig slegs ’n hoë korrelasie met heterogene groen boublokke 
aandui, maar nie die optimale ligging of verspreiding daarvan nie. Die rede hiervoor is omdat 
groen boublokke meestal op die periferie van die nedersetting voorkom. Kya Sands en Ruimsig 
illustreer ’n lae korrelasie met die optimale ligging van grys netwerke aangesien dit ’n agter-
geblewe nedersetting is, terwyl KwaMakhutha oor formele grys netwerke beskik wat optimaal 
geplaas is. 

5.2 Die tema van bewaring  

Al drie gevallestudies gee in ’n mindere of meerdere mate uitvoering aan groen boublokke en 
groen netwerke en bied konteksgedrewe oplossings vir die toepassing daarvan. Kya Sands is 
’n voorbeeld van ’n agtergeblewe nedersetting (in dié geval ’n informele dorp) waar inwoners 
inisiatief geneem het om informele parke en rekreasiegebiede te vestig deur middel van 
bestaande groen boublokke, wat die gemeenskap se behoeftes gedeeltelik ondervang. In 
Ruimsig het in situ opgradering die geleentheid gebied om ook van die inwoners se behoeftes 
te ondervang en word die bevordering van bestaande groen boublokke en groen netwerke 
deurlopend aangemoedig. Op sy beurt is ’n afname in inheemse bome (wat verspreid is deur 
die nedersetting) in KwaMakhutha geïdentifiseer en is ’n oplossing gevind deur bestaande 
woude te rehabiliteer. In Kya Sands is ’n lae korrelasie met sensitiewe grys funksies opvallend, 
aangesien die nedersetting oor hoë vlakke van besoedeling en stedelike kruip beskik, wat die 
natuurlike omgewing konstant bedreig. Ruimsig en KwaMakhutha toon hoë korrelasies met 
sensitiewe grys funksies, aangesien daar nie noemenswaardige aanduidings is van bedreigde 
natuurlike omgewings nie. Hier is bestaande groen boublokke steeds prominent en word daar 
gepoog om dit in stand te hou. 

5.3 Die tema van integrasie 

Kya Sands en KwaMakhutha beskik oor die hoogste korrelasies aangaande die integrasie van 
stedelike en natuurlike funksies, wat grotendeels toegeskryf kan word aan die feit dat natuurlike 
funksies deur middel van groen boublokke en groen netwerke verspreid deur die nedersettings 
voorkom. Ruimsig het ’n lae korrelasie met die integrasie van stedelike en natuurlike funksies, 
omdat groen netwerke uitsluitlik op die periferie voorkom, wat dan ook die meerderheid van 
die groen boublokke insluit. KwaMakhutha toon ’n sterk korrelasie met dienssentrums (bv. 
kerke, skole, besighede, parke en openbare areas) vir residensiële en ander grondgebruike  
wat verspreid en toeganklik deur die nedersetting voorkom. By Kya Sands en Ruimsig blyk, 
hierteenoor, weer ’n lae korrelasie met aangrensende dienssentrums te wees, want alhoewel 
kerke, skole, besighede, parke en openbare areas in die nedersettings voorkom, is dit nie 
toeganklik of aangrensend tot die meerderheid van die residensiële gebruike nie. 

Die opvallende onderlinge wisselwerking tussen verskillende groen boublokke in Kya Sands 
en KwaMakhutha gee aanleiding tot die hoë korrelasie wat hier aangeteken is. Daarenteen 
illustreer Ruimsig ’n lae korrelasie met wisselwerkende groen boublokke. Alhoewel die groen 
boublokke in Ruimsig in die bestaande groen netwerke geïntegreer word, kom dit uitsluitlik op 
die periferie van die nedersetting voor en is wisselwerking nie ideaal nie. Die integrasie van 
groen boublokke in grys netwerke is wel pertinent opmerklik in KwaMakhutha, veral in die 
vorm van straatbome en natuurlike plantegroei. Die gevallestudies toon oor die algemeen dat 
van die genoemde determinante van groen urbanisme (veral groen boublokke) in verskeie vorme 
en stadia in agtergeblewe nedersettings teenwoordig is, maar dat die effektiewe integrasie 
daarvan in groen netwerke ’n skynbaar groter uitdaging is. Alhoewel groen boublokke op grond 
van die unieke funksie van elk ontwerp en deur ’n nedersetting versprei kan word, benadruk 
Thomas (2013:172–3) die belangrikheid van die onderlinge wisselwerking en integrasie hiervan 
met mekaar, maar ook met groen netwerke. Hy is voorts ook van mening dat die insigte van 
stadsbeplanners in die 1960’s aanleiding daartoe gegee het dat daar vandag meer toegewysde 
groen weë, oewerbuffers, wildkorridors en oopruimtes in stedelike gebiede voorkom (Thomas 
2013:174). 

5.4 Die tema van vervoer 

Die afwesigheid van ’n formele straatnetwerk in die nedersetting van Kya Sands gee aanleiding 
tot ’n lae korrelasie met vervoerroetes. Dit impliseer noodwendig dat daar nie ’n uitgebreide 
netwerk bestaan wat verskeie vervoermodusse kan fasiliteer nie. Loopbaarheid is uiteraard 
hoog omdat die nedersetting primêr voetganger-georiënteerd is. Die nedersetting toon juis  
’n hoë korrelasie met loopbaarheid weens die feit dat strate smal en informeel is, maar 
tegelykertyd goed met ander grondgebruike geskakel is. 

Weens die in situ-opgradering wat Ruimsig ondergaan het, beskik die nedersetting oor ’n 
verskeidenheid van vervoerroetes en ’n formele straatnetwerk, terwyl KwaMakhutha oor ’n 
soortgelyke verskeidenheid met verskillende ordes paaie beskik. Daarom dui beide neder-
settings ’n sterk korrelasie met ’n uiteenlopende straatnetwerk aan. Ruimsig en KwaMakhutha 
wys ook ’n sterk korrelasie met loopbaarheid uit weens die goeie bereikbaarheid (grondgebruike 
wat binne loopafstand van mekaar is) in die nedersettings. Nieteenstaande die hoër korrelasie 
wat Ruimsig en KwaMakhutha bereik het as gevolg van die teenwoordigheid van smal strate, 
voorsien die smal strate egter nie optimale voetgangerfasiliteite nie, byvoorbeeld as gevolg van 
’n tekort aan breër sypaadjies en voetoorgange. 

5.5 Die tema van funksie 

Kya Sands en KwaMakhutha demonstreer voldoende voorsiening van groen funksies in die 
nedersettings, onder andere ekosisteemdienste (deur middel van groen boublokke en groen 
netwerke) waarvoor ’n hoë korrelasie toegeken is. As gevolg van die sigbare skakeling tussen 
groen boublokke in die nedersettings, dui dit op doeltreffende groen netwerke wat ook visueel 
in die nedersettings waarneembaar is. In teenstelling hiermee word Ruimsig se groen bou-
blokke, en gevolglike groen netwerke, op die nedersetting se periferie aangetref wat dui op ’n 
lae korrelasie met die voorsiening van groen funksies in die nedersetting en gevolglik ook ’n 
lae korrelasie met visuele inkorporering. 

Landskapsekologie word beoordeel op grond van die voorsiening van heterogene groen 
boublokke (vanuit die benadering van die benutting van grond hiervoor) en wisselwerkende 
groen boublokke (vanuit die benadering van onderlinge integrasie) (Baguette e.a. 2013:311; 
Proctor en Relman 2017:421). In hierdie verband bereik Kya Sands en KwaMakhutha hoë 
korrelasies, weens die voorafgaande hoë korrelasies wat toegeken is vir beide heterogene en 
wisselwerkende groen boublokke. Ruimsig, in vergelyking hiermee, is tiperend van ’n lae 
korrelasie met landskapsekologie, aangesien die betrokke nedersetting slegs ’n hoë korrelasie 
met heterogene groen boublokke bereik het, terwyl ’n lae korrelasie vir wisselwerkende groen 
boublokke toegeken is. In al die gevallestudies is ’n hoë korrelasie met die voorsiening van 
toeganklike grys funksies (stedelike grondgebruike) aangedui, wat verder verklaar waarom ’n 
hoë korrelasie vir skakeling onder die tema van vervoer behaal is. 

5.6 Die tema van veiligheid 

Veiligheid, in die stedelike konteks, geniet toenemend die aandag van stadsbeplanners en is 
reeds in die 1960’s deur Jacobs (1961:35) as ’n belangrike komponent van ’n leefbare stedelike 
omgewing geïdentifiseer, en sy formuleer ook die idee van meer “oë op die straat”, wat sou 
kon ingryp in potensiële misdaadgebeure. Die tema van veiligheid plaas hoofsaaklik die klem 
op groen boublokke, wat nie dig begroei of teenaan geboue geplaas moet word nie, om 
sodoende sigbaarheid aan te moedig en passiewe toesig te bewerkstellig. Kya Sands en 
Ruimsig het ’n hoër korrelasie met veilige groen boublokke aangesien daar ook hoë korrelasies 
met verwyderde groen boublokke was, wat beteken dat sigbaarheid nie belemmer word nie. 
Alhoewel KwaMakhutha ’n hoë korrelasie met verwyderde groen boublokke het, toon die 
nedersetting steeds lae korrelasies wat veiligheid aanbetref vanweë die grootliks bebosde en 
steil terreine waar passiewe toesig nie haalbaar is nie. 

5.7 Die tema van skakeling 

Die tema van skakeling verwys na die meervoudige skakeling van groen netwerke en groen 
boublokke op verskeie koppelvlakke, te wete straat, woonbuurt en die nedersetting as geheel. 
Kya Sands en KwaMakhutha toon ’n hoë korrelasie met die algehele skakeling van groen 
boublokke op elke skaal aangesien die groen boublokke op straatvlak onderling verbind is, en 
die woonbuurte se groen boublokke deur middel van groen netwerke met die res van die 
nedersetting geskakel is. In Ruimsig is die korrelasie egter laag vir die algehele verbinding van 
groen boublokke, aangesien die nedersetting se groen netwerke hoofsaaklik op die stedelike 
periferie voorkom en nie daarin slaag om groen boublokke meervoudig en onderling te verbind 
nie. Hoewel die toepassing van bostaande metings ’n beduidende aanduiding kan gee van 
bestaande skakeling in ’n nedersetting, is stadsbeplanners en stedelike ontwerpers dit eens dat 

agtergeblewe nedersettings in Suid-Afrika oor die algemeen grootliks uitgesprei is en hoë 
fragmentasie, lae toeganklikheid en ’n swak geskakelde morfologie toon (Dodman e.a. 2017:9; 
Hope 1998:345). 

5.8 Die toepassing van groen boublokke en groen netwerke in agtergeblewe SA nedersettings 

Toepassing van die assesseringsmatriks in die geïdentifiseerde gevallestudies illustreer geredelik 
die moontlike toepassing van groen boublokke en groen netwerke in agtergeblewe SA neder-
settings, en verskeie korrelasies met die aanwysers van groen boublokke en groen netwerke is 
uitgewys. Die gevallestudie wat die beste resultate gelewer het vir die aanwending van groen 
boublokke en groen netwerke in agtergeblewe SA nedersettings, is KwaMakhutha met ’n 
korrelasie van 77% en 27 uit die 37 aanwysers dui op ’n hoë korrelasie. In Kya Sands is ook 
’n relatief beduidende korrelasie van 70% gevind, terwyl daar ’n lae korrelasie van 57% in 
Ruimsig voorkom. Die geïdentifiseerde aanwysers uit die literatuur blyk ook voldoende te 
wees vir die ondersoek wat geloods is en dit het ’n bepalende bydrae gelewer om die aanwen-
ding van groen boublokke en groen netwerke in agtergeblewe SA nedersettings vas te stel. Dit 
bly egter van die uiterste belang dat daar nie bloot by die identifisering van groen boublokke 
en groen netwerke gebly moet word nie, maar dat werkbare en praktiese oplossings vir die 
insluiting van hierdie tema en onderliggende aanwysers in agtergeblewe SA nedersettings 
gevind behoort te word. Die opvolgende gedeelte poog om ’n paar fundamentele gevolgtrek-
kings en beplanningsaanbevelings voortspruitend uit die ondersoek te maak, ter bevordering 
van groen urbanisme. 

  

6. Gevolgtrekkings en beplanningsaanbevelings  

6.1 Gebruik van die assesseringsmatriks 

Alhoewel aanvaar word dat die voorbereide assesseringsmatriks (Tabel 1) nie noodwendig 
finaal of volledig is nie, word aanbeveel dat dit reeds as ’n potensiële assesseringsinstrument 
gebruik kan word; in die besonder, om vas te stel watter aanwysers reeds aanwesig moet wees, 
of watter aanwysers ingesluit behoort te word vir die toepassing van groen boublokke en groen 
netwerke in agtergeblewe SA nedersettings en insgelyks die bevordering van groen urbanisme. 
Die daarstel van ’n verbeterde stedelike omgewing is ’n noodsaaklike bestanddeel vir lewe in 
die stad (ongeag die inkomstegroep) en dit behoort ’n deurslaggewende tema te wees te midde 
van verskillende beplanningsbenaderings; in dié geval, groen urbanisme. Die verfyning en 
ekstrahering van addisionele en meer spesifieke aanwysers, wat in ’n meer omvattende 
assesseringsmatriks opgeneem sou kon word, word derhalwe beskou as ’n opwindende uitdaging 
vir toekomstige navorsing en om groen urbanisme in agtergeblewe SA nedersettings doelmatig 
te bevorder. 

6.2 Konteksgedrewe oplossings 

By die oorweging van groen boublokke en groen netwerke in agtergeblewe SA nedersettings, 
word daar aanbeveel dat die unieke konteks van elke nedersetting in ag geneem behoort te 
word, terwyl pogings om ’n enkele pasgemaakte oplossing te vind vir die bevordering van 
groen urbanisme, nie gewens is nie. Dit is alom bekend dat eensydige en pasmaakoplossings 
nie gewens is nie en megatendense beklemtoon die belangrikheid om weg te beweeg van die 

soeke na ’n voorspelbare, enkele uitkoms (Retief, Bond, Pope, Morrison-Saunders en King 
2016:56). Laasgenoemde, veral aangesien aanwending-strategieë vir groen boublokke en groen 
netwerke in formeel ontwikkelde nedersettings nie noodwendig in agtergeblewe nedersettings 
toepaslik sal wees nie, as gevolg van verskille met betrekking tot inwoners se behoeftes, kulture 
en oortuigings, asook bestaande dienste en infrastruktuur binne die nedersettings (Cilliers en 
Cilliers 2016:22; Lehmann 2010b:240). Aanwendingstrategieë vir groen boublokke en groen 
netwerke in agtergeblewe SA nedersettings behoort dus toepaslik te wees vir die gebied waar 
en samelewing vir wie dit beoog word om te verseker dat dit doeltreffend sal funksioneer en 
die inwoners eienaarskap daarvan sal neem. Die konteks van elke nedersetting behoort derhalwe 
noukeurig geassesseer te word om die beste moontlike aanwending-strategieë daarvoor te 
formuleer, ten einde groen urbanisme in agtergeblewe nedersettings te bevorder. 

6.3 Integrasie van determinante  

Daar is inleidend in hierdie artikel aangevoer dat groen boublokke en groen netwerke as 
belangrike determinante van groen urbanisme geag word. Die voorsiening van enkele en 
geïsoleerde groen boublokke in agtergeblewe SA nedersettings vir die bevordering van groen 
urbanisme behoort egter so ver moontlik vermy te word. Die voorgenoemde verskynsel lei 
meestal tot die segregasie van die stedelike (grys) en natuurlike (groen) funksies, wat in direkte 
teenstelling is met die aanwysers van groen boublokke en groen netwerke. Stadsbeplanners en 
stedelike ontwerpers behoort eerder die voorsiening van groen boublokke met ’n oorhoofse 
benadering toe te pas, deur die ligging en onderlinge skakeling daarvan met mekaar, in 
harmonie en in verbinding met groen netwerke te prioritiseer bo die blote ongeordende 
voorsiening van ruimtes. 

Uit bostaande word aanbeveel dat beide determinante (naamlik groen boublokke, groen netwerke 
en gepaardgaande grys boublokke en grys netwerke) optimaal geïntegreer behoort te word. 
Integrasie misluk dikwels omdat grys boublokke en grys netwerke noodwendig in ’n 
nedersetting voorsien is, maar groen boublokke en groen netwerke op die stedelike rand van 
die nedersettings geplaas word. In hierdie geval word daar aanbeveel dat ’n reeks van groen 
boublokke eerder doelmatig (byvoorbeeld met gelyke loopafstande uit die omringende 
woongebied na elk) in ’n nedersetting gevestig word, maar met ’n definitiewe fokus op die 
onderlinge skakeling daarvan deur middel van natuurlike (groen) of ontwerpte (grys) netwerke 
en korridors. 

Die suksesvolle integrasie van beide determinante sou ook verder kon bydra tot die bevordering 
van loopbaarheid en voetgangerfasiliteite; veral waar straatbome en plante gebruik word om 
verspreide groen boublokke aan mekaar te verbind, aangesien dit voetgangers se stap-ervaring 
kan bevorder. Dit is veral van toepassing in agtergeblewe woongebiede waar “loop” een van 
die primêre modusse van vervoer is. Sien in dié verband weer Figuur 4 waar bestaande bome 
in ’n nedersetting eers gekarteer is, en daarna ’n grys netwerk geskep is om integrasie te bewerk. 
Dié benadering kan insgelyks van toepassing wees in smal strate wat die vloei van verkeer kan 
verminder en die beweging van voetgangers kan verhoog. Hierdeur word daar toenemend 
boublokke geplaas wat die aanwending en integrasie van stedelike (grys) en natuurlike (groen) 
funksies kan bevoordeel. Sien in dié verband weer die illustrasies in Figuur 7 waar die 
spesifieke ontwerp van straatreserwes alreeds so gedoen kan word dat dit bevorderlik kan wees 
vir die determinante van groen boublokke, groen netwerke, grys boublokke en grys netwerke 
en derhalwe ook groen urbanisme kan bevorder. 

6.4 Multidissiplinêre benadering en gemeenskapsbetrokkenheid 

Terwyl die voorafgaande aanbevelings meestal betrekking het op stadsbeplanners, is dit 
belangrik dat die aanwending van groen boublokke en groen netwerke verkieslik ’n multi-
dissiplinêre oogmerk behoort te hê. So ’n benadering, waarby tersaaklike spesialiste betrek 
word, sou eerder bydra tot geskikte oplossings en verseker dat die mees toepaslike prosedures 
gevolg word vir die effektiewe toepassing van groen boublokke en groen netwerke in agter-
geblewe SA nedersettings. In dié verband word daar verder aanbeveel dat die betrokkenheid 
van ’n multidissiplinêre span spesialiste in ’n proses van gemeenskapsgebaseerde openbare 
deelname weliswaar onvermydelik is ten einde betekenisvolle oplossings en insae te bekom 
van die inwoners aangaande hul ontwikkelingsbehoeftes. 

Gemeenskapsbetrokkenheid word tans nie spesifiek ondervang as een van Girling en Kellett 
(2005:19) se vier elemente nie. Dit is egter ’n integrale aspek wat al vier elemente van groen 
boublokke en groen netwerke deurkruis omdat dit juis die gemeenskap is wat daagliks die groen 
boublokke en groen netwerke benut. Inwoners behoort dus as deel van ’n multidissiplinêre 
benadering betrek te word by besluitneming- en ontwikkelingsprosesse omdat hul inheemse 
kennis onder andere kan bydra tot die volhoubaarheid van die voorgestelde oplossings. 
Sodoende kan die betrokke gemeenskap dan ook moontlik eienaarskap van die oplossings 
neem en sal pogings om groen urbanisme op hierdie wyse te bereik, na alle waarskynlikheid 
haalbaar wees. 

6.5 Toekomstige navorsing 

Die artikel is hoofsaaklik gefundeer op ’n literatuuroorsig en die assessering van enkele 
gevallestudies om te bepaal of die toepassing van groen boublokke en groen netwerke in 
agtergeblewe SA nedersettings haalbaar is, veral met die oogmerk om groen urbanisme te 
bevorder. Dit, juis omdat dit ’n aspek is wat in dié gebiede grootliks agterweë gelaat word en 
nie die aandag van stadsbeplanners, ander spesialiste en die owerheid geniet wat dit behoort te 
geniet nie. Hoewel daar binne die beperkings van hierdie artikel reeds positiewe aanduidings 
is van die haalbaarheid van groen urbanisme in die spesifieke stedelike kontekste wat onder-
soek is, sou verdere navorsing hieroor nodig wees. Dit sou moontlik kon geskied deur ’n 
verdere kritiese ondersoek na gevallestudies, moontlik wêreldwyd en in die res van Afrika, 
asook ’n meer uitgebreide literatuuroorsig (ander werkswyses om literatuur te evalueer kan 
dalk oorweeg word). Die ondersoek het ook nie aandag gegee aan die impak van huidige 
wetgewende raamwerke of die moontlike aanwending daarvan om owerhede te verplig om met 
groter omsigtigheid na agtergeblewe nedersettings te kyk nie. Voortgesette navorsing sou hierdie 
raamwerke, en die moontlike bydrae wat dit kan lewer tot groen urbanisme in agtergeblewe 
SA nedersettings, verder kon ondersoek met die oog daarop om aanbevelings te maak vir 
aanpassings in huidige wetlike raamwerke ten einde die bewaring van natuurlike omgewings 
in die groter stedelike konteks van Suid-Afrika in ag te neem. 

Hoewel ’n reeks aanwysers in die assesseringsmatriks geïdentifiseer is, is daar nie aandag 
gegee aan (i) wat die bepaalde verhouding van normale stedelike funksies tot natuurlike funksies 
behoort te wees nie en ook nie (ii) hoe dit bepaal sou kon word nie. Siende dat daar ’n 
gebalanseerde verwantskap in die verhouding van stedelike tot natuurlike funksies behoort te 
bestaan (Geneletti e.a. 2019:20) om te verseker dat een funksie nie ’n ander oorheers of negatief 
beïnvloed nie, maar dat die funksies eerder in ekwilibrium funksioneer, behoort verdere 
navorsing in dié verband ook onderneem te word. 

Tot op hede is die verhouding tussen gemeenskapsgebaseerde deelnemende beplanning en die 
bydrae wat dit kan lewer tot groen urbanisme tot ’n baie beperkte mate nagevors. Toekomstige 
navorsing kan dus oorweeg word om die spesifieke insette van die inwoners in agtergeblewe 
SA nedersettings in die voorsiening van groen boublokke en groen netwerke vas te vang om te 
bepaal hoe dit uiteindelik tot die suksesvolle en volhoubare implementering van groen urbanisme 
kan bydra. 

Alhoewel die fokus van hierdie artikel was om die aanwending van groen boublokke en groen 
netwerke as determinante van groen urbanisme binne agtergeblewe SA nedersettings te onder-
soek, is groen urbanisme ’n wye benadering wat ook sosiale en ekonomiese aspekte insluit. 
Die artikel beklemtoon eerder stedelike ontwerp en die praktiese toepassing daarvan om  
groen urbanisme te bevorder, en ekonomiese en sosiale kwessies is nie noodwendig in  
diepte ondersoek nie. Konteksgedrewe sosiale en ekonomiese toestande, asook die vermoë en 
hulpbronkapasiteit in plaaslike owerhede sal ’n groot invloed hê op die toepasbaarheid van die 
aanwysers, spesifiek in agtergeblewe nedersettings. Die huidige sosio-ekonomiese uitdagings 
in munisipaliteite en gemeenskappe, veral in terme van die implementering en onderhoud van 
groen ruimtes in agtergeblewe nedersettings, behoort dus verder ondersoek te word. 

Met bostaande voortgesette navorsing in gedagte word ten slotte aanbeveel dat die tans 
voorgestelde assesseringsmatriks uitgebrei behoort te word om ’n breër en meer gedetailleerde 
beskouing van die aanwysers van groen boublokke en groen netwerke weer te gee, met die 
vooruitsig om groen urbanisme in agtergeblewe SA nedersettings op ’n meer omvattende wyse 
te bevorder. 

Opsomming 

Die Wet op Films en Publikasies 65 van 1996 (Suid-Afrikaanse Regering 1996) verskaf die 
raamwerk waarbinne films en publikasies in Suid-Afrika beheer kan word. Dit sluit die 
oplegging van ouderdoms- en inhoudsadvies vir films en televisieprogramme (f-OIA’s) deur 
die Rolprent-en-Publikasieraad (RPR) in. Daar bestaan egter geen soortgelyke advies vir boeke 
(b-OIA’s) nie, hoewel dit byvoorbeeld wel die gebruik in die Verenigde State van Amerika is. 

Die oogmerk van hierdie ondersoek is om vas te stel wat Afrikaanssprekendes se gevoel oor  
b-OIA’s vir boeke vir kinders is. Daar word van drie metodes gebruik gemaak in die ondersoek 
(twee kwalitatief en een kwantitatief), naamlik (1) ’n onderhoud met ’n publikasiebeheer- en 
regskenner; (2) ’n aanlyn fokusgroep (wat uit verskeie individue uit die publikasiewaardeketting 
saamgestel is, onder wie skrywers, ’n uitgewer en ’n aankoopbestuurder); en (3) ’n aanlyn vraelys. 

Die rolspelers van die publikasiewaardeketting is van mening dat b-OIA’s nie regtig sinvol  
is nie, tensy dit met die veronderstelde leser se leesvermoë verband hou, maar dat die eind-
gebruikers (d.i. die veronderstelde lesers) dit potensieel nuttig sou vind. Dit is deur die resultate 
van die aanlyn vraelys, wat slegs op eindgebruikers gemik is, bevestig deur die vraelysdata 
statisties met behulp van die standaard-Kruskal-Wallis-toets te ontleed. Hierdie eindgebruikers, 
waarvan diegene met kinders die meerderheid uitmaak en ook as die grootste demografiese 
bepaler dien, meen dat b-OIA’s moontlik waardevol en voordelig kan wees en dui aan dat dit 
verkieslik sigbaar op die voor- of agterblad van die boek aangebring moet word. Hulle dui 
verder aan dat hierdie b-OIA’s hoofsaaklik deur skrywers en uitgewers bepaal moet word, 
aangesien hulle reeds die boeke geskryf en gekeur het met onder meer ’n bepaalde teikengehoor 
en genre in gedagte. Die onus rus egter uiteindelik steeds by ouers om te besluit tot watter mate 
hulle hierdie adviese in hul opvoedkundige taak in ag wil neem. 

Abstract 

Age and content advisories for Afrikaans books for children: results of a first 
qualitative and quantitative investigation  

Censorship is the practice of suppressing or controlling the creation of and/or public access to 
artefacts based on their content – for political and/or moral reasons. Such artefacts include the 
fine arts; performing arts, including film and theatre; the art of words, science, and journalism; 
and digital products such as computer games and websites. In South Africa, the Films and 
Publications Act 65 of 1996 (South African Government 1996) provides the framework for 
controlling films and publications in South Africa. This includes the imposition of age and 
content advisories for films and television programmes (f-ACAs) by the Film and Publication 
Board (FPB). They do not control only films and television programmes in the traditional 
sense, but the 2019 amendment also specifically caters to newer technologies and types of 
publications (such as the content on social media platforms and streaming services). However, 
no similar advisories exist for books (b-ACAs), although this is the practice in the United States 
of America, for example. 

The aim of this investigation is to determine what Afrikaans speakers think and feel about  
b-ACAs for books for children. Three methods were used in the investigation (two qualitative 
and one quantitative), namely (1) an interview with a publications control and legal expert;  
(2) an online focus group (made up of various individuals from the publishing value chain, 
including authors, a publisher, and a purchasing manager); and (3) an online questionnaire 
(with Maroela Media serving as the main platform for the online investigation). 

The initial phase of the research involved a one-on-one interview with a publications control 
expert, which served as the basis for the subsequent qualitative and quantitative research. 
According to the expert, it is the responsibility of government institutions, such as the FPB, to 
safeguard consumers, particularly children, against inappropriate and potentially harmful content 
and to enable the broader South African community to make informed decisions. Nevertheless, 
the final decision to comply with the guidance (e.g., f-ACAs) given by organisations like the 
FPB remains with the parents, who can determine what exposure level they deem acceptable 
for their children. He also suggests that if parents choose to disregard the recommendations, it 
would be advisable for the parents to assess the film or book for themselves to establish its 
appropriateness for their children. 

During the online focus group, it became apparent that the actors in the publishing value chain 
believe that b-ACAs are not meaningful unless they relate to the intended reader’s reading 
ability, but that the end users (i.e., the intended readers) would find them potentially useful. 
This was confirmed by the results of the online questionnaire, which was aimed at end users 
only, by statistically analysing the questionnaire data using the standard Kruskal–Wallis test. 

These end users, of which those with children make up the majority and serve as the largest 
demographic determinant, believe that b-ACAs can potentially be valuable and beneficial and 

indicate that they should preferably be displayed visibly on the front or back cover of the book. 
Although the possibility of a digital advisory service (similar to Common Sense Media, for 
example) was presented to the questionnaire participants, the majority of participants believed 
that these b-ACAs should preferably appear on the front or back page of the book, probably 
because they would like to have all the relevant information available to them in a central place 
without having to consult a digital advice service elsewhere before they decide to purchase a 
specific book. 

They further indicated that these b-ACAs must be determined mainly by authors and publishers, 
since they will already have written and selected the books with, among other things, a specific 
target audience and genre classification in mind. However, the onus ultimately still rests with 
parents to decide to what extent they want to consider these advisories in their educational tasks. 

These results indicate an evident divergence between the viewpoints expressed by the online 
focus group, which were strongly against the implementation of b-ACAs, and those of the end 
users, who expressed a strong need for b-ACAs. The divergence could be attributed to the 
different contexts in which the participants were invited to engage in the investigations – 
members of the focus group were requested to participate in their professional capacities as 
representatives or spokespeople for different sectors in the publishing value chain, whereas the 
survey respondents predominantly conveyed intuitive opinions from a parenting perspective. 

This article reports on important results and deductions from an initial, investigative, qualitative, 
and quantitative investigation (i.e., that there is a need for b-ACAs among predominantly parents) 
that should be investigated further. For instance, additional individuals within the publishing 
value chain may be engaged, or this value chain may be broadened to encompass other pertinent 
sectors. Such sectors may incorporate, for instance, individuals from the Department of Basic 
Education who can provide viewpoints on the criteria for the submission and selection of 
recommended reading materials, as well as educational psychologists, reading specialists, and 
legal experts. Furthermore, we also posit that it would be beneficial to ascertain the needs  
and attitudes of underaged Afrikaans readers. In addition to the evident rationale of obtaining 
insights from the intended audience who may potentially be directly impacted by future  
b-ACAs, this demographic also represents the readers and consumers of the future and could 
be the source of valuable insights. 

Keywords: age advisory; book; censorship; content advisory; publishing value chain; 
standard Kruskal–Wallis test 

  

1. Inleiding 

Sensuur is die praktyk waardeur die skep van en/of openbare toegang tot artefakte op grond 
van die inhoud daarvan onderdruk of beheer word – hetsy om politieke of morele redes of albei 
(Billiani 2007:3; Williams 1998). Sulke artefakte sluit in die beeldende kunste; uitvoerende 
kunste, insluitend film en teater; woordkuns, wetenskap en joernalistiek; en digitale produkte 
soos rekenaarspeletjies en webwerwe. Hoewel kundiges dit nie eens is oor die reikwydte van 
so ’n definisie nie (Sweeney 2003:198),1 kan ons hier volstaan met die standpunt dat sensuur 
verskillende vorme in ten minste drie dimensies kan aanneem: 

1. Gekodifiseerde vs. gewoontelike sensuur (Marx 2001): Aan die een kant vind ’n mens 
sensuur wat toegepas word ingevolge ’n eksplisiete wet of voorskrif, byvoorbeeld ’n 
fatwa wat in ’n religieuse konteks deur ’n moefti uitgereik word. Daarteenoor staan 
bepaalde gebruike en gewoontes wat nie noodwendig voorgeskryf is nie, maar wat 
sosiale drukgroepe toepas op grond van politieke en/of morele beginsels, byvoorbeeld 
die sogenaamde kanselleerkultuur, waar skeppers en/of hulle werke verdoem kan word 
op grond van druk uit die gemeenskap. 

2. Openbare vs. self- of private sensuur (Sweeney 2003): Die sigbaarste vorme van sensuur 
is sensuur wat deur een of ander instelling (soos die staat, regbank, kerke, skole en 
sakeondernemings (byvoorbeeld Twitter en Facebook)) geïnstitusionaliseer word in die 
vorm van ’n wet of statuut, regspresedent, beleidsdokument of ander reglement. Daar-
teenoor staan selfsensuur, waar ’n persoon hom- of haarself weerhou om ’n gedagte, 
standpunt of oortuiging uit te druk. In die geval van selfsensuur weerhou individue hul 
van die skeppingsproses óf omdat daar ’n eksterne sensor is (byvoorbeeld ’n wet), óf 
omdat die skepper self beheer wat en hoe hy of sy skep (byvoorbeeld iemand wat oor 
kanker wil skryf, maar kies om dit nie te doen nie, aangesien ’n familielid onlangs 
daaraan oorlede is). Kyk Cook en Heilmann (2012) vir ’n uitvoerige bespreking van 
selfsensuur. 

3. Postproduksiesensuur (vermanend) vs. preproduksiesensuur (voorkomend) (Tan 2019): 
Eersgenoemde tipe sensuur vind plaas nadat ’n artefak geskep en vrygestel is, byvoor-
beeld ’n boek wat verban word, woorde wat uit ’n teks verwyder word, of vloekwoorde 
wat in ’n film uitgebliep word. Laasgenoemde vind voor of tydens die skeppingsproses 
plaas, byvoorbeeld deur ’n uitgewer wat voorskryf dat sekere temas of woorde nie in 
’n boek mag voorkom nie, of deur ’n skrywer wat selfsensuur toepas. 

Benewens selfsensuur en sosiale sensuur verskaf die Wet op Films en Publikasies 65 van 1996 
(Suid-Afrikaanse Regering 1996) die raamwerk waarbinne films en publikasies in Suid-Afrika 
beheer kan word; dié wet is verder uiteraard onderhewig aan die fundamentele regte wat deel 
is van die Suid-Afrikaanse Grondwet. Die verantwoordelikheid vir die regulering van die vertoon 
en verspreiding van sekere artefakte (d.i. publikasies soos in die wet en wysigings daarop 
gedefinieer), die oplegging van ouderdomsbeperkings, en die verskaffing van verbruikersadvies 
berus by die Rolprent-en-Publikasieraad (RPR). Die eerste weergawe van dié wet het by uitstek 
voorsiening gemaak vir die opsigtelike klassifikasie van veral films; deur wetenskaplike, 
dokumentêre en literêre werk eksplisiet in Bylae 5 uit te sluit, het die skrywers van die wet 
probeer voorkom dat sulke werke ooit weer verban sou kon word (Van Rooyen 2012:146). Die 
wet is intussen verskeie kere gewysig – byvoorbeeld deur die Wysigingswet op Publikasies 11 
van 2019 (Suid-Afrikaanse Regering 2019) – om veral voorsiening te maak vir nuwer tegnolo-
gieë en tipes publikasies (soos inhoud op sosialemediaplatforms en stromingsdienste). 

Desnieteenstaande dié institusionele raamwerk, is daar steeds geen geïnstitusionaliseerde Suid-
Afrikaanse implementering van ouderdoms- en inhoudsadvies vir boeke (b-OIA’s) nie. Dit sou 
byvoorbeeld advies oor genres, gepastheid van temas vir bepaalde ouderdomsgroepe, inhouds-
waarskuwings oor naaktheid, taalgebruik en geweld, en snellerwaarskuwings vir selfdood en 
gevalle van mishandeling kon insluit. 

Die situasie hier in Suid-Afrika is anders as byvoorbeeld in die VSA, waar boeke steeds 
gesensureer (kan) word. Boeke kan byvoorbeeld verbied word, of die sirkulasie daarvan kan 
beperk word as ’n bepaalde party die inhoud daarvan moreel onaanvaarbaar of aanstootlik 

binne ’n bepaalde konteks vind. Sulke partye sluit onder andere openbare en skoolbiblioteke 
in, en die boeke kan gesensureer word op onder meer maatskaplike, politieke of religieuse 
gronde (Foerstel 2002:73–90). So byvoorbeeld is daar volgens die Amerikaanse webwerf Unite 
Against Book Bans2 in 2021 in die VSA gepoog om meer as 1 597 verskillende boeke te verban. 

Aan die een kant kan b-OIA’s, net soos in die geval van films en televisieprogramme (f-OIA’s), 
nuttig vir onder meer ouers wees, aangesien dit waardevolle advies kan verskaf om hulle in  
hul opvoedkundige taak te begelei. Aan die ander kant kan die algehele verbanning van of 
beperking op die verspreiding van boeke weer ’n negatiewe ingesteldheid teenoor die besluit-
nemingsliggame wat agter hierdie sensuur staan, kweek. Hierdie soort boekverbiedinge kan 
ook volgens die Unite Against Book Bans-webwerf3 sosiale, opvoedkundige en pedagogiese 
probleme veroorsaak, omdat kinders toegang tot kritieke inligting wat hulle help om hulself en 
die wêreld om hulle te verstaan, geweier word. Volgens Alexie (2011) is pogings om kinders 
teen gewaagde inhoud te beskerm, kontraproduktief, aangesien hulle waarskynlik in elk geval 
hierdie soort uitdagings in hul lewens gaan teëkom. Hierdie soort boeke bied dus vir hulle  
die geleentheid om deur karakters waarmee hulle hulself vereenselwig, hul eie konflikte en 
moontlike oplossings daarvoor te verken. Om kinders hiervan te weerhou, kan uiteindelik tot 
gevolg hê dat kinders met ’n eng wêreldbeskouing en sielkundige tekorte gelaat word. In ’n 
studie deur Ferguson (2014) word die verband tussen die lees van verbode boeke en verskeie 
gedragsprobleme onder ’n groep adolessente ondersoek, met die bevinding dat daar geen 
duidelike verband tussen die lees van hierdie boeke en enige vorm van geestesgesondheids-
probleme of (nie)gewelddadige gedrag is nie. 

Dit is egter onduidelik wat Afrikaanssprekendes se denke en gevoel oor b-OIA’s vir boeke wat 
op kinders gemik is, is. Daarom is hierdie ondersoek toegespits daarop om deur middel van 
empiriese metodes te bepaal wat die behoefte onder die Afrikaanssprekende gemeenskap is aan: 

1. ouderdomsadvies vir Afrikaanse boeke; en 
2. inhoudsadvies vir Afrikaanse boeke. 

Beide kwalitatiewe en kwantitatiewe empiriese metodes word in hierdie navorsing gebruik: 

1. Kwalitatiewe metodes. Kwalitatiewe data is ingesamel deur 1) ’n semigestruktureerde 
onderhoud met ’n Suid-Afrikaanse publikasiebeheer- en regskenner te voer; en 2) ’n 
aanlyn fokusgroepgesprek te voer met sewe deelnemers (die onderhoudvoerder en 
waarnemer uitgesluit) – almal verteenwoordigend van verskillende skakels in die 
publikasiewaardeketting. 

2. Kwantitatiewe metodes. Kwantitatiewe data is ingesamel deur ’n aanlyn vraelys vir  
’n periode van ongeveer een maand op beide MaroelaMedia.co.za en WatKykJy.co.za 
beskikbaar te stel. Die data is ingesamel deur middel van ’n geriefsteekproefneming, 
dit wil sê die steekproef is verkry op ’n wyse wat die maklikste en gerieflikste vir die 
navorser is. Drie stellings met betrekking tot f-OIA’s en ses betreffende b-OIA’s is deur 
deelnemers op ’n 9-punt-Likertskaal (wat as ordinale data geïnterpreteer kan word) 
beoordeel, ten einde vas te stel wat hierdie populasie se houding en behoefte aan hierdie 
soort advies is. Drie demografiese vrae is ook aan deelnemers gevra, te wete met 
betrekking tot hulle ouderdom, hoogste kwalifikasie, en aantal en ouderdom van hulle 
kinders (indien enige). 

Die kwalitatiewe metodes vir die navorsing word onderskeidelik in afdelings 2 en 3 bespreek, 
en afdeling 4 is toegespits op die kwantitatiewe ondersoek. Die artikel sluit af met ’n gevolg-
trekking oor Afrikaanssprekendes se behoefte aan inhoudsadvies en ouderdomsbeperkings vir 
boeke wat op kinders gemik is, asook aanbevelings vir die instel van so ’n adviesdiens. 

  

2. Metode 1: Onderhoud met ’n kenner 

2.1 Metode 

Die eerste metode van kwalitatiewedata-insameling was ’n semigestruktureerde een-tot-een-
onderhoud met ’n Suid-Afrikaanse publikasiebeheerkenner vir die podsendingreeks Wat de 
vloekwoord!. Hierdie onderhoud is in 2020 deur Gerhard van Huyssteen met Kobus van Rooyen, 
een van die prominente figure in Suid-Afrikaanse publikasiebeheer, gevoer. In hierdie onder-
houd gee Van Rooyen ’n oorsig oor die ontwikkeling van publikasiebeheer in Suid-Afrika,  
en spreek hy sy mening uit oor die tersaaklikheid en afdwingbaarheid van ouderdoms- en 
inhoudsadvies binne die huidige Suid-Afrikaanse konteks, asook wie verantwoordelikheid 
hiervoor moet neem.4 

Die onderhoud is in ’n tuisateljee (in persona) opgeneem, en die leidinggewende gesprekspunte 
of -temas is vooraf met die deelnemer gedeel, maar geen spesifieke vrae is aan hom verskaf 
nie. Die gesprekspunte se doel was om die gesprek te lei, maar vrae is tydens die onderhoud 
aan die hand van die deelnemer se reaksie geformuleer. Die deelnemer het die geleentheid 
gehad om op enige stadium te stop om ’n antwoord te herformuleer, maar dit het nooit gebeur 
nie. Die opname is daarna tegnies geredigeer en vir die deelnemer gestuur om te kontroleer en 
toestemming te gee dat dit beskikbaar gestel mag word. Die opname is as deel van die Wat de 
vloekwoord!-podsendingreeks op 27 November 2020 in die openbare domein vir openbare 
verbruik vrygestel.5 

2.2 Resultate 

Kobus van Rooyen is ’n regskenner en was onder meer voorsitter van die komitee wat die  
Wet op Films en Publikasies van 1996 geskryf het, asook ’n voormalige voorsitter van die 
Onafhanklike Kommunikasieowerheid van Suid-Afrika (OKASA). Van Rooyen het bekend 
geword vir sy transformerende rol in rolprent- en publikasiebeheer toe hy in die 1980’s ’n nuwe 
vryheidsgeoriënteerde benadering as voorsitter van die Appèlraad oor Publikasies ingeneem 
het, ’n pos wat hy vir ’n dekade beklee het (Van Rooyen 2012). Hierdie benadering het tot ’n 
botsing met regeringsbeleid gelei, veral toe hy die voortou geneem het met die ontbanning van 
vryheidswerke soos die 1987-Steve Biko-film Cry freedom (1988) en Raymond Suttner se 
1984-boek The freedom charter. In hierdie tyd het hy ook ’n prominente rol in die ontbanning 
van bekende Afrikaanse letterkundige werke soos Etienne Leroux se Magersfontein, o 
Magersfontein! (wat in 1979 die Hertzogprys vir letterkunde gewen het) en André P. Brink se 
Kennis van die aand gespeel. 

Hierdie ontbanning gee ook uiteindelik aanleiding tot ’n algehele hersiening van die sensuur-
bedeling wat in die voorafgaande dekades geheers het: Van toe af word die waarskynlike leser, 
eerder as die gemiddelde man, asook die meriete en waarde van die letterkundige werk, in 
aanmerking geneem. In die Wet op Films en Publikasies 65 van 1996 (Suid-Afrikaanse Regering 

1996) word daar ook uiteindelik geen sensuur meer op boeke toegepas nie, behalwe in gevalle 
waar haatspraak voorkom en dit moontlike regsimplikasies vir publikasieowerhede inhou. 

Die hoofdoel van hierdie wet was egter om ouderdomsadvies vir rolprente vir kinders daar te 
stel, wat aanleiding gee tot ’n klassifikasiestelsel eerder as die geïnstitusionaliseerde sensuur 
waaraan Suid-Afrikaners tot in daardie stadium gewoond was. Hierdie ouderdomsbeperkings 
is ingestel om kwesbare groepe, soos kinders, te beskerm teen ongegronde of bestrybare gevalle, 
waar vloekwoorde en ander taboe-onderwerpe, soos eksplisiete geweld of seks, aan bod kom 
sonder die nodige kontekstualisering of ’n sentrale tema wat dit ondersteun. 

Volgens Van Rooyen is daar drie maatstawwe om die aanvaarbaarheid of toelaatbaarheid van 
onder meer vloekwoorde en die beskrywing van ander taboe-onderwerpe in literêre werke te 
bepaal. Eerstens moet bepaal word of dit kontekstueel geregverdig is, tweedens of dit gepas is 
binne die groter geheel of narratief waarin dit voorkom, en derdens of daar wel ’n sentrale of 
oorkoepelende tema buiten die beskrywing van hierdie onderwerpe is. So kan bepaal word of 
dit die verdraagsaamheidsgraad van die bedoelde leser of lid van die teikengehoor oorskry, al 
dan nie. 

Oor die vraag oor wie die verantwoordelikheid vir die toepassing van ouderdoms- en inhouds-
advies moet neem, meen hy dat die verantwoordelikheid tegelykertyd by liggame of komitees 
soos die RPR en die ouers van kinders berus. Die RPR beheer meestal slegs die openbare 
verspreiding en vertoning van hierdie materiaal, maar die onus rus uiteindelik by die ouers om 
te besluit wat toelaatbaar is, en of hulle die aanbevelings van die kenners uiteindelik in hul 
opvoedkundige taak in ag gaan neem. 

2.3 Voorlopige gevolgtrekking 

Volgens Van Rooyen moet ’n bestel vermy word waar die staat, regbank, biblioteke en skole 
etikette op literêre werke plaas. Hoewel staatsinstellings soos die RPR beslis ’n verantwoorde-
likheid het om verbruikers, spesifiek kinders, teen onvanpaste en potensieel skadelike inhoud 
te beskerm, asook om die breër Suid-Afrikaanse samelewing te bemagtig om ingeligte keuses 
te maak, moet die uiteindelike keuse in die hande van die ouers gelaat word. In die geval van 
f-OIA’s wat deur die RPR toegeken word, bly dit uiteindelik ouers se keuse waaraan hulle hul 
kinders gaan blootstel, gebaseer op die vlak van blootstelling waarmee hulle gemaklik is. Van 
Rooyen meen wel dat indien ’n ouer besluit om nie die aanbevelings in ag te neem nie, dit 
wenslik is dat ouers self die film moet kyk of die boek moet lees ten einde ’n ingeligte besluit 
oor die gepastheid daarvan vir hulle kind te kan neem. 

 

3. Metode 2: Aanlyn fokusgroep met volwasse rolspelers 

3.1 Metode 

Die tweede metode van kwalitatiewedata-insameling was deur middel van ’n aanlyn fokusgroep.6 
Die doel van die fokusgroep was tweërlei van aard: 

1. om argumente vir en teen die wenslikheid van b-OIA’s in te samel; en 
2. om, indien daar genoeg aanduidings is dat dit wenslik is, opinies en idees in te samel 

oor hoe b-OIA’s moontlik prakties geïmplementeer sou kon word. 

Ten einde deelnemers vir die fokusgroep te identifiseer, is besluit om ten minste een verteen-
woordigende volwasse persoon uit die belangrikste dele van die publikasiewaardeketting te 
kies. Vir dié doeleindes is ’n eenvoudige publikasiewaardeketting opgestel – vergelyk Figuur 1. 
(Kyk ook McIlroy 2015.) Aan die hand van die geïdentifiseerde rolspelers in elke skakel  
van die waardeketting is potensiële deelnemers uit die kennisnetwerk van die navorsers 
geïdentifiseer. Die finale samestelling van die fokusgroep is uiteindelik gebaseer op die 
beskikbaarheid van deelnemers om aan die fokusgroep deel te neem, maar daar is wel gesorg 
dat daar genoegsame verteenwoordiging uit elk van die skakels in die waardeketting was. Daar 
sou natuurlik ook vele ander belanghebbendes, ook uit ander geledere (byvoorbeeld die 
onderwyssektor), betrek kon word om aan dié gesprek of toekomstige gesprekke deel te neem. 
Demografiese verteenwoordiging was egter nie ’n desideratum nie, aangesien daar van die 
standpunt uitgegaan is dat die fokusgroep waarskynlik deur ’n aanlyn vraelys opgevolg sou 
word. Benewens die onderhoudvoerder en ’n waarnemer wat notas geneem het, het die fokus-
groep uiteindelik soos volg daar uitgesien: 

1. Ontwikkeling: Skrywer 1 (kinder- en jeugboeke) 
2. Ontwikkeling: Skrywer 2 (volwasse boeke) 
3. Produksie en vervaardiging: Uitgewer (veral ook met ervaring in die skoolmark) 
4. Bemarking en verspreiding: Kritiese leser (opvoedkundige sielkundige) 
5. Groothandel: Aankoopbestuurder (ook ervare as winkeleienaar en verkoopsassistent) 
6. Kleinhandel: Bestuurder van ’n webplatform 
7. Verbruik: Letterkundige 

 

Figuur 1. Eenvoudige publikasiewaardeketting met belangrikste rolspelers 

Verbruik
Leser: Vrywillig Leser: Verplig

Kleinhandel
Verkoper: 

Winkelassistent Verkoper: Webmeester Koper: Direkte verbruik Koper: Indirekte 
verbruik Lener (bv. biblioteek)

Groothandel
Aankoopbestuurder

Bemarking en verspreiding
Bemarker Adverteerder Resensent Keurder (bv. biblioteek) Pakhuisspan

Produksie en vervaardiging
Uitgewer Keurder Redaksiespan Produksiespan Drukkerspan

Ontwikkeling
Skrywer

Die fokusgroepbyeenkoms het aanlyn via Zoom plaasgevind, en minimale konteks is aan die 
deelnemers verskaf, behalwe wat in hierdie konteks met b-OIA’s bedoel word (kyk die definisie 
en voorbeelde in afdeling 1 hier bo). Om die saak konkreet te illustreer, is die voorbeeld van 
die Amerikaanse organisasie Common Sense Media7 kortliks deur die onderhoudvoerder as 
voorbeeld voorgehou. In Figuur 2 word Common Sense Media se kategorieë en kategorisering 
van Harry Potter and the deathly hallows (Rowling 2007) geïllustreer, terwyl hulle beskrywing 
van die boek in Figuur 3 verskyn. In afdeling 3.2.2 sal hierdie voorbeeld gebruik word om enkele 
van die deelnemers se menings toe te lig. 

 

Figuur 2. Common Sense Media se kategorisering van Harry Potter and the deathly 
hallows (Rowling 2007) 

Figuur 3. Common Sense Media se beskrywing van Harry Potter and the deathly hallows 
(Rowling 2007) 

Daarna is drie spesifieke vrae aan hulle gestel om die gesprek te struktureer: 

1. Waarom sou dit wenslik wees om b-OIA’s vir Afrikaanse boeke wat op kinders gemik 
is, te implementeer? 

2. Waarom sou dit onwenslik wees om b-OIA’s vir Afrikaanse boeke wat op kinders 
gemik is, te implementeer? 

3. Veronderstel daar is ’n dwingende markbehoefte vir b-OIA’s vir Afrikaanse boeke wat 
op kinders gemik is, hoe sou dit prakties geïmplementeer kon word? 

By elke vraag het elk van die deelnemers eers die geleentheid gehad om die vraag inleidend te 
beantwoord (of om bloot te sê dat hulle dit met ’n vorige spreker eens is), waarna die vloer 
oopgestel is vir bespreking en gesprekvoering. Daar is nagenoeg 25 minute aan elke vraag 
spandeer, en die byeenkoms het ’n totaal van 90 minute geduur. Hoewel die tyd beperk was 
(ten einde voosheid by die deelnemers te voorkom), was die deelnemers dit aan die einde van 
die byeenkoms eens dat almal die geleentheid gehad het om hulle opinies te lug. Die feit dat 
daar tot ’n groot mate eensgesindheid onder die deelnemers oor die meeste van die antwoorde 
was, het ook bygedra tot die gevoel dat die onderwerp genoegsaam deurtrap is. 

Die gesprek is nie opgeneem nie, maar die onderhoudvoerder en waarnemer het gedetailleerde 
notas geneem wat na afloop van die byeenkoms gekonsolideer is om as data vir hierdie artikel 
te dien. Om die betroubaarheid van die data te verseker, is hierdie afdeling van die artikel ook 
deur twee van die fokusgroepdeelnemers gelees en van kommentaar voorsien. 

3.2 Resultate 

Aan die begin en deur die loop van die gesprek het deelnemers dit duidelik gemaak dat ’n mens 
b-OIA’s duideliker moet definieer. Die volgende onderskeide is getref: 

• Met betrekking tot inhoudsadvies moet daar onderskei word tussen: 
o genres (byvoorbeeld speurverhaal, spioenasieverhaal, romanse); 
o temas (byvoorbeeld grootword, ouerskap, egskeiding); 
o inhoudswaarskuwings (byvoorbeeld naaktheid, vloek, geweld); en 
o snellerwaarskuwings (byvoorbeeld selfdood, selfskending, mishandeling). 

• Met betrekking tot ouderdomsadvies moet daar onderskei word tussen: 
o leesvaardigheidsvlakke (byvoorbeeld dat die woordeskat, uitleg en illustrasie 

van ’n boek geskik is vir lesers tussen 6 en 8); 
o temas (byvoorbeeld dat romantiese temas oninteressanter vir kinders jonger as 

(sê nou maar) 12 sal wees); en 
o ouderdomsbeperkings (byvoorbeeld dat ’n boek nie geskik is vir lesers jonger 

as 12 nie). 

Die fokusgroep was dit deurgaans eens dat ouderdomsbeperkings op boeke nóóit wenslik is 
nie; in die res van die bespreking in hierdie afdeling verwys inhoudsadvies dus nooit na 
ouderdomsbeperkings nie. 

Die argumente en opinies wat by elkeen van die drie vrae geopper is, word hier onder 
puntsgewys opgesom. 

3.2.1 Waarom sou dit wenslik wees om b-OIA’s te implementeer? 

• Genrekategorisering is en bly nuttig vir sowel verkopers (byvoorbeeld om boeke per 
genre in ’n boekwinkel uit te stal) as lesers8 (wat miskien op soek is na ’n spesifieke 
soort verhaal). 

• Temakategorisering kan ook nuttig wees vir lesers wat self met bepaalde kwessies 
worstel en daaroor wil lees. Sulke tema-inligting kan direk of indirek in die beskrywende 
flapteks aangebied word. 

• Ouers wat nie noodwendig self al die boeke (kan/wil) lees wat hulle vir hulle kinders 
koop of beskikbaar stel nie, mag ook b-OIA’s nuttig vind. Dit geld veral inhouds- en 
snellerwaarskuwings, asook adviese met betrekking tot leesvaardigheidsvlakke en 
interessante en/of geskikte temas vir bepaalde ouderdomsgroepe. 

• Kopers vir indirekte verbruik – soos iemand wat ’n boek as ’n geskenk wil gee – sou ook 
b-OIA’s nuttig kon gebruik. Iemand sou dalk nie ’n boek as geskenk wou gee waarin 
eksplisiete sekstonele voorkom nie, of iemand wat nie kinders het nie, sou dalk wou 
weet of ’n bepaalde boek geskik sou wees as verjaarsdaggeskenk vir ’n 12-jarige kind. 

3.2.2 Waarom sou dit onwenslik wees om b-OIA’s te implementeer? 

Die algemene, oorkoepelende mening van die fokusgroep was dat b-OIA’s uit beginsel uit 
onwenslik is vanuit veral ’n menseregte- en opvoedkundige perspektief. 

• Menseregteperspektief 
o Die Suid-Afrikaanse institusionele sensuur van die 1970’s en 1980’s lê nog vars 

in die geheue van Afrikaanse lesers (of ten minste deelnemers aan die fokus-
groep). 

o Die vryheid van keuse wat in die waardesisteem van die Suid-Afrikaanse 
Grondwet ingebou is, moet ten alle koste gerespekteer, bewaak en bevorder 
word. Dit geld veral ook die individu se vryheid om toegang tot inligting (en 
vermaak) te hê sonder enige institusionele inmenging deur byvoorbeeld die 
staat, kerk, politieke drukgroepe en so meer. 

o Waar daar wel ’n institusionele verpligting is om sekere groepe (soos kinders) 
te beskerm, moet dit altyd binne die konstitusionele raamwerk van menseregte 
geskied. 

o In dié verband is dit altyd nodig om te onderskei tussen ’n werklike verpligting 
(soos opgelê deur die Grondwet of ander wetgewing) en ’n vermeende verpligting 
(byvoorbeeld vanuit ’n spesifieke godsdienstige of politieke waardestelsel). 
Eersgenoemde moet uiteraard gehoorsaam word, terwyl laasgenoemde krities 
beoordeel en omsigtig hanteer moet word. 

• Opvoedkundige perspektief 
o Lesers (en veral kinders) moet self ’n onderskeidingsvermoë aanleer en 

ontwikkel – dit geld nie net lees en vermaak nie (soos om gepaste boeke te lees), 
maar ook besluite oor baie ander alledaagse sake (byvoorbeeld wanneer watter 
tipe kleredrag gepas is, wanneer om iets stilswyend te aanvaar en wanneer om 
luidkeels te protesteer). B-OIA’s kan lesers van dié leerervaring ontneem deur 
die interpretasies en grense van ander (volwasse) lesers op hulle af te dwing. 

o Ook kan b-OIA’s potensieel beperkend wees. ’n Leser wat byvoorbeeld boeke 
vermy wat oor seksuele ontwaking handel, kan dan ook ander belangrike temas 
misloop, byvoorbeeld temas oor selfbeeldontwikkeling, aanvaarding van ander 
mense, en so meer. 

o Dit kan ook gebeur dat b-OIA’s iemand om verkeerde redes aanmoedig om ’n 
bepaalde boek te lees. Een van die fokusgroepdeelnemers vertel byvoorbeeld 
dat sy/hy as ’n jong tiener juis geprikkel was om boeke met ’n ouderdoms-

beperking te soek en te lees. Sy/hy erken dat dit uiteraard ’n stimulerende en 
leersame ervaring was, maar dat die ouderdomsbeperking (die b-OIA) die 
trekpleister was, eerder as ’n bepaalde skrywer, genre of tema. 

o Duidelik sigbare b-OIA’s (byvoorbeeld op die buiteblad van ’n boek) het ook 
die potensiaal om ’n verleentheid vir ’n leser (en veral ’n kind) te wees. As daar 
byvoorbeeld ’n duidelike waarskuwing op die buiteblad is dat daar tonele van 
dwelmgebruik in die boek beskryf word, kan ander mense (kinders) dink dat die 
leser dalk ’n dwelmprobleem het. Die keersy van die munt kan ook waar wees: 
’n Leser met ’n dwelmprobleem wat daaroor wil lees, kan bang wees om ’n boek 
te koop of te lees waarvan daar eksplisiet op die buiteblad staan dat die boek 
oor dwelmgebruik handel. 

Die fokusgroepdeelnemers was dit ook met mekaar eens dat subjektiwiteitsprobleme met 
betrekking tot die implementering van b-OIA’s een van die grootste redes is waarom dit 
onwenslik is. In dié verband is veral verwys na besluite oor (a) watter kategorieë belangrik is; 
(b) hoe dié kategorieë geïnterpreteer moet word; en (c) wie uiteindelik die kategorisering moet 
doen. Hoewel Harry Potter and the deathly hallows nie as spesifieke voorbeeld in die fokusgroep 
bespreek is nie, kan Common Sense Media se inskrywing daarvan (kyk Figuur 2 en 3) gebruik 
word om hierdie problematiese aspekte te illustreer. 

a. Op grond waarvan word kategorieë gekies? Common Sense Media gebruik nege kate-
gorieë, waaronder Language, Sex, Romance & Nudity en Drinking, Drugs & Smoking 
(kyk Figuur 2). Die vraag is waarom, en op grond waarvan, hierdie kategorieë gekies 
is. Waarom is daar nie byvoorbeeld kategorieë wat verwys na aanvegbare religieuse 
kwessies (soos sê nou maar of kreasionisme of evolusieleer in ’n bepaalde boek voorop 
gestel word), politieke uitgangspunte (soos neonaziisme) of sensitiewe temas (soos 
selfdood, ongeneeslike siektes, kindermishandeling, mensehandel, ens.) nie? Waarom 
word ’n kriminele oortreding soos dwelmgebruik uitgesonder, maar “erge” oortredings 
(soos moord) of “mindere” oortredings (soos spoedoortredings) word nie genoem nie? 
Die fokusgroep was van mening dat dit haas onmoontlik word om ’n eindige lys van 
gedetailleerde kategorieë te identifiseer. 

b. Hoe moet die kategorieë geïnterpreteer word? In Common Sense Media se hantering 
van Harry Potter and the deathly hallows byvoorbeeld word die boek met twee kolle 
in die kategorie Language gemerk, gebaseer op die gebruik van “[…]‘damn’ and ‘hell’ 
but also ‘effing’, ‘bastard’, and one very memorable use of ‘bitch’.” Die kategorie 
Language word op die Common Sense Media-webwerf soos volg omskryf: “Which 
specific words are used? What’s the general frequency of the swearing? What about 
hate words/name-calling?”9 Daar is egter nóg ’n aanduiding van hoe vloek- en skel-
woorde gedefinieer word, nóg riglyne vir die evalueringskaal. Dit is dus nie duidelik 
waarom twee kolle (en nie byvoorbeeld een of drie nie) aan die boek toegeken word 
nie. Dit is ook nie duidelik hoe besware teen bepaalde kategoriserings hanteer sou word 
nie, en of kategoriserings met verloop van tyd verander. (Wat byvoorbeeld in 1950 as 
vloekwoorde beskou is, is nie noodwendig in 2020 meer vloekwoorde nie.) 

c. Wie moet die kategorisering doen? In dié verband sê Common Sense Media: “With 
experts in childhood development and children’s media literacy, we’ve developed a 
research-based rating system unlike any other. […] Our ratings are written by expert 
reviewers and aren’t influenced by the creators, media partners, or funders in any way. 

Our editorial integrity and independence is [sic] of the utmost importance to our 
approach.” Hoewel dit op sig prysenswaardig is dat kenners gebruik word om die 
resensies te skryf en kategorisering te doen, hang dit natuurlik af hoe dit geïmplemen-
teer word. Is daar slegs een keurder per boek? Is die span van keurders verteenwoor-
digend van die Amerikaanse lesersgemeenskap? 

3.2.3 Hoe sou b-OIA’s prakties geïmplementeer kon word? 

• Indien b-OIA’s wel om een of ander rede (byvoorbeeld ’n dwingende behoefte onder 
lesers) geïmplementeer word, moet twee algemene beginsels geld: 

a. B-OIA’s moet geïmplementeer word as ’n geleentheid om mense in te lig, eerder 
as om mense te waarsku. 

b. B-OIA’s moet daarop gerig wees om mense (veral kinders) aan te moedig om 
soveel as moontlik te lees, eerder as om hulle te ontmoedig om te lees. 

• In die praktyk word b-OIA’s eintlik reeds op verskeie maniere geïmplementeer: 

a. Uitgewers en redakteurs speel ’n enorme en belangrike rol in watter temas op watter 
manier vir watter lesers aangebied word. 

b. Die omslag van ’n boek – insluitend die voorbladontwerp en die flapteks op die 
agterblad – speel prakties ’n deurslaggewende rol in die kategorisering van ’n boek. 
Die belangrikheid van ’n gepaste omslag en omslagteks kan nooit onderskat word 
nie. 

c. Handelaars word meestal deur uitgewers van notas voorsien om leiding te gee met 
betrekking tot die genre van ’n boek, die veronderstelde leserspubliek, en so meer. 
Die onus rus dus op handelaars om dié inligting op effektiewe en verantwoordelike 
wyse prakties in werking te stel. 

• Enige vorm van kategorisering moet sterk aan ’n navorsingsprogram gekoppel word 
(soortgelyk aan dié van byvoorbeeld Common Sense Media).10 

• Kategorieë moet baseer word op lesers se vermoë, eerder as op grond van inhoud. Dit 
wil sê, ouderdomsadvies wat verband hou met lesers se veronderstelde leesvaardigheid 
(vergelyk byvoorbeeld Du Plessis en De Vos (2022) se voorstelle vir leesgemakindekse 
vir Afrikaanse eerstetaalsprekers tussen graad 4 en graad 7) is veel wensliker as 
inhoudsadvies. Nietemin moet enige vorm van ouderdomsbeperking, asook enige tipe 
snellerwaarskuwing, ten alle koste vermy word. 

• Met betrekking tot kinders is dit baie belangrik om alle oorwegings, met die kind se 
perspektief en belang voorop gestel, in ag te neem. 

a. Ouers is dikwels die enigste waghond wat besluit oor wat (on)wenslik vir hulle 
kinders is. Hoewel dit nie verkeerd is nie, is dit uiters problematies as hulle besluite 
op oningeligte oorwegings en/of wanpersepsies baseer word. So byvoorbeeld kan 
kinders se oordeelsvermoë maklik onderskat word: Ouers mag dalk nie bewus wees 
van die tipe inhoud waaraan hulle kinders blootgestel word buite die beskerming 
van daardie spesifieke ouerhuis nie. Dit is daarom belangrik dat ouers van akkurate, 
betroubare en gebalanseerde inhoud voorsien word. 

b. Kinders se verbeelding laat hulle toe om net soveel te verwerk as wat hulle kan 
wanneer hulle boeke lees; dit is anders as in films en rekenaarspeletjies, waar die 
visuele uitbeelding weinig aan die verbeelding oorlaat. 

• Indien b-OIA’s in gedrukte boeke geïmplementeer word, moet dit binne-in die boek 
gedoen word (byvoorbeeld op die kopieregbladsy). Die enigste b-OIA wat wenslik op 
die buiteblad is, sou moontlik advies met betrekking tot leesvermoë kon wees. 

• Dit sou redelik maklik wees om ’n webwerf en/of slimfoontoepassing soortgelyk aan 
Common Sense Media te skep. Dit sou selfs moontlik wees om só ’n diens aan die 
bekende Goodreads se databasis te koppel deur middel van hulle programmerings-
koppelvlak.11 

• Navorsing moet gedoen word om te bepaal wat die behoeftes in die Afrikaanse lesers-
gemeenskap is en om daardie behoeftes beter te verstaan. 

3.3 Voorlopige gevolgtrekking 

Die algemene gevolgtrekking was dat ouderdomsadvies met betrekking tot leesvermoë die 
enigste wenslike b-OIA is, selfs al sou verskeie eindgebruikers dalk verskillende ander b-OIA’s 
nuttig kon vind. Die belangrikste redes waarom b-OIA’s nie wenslik is nie, is dat dit: 

• inbreuk maak op lesers (insluitend kinders) se vryheid van keuse 
• te veel potensieel negatiewe opvoedkundige implikasies het; en 
• meestal subjektief geïmplementeer en toegepas word. 

Die fokusgroep was dit uiteindelik eens dat daar wel sommige eindgebruikers (soos ouers  
en onderwysers) sou kon wees wat ’n behoefte aan b-OIA’s het. Die aanbeveling van die 
fokusgroep was dat ’n mens ’n behoorlike behoeftebepaling moet doen om dié behoeftes beter 
te verstaan. Indien dit sou blyk dat die behoeftes algemeen is (dus met ander woorde nie beperk 
tot sekere demografiese groepe nie), sou daar begin kon word met navorsing om die moontlik-
heid te ondersoek van die implementering van ’n verantwoorde diens vir Afrikaanse boeke. 
Die algemene sentiment van die fokusgroep was egter dat dit met groot omsigtigheid en 
versigtigheid aangepak moet word, aangesien die argumente téén b-OIA’s eintlik sterk genoeg 
is. 

  

4. Metode 3: Aanlyn vraelyste 

Na aanleiding van die advies van die fokusgroep (afdeling 3) is daar besluit om van ’n aanlyn 
vraelys12 gebruik te maak om die behoeftes onder Afrikaanssprekendes te bepaal. Deur middel 
van die aanlyn vraelys wil ons bepaal of Afrikaanssprekendes ’n behoefte aan b-OIA’s het, 
soortgelyk aan f-OIA’s. Indien wel, hoe moet dit aangebied word (byvoorbeeld op die voorblad 
of agterblad van die boek)? Wie se verantwoordelikheid is dit om b-OIA’s te verskaf en/of  
toe te pas (byvoorbeeld die regering, ouers of uitgewers)? En ook: Is daar ’n korrelasie tussen 
mense se antwoorde met betrekking tot boeke en hulle persepsies oor f-OIA’s? 

Ons wil ook uiteindelik weet watter veranderlikes ’n rol speel in lesers se voorkeure. Is dit 
hulle ouderdom, kwalifikasie, of hulle kinders het, hoeveel kinders hulle het, of hoe oud die 
kinders is? 

4.1 Metode 

Die aard van hierdie metode is noneksperimenteel, daarop gerig om ’n deursneeperspektief op 
’n bepaalde tydstip te kry. Die vraelys is primêr as ’n enkelsteekproefbeskrywing ontwerp, en 
sekondêr met die oog op assosiasies en korrelasies. Deurdat ons van beskikbaarheidsteekproef-
neming (as ’n tipe geriefsteekproefneming) gebruik maak, moet die metode as ’n niewaarskyn-
likheidsprosedure beskou word. Vir ’n ondersoek met ’n opstelling van hierdie aard kan aanvaar 
word dat ’n steekproef van 400 respondente voldoende is om akkurate metings met ’n 95%-
vertrouenspeil te lewer (Aron e.a. 2013; Field en Hole 2002). 

Die vraelys het uit drie stellings met betrekking tot f-OIA’s en ses betreffende b-OIA’s 
bestaan.13 Deelnemers moes op ’n 9-punt-Likertskaal (wat as ordinale data geïnterpreteer kan 
word) aandui in watter mate hulle met die stellings saamstem, waar “1” beteken hulle stem 
heeltemal met die stelling saam, en “9” beteken hulle stem glad nie met die stelling saam nie. 
Slegs drie demografiese vrae wat onses insiens moontlik relevante veranderlikes14 met betrekking 
tot die navorsingsvraag sou kon wees, is ook aan deelnemers gevra, te wete: 

i. Ouderdomsgroep: Respondente moes aandui in watter ouderdomsgroep hulle val. Die 
veronderstelling was dat jonger mense dalk positiewer tot neutraler teenoor f-OIA’s en 
b-OIA’s sou staan, terwyl ouer respondente negatiewer sou wees, aangesien hulle nog 
die geïnstitusionaliseerde sensuur van die apartheidsregime voor oë sou kon roep. 
Respondente moes dus bloot een van drie ouderdomsgroepe kies: 18–39 (jongmense en 
ouers met jonger kinders); 40–59 (middeljarige mense en ouers met ouer kinders); en 
60+ (ouer mense en ouers met volwasse kinders en moontlik kleinkinders). 

ii. Hoogste kwalifikasie: Respondente moes aandui wat hulle hoogste kwalifikasie is.  
Die insluiting van hierdie veranderlike is baseer op die aanname dat respondente met 
meerdere kwalifikasies ’n hoër premie op toegang tot inligting via boeke sou plaas en 
dus negatiewer teenoor f-OIA’s en b-OIA’s sou staan. 

iii. Aantal en ouderdom van kinders (indien enige): Respondente moes eerstens aandui 
of hulle kinders het of nie, en indien wel, hoeveel kinders en wat hulle gemiddelde 
ouderdom ten tye van die invul van die vraelys was. Hierdie veranderlikes is ingesluit 
aangesien ons veronderstel het dat ouers oor die algemeen dalk ander behoeftes met 
betrekking tot en menings oor f-OIA’s en b-OIA’s as mense sonder kinders sou hê. 

In totaal is daar dus vyf demografiese bepalers wat in die statistiese ontledings gebruik kan 
word, naamlik: 

i. die ouderdom van die deelnemers; 
ii. hul hoogste kwalifikasie; 

iii. of hulle kinders het of nie; 
iv. die aantal kinders wat hulle het; en 
v. die ouderdom van die kinders. 

Die populasie was besoekers wat die Maroela Media- (MM-) en WatKykJy- (WKJ-) webblaaie 
tussen 29 Januarie en 28 Februarie 2021 besoek het. MM15 is die grootste gratis Afrikaanse 
nuus- en joernaalwebwerf, met gemiddeld 2,1 miljoen unieke lesers per maand in 2021, en 
sowat 45,7 miljoen bladsye per maand op hulle webwerf en app gelees.16 Manlike gebruikers 
vorm 36% van hulle gebruikers, terwyl 64% vroue is. 94% van hulle gebruikers woon in Suid-
Afrika, waarvan 52% in Gauteng en 25% in die Wes-Kaap. Met betrekking tot ouderdoms-
groepe is die verdeling redelik gelykop: 18–25 = 6%; 25–34 = 21%; 35–44 = 18%; 45–54 = 
19%; 55–64 = 20%; en 65+ = 16%. 

WKJ17 is ’n niswebwerf (en dus veel kleiner as MM) wat op sogenaamde Zefrikaans en 
lighartige materiaal vir volwasse lesers fokus. Dit is daarom juis as addisionele platform vir 
die ondersoek gekies, aangesien dit ’n ander soort teikenleser bereik. Die jongste inligting wat 
oor WKJ beskikbaar is, is helaas meer as vyf jaar oud: 

The site is updated daily with new material and gets about 95 000 unique visits per 
month that generate approximately 500 000 views. Approximately 55% of the visitors 
are male, 45% are female, and 80% of the visitors are South African. Most of the site’s 
visitors live in Gauteng (50,67%) and the Western Cape (24,61%). Approximately 
27,5% of the visitors are 18–24 years old, about 30% are 25–34 years old and about 
15,5% are 35–44 years old. The rest of the regular audience is 45 or older […]. (Breed 
2017) 

Hierdie twee platforms is gekies op grond van die vooronderstelling dat hulle uiteenlopende 
(selfs teenoorgestelde) populasies het. MM is die grootste Afrikaanse webwerf; WKJ is ’n 
betreklik klein webwerf. MM is gerig op lesers van enige ouderdom; WKJ is by uitstek slegs 
op volwasse lesers gerig. MM funksioneer eksplisiet binne ’n Christelike waardesisteem; WKJ 
implisiet nié. MM modereer kommentaar van gebruikers (om potensieel aanstootlike kommen-
taar te verwyder); WKJ nié. Die vooronderstelling is gemaak dat indien ’n bepaalde resultaat 
onder beide webwerwe se respondente aangetref word, dit as onafhanklike verifikasie van 
daardie resultaat kan dien. 

Ons vertrouenspeil van 95% en vertrouensinterval kleiner as 0,05 vereis 323 respondente, 
bereken op ’n totale populasie van naastenby 6,85 miljoen Afrikaansmoedertaalsprekers 
(Mulder e.a. 2022). Die uiteindelike getal reaksies was n = 482, waarvan n = 457 van MM en 
n = 25 van WKJ afkomstig was. Die getal deelnemers van WKJ was te min om statisties te 
ontleed en word daarom van enige verdere ontledings en besprekings uitgesluit. 

Van die MM-deelnemers was die meerderheid in die 40–59-ouderdomsgroep (54%), gevolg 
deur die 18–39-ouderdomsgroep (27%) en 17% in die 60+-ouderdomsgroep. In totaal het 325 
(71%) van die deelnemers kinders, waarvan die meerderheid ouer as 26 jaar is (17%), gevolg 
deur kinders tussen 11 en 14 jaar (15%) en 7 en 10 jaar (10%).18 Van die deelnemers met 
kinders het 35% twee kinders, 21% een kind, 13% drie kinders, 7% vier kinders, en 2% het vyf 
of meer kinders. 92% van die deelnemers het tersiêre kwalifikasies, en ’n besonder hoë getal 
het nagraadse kwalifikasies (22% honneurs-, 13% meesters- en 6% doktorsgrade). 

Ontledings van die data word gedoen deur die Kruskal-Wallis-toets (Kruskal en Wallis 1952) 
te gebruik om te bepaal of daar statisties beduidende verskille tussen die demografiese bepalers 
is. Indien daar beduidende verskille is, word Dunn se post hoc-toets (Dunn 1961) gebruik om 
te bepaal waar die verskille lê. 

4.2 Resultate 

Deelnemers is eerstens gevra tot watter mate hulle saamstem dat die huidige f-OIA’s nuttig is, 
of dit voldoende is en of hulle hul aan die klassifikasie steur. Op die Likertskaal verteenwoordig 
“1” die positiefste reaksie (die f-OIA’s is met ander woorde nuttig, voldoende en hulle steur 
hulle daaraan), terwyl “9” die negatiefste, teenoorgestelde reaksie verteenwoordig. Figuur 4 
wys duidelik dat die oorgrote meerderheid dit eens is dat dit nuttig (mediaan = 2) en voldoende 
(mediaan = 3) is en dat hulle hulle daaraan steur (mediaan = 3). As ons die nege opsies op die 
Likertskaal in drie groepe kluster (1–3 = stem saam; 4–6 = tussenin; en 7–9 = stem nie saam 
nie), stem 74% saam dat dit nuttig is, 60% dat dit voldoende is, en 59% stem saam dat hulle 
hul daaraan steur. 

Verdere ontledings van die data wys dat daar statisties beduidende verskille tussen demografiese 
faktore van die deelnemers bestaan. Deelnemers in die 60+-ouderdomsgroep stem beduidend 
sterker saam dat dit voldoende is (mediaan = 1,5), in vergelyking met die 18–39-ouderdoms-
groep (mediaan = 3; p = 0,02)). Deelnemers met kinders ouer as 26 jaar stem ook sterk saam 
dat dit voldoende is (mediaan = 2), teenoor deelnemers met kinders wat 0 tot 2 jaar oud is 
(mediaan = 4,5; p = 0,04).19 

Oor die vraag of hulle hul aan die klassifikasiestelsel van films steur, is daar statisties beduidende 
verskille tussen die 18–39-ouderdomsgroep (mediaan = 4) en die 40–59-ouderdomsgroep 
(mediaan = 2; p= 0,006). Die deelnemers met kinders (mediaan = 2) steur hulle ook beduidend 
meer aan die klassifikasiestelsel as die deelnemers sonder kinders (mediaan = 4; p < 0,001). 

 

Figuur 4. Deelnemers se beskouing van f-OIA’s 

Die deelnemers is vervolgens gevra of boeke ook op soortgelyke wyse geklassifiseer moet 
word. Twee vrae is aan hulle gestel, te wete of dit met betrekking tot ouderdomsgroepe en/of 
inhoud geklassifiseer moet word. Figuur 5 wys dat die oorgrote meerderheid sterk voel dat dit 
nodig is om beide die ouderdomsgroep en die inhoud te klassifiseer (mediaan = 1 vir beide). 
As ons weer die nege opsies op die Likertskaal in drie groepe verdeel, voel 71% sterk dat dit 
volgens ouderdomsgroepe geklassifiseer moet word, 11% voel neutraal oor die saak, en 18% 

voel dit is glad nie nodig nie. Met betrekking tot die klassifikasie van die inhoud is die verdeling 
baie soortgelyk, met 73%, 9% en 18% onderskeidelik. 

Daar is vier demografiese bepalers wat ’n statisties beduidende impak op deelnemers se gevoel 
oor ouderdomsadvies vir boeke het, te wete hul ouderdom, kwalifikasies, of die deelnemers 
kinders het en wat die ouderdom van hul kinders is. Deelnemers in die 40–59-ouderdomsgroep 
voel sterker (mediaan = 1) dat ouderdomsadvies nuttig sal wees vir boeke, teenoor die 60+-
jarige deelnemers (mediaan = 2; p = 0,03). Verdere beduidende verskille is ook teenwoordig 
tussen deelnemers se kwalifikasies (p = 0,01) en die ouderdom van hul kinders (p = 0,04), waar 
die deelnemers met jonger kinders sterker voel dat dit nodig is. Die grootste bepaler blyk te wees 
of die deelnemer kinders het, al dan nie. Deelnemers met kinders voel sterker (mediaan = 1) 
dat ouderdomsadvies nodig is as deelnemers sonder kinders (mediaan = 2,5), met p < 0,001. 

Die deelnemers se gevoel oor inhoudsadvies vir boeke is soortgelyk, maar dit blyk dat die 
deelnemers se ouderdom en kwalifikasie (nasionale seniorsertifikaat (mediaan = 1) teenoor 
magistergraad (mediaan = 3)) in hierdie geval ’n kleiner rol speel (p = 0,05 en p = 0,03 
onderskeidelik). Deelnemers met kinders voel wel weer eens sterker (mediaan = 1) dat 
inhoudsadvies toegeken moet word, teenoor deelnemers sonder kinders (mediaan = 2), ook met 
p < 0,001. 

 

Figuur 5. Deelnemers se beskouing van b-OIA’s 

Ons het ook ondersoek of daar ’n verband tussen mense se antwoorde met betrekking tot boeke 
en hul persepsies oor f-OIA’s is. Om dit te bepaal, het ons eerstens die reaksies oor die nuttig-
heid van f-OIA’s (mediaan = 2) met die reaksies oor die nuttigheid van ouderdomsadvies vir 
boeke (mediaan = 1) vergelyk. Hierdie vergelyking is gedoen deur Wilcoxon se rangtekentoets 
(Wilcoxon 1945) te gebruik. Die nulhipotese (H0) was dat daar geen verskille tussen deel-
nemers se opinies oor f-OIA’s en b-OIA’s (ouderdomsadvies) se nuttigheid is nie. Die p-
waarde van 0,25 dui daarop dat die H0 staan en dat daar geen statisties beduidende verskil 
tussen die reaksies oor die nuttigheid van f-OIA’s en die reaksies oor die nuttigheid van 
ouderdomsadvies vir boeke is nie. 

Ons het Wilcoxon se rangtekentoets ook gebruik om die reaksies oor die nuttigheid van  
f-OIA’s (mediaan = 2) met die reaksies oor die nuttigheid van inhoudsadvies vir boeke 
(mediaan = 1) te vergelyk. Die H0 was weer eens dat daar geen verskille tussen deelnemers se 
opinies oor f-OIA’s en b-OIA’s (inhoudsadvies) se nuttigheid is nie. Die p-waarde van 0,64 
dui daarop dat die H0 staan en dat daar ook geen statisties beduidende verskil tussen die 

[reaksies] oor die nuttigheid van f-OIA’s en die reaksies oor die nuttigheid van inhoudsadvies 
vir boeke is nie. 

Aangesien die data toon dat deelnemers wel ’n sterk behoefte aan b-OIA’s het, word daar 
vervolgens verslag gelewer oor waar in boeke hierdie b-OIA’s aangebied moet word (kyk 
Figuur 6). 

 

Figuur 6. Deelnemers se beskouing oor waar b-OIA’s aangebied moet word 

Deelnemers met kinders voel statisties beduidend sterker (mediaan = 2) dat b-OIA’s op die 
voorblad hoort, teenoor deelnemers sonder kinders (mediaan = 6; p < 0,001). Die deelnemers 
met ’n nasionale sertifikaat voel ook beduidend sterker (mediaan = 1) dat die inligting op die 
voorblad hoort, teenoor deelnemers met ’n B-graad of hoër kwalifikasie (mediaan = 5 vir al 
vier gevalle; p = 0,01). 

Oor of die inligting op die agterblad hoort, voel die respondente van die 18–39-ouderdoms-
groep statisties beduidend sterker (mediaan = 3) daaroor as die groep van 60+ (mediaan = 7;  
p < 0,001). Insgelyks voel die deelnemers met kinders tussen 7 en 10 jaar beduidend sterker 
(mediaan = 4) daaroor, teenoor sowel die respondente met kinders van 19–26 (mediaan = 6;  
p = 0,04) as dié met kinders ouer as 26 jaar (mediaan = 7; p = 0,04). 

Alhoewel daar geen statisties beduidende verskil tussen die demografiese bepalers is nie, stem 
die meerderheid deelnemers saam dat die inligting binne-in die boek moet verskyn (46% voel 
sterk, 20% gemiddeld en 34% stem glad nie saam nie), en 56% voel sterk dat die inligting nie 
elders (soos op ’n webwerf) as êrens op die voor-, agterblad of binne-in die boek moet verskyn 
nie. 

Die derde vraag het voor oog gehad om te bepaal wie deelnemers dink hierdie ouderdoms- en 
inhoudsadvies moet verskaf. Deelnemers het hul voorkeur ten opsigte van 10 moontlike groepe 
aangedui. Dié groepe is: 1) die regering (deur middel van wetgewing); 2) inhoudskeppers (soos 
skrywers en filmmakers); 3) uitgewers (van boeke) en vervaardigers (van byvoorbeeld films 
en rekenaarspeletjies); 4) verkopers (boekhandelaars) en verspreiders (soos DStv en Netflix); 
5) resensente; 6) organisasies (skole, kerke, verenigings); 7) ’n onafhanklike liggaam van 
kundiges; 8) die gemeenskap (byvoorbeeld Facebook-groepe); 9) kopers (soos ouers wat boeke 
vir kinders koop); en 10) lesers (soos volwassenes wat self boeke lees, of kinders wat die boeke 
lees wat hul ouers vir hulle gee). Die opsommende resultate word in Figuur 7 weergegee. 

Figuur 7. Deelnemers se beskouing oor die adviesverskaffer verantwoordelik vir b-OIA’s 

Deelnemers voel die sterkste dat die verantwoordelikheid by die uitgewer (mediaan = 1); die 
skepper (mediaan = 2); of die verkoper, resensent of ’n onafhanklike liggaam van kundiges 
(mediaan = 3 in al drie gevalle) berus. Hulle is dit ook eens dat die verantwoordelikheid nie by 
die regering (mediaan = 7) of gemeenskap (mediaan = 7,5) lê nie. Die grootste demografiese 
bepaler vir hierdie reaksies is of deelnemers kinders het, al dan nie. Verdere ontledings wys 
dat hierdie demografiese bepaler statisties beduidend is met betrekking tot die opinies van vyf 
adviesverskaffers (regering, verkoper, resensent, organisasie en gemeenskap). 

Laastens wou ons bepaal wat die deelnemers se opinie is ten opsigte van wie se verantwoordelik-
heid dit is om beheer toe te pas. Deelnemers het hul opinies gegee of die verantwoordelikheid 
by die regering (deur middel van sensuur of ’n besitverbod), verkopers (boekhandelaars) en 
verspreiders (byvoorbeeld DStv, Netflix), biblioteke, onderwysers, ouers of by kinders self 
berus (kyk Figuur 8). 

 

Figuur 8. Deelnemers se beskouing oor die toepasser verantwoordelik vir b-OIA’s 

Die deelnemers voel dat die verantwoordelikheid in die eerste plek by die ouers berus 
(mediaan = 1) en in die tweede plek, tot ’n mindere mate, by biblioteke (mediaan = 3). 
Deelnemers stem weer eens saam dat dit nie die regering se verantwoordelikheid is nie 
(mediaan = 9). Die ander groepe (verkoper, onderwyser, kind self) val in die middel, met ’n 
mediaan van 4, 4 en 5 onderskeidelik. Soos die geval is met die vraag oor die adviesverskaffer 
hier bo, is die grootste bepaler of die deelnemers kinders het of nie. Dit dui ’n statisties 
beduidende verskil aan op die groepe regering (p = 0,02), verkoper (p = 0,007), biblioteek  
(p = 0,01) en ouer (p = 0,003). 

4.3 Voorlopige gevolgtrekking 

Na aanleiding van die statistiese ontledings van die data kan die volgende voorlopige 
gevolgtrekkings gemaak word: 

• Deelnemers vind f-OIA’s nuttig en voldoende, en hulle steur hul daaraan. 
• Die oorgrote meerderheid deelnemers voel sterk dat b-OIA’s ook nodig is. 

• b-OIA’s moet verkieslik op die voor- of agterblad van die boek aangebring word. 
• Die deelnemers voel sterk dat dit is die skepper of uitgewer se verantwoordelikheid is 

om die b-OIA’s te verskaf of in te stel. 
• Deelnemers is dit eens dat dit die ouers se verantwoordelikheid is om beheer toe te pas. 

• Die grootste demografiese bepaler blyk te wees of deelnemers kinders het, al dan nie. 

Alhoewel die getal deelnemers van die WKJ-groep te klein was om statisties te ontleed 
(n = 25), wou ons bepaal of die gevolgtrekkings wat ons maak, gebaseer op die reaksie van die 
MM-groep, ook van toepassing op ander populasies kan wees. Ons het slegs deelnemers met 
kinders in ag geneem20 (aangesien dit die grootste demografiese bepaler was) om die variansie 
laer te hou. Ons het die twee groepe se reaksie op die vrae of hulle f-OIA’s as nuttig beskou, 
en of hulle ouderdoms- en inhoudsadvies (afsonderlik) vir boeke as nuttig sou beskou, met 
mekaar vergelyk. Die vergelyking is gedoen deur van Welch se t-toets (Welch 1947) gebruik 
te maak. Hierdie aangepaste t-toets is meer betroubaar wanneer ’n mens met data van ongelyke 
afwykings en skeefgetrekte steekproefgroottes werk, soos hier die geval is. 

In elk van die drie vergelykings was die H0 dat daar geen statisties beduidende verskil tussen 
die mediane van die twee groepe is nie. Die p-waardes tussen die groepe op die nuttigheid  
van f-OIA’s (p = 0,34), ouderdomsadvies vir boeke (p = 0,13) en op inhoudsadvies vir boeke 
(p = 0,39) was telkens groter as 0,05, en die H0 kon nie in enige van die gevalle verwerp word 
nie. Hieruit kan ons aflei dat die gevolgtrekkings wat ons maak, gebaseer op die reaksie van 
die MM-groep, ook van toepassing op ander populasies kan wees. 

  

5. Gevolgtrekkings en vooruitskouing 

In hierdie artikel is gekyk na Afrikaanssprekende mense se behoefte aan b-OIA’s vir boeke vir 
kinders. Ten einde te bepaal wat die behoefte onder hierdie groep is, is daar ’n kwalitatiewe 
ondersoek geloods deur middel van ’n een-tot-een-onderhoud met ’n kenner en ’n aanlyn 
fokusgroep met verskillende rolspelers in die publikasiewaardeketting. Dié twee metodes is 

aangevul met ’n kwantitatiewe ondersoek deur middel van ’n aanlyn vraelys wat op die tipiese 
verbruikers (kopers en lesers) in die waardeketting gemik is. 

Die deelnemers aan die kwalitatiewe ondersoeke is van mening dat b-OIA’s nie werklik wenslik 
is nie, maar as dit enigsins gedoen word, dit met groot omsigtigheid en in oorleg met tersaaklike 
rolspelers gedoen moet word. Die fokusgroepdeelnemers is ook van mening dat die sinvolste 
b-OIA’s ouderdomsadvies behels wat verband hou met die leser se veronderstelde leesvaardig-
heid, en nie enige iets anders nie. Hulle gee wel erkenning daaraan dat eindgebruikers moontlik 
’n behoefte aan b-OIA’s mag hê, en het daarom aanbeveel dat ’n deeglike en omvattende 
behoeftebepaling gedoen moet word. Hierdie aanbeveling van die fokusgroep het as basis vir 
die aanlyn vraelys gedien. 

Hoewel ons gedeeltelike verteenwoordiging tydens die fokusgroeponderhoud nagestreef het, 
deur minstens een verteenwoordiger van elke rolspeler in die publikasiewaardeketting (kyk 
Figuur 1) in te sluit, het ons nie verteenwoordiging met die vraelyskomponent van die data-
insameling nagestreef nie; daar is slegs beoog om soveel as moontlik Afrikaanssprekende 
deelnemers vir hierdie vraelys te kry. Ten einde dit te doen, is besluit om Maroela Media (MM) 
as hoofplatform vir die aanlyn ondersoek te gebruik, aangesien dit tans die grootste, gratis 
Afrikaanse nuus- en joernaalwebwerf is (met ongeveer 2 miljoen unieke lesers per maand) 
waardeur data ingesamel kan word sonder dat lesers byvoorbeeld hoef te betaal om toegang tot 
die vraelys te verkry. WatKykJy (WKJ) is as addisionele platform vir die ondersoek gekies, 
aangesien dit, in teenstelling met MM, slegs op volwasse Afrikaanssprekende gebruikers gemik 
is en gevolglik ’n ander soort teikenleser bereik. 

Aangesien ons van die uitgangspunt uitgaan dat 400 respondente voldoende is om akkurate 
metings met ’n 95%-vertrouenspeil te lewer, en daar 457 reaksies van MM verkry is en slegs 
25 van WKJ, is slegs MM se data vir die artikel ontleed. Die deelnemers wat die aanlyn vraelys 
op MM voltooi het, vind f-OIA’s oorwegend nuttig en dui aan dat hulle ook b-OIA’s nuttig 
sou vind. Hoewel die moontlikheid van ’n digitale adviesdiens aan die deelnemers in die vraelys 
voorgehou is, meen die oorgrote meerderheid deelnemers dat hierdie b-OIA’s verkieslik op  
die voor- of agterblad van die boek moet verskyn. Dit is waarskynlik omdat hulle graag al die 
tersaaklike inligting op een plek tot hulle beskikking wil hê, en nie eers ’n digitale adviesdiens 
elders moet gaan raadpleeg voordat hulle besluit om die boek (hetsy ’n hardekopie of in  
e-boekformaat) aan te skaf of nie. Die deelnemers meen ook dit is die skepper of uitgewer se 
verantwoordelikheid om hierdie b-OIA’s toe te ken. Die verantwoordelikheid om hierdie  
b-OIA’s toe te pas, berus egter by die ouers van kinders. Dit maak dus sin dat meer as helfte 
van die deelnemers self kinders het en dat dit ook as die grootste demografiese bepaler vir die 
bevindinge dien. 

Hoewel die WKJ-vraelysresponse te min was om statisties te ontleed, is dit wel met die MM-
bevindinge vergelyk om te kyk of dit ook statisties op ander navorsingspopulasies van toepassing 
kan wees (kyk die laaste gedeelte van afdeling 4.3). Die feit dat die WKJ-bevindinge met die 
MM-bevindinge ooreenstem, beteken dat die bevindinge van hierdie ondersoek as staande 
hipotese vir verdere navorsing met ander populasies gebruik kan word. 

In die data is daar ’n opmerklike verskil tussen die menings van die aanlyn fokusgroep (sterk 
gekant teen b-OIA’s) en dié van die vraelysrespondente (sterk behoefte aan b-OIA’s). Daar 
bestaan ’n aantal moontlike verklarings hiervoor. Eerstens kan dit toegeskryf aan die konteks 
waarin deelnemers na die verskeie ondersoeke genooi is – deelnemers aan die fokusgroep-

onderhoud is in hul professionele hoedanighede genooi om as verteenwoordigers of spreekbuise 
vir verskeie sektore in die waardeketting op te tree, terwyl deelnemers aan die vraelys 
hoofsaaklik intuïtiewe beskouings vanuit ’n ouerskapoogpunt gedeel het. Verder het die 
fokusgroepgesprek ook ongeveer 90 minute geduur, waartydens deelnemers oor die kwessie 
kon nadink, mekaar kon beïnvloed en hul beskouings oor die saak kon verfyn. 

Hierdie artikel bied bevindings en gevolgtrekkings van ’n eerste, verkennende, kwalitatiewe 
en kwantitatiewe studie wat as die basis vir toekomstige navorsing kan dien. Ander belang-
hebbendes uit die publikasiewaardeketting in Figuur 1 kan byvoorbeeld betrek word, of dié 
waardeketting kan selfs uitgebrei word om ook ander relevante sektore in te sluit. Dit kan 
byvoorbeeld verteenwoordigers van die Departement van Basiese Onderwys insluit wat 
perspektiewe op die voorleggings- en keuringsvereistes van voorgeskrewe tekste kan bied. 

In toekomstige navorsing sou die vraelys moontlik ook op ander Afrikaanse platforms, soos 
LitNet, Netwerk24, Vrye Weekblad, e.a., versprei kon word om ook die lesers van daardie 
webwerwe se beskouings te toets. So byvoorbeeld was een van die anonieme ewekniebeoor-
delaars van hierdie artikel van mening dat “ras/bevolkingsgroep weens historiese redes binne 
die Suid-Afrikaanse en Afrikaanse konteks tog relevant kon wees” (oorspronklike kursivering). 
Die beoordelaar argumenteer dat aangesien houdings oor b-OIA’s onder andere “deur verskeie 
faktore [beïnvloed word], waarvan baie te make het met kulturele opvattings en waardestelsels” 
en wat op hulle beurt weer verband hou “met die milieu waarin die persoon grootgeword  
het, gestudeer het (basiese en tersiêre onderrig, indien enige) en die milieu waarin hulle tans 
nog leef. Dit is nie irrasioneel om te verwag dat hierdie opvattings en waardestelsels onder 
verskillende bevolkingsgroepe sekere verskille (en natuurlik ooreenkomste) sou toon nie.” 

Dat so ’n standpunt ondersoek sou kon word, is seker so; ons projek se skopus én etiekklaring 
(kyk “Etiese klaring” hier onder) maak egter nie voorsiening daarvoor om bevolkingsgroep as 
demografiese veranderlike te ondersoek nie. Boonop toon ons resultate in hierdie ondersoek 
juis dat demografiese faktore soos ouderdom en kwalifikasie (kyk afdeling 4.3), en dalk ook 
selfs moontlik aspekte met betrekking tot die tipe leesstof (kyk hier bo die vergelyking tussen 
MM en WKJ), nié so ’n groot rol speel soos of die deelnemers kinders het of nie. 

Eerder as om dus dieselfde vrae oor die behoefte aan b-OIA’s, maar dan met ander demografiese 
faktore, te vra, sou dit veel belangriker wees om ’n verdere kwalitatiewe en/of kwantitatiewe 
ondersoek te onderneem om te bepaal wat die potensiële invloed van b-OIA’s op ’n leeskultuur 
(en by implikasie op boekverkope) sou wees. Eerder as om weer die opinies van volwasse 
lesers te toets, sou dit noodsaakliker en insiggewender wees om (a) uitgebreide deskundige 
opinies (van byvoorbeeld opvoedkundige sielkundiges, leesspesialiste en regskenners) in te 
win; en (b) die behoeftes en houdings van minderjarige, Afrikaanse lesers te bepaal. Benewens 
die voor die hand liggende rede om die teikengroep wat direk deur moontlike b-OIA’s geraak 
sou kon word, se menings in te win, is laasgenoemde teikengroep boonop die lesers en kopers 
van die toekoms. So ’n ondersoek sou dus ook moontlik kon fokus op alternatiewe oplossings 
(as b-OIA’s) vir die behoefte wat onder ’n deel van die hedendaagse populasie van Afrikaans-
sprekendes bestaan. 

Erkenning  

Die projek Wat de Vloekwoord! Multidissiplinêre navorsing en wetenskapskommunikasie oor 
vloek waarbinne hierdie navorsing uitgevoer is, is ten dele moontlik gemaak deur finansiële 
ondersteuning van die Suid-Afrikaanse Akademie vir Wetenskap en Kuns. Die in natura-
bydraes van BlueTek Computers, Afrikaans.com en Maroela Media word ook hiermee met 
dank erken. Dank ook aan WatKykJy.co.za en Maroela Media wat hulle platforms gratis tot 
ons beskikking gestel het om die kwantitatiewe data in te samel. Ons opregte dank ook aan alle 
deelnemers wat bygedra het tot die ondersoek – spesifiek aan Kobus van Rooyen en die lede 
van die fokusgroep vir hulle tyd en insigte. Geen van die opinies in hierdie artikel kan egter 
aan enige van hierdie persone, instansies en/of hulle medewerkers toegedig word nie. 

  

Etiese klaring 

Hierdie bydrae verskyn onder die vaandel van ’n projek waarvan die oorhoofse etiekklaring op 
21 Mei 2019 by die Noordwes-Universiteit se Language Matters Ethics Committee geregistreer 
is; die registrasienommer is NWU-00632-19-A7. 

Eindnotas 

1 Sweeney (2003) illustreer hierdie grense deur te argumenteer dat skoolrade wat boeke 
verban, in wese nie verskil van ouers wat TV-kanale vir hulle kinders ontoeganklik maak nie. 

Dieselfde geld ook byvoorbeeld religieuse gesaghebbendes wat bepaalde taalgebruik en idees 
veroordeel, wat in wese nie anders is as kerkgangers wat hulself daarvan weerhou om 
bepaalde taal te gebruik of gedagtes uit te spreek nie. 

2 https://www.uniteagainstbookbans.com. 

3 https://uniteagainstbookbans.org/wp-content/uploads/2022/09/Empowered-by-Reading-
final.pdf. 

4 Dié podsending was heelwat vroeër as die ander data-insameling as deel van die Wat de 
vloekwoord!-podsendingreeks (’n reeks podsendings waarin die standpunte en houdings van 
inhoudskeppers in die vermaaklikheidswêreld en media oor vloek en taboe onderwerpe 
ontgin word) in 2020 opgeneem. Dit is dus aanvanklik onafhanklik van die ander data-
insameling gedoen, maar aangesien die resultate van hierdie gesprek eintlik as basis vir die 
verdere studie gedien het, is daar besluit om dit tog as deel van die data vir die artikel aan te 
bied. 

5 https://anchor.fm/vloekcoza/episodes/Kobus-van-Rooyen-emoaea. 

6 Deelnemers aan die fokusgroep is nie aan die inhoud of gevolgtrekkings van die sensuur-
gesprek wat in afdeling 2 bespreek is, blootgestel nie, aangesien die doel van die fokusgroep-
gesprek juis was om volwasse rolspelers uit verskillende geledere se opinie oor die kwessie 
van b-OIA’s te kry sonder enige voorafgestelde idees of te veel agtergrondkennis. Aangesien 
die onderhoud met die kenner en fokusgroeponderhoud ook nie presies dieselfde fokus gehad 
het nie, is daar egter ook geen rede om te vermoed dat voorafkennis van hierdie gesprek die 
response wat tydens die fokusgroepsessie verkry is, wesenlik (of enigsins) sou beïnvloed nie. 

7 https://www.commonsense.org. 

8 In die res van hierdie afdeling word “lesers” gebruik om ook te verwys na kleinhandel-
kopers en leners, tensy dit uit die konteks anders blyk. 

9 https://www.commonsensemedia.org/about-us/our-mission/about-our-ratings. 

10 https://www.commonsensemedia.org/research. 

11 https://www.goodreads.com/api. 

12 Die lokteks wat gebruik is om die aanlyn vraelys op beide platforms te adverteer, word hier 
onder weergegee. (Aangesien die vraelys op algemene nuuswebwerwe gedeel is, het dit nie 
enige akademiese taal of begrippe bevat nie.) 

Moet fiksieboeke (liefdesromans, speurromans, jeugboeke, ens.) op hulle agterblad 
inhoudsadvies soos films hê, bv. “2-16 SN”? Neem deel aan ’n studie hieroor deur ’n 
paar vrae te beantwoord. 

Ons almal vind dit handig dat films gekategoriseer word met ouderdomsaanbevelings, 
asook advies oor watse inhoud om te verwag (met aanduidings soos VSNL vir 
violence, sex, nudity en language) – dit help ons om ingeligte keuses te maak. As 

ouers vind ons dit ook waardevol om besluite te neem oor watter inhoud vir ons 
kinders gepas is. 

Op Netflix is waarskuwings soos smoking of drug use ook deesdae by inhoud te siene. 

Tog het boeke in Suid-Afrika nie so ’n kategoriseringsisteem nie. Jy lees nog lekker, 
en voor jy jou oë uitvee, bevind jy jou ongevraagd midde-in ’n bloedige 
misdaadtoneel of ’n stomende oomblik van passie. Dis meestal maar die uitgewer of 
boekhandelaar wat besluit of ’n boek in die kinder-, jeug- of volwassene-afdeling 
moet staan, en of dit as ’n liefdesverhaal, ’n speurverhaal of ’n reisverhaal 
geklassifiseer behoort te word. 

Behoort Suid-Afrikaanse boeke nie soortgelyke inhoudsadvies as films te bevat nie? 

Ons wil weet of Afrikaanse lesers – jonk én oud – meer advies oor die inhoud van 
fiksieboeke wil hê. Dit is waaroor hierdie kort vraelys handel. 

13 Die vraelys en geanonimiseerde datastel kan afgelaai word by https://gerhard.pro/files/ 
DataVanHuyssteenEtAl2023a.xlsx (DOI: https://doi.org/10.25388/nwu.22256932). 

14 Ten einde vraelysvoosheid by respondente te voorkom, is slegs daardie demografiese 
veranderlikes waarvoor daar ’n rasionaal en/of motivering uit die literatuur gegee kon word, 
ingesluit. 

15 https://maroelamedia.co.za. 

16 https://maroelamedia.co.za/oor-ons. 

17 https://www.watkykjy.co.za. 

18 Deelnemers met kinders in ander ouderdomsgroepe is telkens minder as 10% en word nie 
hier gelys nie. 

19 Daar is ’n sterk korrelasie tussen deelnemers ouer as 60 met kinders (n = 68) in die 26+-
groep (n = 57). 

20 n = 325 vir MM; n = 14 vir WKJ. 



 

 

 
 

Afdeling: Godsdienswetenskappe 

Opsomming 

Die filosoof Gordon Clark is hoofsaaklik bekend vir sy epistemologiese konflik met die 
apologeet Cornelius Van Til. In terme van sy epistemologie, beklemtoon Clark net soos Van Til 
en ander prominente Calvinistiese filosowe soos Herman Dooyeweerd die belangrikheid van a 
priori-voorveronderstellings as noodsaaklik vir die verkryging van enige kennis. Binne die 
Calvinistiese filosofie verteenwoordig hy egter ’n besondere posisie, naamlik ’n uitdruklike 
Presbiteriaanse filosofie wat epistemologies begrond is in die Westminster Geloofsbelydenis 
van 1647. Volgens sy epistemologiese raamwerk, wat die kern van sy geskil met Van Til raak, 
is ware menslike kennis en logika wesenlik en inhoudelik dieselfde as goddelike kennis en 
logika. Clark definieer logika dan ook as goddelike denke, en meen daarom dat die Christelike 
geloof as begrond in die goddelike rasionaliteit die enigste antitese van irrasionaliteit self is. 
Hierdie klem op die epistemologiese normatiwiteit van logika as toets vir waarheid plaas Clark 
in ’n unieke posisie binne die Christelike filosofie. Clark se hoë waardering vir Aristoteliaanse 
logika as basies tot alle teoretiese denke onderskei daarom ook sy epistemologie beduidend 
van byvoorbeeld Herman Dooyeweerd en Cornelius Van Til. Laasgenoemde beskou logika as 
geskape werklikheid, terwyl dit vir Clark in wese ’n goddelike eienskap is. Sy unieke beklem-
toning van kognitiewe voorveronderstellings as basis van geloofsdenke is veral van waarde vir 
die godsdienswetenskap in die lig van die 21ste-eeuse ontwikkelings in hierdie veld wat 
gekenmerk word deur ’n toenemende waardering van kognitiewe voorveronderstellings as 
onderliggend tot godsdienstige oortuigings. 

Trefwoorde: Clark, Gordon; Dooyeweerd, Herman; epistemologie; logika; Van Til, 
Cornelius; voorveronderstellings 

Abstract 

Logos as logic: The epistemology of the Calvinist philosopher Gordon Clark (1902–1985) 

The philosopher Gordon Clark is perhaps best known for his conflict with the apologete 
Cornelius van Til (1985–1987) involving their respective epistemological frameworks. This 
conflict in and of itself was the result of differing understandings of the nature of human 
knowledge. Whereas Clark argued that true human knowledge, being rooted in divine 
knowledge, is qualitatively the same as the latter, even if there is a major quantitative 
difference, Van Til rejected this epistemic theory of Clark as fundamentally constituting a 
violation of the distinction between Creator and creature. In contradistinction he maintained 
that humans can never know anything in the same way that God knows it. This article takes a 
close look at Clark’s epistemology, highlighting what is widely considered to be one of  
the more controversial aspects thereof, namely his high appreciation of logic which lay at  
the heart of the aforementioned controversy. 

Clark argues that true knowledge is only made possible inasmuch as God reveals it to the 
human consciousness. This revelation is in turn only enabled by the fact that the human mind 
is enlightened by God and thereby empowered to understand the eternal realities intended by 
the divine mind. The rational nature of humans ‒ something not shared with animals or plants ‒ 
makes humans in principle capable of grasping divine thoughts as their own and thus obtaining 
true knowledge. At least in this regard, Clark’s epistemological framework stands firmly in  
the tradition of Calvinist philosophy. According to Clark, the idea of tabula rasa, i.e. that  
the human mind is like a blank slate upon which knowledge can be imprinted, is a logical 
impossibility, since a priori presuppositions are necessary for acquiring any knowledge. Because 
apriorisms or presuppositions are an indispensable foundation for knowledge itself, it cannot 
be derived from anything else. He also criticizes rationalism and empiricism, asserting that the 
former necessarily ends in solipsism due to its erroneous presupposition that reason alone is 
the sole ground of all indubitable knowledge. This logically rules out all external realities ‒  
not just the Creator but also creation itself ‒ as this framework does not allow for any true 
knowledge of anything outside consciousness itself. On the other hand, empiricism also fails 
because the senses themselves cannot generate knowledge without cognitive presuppositions 
through which those realities can be interpreted and understood. As such, at the heart of Clark’s 
epistemology lies a commitment to the inescapability of aprioristic or pre-theoretical starting 
points which structure every aspect of human knowledge. 

Clark’s understanding of the Greek concept of Logos, as used in the Gospel of John and in the 
Johannine epistles, constitutes the most controversial aspect of his epistemology. He believes 
that the word Logos should be translated as “logic” rather than “word”, as it is conventionally 
done, and that the word in itself is an expression of rationality or a rational discourse with 
significant epistemological objectives. Clark argues that true human knowledge and logic are 
essentially and substantively the same as divine knowledge and logic. For Clark, the origin  
of human logic lies in God breathing the divine Spirit into humans, which initially allowed 
humans to receive the accompanying divine logic. However, sin disrupts this pure rationality 
in humans, and sanctification also involves learning to think logically as God thinks. Therefore 
sanctification is not only a moral but also an intellectual process. 

Clark’s epistemology is grounded in Aristotelian ontology and Aristotle’s idea of ontological 
dependence, according to which everything in the universe has a particular ontological dependence 

or foundation in a metaphysical first cause. Clark’s idea of creation as ontologically grounded 
in one divine will is decisive for his epistemology. Since all non-theistic realities are necessarily 
dependent on this divine will, the revelation of this divine will is necessarily the true foundation 
of all knowledge about reality. This infallible revelation is found only in the Bible, making it 
the sine qua non of all true knowledge. The Bible reveals Christ Himself as both the ontological 
Logos behind all reality as well as the epistemological Logos through which humans come to 
knowledge of that reality. 

As such, Clark believes that true logic is impossible to achieve without the enlightenment of 
the divine Logos. Since logic involves deductions or deductive argumentation, and any inference 
can only be valid if the form of the conclusion is true every time the forms of the premises are, 
no true deductions can be made without the presupposition of the divine Logos as revealed in 
the Bible. Clark amplifies that there is a necessary and indispensable connection between 
presupposition or apriorism and all logical deductions from that apriorism. He thus rejects all 
inductive arguments as failed attempts to infer the essence of reality from particular created 
phenomena. 

According to Clark, logic is normative in the sense that it tells us how we ought to think. 
Without logic, morality and ethics could not exist. Clark’s emphasis on the importance of logic 
places his epistemology in a unique position within the context of Christian and Reformed 
philosophy in particular. He holds that propositions are understandable only through logic,  
and that the Bible is largely propositional. Clark’s idea of normative logic is reminiscent of  
the epistemology of the German analytic philosopher Gottlob Frege, who considered logic to 
be the fundamental building block of human thought, and that which makes knowledge 
possible in the first place. Clark’s appreciation of Aristotelian logic as essential to theoretical 
thinking also distinguishes his Christian rationalism significantly from Herman Dooyeweerd’s 
Reformational philosophy. 

Clark’s Presbyterian background and strict adherence to the Westminster Confession of Faith 
of 1647 played a crucial role in his view of the role of Logos as a central epistemological concept. 
Clark’s Christian rationalism or “Scripturalism” is based largely on the claim in Article 1.6  
of the Westminster Confession that all knowledge is obtained through the Bible or through  
the logic of the Bible. This differs from the Amsterdam/Toronto school of thought which  
places emphasis on logic as part of a created reality, while Clark sees logic as an aspect or 
characteristic of the eternal divine will itself. This difference furthermore also highlights the 
structural difference between the distinctly ontological emphasis of the Belgic Confession of 
Faith on the one hand, as it begins with the doctrine of God, and the epistemological emphasis 
of the Westminster Confession on the other, as its first article deals with divine revelation in 
the Bible. 

Clark’s approach is distinct from that of Dooyeweerd and Van Til, who acknowledge the 
paradoxes of revelation rather than emphasising its non-contradictory nature. Clark’s Christian 
rationalism, on the other hand, which emphasises cognitive presuppositions as the basis for 
faith thinking, has the potential to be a unique contribution in light of contemporary trends 
involving the Cognitive Science of Religion characteristic of the field of Religious Studies. 
Clark’s clear exposition of the nature of logic and his high regard for human rationality without 
falling into rationalism constitutes a valuable contribution to the field of epistemology – one 
from which philosophers, theologians, and religious scholars from various schools and traditions 
can benefit. 

1. Inleiding 

Epistemologie as onderafdeling van die filosofie het te make met kennisleer, oftewel kennis-
teorie. Vrae soos wat kennis is, hoe kennis verkry word en wat die beperkinge van kennis is, is 
in die eerste plek hier ter sprake, maar dan ook die rol van geloofsoortuigings, emosie en die 
rede in die verkryging van kennis (Siegel 2014:372). Die epistemologie het ook verder te make 
met hoe ware van valse oortuigings onderskei behoort te word, oftewel soos die Amerikaanse 
epistemoloë Alvin Goldman en Matthew McGrath (2015:4) dit stel: “how is truth to be 
acquired?” Met ander woorde, die epistemologie handel oor wat algemeen onder filosowe 
bekendstaan as “justified true belief”, oftewel hoe ons kan weet dat dit wat ons weet waar is 
(Boghossian 2007:15). 

In hierdie artikel gaan daar gekyk word na ’n unieke epistemologiese teorie binne die 
Reformatoriese filosofiese skool, naamlik dié van die 20ste-eeuse Amerikaanse filosoof, 
Gordon Haddon Clark (1902–1985). Alhoewel Clark relatief minder bekend is as ander verteen-
woordigers van hierdie skool, soos Cornelius Van Til (1895–1987) en Herman Dooyeweerd 
(1894–1977), word sy werk steeds deur baie hoog geag en wyd gelees (Schlebusch 2022:83–
4). Die eerste redakteur van die invloedryke tydskrif Christianity Today, Carl F.H. Henry 
(1968:9), het na Clark verwys as een van die belangrikste filosowe in Amerika se geskiedenis 
en die invloedryke Amerikaanse teoloog R.C. Sproul het Clark uitgesonder as die een 20ste-
eeuse Christelike denker wie se werke volgens sy mening oor 500 jaar steeds gelees sal word. 
John Robbins, die stigter van die Trinity Foundation, ’n Christelike navorsingsinstituut in die 
deelstaat Tennessee, het na Gordon Clark as “the philosopher of the Reformation” verwys, 
waarmee hy bedoel dat “Dr Clark completed the Reformation begun by Martin Luther and 
systematized by John Calvin by applying their first principle, the axiom of Scripture,  
Luther’s Schriftfprinzip, not just to the narrow interests of theology, but to the whole of human 
thought” (Robbins 1999:7). Die Amerikaanse teoloog Gary Crampton (1999:109) artikuleer  
sy bewondering vir Clark se filosofie soos volg: “one must return to the works of Augustine  
to find anything comparable in the history of Christian thought”. Verder is die Amerikaanse 
kerkhistorikus Douglas Douma se biografie oor Gordon Clark, getiteld The Presbyterian 
philosopher, wat so onlangs as 2017 deur die akademiese uitgewer Wipf & Stock gepubliseer 
is, op sigself ’n getuienis van die blywende invloed van Clark se filosofie. 

Clark is gebore in Philadelphia in Pennsylvania en voltooi ook sy skoolloopbaan in dié stad. 
Beide sy pa en oupa was Presbiteriaanse predikante (Crampton 1999:11). In 1924 het hy sy 
eerste graad aan die Universiteit van Pennsylvania verwerf en in 1929 op 28-jarige ouderdom 
ook ’n doktorsgraad in die filosofie by dieselfde instelling. Die fokus van sy doktorale proefskrif 
was Aristoteles se De Anima (Weathers 2020:495). In 1936 is hy aangestel as professor in 
filosofie by Wheaton College in die deelstaat Illinois. Hy sou daar doseer tot in 1943, toe hy 
deur die rektor J. Oliver Buswell afgedank is (Dorrien 1998:58). Hierdie afdanking het plaas-
gevind na aanleiding van die feit dat baie ondersteuners en alumni van Wheaton College, wat 
bekend was as ’n fundamentalistiese instelling, van mening was dat Clark ’n “spirit of arrogant 
intellectualism” daar probeer vestig het en ook dat sy Calvinistiese uitverkiesingsleer in stryd 
sou wees met die instelling se evangeliese klem (Dorrien 1998:59). Kort daarna is hy aangestel 

as die hoof van die Departement Filosofie by Butler Universiteit in die deelstaat Indiana. Hy 
sou in hierdie posisie aanbly tot en met sy aftrede in 1973 (Crampton 1999:11). Gedurende sy 
loopbaan skryf hy meer as 40 boeke, asook honderde opstelle en artikels, wat hoofsaaklik fokus 
op epistemologie, etiek, ontologie, die geskiedenis van die filosofie, opvoedkunde en teologie 
(Crampton 1999:110–28). 

In 1944 is hy gelegitimeer as predikant in die Orthodox Presbyterian Church, ’n behoudende 
kerkverband in die Calvinistiese tradisie waarin Clark ook grootgeword het. Sy legitimasie 
deur die klassis van Philadelphia was uitsonderlik aangesien Clark nooit teologie studeer het 
nie, maar filosofie en tale (Douma 2017:10). Slegs drie maande na sy legitimasie sou daar  
egter vanuit die kerkverband ’n klagte teen die klassis van Philadelphia ingedien word. Wat 
noemenswaardig van hierdie klagte was, is die feit dat daar nie net beswaar gemaak is teen die 
wyse waarop Clark gelegitimeer is nie, maar ook teen sy epistemologie self. Die beswaar, 
onderteken deur twaalf ouderlinge en vyf dosente aan Westminster Theological Seminary, ’n 
instelling wat nou verbonde is met die Orthodox Presbyterian Church, het beweer dat Clark se 
hoë agting vir die rol van die menslike rede in die verkryging van kennis in stryd sou wees met 
die Christelike belydenis (Weathers 2020:498). Hierdie klagtes het uiteindelik daartoe gelei dat 
daar ’n hele dispuut binne die Orthodox Presbyterian Church ontstaan het wat later bekend sou 
word as die Clark-Van Til Controversy en wat uiteindelik daartoe sou lei dat Clark in 1948 die 
kerkverband verlaat het (Douma 2017:xxiv). 

Die betrokke dispuut het uiteindelik oor die aard van menslike kennis as sulks gehandel. Clark 
het geargumenteer dat menslike kennis begrond is in goddelike kennis en dat beide in wese 
dieselfde is, alhoewel dit in graad verskil. Hy wou daardeur die eenheid van kennis en waarheid 
beklemtoon: as beide God en mens iets waarlik ken, dan moet daardie kennis oorvleuel (Clark 
1968:67–8). In hierdie opsig het hy aansluiting gevind by Thomas Aquinas (1225–1274) se 
idee van analogia entis, waarvolgens daar ’n analogiese gemeenskaplikheid tussen die wese 
van God aan die een kant en die wese van die mens as beeld van God bestaan, omdat die mens 
die mens se wese van God ontvang en die mens se bestaan volkome begrond is in God se kennis 
en wil. As sodanig bestaan daar ook analogiese aanknopingspunte tussen die kennis van  
God en die kennis van die mens (Aquinas 1484:I.1.2.2). Cornelius Van Til (1895–1987), die 
welbekende Gereformeerde apologeet en stigterslid van Westminster Theological Seminary, 
het daarenteen, in ooreenstemming met Karl Barth (1945:48), beweer dat die duidelike 
onderskeid tussen die Skepper en skepsel tot gevolg het dat goddelike kennis vir die mens beide 
kwalitatief en kwantitatief onbekombaar is. Menslike kennis van die werklikheid en van God 
oorvleuel nie met God se kennis nie, want die mens kan nooit die werklikheid ken as Skepper 
nie. Indien goddelike en menslike kennis sou oorvleuel, sou die ontologiese onderskeid tussen 
Skepper en skepsel daardeur geskend word. Daarom verskil die inhoud van menslike kennis 
en die inhoud van goddelike kennis noodwendig in elke opsig (Van Til 1953:35–7). Daar was 
dus ’n wesenlike verskil tussen Van Til en Clark wat betref die kenbaarheid van God en die 
goddelike wil (Hoeksema 2005:viii). 

Omdat Clark hoofsaaklik bekend is vir hierdie konflik met die apologeet Van Til, word sy 
filosofie ongelukkig dikwels vanuit bepaalde teologiese perspektiewe tot ’n apologetiese 
metodiek gereduseer, terwyl Clark eintlik, anders as sy opponent, homself daaraan gewy het 
om ’n omvattende filosofiese sisteem daar te stel (Naugle 2002:14). Soos John Robbins 
(1999:7) dit stel: “Gordon Clark achieved what no thinker before him had done: a complete 
revolution in philosophy”. Die oogmerk van hierdie artikel is dan ook ’n teoretiese analise van 
een van die belangrikste konsepte in Clark se epistemologie, naamlik logika, met die doel om 

duidelikheid te werp op die aard van sy unieke epistemologiese raamwerk binne die breër 
konteks van die Christelike en veral die Reformatoriese filosofie, sowel as om die waarde van 
Clark se unieke waardering vir die rasionaliteit en logika vir beide filosowe en godsdiens-
wetenskaplikes uit te lig. 

  

2. Clark se aprioristiese epistemologie 

In terme van sy epistemologiese raamwerk staan Clark beduidend in die Reformatoriese 
tradisie. Die Reformatoriese wysbegeerte soos onder andere vergestalt deur sy Nederlandse 
tydgenoot Herman Dooyeweerd (1894–1977) word gekenmerk deur die beskouing dat a priori-
voorveronderstellings oor voor-teoretiese uitgangspunte integraal is tot menslike denke as 
sulks en dat dit onontkombaar is vir enige interpretasie van die werklikheid (Ahivo 2005:31). 
Die professors in filosofie aan die Vrye Universiteit Amsterdam, Gerrit Glas en Jeroen de Ridder 
(2017:19), beskryf die Reformatoriese epistemologie as pertinent gerig teen “the absolutization 
of theoretical thought … [i.e.] the presumed autonomy of theoretical reasoning”. 

Clark argumenteer dan ook dat die idee van tabula rasa, dit is dat die verstand soos ’n skoon 
bladsy is wat kennis inneem, ’n logiese onmoontlikheid is en dat a priori-voorveronderstellings 
noodsaaklik is vir die verkryging van enige kennis. Omdat ’n apriorisme of voorveronderstelling 
die onmisbare grondslag van kennis as sulks is, kan dit egter nie van enige iets afgelei word 
nie (Clark 1993:60). Hy skryf: 

Every philosophic or theological system must begin somewhere, for if it did not begin 
it could not continue. But a beginning cannot be preceded by anything else, or it would 
not be the beginning. Therefore every system must be based on presuppositions 
(required as a precondition of possibility or coherence, tacitly assumed to be the case) 
or axioms (an accepted statement or proposition regarded as being self-evidently  
true). They may be Spinoza’s axioms; they may be Locke’s sensory starting point, or 
whatever. Every system must therefore be presuppositional. The first principle cannot 
be demonstrated because there is nothing prior from which to deduce it (Clark 1946:41). 

Vir Clark (1993:61) is die kern en die grondslag van die verskil tussen sy eie Christelike 
wêreldbeskouing en ander wêreldbeskouings epistemologies van aard: die verskillende 
apriorismes of voor-teoretiese uitgangspunte is onversoenbaar en dit vergestalt in elke aspek 
van kennis in elke vakgebied. 

In die lig van hierdie aprioristiese epistemologie kritiseer Clark ook die rasionalisme en 
empirisisme. Vir Clark (1961:52) eindig die rasionalisme noodwendig in solipsisme, aangesien 
die uitgangspunt dat die rede die enigste grond van alle ontwyfelbare kennis is, logieserwys 
wegdoen met eksterne realiteite, d. nie net met die Skepper nie, maar ook met die hele skepping 
self, aangesien daar geen ware kennis van enige iets buite die bewussyn self is nie. Die 
empirisisme faal weer omdat, soos Clark (1985:115) dit stel: 

Man’s mind is not initially a blank. It is structured. In fact, an unstructured blank is no 
mind at all. Nor could any such sheet of white paper extract any universal law of logic 
from finite experience. No universal and necessary proposition can be deduced from 
sensory observation. Universality and necessity can only be a priori. 

’n Bewussyn veronderstel die vermoë tot bewustheid van dit wat buite daardie bewussyn is as 
gegewe. Die sintuie op sigself, meen Clark, is daarom nie in staat om kennis van die werklikheid 
moontlik te maak sonder kognitiewe voorveronderstellings waarvolgens daardie werklikhede 
geïnterpreteer en verstaan kan word nie. As dit nie die geval was nie, sou diere, wie se sintuiglike 
waarnemings dikwels baie skerper as mense s’n is, immers kon lees en skryf en berekeninge 
doen (Clark 1980a:114). 

Vir Clark is ware kennis alleen moontlik omdat God dit aan die mens se bewussyn openbaar. 
Hierdie openbaring word moontlik gemaak deur die feit dat die menslike verstand deur God 
verlig en in staat gestel word om die ewige realiteite wat deur die goddelike verstand gewil is, 
te begryp. Die rasionele aard van die mens – iets wat ons nie met diere of plante deel nie – 
maak die mens in beginsel in staat om goddelike gedagtes ons eie te maak en sodoende ware 
kennis te bekom (Clark 1990:75). Hierdie rasionele en logiese denkvermoë waardeur kennis 
ontvang word, is by wyse van die skepping van die mens as beeld van God deur God in die 
mens ingeplant. Kennis as sulks is dus nie in die eerste plek ’n produk van menslike vernuf 
nie, maar ’n openbarings- en skeppingsrealiteit (Clark 1987:119). 

Clark beskou ware kennis dus as ’n suiwer begrip van dit wat deur God aan die mens by wyse 
van die Bybel, die natuur en die geskiedenis geopenbaar word. Die rede waarom die mens egter 
nie altyd hierdie kennis ontvang soos dit gegee word nie, maar dit verdraai, is omdat die mens 
na aanleiding van die sondeval ’n verdorwe natuur het en daarom bepaalde geopenbaarde 
waarhede aangaande God en die geskape werklikheid onderdruk (Clark 1965:182). Dit is alleen 
in die mate waardeur die verstand deur God verlig word dat die mens in staat gestel word om 
die waarheid te bekom deur God se gedagtes te bedink, aangesien die mens met die rasionele 
kapasiteit geskape is om die geopenbaarde aspekte van die goddelike rasionaliteit, die grondslag 
van alle waarheid, te begryp (1985:113). Clark beskou die Bybel as die enigste onfeilbare 
openbaring van God se wil, maar ’n suiwer epistemologiese uitgangspunt is noodsaaklik vir 
die regte verstaan van hierdie openbaring. Vir Clark (1988:46–7) word die teologie dus begrond 
in die epistemologie: 

It must forever be kept in mind that a theologian’s epistemology controls his 
interpretation of the Bible. If his epistemology is not Christian, his exegesis will  
be systematically distorted. If he has no epistemology at all, his exegesis will be 
unsystematically distorted. 

In ooreenstemming met sy Presbiteriaanse belydenis het Clark dan wel geglo dat God se 
openbaring beide via die natuur en die Bybel geskied (Crampton 1999:51), maar Clark was 
van mening dat ware kennis van enige aspek van die werklikheid alleen met bemiddeling van 
die Bybel gevind kan word, met ander woorde, by wyse van die interpretasie van geskape 
werklikhede aan die hand van die openbaring in die Bybel. Geen aspek van die werklikheid 
kan in terme van oorsprong, wese of doel begryp word sonder die Bybel nie. Daarom beskryf 
Crampton (1999:52) Clark as: 

the first philosopher to apply the principle [of sola scriptura] to all areas of man’s 
thought, not merely to theology proper … [For Clark s]cripture is all-sufficient, not 
only to lead one to a saving knowledge of Jesus Christ, but also to justify all knowledge 
and to interpret each and every aspect of life. 

Alhoewel Clark dus toegee dat diegene wat nie toegang tot die Bybel het nie of die uitsprake 
van die Bybel verwerp steeds by wyse van die natuurlike openbaring ware kennis van bepaalde 
aspekte van die werklikheid kan bekom, kan kennis in die epistemologiese sin van “justified 
true belief”, oftewel ware kennis met ’n gepaardgaande bewustheid van die ware grondslag en 
aard van daardie kennis, alleen bekom word aan die hand van die Bybel. Alle mense, as geskape 
volgens die beeld van God, het dus alleenlik toegang tot kennis in soverre God dit aan hulle 
openbaar, aangesien logika self, waardeur kennis bemiddel word, godgegewe is. Dat die Bybel 
die Woord van God is, is dan ook vir Clark die enigste logiese eerste voorveronderstelling vir 
die verkryging van kennis (Clark 1993:57–8). 

  

3. Clark en die begrip Logos 

Clark se verstaan van die Griekse begrip Logos soos dit gebruik word in die Johanese evangelie 
en briewe, is ongetwyfeld die mees kontroversiële aspek van sy epistemologie (Crampton 
1999:25). Sy verstaan van die begrip was immers wesenlik vir sy begrip dat ware menslike 
kennis en logika wesenlik en inhoudelik dieselfde is as goddelike kennis en logika. Clark 
(1989:19) was van mening dat die begrip Logos eerder met “logika” as “woord” vertaal behoort 
te word, want “as a Greek philosophic term, Logos indicates a supreme intelligence controlling 
the universe”. Hy beroep hom dan ook op die Aristoteliaanse gebruik van die begrip Logos, 
naamlik as ’n uitdrukking van rasionaliteit of ’n rasionele vertoog met beduidende epistemo-
logiese oogmerke (Moss 2014:181). Clark (1989:25) definieer logika self verder as, in wese, 
goddelike denke, en hy meen daarom dat die Christelike geloof as geloof in die goddelike 
rasionaliteit die enigste ware antitese van irrasionaliteit self is. 

Vir Clark lê die oorsprong van menslike logika self daarin dat God God se asem in die mens 
ingeblaas het waardeur die mens aanvanklik die Gees van God en die gepaardgaande goddelike 
rede ontvang het. Deur die sonde word hierdie suiwer rasionaliteit in die mens egter ontwrig, 
en daarom behels heiligmaking ook om weer te leer om waarlik logies te dink soos wat God 
logies dink (Clark 1980b:3). Verlossing behels dus ook verlossing van irrasionaliteit en die 
bring van die mens se gedagtes in lyn met die gedagtes van God – die Christen behoort meer 
en meer soos God te dink. Clark (Ibid. 4) beskryf hierdie dinamika soos volg: “Logic is fixed, 
universal, necessary, and irreplaceable. Irrationality contradicts the Biblical teaching from 
beginning to end. The God of Abraham, Isaac, and Jacob is not insane. God is a rational being, 
the architecture of whose mind is logic.” Hierdie goddelike verstand is ook allesomvattend, 
aangesien die somtotaal van alle kennis daaruit voortspruit. Daar is niks wat bestaan 
onafhanklik van hierdie goddelike verstand en wil nie (Clark 1987:118–9). In hierdie opsig is 
Clark se epistemologie beduidend begrond in die Aristoteliaanse ontologie, en met name 
Aristoteles se idee van ontologiese afhanklikheid, waarvolgens alles in die heelal kategories ’n 
bepaalde ontologiese afhanklikheid of begronding in ’n metafisiese eerste oorsaak het (Katz 
2017:47). 

Hierdie idee van die skepping as ontologies begrond in die een goddelike wil, was deurslag-
gewend vir Clark se epistemologie. Aangesien alle nie-teïstiese realiteite noodwendig afhanklik 
is van hierdie goddelike wil, is die openbaring van hierdie goddelike wil noodwendig die ware 
grond van alle kennis oor die werklikheid. Hierdie openbaring is volgens Clark (1965:144) dan 
ook alleen as onfeilbare gegewe te vind in die Bybel. Die Bybel is met ander woorde die sine 
qua non van alle ware kennis. Die Bybel openbaar dan ook vir Christus self as sowel die 

ontologiese Logos (Johannes 1:1–3) as die epistemologiese Logos (Johannes 1:9, 14).1 Dit 
beteken dat Christus nie alleen die singewende Realiteit agter die werklikheid is nie, maar ook 
die epistemologiese lig waardeur die mens tot kennis van daardie werklikheid kom (Clark 
1989:12). 

In die praktyk beteken dit vir Clark dat ware logika onmoontlik bekombaar is sonder die 
verligting van die goddelike Logos. Aangesien logika dan ook te make het met afleidings of 
deduktiewe argumentvoering en “an inference is valid if the form of the conclusion is true 
every time the forms of the premises are”, kan daar nie in die werklike sin van die woord enige 
ware afleidings gemaak word sonder die voorveronderstelling van die goddelike Logos soos 
geopenbaar in die Bybel nie (Clark 1985:81). Daar bestaan dus volgens Clark se epistemologie 
’n noodwendige en onlosmaaklike band tussen voorveronderstelling of apriorisme en logiese 
afleidings vanuit daardie apriorisme. Daarom verwerp hy alle induktiewe argumente, wat 
vanuit die besondere na die universele, oftewel vanuit geskape verskynsels na die wese van die 
realiteit probeer argumenteer, noodwendig as logiese denkfoute, aangesien daar nooit voldoende 
ervaring opgedoen kan word om universele gevolgtrekkings te maak nie (Clark 1994:35). Die 
aard van sodanige denkfoute blyk dan ook uit wat Clark beskou as induktiewe argumente se 
onafwendbare “introduc[tion of] terms into its conclusions that were not present in the premises”, 
aangesien die feit dat ’n gegewe fenomeen op ’n gegewe tydstip waarneembaar is, op sigself 
niks sê oor die ware aard van die werklikheid nie (Clark 1950:19). 

Wat betref hierdie onlosmaaklike logiese verband tussen apriorisme en afleiding, onderskei 
Clark (1985:103–5) tussen sewe tipes logiese verhoudings: 

1) Refleksiewe verhoudings, waar ’n afleiding noodwendig geïmpliseer word deur die 
apriorisme self, met ander woorde in wiskunde staan die getal 2 in ’n refleksiewe 
verhouding met homself, aangesien 2 = 2. Die getalle 2 en 3 of die getalle 2 en 1 staan 
nie in ’n refleksiewe verhouding tot mekaar nie, aangesien 2 nie 1 of 3 impliseer nie. 

2) Simmetriese en asimmetriese verhoudings, waar die afleiding en apriorisme in so ’n 
tipe verband staan dat die een nie sonder die ander kan nie. Met ander woorde familie-
verhoudings verteenwoordig ’n simmetriese verhouding, dit is, as X familie is van Y is 
Y noodwendig familie van X. Daarteenoor is die ouer-kindverhouding asimmetries, 
want as X die ouer is van Y, dan beteken dit noodwendig dat Y nie die ouer kan wees 
van X nie. 

3) Transitiewe verhoudings, dit is, wanneer ’n apriorisme ’n afleiding impliseer, maar 
daardie selfde afleiding ook noodwendig verdere afleidings impliseer wat dan beteken 
dat die apriorisme beide afleidings noodwendig impliseer. Met ander woorde, X 
impliseer Y en Y impliseer Z, daarom impliseer X ook Z. 

4) Weerleggende verhoudings, wanneer twee stellings nie albei waar kan wees nie en ook 
nie albei vals kan wees nie. Met ander woorde as X waar is, is Y vals en as Y waar is, 
is X vals. 

5) Teenstellende verhoudings, waar twee of meer stellings nie almal waar kan wees nie, 
maar wel almal vals kan wees. 

6) Nie-teenstellende verhoudings, waar twee of meer stellings almal waar kan wees, maar 
nie almal vals kan wees nie. 

7) Onderhewige verhoudings, waar twee stellings se waarheid of valsheid onderhewig is 
aan die waarheid of valsheid van die ander, met ander woorde óf albei kan waar wees, 
óf albei kan vals wees. 

Volgens Clark (1985:112) is Christus as die Logos die openbaring van die goddelike logika, 
en omdat Christus net in die Bybel geopenbaar word, is alle bevindings se waarheid onderhewig 
aan ’n a priori-geloof in die soewereiniteit van sy goddelike wil soos geopenbaar in die Bybel, 
aangesien “Scripture is the mind of God, [and] the relation to logic can easily be made clear. 
As might be expected, if God has spoken, he has spoken logically”. Juis daarom meen hy dat: 

in all other varieties of truth, God must be accounted sovereign. It is his decree that 
makes one proposition true and another false. Whether the proposition be physical, 
psychological, moral or theological, it is God who made it that way. A proposition is 
true because God thinks it so (Clark 1985:106). 

Vir Clark (1961:48) staan kennis, openbaring en onfeilbaarheid in ’n nie-teenstellende logiese 
verhouding: die erkenning van die bestaan van kennis veronderstel dus noodwendig die 
erkenning van die bestaan van goddelike openbaring, en goddelike openbaring, in die ware sin 
van die woord, impliseer noodwendig onfeilbaarheid. Hierdie onfeilbaarheid is dan alleen te 
vinde die besondere openbaring van die Logos van God in die Bybel (Clark 1987:20). Die  
rede waarom daar dus in sy epistemologiese raamwerk nooit ware kennis uit die algemene 
openbaring verkry kan word wat teenstrydig sou wees met die besondere openbaring in die 
Bybel nie, is omdat daar nie iets soos ’n suiwer menslike logika bestaan nie, maar slegs ’n 
goddelike logika waaraan die mens deelneem in soverre dit deur die Logos aan die mens 
geopenbaar word. Hierdie openbaring is dan op sy beurt ook alleenlik moontlik omdat die mens 
as beeld van God die vermoë besit om aan die goddelike logika te kan deelneem (Crampton 
1999:64). Ware kennis kan met ander woorde net as sodanig verdedig en geregverdig word 
binne die epistemologiese raamwerk geopenbaar deur die goddelike Logos. 

  

4. Logika as normatief in die denke van Clark 

Vir Clark veronderstel kennis as sulks die bestaan van ’n bepaalde logika en rasionaliteit in  
die menslike verstand self (Clark 1957:88). Sonder logika is kennis volgens hom volkome 
onverkrygbaar. Hy skryf: 

Logic is normative. Psychology may tell how we actually think; logic tells us how we 
ought to think. Attacking logic means attacking morality. If logic is disdained, then the 
distinctions between right and wrong, good and evil, just and unjust, merciful and 
ruthless also disappear. Without logic, God’s words, ‘You shall do no murder,’ really 
mean: ‘You shall murder daily’ or ‘stalin was Prince of Wales.’ The rejection of logic 
means the end of morality, for morality and ethics depend on understanding. Without 
understanding, there can be no morality. One must understand the Ten Commandments 
before one can obey them. If logic is irrelevant or irreligious, moral behavior is 
impossible, and the practical religion of those who belittle logic cannot be practiced at 
all (Clark 1985:vii–ix). 

Hierdie uitgangspunt en klem op die epistemologiese deurslaggewendheid van logika plaas 
Clark in ’n unieke posisie in die konteks van die Christelike en veral die Reformatoriese filosofie. 
Hy erken selfs dat sy idees grotendeels gevorm is by wyse van sy interaksie met Platoniese 
realisme: 

Realists claim that the mind grasps, gets, has, knows the real object, though of course 
the real objects are not spatial or physical. Plato called them ideas, eternal and immutable. 
Although [my philosophy] … is as realistic as it could be made, it differs from Plato in 
that ideas are replaced by propositions … the Bible is largely propositional … In order 
to have any Christian doctrine at all, universal propositions are necessary and 
indispensable (Clark 1990:128–9). 

Vir Clark is “propositions” oftewel stellings alleenlik verstaanbaar by wyse van logika, wat 
ook die toets vir waarheid is. Die openbaring van die Bybel is nie inherent teenstrydig nie en 
daarom logies waar. Daarom is enige verwerping van die goddelike openbaring in wese ’n 
afwyking van logika in die ware sin van die woord (Clark 1952:90). Binne hierdie raamwerk 
word die rasionaliteit self dan in wese ’n etiese kwessie, aangesien irrasionaliteit neerkom op 
rebellie teen of minagting van die goddelike openbaring, oftewel dit wat in die Christelike 
teologie as sonde beskryf word. Soos die aanhaling hier bo toon, is Clark oortuig dat die suiwer 
gebruik van logika onmisbaar is vir die ortodokse verstaan van die Christelike leer en ook die 
praktiese toepassing daarvan in hierdie lewe. Oor hierdie hoë waardering van die logika is 
Clark ook deur een van Van Til se opvolgers, die bekende apologeet Greg Bahnsen (1948–
1995) gekritiseer. Bahnsen (2010:149–150) het naamlik beweer dat Clark se klem op logika 
uiteindelik skeptisisme aangaande die openbaring van God tot gevolg het. 

Clark se idee van ’n normatiewe logika sluit in hierdie opsig aan by die epistemologie van die 
vader van die analitiese filosofie Gottlob Frege (1848–1925), wat bekend is daarvoor dat hy 
logika as die fundamentele boublok van denke as sulks beskou het – met ander woorde as dit 
wat kennis moontlik maak (Steinberger 2017:143). Clark se waardering vir Aristoteliaanse 
logika as basies tot teoretiese denke onderskei daarom ook sy Christelike rasionalisme beduidend 
van die Reformatoriese filosofie van byvoorbeeld Herman Dooyeweerd. Alhoewel Clark en 
Dooyeweerd saamstem oor die noodsaaklikheid van apriorismes of voorveronderstellings vir 
die daarstelling van teoretiese denke as sulks, beskou laasgenoemde hierdie apriorismes nie  
as logies-begronde uitgangspunte nie, maar eerder as geestelike dryfkragte wat die mens  
as denker daarheen dryf om die realiteit as sodanig te interpreteer. Dooyeweerd, sowel as 
Cornelius van Til in navolging van Dooyeweerd, beskou beide God en die bewussyn self as 
nie-logiese of voor-logiese voorveronderstellings (Dooyeweerd 1971:85). Vir Dooyeweerd is 
die voorveronderstellende aard van menslike denke eerder begrond in ’n inherente menslike 
impuls om alle denke te begrond op die absolute en uiteindelike oorsprong, bron en oorsaak 
van geskape realiteite (Dooyeweerd 1935:21, 24). Onder hierdie geskape realiteite sluit 
Dooyeweerd dan ook die logika self in (Thomas 2014:58). Logika is dus volgens Dooyeweerd 
en Van Til nie inherent of onlosmaaklik verbind tot die voorveronderstelling van God of die 
goddelike openbaring nie. Clark is daarenteen van mening dat Aristoteliaanse logika iets van 
die ewige goddelike wil self beskryf wat nie deel vorm van die geskape werklikheid nie. Hy 
skryf: 

In thinking about God Calvinists almost immediately repeat the [Westminster] Shorter 
Catechism and say, “God is a spirit, infinite, eternal, and unchangeable.” Perhaps we 
do not pause to clarify our ideas of spirit, but hurry on to the attributes of “wisdom, 

holiness, justice, goodness, and truth.” But pause: Spirit, Wisdom, Truth. Psalm 31:5 
addresses God as “O Lord God of truth.” John 17:3 says, “This is life eternal, that they 
might know thee, the only true God. …” I John 5:6 says, “The Spirit is truth.” Such 
verses as these indicate that God is a rational, thinking being, whose thought exhibits 
the structure of Aristotelian logic … . Man is not something in which somewhere God’s 
image can be found along with other things. Man is the image. This, of course, does not 
refer to man’s body. The body is an instrument or tool man uses. He himself is God’s 
breath, the spirit God breathed into the clay, the mind, the thinking ego. Therefore, man 
is rational in the likeness of God’s rationality. His mind is structured as Aristotelian 
logic described it (Clark 1985:105, 113). 

Vir Clark weerspieël die mens se inherente logika of rasionaliteit dit wat hierdie spesie van  
alle ander dinge in die geskape realiteit onderskei, naamlik ’n geskapenheid na die beeld van  
God. As sodanig beskou, het die herstel van die beeld van God in die mens by wyse van  
die verlossing bewerk deur Christus dus nie net morele implikasies nie, maar by uitstek 
intellektuele en kognitiewe implikasies. Trouens, Clark gaan so ver as om te beweer dat 
“logical fallacies” as sulks die resultaat van die sondeval is (Clark 1984:74). Daarom behels 
verlossing ook die herstel van ware rasionaliteit. Christus, as Logos of Goddelike logika, kom 
herstel en suiwer die menslike rasionaliteit wat deur die sonde besoedel en verdorwe is (Clark 
1961:105–6). 

Vir Clark is die soteriologie – oftewel leer van hoe die mens saligheid verkry – in wese ’n 
onderdeel van epistemologie eerder as van metafisika. Dit is omdat die mens geensins opgehou 
het om mens te wees toe sonde die menslike natuur kom verdorwe het nie, maar die mens 
geregverdig word van hierdie sonde by wyse van geloof en om iets te glo is in wese ’n 
epistemologiese oefening. As sodanig bevry die Christelike geloof die mens dan ook in ’n 
epistemologiese sin van alle irrasionele en onlogiese wêreldbeskouings deur die mens na 
logiese, rasionele waarhede te lei (Clark 1952:24–5). 

Logika is dus vir Clark normatief omdat Jesus Christus die oorsprong, doel en vergestalting 
van logika is. Die mens dink logies omdat God logies dink en die mens na God se beeld en 
gelykenis geskape is. Die normatiwiteit van die goddelike openbaring in Jesus Christus impliseer 
dus die normatiwiteit van logika. 

  

5. Gevolgtrekking 

Gordon Clark se aprioristiese epistemologie gekenmerk deur ’n beklemtoning van die voor-
teoretiese of voorveronderstellende aard van menslike denke plaas hom beduidend binne die 
raamwerk van die 20ste-eeuse Reformatoriese filosofie. In hierdie opsig vertoon sy denke 
ooglopende ooreenkomste met die filosofie van Dooyeweerd, sowel as die apologetiese 
uitgangspunte van Cornelius van Til, wat op sy beurt na Dooyeweerd as mentor en intellektuele 
inspirasie verwys het (Van Til 1969:iv). Waar Van Til dus, selfs as Amerikaanse Presbiteriaan, 
sterk geposisioneer is binne wat beskryf word as die “Amsterdamse skool” binne die 
Reformatoriese filosofie (Frame 1972:37), verteenwoordig Clark wat tereg beskryf kan word 
as ’n “Presbiteriaanse skool” binne die Reformatoriese filosofie (Douma 2017:102). Tussen 
hierdie twee skole bestaan ’n beduidende verskil as dit kom by die rol van logika in die 
epistemologie. Waar die Amsterdamse skool – ook in Noord-Amerika bekend as die “Toronto 

School” (Douma 2017:226) – die klem plaas op logika as deel van ’n geskape werklikheid  
en iets waartoe die mens gebring word by wyse van die voorveronderstelling van God en  
sy openbaring, maak Clark geen onderskeid tussen die voorveronderstelling van God en sy 
openbaring en die gebruik van logika nie – vir Clark is logika, net soos almag en alom-
teenwoordigheid, ’n aspek of kenmerk van die ewige Godheid self eerder as ’n geskape realiteit 
(Clark 1985:115). Hierin lê dan ook die kern van die geskil tussen Van Til en Clark en dan ook 
die grond van eersgenoemde se bewering dat Clark die onderskeid tussen Skepper en skepsel 
relativeer, terwyl Clark en sy ondersteuners weer beweer het dat Van Til se siening tot 
skeptisisme lei aangesien dit impliseer dat die mens nie enige iets volkome kan weet nie. 

Verder is dit besonder interessant hoe Clark se Presbiteriaanse agtergrond en sy gepaardgaande 
streng aanhang van die Westminster Geloofsbelydenis van 1647 ’n deurslaggewende rol in 
terme van sy beskouing van die rol van Logos as epistemologiese begrip gespeel het. Die 
Westminster Belydenis het, in teenstelling met die Nederlandse Geloofsbelydenis, ’n 
beduidende epistemologiese struktuur en klem.2 Eersgenoemde begin byvoorbeeld nie soos 
laasgenoemde met ’n eerste artikel oor God nie, maar oor die openbaring van God in die Bybel. 
Dit wil dus voorkom asof die ontologiese struktuur van die Nederlandse Geloofsbelydenis, wat 
begin by God in artikel een en eers in artikel twee oorgaan na die openbaring, teenoor die 
epistemologiese struktuur van Westminster wat in artikel een begin by die openbaring en dan 
eers in artikel twee die geopenbaarde Godheid beskryf, ’n beduidende invloed gehad het op die 
verskil tussen die twee skole. Clark se Christelike rasionalisme oftewel ook bekend as 
“Scripturalism”, berus dan ook grotendeels op die Westminster Geloofsbelydenis se bewering 
in artikel 1.6 dat: 

The whole counsel of God, concerning all things necessary for His own glory, man’s 
salvation, faith, and life, is either expressly set down in Scripture, or by good and 
necessary consequence may be deduced from Scripture: unto which nothing at any time 
is to be added, whether by new revelations of the Spirit or traditions of men. 

Aangesien Clark alle werklikhede as geopenbaarde werklikhede beskou, is hy van mening  
dat alle kennis deur die Bybel of deur die logika van die Bybel, dit is “good and necessary 
consequence … deducted from Scripture”, soos toegepas op die natuurlike openbaring, verkry 
word (Clark 1992:20). Clark se besondere hoë agting vir die logika is dus beduidend begrond 
in sy Presbiteriaanse konfessionele uitgangspunt. Die feit dat hierdie epistemologiese 
raamwerk nie deur die Nederlandse Geloofsbelydenis of die Drie Formuliere van Eenheid – 
die belydenisgrondslag van die Gereformeerde kerke in die Nederlandse tradisie – in dieselfde 
mate geïmpliseer word as deur die Westminster Belydenis nie, is ’n kernbelangrike punt in 
terme van die verskil tussen Clark en die Amsterdam/Torontoskool wat beswaarlik in die 
bestaande literatuur ter sprake kom. 

Die waarde van Clark se unieke epistemologiese beskouing lê eerstens daarin dat dit ’n verweer 
bied teen een van die belangrikste besware teen die aprioristiese epistemologie kenmerkend 
van die Reformatoriese filosofie, naamlik dat dit nie daarin slaag om ’n argument vir die 
verifieerbare waarheid van die Christelike wêreldbeskouing teenoor ander beskouings daar  
te stel nie (Haines 2017:54). Clark se beklemtoning van die nie-teenstrydige aard van die 
goddelike openbaring as enigste wat die toets van die “law of non-contradiction” slaag, kom 
immers wel op so ’n argument neer. Dit is iets wat gemis word in die denke van beide 
Dooyeweerd en Van Til, wat hulself eerder berus by die erkenning van ’n bepaalde misterie 
van openbaringsparadokse (Hunt 2019:152). Dit is dan ook op hierdie punt dat Clark in reaksie 

op die aanklagte teen hom, Cornelius Van Til se idee dat goddelike en menslike kennis altyd 
kwalitatief in elke opsig verskil, as “destructive of his system” beskryf het, aangesien dit 
volgens hom impliseer dat net ’n afdruk van die waarheid kenbaar is terwyl die waarheid self 
in wese altyd onkenbaar bly (Clark 1957:157). 

Tweedens is Clark se Christelike rasionalisme ook ’n epistemologiese benadering waarvan 
godsdienswetenskaplikes kennis behoort te neem. Sy beklemtoning van kognitiewe voor-
veronderstellings as basis van geloofsdenke vind immers aansluiting by die 21ste-eeuse 
ontwikkeling van hierdie wetenskap weg van sosio-kulturele verklarings van godsdienstigheid 
na ’n toenemende waardering van die kognitiewe oorsprong van godsdienstige geloof, en dan 
met name ook veral in terme van dit waarna baie hedendaagse godsdienswetenskaplikes 
verwys as “predictive coding”, oftewel die kognitiewe voorveronderstellings wat as onder-
liggend tot godsdienstigheid beskou word (White 2021:19–20, 54; Schoedt 2019:370–1). 

Die bydrae wat Gordon Clark tot die veld van die epistemologie gelewer het by wyse van sy 
duidelike uiteensetting van die aard en wese van logika sowel as sy besonder hoë waardering 
van die menslike rasionaliteit, sonder om te verval in rasionalisme, verdien daarom waardering 
selfs buite die kringe van die Calvinistiese filosofie. Filosowe, teoloë en godsdiensweten-
skaplikes van ’n verskeidenheid skole kan baat daarby om ag te slaan op die unieke waardering 
van logika in die epistemologiese raamwerk van Gordon Clark. 

Eindnotas 

1 Clark (1985:116) vertaal dan ook Johannes 1:1 soos volg: “In the beginning was Logic, and 
Logic was with God, and Logic was God”. Hy voeg dan ook dadelik toe: “Any translation of 
John 1:1 that obscures this emphasis on mind or reason is a bad translation”. Dit is veral 
hierdie vertaling wat die wenkbroue van baie Van Tilliane laat lig het (Bosserman 2014:99). 

2 Hiermee wil nie beweer word dat die epistemologiese kwessie nie aan die orde kom in die 
Nederlandse Geloofsbelydenis nie, aangesien dit wel veral in artikel 5 van hierdie 
belydenisskrif uitdruklik ter sprake kom (De Bres 1850:5). Hier word bloot verwys na die feit 
dat die klem en struktuur van hierdie belydenis eerder die Reformatoriese ontologie as 
epistemologie vergestalt, terwyl die Westminster Belydenis ’n baie sterker epistemologiese 
struktuur en klem het. 

Opsomming 

Kolossense 3:10 is ’n sleutelteks in Paulus se brief aan die Kolossense. Dit fokus op die 
vernuwing van die “nuwe mens/self” in kennis volgens die beeld van sy Skepper. Dit roep 
verskeie vrae op, byvoorbeeld: Wat beteken dit om vernuwe te word? Waarna verwys kennis 
hier? Wie is die beeld van die Skepper en na wie verwys die Skepper – na die Vader of Seun? 
Kennis is ’n sleutelbegrip in Kolossense, waar ware kennis met kennis van menslike oorsprong 
gekontrasteer word. Ware kennis, wat ’n goddelike oorsprong het, word verchristologiseer. 
Jesus is die misterie van God wat deur die verkondiging van die evangelie ware kennis kom 
openbaar. Die volheid en rykdom van God se kennis is in Hom te vinde. Hierdie kennis kan 
egter nie van gepaardgaande optrede geskei word nie. In 1:9–10 word die besit van die kennis 
verbind aan optrede wat op grond daarvan ontstaan. Hierdie positiewe optrede sorg egter vir 
toename (groei) in die kennis wat weer tot meer vrug in goeie werke lei. Hierdie sikliese proses 
van kennis wat tot dade lei wat weer tot groei in kennis aanleiding gee sodat meer goeie dade 
daaruit voortkom, dien as konseptuele agtergrond vir 3:10. Die kennis word, volgens 3:10, 
vernuwe. Dit beteken egter nie dat alle voorafgaande kennis vervang word nie, maar dat ekstra 
kennis by bestaande positiewe toegevoeg word, soos wat 1:9–10 ook veronderstel. Hierdie 
vermeerdering van kennis geskied volgens die voorbeeld van die “beeld van die Skepper”, wat 
volgens 1:15 na Jesus Christus verwys. Hy dien as die voorbeeld vir die gedrag van gelowiges. 
Gelowiges moet alles in sy naam doen, sodat Hy “alles en in almal” kan wees (3:11). 
Kolossense 3:9-11, waar na die vernuwing verwys word, word juis omsirkel deur verwysings 
na die aflegging van negatiewe dade (3:5–9) en die nastrewe van positiewe gedrag (3:12–4:2). 
Op dié wyse sal Christus alles en in almal wees; met ander woorde, die “nuwe mens/self” sal 
vernuwe wees na die beeld van die Skepper. 

Trefwoorde: Beeld van God; etiek; geestelike groei; Kolossense 3:10; vernuwe na kennis 

Abstract 

What does it mean to be renewed “in knowledge after the image of (the) Creator” in 
Colossians 3:10? 

As a key text in Colossians, the statement in Colossians 3:10 focuses on the renewal of the 
“new man/self” in knowledge according to the image of its/his Creator. This statement touches 
on several issues that are discussed in this article – for instance, what does knowledge refers 
to? Who serves as reference for his Creator: God the Father or Jesus Christ? What exactly is 
meant by renewal: starting all over again or growth? Are there any indications in the text of 
what this renewal looks like or what Paul could have intended? How does this statement fit 
theologically with the rest of the material in the letter? These issues are treated systematically, 
suggesting that if the statement is read within the context of the rest of the letter to the 
Colossians, some clarity might be reached. 

The complex nature of the concept of knowledge in the letter is first discussed. It is pointed out 
that true knowledge is contrasted with knowledge of human origin. This true knowledge is 
revealed by and through Jesus Christ, who is the mystery of God and has all the riches of 
knowledge. This knowledge is Christologically determined, as is described in the rest of the 
letter where, for instance, Christ is the image of God who creates and recreates; is the mystery 
of God who reveals the richness of knowledge; has the fullness of God, which in Him is shared 
with believers; is the One in and with whom believers have eternal life, which should be 
practically lived in this world; is the Lord in whose name everything should be done; and  
so on. By being firmly grounded in Christ, a believer is also exposed to this knowledge that 
was conveyed through the gospel. Two important aspects of this knowledge are pointed out, 
namely, that this knowledge is aligned with covenantal knowledge where knowledge is always 
expressed in obedient activity. Accordingly, knowledge in Colossians leads to proper actions 
that satisfy the Lord. Acting according to this knowledge leads to growth in knowledge, leading 
to a circular process of growing in knowledge by acting correctly, while newly acquired 
knowledge again leads to more fruitful actions (cf. 1:9–10). 

In 3:10 renewal in knowledge does not refer to forgetting what is known and being renewed in 
totally new knowledge, as some dictionaries would like to suggest. It is, rather, a process of 
gaining additional knowledge that increases the positive knowledge already known. It is a 
process of growth rather than replacement. This is also what is suggested in 1:9–10. 

Renewal in knowledge must take place “after (kata) the image of its/his/her Creator”. The 
Greek word kata (the image of its Creator) indicates that the renewal in knowledge should  
take place “according to” the image of the Creator; that means, with the image of the Creator 
as example. The question is, however, to whom “Creator” refers. If it refers to God as Creator, 
based on Genesis 1:26–7, (as several commentators suggest) the context of the Genesis creation 
narrative would be the primary framework for interpreting the renewal according to the 
Creator. This would suggest that believers should be renewed according to their original image, 
as they were created by God. This would then fit with the dogmatic view of the renewal of  
the image of people according to their original image, created by God. This view is, however, 
problematic, not least because what exactly is implied by image of God (even in Genesis and 
throughout the history of interpretation) is not abundantly clear and there is no further 
indication in Colossians that the reference should be to Genesis. 

However, in 1:15 there is direct reference to the image of God, namely, to the Son, Jesus Christ. 
He is described as the image of God, since He creates, sustains and recreates (1:15–20). It 
seems plausible that 3:10 refers back to 1:15, where there is a direct reference Jesus Christ  
as Creator and also as image. In this case it implies that believers should be renewed in  
their knowledge of Jesus Christ. This explanation is heavily supported in the rest of the letter, 
where Jesus Christ is described as the source of knowledge and serves as the One who saves 
and sustains believers. In the next verse (3:11) the way in which the perspective on reality is 
changed is described in Christological terms. Reality should no longer be evaluated according 
to earthly divisions like slaves or free men, men or woman, Greeks or non-Greeks, but only 
one perspective should determine the perspective on reality, namely that Jesus is all and in all. 
If believers are renewed in knowledge according to their Creator Jesus Christ, this perspective 
will be realised. The realisation will take place on the ethical level, based on their change in 
identity. They are raised with Christ to eternal life (2:11–3) and should live according to their 
new status in Christ (2:20 and 3:1). This renewal relates to ethical behaviour (cf. 1:9–10). The 
expression that they should be renewed (3:9–11) is encircled with ethical remarks: In 3:3–9 
believers are encouraged to lay down (kill) evil behaviour, while in 3:12–4:2 positive ethical 
behaviour is described as the desired way of life for the holy ones chosen by God (3:12). The 
image of clothing is used: They have undressed the “old self” i.e., got rid of evil behaviour, 
and dressed themselves as the “new self”, which suggests Christ as example. Now they should 
live their new lives, being renewed in knowledge of their Creator. 

To be renewed in knowledge according to the image of his/her Creator implies that believers 
should increase in their knowledge of the revelation and presence of Jesus Christ, according to 
who He is. In this way their behaviour will increasingly reflect the actions and behaviour that 
are according to God’s will (1:9–10) and done in the name of Jesus Christ (3:17). 

Keywords: Colossians 3:10; ethics; image of God; renewal of knowledge; spiritual growth 

  

1. Inleiding 

Kolossense 3:10 is ’n sleutelstelling in die Brief aan die Kolossense1 (vgl. Wolter 1993:180) 
en lees as volg: “En julle (het) jul met die nuwe mens (τὸν νέον) beklee (ἐνδυσάμενοι) wat 
vernuwe word (τὸν ἀνακαινούμενον) tot kennis (εἰς ἐπίγνωσιν) na die beeld van sy Skepper 
(κατʼ εἰκόνα τοῦ κτίσαντος αὐτόν.” Hierdie stelling is uniek in die Nuwe Testament en roep 
vanuit eksegetiese hoek verskeie vrae op, byvoorbeeld: Na wie word verwys as daar van die 
Skepper gepraat word, na die Vader of die Seun? Wat behels die vernuwing en waarna verwys 
kennis? Hoe hang die twee aspekte saam as dit om vernuwing gaan, naamlik die vernuwing tot 
kennis (εἰς ἐπίγνωσιν) en die vernuwing volgens (κατά) of na die beeld van die Skepper? 

In wat volg, gaan daar op veral twee sentrale aspekte van die stelling in 3:10 gefokus word, 
naamlik (i) die betekenis van die vernuwing tot kennis en (ii) die vernuwing na die beeld van 
die Skepper. 

2. Word vernuwe na kennis 

Kolossense 3:9–10 sit die etiese argumente wat van 3:5 af gevoer word, voort met ’n uitspraak 
oor die identiteit en status van die gelowiges. In 3:9 word ’n tipiese2 antieke beeld van “aan- 
en uittrek”3 gebruik om die verandering in status van gelowiges wat tot verandering in etiese 
optrede lei, aan te dui: “Julle (het) jul met die ‘nuwe mens’ (τὸν νέον) beklee (ἐνδυσάμενοι – 
aoristus partisipium)”, aangesien hulle die “ou mens met sy werke” ontklee het (ἀπεκδυσάμενοι 
[ook ’n aoristus partisipium]4 τὸν παλαιὸν ἄνθρωπον σὺν ταῖς πράξεσιν αὐτοῦ). Hierdie proses 
van “ontklee en beklee” eggo die beskrywings in 2:9–15 (vgl. ook 2:20, 3:1), waar die gelowiges 
deur die doop saam met Christus opgewek is en aan die nuwe lewe saam met Christus nou deel 
het. Dit gaan dus oor die tydstip (van bekering) waar die “ou mens” dood en begrawe is, en die 
“nuwe mens” saam met Christus opgewek is. Hierdie patroon van om ontslae te raak van die 
negatiewe en aan die positiewe gestalte te gee, word ook in die res van die brief aangetref (2:20, 
3:1–17). 

As gevolg van hierdie nuwe identiteit word daar nou in 3:10 vereistes gestel vir gelowiges se 
huidige asook toekomstige lewenstyl (3:10). Hierdie lewenstyl is ’n voortgaande uitdrukking 
van hulle nuutverworwe status in Christus. 

Die eerste vereiste is dat gelowiges “vernuwe word (τὸν ἀνακαινούμενον – teenswoordige 
partisipium) tot kennis (εἰς ἐπίγνωσιν)”. Die volgende vrae is hier van belang: (i) Is die 
vernuwing afgehandel of is dit ’n voortgaande proses? (ii) Wat beteken vernuwing in hierdie 
konteks? (iii) Wat presies behels die kennis waarna verwys word? 

Die teenswoordige tyd van die partisipium (ἀνακαινούμενον) in 3:10 veronderstel dat dit in 
3:10 gaan om ’n voortgaande proses in die lewe van gelowiges, met ander woorde om ’n voort-
gaande lewenstyl wat volg op die aanvaarding van Christus, die daaropvolgende identiteits-
verandering wat in die doop bevestig is (2:12).5 Dunn (1996:221) bevestig dat “the aorist event 
of the conversion-initiation past is qualified by an ongoing present: the new self is in process 
of being renewed (ἀνακαινούμενον), ‘constantly being renewed’ (REB).” Moo (2008:269; vgl. 
ook O’Brien 1982:190) deel hierdie siening: “The present durative force of the verb (a present 
participle in Greek) makes clear that the ‘new self’, the new reality ruled by Christ, is not in its 
final state: it is in a state of ‘becoming’.”6 

Die vernuwingsproses word sintakties verbind met εἰς ἐπίγνωσιν, waar εἰς dien as “marker of 
a specific point of reference, for, to, with respect to, with reference to” (Arndt e.a. 2000:291). 
Hierdie vernuwing in kennis verwys meer na die doel van die vernuwing as na die middele tot 
vernuwing (vgl. Moo 2008:269). Daar word ’n konstante positiewe verandering “in / met 
verwysing na / ten opsigte van” (εἰς) kennis veronderstel. 

Waarna verwys “kennis” in Kolossense? Kennis as konsep was sentraal belangrik in die antieke 
tyd en moontlikhede sluit van tipiese Joodse kennis tot by Grieks-Romeinse filosofiese kennis 
in, en in die tyd van die Nuwe Testament nog kennis rondom byvoorbeeld misterieë of ook 
rigtings soos die vroeë Gnostiek. 

Kennis in Kolossense staan inderdaad sentraal en daar word veral na twee kontrasterende tipes 
kennis verwys, wat elk ’n ander bron van oorsprong het, naamlik kennis wat menslik van aard 
is en kennis van God se misterie, wat Christologies van aard is. Gelowiges word gewaarsku 
dat die filosofieë en mensgemaakte kennis gelowiges van die ware kennis wat Christus bring, 

kan ontneem (Lohse 1971:30 en Wolter 1993:60), soos Paulus in 2:8 sê: “Pas op dat niemand 
julle van Hom af wegvoer deur teorieë en argumente wat misleidend is nie. Dit is dinge wat 
berus op die oorlewering van mense, op wettiese godsdienstige reëls en nie op Christus nie.” 
Dit het inderdaad “’n skyn van wysheid met hulle selfgemaakte godsdiens, danige nederigheid 
en streng beheersing van die liggaam”, maar het eintlik geen werklike waarde nie (2:23). Paulus 
verwys ook na sulke kennis in 2:16–19. 

Teenoor die mensgemaakte kennis staan die kennis van God,7 soos dit in Christus geopenbaar 
word. Hierdie kennis is die waarheid wat aan gelowiges verkondig is toe hulle die waarheid 
van die evangelie gehoor het (1:5–6) en deur geloof God se genade leer ken het (1:6) en deel 
van die koninkryk van God se Seun geword het (1:13). 

Hierdie “evangeliese” kennis (1:6) moet uitbrei en vrug voortbring, soos 1:9–10 verder 
beklemtoon.8 Reeds as deel van die eksordium van die brief druk Paulus sy wens vir die 
gelowiges in Kolosse uit in terme van die besit en groei van kennis (1:9–10), twee temas wat 
Paulus chiasties verbind: 

A (v. 9): πληρωθῆτε τὴν ἐπίγνωσιν τοῦ θελήματος αὐτοῦ ἐν πάσῃ σοφίᾳ καὶ 
συνέσειπνευματικῇ,  
dat julle vervul mag word met die kennis van sy wil in alle wysheid en insig  
B (v. 10a): περιπατῆσαι ἀξίως τοῦ κυρίου (v. 10b) εἰς πᾶσαν ἀρεσκείαν,   

om vir die Here op ’n waardige wyse te leef en Hom tevrede te stel  
B1 (v. 10c): ἐν παντὶ ἔργῳ ἀγαθῷ καρποφοροῦντες   

terwyl julle vrug dra deur elke goeie werk 
A1 (v. 10d): καὶ αὐξανόμενοι τῇ ἐπιγνώσει τοῦ θεοῦ  

en te groei in die kennis van God. 

In die eerste deel van die chiasme (A en B, 1:9–10b) lê die klem op Paulus se versoek daarop 
dat die gelowiges met kennis vervul mag word met die doel om deur hulle waardige gedrag, 
gebaseer op hierdie kennis, God tevrede te stel. Hier word die kousale verband tussen kennis 
en gedrag duidelik beklemtoon – positiewe gedrag vloei uit positiewe kennis. Die kennis is 
nodig om te weet hoe om op ’n waardige wyse vir God te leef. 

In die tweede gedeelte (A1 en B1, 1:10c–d) val die klem op groei. Die verhouding tussen kennis 
en gedrag is ’n dinamiese, sikliese proses. Deur goeie werke te doen groei gelowiges ook in 
hulle kennis van God. Dit lei tot ’n sikliese proses: Kennis van God is nodig om te weet hoe 
om reg op te tree, en juis korrekte optrede lei verder na groei in kennis en natuurlik verdere 
optrede wat God tevrede stel. 

Hierdie proses van groei in kennis en optrede word in 3:10 verder ontwikkel. Die woord 
“vernuwe” (ἀνακαινόω) word in woordeboeke dikwels verbind met “to cause something  
to become new and different, with the implication of becoming superior – ‘to make new, 
renewal’” (Louw en Nida 1996:593). Hierdie semantiese omskrywing van die woord sou 
impliseer dat die kennis waarna in 3:10 verwys word, heeltemal nuut, anders en kwalitatief 
beter as die vorige moet wees. Tog, as die term “vernuwe” na ’n statiese proses sou verwys 
het, is die gevolgtrekking dat dit gaan om ’n eenmalige verandering van kennis, soos 
byvoorbeeld tydens die proses van bekering. Daar is egter vroeër aangedui dat vernuwing in 

hierdie konteks na ’n voortgaande proses verwys. In die res van die brief word kennis ook nie 
telkens “vervang sodat dit nuut en anders is nie”, maar veronderstel ’n proses van groei en 
uitbreiding van kennis, wat natuurlik nuwe kennis veronderstel, maar nie die voorafgaande 
positiewe kennis oor die evangelie “uitskakel” of nutteloos maak nie.9 Nuwe (vernuwende) 
kennis bou voort op bestaande kennis. In 3:10 gaan dit oor voortdurende groei wat die 
perspektief van gelowiges op hulle verhouding met God (in kennis en gedrag) voortdurend 
uitbrei met nuwe perspektiewe.10 “Vernuwe” in 3:10 beteken dus nie dat die kennis “nuut en 
anders” word omdat die kennis van gister “oud” geword het nie, maar dui op ’n dinamiese 
proses waarin die perspektief van gelowiges in hulle verhouding met God steeds vergroot en 
so steeds vernuwe, onder andere deur die onderrig van Epafras (1:7) en Paulus (1:25). Die 
lewensveranderende kennis is dus nie stagnant nie, maar is deel van ’n dinamiese proses waarin 
waardige gedrag die resultaat van groeiende kennis van God is (3:10). 

Wat presies sluit hierdie kennis in? Daar word deurgaans na “kennis” in die brief verwys, wat 
help om vas te stel wat Paulus in gedagte gehad het. In 1:24–2:5 beskryf Paulus sy pogings om 
die kennis van die misterie van God, wat met Christus verband hou, onder gelowiges uit te brei. 
Daar sê hy dat sy doel is om die woord van God (λόγον τοῦ θεοῦ) volledig bekend te maak aan 
gelowiges (1:25) deurdat hy almal met alle wysheid (πάσῃ σοφίᾳ – 1:28) volwasse in Christus 
wil maak. Hy wil gelowiges help om saam te “strewe na diep en volledige insig (τῆς συνέσεως)”, 
sodat hulle God se geheimenis kan ken.11 Die geheimenis is Christus (2:2) – ’n stelling wat die 
aard van kennis in Kolossense tipeer deur dit te verchristologiseer. Kennis in Kolossense word 
dus in terme van Jesus Christus herdefinieer as die “plek” of persoon waar die misterie van 
God bekend gemaak word en die kennis van God beskikbaar geraak het. In 2:3 sê Paulus juis 
dit: In Christus “is al die verborge skatte van wysheid (σοφία) en kennis (γνῶσις) te vind” 
(terme uit 1:9–10 word hier herhaal). Nie enige ander kennis nie, maar die kennis wat deur 
Jesus verpersoonlik en openbaar word, en in gelowiges is (1:25–27), is spesifiek hier ter sprake. 
Dit is die kennis wat onder andere in die evangelie aan die Kolossense verkondig is (1:6). 

Kolossense verwys dus ook deurgaans na die inhoud van hierdie kennis, byvoorbeeld in 
gedeeltes soos 1:13–20 waar Jesus geïdentifiseer word as die Skepper, Onderhouer en 
Herskepper en Versoener wat hoof oor alle magte en owerhede is. Jesus is ook die bron van 
die volheid van die heil en nuwe lewe wat God en Jesus aan almal “in Hom” skenk, soos  
2:9–15 dit beskryf. Hy is ook die hoof van sy kerk wat uit Hom groei (2:19). Hy is die 
werklikheid wat gekom het (2:17) en wat dus veroorsaak dat die “dinge van die skaduwee” nie 
meer van belang is nie (2:16–18, 20–23). 

Dit gaan dus nie om Gnostieke, mistieke of ’n tipe “ken-jouself”-kennis nie, maar om praktiese 
heilskennis wat die resultaat is van die verhouding tussen Jesus en die gelowige. Dit herinner 
Wolter (1993:59) tereg aan die verbondskennis van die Jode, waar kennis van God noodwendig 
lei tot optrede volgens die verbondswet.12 Die verhouding met Jesus kom egter in die plek van 
die verbondswet: Gelowiges, wat saam met Jesus opgewek is, moet die dinge bedink en soek 
waar Jesus (en nie mensgemaakte wette of reëls nie) is (3:1–2) en dienooreenkomstig optree 
(3:5–4:2). 

3. Word vernuwe na die beeld van die Skepper 

Volgens Kolossense 3:10 het gelowiges hulle beklee (ἐνδυσάμενοι) “met die nuwe self/mens 
(τὸν νέον)13 wat vernuwe word (τὸν ἀνακαινούμενον) … na die beeld van sy Skepper (κατʼ 
εἰκόνα τοῦ κτίσαντος αὐτόν)”. Twee vrae is hier ter sprake, naamlik: (i) Na wie verwys die 
term Skepper? (ii) Presies hoe word die gelowige vernuwe “na die beeld van sy Skepper”? 

Die frase “die beeld van sy Skepper” kan op verskillende maniere verstaan word, waarvan veral 
drie van belang is. 

(i) “Skepper” kan moontlik na God as Skepper verwys, op grond van Genesis 1:26–7,14 wat 
dan hier as primêre agtergrond sou funksioneer – ’n standpunt wat algemeen in kommentare 
voorkom.15 Die moontlikheid veronderstel dat gelowiges vernuwe moet word na die oorspronk-
like beeld van God, soos hulle as beeld van God geskape is. Mense moet vernuwe word in 
ooreenstemming met hulle oorspronklike “beeld”. 

(ii) “Skepper” kan ook moontlik na Jesus as Skepper verwys, op die basis van die skeppings-
teologie in Kolossense 1:15–20.16 Die moontlikheid veronderstel dat gelowiges na die beeld 
van Jesus, wat in 1:15 genoem word, vernuwe moet word. Dit is ’n volledige verchristologi-
sering van die uitdrukking wat na Jesus in die algemeen verwys. 

(iii) Die Skepper kan na God verwys, van wie Jesus die beeld is.17 Die beeld van God is dus 
die beeld waarvolgens die vernuwing moet plaasvind, wat die veronderstelde agtergronds-
konteks meer tot die skeppingsteologie van 1:15–20 beperk. 

Moontlikhede (ii) en (iii) is nóú verwant, maar verskil tog ten opsigte van wat beklemtoon 
word. 

Die interpretasie volgens (i), die eerste moontlikheid, naamlik dat die nuwe “self/mens” 
volgens God se beeld, soos die mens aanvanklik deur Hom geskape is, vernuwe moet word 
(1:26–7), veronderstel dat die skeppingsteologie uit Genesis die teologiese betekenis hier in 
3:10 moet bepaal. Dit is egter ’n probleem dat die tema van die mens as beeld van God nie in 
Kolossense voorkom nie – Jesus is die beeld van God (1:15). Dit beteken dat hier ’n ander 
beeld as in Genesis 1 gebruik word, met weinig of geen verdere suggesties dat Genesis hier in 
Kolossense as die interpretatiewe agtergrond moet dien nie. Die uitwys van hierdie agtergrond 
is ook van weinig interpretatiewe nut, aangesien daar geen konsensus (eintlik net onduidelik-
heid wat tot veel spekulasie lei)18 bestaan oor die presiese teologiese inhoud van die “mens as 
beeld van God die Skepper” wat hier opgeroep sou word nie. 

In die lig van bostaande moet die ander twee moontlikhede, naamlik dat die “beeld” hier na 
Jesus verwys (of die Skepper nou die Vader of die Seun is), dus ernstig oorweeg word, veral 
in die lig van die herinterpretasie van die skeppingsteologie in die lig van die Christologie in 
1:15–20.19 

As wegspringpunt moet die semantiese betekenis van die woord κατά (na [die beeld]) eers 
kortliks oorweeg word, aangesien hierdie woord ’n spesifieke verhouding tussen die gelowige 
en sy Skepper beskryf. Hierdie woord het ’n baie wye leksikografiese en dus semantiese 
potensiaal wat verskillende verhoudings kan beskryf. Beide Arndt e.a. (2000:512) en Louw en 
Nida (1996:777) noem dat die semantiese potensiaal van die woord die idee van soos, in 

ooreenstemming met, in verhouding tot, volgens insluit.20 Dit sou beteken dat die “vernuwing” 
in ooreenstemming met, of na die voorbeeld van, die beeld van sy Skepper moet wees. Dit 
plaas die uitdrukking binne ’n duidelike raamwerk: Die gelowiges se proses van verbreding 
van hulle kennis moet plaasvind in ooreenstemming met en na die voorbeeld van die “beeld”, 
wat na Jesus verwys. Jesus is dus die oriënteringspunt en voorbeeld vir die vernuwing in 
kennis. 

Word hierdie standpunt deur die kontekstuele gegewens van Kolossense ondersteun? Die 
gelowiges se bestaan en optrede word sterk verchristologiseer in die res van Kolossense. 
Hierdie oriëntering van gelowiges aan die voorbeeld van Jesus sou selfs as die (of ten minste 
’n) hooftema in die brief beskryf kon word (2:6–7; 3:1–2, 17). Voorbeelde van die mate waarin 
Paulus sy boodskap, ten opsigte van beide identiteit en gedrag, verchristologiseer, kom deur 
die hele brief voor: Gelowiges kry hulle volheid en nuwe lewe in en saam met Jesus en moet 
daarin volhard (1:9–15, 22–3). Gelowiges moet strewe na wat bo by Jesus is (3:1–2); hulle 
moet uit die Hoof, Jesus, groei (2:19); hulle moet volkome gemaak word in die kennis wat in 
Jesus verpersoonlik word (1:26–2:3); hulle het Jesus aangeneem en moet daarom in Hom 
gewortel en op Hom gebou bly (2:6–7) – en so kan voortgegaan word. Uitdrukkings soos “in” 
of “met” Jesus Christus word ook met hoë frekwensie in Kolossense gebruik.21Gelowiges is 
saam met Christus opgewek tot die nuwe lewe, en moet dus hulle gedagtes rig op wat daar bo 
is en strewe na die dinge waar Jesus is (3:1–2). Hulle moet inderdaad alles doen in die naam 
van en dus op gesag van Jesus (3:17). 

’n Belangrike aanduiding van hoe Paulus Jesus as oriëntering en voorbeeld in 3:10 verstaan, 
word in die daaropvolgende uitspraak (3:11) verduidelik: “Hier is dit nie Griek en Jood nie, 
besny en nie besny nie, barbaar, Skuth (Σκύθης), slaaf, vry nie, maar Christus alles en in almal 
(alles) (ἀλλὰ [τὰ] πάντα καὶ ἐν πᾶσιν Χριστός).” Hier word uiteengesit wat die vernuwing in 
ooreenstemming met die beeld (Jesus) van die Skepper beteken. Die gelowiges se vernuwende 
“lewenspasie” (die “hier”22 – ὅπου) word in terme van Jesus, sy teenwoordigheid en invloed, 
beskryf (Jesus is alles en in almal/alles), waarvolgens die visie van die gelowige op die 
menslike realiteit van persoonlike, geslagtelike, sosiale en politieke maatstawwe verskuif na 
die beeld van Jesus – Hy is nou alles en in alles (Wolter 1993:182–3). Hoewel slawe in hierdie 
wêreld slawe bly, vroue vroue, besnedenes besnede, ens., bepaal of beskryf dit nie gelowiges 
se identiteit of gedrag nie. Hulle vernuwende identiteit in Christus bepaal hulle lewens op ’n 
oorkoepelende manier. Of in terme van 3:10 gestel: Gelowiges wat vernuwe word in kennis in 
ooreenstemming met die beeld van hul Skepper, word in totaliteit deur hierdie beeld bepaal, 
sodat Christus in almal is en menslike maatstawwe in hierdie lig vervaag as kriteria van 
beoordeling en gedrag. Dit laat min twyfel oor wie as voorbeeld vir die vernuwing dien. “At 
its simplest, this means that the manner of Christ’s living, as attested in the Jesus tradition, 
provided the pattern for this new self life (2:6–7), as the enabling of the risen Christ provided 
its means (1:9–11)” (Dunn 1996:221). 

Indien die uiteensetting hier bo korrek is, maak dit kontekstueel sin om die stelling in 3:10 te 
verstaan as ’n beskrywing van hoe gelowiges al meer vernuwe moet word volgens en in ooreen-
stemming met die beeld van Jesus. Dit is wat moontlikhede (ii) en (iii) hier bo veronderstel. 
Indien die beeld na God as Skepper verwys (moontlikheid (iii) hier bo), kom die gedagte van 
Jesus as Skepper, Onderhouer en Herskepper (1:15–20) meer in fokus.23 Dit is egter onwaar-
skynlik dat gelowiges se vernuwing in die lig van “skeppers of onderhouers” verstaan moet 
word, wat die funksies van Jesus as beeld van God in 1:5–20 veronderstel. Moontlikheid (ii) 
lyk dus meer waarskynlik, veral in die lig van die feit dat die verbondenheid tussen Christus 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1c2 
 

 238 

en sy invloed op gelowiges deurgaans in die brief beskryf en beklemtoon word, soos hier bo 
aangedui. Dit beteken dat die begrip “beeld” in hierdie geval meer veronderstel as die skepping 
of herskepping soos in 1:15–20 beskryf is, maar dat dit die algemene beskrywings oor Jesus in 
die res van die brief insluit, byvoorbeeld dat Hy die misterie van God is, dat korrekte gedrag 
gedrag in sy naam as Here beteken (3:12–17), dat gelowiges sy voorbeeld moet volg deur onder 
andere die dinge daar bo, waar Hy is, te bedink (3:1–2). 

Die breër konteks van 3:10 (naamlik 3:5–4:2) bevestig bostaande uiteensetting deur verder te 
beskryf hoe Paulus die “vernuwing” prakties visualiseer. Die sentrale uitspraak in 3:10–11 vorm 
die kern van ’n breër antitetiese ringskomposisie: Negatiewe gedrag, waarvan ontslae geraak 
moet word, vorm die eerste deel van die ring (3:5–9) en positiewe gedrag die tweede deel van 
die ring (3:12–4:2). Die vernuwing in ooreenstemming met die beeld van die Skepper word 
hier in terme van korrekte gedrag op grond van die verworwe status as uitverkorenes en heiliges 
in Christus uitgedruk (3:1, 12).24 Daarom moet negatiewe gedrag afgesweer word (3:5–9, vgl. 
ook 2:20). Alles wat gelowiges doen of sê, moet in die naam en op gesag van Jesus gesê en 
gedoen word (3:17; Wolter 1993:60). Hoe vernuwing na die beeld van die Skepper dus lyk, 
word in terme van tipiese positiewe gedrag beskryf, wat liefde, vrede, vriendelikheid, nederig-
heid, goedheid, sagmoedigheid, verdraagsaamheid en soortgelyke optrede insluit (3:12–16).25 
Hierdie gedrag fokus op gesonde persoonlike verhoudings wat nie onsedelike of kwetsende of 
skadelike gedrag insluit nie (3:5–9), maar gedrag “in die naam van die Here Jesus” illustreer 
(3:17), juis omdat Jesus in en saam met hulle is (vgl. ook 1:26–7). Sulke positiewe etiese gedrag 
is die resultaat van hulle identiteit as mense wat saam met Jesus opgewek is en op dinge wat 
“daar bo is”, waar Christus is, moet fokus en dit moet bedink (3:1–2).26 Hulle lewens word 
volgens die voorbeeld en onder die invloed van Jesus vernuwe. Hier lê die klem veral op die 
positiewe manier waarop gelowiges in hulle verhoudinge hulle lewensruimte moet beïnvloed 
(3:11), of anders gestel, hoe hulle eties met hulle gedrag van liefde, vrede, ens. (3:12–4:2) soos 
Jesus “lewe” en “versoening” (1:20) moet bring. Behm (1964:452–3) stel dit so: “Col. 3:10 
refers to moral renewal … The new man is present and he is also in constant process of 
becoming (pres. part.) as he continually receives the new life which is given. This renewal of 
being is moral by nature …”27 

Soos uit die bespreking hier bo blyk, lewer die twee frases wat in 3:10 op mekaar volg, naamlik 
om vernuwe te word in kennis en in ooreenstemming met die beeld van die Skepper, elkeen sy 
eie bydrae tot die idee van vernuwing, maar staan tog in noue sintaktiese verband tot mekaar. 
Die vernuwing vind ten opsigte van kennis plaas wat as voorbeeld die beeld van sy Skepper 
het. Dit eggo wat in 1:9–10 gesê is: Op grond van die kennis van God weet gelowiges hoe om 
reg op te tree, en deur reg op te tree brei hulle kennis van God uit. Inderdaad, hulle word vernuwe 
in hulle kennis na die voorbeeld van die beeld van God soos deur Jesus verteenwoordig word. 

  

4. Enkele slotopmerkings 

Die stelling in 3:10 weerspieël die Christologiese klem en fokus in Paulus se brief aan die 
Kolossense. Die kennis waarin die gelowiges vernuwe moet word en groei, is die kennis wat 
hulle in die evangelie aangaande Jesus, die misterie van God wat openbaar gemaak is, bereik 
het. In hierdie kennis moet hulle gewortel bly en groei. Dit is ook waarvoor Paulus hom beywer, 
want groei in kennis beteken gedrag wat meer en meer vrug dra. Gelowiges se identiteit en 
nuwe lewe word deur Jesus bepaal, wat in en saam met hulle gesterwe het, maar ook opgewek 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1c2 
 

 239 

is. Gelowiges deel in sy volheid. Hulle moet derhalwe in kennis volgens die voorbeeld van sy 
beeld groei as mense wat alles in die naam van Jesus doen. Dan sal Christus alles en in 
alles/almal wees. 

Eindnotas 

1 Paulus word gerieflikheidshalwe as outeur genoem, sonder om daardeur iets oor die 
werklike outeurskap te veronderstel. 

2 Talbert (2007:228) onderstreep dat die beeld van klere “uittrek en aantrek” nie tot 
Kolossense beperk is nie, maar wyer in die Griekse literatuur voorkom: “Diogenes Laertius 
tells how Pyrrho, attacked by a dog, sought refuge in a tree, a behavior inconsistent with his 
philosophy. When this was pointed out, he said, ‘It is difficult to put off the man’ (Vit. Phil. 
9.62, 66) … [T]he language of taking off vices and putting on virtues is found in 
conventional speech (e.g., Philo, Somn. 1.224–5; Dio Chrysostom, Or. 60.8; Philostratus, Vit. 
Apoll. 4.20). Taking off and putting on was also the language of initiation within the mystery 
religions (Apuleius, Metam. 11.23–24).” Dit word ook elders in die Nuwe Testament gebruik 
vir die aantrek of uittrek van klere, byvoorbeeld in Mat. 27:28, 31, Mark. 15:20, Luk. 10:30, 
15:22). Vgl. ook Arndt e.a. (2000:100, 333) wat na verskillende antieke outeurs verwys. 

3 Die werkwoorde ἀπεκδύομαι en ἐνδύω “normally refer[s] to a literal ‘taking off’ of 
clothes … The same is true of the verb used in v. 10a, endyomai, ‘put on’, which refers to  
the donning of clothes fourteen times in the Gospels, Acts, and Revelation,” soos Moo 
(2008:266) tereg opmerk. Hy sê verder (2008:266): “While, then, it was not clear that the 
verb ‘rid yourselves’ in v.8 alluded to a change of clothes, the case for such an allusion here 
is considerably stronger. A change of clothes is a rather natural symbol for a change in life or 
situation; and a kind of ‘ritual’ changing of clothes therefore featured in a number of ancient 
religions.” 

4 Lightfoot (1886:212–3) asook Lohse (1971:141) interpreteer die partisipia as imperatiewe, 
gebaseer op die aard van die hoofwerkwoord. O’Brien (1982:188–9) noem dat 
“grammatically this interpretation is possible …, and the use of the participle for the 
imperative was a genuine Hellenistic development …, with instances in the NT (e.g., Rom. 
12:9) while examples of this phenomenon were common enough in rabbinic usage …”  
Vgl. ook Moo (2008:267). 

5 Talbert (2007:228) beklemtoon tereg die volgende: “In verse 5 (‘Kill, therefore, the earthly 
members in you’ by avoiding these five vices) and verses 12 and 14 (‘clothe yourselves’ with 
five virtues, love), the language points to the process of moral and spiritual growth 
subsequent to conversion. Note that ‘the new [self/man] … is in the process of being 
renewed’ (3:10b). The Christian life is not automatically ‘free of vices’ but represents rather 
the battle against these vices.” 

6 Behm (1964:452–3) stel dit so: “The new man is present and he is also in constant process 
of becoming (pres. part.) as he continually receives the new life which is given.” Vgl. ook 

Witherington (2007:178): “… [a] present passive participle indicating God’s ongoing action 
in the believer’s life. This is not a one-time experience or even repeated sanctifying 
experiences, but rather an ongoing progressive process of sanctification and inward renewal.” 

7 Wolter (1993:58–61) gee ’n goeie oorsig oor die potensiële betekenis van “kennis” in 
Kolossense. 

8 Lightfoot (1886:137), O’Brien (1982:23) en Dunn (1996:72) byvoorbeeld sien die 
verwysing na groei in 1:6 as agtergrond vir die verstaan van 1:10. 

9 Behm (1964–:453) het dit reeds aangevoel deur die woord “vernuwe” met ’n “process of 
becoming” te verbind wat ’n groeiproses ook op morele vlak veronderstel. Dit gaan dus nie 
telkens oor iets anders wat alles vooraf vervang nie. 

10 Die term “vernuwe” word net deur Paulus gebruik – hier in 3:10, asook in 2 Kor. 4:16. In 
Korintiërs gaan dit ook oor ’n proses waarin swaarkry met die onsigbare, ewige heerlikheid 
gekontrasteer word. Al gaan dit swaar, kan die gelowige elke dag vanuit die ewige 
heerlikheid verdere moed skep. Ook hier gaan dit nie daarom dat die gelowige elke dag alles 
voorafgaande vervang met iets nuuts en anders nie, maar dat die kennis wat reeds bestaan, 
dag vir dag verdere positiewe perspektiewe bevestig. Dit blyk dus dat die klem in die 
woordeboeke wat “change into something new and different” (Louw en Nida 1996:593) nie 
die gebruik in Paulus akkuraat weergee nie. 

11 Die kursiewe woorde in die teks veronderstel dat Paulus die oordrag van kennis as proses 
sien, wat die gedagte van die groei in kennis, in beide 1:9–10 en 3:10, bevestig. Epafras is 
ook deel van hierdie proses (1:7–8). 

12 Wolter (1993:59) verbind hierdie kennis met “atl-jüdische Sprachgebrauch” wat aan die 
Tora herinner en wat in die konteks van “Heilsvorgabe” verstaan moet word. Hierdie kennis 
is Christologies gevul (bl. 60). Martin (1974:51) bevestig ook dat kennis teen die Ou-
Testamenties-Joodse agtergrond “[is] always connected with practical obedience”. Identiteit 
en gedrag kan dus nie geskei word nie. 

13 Moo (2008:267–8) meld: “This language strongly suggests that the ‘new self’ is not a part 
of an individual or even an individual as a whole, but some kind of corporate entity”, soos 
wat die geval in Efes. 2:15; 4:13, 22 en Rom. 5:12, 21; 6:6 is. O’Brien (1982:189–90) is 
dieselfde mening toegedaan: “Also the terms ‘the old man’ (τὸν παλαιὸν ἄνθρωπον) and ‘the 
new (man)’ (τὸν νέον) do not simply describe an individual’s condition (e.g. one’s old, bad 
character and the new, Christian character), but also carry corporate associations denoting an 
old and a new order of existence.” Hy is verder van mening (bl. 191) dat “the expression, ‘the 
new man’” korporatief van aard is en op die nuwe mensheid in Christus dui. Gundry 
(2010:807) waarsku daarteen om die “nuwe mens” as Christus te sien, omdat Hy geen 
vernuwing in kennis nodig het nie. “So, it’s better to understand ‘the old human being’ as the 
Colossians preconversion self, together with its vices, and ‘the new [human being]’ as their 
converted self, together with its virtues.” Dat die ‘nuwe mens’ korporatief verstaan word, is 
nie vreemd in die antieke konteks van groepsdenke nie. 

14 “En God het gesê: Laat Ons mense maak na ons beeld, na ons gelykenis (κατʼ εἰκόνα 
ἡμετέραν καὶ καθʼ ὁμοίωσιν – LXX) …” 

15 Lightfoot (1886:214), Wolter (1993:180–1) en Fee (2007:303–4) tel onder die 
ondersteuners van die een standpunt dat die verwysing na “Skepper” hier na God die Vader 
is, veral vanweë die gebruik van κτίζω en derivate. Dit sou natuurlik tot die dogmatiese 
standpunt lei dat die mens as beeld van God “herstel of nuut gemaak” word. 

16 O’Brien (1982:191) ondersteun die standpunt dat die verwysing na die Skepper na ’n 
verwysing na Jesus Christus is. Vgl. ook Witherington (2007:178). 

17 Bird (2009:102) stel dit so: “While echoes of Gen. 1:26–27 are quite clear, the verse harks 
back to what Paul said in Col. 1:15, where Jesus is the ‘image of the invisible God’, and Paul 
also predicates the role of creator to Jesus in Col. 1:16. As Jesus Christ is the icon of God 
(Col. 1:15; 2 Cor. 4:4) so Christians, when Messiah dwells in them, become renewed after the 
image of God.” 

18 Curtis (1992:389) noem byvoorbeeld dat “the statement of humanity’s creation in the 
image of God appears to have had less importance in the biblical tradition than it assumed in 
later theological discussion … [T]he contexts are lacking the kind of explicit clues that would 
remove the ambiguity as to the exact meaning of the terms.” 

19 Onder andere dui die sterk strukturering van 1(13)15–20 op die klem wat op hierdie tema 
gelê word. 

20 Arndt e.a. (2000:512) formuleer ’n potensiële gebruik van die woord κατά so: “marker of 
norm of similarity … according to, in accordance with, according to … just as, similarly to”, 
terwyl Louw en Nida (1996:777) dit so stel: Dit is “a marker of a relation involving similarity 
of process, ‘in accordance with, in relation to’”. 

21 Vgl. 1:2, 27, 28; 2:6, 7, 10, 11, 12, 13, 20; 3:1, 4, 11. 

22 Moo (2008:267) is van mening dat “here (ὅπου)” waarskynlik na die “new self” verwys, 
terwyl Martin (1974:109) ook die verwysing sien as na “the realm of the new man”. 

23 Dunn (1996:222) merk tereg op: “In this way Paul and Timothy in true Pauline style 
manage to hold together creation and salvation in the thought of Christ as both the creative 
power of God (1:15) and as the archetype for both creation and redeemed, renewed humanity 
(πρωτότοκος both ‘of all creation’ and ‘from the dead’, 1:15, 18b).” 

24 Behm (1964:452) stel dit so: “Col. 3:10 refers to moral renewal …” 

25 Malherbe (1986:38) beklemtoon hoe belangrik dit vir die antieke mens was dat wat hy of 
sy sê en doen, met mekaar ooreenstem. Wie jy is moes deur wat jy doen bevestig word. Vgl. 
ook Morgan (2007:141). 

26 Bird (2009:102) sê tereg: “God’s recreation is according to the pattern of Jesus Christ who 
resembles God’s absolute likeness.” 

27 Moo (2008:269–70) onderstreep: “However, we will also recall that Paul has already 
claimed in this letter that it is Christ himself who is supremely ‘the image (eikōn) of God’ 

(1:15). It is Christ who supplies the pattern for the renewal of the ‘new self’, as Romans 8:29 
makes clear.” 

28 Dit is opmerklik dat die kommentare wat onlangs gepubliseer is, meestal tendensieus van 
aard is, of met populêre inslag aangebied word. Dit dra nie wesentlik iets nuuts tot 
bogenoemde ondersoek by nie. Wat artikels spesifiek oor Kol. 3:10 betref, is daar ook nie 
onlangse publikasies wat uitgestaan het nie. 



 

 

 
 

Afdeling: Opvoedkunde 

Opsomming 

Die hedendaagse meganisering van die natuur en die beskouing van die natuur as ’n verbruikers-
artikel is die hoofoorsaak van die benarde situasie van die planeet vandag. Die moontlikheid 
van omgewingsrampe wat die mensdom en die aarde mag tref, is tans ’n belangrike gesprek in 
wetenskaplike, sowel as in literêre kringe. Rouxnette Meiring raak hierdie kwessies aan in haar 
tweeluikjeugromans, Kraak en Snak (2018). Sy skep ’n distopiese narratief wat die verval van 
beskawing uitbeeld. 

’n Opvoedkundige aspek van hierdie tekste is dat jong lesers aan heersende omgewings-
kwessies bekendgestel word en met die gevolge van onverskilligheid teenoor die natuurlike 
omgewing gekonfronteer word. Dit kan tot kritiese denke en besinning oor die mens-natuur-
verhouding lei. Deurgaans word ’n waarskuwing aan Meiring se lesers gerig oor die gevolge 
van misbruik van die natuur. In die tekste word die gevare van die wangebruik van tegnologie 
ook duidelik. 

’n Utopiese faset van die tweeluik en van die distopie, is die meelopende uitbeelding van 
genesing en van herstel van die natuurlike omgewing. Hoop is ’n kenmerk van distopiese jeug-
verhale en dit is inderdaad ook die geval met Kraak en Snak, waar jongvolwasse protagoniste 
uitgebeeld word as redders en veranderingsagente in ’n vervalle natuurlike omgewing, waar 
onderdrukkende en voorskriftelike volwasse leiers ’n skrikbewind voer. Die besluite en 
lewenswyse van volwassenes lei tot die haglike situasie waarin die karakters in ’n distopie 
hulself bevind en waaruit hulle moet ontsnap ten einde ’n beter toekoms te beding. 

Jongvolwasse distopiese verhale verteenwoordig vreesaanjaende toekomsvoorstellings waarin 
teenswoordige vrese en kulturele dilemmas uitgebeeld word (Ames 2013:4) en te midde van 
hierdie fiktiewe voorstellings bevind jongvolwassenes hulle. Hulle moet hul eie vrese oorkom 

ten einde ’n onderdrukkende bestel omver te werp. Hulle is jong redders wat as’t ware die foute 
van voorgeslagte moet identifiseer, in die gesig staar en antwoorde en uitkoms daarop moet 
vind. Die jongvolwassenes in distopiese verhale vir die jeug kan verandering bewerkstellig op 
wyses waaraan volwassenes dalk nog nie kon dink nie en bo alles is daar die element van 
hoop – iets wat selde in distopieë vir volwasse lesers voorkom (Basu, Broad en Hintz 2013:2). 

My doel met hierdie artikel is om Kraak en Snak as voorbeeldtekste deur ’n ekokritiese lens  
te beskou. Vir die doeleindes van hierdie ondersoek is oorsigartikels van Oppermann (2008), 
Garrard (2004, 2008 en 2010) en Heise (2006) van groot nut gevind. Broad en Hintz (2013)  
se opvattings oor distopiese letterkunde word ook betrek. Ek ondersoek die tweeluik as voor-
beelde van ekodistopiese tekste en bring sodoende die teoretiese raamwerke van ekokritiek en 
distopiese letterkunde byeen. Ek stel ondersoek in na die verteenwoordiging van die omgewing 
(natuurlik en ontwikkeld) in die tekste. Die jong protagonis(te) se verhouding met die omgewing, 
soos uitgebeeld in die betrokke tekste, kom ook onder die soeklig. In die tweeluik is die natuur 
en tegnologie belangrike rolspelers, daarom fokus ek ook op die uitbeelding van tegnologie en 
die interaksie tussen die jongvolwasse protagoniste, die omgewing en tegnologie. 

Trefwoorde: distopie; distopiese jeugtekste; ekodistopieë; ekokritiek; mens-natuur-
verhouding; omgewing; tegnologie; utopie 

  

Abstract 

“We will begin again”: Kraak and Snak (2018) by Rouxnette Meiring as eco-dystopian 
youth fiction 

The current mechanisation of nature and the notion of nature as a consumer item are the main 
reasons for the dire state of our planet today. The possibility of environmental disasters is 
currently a relevant topic in scientific as well as literary circles. Rouxnette Meiring addresses 
these issues in her youth novels Kraak (Crack, own translation) and Snak (Gasp, own translation) 
(2018). She creates dystopian narratives that depict the degradation of the natural environment 
and the consequent downfall of civilisation. 

With texts such as these, young readers are introduced to current urgent environmental issues 
as well as to the results of irresponsible human behaviour towards nature. This can cultivate 
critical thinking and reflection on the human-nature relationship. Meiring also sends a warning 
to her readers about the results of the abuse of the natural environment. In these texts the danger 
of the misuse of technology also becomes evident. 

A utopian dimension of these two novels and of dystopia in general is the co-depiction of  
a process of healing and the recovery of the natural environment. Hope is a characteristic  
of dystopian youth fiction, and this is also the case in Kraak and Snak, where young adult 
protagonists are portrayed as saviours and change agents in a decaying natural environment 
where oppressive and prescriptive adult leaders’ rule amounts to a reign of terror. Decisions 
made and ways of living prescribed by these adults lead to the dire situation the characters of 
the dystopian world find themselves in. The youths need to escape and create a better future 
for all. 

Young adult dystopian fiction conveys horrific predictions depicting current anxieties and 
cultural dilemmas in the fictitious representations of the world the youths find themselves in 
(Ames 2013:4). They are the young saviours who need to overcome their own fears to end an 
oppressive establishment. They are the ones to identify the errors of their predecessors, to 
confront these mistakes and find solutions and create new ways to survive. The young adults 
in dystopian narratives can bring about change in ways that adults have not yet thought of, and 
above all there is the ever present element of hope (Basu, Broad and Hintz 2013:2). 

Dystopian fiction is known for themes such as angst, trauma, suffering and hardship; during 
recent decades this genre has become very popular among young readers, according to Mallan 
(2017:16). Mallan also acknowledges the so-called other side of dystopian texts as their 
“utopian possibility”. This utopian possibility implies that the imagined societies in dystopian 
fiction are often much worse than what readers experience in their own everyday reality. 

Mallan (2017:16) regards the possibilities of a “dystopian social elsewhere” as twofold. On the 
one hand it offers readers a chance to reflect on their own current existence and to compare 
that with the fictitious world of the dystopian text. On the other hand, these narratives can also 
encourage young people to take responsibility for their own lives and for the future of society. 
This may sound opportunistic and far-fetched, but Bradford, Mallan, Stephens and McCallum 
(2008:182) declare an optimistic trust in the capabilities of young people to make the right 
decisions and not to shy away from their responsibilities. 

Barendse (2013b:237) also refers to Baccolini’s (2003:130) notion of the hopeful utopian 
impulse within the dystopia itself. Hope functions effectively within fictional dystopian texts, 
and the educational value that dystopian narratives can have lies in their possible impact of 
inducing hope in the reader. This promise of hope can act as a warning; the potentially 
dystopian future can be prevented from coming into being if our actions change in the here and 
now (Barendse 2013b:237). 

Human (2018:122), in his analysis of Wonderboom (2015) by Lien Botha, also refers to this 
element of hope, which was absent for years in adult dystopian texts in Afrikaans. Human also 
discovers in Wonderboom the optimistic belief that things can be different from the hopeless 
situation that is depicted on the story level. Possibilities for the future and the possibility of 
hope are also evident in Kraak and Snak. 

The publication of dystopian texts for young adults can be seen as a response to environmental 
degradation and social conflict. The value of reimagining the future and the possibilities it may 
hold become clear in a study of eco-dystopian fiction. 

Often the characters in dystopian fiction for young adults possess a kind of independence. They 
detect an opportunity to intervene and mediate in taking social action. This is an aspect of the 
important function of climatic and environmental themes in dystopian texts for young readers, 
who encounter young characters from a generation which is environmentally more aware.  
This gives these youths a glimpse of the potential, the opportunities, to change ways of living 
on earth. 

Authors of dystopian fiction probably make use of shock tactics to urge their readers to realise 
how important a complete reconsideration of political and social issues is. If people do not 
change, a very dark future awaits humankind (Sigler 1994:148). As a genre dystopian youth 

fiction focuses on the actions of humans, and it comments on a rising dependence on 
technology. Emphasis is placed on environmental issues such as climate change and the 
extinction of species. The will to ensure survival (of both humans and the natural environment) 
is stressed. By reading dystopian fiction the young reader may eventually come to the 
realisation of the fact that humans cannot survive without nature – that we need each other  
in an underlying, deep co-dependency and entanglement. 

According to Buell, Heise and Thornber (2011:418), fiction texts offer “outside-the-box 
thought experiments; [and] unique resources for activating concern and creative thinking about 
the planet’s environmental future”. This potential in dystopian youth literature can create a 
higher level of consciousness and caring in the young reader. Young adults find themselves on 
the threshold of adulthood and the grown-up world. They experiment with aspects of their lives 
in ways that lead to character development, such as a growing eco-consciousness (Buell et al. 
2011:418). This kind of consciousness is being imagined by proxy in young adult dystopian 
texts, where the protagonists’ environmental identities undergo a change. Dror (2014:9) posits 
that the environment is an important part of the dystopian novel and often this results  
in challenging a presupposed perspective in ways that urge the young adult towards eco-
consciousness. 

In this article I explored Kraak and Snak through an ecocritical lens and for this purpose I 
consulted overview articles. These include articles by Oppermann (2008), Garrard (2004, 2008 
and 2010) and Heise (2006). Broad and Hintz’s (2013) notions on dystopian literature were 
also incorporated. I examined the two novels as examples of eco-dystopian texts, drawing on 
the theoretical frameworks of ecocriticism and dystopian literature. I examined the represen-
tation of the environment (natural as well as developed) in the texts. Nature and technology  
are both important elements in the two novels; I therefore also focused on the depiction of 
technology and the interaction between the young adult protagonists, the environment and 
technology. 

Relevant research questions were: (1) What are the characteristics of the eco-dystopian youth 
novel and how do they fit within the broader framework of dystopian literature? (2) How do 
eco-dystopian texts for young adults fit into the framework of ecocriticism? (3) Can Kraak and 
Snak be considered good examples of this genre? (4) What is the potential of Kraak and Snak 
(and of eco-dystopian youth texts in general) to impel the teenage reader to reflect on ecological 
issues and to cultivate an eco-consciousness? 

In Kraak and Snak an imaginary world is depicted that is more terrifying than ever before. 
They depict not only a loss of personal freedom, but also the struggle to survive in unknown 
and strange circumstances. These anxieties and dangers embedded in youth fiction have shifted 
from the local, from the individual, to the global (Laakso et al. 2019:209). Young adult dystopian 
fiction reflects societies’ fears and worries, especially on issues related to environmental 
degradation and the associated risks and social inequalities (Laakso et al. 2019:209). 

As a popular genre young adult dystopian fiction presents a pessimistic, dark view of the future, 
but this is done to stimulate hope and issue a challenge to the reader to learn more about the 
cruel realities and consequences of social evils. It offers the chance to examine and evaluate 
these possible future disasters and to reflect on the consequences of human actions and/or their 
interaction with one another and with nature. In this analysis of Kraak and Snak I focused on 
environmental issues and the degradation of the natural environment. These texts depict an 

important imagined future for our planet and of Africa in particular. It is necessary that young 
adults be introduced to texts such as these, not only as a good read, but also because they offer 
a stark warning about our relationship with the environment. A warning filled with hope. 

Keywords: dystopia; dystopian; ecocriticism; eco-dystopias; environment; human-nature 
relationship; technology; utopia; youth texts 

 

1. Inleiding 

Vloede, storms, droogtes en oorlogvoering is van die tasbare gevolge van klimaatsverandering 
en dit kan wêreldwyd in jongvolwassenefiksie bespeur word. ’n Voorbeeld hiervan is die gewilde 
Hunger games-trilogie deur Suzanne Collins (2008–10). Ook in Suid-Afrikaanse kinder- en 
jeugletterkunde het hierdie verskynsel gestalte gevind in werke soos Helen Brain se Elevation-
drieluik (2016, 2017, 2019), die Nova-reeks van Fanie Viljoen (2011–2014), Rouxnette Meiring 
se debuuttweeluik Kraak en Snak (2018), en meer onlangs in Skeur deur Carel van Rooyen 
(2021), Donkerbloed van Eileen Scheepers (2021) en Spel deur Annerle Barnard (2021). 

Meiring se Kraak en Snak is in 2019 vir ’n M.E.R.-toekenning vir kinder- en jeuglektuur benoem 
en Tafelberg-Uitgewers bemark die tekste as jeugfiksie. Die tweeluik leen hulle tot hierdie 
studie, aangesien die verhale in ’n “distopiese Afrika-landskap” afspeel (Steenkamp 2019). 

Distopiese fiksie word gekenmerk deur vrees, trauma, lyding en swaarkry en het die afgelope 
dekades baie gewild onder jongmense geword (Mallan 2017:16). Mallan wys egter ook op  
die “other side” van distopiese tekste wat sy “the utopian possibility” noem. Hierdie utopiese 
moontlikheid is dat die verbeelde samelewings wat in distopiese fiksie voorgestel word, 
dikwels veel erger is as dit wat lesers in hulle eie werklikhede ervaar. Voorts beskou Mallan 
(2017:16) die moontlikhede van ’n “dystopian social elsewhere” wat distopiese fiksie bied,  
as tweeledig van aard. Aan die een kant bied dit aan lesers ’n geleentheid om oor hul eie, 
huidige bestaan te besin en om dit te vergelyk met die fiktiewe wêreld wat in distopiese  
tekste voorgestel word. Aan die ander kant kan hierdie verhale jongmense aanspoor om 
verantwoordelikheid te neem vir hul eie lewens en ook vir die toekoms van die gemeenskap. 
Dit mag dalk na ’n onbegonne taak klink, maar Bradford, Mallan, Stephens en McCallum 
(2008:182) meen dat ’n optimistiese vertroue in die vermoë van kinders om die regte besluite 
te neem en om nie weg te skram van verantwoordelikhede nie, juis ’n kenmerk van distopiese 
jeugfiksie is. 

Barendse (2013b:237) verwys na Baccolini (2003:130) se opvatting dat die utopiese, hoopvolle 
impuls binne die distopie self voorkom. Hoop funksioneer dus wel binne distopiese fiksie-
tekste. Die effek van hoop in die distopie op die leser kan deur sommige lesers as ’n soort 
waarskuwing beskou word, en lesers mag reken dat die distopiese toekoms voorkom kan  
word as hulle hul optrede in die hede verander (Barendse 2013b:237). Dit is hier waar die 
opvoedkundige waarde van distopiese fiksietekste lê. 

Human (2018:122) verwys in sy ondersoek na die teks Wonderboom (2015) deur Lien Botha, 
ook na die element van hoop wat oor jare heen ontbreek het in volwassene- distopiese tekste 
in Afrikaans. Human vind in Wonderboom wel “die optimistiese (utopiese) geloof dat dinge 
anders kan wees as die uitsiglose situasie wat op verhaalvlak uitgebeeld word”. Kenmerkend 

van distopiese tekste vir jongvolwassenes word toekomsmoontlikhede en hoop in die tweeluik 
Kraak en Snak dan ook onomwonde met die leser gedeel. 

Die verskyning van jongvolwassene- distopiese tekste kan beskou word as ’n soort reaksie op 
omgewingsagteruitgang en sosiale konflik. Hierdie soort tekste kan die hoop – waarna Barendse 
(2013b), soos genoem, verwys – en moontlikhede bring eerder as ’n gevoel van sinloosheid en 
wanhoop. Die waarde van verbeeldingsvlugte oor moontlikhede vir die toekoms kom ter sprake 
in ’n beskouing van distopiese fiksie. 

Te midde van heersende onsekerhede en sosiale onrus wat daar wêreldwyd bestaan, is dit nodig 
dat die potensiaal van die verbeelding ontsluit word en dat die moontlikhede wat dit voorstel, 
oorweeg word. Jongmense is in die unieke posisie dat hulle kan help om hierdie moontlikhede 
te verbeel en voor te stel. Volgens Ames (2013:4) verteenwoordig jongvolwassene- distopiese 
verhale “fictional fear-based scenarios that align with contemporary cultural concerns”, en 
midde-in hierdie fiktiewe voorstellings is jongmense wat hulle eie vrese in die gesig moet staar 
en uiteindelik boosheid en onderdrukkende magte, wat lewensbedreigend is en wat vryheid 
beperk, moet oorwin (Mallan 2017:17). 

Soos reeds genoem, is die begrip omgewing in distopiese tekste omvattend. Volgens Basu, 
Broad en Hintz (2013:6) is die omgewing van die distopie “an entity and plays a role in the 
young protagonist’s development”. Volgens Dror (2014:14) bied distopiese fiksie ’n waarde-
volle leesgeleentheid vanwaar kulturele vrese en moontlike gevare beskou kan word, terwyl 
daar ook oor ’n ideale leefwêreld of utopie besin word. Distopiese fiksie is voorts ’n genre wat 
deur die 20ste eeu heen op sy eie stoom wasdom bereik het, en anders as wetenskapfiksie is dit 
’n “[recapitulation on] the convention of the bildungsroman” (Booker 1994:19) 

Deur ’n ekokritiese lens beskou, gekombineer met teorieë oor utopie en distopie, fokus ek in 
hierdie artikel op die literêre uitbeelding van die verhouding tussen die mens, die natuur en 
tegnologie soos wat dit in die gekose tekste aangetref word. Navorsing vir hierdie artikel put 
uit bronne oor omgewingskritiek en literêre studies ten einde ondersoek in te stel na die 
verteenwoordiging van die natuurlike omgewing en tegnologie in die verhale. In hierdie studie 
bekyk ek die verhouding van die karakters met die natuurlike sowel as die ontwikkelde, tegno-
logiese wêreld. Die noue verhouding tussen letterkunde, natuur, tegnologie en jeugkultuur kom 
terselfdertyd onder die loep, en met die ontleding van die tekste word die jong protagoniste se 
ingesteldheid teenoor die uitdagings van distopiese gemeenskappe duidelik. 

Omdat die artikel, soos pas genoem, die vorm aanneem van ’n besinning oor die verhouding 
tussen die mens, die natuur en tegnologie, bekyk ek ook die mate van beïnvloeding wat hierdie 
tipe tekste op lesers mag hê ten opsigte van teenswoordige kommer en vrese oor kwessies soos 
klimaatsverandering. Die verbeelde vooruitskouings van toekomstige menslike oorlewing op 
die planeet kom ook onder die loep. 

Ek sal voortaan na jongvolwassenedistopie as JVD en na jongvolwassenefiksie as JVF verwys. 

Die karakters in JVD beskik dikwels oor ’n soort onafhanklikheid en oor geleenthede tot 
politieke en sosiale intrede/bemiddeling. Voorts is daar die belangrike rol wat klimaat- en 
omgewingtemas in distopiese jeugtekste speel, waar jong karakters deel vorm van ’n generasie 
met ’n groter omgewingsbewustheid, wat aan hulle die potensiële vermoëns verleen om 
toekomstige leefwyses op aarde te verander. 

Die skrywers van distopiese fiksie wil lesers waarskynlik skok sodat hulle kan besef hoe 
dringend ’n algehele herbesinning oor politieke en sosiale kwessies nodig is. As mense nie 
verander nie, lyk die toekoms donker, soos wat Sigler (1994:148) beweer. As ’n genre fokus 
distopiese jeugfiksie op die optrede van mense en lewer dit kommentaar op ’n toenemende 
afhanklikheid van tegnologie. Daar word klem gelê op omgewingskwessies soos klimaats-
verandering en die uitwissing van spesies. Die natuurlike wil om te oorleef by die mens (en 
ook by die omgewing) word beklemtoon. Uiteindelik behoort die jeugdige leser by die lees  
van distopiese fiksie tot die gevolgtrekking te kom dat die mens nie kan oorleef sonder die 
aarde nie, dat die mens en die natuur mekaar nodig het en diep verweefd is. 

Volgens Buell, Heise en Thornber (2011:418) bied fiksietekste (letterkunde en ook ander 
mediavorme) “outside-the-box thought experiments; [and] unique resources for activating 
concern and creative thinking about the planet’s environmental future”. Hierdie potensiaal 
waaroor JVD as literêre genre beskik, kan lei tot ’n bewustheid en omgee by die jong leser. 
Jongvolwassenes staan op die drempel na die grootmenswêreld. Hulle eksperimenteer met 
dinge wat karakterontwikkeling tot gevolg het, soos die kweek van omgewingsbewustheid 
(Buell e.a. 2011:418). Hierdie soort bewuswording word by uitstek in JVD verbeeld waar die 
protagonis se omgewingsidentiteit ’n verandering ondergaan. Volgens Dror (2014:9) speel die 
omgewing ’n belangrike rol in die distopiese verhaal wat dikwels ’n vooropgestelde perspektief 
laat tuimel ten einde die jongvolwassene tot omgewingsbewustheid te noop. 

In die artikel verwys ek gerieflikheidshalwe na die twee gekose tekste as (Kraak, bladsy-
nommer) en (Snak, bladsynommer). 

Vir doel van die ondersoek is dit nodig om die twee begrippe omgewing en ekologie binne 
konteks te plaas, daarom gee ek hier ’n kort bespreking van elk. 

Volgens Buell (1995:12) het die betekenis van omgewing oor jare heen verbreed “from 
‘natural’ to include also the urban, the interweave of ‘built’ and ’natural’ dimensions in every 
locale, and the interpenetration of the local with the global”. Danie Schreuder (2002:3) omskryf 
in sy intreerede die begrip omgewing ’n “sosiale konstruksie wat verwys na die interaksie 
tussen sosiale en biofisiese sisteme”. Ook in die gekose tekste is die manier waarop omgewing 
uitgebeeld word, nie net ’n verwysing na die natuurlike omgewing nie, maar ook voorstellings 
van die beboude, ontwikkelde leefomgewing van die mens. Ek stel ondersoek in na die verhou-
ding van die karakters met die natuurlike omgewing, sowel as met tegnologie en tegnologies 
gevorderde omgewings. 

Friederichs het jare gelede reeds ekologie gedefinieer as “the science of living beings as 
members of the whole of nature” (1958:154). Smith (2012:504) wys op die feit dat die beginsels 
van ekologie die samehang van alle dinge behels, insluitend die mens en niemenslike bestaans-
vorme. 

Waar daar in hierdie ondersoek na ekologie verwys word, word dit hoofsaaklik met verwysing 
na die biofisiese en die wetenskap van lewende wesens as dele van die natuur in die geheel 
gedoen. 

2. Navorsingsvrae 

Gepaste vrae tydens die ondersoek is vrae soos: 

1. Wat is die aard/kenmerke van die ekodistopiese jeugverhaal en hoe kan dit geplaas 
word binne die raamwerk van distopiese literatuur? 

2. Hoe pas ekodistopiese jeugverhale binne die raamwerk van die ekokritiek? 
3. Waarom is Kraak en Snak juis goeie voorbeelde van hierdie genre? 
4. Wat is die potensiaal van Kraak en Snak (of ekodistopiese jeugverhale in die algemeen) 

om die tienerleser oor ekologiese kwessies te laat nadink / by die leser ’n ekobewussyn 
te kweek? 

  

3. Kenmerke van ekodistopiese jeugverhale 

3.1 Ekokritiek 

Soos deur Glotfelty in The ecocriticism reader (1996) gedefinieer, behels ekokritiek die 
bestudering van die verhouding tussen literatuur (letterkunde, aanlyn en mediatekste) en  
die fisiese omgewing. Dit verteenwoordig wat Glotfelty ’n aardegesentreerde benadering  
tot literêre studies noem (1996:xviii). 

In Green studies reader (2000) beskryf Coup (2000:4–6) ekokritiek as ’n kritiese en politieke 
ondersoek wat deur ekokritici geloods word terwyl die verteenwoordiging van die natuur, 
landskappe en die mens-niemens-verhouding bestudeer en beskryf word. Ten einde volledig 
ekokrities te wees, behoort die ekokritikus te besin oor die inherente waardes en etiek van 
tekste met betrekking tot die voorstelling van die natuur, en dit behoort verandering in gedrag 
mee te bring, sodat ’n weerstand teen planetêre besoedeling en agteruitgang verseker kan wees 
(Coup 2000:4). 

Volgens Van Heerden (2021:115) veronderstel die ekokritikus dat tekste en narratiewe iets kan 
verklap omtrent die mens se houding jeens en verbondenheid met die niemenslike omgewing, 
en dat die bestudering van die verhouding tussen teks, mens en omgewing vanselfsprekend is. 
’n Ekokritiese benadering streef voorts na ’n ingryping in Westerse denkwyses oor die 
niemenslike en oor objekte. Dit verg dat daar indringende vrae gevra sal word oor die wyses 
waarop die natuur uitgebeeld word en oor die verhouding tussen die retoriese, die literêre, die 
imaginêre en die materiële (Dror 2014:33). Volgens Heise (2006:505) kweek ekokritiek ’n “triple 
allegiance to the scientific study of nature, the scholarly analysis of cultural representations, 
and the political struggle for more sustainable ways of inhabiting the natural world”. 

Waar pas ekodistopiese tekste vir jong lesers dan nou binne die ekokritiek in? Wat jeugletter-
kunde betref, was dit eers in die 1990’s, tydens die bloeitydperk van die ekokritiek as literêre 
teorie, dat ’n ekokritiese lens op kinderletterkunde gerig is (Gaard 2008:11). 

Verskeie probleme het die onderneming van ’n ekokritiese ontleding van kinderletterkunde 
uitgedaag. Eerstens het talle eertydse ekokritici geglo dat ekokritiek slegs op omgewings- of 
ekomimetiese literatuur moes fokus – ’n veld waarin kinder- en jeugletterkunde nie noemens-



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1d1 
 

 252 

waardig verteenwoordig is nie. Garrard (2010:25) meen egter dat die situasie drasties verander 
het sedert 2000 en dat dit tans ’n veelsydiger dissipline is wat ’n omvangryker, multikulturele 
uitkyk verteenwoordig. Dit sluit aan by wat Glotfelty (1996) ’n ekokritiese skuif na ’n oper 
kultuurstudiesfeer noem, en in The ecocriticism reader verwoord sy die idee dat “literary 
studies in an age of environmental crisis” kan help om verligting te bring aan teenswoordige 
omgewingsverval en dat ’n nouer ekokritiese fokus op ekomimetiese skrywe bloot ’n 
dualistiese uitkyk (kultuur/natuur) sal versterk en die binêre bevoordeling van kultuur bo natuur 
sal omkeer (Glotfelty 1996:xv). 

Volgens Lerer (2008:9) is die bestudering van kinderletterkunde “cultural studies, not just in 
that it draws on literary, socio-historical, and economic methods of analysis, but in that it  
may serve as a test case for the syntheses of current cultural criticism”. ’n Gekombineerde 
bestudering van kinderletterkunde en omgewingskritiek bied dus ’n ideale ondersoekgeleent-
heid. Dit is egter interessant dat die enigste toepassing van ekokritiek op kinderliteratuur in 
Wild things: children’s culture and ecocriticism (2004), soos geredigeer deur Sidney I. Dobrin 
en Kenneth B. Kidd (2004:7), aangetref word. In hierdie werk meen Dobrin en Kidd dat kinders, 
veral diegene in stedelike omgewings, ontneem word van ’n ervaring van die natuurlike wêreld. 
Dit is ’n ervaring wat nodig is vir die kind om ’n positiewe houding en ’n begeerte om die 
natuur te bewaar, te ontwikkel. Dror (2014:37) noem dat ’n klein aantal bydraes wel sedertdien 
verskyn het, veral in Afrikaanse (byvoorbeeld Loubser 2017) en Antarktiese letterkunde.  
In Loubser (2017) noem ek voorts dat daar sedert 2012 meer navorsing verskyn het wat  
die utopiese en distopiese neiging in letterkunde vir jongvolwassenes deur ’n ekokritiese lens 
beskou. 

Indien letterkunde vir kinders en jongvolwassenes ’n uitdrukking is van die bestaande werklik-
heid en van kulturele opvattings, dan is die doel daarvan om die realiteit bloot te lê en om die 
mens se houding teenoor die natuurlike omgewing te omvorm (Oppermann 2008:112). In die 
lig van voortslepende omgewingskrisisse is dit belangrik om te verstaan hoe jeugletterkunde 
die jongeling kan vorm en hoe dit sy/haar verhouding met die natuurwêreld kan beïnvloed.  
Dit is ’n belangrike stap in die rigting van ’n verstaan van die kulturele boodskappe wat deur 
hierdie tipe letterkunde aan jong lesers oorgedra word. 

Volgens Killingsworth en Palmer (2000:190) het JVD sy oorsprong in die apokalips. Die doel 
van die apokaliptiese jeugverhaal is om die jong leser te verseker dat dit nie te laat is om 
standpunt in te neem en om verandering in optrede en denke te bewerkstellig nie. Apokaliptiese 
tekste is nie blote waarskuwings oor die toekoms nie; dit is ook verhale wat daarop gemik is 
om die mens se huidige keuses te lei. 

Garrard (2008:94) meen dat die apokaliptiese vertelling ’n weerspieëling is van die literêre 
distopie, “where even the most egalitarian utopia must eventually revert to conflict and 
competition for scarce resources and therefore, fall into dystopia”. 

Die doelstelling van die apokaliptiese verhaal is om te lei, om gerus te stel en om die leser mee 
te deel dat dit nie te laat is vir optrede nie en dat verandering en nuwe maniere van dink 
moontlik is. Volgens Dror (2014:35) bied apokaliptiese verhale nie net ’n waarskuwing oor die 
toekoms nie. Die boodskap wat hierdie fiksietekste bring, is dat die menslike wese waarskynlik 
sal oorleef al sal die wêreld en “beskawing” soos wat ons dit ken, nie noodwendig bly 
voortbestaan nie. 

Garrard (2008:93) beweer ook dat verskeie invloedryke skrywers die metafoor van die 
apokalips juis aanwend as ’n vorm van aktivisme. In apokaliptiese tekste, byvoorbeeld Silent 
spring (Carson 1962), kan rampspoed nie afgeweer word nie, aangesien die bedreiging te  
groot en onomkeerbaar is, maar die boodskap daarin opgesluit is dat onmiddellike optrede  
die skade kan verminder. 

3.2 Distopie 

Volgens Setyorini (2016:101) is die woord distopie afgelei van dys- en topos en beteken dit 
letterlik “slegte plek”; en een van die vernaamste bemoeienisse van distopiese fiksie is die 
bedreiging van omgewingsverval en natuurrampe veroorsaak deur dinge soos aardverwarming, 
verhoogde seevlakke, storms, droogtes, aardbewings en dies meer (Basu e.a. 2013:3). 

’n Distopiese teks bied ’n beskrywing van ’n gemeenskap waarin die ideale vir verbetering 
tragies skeefgeloop het. Voorts is die omgewing van die distopie ’n entiteit op sigself en  
speel dit ’n rol in die jong protagonis(te) se ontwikkeling (Basu e.a. 2013:6). Dikwels is daar 
’n bevoorregte verhouding tussen die jong protagonis, die utopie en die omgewing, waarin 
jeugdigheid hoop verteenwoordig, waar dit onbedorwe en onskuldig is en/of onveranderd deur 
die gemeenskap gelaat is. 

Distopiese fiksie het in die 20ste eeu as ’n onderafdeling van utopiese letterkunde ontwikkel. 
Volgens Visagie (2009:55) bestaan daar nie ’n “reglynige opposisie tussen utopiese en distopiese 
letterkunde nie, aangesien die twee literatuurvorme eerder in ’n kontinuum binne dieselfde 
paradigma voorkom”. In Kraak en Snak is daar tekens van hierdie kontinuum waarna Visagie 
verwys. Binne die realiteit van distopiese verval en verskrikking bly die voortdurende soeke 
van die karakters na ’n droombestaan daar. 

Volgens Koen (2017:102) lewer die distopiese roman indirek kommentaar op belangrike 
sosiopolitieke gebeure. Dit kan kwessies soos onderdrukking, ongeregtigheid en ongelykheid 
insluit. Dror (2014:14) meen distopiese fiksie bied ’n produktiewe ruimte van waar kulturele 
vrese en gevare aangespreek kan word, sowel as ’n geleentheid om oor die utopiese ideaal te 
besin. 

Visagie (2009:56) beskou ’n distopiese teks as ’n poging deur die skrywer “om die eietydse 
leser die samelewing wat in die teks beskryf word, te laat sien as aansienlik erger of slegter  
as die samelewing waarin die leser leef”. Dit terwyl utopiese tekste “alternatiewe tot die 
samelewing skets wat veel beter en gelukkiger voorkom as die leser se leefwêreld”. Barendse 
(2013a:235) beaam Visagie (2009) se definisie van ’n literêre distopie as “die beskrywing van 
’n niebestaande samelewing waar die skrywer se intensie is dat die eietydse leser dit as veel 
slegter as die werklike huidige samelewing sal beskou”. 

In ’n LitNet-resensie beskryf Elzette Steenkamp Kraak as “’n toekomsfantasie wat veral  
by jongvolwasse lesers aanklank sal vind” (Steenkamp 2019). Kraak en Snak kan voorts as 
distopiese tekste geïdentifiseer word, aangesien hierdie verhale in ’n “niebestaande samelewing” 
afspeel en kommentaar lewer op die rigting waarin menslike “beskawing” neig. Die tekste 
verteenwoordig ’n blootlegging van diepgewortelde vrese oor die toekoms en die voorstelling 
van vreesaanjaende, verbeelde toekomstige landskappe. 

3.3 Utopie 

In ’n ondersoek na distopiese fiksie is dit nodig om kortliks ook na utopie te verwys. Inleidend 
tot hulle werk oor utopiese en distopiese letterkunde vir jong lesers verwys die redakteurs Hintz 
en Ostry (2003:3) na Sargent (1994:4) se beskrywing van utopie as ’n toestand van “social 
dreaming”. Hierop brei Dror (2014:26) uit en noem utopie ’n fantasie en ’n soort vergoeding 
vir die ontneming van die werklikheid. 

Op haar beurt wys Barendse (2013a:52), in ’n ondersoek na distopiese tekste vir volwassenes 
daarop dat die woord utopia oorspronklik deur die Engelse skrywer Thomas More gemunt  
is as titel vir sy werk Utopia (1516). In sy ontleding van die distopiese roman Stof deur  
Alettie van den Heever verduidelik Van Heerden (2021:93) die herkoms van die woord utopie 
soos volg: 

Utopie is óf ’n samestelling van die Griekse stamme ou (“geen”) en topos (“plek”) óf 
’n samestelling van eu (“gelukkige”) en topos en daar word aangeneem dat More met 
opset ’n dubbelsinnige woord geskep het. Die woord utopie sou gevolglik “geen-plek” 
of “gelukkige plek” kon impliseer. 

Van Heerden (2021:93) verwys voorts na Sargent se verstaan dat die utopie nie noodwendig 
net as ’n “goeie plek” gedefinieer kan word nie; dat Sargent eerder ’n utopie beskou het  
as enige niebestaande samelewing wat as beter óf slegter as die huidige werklikheid deur  
die eietydse leser ervaar sal word. Hy reserveer die term eutopie vir die uitbeelding van ’n 
positiewe verbeeldingswêreld en die term distopie vir die uitbeelding van ’n negatiewe een. 

In Kraak en Snak word die aanvanklike onbevange bestaan in die koepelstad idillies en utopies 
uitgebeeld, maar die titels van die tekste is reeds ’n vooruitwysing na die illusie hierin vervat. 
In die inleiding tot Utopian and dystopian writing for children and young adults beskryf Hintz 
en Ostry (2003:9) die idille van ’n utopie as die soort bestaan waarin burgerlikes veilig, 
gelukkig en betrokke saam sal kan woon. In hierdie strewe word daar egter ’n distopie  
geskep, want daar is geen keuse of onafhanklikheid nie. Totalitêre regeringstelsels verdra geen 
oortredings of afwykings van die patroon wat op die gemeenskap afgedwing word nie. Dit 
kweek dus ’n onveranderde gemeenskap van waar ’n distopie verrys en die agtergrond skep 
waarteen distopiese tekste afspeel. 

Volgens Hintz en Ostry (2003:9) word utopieë meer geredelik in kinderletterkunde aangetref, 
terwyl distopieë meer in jongvolwassene-letterkunde voorgestel word: “It [utopia] reflects  
the way in which young children are rarely depicted to themselves as suffering, especially 
collectively. Furthermore, adolescence frequently entails traumatic social and personal 
awakening” (Hintz en Ostry 2003:9). 

Utopiese letterkunde moedig jongmense aan om gemeenskappe met ’n kritiese oog te beskou. 
Die jongvolwassenes herken die foute en tekortkominge van hulle gemeenskappe en kom in 
opstand daarteen. 

3.4 Tegnologie 

Binne die distopiese jeugroman verteenwoordig tegnologie die donkerste vrese en/of die 
helderste hoop. In mensehande kan tegnologie egter oor ’n vernietigende mag beskik (Hintz  

en Ostry 2003:11). Binne die konteks van die distopiese verhaal vind die leser dikwels ’n  
vrees vir afhanklikheid van tegnologie by die karakters, terwyl daar terselfdertyd ’n soort 
bewondering vir die moontlikhede van tegnologiese vooruitgang posvat. Tegnologie in mense-
hande kan as ’n potensiële bedreiging beskou word. Buell (2005:57) noem dit ’n “techno-
menace”, maar dit word ook dikwels in die tekste as ’n uitkoms en ’n reddingsboei vanuit 
lewensbedreigende situasies voorgestel. Volgens Hintz en Ostry (2003:11) word die uitwerking 
van tegnologie dikwels in distopiese tekste vir kinders en jongvolwassenes as vreesaanjaend 
voorgestel. Tog word die hoop en moontlikhede wat tegnologie kan bring, terselfdertyd 
beklemtoon. 

Tydens die ontleding van die tweeluik sal daar in meer diepte na die rol van tegnologie in 
distopiese jeugromans verwys word. 

  

4. Kraak en Snak: ’n opsomming van verhaalgebeure ter agtergrond  

Dit is die jaar 2315. Wat eens Afrika was, heet nou Chinafrika en aan die suidpunt daarvan, 
aan die voet van Leeukop, lê die stad ||Hui !Gaeb (eens Kaapstad) met sy dyke, gondels en 
gragte. ’n Virtuele klimaatkoepel (ontwerp en beplan deur ’n groep uitverkore wetenskaplikes) 
beskerm die stad teen ’n giftige see en gevaar vanuit die onbekende daar buite. Klimaats-
verandering het die omgewing rondom die stad in ’n semiwoestyn omvorm. Enige kontak met 
die buitewêreld, met gekloonde mense in “perfekte manlike of vroulike vorm” (Kraak, 21) uit 
Lug-Eurasië met sy “alien kolonies” (Kraak, 22) of die ondergrondse wesens van Subsider-
Amerika, is verbode. Handel met die res van Chinafrika word “streng gekontroleer” (Kraak, 21). 

Die koepelstad is ’n tegnologiese wonderwêreld met dinge soos lugskepe, geprogrammeerde 
vulliswurms, retinaskandering as identifikasieproses, polsers en skyngramme. Die stad is ’n 
“oase in die ruwe Chinafrika en ’n baken van vooruitgang in die onstuimige 24ste eeu” (Kraak, 
agterplat) met straatname soos Lieflingstraat (Kraak, 26), wat sterk aan die utopiese idille sou 
kon herinner. Die “geweldlose stad” (Kraak, 22) is ’n veilige hawe teen ekologiese gevare en 
is ver verwyderd van die “bose invloede van buite” (Kraak, 26). Dit is dan ook die skynbeeld 
wat die owerhede (die beherende stadsraad met amptenare soos raadslid-prediker Lohengrin) 
graag wil bly voorhou. 

Die verhaal word hoofsaaklik vanuit die perspektief van die sestienjarige Kara vertel en haar 
nabye vriende is Amber en Kaleb. Hulle woon in ’n kinderhuis, aangesien hulle ouers in ’n 
hospitaal versorg word waar hulle in ’n onverklaarbare diep slaap verkeer. Daar is ook Mohlomi, 
net so oud soos hulle, maar ’n leier in die kinderhuis, vir wie hulle versigtig is, en Shivani, die 
meisie wat haar maats aanspoor om te “begin wonder” oor “kortsigtige” en “onnosel” besluite 
van die verlede (Kraak, 38). Die kinders is in ’n skool waar hulle kurrikulum uit leerareas soos 
Chinees, Koepelinstandhouding, Genetiese Ingenieurswese, Kernfisika, Omgewingsetiek, 
Mikrobiologie en Sielkunde bestaan. Daar is ’n skoolpark rondom die skool, ruig en groen  
en met fonteintjies ontsoute seewater, en die tuinopsigter beskou dit as die enigste park wat oor 
is in Chinafrika, want “droogte kleur die vasteland in skakerings van dorheid” (Kraak, 43).  
Die opsigter se kleinseun, Shaka, se ouers was ook in die droomhospitaal, maar hulle het 
geheimsinnig verdwyn. Shaka is nie saam met Kara en haar vriende op skool nie. Hy doen 
selfstudie met behulp van sy rekenaargids en hy beplan ’n ontsnapping per boot deur die koepel 
se gragpoort. Karla se vertelperspektief word sporadies afgewissel met dié van Shaka. Dan is 

daar ook die nuwe meisie in hulle skool, die geheimsinnige Vega met die katoë. Sy is in 
werklikheid ’n Andromediaan met haar eie agenda. 

Gerugte dat die koepel begin kraak, skyn waar te wees vanweë die voorkoms van talle aard-
bewings, en dit bring onrus en bevraagtekening van die motiewe van die stadsraad mee. Kara 
en haar vriende soek antwoorde op hulle talle vrae en onsekerhede. 

Vroeg in die verhaal maak die oeroue en wyse Sophia haar opwagting. Sy straal ’n verstommende 
kalmte uit wat die kinders fassineer. Hulle is nie seker of hulle haar kan vertrou nie, maar sy 
verseker hulle dat sy hulle kan help en dat hulle baanbrekers (Kraak, 52) en uitverkorenes is. 
Sophia reël ’n geheime ontmoeting met die vriende in ’n ondergrondse grotsaal om hulle in te 
lig oor hul opdrag as “graalsoekers” en “ontdekkingsreisigers” (Kraak, 63). 

Sophia bring hoop, maar ook vrees, want haar voorspelling beteken die einde van die utopiese 
koepelstad. Volgens Sophia gaan die stad sigself vernietig, daarom moet die vriende soveel 
moontlik kinders uit die kinderhuis neem en na die noorde vlug. Die opdrag is vir die tieners 
ondenkbaar, want hulle is geleer dat die atmosfeer buite die koepel giftig is en dat die tempera-
tuur daarbuite onhoudbaar is. Sophia se instruksies is dat die groep vir Amber moet volg, deur 
die dorre, onbekende Chinafrika na Egipte. 

Steenkamp (2018) wys daarop dat Kraak ook ’n reisverhaal is: “Vir veral die hoofkarakter, 
Kara, is die reis deur die distopiese Afrika-landskap ook ’n reis na binne. Soos die tog haar al 
hoe verder van die veiligheid van ||Hui !Gaeb se koepel neem, moet Kara gewigtige kwessies 
soos die verlies van ’n ouer en onbeantwoorde eerste liefde konfronteer.” 

Twee jaar later, in die opvolgwerk, Snak (2018), bevind die jong reisigers hulle in verskillende 
situasies en plekke in Chinafrika. Die verhaalgebeure word vanuit die verskillende karakters 
se perspektiewe vertel. Kara word wakker in ’n Andromedia-wentelstasie waar daar via gedagte-
uitruiling gekommunikeer word. Die onsterflike, buiteruimtelike wese Orpheus, die “mooiste 
man in die heelal” (Snak, 109), het haar van ’n sfinks gered en sy is heimlik verlief op Orpheus. 
Orpheus het ’n obsessie met die menslike spesie en sy bedoelings is duister. Al ly Kara aan 
gedeeltelike geheueverlies, begin sy geleidelik onthou en raak dit al moeiliker vir haar om haar 
gedagtes weg te steek vir die bewoners van die ruimtestasie. 

Deurgaans is daar die element van onwerklikheid, van drome en illusies in die tekste. Orpheus, 
met sy pers oë “met hul belofte van sterrestelsels en kennis van wêrelde waarvan mense net 
kan droom” (Snak, 51) begogel Kara. Aanvanklik beskou sy hom as ’n soort held, maar sy 
bedoelings kom onder verdenking. Sy vermoë om te kalmeer en te sus word in sy benaming 
vervat en sy uitwerking op Kara word verwoord in: “Orpheus praat altyd met my. Hy weet 
seker watter effek sy donker, strelende stem op my het. Al die kompleksiteit en die volheid van 
’n simfonie-orkes in een stem ...” (Snak, 51). 

Kara word deur Lethe, een van die bewoners van die ruimtestasie waar sy haar bevind, 
gewaarsku: “Orpheus nie jou vriend” en “wees versigtig” (Snak, 43). Die droombeeldidee, die 
suggestie van onwerklikheid en van skyn, is in die eerste bladsye van die tekste teenwoordig 
in woorde en teksgedeeltes soos: “speelgoedgrootte”, “verdwyn”, “onbekends”, “skynsel”, 
“onbekende ding” (Kraak, 7), asook in “verbeel” (Kraak, 11), “slaapwandelaar”, “nagrok”, 
“aangesweef” en “Soos ’n fluistering, ’n vibrasie, kom sy by ons sit. […] Haar oë is wasig, 

asof sy regtig nog slaap of droom” (Kraak, 12). Dan is daar die verwysing na “skyngramme” 
(Kraak, 23) en die slapende ouers in die “droomhospitaal” (Kraak, 44). 

Kaleb en Mohlomi word herenig en al was hulle nie voorheen goeie vriende nie, is hulle bly 
om mekaar te sien. Saam reis die twee deur die vasteland en beleef hulle talle avonture, gevare 
en vreugdes. Mohlomi dink Kara is dood. Sy het met haar swewer geval en haar rug gebreek 
en hy reken hy moes haar beter beskerm het. Ook Kaleb voel skuldig en aandadig. 

Om terug by die Kangogrotte uit te kom oortuig Kaleb en Mohlomi die onvoorspelbare wese 
van Lug-Eurasië, Ya-ya met die bedwelmde oë, om hulle terug te neem Kangogrotte toe, maar 
sy laai hulle by ’n botbeheerde Chinafrika-werkerskamp af, waar die seuns aan skrikwekkende 
praktyke teenoor mens en dier blootgestel word. Intussen het Amber, soos die ouers, aan die 
slaap geraak. Mohlomi het nog die stervormige voorwerp wat hulle by die sfinks gekry het en 
hulle wonder wat die doel van die item is en wat hulle daarmee moet maak. Sal dit gebruik kan 
word om die slapende ouers wakker te maak? Kara vind uit dat van die ouers saam met haar 
op die Andromeda-stasie is, maar nie haar ma nie. Sy besef dat sy moet terugkeer Aarde toe 
om saam met haar vriende die raaisels op te los. 

Amber en Shivani wag by die Kangogrotte, waar hulle by ’n jagtersvolk (waarskynlik nasate 
van die Boesmans) bly. Kaleb beland in die sonstad Aksum, waar hy verlei word in ’n skyn-
bestaan. Toe Kaleb en Mohlomi weer met Amber herenig word, verseker sy hulle dat sy 
aanvoel dat Kara steeds leef. 

Na sy vlug uit die koepelstad bevind Shaka hom op ’n verlate eiland, waar hy probeer oorleef. 
Hy ontmoet vir Shea, die vlees (iets tussen ’n vis en ’n mens met skerp haaitandjies), maar 
uiteindelik kom Kara se ma hom tot redding. 

Die tieners word gekonfronteer deur tergende vrae: Wat beteken die magiese sterklip wat Kara 
en Mohlomi by die Isisbeeld gevind het? Is dít die sleutel wat die slapende ouers sal wakker 
maak? Soos Kraak, is ook Snak ’n verhaal van uitdagings, geloof, hoop en jong, ontwakende 
liefde. 

Die tweeluik kan as ekodistopiese jeugfiksie beskou word wat die verhouding tussen die mens 
en die natuur uitbeeld. “Die [verhale] ondersoek onder meer die langtermyneffek van klimaats-
verandering en ander ekologiese rampe, asook interessante aspekte van beide menslike en 
niemenslike evolusie” (Steenkamp 2018). 

Ter verduideliking van die voorkoms van onbekende woorde in die tekste, moet ek meld dat 
Meiring se tweeluik heelwat nuutskeppinge bevat wat aanvanklik vreemd en verwarrend mag 
voorkom. Die benaming ||Hui !Gaeb is byvoorbeeld so ’n nuutskepping deur die skrywer, 
waarskynlik geskoei op die Khoisan-naam vir Kaapstad (die omgewing waar hierdie eerste 
mense gewoon het). Met hierdie woord, ||Hui !Gaeb, wat reeds op bladsy 12 in Kraak voorkom, 
verwys die skrywer na die inheemse, eerste inwoners van die omgewing waar Kaapstad tans 
geleë is. Die deurgaanse teenwoordigheid van die Boesmangegewe is waarskynlik ’n terug-
verwysing na die utopiese verhouding tussen die mens en die natuur. Die Boesmangegewe 
(soos die mitiese) in die tweeluik is ’n moontlike toekomstige onderwerp vir ondersoek wat 
nie in die bestek van hierdie artikel gedek kan word nie. 

Uiteindelik is daar, teen die einde van Snak, tekens van hoop en van ’n terugkeer na ’n utopiese 
toestand te bespeur in teksgedeeltes soos “Die miswolkie rondom die gat in Leeukop dans 
speels rondom die oorblyfsels van die ou kop, saggies, sonder gemeenheid of venyn” (Snak, 
331) en “Strome wesens loop in vreugde en euforie af tot by die stadsplein vir die eerste 
Mangalisofees van ||Hui !Gaeb. Daar dans hulle tot die son opkom en tot daarna” (Snak, 334). 

Kraak en Snak is distopiese letterkundige tekste met utopiese eienskappe wat dui op ’n strewe 
na die ideale samelewing. 

  

5. ’n Ontleding van Kraak en Snak as distopiese tekste vir die jeug 

Jongvolwassene-werke is literatuur vir tieners tussen die ouderdomme van ongeveer twaalf en 
agtien jaar. Soos reeds verduidelik, is die tweeluik Kraak en Snak op hierdie groep gerig. 

Seppänen (2017:17) noem in ’n ondersoek na JVD-tekste dat hierdie genre gemeenskappe  
as gebrekkig voorstel en dat die samelewing in hierdie tekste gekritiseer word; dat hierdie  
tipe fiksie ongeregtigheid en onderdrukking binne gemeenskappe blootlê. Die onderdrukking  
kom gewoonlik van ’n bevoorregte, elitegroep wat oorheers en ondermyn en wat die res van 
die gemeenskap geleidelik aan hulle mag onderwerp. In ’n resensie-essay oor Fanie Viljoen  
se Offers vir die vlieë (2020) beweer Kruger (2020) dat jeugletterkunde vir die tienerleser 
“kompensasie vir die gebreke en onvolkomenheid van die werklikheid waarin hy leef” bied. 
Ek is dit met Kruger eens, aangesien JVD-tekste juis gebreke binne die huidige samelewing 
belig sodat hierdie lesers nuut na die heersende omstandighede waarin hulle hul bevind,  
kan kyk. 

Kritiek op die samelewing in die skyn-utopie, ||Hui !Gaeb, manifesteer in teksgedeeltes wat  
die algemene gevoel van “knaende hartseer” (Kraak, 14) by die kinders in die koepelstad 
verwoord. Reeds in die openingsin van hoofstuk 1 (Kraak, 11) word melding gemaak van  
’n kinderhuis en van oppassers, wat impliseer dat ouers afwesig is en dat hierdie nie ’n 
samelewing van gelukkige gesinne is nie. Daar is sprake van ’n “sop-depot” (Kraak, 16) wat 
op afhanklikheid van versorging dui. Die tieners raak al meer bewus van hulle en ander 
inwoners van die koepelstad se gebrek aan persoonlike vryheid en reg op eie denke. Veral die 
kinderhuiskinders word aan voortdurende agtervolging en spioenasie onderwerp, daarom is 
hulle angstig as hulle rondsluip op plekke waar hulle nie veronderstel is om te wees nie. Een 
so ’n geleentheid is wanneer die vriende na die onwettige, ondergrondse mark op pad is en 
waar hulle van die “stad se elektroniese oë” moet skuil (Kraak, 19) sodat hulle nie uitgevang 
word nie. Tog word hulle voortdurend deur die owerhede verseker dat hulle hul in ’n 
“geweldlose stad” bevind (Kraak, 22), een waar die simfonieorkes in die kunsgebou bly speel 
terwyl die aarde onder hulle rammel. Die stadsraad glo dat hulle die wetenskap van ’n idilliese, 
harmonieuse voortbestaan bemeester het, soos geïllustreer in die woorde van raadslid 
Lohengrin: “Luister! Dis die feit dat ons nog bly glo in ons wetenskap, in ons liefde vir die 
aarde, in ons skoon en vrugbare stad, wat maak dat ons veilig is!” (Kraak, 27). Dit is ’n 
omgewing waar “die Suiderkruis […] gerusstellend op die horison skitter” (Kraak, 28) en waar 
jy met die druk van ’n knoppie jou ete van “bessies en neute” kan laat uitgly (Kraak, 32). In 
||Hui !Gaeb word daar gelewe volgens die filosofie van “terug na die natuur” (Kraak, 40), na 
die tyd voor die “laaste groot wêreldnatuurramp”. Solank al die inwoners van die stad maak 
soos wat aan hulle voorgeskryf word, sal alles wel wees. 

Die elitegroep waarna Seppänen (2017:17) verwys, word dus ook in Kraak en Snak aangetref. 
Daar is die beherende stadsraad en ander instansies soos die “Kerk van die Wetenskap” (Kraak, 
27) wat die inwoners van die stad aan streng regulasies onderwerp. Dan is daar ook die 
owerhede van die kinderhuis, verteenwoordig deur leiers soos die aanvanklik “vyandige” 
Mohlomi (Kraak, 29), wat voortdurend op die loer lê en wat ’n oortreder van kinderhuiswette 
“yskoud” van pure skrik kan laat. Die jongmense word beheer en hulle weet dit, soos duidelik 
word uit teksgedeeltes soos: 

Hulle span georganiseerde speletjies en sport in dat ons van ons natuurlike aggressie 
ontslae kan raak. En wanneer puberteit intree, is daar pille wat ons in toom hou. Ons kan 
nie bekostig om deur liggaamsdrange beheer te word nie, sê die stadsraad. (Kraak, 51) 

Die jongvolwassenes in die verhale besef dat die beherende stadsraad verraderlik en manipu-
lerend is: “Meer ontstellend is dat hulle [die stadsraad] vir ons lieg …” (Kraak, 37) en dat dit 
nodig word om hierdie elitegroep te bevraagteken: “Dalk moet ons begin wonder” (Kraak, 38). 
Kara en haar vriende het soveel onbeantwoorde vrae, soos hoekom die volwassenes (hulle 
ouers) in ’n soort katatoniese slaaptoestand verkeer en in ’n “droomhospitaal” gehuisves word. 
Daar is vrae oor die buitewêreld, wat aan hulle voorgehou word as toksies en vernietigend, 
terwyl voortdurende aardbewings dreig om die koepelstruktuur oor die sogenaamd veilige stad 
te vernietig. Verhaalgebeure soos hierdie beskik oor die potensiaal om lesers oor hulle eie, 
werklike bestaansfeer te laat wonder. 

Die herbenoeming van Afrika na Chinafrika (Kraak, 6) kan geïdentifiseer word as ’n sinspeling 
op indringing en oorname deur ’n uitheemse, Oosterse kultuur in Afrika. ’n Nuwe hiërargiese 
magsdinamiek word blootgelê, wat sinspeel op die ongelykheid tussen volwassenes en kinders. 

Die doel van die virtuele koepel oor ||Hui !Gaeb is om alles wat sinteties, onnatuurlik en gevaar-
lik is, uit te hou. In hierdie stad sou dinge soos kontaklense en haarkleurmiddels byvoorbeeld 
nie meer toegelaat word nie (Kraak, 12). Daar word nie gejag nie en geen diere word dood-
gemaak vir die pot nie. Alles is “natuurlike, organiese produkte – klere van pynappelvesel, 
rosig gekleur met kokosneutdop, bamboesgras of syrokke en hennepsandale, bokmelk, 
insekbiltong, ongekleurde kaas, bokmelkbotter [...]” (Kraak, 21). Tog is daar die paradoks:  
Ten spyte van die “feit” dat die stad “skoon en vrugbaar is” weens die “liefde vir die aarde” 
(Kraak, 27), maak die stadsraad staat op tegnologie vir oorlewing. Oral is die tekens van 
ekologiese verval duidelik. Daar is geen natuurlike omgewing meer nie; wilde diere en voëls, 
varswaterbronne en natuurlike plantegroei is nêrens in die stad te vinde nie. Die lug is 
kunsmatig: “[D]is ’n koepeloggend soos enige ander, droog en dynserig en dieselfde” (Kraak, 
32). Omgewingsagteruitgang is toegelaat – iets wat die leser dalk net kan laat wonder oor die 
hele kwessie van omgewingsverval. 

Reeds van die begin af, selfs in die titels van die tweeluik, lê beskuldiging opgesluit. Die woord 
“kraak” dui op ’n dreigende ineenstorting, op iets wat besig is om tot niet te gaan; iets wat nooit 
goed genoeg was nie, terwyl “snak” die daaropvolgende wanhopige soeke na vars lug, na asem 
en gevolglik na lewe suggereer. Die koepel sou uiteindelik herken word as ’n illusie en ’n 
mislukking om die inwoners veilig te hou. 

Volgens Koen (2017:112) dra die tema van verlies by tot die distopiese elemente in ’n roman, 
en dwarsdeur hierdie tweeluik word daar na hierdie verlies en agteruitgang verwys en kan 
teksgedeeltes geïdentifiseer word, soos “uitgesterfde voëls” (Kraak, 11); die reuke “muf en 

modder … en iets sinteties” (Kraak, 19), waar modder iets natuurlik impliseer, maar immer 
gepaardgaan met die mensgemaakte (sinteties); daar is “kernlig” en “gekloonde mense wie se 
liggame ’n perfekte manlike of vroulike vorm” het (Kraak, 21). Voorts is daar die teksgedeeltes 
“Jare gelede was die hele streek rondom ||Hui !Gaeb groen en geil. Toe het die klimaat verander 
en alles het semiwoestyn geword” (Kraak, 32). Dit alles is die skuld van die mens, wat “ons 
voorouers soos kluite laat lyk” (Kraak, 37), omdat hulle nie hierdie verval kon sien kom nie. 
Daar is sprake van ’n “laaste groot wêreldnatuurramp” (Kraak, 40) wat nie afgeweer kon word 
nie, terwyl “droogte die vasteland kleur in skakerings van dorheid” (Kraak, 43). Hierdie kritiek 
op die samelewing word deurgaans in die tekste aangetref. 

Die koepelstad in Kraak bied aanvanklik ’n veilige hawe vir ’n geslote en strengbewaakte 
gemeenskap, waarin die protagonis en haar newekarakters dikwels soos buitestanders voel, en 
algaande bevraagteken hulle die waardes van die utopiese gemeenskap. Die uitermatige beheer 
oor die burgers van die koepelstad kom onder al groter verdenking, en die voortdurende dophou 
en spioenasie op veral die jeug verteenwoordig beheer en volwasse toesig oor die jong 
protagonis(te). 

In JVD kom ’n jongeling, of jongelinge (die dapper protagonis(te)) teenoor volwassenes te 
staan en dit gee aan jongmense die kans om teen die bestaande sisteem te draai. Hierdie hoof-
karakters beskik gewoonlik oor die vermoë tot optrede en weier om tou op te gooi in hulle 
soeke na geregtigheid en ’n beter bestel (Seppänen 2017:17). 

In Kraak en Snak is Kara en haar vriende verteenwoordigend van hierdie jong heldefigure. 
Telkens is daar aanduidings in die tekste van optrede deur die jeug, van ’n besef dat hulle as 
redders en agente vir verandering sal moet optree. Dit word aangetref in ’n teksgedeelte soos: 

Amber kyk na my soos sy gisteraand na my en Kaleb gekyk het toe sy gevra het of  
ons bang is. Dit voel vir my verskriklik belangrik dat sy moet dink ek is dapper. 
“Hoe weet jy wat jy moet doen – dat dit die regte ding is? Sê Sophia dit vir jou?” 
“Daar’s iets in my wat my net laat weet wat om te doen, Kara – soms verduidelik  
Sophia dit vir my.” (Kraak, 34) 

Die dringende behoefte aan optrede word duidelik: “Dit gaan oor die voortbestaan van die 
mens soos wat hy bedoel was om voort te bestaan binne sy optimale potensiaal” (Kraak, 63). 

Dit word duidelik hoekom die kinders in die kinderhuis deur Sophia gekies word om tot die 
redding van die mensdom te kom: “[G]eneties en andersins het julle al die potensiaal” (Kraak, 
63), en die opdrag aan hierdie jongelinge is: “Julle moet soveel moontlik van die kinderhuis-
kinders saam met julle neem en na die noorde trek” (Kraak, 63). Om hulle doel te bereik, sal 
hulle gereed moet wees. Hulle kry die opdrag om hulle vrese te oorwin (Kraak, 64) en om  
op hulle reis antwoorde te gaan vind (Kraak, 66). Hulle moet die “veilige stad” verlaat; die  
stad waar niks fout is “behalwe vryheid en [dat] die helfte van ons ouers aan die slaap [is] nie” 
(Kraak, 79). 

Die jeug beskik oor die vermoë om met nuwe oë na dinge te kyk en om kritiese denke toe te 
pas. Hulle kan dus op alternatiewe wyses (aanvullend tot dié van volwassenes dalk) verandering 
bewerkstellig. Basu e.a. (2013:2) meen dat JVD ’n gevoel van hoop bied, soos wat die subgenre 
van moderne kritiese distopie (vir volwassenes) dit reeds doen. JVD hoef dus beslis nie as ’n 

verdringing van die volwassene-genretipe beskou te word nie, maar eerder as ’n bevestiging 
van die voorkoms van dié verhaaltipe ook in jeugletterkunde. 

Volgens Garrard (2004:107) in sy skrywe oor die apokalips kan dit aangevoer word dat die 
wêreld nie noodwendig op die punt staan om te vergaan nie. In distopiese fiksie is daar ’n 
geleidelike bewuswording daarvan dat menslike wesens – dus ook die huidige jeug – net soos 
die omgewing, waarskynlik sal oorleef, selfs al kry ons sogenaamde beskawing dit nie reg om 
voort te bestaan nie. 

Distopiese fiksie wil lesers skok, sodat hulle kan besef hoe dringend radikale herbesinning 
nodig is oor die mens se huidige ingesteldheid, oor politieke en sosiale organisasie, oor die 
menslike natuur as sodanig. Soos wat Sigler (1994:148) jare gelede reeds beweer het, is dit 
dringender as ooit vir ’n alternatiewe ingesteldheid teenoor die niemenslike wêreld. 

Die fokus van distopiese jeugfiksie in sy geheel is die optrede van mense, en dit lewer kommen-
taar op ’n groeiende afhanklikheid van tegnologie. Daar word klem gelê op omgewings-
kwessies soos klimaatsverandering, spesie-uitwissing, die natuurlike wil om te oorleef by die 
mens. Dit verteenwoordig ’n strewe wat ook by die omgewing bestaan. Die mens kan nie 
oorleef sonder die aarde nie. Dit is die boodskap wat hierdie genre bring. Dit lewer kommentaar 
op kwessies soos ’n groter wordende afhanklikheid van tegnologie, op genetiese modifikasie 
en op verbruikersmentaliteit. Dit bring die massiewe omgewingsimpak wat hierdie lewenswyse 
veroorsaak onder die aandag van die leser (Dror 2014:8). Hierdie vermoë van fiksietekste  
om kommentaar te lewer op omgewingskwessies, en om terselfdertyd die leser uit te daag  
tot vernuwende denke, is ’n bevestiging van die oorredingskrag en potensiaal van JVD in 
ekobewusmaking. Die oorheersende omgewingspanning wat in hierdie tekste aangespreek 
word, is menslike oorlewing in die aangesig van klimaatsverandering en hoe hierdie kwessie 
nie net die landskap van die planeet mag verander nie, maar ook die landskap van menswees. 

Kraak en Snak is ideale tekste vir my huidige studie, omdat die verhaal binne ’n oorheersend 
distopiese omgewing gesitueer is. Distopiese tekste is veronderstel om die verhouding tussen 
’n jong protagonis en die omgewing uit te beeld. Daar moet dus genoegsame verteenwoordiging 
van die omgewing in die teks wees en dit moet herkenbaar wees as ’n beduidende invloed  
op die verhaalgebeure en die karakters in die verhaal. Voorts het ek gesoek na tekste waarin 
tegnologie ’n rol speel in die skep van die distopie, asook waar die protagonis(te) in wissel-
werking met tegnologie tree. 

5.1 Jong redders en veranderingsagente 

JVD skep die ideale milieu waarbinne verandering noodsaaklik is en daarom bied dit ’n 
teelaarde vir redders. Dis chaos in die koepelstad. Mense is verward en bang, want hulle 
bekende ruimte word bedreig: “[D]ie hoeveelste aardbewing in ’n week” (Kraak, 11) is gevoel, 
die strate is vol “bang mense”, “dis ’n stormloop” en “geboue het inmekaargeval” (Kraak, 26). 
Kara en haar medekarakters ervaar gemengde gevoelens oor die situasie waarin hulle hul 
bevind. Die stad waarin hulle veilig moes voel, se voortbestaan word bedreig ten spyte van die 
versekering deur volwassenes, op wie hulle nie meer kan staat maak nie (Kraak, 11). Hulle 
voel verkul, kwaad en bang, maar tog ook opgewonde oor wat voorlê: “Die verveling en 
knaende hartseer van die laaste jaar maak plek vir iets tussen opwinding en vrees” (Kraak, 14). 
Hierdie opwinding kan waarskynlik wees oor die uitdaging wat op hulle wag om ’n verskil te 
maak en as redders na vore te tree. 

Kinders en jongvolwassenes se vermoë om hulle eie en sodoende ook ander se lewens te 
beïnvloed, te verander en moontlik te verbeter, kom onder die soeklig. Die navorsers Hilton en 
Nikolajeva Skryf in hulle Contemporary adolescent literature and culture (2012): “[D]ystopia 
[…] for teenagers […] offers excellent possibility for creating situations in which young 
people’s dilemmas can be represented and tested” (2012:15). Skrywers van tekste vir jong 
lesers behoort die feit in ag te neem dat kinders die toekoms nie net beërwe nie, maar deel van 
die vorming van daardie toekoms behoort te wees. Volgens Dror (2014:30) kan sodanige leser-
karakter-identifikasie ’n nuttige plek bied van waar die natuurlike wêreld uitgebeeld kan word, 
gegewe die neiging in JVF om die verhaal binne ’n milieu te plaas wat teenswoordige 
werklikhede weerspieël en dat dit in die gedaante van ’n protagonis geskied wat, soos die jong 
leser, die toekoms gaan erf. 

Volgens Laakso, Lahtinen en Samola (2019:193) is van die kwessies wat in JVD aangeraak 
word, dinge soos sosiale welvaart en die algemene welstand van ’n samelewing wat in duie 
gestort het as gevolg van ekologiese rampe, volgehoue oorlogvoering, totalitêre regering-
stelsels en die onderdrukking van minderheidsgroepe. Dit is om hierdie rede dat ’n merkbare 
“dystopian turn” (Laakso e.a. 2019:194) ook in JVF te bespeur is. 

Tesame met die vrese wat met globale kwessies soos digitale ontwikkeling, omgewingsprobleme 
en terrorisme gepaardgaan, het hierdie genre al hoe gewilder onder jong lesers wêreldwyd 
geword en gevolglik het skrywers die uitdaging aangegryp om postapokaliptiese vooruitsigte 
van ’n wêreld waarin dinge ernstig skeefgeloop het, in hulle skryfwerk uit te beeld. 

In Kraak en Snak is die lewe buite die koepel inderdaad gevaarlik. Die kinders moet bedags 
reis, want die son is gedurende die dag “op sy gevaarlikste” en daar is net “sand waar jy kyk” 
(Kraak, 112). Daar is ook talle vreemde, dreigende en gemuteerde skepsels wat Kara en haar 
vriende bedreig, soos die mantiskreef wat met alle geweld met Kara wou paar, “’n ding wat 
lyk soos ’n kruis tussen ’n groot garnaal en ’n bidsprinkaan – groot soos ’n uitgegroeide bok. 
Die ding het helder kleure, soos dié van ’n pou in ’n skyngram, en die skubbe op sy rug …” 
(Kraak, 113). 

Tipies van die distopiese omgewing is hierdie gevare soms die gevolg van genetiese manipu-
lasies, van tegnologiese inmenging in natuurlike prosesse, wat tot gevolg het dat daar spesies 
ontwikkel het wat die mens kan vernietig: “[I]ets in die tye toe die klimaat verander het, het 
die goed laat groei. Evolusionêr is hulle amper verder gevorderd as die mens” (Kraak, 118); 
“ons sal moet gewoond raak daaraan dat vreemde goed geëvolueer het tot op ’n vlak waar  
ons daarmee sal moet […] meng” (Kraak, 119). Kara en haar vriende trotseer hierdie gevare 
gewillig ten einde hulle doel en hulle eindbestemming in Egipte te bereik. Die lot van die 
oorlewendes word in hulle hande geplaas en hulle kry hul opdrag van die wyse Sophia as sy 
na die tieners verwys as “graalsoekers” en “ontdekkingsreisigers” wat anders dink as die 
“grootmense soos Lohengrin met sy verstokte idees en miskonsepsies” (Kraak, 63). 

In Kraak aanvaar die jeug hierdie uitdaging om as redders op te tree. Hulle herken uiteindelik 
die huidige situasie as beklemmend en een waaruit hulle moet ontsnap. Ten einde hierdie 
ontsnapping te weeg te bring, moet hulle die leiding neem: 

Al wat ek julle kan sê […] is hierdie stad vier sy vryheid van godsdiens, van kapitalisme 
en als wat hulle dink onnatuurlik is, maar kyk waar sit ons! In ’n deurskynende hok! 
Bang vir als wat kan insypel en ons terugvat na die Klimaatverwoestingsera. Dis verby, 

dias! [kragwoord] Dis verby, ouens! Ons gaan nie terug soontoe nie. Niemand is meer 
so dom nie, dis tyd dat ons uit ons gate kruip! (Kraak, 73–4) 

Niemand is meer so dom nie, veral nie die jeug nie. 

Distopiese fiksie ontbloot gemeenskaplike vrese oor die vernietiging van burgerlikes se wel-
stand en daarom is dit dikwels meedoënlose, gewelddadige fiksie wat die gevare van kwessies 
soos klimaatsverandering, voortdurende oorlogvoering/geweldpleging, totalitêre regerings, 
verbruikerskapitalisme en onderdrukking uitbeeld. Tog is daar die immer teenwoordige 
element van hoop in hierdie tipe tekste te bespeur, en hierdie hoop op ’n beter toekoms of 
uitkoms word moontlik gemaak deur die volgende generasie mense. Die belangrikste karakters 
in JVD-tekste is sterk, aktiewe, gedrewe jongmense (Laakso e.a. 2019:194). 

Die kind as redder, waar die kind of jongvolwassene hoop verteenwoordig binne ’n andersins 
hopelose, verdoemde mensdom, is veral in Westerse JVD reeds algemeen bekend en dit  
kan bykans gesien word as ’n soort teenmiddel teen korrupte volwassenes. Die adolessente 
protagonis se idealistiese en moreel superieure ingesteldheid bring hoop binne ’n donker, 
distopiese toekoms (Laakso e.a. 2019:194). In sy bespreking van Wonderboom identifiseer 
Human (2018:122) “talle eienskappe van die sogenaamde klassieke distopie”. Dit vind ek ook 
in Kraak en Snak, en terselfdertyd herken ek duidelik die “utopiese perspektiewe” in die  
twee tekste. 

Jong protagoniste in JVF-tekste beskik dikwels oor sosiale magte en die vermoë om die 
gemeenskap te beïnvloed (Laakso e.a. 2019:195) Hierdie opvatting is teenstrydig met die 
stereotipiese beskouing van jongmense as onbevoeg, onverantwoordelik en onbetroubaar. In 
die distopiese roman word daar egter verby die storm-en-drang-jare, verby die adolessente 
innerlike stryde en identiteitskrisisse gedink. ’n Wêreld wat deur volwassenes verwoes is, is 
die kern van die jongmense se stryd, nie noodwendig hulle eie binnewêrelde nie. In die geval 
van die distopiese teks is opstand teen die gemeenskap dus geoorloof; dit is bewonderens-
waardig en geregverdig, want die oproerige jongelinge bring hoop op ’n nuwe, beter toekoms 
in die plek van die distopiese hede. Hulle kan dus eerder as redders van die wêreld en van die 
mensdom beskou word (Laakso e.a. 2019:195). 

Die verantwoordelikheid wat met hoop gepaard gaan, word op die skouers van die jong 
karakters geplaas. Dit is die jongmense wat korrupsie moet beveg en die nadraai van die 
vernietiging wat deur die ouer generasie aangerig is, moet trotseer. In Kraak en Snak is die 
meeste van die ouers (ouer mense) afwesig. Hulle “slaap” en die hoop op uitkoms word die 
kinders se verantwoordelikheid. Die afwesigheid van volwassenes bring egter die vryheid wat 
die jong karakters nodig het om ’n nuwe stel geleenthede en kanse aan te gryp en te ontgin. 

Hierdie nuwe geleenthede en die vooruitsig op ’n nuwe begin wat die jongelinge in die tweeluik 
aangryp, word verwoord in die woorde van die lied: 

Ons het iets in die sand gekry. Dit maak ons almal baie bly. ||Hui !Gaeb het ’n teken 
gestuur, ||Hui !Gaeb sê ek wag net hier. Ja, ons is amper by haar. Ja, ons reis is amper 
klaar! Ons gaan weer nuut begin. Saam in ons familiekring! (Snak, 281) 

Distopiese fiksie bied aan jongmense die geleentheid om op hul eie te leef, te oorleef, volgens 
hulle eie reëls en oortuigings. 

Volgens Laakso e.a. (2019:197) kry hierdie “gemeenskap van kinders” dus die geleentheid om 
om te sien na die omgewing en die kans om saam te werk tot almal se voordeel. Voorts verwys 
hierdie navorsers (Laakso e.a. 2019:197) na die opvoedkundige boodskap wat in fiksie 
opgesluit is: “When children gain power, they have to grow up and adopt adultlike qualities.” 
Vervreemdende omstandighede moet bemeester word en daarvoor moet die jongmense met 
gesag en met nuwe vaardighede, uit eie ervaring ontwikkel, optree. Hulle neem die verant-
woordelikhede oor wat die werklikheid bring, en wat normaalweg aan volwassenes behoort. 

JVD-tekste beklemtoon dikwels die mislukkings van vorige geslagte en dit spreek die hoop uit 
op wyser en meer bekwame volwassenes vir die toekoms deur ’n sterker sosiale funksie aan 
adolessente karakters toe te ken. Hierdie karakters is dikwels afgesonder, aan hul eie lot 
oorgelaat, en word met ’n sterk oorlewingsdrang uitgebeeld. Hulle is ook dikwels in die proses 
van geestelike herlewing en innerlike groei. Die ontwikkeling van oorlewingsvaardighede is 
een van die hooftemas in postapokaliptiese tekste: “In a changed world, these adolescents learn 
to evaluate the utility of articles and objects from a new perspective that is divorced from the 
capitalist system” (Laakso e.a. 2019:199). Dit maak nie saak hoe vreesaanjaend die hede vir 
die oorlewendes in Kraak en Snak is nie, hierdie jongmense beskik oor hoop, en hulle is 
vasbyters wat die bekende agterlaat en ’n onbekende toekoms aandurf, al is dit hoe moeilik. 

5.2 Omgewingsverval en die mens-natuur-verhouding  

In hierdie afdeling sal die wyse waarop JVD-tekste tot omgewingsbewusmaking kan lei, 
duidelik word. Deur die tweeluik te ondersoek deur die fokus op die mens-natuur-verhouding 
te rig, word talle moontlikhede waarneembaar. 

Volgens Laakso e.a. (2019:200) hou die distopiese keerpunt in literatuur in die vroeë 2000’s 
direk verband met die bedreiging wat deur globale omgewingskrisisse voorspel word. In 
omgewingsdistopiese letterkunde, of ekodistopieë, word die gevare van hierdie omgewings-
verval geskets en die jong oorlewendes/karakters moet leer om in hierdie moeilike omstandig-
hede te oorleef. Dit is dus te verstane dat JVF ook die neiging tot kritiese en uitdagende skrywe 
oor omgewingsuitwissing of “ecocide” (Laakso e.a. 2019:200) sou volg. 

Klimaatfiksie, wat daarop gemik is om mense oor die uitwerking van klimaatsverandering  
te waarsku, het veral gewild geraak. Die ekologiese voorstellings in JVF is spekulatiewe 
uitbeeldings van ’n postapokaliptiese wêreld waar oorlewing in uiterste omgewingstoestande 
genoodsaak is. JVD-tekste bevat egter ook voorstellings van ’n ineengestorte of radikaal 
veranderde sosiale orde. Nuwe ekologiese probleme bied ’n belangrike etiese raamwerk vir 
hierdie verhale van persoonlike groei. Dus het die jong, volwassewordende protagonis en 
oorlewendes van omgewingskatastrofes bekende karakters in hedendaagse JVD’s geword 
(Laakso e.a. 2019:200). 

Binne die Suid-Afrikaanse konteks is die postapokaliptiese, ekstreme omgewingstoestande wat 
uitgebeeld word, duidelik herkenbaar. As gevolg van skaliegasontginning begin vernietigende 
aardskuddings in 2030 reeds (Kraak, 11). Teen 2063 woed daar ’n vernietigende vuur, toe die 
“[kern]reaktor oorverhit en kernafval oor die baai en kus versprei [het]” (Snak, 85): 

Alle seelewe is […] uitgeroei. Toe het die fynbos begin brand. Kort daarna het die hele 
stad in vlamme opgegaan. Stelsels het nie gewerk soos dit moes nie en die vuur het 

weke lank gewoed. Duisende mense, diere en plante is dood deur die bestraling, rook 
en vlamme. Dit was afgryslik! (Snak, 86) 

Verhaalgebeure soos hierdie bied aan die leser ’n geleentheid tot deelname, want saam met die 
karakters word die leser deel van ’n bewuswordingsproses. ’n Virtuele koepel word in 2065 
opgerig oor die nuwe stad met die droom om “alle skade aan die ekosisteem te help herstel”  
en om “totale beheer oor ander lewens op te gee” en alle “ongereguleerde kernaktiwiteite [is] 
onwettig verklaar” (Snak, 86). Daarna was daar die voortdurende vrees dat die koepel oor die 
stad sal meegee en die “giftige buitelug” sal deurlaat. Dit is wat dan uiteindelik wel in 2315 
gebeur (Snak, 6). 

Wanneer hulle hul buite die koepelstad bevind, is daar verwondering oor natuurverskynsels 
wat die tieners teenkom. Hulle beleef natuurskoon waaraan hulle nie gewoond is nie. Kara 
verkyk haar: “Ons gly onder ’n plafon van groen oerboomkolosse in. Blare vol gloeiende 
kamers lig. Om te dink jy kan van lig lewe, dit inneem en groei” (Kraak, 212). 

JVF waarin klimaatsverandering en ander ekologiese kwessies uitgebeeld word, “attaches the 
development of young characters to nature again; the story of the protagonist’s growth is 
connected to an awareness of losing control over nature and searching for alternative ecological 
values” (Laakso e.a. 2019:202–3). 

Die sentrale tema wat deur alle ekodistopieë sny, is die Antroposeen en die wyse waarop 
moderne ekologiese kwessies allesomvattend is. Daar is geen natuurlike habitatte meer oor wat 
onaangeraak (deur die mens) is nie. Volgens Loubser (2017:24) kan die Antroposeen beskou 
word as “die era van die mens” in ’n verwysing na die impak van die mens op natuurlike en 
niemenslike bestaansvorme op aarde. 

’n Beskuldiging oor die mens se uitwerking op die natuur en voorbeelde van “kortsigtige 
menslike ingrypings” (Snak, 54) is vervat in ’n teksgedeelte soos: “Hulle [die vlese] hou nie 
van mense […] nie. Hulle [die mense] het slegte dinge aan ons gedoen” (Kraak, 198). Hierdie 
ingesteldheid teenoor mense word verwoord deur die vlees, Shea, wanneer sy aan Kaleb 
verduidelik dat “hulle” (die vlese) deur die mens misbruik is. Daar is ook die gedeelte: “[E]k 
dink ek sien spoke – lang, maer mans wat op olifante ry. Dan is dit spoke, ja. Olifante het 
uitgesterf en die Masai woon lankal nie meer hier nie, nie vandat die vulkane uitgebars het nie” 
(Kraak, 213), wat hierdie aanklag staaf. 

Die mens se vrees vir en minagting van die natuur word soos volg in die teks verwoord: “Die 
menslike spesie hou nie van ‘die ander’ nie. Hulle verkies ‘dieselfde’, of iets wat hulle kan 
verstaan. Julle het ongelukkig hierdie planeet ook gesien as ‘die ander’” (Snak, 52). 

Nadat hulle ontsnap uit die koepelstad en dieper die binneland inbeweeg, merk die jong 
reisigers aanduidings van die uitgebreide verandering in die natuurlike landskap en tekens van 
die Klimaatverwoestingsera (Kraak, 74). Kara kyk na die omgewing rondom hulle en sien 
“feitlik niks tekens van groenigheid nie, net sand en sandduine met hier en daar ’n stoppel 
woestyngras” (Kraak, 85) en hulle hoop daar is nog “iewers water” vir hulle om van te oorleef 
(Kraak, 86). Tekens van die afbreek van landsgrense word duidelik in die reise wat die jong-
mense onderneem in ’n soeke na oplossings en antwoorde. “Lugskepe maal in die lug rond” 
(Kraak, 87) noudat hulle hulle buite die koepel bevind en hulle kan “kies om te gaan woon in 
die lugstede van Eurasië met sy alienbeheerde spul. Daar is ook Subsider-Amerika met sy 

siber-stede” (Kraak, 87) as alternatiewe blyplek. Hulle bekende wêreld (die lewe in ||Hui 
!Gaeb) is weg en hulle sal nou (nuwe) natuurverskynsels moet trotseer soos “kannibaalplante”, 
“olifantmiere” en “moordmuskiete” (Kraak, 86 en 87) in ’n nuwe realiteit waar dit waarskynlik 
soos weerwraak deur die natuur voel. 

Die teksgedeelte in Kraak wat die boodskap van hoop vir mens en natuur saamvat, is: 

Die mens in sy gebalanseerde vorm sal uit sy kokon breek en tot sy volle potensiaal 
groei. Vanaf ’n stad aan die uiterste punt van Egipte tussen berg en see, waar die 
suiderkruis hang, sal hulle wat gereed is, nader kom. Nie deur die werking van woord 
en verstand nie, maar deur intra-aksie met die materiële wêreld en die elemente, sal die 
laaste transformasie plaasvind. Die krag is in die werking tussen hemelliggame, aarde 
en die verrese mens. (Kraak, 328) 

Hierdie boodskap impliseer dat mens en natuur saam vir oorlewing kan werk en sodoende ’n 
nuwe begin, ’n beter toekoms, vir mens en natuur kan bewerkstellig. Die uitverkorenes om 
hierdie strewe ’n werklikheid te maak, is die jong protagoniste in die tweeluik. 

Die interafhanklikheid van die mens en die niemenslike word uitgebeeld in teksgedeeltes soos 
waar Shaka deur ’n swerfvalkie en ’n vaalboskat aan die lewe gehou en ondersteun word: “Hoe 
de mdisi [kragwoord] het die valkie geweet ek moet vis kry? […] Ek moet iets vir die valkie 
ook kan doen. Moet onthou om te vra wat as ek hom weer sien … Manna. Ons moet mekaar 
help, ons is ewe belangrik” (Snak, 16). 

Voorts is daar die teksgedeeltes: 

Nou staan Groues op. Hoop nie sy gaan wegloop nie … Nee, sy kom nader. […] Sy 
kom lê naby my skuiling. […] Haar pupille raak effens groter. Dit kan twee goed 
beteken volgens die aardnet … Sy kyk vir my. Knip dan stadig haar oë. Dis die teken, 
nou onthou ek. Dit wys Groues hou van my. (Snak, 39) 

Die son bak ’n ou so half aan die slaap, veral ná Groues vir ons middagete gevang het. 
(Snak, 74) 

In Kraak en Snak erken die adolessente die swakhede en die mislukkings van hulle gemeenskap 
en hulle rebelleer daarteen. In ’n ekodistopie gemik op jong lesers word die tradisionele 
redderkind-karakter verander en omvorm tot ’n omgewingsredder. Hierdie verandering is 
onomwonde deel van hulle lewe. ’n Lewe wat kindwees as ’n utopiese staat ontmasker (Laakso 
e.a. 2019:210). 

5.3 Die rol van tegnologie 

Tegnologie kan die lewe vergemaklik en dit kan probleme oplos. Die koepelstad in Kraak bied 
’n tegnologiese wonderwêreld waar sy inwoners (skynbaar) veilig kan lewe. Die grootskaalse 
tegnologiese ingryping in menslike lewens is duidelik in teksgedeeltes waar die alledaagse 
lewe in ||Hui !Gaeb beskryf word. 

Meiring se tweeluik is deurspek van voorbeelde van tegnologiese gemak, monitering en 
ingryping in die “virtuele koepelstad” (Kraak, 72). Daar is byvoorbeeld “vulliswurms” met 

“flikkerende rekenaar-oë”, gekoppel aan ’n sentraalbeheerde databasis wat rommel opslurp 
(Kraak, 15) sonder dat inwoners ’n vinger hoef te verroer; daar is “polsflitse” aan mense se 
gewrigte om duisternis te laat wyk en “polsers” in hul liggame geplant om te kan raadpleeg 
soos benodig (Kraak, 16). Voorts is daar die “koepellug-regulering” (Kraak, 18) wat 
byvoorbeeld sekere reuke kunsmatig oor die stad kan laat hang om die utopiese gevoel te 
ondersteun, byvoorbeeld ’n “skerp reuk van fynbos”. Dit alles terwyl die “stad se elektroniese 
oë” (Kraak, 19) oral kan sien, almal kan dophou en alles wat kan skeefloop, beheer. Daar is 
“skyngramme van iemand na wie jy verlang” (Kraak, 23) om mense gelukkig te hou; ’n 
“kwarantyntonnel tussen koepellug en buitelug” om mense gerus te stel, en ’n “son-depot  
wat krag opvang van die sonpanele hoog om die aarde se wentelbaan” (Kraak, 28) vir  
menslike gerief. Jy kan ook sonder meer ’n “ontbytknoppie” bo jou bed druk en wag dat 
“bessies en neute” van ’n “skinkbord af in jou bord gly” (Kraak, 32). Voorheen was daar  
ook “vloeiglaskarre” beskikbaar waarmee inwoners deur die lug kon vlieg; karre met 
“sweefmeganismes” en die vermoë om “perfek” op te styg (Kraak, 69). Dit alles om die 
inwoners van die koepelstad te laat glo dat hulle in ’n utopie woon. 

In die koepelstad word tegnologie ingespan om die “terug na die natuur”-filosofie (Kraak, 40) 
deur te voer. Dit is ’n uitkyk van die stadsvaders wat deur Kaleb opgesom word wanneer hy na 
die koepelstad verwys as ’n plek wat “vry is van alles wat hulle [die stadsraad] dink onnatuurlik 
is” (Kraak, 74). Die oogmerk van die owerhede in die koepelstad is om enige inmenging in 
natuurlike prosesse te verhoed en sodoende die natuur toe te laat om op sy eie te herstel. Hierdie 
ingesteldheid word deur die buiteruimtelike wese Orpheus ’n besonderse “evolusionêre 
epigenetiese pad” sonder “menslike ingrypings” (Snak, 54) genoem. Die filosofie van “terug 
na die natuur” is ’n interessante teenstrydigheid, aangesien die natuur binne die koepelstad juis 
kunsmatig in stand gehou word. Dit is ’n plek waar geo-ingenieurs “alles reguleer” (Kraak, 39) 
sodat dit floreer: Die ruimte van die tegnologies beheerde stad word as ’n “organisme” wat 
“vlot werk” beskryf (Kraak, 39). In ||Hui !Gaeb het tegnologie dit moontlik gemaak dat die 
natuur gerespekteer is: “Ons kultuur en wetenskap was hoogs ontwikkeld. Daar was mense-, 
diere- en natuurregte en geen misdaad of hongersnood in ons stad nie” (Kraak, 284–85). Voorts 
word, met behulp van tegnologie, die vernietigende asteroïde geïdentifiseer, een wat groot 
genoeg is “om alle lewe op aarde vir die volgende biljoen jaar uit te wis” (Kraak, 128). Dit was 
’n samelewing waar alle “ongereguleerde kernaktiwiteite onwettig verklaar” is en waar die 
“Aarde as enigste tuiste aanvaar [is] en [waar] alle skade aan die ekosisteem herstel” sou kon 
word (Snak, 86). 

Die invloed van tegnologie is egter nie net idillies nie en ’n voorbeeld van die boemerang-
uitwerking van tegnologiese ontwikkeling kom in hierdie teksgedeelte voor: “Kom-sisteme het 
ons magtig gemaak en ons kon oor groot afstande begin kommunikeer […] [D]it was ons 
grootste fout. Ons kom-sisteme het nie kommunikasie met diere en plante ingesluit nie!” 
(Kraak, 307). 

Daar is ook die beklemtoning van die kunsmatigheid van tegnologies gevorderde omgewings 
in die teksgedeelte wat Kara se gedagtegang verwoord. Sy word in ’n Andromediaanse wentel-
stasie gevange gehou: 

Alles hier lyk dieselfde. En skyngramme verskyn en verdwyn voor my in die lug […] 
selfs die kos smaak of dit iets probeer wees wat dit nooit kan of sal wees nie! […] Die 
houer is gemaak van ’n materiaal wat ek nie ken nie, wat ek nie kan ruik nie, met water 
wat nie na water smaak nie. […] Ek haat skyngramillusies. Dis leeg … leeg! (Snak, 65) 

In Kraak en Snak is tegnologies gevorderde kolonies ’n realiteit, waar mense woon wat “hulself 
al so geneties gemanipuleer [het], dis moeilik om te weet wat nog menslik is” (Kraak, 66).  
Die jongelinge in die verhale het ná die verwoesting van die koepelstad verskeie opsies. Hulle 
kan gaan woon in die “lugstede van Eurasië met sy alien-beheerde spul en Subsider-Amerika 
met sy ondergrondse siber-stede” (Kraak, 87), maar hulle (die karakters) verkies om deur die 
woestyn te trek, wat die opdrag is wat hulle ontvang het. 

Wanneer Kara en haar vriende die opdrag ontvang om noordwaarts te trek, moet hulle dit doen 
sonder al hulle tegnologiese voortreflikhede wat deel was van die lewe in die koepelstad, want 
in die woorde van die wyse Sophia: “[H]andleidings word dikwels verkeerd verstaan. Mense lees 
verskillende goed in dieselfde woorde. En handleidings raak te rigied wanneer tye en situasies 
verander. Op die ou end is dit die ontberings op jou reis wat die insig bring” (Kraak, 67). 

Hulle gaan dus as menslike wesens, in antwoord op ’n interne stem “wat jou roep of jou 
waarsku” (Kraak, 67). Sodoende kom hulle te staan voor uitdagings wat ook aanvalle van 
vreemdes gaan insluit, en die “enigste rigtingwyser in die toekoms [gaan] julle interpretasie 
van daardie stem wees” (Kraak, 68). Buitendien raak die polsers “deurmekaar, seine kom en 
gaan en die rigtingwysing verander aanhoudend […] iets mors met die magnetiese velde” 
(Kraak, 113) wanneer hulle dit in die woestyn probeer gebruik. Tegnologie het dus ook sy 
beperkinge. 

Van die tegnologie wat wel ingespan kon word op die jongelinge se reis en wat 
“lewensnoodsaaklik” is, is saamgeneem, soos ou woestynslees, watermakers, buitekoepel-
maskers (Kraak, 82), swewers (Kraak, 86) en sonfietse (Kraak, 102), en selfs ’n stokou 
teleskoop. Hierdie teleskoop is verteenwoordigend van wat Barendse (2014:78) “hedendaagse 
gebruiksartikels uitgebeeld as argeologiese artefakte” noem. Die belangrike rol wat hierdie 
teleskoop deur die verhaalgebeure heen speel, bevestig Barendse (2014:78) se bevinding van 
artefakte as “affiliasie met die verlede” en dien as ’n soort teruggryp na dit wat tog goed en 
bruikbaar uit die verlede is en wat nou in krisissituasies nuttig aangewend kan word, al is dit 
in onbekende toestande. Volgens Barendse (2014:78) is tradisionele distopiese letterkunde 
kenmerkend van wat sy “fiksies van vervreemding” noem, waar nuwe waardes aan ou 
verbruikersitems geheg word. 

Bedreiging deur, en die gevaar van, tegnologie kom dikwels egter ook in die verhale voor, soos 
tydens die aanval deur “mensfigure met straalpakke aan” wat oor hulle sweef en hulle aanval 
(Kraak, 158). Die aanval kom voor as “’n straal vuur [wat] spuit van een van die figure af 
reguit ondertoe …” (Kraak, 159). Daar is ook die aanval uit die lugskip met die logo: “LE-EL, 
wat staan vir ‘Lug-Eurasië el Lucifericus’” (Kraak, 215). Tydens hierdie aanval word  
“’n vreemde, langwerpige ding” op hulle gerig en laserskote word op hulle gevuur deur ’n 
“benerige vrou met lang, blou hare”, “vergrote, vaalblou oë” en “smaraggroen lippe” (Kraak, 
216). 

Voorts is daar die molman se vertelling van die lewe in Subsider-Amerika: 

It is getting worse over there. They are even starting to substitute human organs with 
computers so that they will have fewer interruptions for maintenance while they are 
living in their cyberworlds […] I want to learn to live like a real human person again. 
(Kraak, 230) 

In Snak beland Kara by Andromedane nadat sy ernstig beseer is en beleef sy ’n tegnologies 
gevorderde samelewing ver verwyderd van enigiets op aarde, waar sy gehelp word om te 
genees. Dit is egter ook ’n plek wat haar ontstig; wat haar laat voel sy het geen beheer meer 
oor haar lewe nie en dat sy bloot ’n “bot in [’n] speelkas” (Snak, 40) vir daardie wesens is. 
Kara weet nie hoe om haar gedagtes teen indringing te blokkeer nie, en die “onaangename 
geruk en gepluk” (Snak, 42) in haar kop wanneer die Andromedane met haar wil kommunikeer 
en gedagtes wil uitruil of hare wil binnedring, is fisiek vir haar pynlik. 

Voorts is daar die gevangeneming van Kaleb en Mohlomi deur botte (Snak, 111), waartydens 
hulle in ’n “metaalgreep” beland en tussen “mense met bale mieloring of gifbottels” ingedwing 
word. Die mense na wie daar in hierdie teksgedeelte verwys word, is slawe met oë wat “moeg 
en leeg” na hulle kyk, “asof hulle nie eers weet hulle lewe nog nie” (Snak, 112). Die toestand 
waarin die mense hier verkeer, is skrikwekkend (Snak, 113) en spreek van ’n soort weerwraak 
van robotte/tegnologie op dit “wat mense met ons gedoen het” (Snak, 114). Hierdie vergelding 
word verwoord in die teksgedeelte: 

Eksperimente word in laboratoriums op mense gemaak: Honderde mense sit nakend in 
goed wat lyk soos staalkratte wat ry op ry langs mekaar ingeryg is […] die mense se oë 
is bloedbelope en wild […] hulle lyk oud, al kan jy sien hulle lywe is jonk, en almal 
frons en knip hulle oë aanhoudend. Daar is net enkeles wat Kaleb herinner aan lewende 
mense soos hy hulle ken. (Snak, 116) 

Die haglike situasie van die mense onder robotbeheer word verder beklemtoon deur ’n 
teksgedeelte soos die volgende: 

Dis ’n skraal seun van ongeveer sewentien, met donker hare wat uitval sodat daar kaal 
kolle oral op sy kop is. Sy vel is rooi van aknee en hy sit vooroorgebuig om die 
skyngram te sien […] hy ruik sleg – soos iemand wat weke laas gewas het en in ’n 
beknopte metaalhouer vasgekeer sit. Die seun reageer nie op Mohlomi nie. Dis asof hy 
niks voel en niks rondom hom raaksien nie. (Snak, 116) 

Volgens Hintz en Ostry (2003:11) is distopiese fiksie met uitbeeldings van verhaalgebeure soos 
hierdie daarop gemik om jongmense te laat nadink oor die aanwending van tegnologie en te 
waarsku dat tegnologie met groot omsigtigheid en wysheid ingespan behoort te word. Skrywers 
van distopiese fiksie stel toekomstige scenario’s oor ontwikkeling, kloning, kunsmatige 
intelligensie en dies meer as ’n werklikheid en as ’n baie goeie moontlikheid voor en daarom 
kan hierdie genre dien as ’n wekroep aan jong lesers “to consider what it means to be human 
in the twenty-first century” (Hintz en Ostry 2003:11). 

Tydens ’n LitNet-onderhoud in 2013 verwys Susan Smith na hierdie bewusmakingspotensiaal 
van letterkunde: “As bron van woorde het letterkunde die potensiaal om ’n kritiese bewussyn 
te kweek [...].” Rainbow (2014:117) voer op sy beurt aan dat die rol van fiksie onderskat word, 
spesifiek met betrekking tot die onderrig van wetenskaplike en ekologiese beginsels (waar 
ekologie na die verhouding van lewende organismes tot hulle omgewing verwys), en dat die 
skrywer as eko-opvoeder, as bemiddelaar en oorbruggingsagent tussen die wetenskappe en die 
leefwêreld van mense misken word (Loubser 2017:47). 

Om ekogeletterd/ekobewus te wees behels ’n bewus wees en verstaan van die verhouding 
tussen die mens, ander organismes en die natuurlike omgewing waarin almal saam woon 

(Dobrin en Kidd 2004:233). Volgens Shoba (2012:422) kan intellektuele bevraagtekening 
aanvaarde denkwyses en gedrag beïnvloed; nie net dié van die skrywer nie, maar ook dié van 
andere (lesers). Rainbow (2014:117) beweer voorts dat ’n fiksieteks oor die vermoë kan beskik 
om kritiese denke te stimuleer en die leser uiteindelik tot daadwerklike optrede te lei. Dit is ’n 
omskakeling van kennis na bewustheid en bewus wees wat reeds deur Paulo Freire (1970:118) 
genoem is. Tydens die ontwikkeling van ’n kritiese bewus wees kan die leser toegerus word 
om ’n aktiewe tussenganger tot verandering en natuuronderskrywing te wees (Loubser 2017:50). 

Ook Meyer (2009:28) het op die potensiële waarde van die letterkundige teks gewys: 

Die leser word, via die proses van identifisering met die verhaalkarakters gekonfronteer 
met algemene relevante kwessies, soos groepsdruk, tienervrese en problematiese 
gesinsverhoudings. Uit die verhaalanalise, met die fokus op die invloed van die natuur 
op ’n verrykte denk- en ervaringswêreld, blyk ook die bemagtiging van die karakters 
om probleme te oorkom en hulle lewensomstandighede te verbeter. Die potensiële 
bemagtiging van die leser word hiermee geïmpliseer. 

Hierdie potensiaal van fiksiewerke om gemeenskappe se verbeelding aan te gryp, om tot die 
menslike psige te spreek, is wat van fiksie ’n magtige oortuigingsmeganisme tot moontlike 
nuwe ingesteldhede maak (Loubser 2017:59). 

Soos uit die ontledende ondersoek duidelik word, stel die verhaalgebeure in Kraak en Snak die 
ontstellende werklikheid aan die kaak. Die verwoeste natuurlike omgewing, menslike vergrype 
en misbruik van mekaar en van die natuur en die niemenslike bestaansvorme word onder die 
aandag van die leser gebring. 

  

6. Ten slotte 

In hierdie artikel is die tweeluik Kraak en Snak deur Rouxnette Meiring (2018) deur ’n 
omgewings-, literêr-kritiese lens ondersoek. 

Volgens Buell, Heise en Thornber (2011:433) bring ’n ekokritiese ondersoek die omgewing 
ter sprake as ’n “pressing priority for literature studies” en bied dit die geleentheid vir ’n dieper, 
meer genuanseerde bewustheid van omgewingskwessies teweeg. ’n Ekokritiese blik op 
distopiese tekste vir jongvolwassenes bied dus die ideale geleentheid om die mens-natuur-
verhouding onder die loep te neem. 

Setyorini (2016:104) beskou postapokaliptiese fiksie, ’n onderafdeling van distopiese fiksie, 
as gefokus op ’n lewe ná ’n globale omgewingskatastrofe. Dit belig die moontlikhede van  
’n nuwe begin, van die skep van ’n nuwe gemeenskap uit die oorlewendes, en dit bied ’n 
alternatief op die ou manier van leef, dink en doen. Die doel van apokaliptiese vertellings is 
om die leser te verseker dat dit nie te laat is nie en dat optrede nodig en verandering moontlik 
is. Distopiese literatuur verbeeld die lewensverhaal van die oorblywendes gedurende die 
nadraai van katastrofes; van die postapokalipse (Setyorini 2016:104). 

Hintz en Ostry (2003:2) beskryf distopiese letterkunde vir jong lesers as: “a hodgepodge of 
elements: travel narrative, political commentary, theological speculation, and a large portion 

of humanist intellectual exercise”. Die verbeelde samelewings wat geskep word en in 
besonderhede beskryf word in die verhaalgebeure in Kraak en Snak, sluit ’n utopiese 
voorstelling in van ’n beter lewe as die een waarin die karakters hulle aanvanklik in die 
koepelstad bevind. Dit word dan voorgestel teenoor ’n veel erger situasie, want in ’n distopiese 
samelewing het die drome vir vooruitgang en verbetering tragies skeefgeloop (Hintz en Ostry 
2003:3). 

Volgens Basu e.a. (2013:3) bied die distopiese teks ’n blik op ’n aaklige toekoms. Dit is ’n 
verskriklike en onbenydenswaardige plek om jou in te bevind, waar die bedreiging van 
omgewingsvernietiging as gevolg van ekologiese verwoesting hoogty vier. Binne hierdie 
gevare van omgewingsverval moet die jong oorlewende protagoniste leer aanpas. 

In Kraak en Snak word ’n wêreld verbeel wat vreesaanjaender is as ooit voorheen. Verlies  
aan persoonlike vryheid word uitgebeeld, asook ’n stryd om oorlewing in ongekend vreemde 
omstandighede. Die vrese en bedreigings in JVF het geskuif van die plaaslike, van die individu, 
na die globale (Laakso e.a. 2019:209). JVD weerspieël gemeenskaplike vrese en kommer, veral 
oor kwessies rakende omgewingsrisiko’s en sosiale ongelykhede (Laakso e.a. 2019:209). 

As gewilde genre kan JVD ’n pessimistiese en donker blik op die toekoms gee, maar oor die 
algemeen bied hierdie letterkunde juis ook hoop en ’n uitdaging aan die leser om meer te leer 
oor die wrede werklikhede van sosiale euwels. Dit bied die geleentheid om die moontlikhede 
van toekomstige rampe te evalueer en te besin oor die gevolge van menslike optrede en/of 
interaksie met mekaar en die natuurlike omgewing. In die ondersoek na die tweeluik Kraak en 
Snak is daar gefokus op omgewingskwessies en omgewingsverval. By ondersoek na die tekste 
is daar ’n verbeelde toekoms van ons planeet (en van Afrika in die besonder) gevind. Dit  
is belangrik dat jongvolwassenes met tekste soos hierdie kennis maak, nie net as ’n lekker 
leeservaring nie, maar ook omdat dit ’n omgewingswaarskuwing bied. ’n Waarskuwing gevul 
met hoop. 

Opsomming 

Die ontwikkeling van globale vaardighede in ’n Afrikaans Eerste Addisionele Taal-handboek 
vir graad 12-leerders, die jongste eindeksamenvraestel en ’n goedgekeurde graad 12-handboek 
vir Afrikaans as eerste addisionele taal word ondersoek. ’n Multigeletterdheidsbenadering is 
as teoretiese lens gebruik om die ontwikkeling van globale vaardighede in die tekste en vraag-
stelling in ’n veelgebruikte, goedgekeurde graad 12-handboek en Nasionale Senior Sertifikaat-
eindeksamenvraestel (2022) te ondersoek deur die geslaagdheid van die gesitueerde werklikheid, 
openlike onderrig, kritiese raamwerk en veranderde werklikheid na te speur. Hierdie graad 12-
handboek is steeds beskikbaar as eerste uitgawe (2012) en is sedertdien 23 keer sonder enige 
aanpassings herdruk. Sedert die ministeriële ondersoek in 2016, waar die reeks die groen lig  
as voorgeskrewe boek gekry het, is geen van die temas, onderwerpe, tekste of woordeskat 
bygewerk nie. So, byvoorbeeld, word alledaagse realiteite soos beurtkrag, die pandemie, 
fopnuus en TikTok nêrens in die steekproef gemeld nie. Die inhoudsanalise van die drie 
datastelle bevestig dat globale vaardighede in die Kurrikulum- en Assesseringsbeleidsverklaring 
(KABV) vereis word, asook dat die terminologie, aanslag en teksontginning in die jongste 
Nasionale Senior Sertifikaat-eindeksamen dui op ’n omarming van die multigeletterdheids-
benadering en globale vaardighede. Verder bevind die inhoudsanalise dat ’n goedgekeurde 
graad 12-handboek jaar na jaar onveranderd voorgeskryf word ten spyte van grootskaalse 
metodologiese veranderinge die afgelope dekade op die taalonderrigfront. Alhoewel daar 
enkele advertensies, ’n nagebootste webbladsy en strokiesprente in die boek voorkom, word 
visuele tekste eerder gebruik om grammatika te toets as vir die ontwikkeling van visuele 
geletterdheid wat omvattend in vraestel 1 getoets word. Die handboek berei leerders nie voor 
op die eindeksamenassessering nie en globale vaardighede word nie ontwikkel nie. 

Trefwoorde: 21ste-eeuse vaardighede; Afrikaans EAT; Afrikaans EAT-eindeksamenvraestel; 
globale vaardighede; inhoudsontleding; KABV; multigeletterdheid; veelgebruikte handboek; 
visuele tekste; vraagstelling 

Abstract 

The cultivation of global competencies in an Afrikaans First Additional Language 
textbook for grade 12 learners 

Teachers face three major challenges: preparing learners for careers that currently do not exist 
and teaching them how to solve future problems and use technology that is still being 
developed. The cultivation of global 21st-century competencies has thus become a critical 
responsibility of the teaching fraternity. Global competencies include more than academic 
knowledge and teachers should therefore be able to support learners in navigating their way 
through a demanding, complex, and uncertain future. Learners can flourish in a brave new 
world only if they are able to access and use digital information and social media platforms 
effectively yet critically. At the same time, they need to demonstrate sound intercultural 
sensitivity and respect for others’ languages and cultures. Being able to communicate in an 
additional language lies at the heart of teamwork, collaboration, and networking in a global 
world, through social media platforms such as Twitter and Instagram. 

This qualitative study attempts to contribute to the fields of multiliteracies and global 
competencies by exploring literacy practices in a first additional language (FAL) textbook that 
is expected to prepare learners for the national exit examination after 12 years of schooling.  
An instrumental case study was conducted using an interpretivist lens. The primary research 
question focussed on how global competencies were cultivated in an Afrikaans FAL textbook 
for grade 12 learners, while the supporting questions asked: What are the Curriculum and 
Assessment Policy Statement (CAPS) requirements pertaining to the cultivation of global 
competencies? How were global competencies addressed in the 2022 National Senior 
Certificate (NSC) examination paper? How are global competencies developed in the texts  
and questioning in an Afrikaans FAL textbook for grade 12 learners? 

Multiliteracies pedagogy (MLP) was applied not only as a theoretical lens but also as the 
research instrument that sought to identify the four tenets of multiliteracies pedagogy. In the 
manifesto of the New London Group (1996) the key tenets are described as, firstly, situated 
practice, that employs the prior knowledge and situated experiences of all learners. Secondly, 
overt instruction expects active interventions from the teacher to facilitate constructivist 
scaffolding during teaching and learning experiences. Critical framing, the third tenet of 
multiliteracies, encourages learners to critically question assumptions and stereotypes to transfer 
meaning to different and differing social contexts. Transformed practice is the outcome of the 
multiliteracies approach and aims to teach learners through self-exploration how to apply 
knowledge to redefine and transform their own practices. The success of the MLP approach 
depends on how these interrelated tenets work towards cultivating skills and literacies, other 
than the traditional notions of reading and writing. 

In the first place, the study set out to establish what the CAPS curriculum requirements are 
pertaining to the development of global competencies and, secondly, how global competencies 
manifested in the 2022 NSC final examination. Lastly, the content material prepared for a 
popular and highly esteemed Afrikaans FAL textbook – which serves largely as preparation 
for the exit examination – also formed part of the data. A qualitative content analysis was  
used to reveal the extent to which the three textual data sets (CAPS, an extract from the 2022  
NSC examination and the sampled textbook) cultivate global competencies for 21st-century 
learning. The data were analysed deductively to establish the prevalence of these tenets and 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1d2 
 

 277 

how the texts might have encouraged the development of global competencies. The findings 
reveal that the CAPS curriculum indeed clearly requires addressing global competencies such 
as critical thinking, creative thinking, and emotional intelligence. 

This article reports on the initial stages of exploring the phenomenon of the cultivation of global 
competencies, and only the reading and viewing section of the exam paper was sampled. This 
section accounts for 24 and 6 out of a possible 80 marks of the selected paper. The chosen texts 
in the paper were age appropriate, aligned with grade 12 learners’ authentic worlds, and linked 
closely to the four tenets of multiliteracies. Not only did the texts in the exam paper address 
technology and social networking but it also required critical awareness of how knowledge has 
the power to transform communities and redefine learners and their own learning practices.  
On the contrary, evidence indicated that the textbook sample did not use the multiliteracies 
approach or cultivate global competencies as required by the curriculum. 

This grade 12 textbook is still available as a first edition (2012) and has been reprinted 23 times 
without any adjustments. The textbook series received the stamp of approval after an evaluation 
by the Ministerial Committee in 2016, but themes, topics, texts, and vocabulary have remained 
unchanged. Relevant topics such as loadshedding, the pandemic, fake news and TikTok do  
not feature in the sample. Despite the inclusion of three advertisements, a mock web page  
and cartoons, questioning strategies focused on testing grammatical ability rather than the 
development of visual literacy skills, as required for paper 1. The advertisements were either 
too verbose, not “attention grabbing” (Janks 2014) or outdated. Furthermore, the process 
approach required by CAPS was absent as prior knowledge is not required in the questions. 
There is also no verbal scaffolding as suggested by the lower-order verbs describe and explain 
versus the more cognitively demanding verbs compare and create – a common taxonomy used 
to formulate questions. Despite the longevity of the textbook, it fails to prepare learners for 
final examination assessment or develop learners’ global competencies. The contribution of 
this research lies in the new knowledge pertaining to textbooks and global skills in Afrikaans 
FAL methodology and may serve to alert practitioners and policy makers to reassess its 
continued use of an officially approved textbook. 

Keywords: 21st-century learning; Afrikaans FAL; Curriculum and Assessment Policy 
Statement (CAPS); final examination paper; global competencies; grade 12 textbook; 
multiliteracies; visual texts; qualitative content analysis; questioning techniques 

  

1. Inleiding 

Die wêreld waarin hedendaagse leerders as volwassenes sal leef en werk, verskil volgens Boix 
Mansilla en Schleicher (2022) fundamenteel van die wêreld waarin hul ouers en onderwysers 
grootgeword het. Globalisering en digitalisering het mense, stede, lande en kontinente verbind 
en daardeur ons individuele en gesamentlike potensiaal verhoog. Die wêreld is daarom meer 
wisselvallig, kompleks, onseker en verwarrend. Die gaping tussen die oneindige groei-imperatief 
en die eindige hulpbronne en delikate ekosisteme van ons planeet; die finansiële ekonomie en 
die reële ekonomie; ryk en arm; die konsep van bruto binnelandse produk en die welstand van 
mense; tegnologie en sosiale behoeftes; en tussen bestuur en die waargenome stemloosheid 
van mense, vergroot voortdurend (Boix Mansilla en Schleicher 2022). 

Die ontwikkeling van vaardighede vir die 21ste eeu word as ’n kritiese komponent vir studie- 
en beroepsgereedheid beskou. Die klem word geplaas op vaardighede wat verder as bloot 
akademiese kennis strek. Besighede en regerings besef dat globalisering, tegnologie, migrasie, 
internasionale mededingendheid en veranderende markte ’n groter behoefte aan hierdie vaardig-
hede skep (Soland, Hamilton en Stecher 2013). Tans gaan onderwys daaroor om leerders te 
help om ’n betroubare kompas en gereedskap te ontwikkel om met selfvertroue deur ’n 
toenemend komplekse, wisselvallige en onseker wêreld te kan navigeer. Leerders behoort dus 
nuuskierigheid, deernis en moed te ontwikkel – die mobilisering van ons kognitiewe, sosiale 
en emosionele hulpbronne om tot aksie oor te gaan (Boix Mansilla en Schleicher 2022). 

Daar is verskeie definisies vir die term globale vaardigheid en vir die doel van die OECD se 
Programme of International Student Assessment (PISA) in 2018 is die volgende definisie 
gebruik: “Globale vaardigheid is die kapasiteit om plaaslike, globale en interkulturele uitdagings 
te ondersoek en die perspektiewe en wêreldbeskouings van ander te verstaan en te waardeer  
en in oop, gepaste en effektiewe interaktiewe gesprekke met mense van verskillende kulture 
betrokke te raak en volhoubaar, in die gesamentlike belang, op te tree” (Asia Society en OECD 
2018; eie vertaling). 

Reimers (2009) beweer dat gewone burgers nie voldoende deur skole en universiteite wêreld-
wyd voorberei word om die aard van globale uitdagings soos terrorisme, aardverwarming, die 
interaksie tussen mens en natuur, wêreldhandel, demografiese veranderings en globale konflik 
te verstaan nie. ’n Gebrek aan globale vaardighede dra by tot groeiende konflik en dit ondermyn 
die ekonomiese mededingendheid van nasies waar hierdie vaardighede minder ontwikkel is. In 
die verlede is slegs ’n uitgesoekte groep leerders aangemoedig om vreemde tale te bemeester 
en ’n belangstelling in en dieper kennis van globale kwessies te ontwikkel. Hierdie kennis en 
vaardighede is deesdae noodsaaklik vir die meerderheid van die wêreldbevolking eerder as net 
vir sekere leerders en daarom behoort dit nou die fokus van massa-onderwys eerder as van 
elite-onderwys te wees (Reimers 2009). 

Handboeke van goeie gehalte ondersteun beide leerders en onderwysers in die ontwikkeling 
van die nodige vaardighede. Dit maak dit vir onderwysers moontlik om op die verfyning van 
onderrig en die bevordering van betrekkende, effektiewe leer te fokus (Oates 2014). In hierdie 
artikel sal eerstens ’n kontekstualisering gegee word wat betoog ten gunste van die ononder-
handelbaarheid van die ontwikkeling van globale vaardighede op skoolvlak en in die besonder 
in Afrikaans EAT. Die fokus, navorsingsvrae en doel van die navorsing sal dan die res van  
die artikel rig. As die eerste stap in hierdie betoog word ’n literatuurstudie aangebied wat die 
belangrikheid van globale vaardighede internasionaal, nasionaal en spesifiek in die EAT-
klaskamer bespreek. Die rol wat handboeke in die ontwikkeling van globale vaardighede speel, 
word ook aangeraak. Na die literatuurstudie word die teoretiese raamwerk voorgestel: die 
multigeletterdheidsbenadering van die New London Group (NLG) wat in 1996 die weg gebaan 
het vir die manier waarop leerders voorberei moet word vir 21ste-eeuse vaardighede wat deur 
die korporatiewe wêreld van hulle verwag word. Die navorsingsmetodologie, steekproef, data-
ontleding en moontlike etiese kwessies word bespreek alvorens die bevindinge aangebied en 
bespreek word. 

2. Kontekstualisering 

Hoe meer interafhanklik die wêreld word, hoe meer het ons groot medewerkers en koördineer-
ders nodig. Tydens die COVID-19-pandemie het dit duidelik geblyk dat die welstand van lande 
toenemend afhang van mense se vermoë om saam te werk (Boix Mansilla en Schleicher 2022). 
Skole moet leerders voorberei om outonoom in hul denke te wees en bewus te wees van die 
pluralisme van die moderne lewe. Boix Mansilla en Schleicher (2022) beklemtoon die belang-
rikheid daarvan dat mense ’n breë begrip benodig van hoe ander in verskillende kulture en 
tradisies leef, en hoe ander dink, hetsy as wetenskaplikes of as kunstenaars. Skoolstelsels ervaar 
toenemende druk en uitdagings om leerders met hierdie vaardighede toe te rus (Soland e.a. 
2013). 

Sumar, Sumar en Nina (2019) identifiseer drie uitdagings vir onderwys: Leerders moet daarop 
voorberei word om ’n loopbaan te volg wat nog nie bestaan nie, om probleme op te los wat nog 
nie bestaan nie, en om tegnologie te gebruik wat nog nie ontwikkel is nie. Onderwysbeleids-
makers het dus die verantwoordelikheid om infrastruktuur en menslike hulpbronne beskikbaar 
te stel wat kreatiewe denke, samewerking, kommunikasie en kreatiwiteit sal ontwikkel. 
Millenniërs moet ook die karakter en identiteit hiervoor ontwikkel. Dinamiese besigheids-
behoeftes, tegnologiese vooruitgang en nuwe beroepstrukture lei tot veranderings in die 
vaardighede wat besighede as waardevol beskou. Verskille tussen lande se ontwikkelings-
vlakke vereis verskillende vaardighede in spesifieke kontekste. Yong Zhao (Kenworthy en 
Kielstra 2015) wys ook daarop dat ouers, leerders en regerings van ontwikkelende lande 
verskillende idees het oor watter vaardighede waardevol is. 

Die Future of Jobs Report, wat deur die Wêreld- Ekonomiese Forum (WEF) gepubliseer  
word, identifiseer die belangrikste vaardighede wat werknemers teen 2025 sal vereis as kritiese 
en analitiese denke, probleemoplossing en vaardighede in selfbestuur, soos aktiewe leer, 
veerkragtigheid, streshantering en buigsaamheid. Besighede voorspel dat ongeveer 40% van 
werkers kortkursusse sal moet voltooi om nuwe vaardighede aan te leer terwyl 94% van 
besigheidsleiers van werknemers sal verwag om nuwe vaardighede in die werkplek aan te  
leer (WEF 2020). Dit sal doelbewuste en deurlopende pogings verg om die vaardighede te 
ontwikkel waardeur ons ervarings, idees en innovasie met ander kan deel, en ons vertroue in 
vreemdelinge en instellings kan vergroot. Hierdie oorwegings het daartoe gelei dat PISA, die 
globale standaard vir die meting van die gehalte van opvoedkundige uitkomste, globale 
vaardighede in sy jongste evaluering van 66 skoolstelsels ingesluit het. Leerders moes tydens 
die evaluering demonstreer hoe hulle kennis oor die wêreld met kritiese redenasie kan 
kombineer, en dat hulle hul gedrag en kommunikasie kan aanpas om met individue van 
verskillende tradisies en kulture te kommunikeer (Boix Mansilla en Schleicher 2022). 

Daar is verskillende modelle vir globale onderwys, soos interkulturele onderwys, ontwikkeling 
van globale burgerskap, en onderwys vir demokratiese burgerskap (UNESCO 2014). Alhoewel 
die fokus en omvang daarvan verskil, deel hierdie modelle die gemeenskaplike doel om 
leerders se begrip van die wêreld te ontwikkel en hulle te bemagtig om hulle sienings te deel 
en om aktief in die gemeenskap deel te neem (Asia Society en OECD 2018). 

Vaardigheid in ’n addisionele taal kan die individu se loopbaan, toekoms, lewe en selfs 
identiteit beïnvloed en om ’n addisionele taal meer effektief te gebruik, is volgens Cook (2016) 
’n belangrike taak vir die 21ste eeu. In vandag se veeltalige, transnasionale en globale gemeen-
skap is daar meer mense wat ’n addisionele taal magtig is as wat daar eentalige inheemse 

sprekers is. Alonso (2018) verduidelik dat om in ’n ander taal as jou huistaal te kommunikeer 
vir miljoene individue regoor die wêreld ’n daaglikse aktiwiteit word. Dit vorm die basis van 
internasionale kommunikasie – sosiaal en interpersoonlik. Phillips (2018) impliseer dat twee-
talige individue konflik beter kan bestuur en nuwe inligting vinniger en makliker kan verwerk. 
Die individu se konsentrasievermoë verbeter en die identifisering en ontleding van relevante 
inligting word makliker. 

Suid-Afrika se Nasionale Kurrikulumverklaring Graad R–12 (DBO 2011) spesifiseer die kennis, 
vaardighede en waardes wat in Suid-Afrikaanse skole aangeleer behoort te word. Dit behoort 
leerders te bemagtig om betekenisvolle lewens te lei. Kennis van die plaaslike konteks behoort 
bevorder te word terwyl dit internasionale vereistes in ag neem. Globale vaardighede kan nie 
ontwikkel word deur bloot nuwe materiaal by die kurrikulum te voeg nie. Nuwe materiaal sal 
nie noodwendig globale vaardighede ontwikkel indien dit nie deur praktiese toepassing 
ingeskerp word nie (OECD 2018a). 

  

3. Rasionaal en motivering 

Globale vaardighede en die ontwikkeling daarvan in skole behoort met groter erns aangepak te 
word. Een van die navorsers gee onderrig by een van die leiers in privaat onderwys in Suid-
Afrika ten opsigte van akademiese uitnemendheid, kurrikulumontwikkeling, digitale geletterd-
heid en globale burgerskap. Die KABV vorm die basis van die kurrikulum terwyl ontwikkeling 
van globale vaardighede en die belangrikheid van globale burgerskap geprioritiseer word. 
Onderwysers moet formeel aan die skoolbestuur verslag lewer oor die tipe aktiwiteite wat elke 
kwartaal gedoen is. Daar word ook weekliks tyd aan die ontwikkeling van globale burgerskap 
afgestaan, waar die belangrikheid van respek, diversiteit en inklusiwiteit ingeskerp word. Die 
skool beskik oor ’n STEAM-laboratorium (Science, Technology, Art, Mathematics) waar 
leerders die geleentheid kry om wetenskaplike konsepte toe te pas deur alledaagse uitdagings 
aan te pak. Verder is daar ook twee keer per week vir leerders in die senior fase die geleentheid 
om bordspeletjies te speel en aan ander fisieke aktiwiteite deel te neem. 

Navorsing oor die ontwikkeling van kennis en vaardighede wat individue in die 21ste eeu 
benodig sal bydra tot ’n meer doelgerigte benadering tot die ontwikkeling van hierdie vaardig-
hede in nie net die Afrikaans Eerste Addisionele Taal-klaskamer nie, maar ook in ander 
skoolvakke. Dit kan ander onderwysers binne die groep ook aanmoedig en bemagtig om hierdie 
vaardighede in leerders te ontwikkel. 

  

4. Toepaslikheid van die navorsing 

Onderwysers behoort kennis van wêrelddele, kulture en globale kwessies te hê om verant-
woordelik en effektief in ’n globale omgewing te funksioneer sodat analitiese denke en kritiese 
bewustheid van wêreldbeskouings by leerders ontwikkel kan word en hulle, as etiese en 
verantwoordelike burgers, verskeie perspektiewe kan oorweeg (Longview Foundation 2008). 
Alhoewel globale en interkulturele vaardighede wyd in navorsingsliteratuur en onderwys-
beleidsdokumente bespreek word, bly dit ’n uitdaging om dit sinvol in die voorbereiding en 
professionele ontwikkeling van onderwysers te integreer (Wojcik, Pieski en Espinetti 2021). 

Die Organisation for Economic Cooperation and Development (OECD) beklemtoon die  
rol wat onderrig en leer in die ontwikkeling van globale vaardighede speel. Daar behoort 
geleenthede te wees waar leerders globale ontwikkelings en die invloed daarvan op hul eie 
lewens krities te kan ondersoek. Leerders moet digitale inligting en sosialemediaplatforms 
krities, effektief en verantwoordelik kan gebruik. Interkulturele sensitiwiteit en respek kan 
aangemoedig word en jongmense bemagtig om hul plek in die gemeenskap en die wêreld beter 
te verstaan. Leerders met hierdie vaardighede behoort besluite makliker te kan neem en deur 
te voer (OECD 2018b). 

’n Verslag deur die Departement van Hoër Onderwys (Businesstech 2020) bied kommer-
wekkende statistiek oor die stand van onderwys in Suid-Afrika. Slegs 6% van die bevolking 
beskik oor universiteitsgrade. ’n Verdere 6% het diplomas en 3,4% het tegniese en beroeps-
gerigte opleidingsertifikate. Die matriekklas van 2019 het ’n 81,3% slaagsyfer behaal. Dit is 
hoër as die 78,2% in 2018. Die verbetering moet egter binne konteks gesien word. In 2017 het 
1 052 080 leerders vir graad 10 ingeskryf, maar slegs 409 906 het uiteindelik matriek geslaag 
(DHOO 2019). Hierdie uitkomste is kommerwekkend en kan aan verskeie redes toegeskryf 
word. 

Negatiewe houdings en stereotipering, ’n onbuigsame kurrikulum, onderrigtaal, ontoereikende 
kommunikasie, ’n ongeskikte omgewing en onvoldoende ondersteuningsdienste word in die 
Departement van Onderwys se Witskrif 6 oor die ontwikkeling van ’n inklusiewe onderwys- 
en opleidingstelsel (DBO 2001) as intrinsieke en ekstrinsieke hindernisse geïdentifiseer. Dit 
lei tot ’n verskil in behoeftes en kan tot uitsluiting lei. Dit hou uitdagings vir beide onderwysers 
en leerders in. Verdere uitdagings sluit onbetrokke ouers in en onderwysers wat nie voldoende 
opgelei is nie. 

Die idee om die ontwikkeling van globale vaardighede te meet, is deur ANGEL (Academic 
Network on Global Education and Learning) ondersoek. Die meeste instrumente fokus op  
die individu se kennis en vaardighede, en inligting word meestal deur vraelyste ingevorder 
(Conolly, Lehtomaki en Scheunpflug 2019). PISA 2018 (OECD 2018b) se assessering bestaan 
uit kognitiewe assessering en ’n vraelys. Daar word oor die algemeen min assessering van 
leerprosesse in praktyk toegepas en die ontwikkeling van globale vaardighede in skole word 
skaars oorweeg, ten spyte van bewyse dat ’n heelskoolbenadering die effektiefste is (Conolly 
e.a. 2019). 

In die Suid-Afrikaanse konteks behoort die KABV sowel as voorgeskrewe handboeke vir 
Afrikaans EAT ’n bydrae tot die ontwikkeling van globale vaardighede te lewer deur die nodige 
kennis, vaardighede en ingesteldhede by leerders te ontwikkel. 

Individue behoort daarna te streef om die geheel te sien en te leer wat relevant, sosiaal, 
veranderend en in die wêreld is. Dit beïnvloed daaglikse praktiese besluite en behoort by te dra 
tot die verkleining van die “geleentheidsgaping” deur gelyke toegang tot die ontwikkeling van 
vaardighede, houdings en waardes vir minderbevoorregte studente te verseker. Leerders moet 
die geleentheid kry om hul volle potensiaal te ontgin; om betrokke te raak by intensiewe, 
sosiale en transformerende leer; en om hul kulturele en linguistiese kundigheid te benut en te 
ontwikkel om werklike uitdagings aan te pak wat hul eie lewens en die res van die planeet raak 
(Boix Mansilla en Schleicher 2022). 

Die omgewing is dinamies en indien rolspelers soos onderwysers en die gemeenskap daarna 
streef om leerders vir die toekoms voor te berei, is dit nodig dat die kurrikulum en die 
implementering daarvan ook by veranderende tye aanpas. Onderwysers, met verskillende 
vlakke van ondervinding, maak daarop staat dat die KABV en goedgekeurde handboeke die 
ontwikkeling van hierdie vaardighede sal aanvul. 

  

5. Fokus en doel van die ondersoek 

Sosio-ekonomiese en politieke veranderinge stel voortdurend veranderende eise aan enige 
onderwysstelsel en skoolkurrikulum. Van Oort (2018) ondersoek byvoorbeeld die veranderings 
in die skoolkurrikulum na 1994. Hierdie veranderinge was vir Suid-Afrika ook simbolies en 
maatskaplik van aard en dit word in die kurrikula vir Afrikaans EAT weerspieël. 

Die ontleding van die KABV (DBO 2011) en ’n topverkoper-graad 12-handboek vir Afrikaans 
EAT behoort riglyne te verskaf oor die mate waarin globale vaardighede ontwikkel word. Hoe 
die assessering van globale vaardighede plaasvind behoort insiggewende inligting op te lewer 
indien daar na die nasionale eindeksamenvraestel vir Afrikaans EAT gekyk sou word. Daar 
behoort immers in dieselfde mate aan die ontwikkeling van globale vaardighede aandag gegee 
word in die KABV, die nasionale assesserings en die handboek wat leerders vir hierdie 
eksamen moet voorberei. Die artikel word op hierdie aanname gebaseer. Die doel is om vas te 
stel tot watter mate die graad 12-Afrikaans sonder grense-handboek (ASG) leerders voorberei 
vir en toerus met globale vaardighede, in ooreenstemming met die eise en voorvereistes van 
die KABV en die daarmee gepaardgaande jongste eindeksamenvraestel. Die artikel beoog dus 
om eerstens vas te stel wat die KABV ten opsigte van die ontwikkeling van globale vaardighede 
vereis. Daarna word gekyk hoe dit in die eindeksamenvraestel en die goedgekeurde KABV-
handboek neerslag vind. Daarom is die navorsingsvrae soos volg: 

5.1 Primêre navorsingsvraag 

Hoe word globale vaardighede in ’n Afrikaans EAT-handboek vir graad 12-leerders ontwikkel? 

5.2 Sekondêre navorsingsvrae 

• Wat vereis die KABV ten opsigte van globale vaardighede? 
• Hoe word globale vaardighede in die jongste Afrikaans EAT-eindeksamenvraestel 

getoets? 
• Hoe ontwikkel die tekste en vraagstelling in ’n Afrikaans EAT-handboek graad 12-

leerders se globale vaardighede? 

6. Literatuurstudie 

6.1 Die vierde industriële rewolusie en globale vaardighede 

Globale vaardighede is noodsaaklik vir oorlewing tydens die vierde industriële rewolusie.  
Dit is ’n tydperk wat gekenmerk word deur die samesmelting van digitale, biologiese en  
fisiese wêrelde en die toenemende gebruik van tegnologie soos kunsmatige intelligensie, 
wolkrekenaars, robotika en 3D-drukwerk. Die Internet van Dinge en gevorderde kabelvrye 
tegnologie het ’n nuwe era van ekonomiese omwenteling ingelei, met onseker sosio-ekonomiese 
gevolge vir Afrika (Hichilema 2022). 

Die WEF het in 2016 die tien globale vaardighede geïdentifiseer wat deur die vierde industriële 
rewolusie genoodsaak word: komplekse probleemoplossing, kritiese denke, kreatiewe denke, 
bestuur van mense, samewerking met ander, emosionele intelligensie, goeie oordeel- en 
besluitnemingsvermoë, dienslewering, onderhandelingsvermoë en kognitiewe aanpasbaarheid 
(Gray 2016). Nie alle navorsers stem saam oor die spesifieke vaardighede wat van leerders 
vereis word nie en kreatiwiteit en entrepreneurskap word nie noodwendig oral as noodsaaklik 
beskou nie. Die leerder se konteks (leefwêreld) en die ontwikkelingsvlak van die gemeenskap 
speel ’n belangrike rol in die identifisering van noodsaaklike en relevante globale vaardighede. 

Verskeie organisasies in Asië, die VSA en internasionaal fokus op drie breë kategorieë van 
vaardighede, naamlik kognitiewe, inter- en intrapersoonlike vaardighede (Soland e.a. 2013). 
Kognitiewe vaardighede sluit die bemeestering van akademiese inhoud, kritiese denke en 
kreatiwiteit in. Interpersoonlike kommunikasie vereis samewerking, leierskap en globale 
bewustheid terwyl intrapersoonlike vaardighede probleemoplossing behels en beïnvloed hoe 
leerders hulself in die skool en die werksomgewing laat geld. Die ontwikkeling van bogenoemde 
vaardighede vereis die gewilligheid om te groei, intrinsieke motivering, deursettingsvermoë en 
die gewilligheid om te leer hóé om te leer. 

Die OECD en die Centre for Global Education (CGE) het vier sleutelaspekte van globale 
vaardigheid geïdentifiseer. Die globaal vaardige individu ondersoek die wêreld buite sy/haar 
onmiddellike leefwêreld deur meer oor uitdagings van plaaslike, globale en kulturele belang 
uit te vind; erken, verstaan en waardeer ander se perspektiewe en wêreldbeskouings; kommuni-
keer idees effektief aan diverse gehore deur aan oop, gepaste en effektiewe interaktiewe 
gesprekke oor kultuurgrense deel te neem; en tree op in die gemeenskaplike belang en vir 
volhoubare plaaslike en globale ontwikkeling (Asia Society en OECD 2018). Kennis, vaardig-
hede, begrip, ingesteldhede en waardes word gekombineer om met ander saam te werk om 
relevante globale probleme vir die gesamentlike welstand van hedendaagse en toekomstige 
generasies op te los. Hul besluite en dade dra dus tot vreedsame, inklusiewe en volhoubare 
gemeenskappe by (OECD 2018a). Alhoewel sosiale en emosionele vaardighede in verskeie 
omgewings reeds van ’n jong ouderdom af ontwikkel, bly die verwerwing van globale 
vaardighede ’n lewenslange proses en geen individu is op enige gegewe tydstip ten volle 
vaardig nie (Deardorff 2014). 

6.2 Ontwikkeling van globale vaardighede op internasionale vlak 

Alhoewel baie lande reeds aandag aan die ontwikkeling van globale vaardighede gee, is daar 
verskille in die benaderings en fokus. Care, Anderson en Kim (2016) se studie van 102 lande 
het bevind dat slegs 36 lande na 21ste-eeuse vaardighede in hul visie- en missieverklarings 

verwys, terwyl 76 lande spesifieke vaardighede identifiseer. Slegs 51 lande verwys na die 
spesifieke vaardighede in kurrikulumdokumente en slegs 11 lande lewer bewyse van vordering 
ten opsigte van die ontwikkeling van hierdie vaardighede in verskillende ouderdomsgroepe en 
vakke. 

Conolly e.a. (2019) identifiseer verskeie benaderings tot die onderrig van globale vaardighede: 

• Die neoliberale benadering beskou onderwys as ’n belegging wat tot ekonomiese groei 
bydra. 

• Globale bewustheid streef die gemeenskaplike doel van geregtigheid en vrede na. 

• Die kritiese benadering fokus op oordrag eerder as op verandering. 
• Die voorspraakbenadering het ten doel om sosiale ongeregtigheid, armoede en 

omgewingskade te bestry. 

Volgens Conolly e.a. (2019) neig Europese en Kanadese onderwysraamwerke meer tot die 
globale bewustheidsbenadering. Die klem val dus op inklusiewe burgerskap, die bevordering 
van sosiale kohesie en die aanvaarding van minderheidsgroepe. Die VSA en Asië verkies weer 
die neoliberale benadering en fokus op die ontwikkeling van werkverwante vaardighede en 
globale mededingendheid, terwyl sekere laer-inkomste streke globale onderwys gebruik om 
vir leerders ’n eie stem te gee. ’n Fokus op die aanleer van Engels bevorder veelsydigheid. Die 
Australiese kurrikulum fokus op interkulturele begrip en respek. Dit bevorder ’n waardering 
vir die eie kultuur, taal en gelowe, sowel as dié van ander (Williams-Guarandi 2015). Korea se 
kurrikulum sluit keusevakke in wat internasionale begrip, volhoubare ontwikkeling en 
interkulturele onderrig bevorder (UNESCO 2014). 

6.3 Ontwikkeling van globale vaardighede in Afrika 

Die vierde industriële rewolusie hou groot uitdagings vir Afrika in. Die integrasie van 
tegnologie word met versigtigheid benader aangesien baie regerings van mening is dat 
tegnologie die jeug van werksgeleenthede kan ontneem. Afrikaregerings moet egter juis nuwe 
vaardighede ontwikkel wat sal verseker dat tegnologie arbeid ondersteun eerder as vervang. 
Kubersekuriteit en die ontwikkeling van fisiese en digitale infrastruktuur is noodsaaklik 
(Ndung’u en Signé 2020). Walters, Yang en Roslander (2014) se studie ondersoek onderwys-
beleidsoorwegings wat lewenslange leer in spesifieke Afrikalande sal bevorder. Zambië 
prioritiseer maniere om die werklose jeug deel van die ekonomie te maak. Nuwe beleggings 
sal help om vaardighede te ontwikkel sodat die jeug volwaardig aan die ekonomie kan 
deelneem (Hichilema 2022). Die jeug van Afrika wil graag ten volle by die 21ste eeu aanpas 
en benodig beter digitale dienste om te verhoed dat Afrika agtergelaat word (Travaly en 
Muvunyi 2020). 

6.4 Ontwikkeling van globale vaardighede in Suid-Afrika 

Suid-Afrika is ’n multi-etniese gemeenskap met ’n wye verskeidenheid kulture, tale en gelowe. 
Daar is 11 amptelike tale wat wetlik gelyke status het. Alhoewel Engels meer algemeen in die 
openbaar en in die besigheidswêreld gebruik word, is daar volgens Galal (2022) in 2018 bevind 
dat die tale wat die meeste deur individue in Suid-Afrikaanse huishoudings gepraat word 
Zoeloe (25,3%), Xhosa (14,8%) en Afrikaans (12,2%) is. Engels (8,1%) is eers sesde op die 

lys van tale wat mees algemeen in huishoudings gepraat word, maar dit is die taal wat tweede 
meeste (16,6%) buite huishoudings gepraat word. 

Hanemann (2017) beskou geletterdheid as noodsaaklik vir deelname aan die moderne wêreld, 
maar die verskeidenheid tale en die multikulturele aard van die Suid-Afrikaanse bevolking is 
’n groot uitdaging. Suid-Afrikaanse leerders het in 2006 die laagste tellings in die Progress in 
International Reading Literacy Study (PIRLS), wat leesvaardigheid in graad 4 toets, behaal.  
In 2007 was Suid-Afrika 8ste uit 15 deelnemende lande in die SACMEQ- (Southern and  
Eastern Africa Consortium for Monitoring Educational Quality-) studie, met ’n laer telling as 
Botswana, Tanzanië, Zimbabwe en Namibië. Suid-Afrika se eie Annual National Assessment 
(ANA) van 2011 dui daarop dat slegs 31% van graad 3- en 15% van graad 6-leerders ’n telling 
bo 50% behaal. Hierdie toetse is in leerders se huistaal afgelê. Hanemann (2017) is van mening 
dat leerders se vaardigheid in ’n addisionele taal selfs swakker sou wees. 

Die KABV vir graad R–12 vorm die basis van die Suid-Afrikaanse skoolstelsel en gee 
uitdrukking aan die kennis, vaardighede en waardes wat in Suid-Afrikaanse skole geleer 
behoort te word. Hierdie kurrikulum het ten doel om te verseker dat leerders kennis en 
vaardighede ontwikkel wat betekenisvol in hul eie lewens sal wees. Die kurrikulum bevorder 
kennis van plaaslike kontekste terwyl dit sensitief vir die globale konteks is (DBO 2011). 

Khosa (2011) beskou ubuntu as Suid-Afrika se fokus op die ontwikkeling van globale 
vaardighede. Dit is ’n Zoeloe-slagspreuk en beteken dat ’n persoon ’n persoon is as gevolg van 
ander. Dit kan gebruik word om ’n gesamentlike identiteit sowel as verbondenheid, deernis, 
empatie, nederigheid en aksie te beskryf. Brian Schreuder, superintendent-generaal van die 
Wes-Kaapse Onderwysdepartement, redeneer in Kenworthy en Kielstra (2015) se artikel dat 
die baie spesifieke uitdagings in Suid-Afrika entrepreneurskap noodsaak vir diegene wat ’n 
oorlewingsbestaan voer. Die werkloosheidskoers vir werksoekende jongmense tussen 15 en 24 
was in die derde kwartaal van 2022 soveel as 59,6% (Trading Economics 2022). “Young 
people need streetwise skills, entrepreneurial skills, the ability to move in and out of work” 
(Kenworthy en Kielstra 2015). Butler-Adam (2018) beklemtoon dat groter belangstelling in 
die vierde industriële rewolusie in Suid-Afrika ’n invloed op onderwys in die algemeen, en 
veral op tersiêre opleiding, behoort te hê. Die feit dat kunsmatige intelligensie die grense tussen 
fisiese, digitale en biologiese domeine laat vervaag, impliseer dat mense nuwe tegnologie moet 
kan bemeester. In die Suid-Afrikaanse omgewing is die term digitale boorlinge op slegs ’n 
klein en uitgelese groep leerders van toepassing. Die meerderheid van Suid-Afrikaners het ’n 
ernstige gebrek aan ervaring en Czerniewicz en Brown (2010) plaas hulle aan die teenoor-
gestelde kant van die digitale kloof as sogenaamde digitale vreemdelinge. Die gemiddelde 
Suid-Afrikaanse bevolking se digitale geletterdheid is sowat 10 jaar agter dié van ontwikkelde 
lande. Engelbrecht en Genis (2019) beskou dit as problematies, aangesien die meeste beroepe 
digitale vaardighede vereis. 

Kreatiwiteit, samewerking, innovering en entrepreneurskap vereis in die werksomgewing die 
vermoë om te konseptualiseer, ontleed en toe te pas. Individue moet aanpasbare probleem-
oplossers wees en hulself in die geskrewe en gesproke woord kan uitdruk – en etiese en morele 
besluite neem wat nie binnekort deur kunsmatige intelligensie gedoen sal kan word nie. 
Belanghebbendes soos onderwysbeleidmakers, werkgewers, ouers, leerders en onderwysers 
moet bewus wees van die veranderende werksplek en die uitdagings wat dit inhou. 

6.5 Die belangrikheid van Afrikaans as ’n eerste addisionele taal 

Een van die vereistes om die Nasionale Senior Sertifikaat (NSS) te verwerf, behels vaardigheid 
in minstens een addisionele taal. Volgens die minister van onderwys, Angie Motshekga 
(Businesstech 2020), is 6 482 Suid-Afrikaanse skole Engels-enkelmediumskole. Die meeste 
van hierdie skole bied Afrikaans EAT aan. Volgens die KABV (DBO 2011) behoort ’n eerste 
addisionele taal leerders in staat te stel om gepas en akkuraat, met inagneming van die 
teikengroep, doel en konteks, te kan kommunikeer. Op hierdie vlak kan die taal vir akademiese 
leer gebruik word en die leerder behoort met selfvertroue en genot te kan luister, praat, lees en 
skryf. Vaardigheid in ’n eerste addisionele taal vorm dus die grondslag vir lewenslange leer en 
kan dien as ’n instrument vir kritiese en kreatiewe denke. Dit kan help om opinies oor etiese 
uitdagings en waardes uit te druk. Choo (2020) ondersteun die stelling deur ’n holistiese 
taalkurrikulum te beskryf as ’n kurrikulum wat kritiese teks- en betekenisontleding ontwikkel, 
wat fokus op hoe stylmiddele betekenis deur taal oordra, maar ook met etiese betrokkenheid 
kyk na wie in die teks uitgebeeld word en hoe dit help om ander te verstaan, met hulle te 
empatiseer en by hulle betrokke te raak. Phillips (2018) fokus eerder op die holistiese bydrae 
wat dit tot die ontwikkeling van globale vaardighede kan lewer, naamlik probleemoplossings-
vaardighede, fokus en aanpasbaarheid. 

Choo (2020) verduidelik dat globale vaardighede kulturele vooroordele en stereotipes aanpak 
en effektiewe kommunikasie, verantwoordelike internetgebruik en besorgdheid oor globale 
kwessies aanmoedig. Dit neem ook sosiale, politieke, ekonomiese en omgewingsuitdagings 
onder die loep. Dit stem ooreen met die ubuntu-benadering en kan ’n sinvolle bydrae in ’n 
multi-etniese gemeenskap lewer. Engelbrecht en Genis (2019) meen dat ongelyke geleenthede 
aangespreek kan word deur kultuur, taal en geslagsverskille sodanig te hanteer dat dit leerders 
se leerervarings verbeter. Van der Merwe (in Engelbrecht en Genis 2019) verduidelik dat  
die direkte verband tussen multigeletterdheid en multimodaliteit daartoe bydra dat ’n wye 
verskeidenheid tegnologie en kommunikasiekanale deesdae tot leerders en onderwysers se 
beskikking is om betekenis te skep en te herskep. 

6.6 Die belangrikheid van handboeke 

Handboeke van goeie gehalte ondersteun beide leerders en onderwysers – dit maak dit vir 
onderwysers moontlik om op die verfyning van pedagogie en die bevordering van betrekkende, 
effektiewe leer te fokus (Oates 2014). Die handboek kan dus as verwysingspunt dien en word 
op verskillende maniere deur onderwysers gebruik. ’n Studie deur Reynolds en Farrell in 1996 
(Oates 2014) het bevind dat die onderwysers met die beste resultate die gebruik van kwaliteit-
handboeke ondersteun. Die rede hiervoor is die betroubaarheid daarvan, die samehang met 
kurrikulumdoelwitte en die waarde van goeie formatiewe assesserings. Dit stel die onderwyser 
in staat om op individuele leerders se vordering, eerder as op die ontwikkeling van leer-
materiaal, te fokus. Verder maak die feit dat Suid-Afrika 11 amptelike tale het die onderrig van 
’n eerste addisionele taal meer uitdagend en is dit belangrik om die teoretiese onderbou vir leer 
te verstaan (Dreyer 2017). 

Mahmood, Iqbal en Saeed (2009) beklemtoon die invloed wat die inligtingsera op handboeke 
het en dat hersiening, toetsing en navorsing in die ontwikkeling van hoëkwaliteithandboeke 
noodsaaklik is, aangesien dit in ontwikkelende lande dikwels die enigste beskikbare leermateriaal 
is en onderwysers selde tyd het om self leermateriaal te ontwikkel. 

Wanneer ’n handboek geëvalueer word, moet die toepaslikheid daarvan in verskillende kontekste 
ondersoek word (Maley en Tomlinson 2017). Vir die onderrig van ’n eerste addisionele taal 
word tekste dikwels vereenvoudig om sekere onderriguitkomste te bevorder terwyl dit eintlik 
teorieë oor die aanleer en die realistiese gebruik van die taal buite die klaskamer weerspreek. 
Die toepaslikheid van die taalgebruik in handboeke kan leerders motiveer om meer positief  
te wees en daardeur hul kommunikasievaardighede te verbeter, mits die inhoud relevant  
en interessant is. Maley en Tomlinson (2017) verwys wel verder na navorsing waar die 
teenargument is dat sommige leerders juis sukkel om die oorpronklike tekste te verstaan. 

Vir ’n assesseringstaak of handboekaktiwiteit om lewensgetrou te wees, sou beteken dat 
leerders ’n regte opdrag met betekenis, ’n kommunikatiewe doel en ’n spesifieke uitkoms 
voltooi. Volgens Maley en Tomlinson (2017) behoort hierdie take leerders voor te berei om 
betekenisvol in hul leefwêreld te kommunikeer. Take word op die kurrikulum gebaseer en 
daarom behoort handboeke se leerinhoud en aktiwiteite ook lewensgetrou te wees. Beide die 
leerder en onderwyser moet die tekste en take as relevant en bruikbaar beskou, en interpretasie 
van die relevansie van leerinhoud en aktiwiteite mag weer van een konteks na die volgende 
verskil. Vanpatten en Benati (2010) verduidelik egter dat mense en die meganismes wat hulle 
gebruik om tale aan te leer nie van een konteks na die volgende verskil nie. Konteks kan egter 
wel die tempo van aanleer van die taal en die vlak van vaardigheid beïnvloed, maar die prosesse 
om ’n eerste addisionele taal aan te leer, bly dieselfde. 

Onderwysers, vakfasiliteerders en beheerliggame wat geskikte handboeke moet identifiseer, 
vra dikwels vir kwantifiseerbare standaarde, eksakte maatstawwe en wetenskaplike formules 
om die proses te standaardiseer (Mahmood e.a. 2009). Mahmood e.a. (2009) verwys ook na ’n 
paar basiese grondbeginsels wat deur die American Textbook Council neergelê word. Inligting 
moet akkuraat, regverdig en sonder vooroordele teenoor verskillende groepe in die gemeenskap 
wees. Teks moet op leerders se leesvlak wees, maar ook interessant en duidelik verstaanbaar 
wees. ’n Verskeidenheid tekste (volledig, of as uittreksels) behoort ingesluit te word. Opdragte 
moet die inhoud ondersteun en die visuele tekste moet by die inhoud aansluit. Inhoud moet 
sistematies ontwikkel word en lewendig en vol persoonlike ervarings wees. Daar moet 
voldoende verwysing na die oorspronklike bronne wees. 

Aktiwiteite behoort gevarieerd te wees en dit moet aktiewe betrokkenheid by die leerproses 
vereis en met die kurrikulum geïntegreer wees en daarmee verband hou (Mahmood 2011). 
Leerders met verskillende vermoëns behoort suksesvol met die inhoud te kan werk. Leerders 
behoort inligting te ontleed en krities te kan dink; dit wil sê om te reflekteer, hipoteses te vorm, 
te ontleed, te verifieer en te sintetiseer. Leerders behoort die inhoud te kan bespreek en daaroor 
te debatteer, en aktiwiteite behoort toenemend meer uitdagend te raak terwyl daar vir formele 
en informele assessering voorsiening gemaak word. 

Brookhart (2010) identifiseer drie kategorieë van hoërorde-denkvaardighede, naamlik oordrag, 
kritiese denke en probleemoplossing. Conklin (2012) beskryf dit meer spesifiek as kritiese 
denke en kreatiewe denke. Beide Brookhart (2010) en Conklin (2012) bevestig dat hierdie 
denkvaardighede aan Bloom se hersiene taksonomie gekoppel is. Hierdie taksonomie kan ’n 
sinvolle bydrae lewer tot die evaluering van die denkvaardighede wat in ’n handboek ontwikkel 
word. Handboeke behoort onderwysers daarom van onderrigidees en -planne te voorsien en 
leerders te help om hoërorde-denkers te word (Tarman en Kuran 2015). In hierdie verkennende 
artikel sal Bloom se hersiene taksonomie gebruik word om die vraagstelling te ondersoek wat 
hoërorde-denke behoort te toets. 

Tomlinson (2008) argumenteer dat taalhandboeke misluk in die doel om basiese vaardighede 
in ’n addisionele taal baas te raak en dat die fokus op linguistiese items geplaas word eerder  
as op geleenthede om die taal aan te leer en te gebruik. Dit is die gevolg van eise wat deur 
gesagstrukture, ouers, uitgewers en leerders gestel word. Om ’n taal aan te leer, vereis dat die 
teks lewensgetrou moet wees en leerders kognitief en affektief moet betrek. Leerders moet 
gelei word om self te ontdek sodat hulle kan leer om die taal so akkuraat, gepas en vlot moontlik 
te praat. Bereikbare uitdagings help leerders om te dink, te voel en selfvertroue te ontwikkel 
(Tarman en Kuran 2015). 

Kurrikulumontwerp en -ontwikkeling in die 21ste eeu moet sekere beginsels, prosesse en 
produkte volg om betekenisvolle leer te skep. Hava (2018) identifiseer sewe beginsels wat ’n 
rol in kurrikulumontwerp behoort te speel: konstruktivisme, interdissiplinariteit, vaardighede 
vir die 21ste eeu, gemengde leer wat tegnologie insluit, onderrig-leerstrategieë en sosiale 
verantwoordelikheid. Die laaste stap, waar al die elemente gekombineer word, lei tot toekoms-
gerigte denkgeletterdheid. 

’n Multigeletterdheidsbenadering kan ’n belangrike bydrae tot die ontwikkeling van denk-
geletterdheid lewer en die teoretiese lens wees by die ondersoek na die ontwikkeling van 
globale vaardighede in ’n handboek vir leerders in die Afrikaans EAT-klas. Hierdie benadering 
sal vervolgens as die teoretiese onderbou vir hierdie ondersoek na die ontwikkeling van globale 
vaardighede in ’n graad 12-Afrikaans EAT-handboek bespreek word. 

  

7. Teoretiese raamwerk 

’n Groep internasionale onderwysers in geletterdheid het in 1994 in New London, New 
Hampshire in die Verenigde State van Amerika ontmoet om die onderrig van geletterdheid in 
’n snelveranderende gemeenskap te ondersoek. Anstey en Bull (2018) verduidelik dat die idee 
was om vas te stel hoe onderrig op die toenemend sosiale en kulturele diversiteit moes reageer 
terwyl die wêreld kleiner en meer mobiel word en taal maar net een van baie kommunikasie-
kanale was. Die feit dat tegnologie meer gesofistikeerd en toeganklik geword het, het 
geïmpliseer dat geletterdheid dus nie meer net deur taal gedomineer word nie, maar dat dit 
multimodaal is en ook deur gebare, beelde, klank en ruimte oorgedra word. Die geletterde 
leerder moes dus elkeen van hierdie modusse verstaan en gebruik om film, beelde en klank te 
kon interpreteer en skep. 

Die NLG (New London Group 1996) beskou ’n multigeletterdheidsbenadering as ’n komplekse 
integrasie van vier faktore: 

• Gesitueerde werklikheid stel leerders bloot aan die ervaring en gebruik van beskikbare 
diskoers uit hul eie leefwêreld en simulasies van verhoudings in die werkplek en in die 
openbaar. 

• Openlike onderrig vereis die bekendstelling van eksplisiete metatale wat die 
ontwerpelemente van verskillende betekenisse beskryf en interpreteer. Dit behels dus 
sistematiese, analitiese en doelbewuste verstaan. 

• Kritiese raamwerk verbind betekenisse met hul sosiale kontekste en doel en neem 
kulturele en sosiale kontekste in ag. 

• Veranderde werklikheid vereis dat leerders betekenis van een konteks na die volgende 
herskep. 

Die groep argumenteer verder dat die fundamentele doel van onderwys is dat alle leerders 
voordeel uit leer trek sodat hulle ten volle in die openbaar aan die gemeenskap en ekonomie 
kan deelneem. Benaderings verwys dan na onderrig- en leerverhoudings wat die potensiaal vir 
leer skep en tot volle en gelyke sosiale deelname behoort te lei. Die multigeletterdheids-
raamwerk maak dus voorsiening vir die ontwikkeling van globale vaardighede. Die raamwerk 
sal as vertrekpunt vir die ondersoek na die ontwikkeling van globale vaardighede in die 
handboek (gebaseer op die KABV) dien. 

Anstey en Bull (2018) verwys na studies wat poog om onderwysers te help om diversiteit te 
respekteer en ongelykheid aan te spreek; om leerders te leer van multimodale tekste wat deur 
tradisionele, nuwe en veranderende tegnologie geskep word; en te bepaal hoe multigeletterdheid 
op die kurrikulum van toepassing is en beplan en onderrig kan word. Genis (2019) verwys 
byvoorbeeld in Engelbrecht en Genis (2019) na die omgekeerde klaskamer, waar multi-
geletterdheid prakties toegepas word deurdat leerders voorbereid na die klas kom en 
geletterdheid sodoende buite die klaskamer bevorder word. 

Die NLG se werk is vandag selfs meer relevant en die uitdagings soveel groter. Baie van die 
werksgeleenthede wat tans bestaan, gaan verdwyn en nuwes sal ontwikkel. Dit maak dit soveel 
belangriker om leerders vir die toekoms voor te berei. Anstey en Bull (2018) brei dus die 
oorspronklike twee doelwitte met geletterdheid uit deur by te voeg dat dit in ’n wêreld  
gaan gebeur wat ons ons nie eens kan voorstel nie. Daar is dus ’n nou verband tussen 
multigeletterdheid, die veranderende praktyke in die werkplek en die implikasies daarvan vir 
die onderwys. 

  

8. Navorsingsontwerp 

Die doel van hierdie studie is om ’n veelgebruikte en voorgeskrewe graad 12-handboek vir 
Afrikaans EAT te verken. Die ondersoek sal dus op ’n ontleding van ’n spesifieke EAT-
handboek fokus. Sentraal tot hierdie ondersoek is die verband tussen die ontwikkeling van 
globale vaardighede in die handboek, watter globale vaardighede deur die KABV vereis word 
en hoe die eindeksamenassessering met globale vaardighede omgaan. Hierdie verkennende 
studie is kwalitatief en daar word deur die interpretivistiese paradigmatiese lens na ’n bepaalde 
verskynsel (globale vaardighede) gekyk. Daarom is dit ’n instrumentele gevallestudie. 

Die artikel probeer glad nie veralgemeen nie. Dit is ’n verkennende studie wat ’n kwalitatiewe 
vermoede (“hunch”) ondersoek, naamlik dat die handboek wat in die meeste graad 12-EAT-
klaskamers gebruik word, nie die leerders voorberei vir die eindeksamen wat hulle aflê nie. ’n 
Volgende artikel sal klem lê op ander gedeeltes van die EAT-vraestelle, asook die steekproef 
uitbrei na ander EAT-handboeke vir hoërskoolleerders of selfs ander voorgeskrewe handboeke. 

8.1 Steekproef 

’n Dokumentanalise (in hierdie geval ’n inhoudsanalise) is gedoen, eerstens van die KABV om 
die vereistes ten opsigte van die ontwikkeling van globale vaardighede in die kurrikulum vas 

te stel. Tweedens is die 2022-NSS-eindeksamenvraestel ontleed deur spore en patrone van 
multigeletterdheid te probeer vind. Derdens is die departementeel-goedgekeurde handboek op 
dieselfde wyse ontleed om die ontwikkeling van globale vaardighede daarin te verken. 

Given (2012) beskou dokumente as geleiers van kommunikasie tussen die skrywer en die leser. 
Hierdie geleiers bevat betekenisvolle boodskappe wat in woorde, kaarte, foto’s, ensovoorts 
vervat kan wees. Daar sal, in ooreenstemming met die klem wat op visuele geletterdheid in die 
21ste eeu geplaas word, slegs na ’n gedeelte van die vraestel, te wete die lees-en-kyk-afdeling 
gekyk word. Hierdie afdeling tel 24 punte (leesbegrip) en 6 punte (grafiese interpretasie). Saam 
vorm dit die grootste gedeelte van vraestel 1. Hoe leerders deur die KABV-goedgekeurde 
handboekreeks voorberei word om hierdie vrae te beantwoord, sal in die graad 12-handboek 
nagespeur word. Alle tekste in die handboek wat uit koerante gebruik is, sal ondersoek word 
om aan te sluit by die lewensgetrouheid van tekste wat deur multigeletterdheid as onontbeerlik 
beskou word. Janks en Dixon (2014:115) verwys na “newspapers as everyday texts”, oftewel 
koerante as alledaagse tekste, en sluit koerantopskrifte, spotprente, artikels, foto’s, asook 
tegnologiese inligtingstekste soos SMS’e en Twitter-boodskappe daarby in. 

Die EAT-weergawe word ondersoek aangesien die meeste Engels-enkelmediumskole in Suid-
Afrika Afrikaans op hierdie vlak aanbied. 

8.2 Data-ontleding 

Die data sal terugvoer gee oor die teenwoordigheid van inhoud en aktiwiteite wat globale 
vaardighede bevorder. Hoe die KABV die ontwikkeling van globale vaardighede bevorder, is 
vergelyk met assesserings in die jongste nasionale EAT-eindeksamenvraestel, asook hoe die 
ASG-graad 12-handboek met voorbereiding vir die spesifieke eindeksamenvraestel help. 

Krippendorff (2019) verduidelik die belangrikheid daarvan om te verduidelik waarop oordele 
gebaseer is sodat die resultate gebruik kan word om toekomstige ontledings op te bou. Inhouds-
ontleding, aldus Krippendorff (2019), ondersoek hoe die beskikbare teks ontstaan het, wat dit 
beteken, op wie dit gerig is asook die huidige omstandighede en die omstandighede wat dit 
voorafgaan. Dit ondersoek ook of dit die ontleder in staat sal stel om geldige antwoorde op 
vrae in hul spesifieke konteks te kry. Daarom moet die konteks waarin die teks ontleed word 
ook verduidelik word; vandaar die indeling van die databespreking in ’n makro- en mikro-
konteks. 

Globale vaardighede sal in die tekste en aktiwiteite in die handboek geïdentifiseer word deur 
na die vier kategorieë van multigeletterdheid, naamlik gesitueerde werklikheid, openlike 
onderrig, kritiese raamwerk en veranderde werklikheid, in die handboek se tekste en vraag-
stelling te soek. Vir elke kategorie word eienskappe aangedui wat vir die ontwikkeling van  
die sjabloon gebruik sal word. Deur spore van die multigeletterdheidsmodel (in figuur 2 
uiteengesit) in die data te soek, word die data dus deduktief ondersoek deur figuur 2 as ’n 
ontledingsinstrument te gebruik. 

Pilare van multigeletterdheid 

Gesitueerde 
werklikheid Openlike onderrig Kritiese raamwerk Veranderde 

werklikheid 

 

Afrikaans EAT-handboek 
KABV 

Temas Assesserings Verband met 
multigeletterdheid 

Figuur 1. Verband tussen die verskillende elemente van die studie 

Figuur 1 gee ’n oorsig oor die verskillende faktore wat tydens die studie ondersoek sal word, 
terwyl figuur 2 (hier onder) duidelikheid oor die inhoud van elkeen gee. Hierdie pilare lewer 
’n bydrae tot die ontwikkeling van vaardighede wat leerders genoegsaam vir sowel die 
eindeksamenvraestel as die eise van die 21ste eeu sal voorberei. 

 

Figuur 2. Pilare van multigeletterdheid 

Die multigeletterdheidsbenadering beywer hom vir die ontwikkeling van globale vaardighede 
deur die grondslag vir onderrig en leer in die 21ste eeu daar te stel, soos in figuur 2 voorgestel. 
Die bevindinge sal beskryf word na aanleiding van die kenmerke se teenwoordigheid al dan 
nie in die data. 

  

Maak staat op individuele ervarings om sin te maak van ’n 
spesifieke konteks 

Eie ervarings en agtergrond stel die leerder in staat om 
verskeie rolle in ’n gemeenskap te vervul 

Leerproses bestaan uit vorige kennis, bykomende kennis, 
gemeenskapsbetrokkenheid en diverse diskoerse 

Gesitueerde werklikheid 

Multigeletterdheid 

Leerders gebruik inligting om eie realiteit te skep 

Leerder kan dus sy eie toekoms ontwerp 

Onderwysers moet geleenthede skep waar leerders 
vaardighede kan inoefen wat tot sosiale verandering lei 

Veranderde werklikheid 
Bou op die leerder se voorkennis en vorige 
ervarings 

Inligting moet in die toekoms gebruik kan word 

Aktiewe intervensie dien as steierwerk  

Openlike onderrig 

Verbind betekenisse met sosiale kontekste en doel en 
neem kulturele en sosiale kontekste in ag 

Ondersteuning aan leerder om sosiale kontekste korrek te 
interpreteer en sinvol betekenis daaraan te heg 

Leerders moet hul eie bekwaamhede identifiseer sodat hul 
tot historiese, sosiale en kulturele sisteme kan bydra 

Kritiese raamwerk  

9. Etiese oorwegings 

As navorsers moet ons integriteit en kennis van etiese kwessies hê om ingeligte besluite te 
maak. Enige gevolgtrekkings moet geregverdig, regverdigbaar, deurdag en verdedigbaar wees. 
Die handboekreeks is vrylik in die handel beskikbaar en die KABV is gratis op die Departement 
van Basiese Onderwys se webwerf beskikbaar. Die vraestel is reeds geskryf en dus ook in  
die openbare domein. Die navorsing vereis dus nie toestemming van enige individu nie. Die 
handboekreeks het ook reeds deel gevorm van ’n studie deur die Departement van Basiese 
Onderwys (DBO 2019b). 

  

10. Bevindings 

10.1 Makrokonteks 

Verbesonder tot die taalklaskamer (HT en EAT) beskryf die KABV drie ononderhandelbare 
benaderingswyses: die kommunikatiewe, teksgebaseerde en prosesgeorïenteerde benaderings. 
Die kommunikatiewe benadering berus op vier hoekstene: Die onderwyser is ’n fasiliteerder, 
die taalgebruik word onderrig ter wille van herkenbaarheid in die buitewêreld, die wêreld word 
in die klaskamer ingebring, en integrasie tussen taalonderrig en ander vakke vind plaas. Die 
teksgerigte benadering impliseer weer dat taalonderrig nie sonder teksontsluiting kan plaasvind 
nie; daar word van onderwysers verwag om deurgaans leerders se taalvaardighede te ontwikkel 
deur oorredende inligting en literêre, transaksionele en narratiewe tekste te gebruik, en klem 
word deurgaans op die visuele aspek van tekste geplaas. Die prosesbenadering het ten grond-
slag dat leerders eerstens voorberei word op tekste (bv. prelees en preskryf), dat hulle tweedens 
luister, praat, lees, skryf en aanbied, en laastens dat hulle reflekteer deur bv. postlees-, 
postluister- en postskryf-aktiwiteite en -vrae. 

10.1.1 Die KABV 

Die Nasionale Kurrikulumverklaring vir graad R–12 stel in die vooruitsig dat leerders 
probleme kan identifiseer en oplos; besluite deur kritiese en kreatiewe denke kan neem; 
doeltreffend in ’n span, groep, organisasie en gemeenskap kan saamwerk; en hulself kan 
organiseer en bestuur en inligting kan versamel, ontleed en organiseer en dit krities kan 
evalueer. Verder moet hulle doeltreffend in verskillende formate kan kommunikeer, wetenskap 
en tegnologie verantwoordelik gebruik en veral verstaan dat die wêreld ’n stel verwante stelsels 
is waarin probleme nie in isolasie opgelos word nie. Die spesifieke doelstellings vir die 
addisionele taal sluit in om dit te kan gebruik om inligting te verkry en te bestuur vir leer oor 
die kurrikulum heen en in ’n wye verskeidenheid ander kontekste. Inligtingsgeletterdheid is ’n 
noodsaaklike vaardigheid in die inligtingsera en vorm die grondslag vir lewenslange leer. Dit 
behoort ook as ’n instrument te dien vir kritiese en kreatiewe denke, om opinies oor etiese 
kwessies en waardes uit te druk, om krities in interaksie te tree met ’n wye verskeidenheid 
tekste en perspektiewe, om waardes en magsverhoudings in tekste te herken en te bevraag-
teken, en om tekste vir ’n wye verskeidenheid doelwitte soos genot, inligting en navorsing 
krities te lees. Die KABV is volgens taalvaardighede en inhoud georganiseer. By postlees word 
van die leerder verwag om die teks as geheel te interpreteer deur die gebruik van strategieë 
soos die skep van sinteses, opsomming, vergelyking en kontrastering, die maak van afleidings 
en gevolgtrekkings, evaluering en die uitspreek van opinies (DBO 2011). 

Die toepassing hiervan sal daartoe bydra dat leerders besef dat hulle die teks uit verskillende 
perspektiewe kan benader en dit daardeur ook beter verstaan. Kritiese geletterdheid “behels  
om verby die letterlike betekenis van ’n teks te kyk om te bepaal wat teenwoordig is en wat 
ontbreek, ten einde die teks se volledige betekenis en die outeur se bedoeling daarmee te 
ontleed en te evalueer” (Ontario Ministry of Education 2019; eie vertaling). Deur media-
boodskappe te bevraagteken, is dit moontlik om verskuilde betekenis, verskillende perspektiewe 
en die doel wat die skrywer met die teks wil bereik te openbaar. Kritiese geletterdheid is 
gekoppel aan “regverdigheid, billikheid en sosiale geregtigheid” en daarom is dekodering vir 
betekenis noodsaaklik. Krities-geletterde leerders neem ’n “kritiese standpunt in en vra watter 
siening van die wêreld die teks bevorder en of hulle hierdie siening aanvaarbaar vind, wie by 
die teks baat, en hoe die leser beïnvloed word” (Ontario Ministry of Education 2019; eie 
vertaling). Die konteks van die boodskap word dus deurgaans ondersoek. 

Toenemende globalisering vereis ook dat Suid-Afrika internasionale neigings volg om te 
verseker dat leerders meer aanpasbare denkprosesse ontwikkel (Lombard en Grosser 2008). 

10.1.2 November 2022-NSS: vraestel 1 

Die November 2022-vraestel vorm deel van die steekproef, aangesien dit die jongste vraestel 
is, asook die eerste vraestel wat geskryf is in die nasleep van die pandemie. Die lees-en-kyk-
afdeling skep die ideale agtergrond om die gebruik van werklikheidsgetroue tekste en die 
interpretasie daarvan te toets. Hierdie afdeling toets nie net die leerder se kennis nie, maar veral 
hoe die gesitueerde werklikheid nou veranderde werklikheid word. Die ervarings wat leerders 
in vorige eksamenvraestelle en deur openlike onderrig opgedoen het, dra by tot die leerder  
se vermoë om sosiale kontekste in ag te neem. Die rol van die kritiese raamwerk is dus ook 
sigbaar. Die vraestel het ook ten doel om die leerder se vermoë in terme van die vereistes wat 
in die KABV gestel word, te toets. 

10.1.3 Afrikaans sonder grense 

ASG vir eerste addisionele taal is ’n handboekreeks wat, volgens die skrywers daarvan, 
ontwikkel is om aan al die vereistes van die KABV te voldoen. Die graad 10-leerderboek dek 
17 temas en die doel van die lesreekse is om taalvaardighede te ontwikkel sodat leerders in  
’n multikulturele land ook in Afrikaans kan kommunikeer. Sterk klem word op begrip- en 
leesvaardighede gelê (Lätti 2011; Lätti, Gouws, Gouws, Pretorius, Smit, Grobbelaar en Grobler 
2012; Gouws 2013). Die reeks is steeds beskikbaar as eerste uitgawe en die graad 12-
leerderboek is reeds 23 keer herdruk. Dit is duidelik dat die reeks gewild is. 

Minister Angie Motshekga het in 2016 ’n taakspan aangewys om sosiale veranderlikes soos 
rassisme, seksisme en ander vorme van diskriminasie in handboeke te ondersoek (DBE 2019a). 
As KABV-goedgekeurde handboek het ASG ook deel van die ondersoek gevorm . Die hand-
boeke wat tans in die stelsel gebruik word, is gebaseer op die KABV vir graad R–12 wat in 
2010 aanvaar is. Dit verskaf besonderhede oor wat onderwysers moet onderrig en assesseer op 
’n graad-vir-graad- en vak-vir-vak-basis. Die KABV is ontwikkel as gevolg van die behoefte 
om die administratiewe las op onderwysers te verminder en om te verseker dat hulle toegang 
tot duidelike leiding in hul onderrig het. Dit het ook gepoog om konsekwentheid van wat geleer 
word, te verbeter (DBO 2019b). 

Die Direktoraat vir Leer- en Onderrigondersteuningsmateriaal is verantwoordelik vir die 
koördinering van die proses om handboeke vir die Nasionale Katalogus goed te keur. Handboeke 
moet aan die volgende riglyne voldoen: sosiale transformasie, aktiewe en kritiese leer; hoë 
kennis en hoë vaardighede; progressie van eenvoudig na kompleks; menseregte, inklusiwiteit 
en geregtigheid; waardering van inheemse kennisstelsels en geloofwaardigheid, kwaliteit en 
doeltreffendheid. Dit behoort, volgens die verslag, onderwys te verskaf wat vergelykbaar is in 
kwaliteit, breedte en diepte met dié van ander lande (DBO 2019b). 

ASG is, soos reeds genoem, ’n veelgebruikte handboekreeks, indien nie die mees gebruikte reeks 
in die Afrikaans EAT-klaskamer nie. Die skrywers van die reeks is reeds sedert 20 jaar gelede 
betrokke by een van die vernaamste voorgeskrewe handboeke in die EAT-klaskamer, veral 
omdat hulle kommunikatiewe werkswinkels vir leerders en onderwysers aangebied het waarin 
hulle leerders se taalvaardigheid in Afrikaans op genotvolle wyse ingeoefen en verbeter het. 

Sedert 2005, toe handboeke aan goedkeuring vir die nuwe Kurrikulum 2005 onderworpe was, 
is hierdie reeks die voorloper en dit het sedertdien van krag tot krag gegaan – tot so ’n mate  
dat die graad 11-weergawe tans in sy 43ste druk is – voorwaar ’n ongekende prestasie in die 
publikasiebedryf. Wat egter interessant is, is die feit dat die reeks sedert 2011 sonder enige 
aanpassings herdruk word. Sedert die ministeriële ondersoek, waar die reeks die groen lig  
as voorgeskrewe boek gekry het, is geen van die temas, onderwerpe, tekste, woordeskat, 
vraagstelling en aanpassings in die kurrikulum bygewerk nie. So, byvoorbeeld, word omstrede 
maar alledaagse realiteite soos beurtkrag, die pandemie, fopnuus en TikTok nêrens in die reeks 
gemeld nie. Daar is ook nie sprake van die jongste voorgeskrewe gedigte in die boeke nie. Daar 
is wel heelwat rympies en kort kommunikatiewe gediggies wat ingespan word om prettige 
aktiwiteite te fasiliteer. 

Alhoewel daar advertensies, webblaaie en strokiesprente in die boek voorkom, word visuele 
tekste eerder gebruik om grammatika te toets as vir die ontwikkeling van visuele geletterdheid, 
wat ook in vraestel 1 getoets word. Die ontwikkeling van taalvaardighede (luister en praat, lees 
en kyk, en skryf en aanbied) word afgeskeep. Visuele geletterdheid word bloot geïgnoreer of 
omseil (die addendum sluit die betrokke tekste uit die handboek en die vraestel in). In die  
graad 12-boek is daar, behalwe vir die grafika in die voorbeeldvraestel (bl. 192), slegs een 
voorbeeld van grafika (bl. 53) wat vergelyk met die standaard van wat in vraestelle gevra word, 
in die vorm van ’n kaart en ’n sirkeldiagram. Verder word ’n webblad (bl. 60) bestudeer en 
verskyn daar drie advertensies (bl. 52, 65 en 76) waarin visuele geletterdheid tot ’n mindere 
mate aangespreek word. Die enigste spotprent wat begrip en visuele geletterdheid toets, verskyn 
op bl. 181. In die mikrokonteks sal die voorbeelde van visuele tekste se vraagstelling vergelyk 
word met dié wat in die November 2022-NSS-vraestel 1 vir eerste addisionele taal verskyn het. 

10.2 Mikrokonteks 

10.2.1 November 2022-vraestel 

Wanneer daar na die leesstuk (in die lees-en-kyk-gedeelte van die vraestel) gekyk word, kom 
’n mens onder die indruk van die uitstekende tekskeuse. Behalwe dat teks A ’n hoogs identifi-
seerbare teks vir enige jong volwassene is, is dit ook logies en gestruktureerd geskryf en word 
die leser nooit verveel nie; inteendeel, die paragrafering word kundig gebruik om die teks in 
maklik leesbare eenhede te verdeel. Daar is wel uitdagende woordeskat in die leesstuk, soos 
byvoorbeeld “klop-aan-die-deur-en-hardloop-weg-speletjie”, asook “toep”, wat die Afrikaanse 

vertaling van die Engelse “app” is. Omdat die tegnologiese wêreld deur Engels as wêreldtaal 
beheer word, is “toep” selfs vir ’n Afrikaanssprekende leerder waarskynlik nie ’n bekende woord 
nie. Die titel en die TikTok-logo word op ’n slim manier gebruik om die leser op die Afrikaanse 
teks voor te berei deur die gebruik van die klanknabootsende effek van ’n staanhorlosie as 
titel – en wat tipografies reg langs die TikTok-logo geplaas is. Daar is dus onmiddellik ’n 
korrelasie tussen klank en visuele beeld. 

Wanneer die tekskeuse deur ’n multigeletterdheidsbril bekyk word, val ’n paar dinge op. 
Gesitueerde werklikheid (een van die hoekstene van multigeletterdheid) se oorheersende ken-
merk is dat die leerder se eie ondervindings gebruik moet word. Hierdie leesstuk slaag weens 
die gewildheid van hierdie sosialemediatoepassing ongetwyfeld hierin. Hierbenewens word 
daar in die leesstuk melding gemaak van die COVID-19-pandemie, wat by die gedwonge 
tegnologiese borrel aansluit wat die afgelope twee jaar deel van matrikulante se lewens geword 
het. Tog verskaf die leesstuk ook positiewe en toekomsgerigte sienings van die veranderende 
wêreld waarin leerders hulself bevind. 

Openlike onderrig, die hoeksteen wat konstruktivistiese steierwerk as ’n onderrigstrategie 
fasiliteer (Anker en Cox 2018; Van Oort 2018; Strauss, Vos en Van Oort 2019), word in die 
struktuur van hierdie leesstuk gesien. Benewens die reeds genoemde voorspellingswaarde van 
die titel en die TikTok-logo, word nuuskierigheid by die leser bewerkstellig deur assosiasies 
en konnotasies (die staanhorlosie en die toktokkie-speletjie) te gebruik om die TikTok-
verskynsel te definieer, waarna die ontstaan daarvan, die groeiende gewildheid van die produk 
en die unieke kenmerkende aard daarvan beskryf word. Hierna word die verband met die 
pandemie genoem, suksesstories rondom die verskynsel gedeel en voorbeelde gegee van hoe 
selfs die gemeenskap (plaaslik en wêreldwyd) deur die verspreiding van die “Jerusalema”-
danspassies, deur middel van TikTok, verryk is. Daarna volg twee paragrawe waarin Suid-
Afrikaanse leerders se sienings weer eens beïnvloed word wanneer TikTok gebruik word om 
’n godsdienstige byeenkoms uit te brei en matriekleerders vir hulle eksamen te motiveer. Ten 
slotte word die leerders se verantwoordelikheid om tussen feitelike inligting en fopnuus te 
onderskei, genoem en eindig die artikel met die idiomatiese uitdrukking “dink voor jy doen”. 

In die bespreking rondom fopnuus lê die multigeletterdheidsfondament van ’n kritiese raamwerk. 
Leerders word gelei om verder as ooglopende veralgemenings en oordele te kyk na wat met ’n 
teks kan gebeur wanneer daar nie met ’n kritiese lens gekyk word nie. Die gebruik daarvan in 
die advertensiewese en die gevaar daarvan om propaganda blindelings te glo word ook uitgewys 
en bemagtig die jong volwassene om ’n ingeligte tegnologiese verbruiker te wees. 

Laastens is daar voorbeelde van hoe leerders se eie werklikhede herskep kan word, soos die 
matriekseun uit die Karoo wat sy maats deur TikTok motiveer om vir die eindeksamen te leer 
en die prettige manier waarop die “Jerusalema”-danspassies individueel uitgedruk kan word. 
Die beskrywing van die rymkletser wat die onderwyser se WhatsApp-aantekeninge verlewendig 
het, dien ook as getuienis van veranderde werklikheid. 

Teks B is ’n grafiese voorstelling van die tien beste nuwejaarsvoornemens vir 2023 van mense 
tussen die ouderdomme van 16 en 30 jaar. Nuwejaarsvoornemens word in alle kontekste as iets 
met ’n positiewe eindresultaat geassosieer. Gesitueerde werklikheid delf in die leerders se 
voorkennis deur relevante, identifiseerbare simbole wat met hierdie voornemens geassosieer 
kan word, te gebruik. Elkeen van hierdie prentjies kan egter in verskillende kontekste verskillend 
geïnterpreteer word. Die kritiese raamwerk plaas die simbole in die konteks van die tipiese 

nuwejaarsvoornemens van mense in die spesifieke ouderdomsgroep en vir ’n spesifieke jaar. 
Dit word ook duidelik geïmpliseer dat daar ooreenkomste in die voornemens van mense van 
verskillende ouderdomsgroepe, kulture en geslagte mag wees. Veranderde werklikheid kom  
ter sprake waar daar van die leerder vereis word om die simbole/prentjies te gebruik om self  
te bepaal wat die verband met hul eie realiteit is. Die redelike persoon met ’n basiese 
taalvaardigheid behoort dus die volgende moontlike voornemens daaruit af te lei: 

A Bestuur/beplan jou tyd beter               
B Help jou medemens                                

C Sorg vir diere / help ander daarmee     
D Beskerm die aarde/omgewing               

E Spandeer minder tyd op Twitter 
F Spandeer tyd saam met familie en vriende 

G Wees meer spaarsaam 
H Hou op rook 

I Kry ’n kwalifikasie / leer iets nuuts 
J Oefen meer 

Die regmerkie dui aan dat slegs 8% van mense in hierdie ouderdomsgroep dit regkry om by 
hul voornemens te hou, terwyl 92% van mense dit nie regkry nie. Die vrae vereis ook terugvoer 
op verskillende vlakke, naamlik die afleiding dat prentjie A iets met tydsbestuur te doen het, 
terwyl iemand wat oefen (prentjie J), graag meer aktief wil wees of gesonder wil leef. Prentjie 
C kan impliseer dat dit nodig is om beter na diere om te sien of by organisasies wat dit doen 
betrokke te raak. Openlike onderrig maak daarop staat dat die leerder sal besef dat hy/sy self 
ook voornemens vir 2023 kan hê, maar dat dit al voorheen bewys is dat mense maar sukkel om 
daarmee vol te hou. 

10.2.2 Tekste uit ASG 

In die graad 12-handboek is slegs een teks gevind wat tematies vergelykbaar is met die teks 
oor TikTok in die 2022-vraestel, te wete ’n strokiesprent (bl. 18) waarin ’n ma en dogter ’n 
gesprek voer oor die dogter se “verslawing” aan Facebook. Die teks en die dialoog is maklik 
leesbaar en is, weens die kleurvolheid daarvan, visueel aantreklik. Deur die lens van 
multigeletterdheid beskou, bied die fondament van gesitueerde werklikheid in hierdie teks ’n 
herkenbare situasie vir die leerder wat deur die ouer betig word, omdat sy die wêreld net deur 
die Facebook-skerm beleef. Verdere identifiseerbare eienskappe is dat dit ooreenstem met die 
demografiese teikengroep van Afrikaans EAT, wat grotendeels Afrikataalsprekers is, en dit 
word ook deur die naamgewing bevestig: Die ma spreek die kind aan as Zandi, ’n bekende 
Zoeloe- en Xhosa-naam. Daar is egter nie ’n eietydse en moderne belewing van leerders se 
tegnologiese en multimodale belewing en “inkoop” in sosiale media soos in die pas bespreekte 
TikTok-leesstuk in die vraestel nie. TikTok is ’n moderne vergestalting van sosiale media, 
terwyl deesdae se jong tegnologie-entrepreneurs Facebook waarskynlik as verouderd beskou. 
Volgens die American Textbook Council behoort inhoude wat in handboeke aangebied word 
lewendig en vol persoonlike ervarings te wees (Mahmood 2011), soos waarvan die artikel oor 

TikTok wel getuig. ’n Handboek wat in 2013 gedruk is en steeds onveranderd herdruk word, 
kan onmoontlik voorsiening maak vir die dinamiese verwikkelinge van die 21ste eeu. 

Wat openlike onderrig betref, word vorige ervarings wel aangespreek, aangesien daar geredeneer 
kan word dat die meeste leerders waarskynlik al deur ouers betig is omdat hulle nie hulle oë 
van die skerm kan afhaal nie. Die klem wat op steierwerk en die konstruktivistiese manier van 
laag-op-laag-ontginning van die teks gelê moet word (New London Group 1996), ontbreek 
heeltemal in hierdie aktiwiteit. Geen aandag word aan die ontginning van die teks gegee nie. 
Daar word trouens nie een vraag gevra om vas te stel of die leerders wel die visuele teks 
verstaan of die chronologiese gebeure in die raampies kan volg nie. Begrip van tekste word 
suksesvol gefasiliteer deur by die bekende te begin en die leerder dan stap vir stap na dieper 
vrae en ook hoërorde-vrae te begelei (Mahmood 2011). In hierdie vraagstelling word die  
teks bloot as voorbeeld van grammatikale strukture, naamlik sinstipes (bevelsinne, stelsinne, 
vraagsinne en uitroepsinne) gebruik. Die geleentheid om, vir die pret, met strokiesprente te 
identifiseer (en die gevolglike inkoop op die genre van strokiesprente, asook die positiewe/ 
negatiewe gevolge van sosiale media) gaan verlore. Volgens die kritiese raamwerk moet die 
kritiese vraag oor teks en tekstipes en die perspektiewe wat in die teks voorkom, gevra word: 
Tot wie se voordeel is hierdie teks / wie baat by hierdie teks? Is hierdie strokiesprent geskryf 
om sosiale media te kritiseer of te verdedig? En, volgens die hoeksteen van veranderde 
werklikheid, hoe kan hierdie teks daartoe bydra dat leerders dit deel van hulle veranderende 
sosiale werklikheid maak? 

Op watter positiewe wyse sou hierdie teks en vrae nie byvoorbeeld tot die ingeligte 
beantwoording van die TikTok-leesstuk in die eindeksamenvraestel kon bydra nie? Indien daar 
deurdagte steierwerk, ’n kritiese gesprek oor die rol van sosiale media, sowel as verwysing na 
leerders se vorige ervarings in die vraagstelling was, sou met reg beweer kon word dat die 
handboek leerders met vaardighede vir die 21ste eeu toerus en tot die ontwikkeling van 
wêreldwye vaardighede, soos wat in die KABV aanbeveel word, bydra. 

Daar is wel een teks in die graad 12-boek wat visuele teksontginning oefen. Verder word alle 
visuele tekste bloot gebruik as taal in konteks om grammatikale strukture aan te spreek, ’n 
gebruik waarteen Tomlinson reeds in 2008 waarsku. 

’n Spotprent uit Beeld van Januarie 2012 beeld ’n renosterkoei en haar angstige kalfie (die 
kalfie huil) uit en die koei troos dat daar “darem hoop is” omdat daar ’n koerant teen ’n boom 
vasgespyker is wat aankondig dat heinings herstel gaan word (wat moontlik kan keer dat 
renosters vir die smokkelhandel van hul horings gejag word). Agt vrae, wat toeneem in 
moeilikheidsgraad, word oor die spotprent gevra en die vrae het almal te doen met die visuele 
ontleding van die spotprent: Daar word na die boodskap van die spotprent (die uitwissing van 
die renosterspesie), die fisiese konteks (’n wildpark), die doel van die spotprent (bewusmaking 
van renosterstroping) en liggaamstaal deur visuele leidrade (die kalfie se trane) in die vrae 
verwys. Satiriese kommentaar word ook deur die kat in die agtergrond gelewer (“die hoop 
beskaam nie”) en dan word die uitdrukking onderaan die vrae verduidelik. Hierdie aktiwiteit 
sou leerders wel voorberei op die visuele vraag van 6 punte wat jaarliks in die eindeksamen 
gevra word en wat vereis dat leerders visuele leidrade kan gebruik om betekenis aan tekste  
te verleen. Die vrae is nie volgens ’n taksonomie opgestel nie en bevat nie die konvensionele 
werkwoorde soos noem, verduidelik, vergelyk, skep, ensovoorts, soos wat dit in die taksonomieë 
en nasienriglyne van die vraestel gegee word nie. Tog is dit ’n sinvolle teks omdat dit leerders 
leer hoe om visuele interpretasie te doen. Uit ’n multigeletterdheidsoogpunt kom die vraag-

stelling wel by die doel en betekenis van die satiriese teks uit; konstruktivistiese steierwerk 
vind wel in ’n mate plaas en die teks betoog wel vir sosiaal-ekologiese verandering en bewus-
making van die mens se verantwoordelikheid hierin (veranderde werklikheid). Eie ervaring en 
voorkennis (gesitueerde werklikheid) word ook wel deur ’n vraag oor empatie met die renosters 
aangespreek. Tog is hierdie teks kwantitatief sowel as kwalitatief gesproke nie besinnend 
genoeg om leerders voor te berei om soortgelyke tekste in eksamen te verstaan, te interpreteer, 
te ontleed en te sintetiseer nie. Volgens Maley en Tomlinson (2017) behoort leerders voorberei 
te word om in die werklike wêreld te kan funksioneer. Vir ’n taak om lewensgetrou te wees, 
beteken dat leerders ’n opdrag met werklikheidswaarde, ’n kommunikatiewe doel en ’n 
spesifieke uitkoms voltooi. Wat hiervoor nodig is, is goed ontwerpte, betroubare handboeke 
wat leerders in ooreenstemming met die kurrikulumdoelwitte vir goeie formatiewe assesserings 
voorberei (Oates 2014). 

Drie advertensies word in die matriekhandboek gebruik: Die eerste een is ’n advertensie oor ’n 
GPS-toepassing wat afgelaai kan word om die verbruiker as toeris in Suid-Afrika te help. 
Heelwat kritiek kan deur ’n multigeletterdheidslens teen hierdie advertensie gelewer word, 
aangesien dit visueel redelik ontoeganklik is. Eerstens is daar te veel leeswerk en tweedens is 
die lettertipe wat gebruik word om die onderafdelings te benoem, moeilik leesbaar. Volgens 
die KABV word die prosesbenadering ten opsigte van al die taalvaardighede met prelees, lees 
en postlees (of dan preluister, luister en postluister asook preskryf, skryf en postskryf) gevolg. 
By hierdie advertensie word die preleesfase afgeskeep deurdat geen voorkennis geaktiveer 
word nie en die opdrag bloot lees: “Lees eers die kop en dan die advertensie goed deur” (Gouws 
2013). Geen voorspellings of visuele leidrade word gebruik om die leerder op die inhoud voor 
te berei nie. Die postlees-vrae verteenwoordig verskillende moeilikheidsgrade deurdat die 
feitelike vraag (’n wat-vraag) eerste gevra word, waarna daar na interpretasie, verduideliking, 
evaluering en die struktuur van die teks beweeg word, maar die vraagstelling is onduidelik.  
In vraag 5 word daar byvoorbeeld nie leidrade verskaf om die leerder te help bepaal of  
die antwoord by “beplan” of “verken” gesoek behoort te word nie. In vraag 8 word oor die 
toepaslikheid van die foto in die advertensie gevra, maar die foto wat wys hoe die toepassing 
lyk, kom baie verouderd voor en is nie visueel aantreklik nie. Wat gesitueerde werklikheid 
betref, is daar dus nie ooreenstemming tussen ’n 2022-leerder se tegnologiese wêreld en hierdie 
2012-advertensie nie. 

In terme van openlike onderrig is die steierwerk van die vrae nie kundig gedoen nie en dit stem 
ook nie ooreen met die wyse waarop vrae in EAT dikwels gevra word (deur verskillende 
alternatiewe te gee waaruit die leerder slegs hoef te kies) nie. Vraag 7 se “waar of vals”-
vraagstelling sluit egter wel by hedendaagse, konvensionele vraagwyses in EAT-vraestelle aan. 
Geen kritiese vrae word oor die doel, teikengroep en die geslaagdheid van die advertensie se 
boodskap gevra nie en daar is ook geen poging aangewend om leerders hul eie teks, soos ’n 
beter advertensie of ’n nuwer tegnologiese toepassing, te laat skep nie. Hierdie advertensie 
slaag nie as ’n oorredende teks nie en sou as wêreldvreemd eerder as wêreldgetrou beskryf kon 
word (Maley en Tomlinson 2017). 

Die tweede advertensie is ook nie visueel geslaagd nie, aangesien dit meer inligting bevat (weer 
te veel woorde) oor die proses waardeur leerders moet gaan indien hulle in die studiebeurs van 
R5 000 sou belangstel. Daar is te veel inligting en detail oor hoe leerders moet aansoek doen, 
hoe die ontvangers aangewys gaan word en waarom die beurs toegeken word. Selfs waarvoor 
die geld aangewend mag word, word uitgestippel. Die advertensie voldoen dus nie aan die 
visuele konvensies van moderne advertensies waarvolgens soveel moontlik betekenis deur so 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1d2 
 

 299 

min as moontlik woorde gegee word nie. Volgens die kritiese raamwerk is dit dus nie aandag-
lokkend (“attention grabbing”) nie (Janks en Dixon 2014). Alhoewel matriekleerders moontlik 
daarin sou belangstel om vir so ’n beurs aansoek te doen, word die moontlikheid daarvan 
beperk deur die idee van ’n R5 000-studiebeurs wat nie in 2022 finansieel besonder aantreklik 
is nie; veral nie as dit ’n magdom prosesse soos die skryf van ’n motiveringsbrief insluit nie. 
Verder sal die lesers van die dagblad oor die toekenning van die beurse besluit en die aansoek 
moet gepos (slakkepos!) word. Wat situasionele werklikheid betref, sal ’n matriekleerder in 
2022 moeilik met hierdie teks identifiseer. Hier is (ten spyte van die opskrif wat boaan verskyn) 
geen prelees wat die prosesbenadering van die KABV ondersteun nie. Die opdrag lees soos 
volg: “Lees die volgende advertensie so goed deur dat jy presies weet wat jy alles moet doen 
om vir hierdie beurs aansoek te doen” (Gouws 2013). Daar is dus glad nie aandag aan prelees 
gegee nie; inteendeel, die opdrag getuig van ’n ingewikkelde, veeleisende en vervelige aktiwiteit 
wat nie die kommunikatiewe benadering van die KABV ondersteun nie. Die 10 postlees-vrae 
is inhoudgedrewe en verwag van die leerder om besonderhede soos die aantal leerders aan wie 
die beurs toegeken word in die advertensie te soek, asook hoe leerders daarvoor moet aansoek 
doen. Enkele vrae word wel oor die doel, die toon van die advertensie en die gebruik van die 
foto in die advertensie gevra, maar hierdie vrae is so generies en verbeeldingloos dat hierdie 
advertensie leerders waarskynlik nie sal motiveer om opgewonde te raak oor ’n stokou beurs-
aansoek wat nie hulle werklikheid weerspieël nie, wat nog te sê hulle globale vaardighede 
ontwikkel. Van ingrypings deur openlike onderrig en veranderde werklikheid is daar in hierdie 
advertensie dus geen sprake nie. 

Die derde en laaste advertensie (Gouws 2013) is ’n betoog teen vuurwerke, en alhoewel dit  
in sy doel slaag om bewuswording te skep oor die nadelige uitwerking wat vuurwerke op 
troeteldiere het, is dit nie werklik ’n advertensie wat ’n produk probeer verkoop of soos Janks 
en Dixon (2014) die advertensiegenre met die woord “buy.ology” beskryf nie. Tog word die 
genre duidelik as ’n advertensie onder lees en kyk aangedui. Hierdie keer word prelees en lees 
nie eers genoem nie. Daar is slegs twee postlees-vrae oor hierdie teks: 

1. Wat is die doel van die advertensie? 

2. Dink jy dit is ’n goeie advertensie? Verduidelik. 

Geen vrae word oor die visuele simbool waarmee vuurwerke verbied word, of die gebruik van 
die hoofletters (NEE) om die betoog te beklemtoon, gevra nie. Volgens Janks en Dixon (2014) 
behoort beelde soos foto’s of illustrasies altyd volgens drie vrae ontleed te word: 

1. Wie is in die foto (en wie nie)? 
2. Hoe word akteurs in die visuele beeld deur die kameraskoot, kamerahoek, kleur, oog-

kontak en lig voorgestel? 

3. Wat is die konteks waarbinne hierdie karakters uitgebeeld word? 

Nie die hond se dapperheid of weerloosheid óf kamerategnieke, soos dat die hond direkte 
oogkontak met die kyker maak, word in die vrae aangespreek nie. Daar word dus ’n waarde-
oordeel en ’n verduideliking van die waarde-oordeel van die leerder verwag sonder enige 
steunpunte, visuele leidrade of idees na aanleiding waarvan die leerder die vraag moet 
beantwoord nie. ’n Gulde geleentheid vir die ontwikkeling van kritiese denkvaardighede gaan 
dus verlore. Alhoewel die teks oor die potensiaal beskik om leerders met die troeteldiere in die 
teks te laat identifiseer (gesitueerde werklikheid), word die ingrypingswaarde van die teks nie 

genoegsaam deur vraagstelling ontgin nie en is hier nie sprake van die vergestalting van openlike 
onderrig, kritiese raamwerk of veranderde werklikheid nie. 

  

11. Gevolgtrekking 

Die inhoudsanalise van die drie datastelle bevestig dat globale vaardighede in die KABV vereis 
word, asook dat die terminologie, aanslag en teksontginning in die jongste NSS-eindeksamen 
dui op ’n omarming van die multigeletterdheidsbenadering en van globale vaardighede. Daaren-
teen bevind die inhoudsanalise dat ’n goedgekeurde graad 12-handboek jaar na jaar onveranderd 
voorgeskryf word ten spyte van grootskaalse metodologiese veranderinge die afgelope dekade 
op die taalonderrigfront. Die KABV-riglyne vir tale berus op die kommunikatiewe benadering, 
die teksgerigte benadering en die prosesgerigte benadering. Hierdie drie taalbenaderings is 
geïntegreer en ononderhandelbaar omdat dit voldoen aan die eise wat globale vaardighede stel 
om leerders voor te berei op die 21ste-eeuse werksplek wat op hulle wag. In hierdie handboek-
ondersoek is weinig spore van hierdie benaderings gevind, omdat die klem uitsluitlik op 
grammatikale onderrig (in plaas van die ontwikkeling van taalvaardighede) geplaas word. In 
die addendum is die betrokke tekste uit die handboek en die vraestel ingesluit, wat toon hoe 
die leerders deur die gebruik en benadering van kritiese globale vaardighede deur die vraestel 
uitgedaag word, maar dat hulle nie deur die handboek daarvoor voorberei word nie. ASG word 
jaarliks goedgekeur as ’n handboek wat graad 12-leerders kan voorberei om die eindeksamen 
te kan skryf. Die bevindinge toon dat die vaardighede wat vereis word om hierdie vraestel te 
kan beantwoord, kennelik nie in die handboek geoefen of ingeskerp word nie. 

  

12. Slotsom 

In hierdie artikel poog ons om eerstens vas te stel wat die KABV ten opsigte van die 
ontwikkeling van globale vaardighede vereis en hoe dit vervolgens in die vraestelle en ’n 
goedgekeurde KABV-handboek van Afrikaans EAT neerslag vind. Die gebruik van ’n 
multigeletterdheidsbenadering as teoretiese lens het die ontwikkeling van globale vaardighede 
in die tekste en vraagstelling van hierdie veelgebruikte, goedgekeurde graad 12-handboek en 
die NSS-eindeksamenvraestel (2022) ondersoek deur die geslaagdheid van ’n multigeletterd-
heidsbenadering te evalueer. Hierdie artikel, wat hoofsaaklik op dokumentanalise fokus, is die 
eerste in ’n reeks artikels en is dus verkennend van aard. Toekomstige artikels sal ’n groter 
steekproef insluit en poog om moontlike oplossings vir die probleem voor te stel. 

Opsomming  

Hierdie artikel, die eerste van ’n tweeluik oor die opkoms en beoordeling van die verskynsel 
van die internasionale wedloop op universiteitsranglere, tesame met ’n tweede deel oor die 
toepassing op die Suid-Afrikaanse geval, bied ’n oorsig en besinning oor die opkoms van die 
verskynsel van internasionale universiteitsranglere. In die ondersoek het ek hierdie ranglere  
as bronbasis gebruik en vergelykende en internasionale opvoedkunde as metode van data-
verwerking en interpretasie aangewend. Ek verduidelik waarom internasionale ranglere 
verskyn het en waarom hulle nie in die huidige tydsgewrig deur universiteite geïgnoreer kan 
word nie. ’n Oorsig oor die opkoms van internasionale universiteitsranglere en die meet-
instrumente van die gesaghebbendste internasionale ranglere word verskaf. Die verskynsel  
van internasionale ranglere word dan beoordeel. Onsensitiwiteit vir die werklikhede en eise 
van nasionale kontekste, en die nie-inagneming van van die belangrikste funksies van die 
universiteit in die samelewing identifiseer ek as die twee ernstige tekortkominge van die 
internasionale ranglere. Die oorsig oor die opkoms van internasionale ranglere, die vernaamste 
internasionale ranglere en hulle meetinstrumente, en die beoordeling van die ranglere en hulle 
tekortkominge vorm ’n raamwerk vir die opvolgartikel, waarin die prestasie van Suid-Afrikaanse 
universiteite op die internasionale ranglere ondersoek en beoordeel word. 

Trefwoorde: gelyke onderwysgeleenthede; internasionale universiteitsranglere; taalmedium 
van universiteite; universiteite; vergelykende en internasionale opvoedkunde 

Abstract 

South African universities in the international race on global university rankings, part 1: 
The rise and assessment of the phenomenon of global university rankings 

This article, the first of a duology on the phenomenon of the international race on global 
university rankings, and the second part on the application thereof on the South African case 
offer an overview of and reflection on the rise of the phenomenon of global university rankings. 
A basic theorem of the scholarly field of comparative and international education is that 
education systems are the outcome of societal contextual forces. The rise of the global 
university rankings industry can, therefore, be understood only against the contemporary 
societal contexts in which universities are embedded. In the first section of this article, I identify 
and discuss contemporary societal trends that stimulated the rise of the global university 
rankings industry. These are globalisation, what Thomas Friedman calls a “flat world”, the 
neo-liberal economic revolution, nascent knowledge economies and the Fourth Industrial 
Revolution. In the second section of the article, the various functions of the university in society 
are explained. These are teaching and learning of various branches of learning at the highest 
level, research, service, innovation, cultural preservation, maintenance and development, and 
social critique. 

Thereafter, the indices of four global university ranking systems are discussed. These four 
global university ranking systems are the Academic Ranking of World Universities (also 
known under its acronym ARWU or as the Shanghai Rankings), the Times Higher Education 
rankings, the Quacquarelli Symonds rankings and the Ranking Web of World Universities 
conducted by the Spanish National Research Council. The first three have been selected as they 
are widely regarded as the three most authoritative global university ranking systems. The last 
one has been included because, unlike the first three ranking systems, which include only the 
top universities in their rankings, it includes every university in the world in its system. 

Global university ranking has attracted its share of criticism. The first point of criticism is  
that these rankings undermine the autonomy of universities (a key principle for the existence 
and operation of a university) and that these rankings do not consider the contextual uniqueness 
of every national higher education system and every university. This criticism is against the 
principle of global rankings. A second set of criticism is against the metrics used to rank 
universities. Much criticism has been expressed against the high premium attached to the 
research function of the university to the neglect or even downright exclusion of the other 
functions thereof. On the research function itself there is also criticism that the global rankings 
tend to measure the research stature of a university by means of citation impact or bibliometric 
indices. This is a reductionistic, objectionable way to measure research impact. The impact of 
research on the improvement of practice, or on improving teaching and learning at a university, 
for example, is neglected or excluded. 

Also expressed is criticism that some of the cardinal functions of the university are not covered 
by the measurements used by the global rankings. This pertains to the function of cultural 
preservation, maintenance and development, and especially to the role of the university in 
exercising societal critique. The absence of the function of societal critique in the formulae of 
global rankings is cause for concern especially in the view of a wide range of serious threats, 
or at least challenges, facing humanity, such as the possibilities brought about by the Fourth 

Industrial Revolution, the ecological crisis, obscene economic inequality, the population 
explosion and major demographic migration. 

The article concludes that during the past 30 years, global university rankings have risen from 
nowhere to a massive industry, occupying centre stage in the world of higher education. Given 
the role played by global university rankings and the effect of rankings on the operation of 
universities and national higher education systems, no nation and no university can afford to 
ignore these rankings in the contemporary world. The registration of universities on the global 
rankings has a major bearing on students’ choice of a university, on the employment prospects 
of graduates, on the ability of a university to draw research funding and on the ability of a 
university to recruit quality staff. The ranking of a nation’s universities has a major bearing on 
the international prestige of a country and its “soft power”. However, when the achievement 
of a nation’s universities on global rankings is investigated and evaluated, there are two important 
pre-conditions. The first is to understand that these global rankings are unbalanced and 
incomplete in the sense that they do not measure all the functions of a university, and with 
respect to those that they do measure, their measuring instruments are not above criticism. The 
second proviso is that when the registration of an institution or national higher education 
system on global rankings is evaluated, the contextual blindness of these rankings as a serious 
shortcoming should be acknowledged. In a balanced and nuanced assessment of any university, 
the imperatives and impediments of the societal context in which such a university finds itself 
should be thoroughly factored in. The global rankings were developed for and within the 
context of universities of the Global North. The societal context and the higher education 
environment of the Global South, of which South Africa is part, differ grossly from those of 
the Global North. There is even a school of thought among scholars of higher education that 
the pursuit of global rankings by universities in the Global South constitutes a force promoting 
the re-colonisation of universities in the Global South. Universities and national education 
systems cannot be fixated solely on the pursuit of high slots on global rankings. Therefore, in 
the follow-up article, in which the registration of South African universities on global rankings 
will be investigated and evaluated, the contextual framework in which South African universities 
find themselves will first be made clear. 

Keywords: comparative and international education; equal education opportunities; global 
university rankings; language medium of universities; universities 

 

1. Inleiding 

In die hedendaagse mededingende geglobaliseerde wêreld, wat Thomas Friedman (1992, 2009) 
’n “plat wêreld” noem en wat gekenmerk word deur onder meer ’n opkomende kennisekonomie 
en die Vierde Nywerheidsrevolusie, raak onderwys, en die universiteit in die besonder, van ál 
meer belang vir die lewe en voorspoed van elke individu en die samelewing as geheel. Een van 
die kenmerke van hierdie mededingende wêreld is prestasiemeting. Hierdie prestasiemeting, 
wat uit die neoliberale ekonomiese revolusie voortspruit, het ook tot die universiteitsektor 
deurgedring. In die universiteitsektor het internasionale universiteitsranglere, wat 30 jaar 
gelede nog onbekend was, in ’n betreklik kort tyd baie prominent geraak. 

In die lig van die waarde wat aan prestasie op internasionale ranglere geheg word in die 
evaluering van universiteite (deur onder andere voornemende studente, beleggers en moontlike 

buitelandse vennote), is die doel van hierdie artikel om ’n oorsig, besinning en evaluering  
van internasionale universiteitsranglere aan te bied as raamwerk vir die beoordeling van  
Suid-Afrikaanse universiteite se prestasie op dié ranglere in ’n opvolgartikel. Die artikel is 
geskryf met die metodologies-teoretiese instrumentarium van die veld van vergelykende en 
internasionale opvoedkunde as metodologiese aanwyser (vgl. Schriewer 2014; Wolhuter,  
Van Jaarsveld en Challens 2018) waarvolgens die prestasie van Suid-Afrikaanse universiteite 
op ranglere ondersoek en beoordeel behoort te word. Die grondstelling van hierdie veld is dat 
onderwysstelsels gevorm word deur maatskaplike kragte werksaam in die samelewing waarin 
hierdie onderwysstelsels ingebed is en dat onderwysstelsels in aansyn geroep is om die 
samelewing te dien (vgl. Schriewer 2014; Wolhuter, Van Jaarsveld en Challens 2018). 
Onderwysstelsels kan gevolglik begryp word, en behoort ook in die finale instansie geëvalueer 
te word, slegs teen die agtergrond van die samelewing wat die onderwysstelsel geskep het en 
die verwagtinge wat die samelewing van die onderwysstelsel het (vgl. Schriewer 2014; 
Wolhuter, Van Jaarsveld en Challens 2018). Daarom bied ek in die eerste gedeelte van hierdie 
artikel ’n oorsig van die aard van die 21ste-eeuse geglobaliseerde maatskaplike konteks en 
daarna die plek van die universiteit binne dié konteks. Daarop volg ’n beskrywing en kritiese 
beoordeling van die opkoms van universiteitsranglere in die wêreld, aangesien ’n kritiese 
verstaan van universiteitsranglere noodsaaklik is vir ’n ewewigtige beoordeling van Suid-
Afrikaanse universiteite se vertoning op hierdie ranglere. 

Uit die bostaande grondstelling van vergelykende en internasionale opvoedkunde volg dit  
dat ’n volledige verstaan en ewewigtige beoordeling van Suid-Afrikaanse en enige ander 
universiteite kan geskied net as dié universiteitsektor beskou word binne die maatskaplike 
konteks waarin dit ontstaan het en tans bestaan. Daarom sal die kollig vervolgens verskuif word 
na stromings in die huidige tydvak wat ’n vormgewende krag op die universiteitswese uitoefen. 

  

2. Metodologiese verduideliking 

Die metode wat aangewend is om hierdie navorsing te onderneem is dié van vergelykende  
en internasionale opvoedkunde. Vergelykende en internasionale opvoedkunde behels ’n drie-
voudige blik op onderwys, naamlik ’n onderwysstelselperspektief, ’n kontekstuele perspektief 
en ’n vergelykende perspektief (Wolhuter, Thomas, Mashau en Steyn 2018). Vergelykende en 
internasionale opvoedkunde fokus in die eerste plek op onderwysstelsels. Omdat nasionale 
onderwysstelsels selfs in die huidige tydperk van globalisering die mees markante onderwys-
stelsels is (Carnoy 1999), is die meeste studies in die veld oor nasionale onderwysstelsels. 
Onderwysstelsels bestaan egter nie in isolasie nie, en het nie uit wans uit verskyn nie. 
Onderwysstelsels word deur die samelewing in aansyn geroep ten einde sekere funksies binne 
die samelewing te vervul. Daarom kan onderwysstelsels begryp word alleenlik teen die agter-
grond van die samelewingskonteks waarbinne hulle funksioneer, d.i. teen die agtergrond van 
die samelewingsvormende kragte wat die onderwysstelsel geskep het, vandaar die kontekstuele 
perspektief van vergelykende en internasionale opvoedkunde. Derdens word verskillende 
onderwysstelsels binne hulle kontekstuele verweefdheid met mekaar vergelyk. Dit is die 
vergelykende perspektief. Dit word gedoen ten einde uitsprake oor samehang tussen onderwys-
stelsels en hulle maatskaplike kontekste te verifieer asook te verfyn of te nuanseer (vgl. 
Schriewer 2018; Wolhuter, Thomas, Mashau en Steyn 2018). 

3. Die mededingende, geglobaliseerde wêreld van die 21ste eeu 

Vyf onderling verwante neigings of stromings wat die 21ste eeu definieer en ’n kragtige impak 
op die hedendaagse universiteit het, word vervolgens bespreek. Hierdie neigings is globalisering, 
’n plat wêreld, die neoliberale ekonomiese revolusie, opkomende kennisekonomieë en die op 
hande synde Vierde Nywerheidsrevolusie (vgl. Cummings 2008; Altbach, Reisberg en Rumbley 
2010; Schwab 2016). 

Terwyl daar baie definisies en konseptualiserings van die begrip globalisering bestaan, sal die 
omskrywing van globalisering as die wêreldwye intensivering van sosiale interaksie (vgl. 
Edwards 2021:248; Held 1991:9) in hierdie artikel as werksdefinisie gebruik word. Hierdie 
globalisering word moontlik gemaak deur die volgende neigings, wat terselfdertyd ook die 
kenmerke van globalisering is: die inligtings-, kommunikasie- en vervoertegnologierevolusie 
(vgl. Banagiri, Kumar en Pandey 2021), die opkoms van ’n transnasionale of internasionale 
ekonomie (McKinsey Global Institute 2016) en die vermindering van die mag van die nasionale 
staat (vgl. Dasgupta 2018). Die inligtings-, kommunikasie- en vervoertegnologierevolusie skep 
’n meer mobiele bevolking (Marquardt 2022) en plaas – deur middel van veral afstands-
onderwys – ’n bepaalde universiteit binne bereik van meer mense as net dié wat in die 
onmiddellike voedingsarea van die universiteit woon (vgl. Knyazeva 2016). Ook in sy 
navorsing- en diensleweringsfunksies is die universiteit nie meer so sterk aan net sy 
onmiddellike geografiese streek gebonde nie (vgl. Kamyab en Raby [reds.] 2023). Bande met 
die wêreld verder as die onmiddellike omgewing raak sterker (Jones en De Wit 2014). Dit is 
makliker vir enige universiteit om databronne fisies vêr van hom af te ontgin wanneer 
navorsing onderneem word en om die beste navorsers in die wêreld te kontrakteer. Voorts is 
dit makliker vir enige instansie of maatskappy om ’n universiteit vêr van die ligging van die 
instansie of maatskappy, selfs in ’n ander land of op ’n ander kontinent, vir navorsing te 
kontrakteer of om van sodanige universiteit se diensleweringsgeleenthede gebruik te maak. Die 
implikasies hiervan is dat haas enige universiteit, ter wille van oorlewing, onder druk verkeer 
om internasionaal mededingend te word en te wees. 

Die inligtings-, kommunikasie- en vervoertegnologierevolusie het wat Friedman (1992, 2009) 
’n “plat wêreld” (“flat world”) noem, geskep. Dit is ’n wêreld waar enige voordeel wat 
geografie in die verlede aan ’n land verleen het (ligging naby groot markte, ligging op 
handelsroetes, minerale afsettings en ander hulpbronne soos water en goeie grond) deur 
inligtings-, kommunikasie- en vervoertegnologie verminder is en alle lande nou op ’n meer 
gelyke speelveld met mekaar meeding. Binne so ’n konteks word onderwys en menslike 
kapitaal ’n groter faktor in die bepaling van die nasionale mag. 

Groeiende begrotingstekorte teen die einde van die 1980’s het dit duidelik gemaak dat die 
Westerse welsynstaat in die vorm wat dit vir ongeveer ’n eeu aangeneem het, onvolhoubaar 
was. Teen 1990, byvoorbeeld, was die staatsbegroting in die Verenigde State van Amerika se 
tekort VSA$200 miljoen, en terwyl die bruto binnelandse produk met sowat 8% per jaar 
gegroei het, het staatskuld teen ’n tempo van 11% per jaar toegeneem (Davidson en Rees-Mogg 
1992:394). Konserwatiewe regerings in veral die Verenigde Koninkryk (Margaret Thatcher) 
en die Verenigde State van Amerika (Ronald Reagan) het begin om die omvang van dienste en 
aktiwiteite van die staat af te skaal en die privaat sektor of vrye mark vrye teuels te gee. In die 
Oosbloklande van dié tyd was die staat nog meer oor sy vermoë belas en het dit na 1989 
ingetuimel. Daarna het die vryemarkekonomie of neoliberale ekonomiese revolusie ook na die 
Oosbloklande versprei en kort daarna ook na die lande van die Globale Suide. Die ekonomieë 

van die Globale Suide was teen die einde van die 20ste eeu in ’n nog groter penarie as dié van 
die Wes- en Oosbloklande. Afrika se totale buitelandse skuld het byvoorbeeld van VSA$14 
miljard tot VSA$125 miljard 14 jaar later, in 1987, gestyg (Kennedy 1993). Teen die middel-
80’s het die terugbetaling van lenings op ongeveer die helfte van Afrika se uitvoerverdienste 
beslag gelê. Die afskaling van die omvang van die staat se aktiwiteite het onvermydelik geraak, 
nog meer so omdat die lande van die Globale Suide hul troefkaart om die Wes- en Oosbloklande 
teen mekaar af te speel vir buitelandse hulp na afloop van die Koue Oorlog verloor het. 

Die voorafgaande word as ’n stuk geskiedenis aangebied omdat dit vir neoliberalisme ’n 
geleentheid geskep het om wortel te skiet, en so ’n nuwe konteks geskep het wat tot vandag 
toe nog universiteite grondig raak. Die gee van vrye teuels aan die vrye mark en die terug-
trekking van die beskermende hand van die regering het die universiteitsektor nie verbygegaan 
nie. Openbare universiteite bevind hulle sedertdien in mededinging met die snel groeiende 
sektor van private universiteite, in mededinging met mekaar en, bo alles, in mededinging met 
buitelandse universiteite (vgl. Altbach, Reisberg en De Wit [reds.] 2017). 

In die geskiedenis van die ekonomiese ontwikkeling van samelewings kan vyf fases onderskei 
word. Die eerste is die jag-en-versamel-fase, die primitiefste, toe jag en versamel die enigste 
ekonomiese aktiwiteite was. Met die landbourevolusie, wat sowat 8 000 tot 10 000 jaar gelede 
begin het, het die tweede fase, dié van ’n landbou-ekonomie, aangebreek. Teen ongeveer 1750 
het die volgende fase in sommige lande begin toe die (Eerste) Nywerheidsrevolusie die fase 
van vervaardigende ekonomieë ingelui het. Die vierde fase, dié van ’n dienste-ekonomie, het 
teen die middel van die 20ste eeu in die mees ontwikkelde lande van die wêreld begin 
deurbreek. Tans is ’n nuwe fase besig om in die voorste ekonomieë van die wêreld in te tree, 
naamlik ’n kennisekonomie. ’n Kennisekonomie is waar die motor van die ekonomie die 
produksie en verbruik van nuwe kennis is (vgl. Unger 2019). In so ’n ekonomiese bestel is die 
waarde van onderwys – hoër onderwys en universiteite binne hoër onderwys veral, met hul 
funksies van onderrig op die vers gevorderde vlak, navorsing en innovasie – van kardinale 
belang. (Die rol of funksie van die universiteit in die samelewing word in die volgende afdeling 
volledig bespreek.) 

Die term Vierde Nywerheidsrevolusie is deur Klaus Schwab (2016:1) geskep om die 
tegnologiese en nywerheidsrevolusie wat tans plaasvind, te beskryf. Die onderskeidende 
kenmerk van hierdie revolusie is die vervaging van die grense tussen die fisiese, biologiese en 
digitale wêrelde. Dié revolusie plaas nuwe klem op die rol van universiteite as die voorpos van 
vernuwing (patentering) van navorsing en onderrig op die vers gevorderde vlakke. Dit is egter 
nie net vir die natuurwetenskappe waarvoor die Vierde Nywerheidsrevolusie implikasies inhou 
en waarin dit ’n rol speel nie. Die sosiale en etiese implikasies van sekere aspekte van die 
Vierde Nywerheidsrevolusie, soos kunsmatige intelligensie en genetiese manipulering, gee 
nuwe waarde aan die geesteswetenskappe en die sosiale wetenskappe (vgl. Vickers 2022). 

  

4. Die plek van universiteite in die samelewing 

Universiteit kan gedefinieer word as ’n hoër- of gevorderde-onderwysinstelling vir die 
bevordering (onderrig en navorsing) van verskeie vertakkinge van die wetenskap (vgl. 
Merriam-Webster 2022; Wolhuter 2012). Dit is moeilik om ’n onbetwisbare antwoord te gee 
op die vraag waar en wanneer die eerste universiteit ontstaan het. Historici wat vanuit ’n 

Westerse of Eurosentriese perspektief skryf, beskou gewoonlik die Universiteit van Parys as 
die oudste universiteit en gee die stigtingsdatum daarvan as 1080 (vgl. bv. Boyd en King 1975). 
Aan die ander kant beskou baie Afrika- of Islam-historici die Karaouine-Universiteit in Fez, 
Marokko, gestig in 859, as die oudste bestaande universiteit (vgl. bv. Lulat 2005). Op gevaar 
af om van Westerse sydigheid beskuldig te word, meen ek dat as die sleuteleienskappe van 
bovermelde definisie (outonomie, vrye ondersoek, onderrig en leer, verskeie vertakkinge van 
die wetenskap, op die vers gevorderde vlak) in aanmerking geneem word, die saak van die 
Universiteit van Parys versterk word. Sonder om die invloed van die Karaouine-Universiteit 
(en die breër stelsel van onderwys waarvan dié instelling deel was) op die gang van hoër 
onderwys in die wêreld te ontken, is daar ook ’n lyn wat deurloop van die Universiteit van 
Parys tot by die hedendaagse universiteite wêreldwyd. Ná die Universiteit van Parys het enkele 
dosyne universiteite gedurende die laat-Middeleeue in Wes-Europa verskyn. Die Universiteit 
van Oxford (gestig in 1096) en die Universiteit van Cambridge (gestig in 1209) was byvoorbeeld 
die eerste twee universiteite in Engeland, en die Universiteit van Heidelberg (gestig in 1386) 
die oudste universiteit in Duitsland. In Skandinawië was die Universiteit van Uppsala, gestig 
in 1477, die eerste universiteit. Na afloop van die Middeleeue het die universiteit nie meer so 
’n hoë aansien in die samelewing, en in die openbare en intellektuele lewe spesifiek, gehad nie. 
Om hierdie punt te staaf kan daar vermeld word dat baie van die 18de-eeuse intellektuele leiers 
van Europa (soos Montesquieu, Voltaire, Rousseau en Thomas Paine) nie enige universiteits-
opleiding gehad het nie. 

’n Verandering sou kom met die stigting van die Humboldt-Universiteit in Berlyn in 1810.  
Dié universiteit is deur die Pruisiese koning gestig na die nederlaag wat Pruise in 1806 aan  
die hand van Napoleon by die Slag van Jena gely het. Die idee was dat hierdie universiteit ’n 
intellektuele bastion sou wees vir die heropbou van Pruise tot ’n sterk moondheid. Die 
beginsels wat by die Humboldt-Universiteit gevestig is, was dié van outonomie, of akademiese 
vryheid, en die navorsingstaak van die universiteit, dit wil sê ’n onderrig-navorsing-simbiose 
(Paletschek 2001). Vanaf Duitsland het die Humboldt-model na die Verenigde State van 
Amerika versprei (die stigting van die privaat universiteit Johns Hopkins-Universiteit in 1876 
was die sleutelgebeurtenis in die uitvoer van die Humboldt-model na Noord-Amerika), asook 
na die res van Europa en uiteindelik die res van die wêreld. Met die Humboldt-model en die 
funksie wat die universiteit verkry het betreffende navorsing het dié instelling ook ’n funksie 
met betrekking tot die samelewing en die lewering van ’n bydrae tot die vorming van nasionale 
mag verwerf. Met die 1862-Grondtoekenningswet (oftewel Morrill-wet) in die Verenigde State 
van Amerika is die verband tussen universiteit en gemeenskap (universiteit in diens van die 
onmiddellike geografiese omgewing) vasgelê (vgl. Sorber 2018). So het die moderne universiteit 
die volgende ses funksies of rolle verwerf (Wolhuter 2012): 

• Onderrig en leer op die vers gevorderde vlak: Terwyl hierdie funksie dikwels oor die 
hoof gesien is gedurende die afgelope dekades weens die navorsingsfunksie wat al meer 
beklemtoon is, het die publikasie van Ernest Boyer (1990) (wat nog steeds dikwels 
aangehaal word as ’n korrektief op die eensydige beklemtoning van navorsing) asook 
die publikasie van Shin, Arimoto, Cummings en Teichler (2014) uit die CAP- (Changing 
Academic Profession-) internasionale ondersoek na die akademiese professie, onderrig 
en leer as kardinale funksie van die universiteit in die hedendaagse tydvak beklemtoon. 

• Navorsing (wat insluit basiese en toegepaste navorsing): Die konteks van die neoliberale 
ekonomiese revolusie, van ’n “plat wêreld” en van die opkoms van ’n kennisekonomie 
(soos vroeër verduidelik) het daartoe gelei dat hierdie funksie tans hoë aansien geniet, 

soos ook sal blyk uit die meetinstrumente van die internasionale ranglere van universi-
teite, wat later in die artikel bespreek word (vgl. Shin e.a. 2014). 

• Dienslewering (’n wye en betreklik vae reeks funksies): Ward (2003) lê hierdie kategorie 
van funksies uit as bestaande uit drie onderafdelings. Die eerste is interne kampus-
gebaseerde funksies, soos akademiese oorsig, institusionele bestuur en institusionele 
ondersteuning. Die tweede is interne niekampusgebaseerde dienste, wat verwys na 
dienste vir wetenskapsvelde of vakgebiede, dienste aan vak- en professionele verenigings 
of publikasieverwante aktiwiteite (soos portuurevaluering van manuskripte of om op 
die redaksie van vaktydskrifte te dien). Laastens is daar eksterne dienste, wat na die 
aanwending van spesialiskundigheid tot die voordeel van buitepartye verwys. Dit  
kan konsultasiedienste, gemeenskapsaksienavorsing, gemeenskapsopheffingsprojekte, 
kulturele aktiwiteite en die lewering van hulp aan regeringsdepartemente insluit. 

• Innovasie: Hierdie funksie is sigbaar in die aantal patente wat universiteite jaarliks 
registreer. Die tegnologierevolusie, tesame met die opkoms van ’n kennisgebaseerde 
ekonomie en ’n Vierde Nywerheidsrevolusie, binne die konteks van die neoliberale 
ekonomiese revolusie, het gelei tot die verwagting dat universiteite behoort by te dra 
tot die ontwikkeling en kommersialisering van tegnologie (vgl. Bansi en Reddy 2015). 

• Kulturele bewaring en ontwikkeling: Dié funksie spruit voort uit die departemente van 
kuns, drama, tale (letterkunde inkluis) en geesteswetenskappe in die algemeen, en die 
aantal museums, kunsgalerye, biblioteke en woordeboekprojekte wat in universiteits-
kampusse gesetel is (vgl. Saifi 2021). 

• Maatskaplike kritiek: Die universiteitsgemeenskap is vanweë sy besondere vlakke van 
kundigheid en die beskerming wat dit deur die beginsel van outonomie en akademiese 
vryheid geniet, uniek geposisioneer om die rol van die gewete van die samelewing te 
vervul (vgl. Jones, Galvin en Woodhouse 2000). 

Ten spyte van die indrukwekkende reeks funksies en die ontwikkelings wat op die Grond-
toekenningswet gevolg het, asook die stigting van die Humboldt-Universiteit en Johns 
Hopkins-Universiteit, was universiteite selfs teen die middel van die 20ste eeu maar swak 
ontwikkel (wat betref die aantal universiteite en inskrywingsgetalle) in die wêreld, selfs in 
Wes-Europa en Noord-Amerika. Teen 1900 was daar maar 100 000 hoëronderwysstudente 
wêreldwyd, en teen 1950 slegs 6,3 miljoen. Die getalle het toe begin styg namate die wêreldwye 
onderwysuitbreidingsprojek, wat in ongeveer 1950 begin het, op dreef gekom het. Die 
groeikoers het egter teen 1990 ’n kwantumsprong ondergaan en baie skerp begin styg toe die 
wêreldwye hoëronderwysrevolusie begin het en momentum gekry het. Dié revolusie, wat in 
1990 begin het, duur vandag nog onverpoosd voort. Gedurende die 20-jaar-tydperk van 2000 
tot 2020 het die getal hoëronderwysinskrywings meer as verdubbel van 99,7 miljoen tot  
235,3 miljoen (UNESCO 2022). Die gevolg is dat die meeste universiteite in die wêreld vandag 
betreklik jonk is. Die meeste universiteite is jonger as 25 jaar en die oorgrote meerderheid 
jonger as 50 jaar. 

Toe die wêreldwye hoëronderwysrevolusie hom sedert 1990 voltrek het en die wêreldlandskap 
gevul geraak het met universiteite, het hierdie universiteite hulle egter, om redes vroeër verdui-
delik, in mededinging met mekaar bevind. In die literatuur word die groeiende mededinging 
tussen universiteite aan globalisering (as ’n baie generiese en wyd-omvattende term) en dié 
soort globalisering wat hom vandag in die wêreld voltrek (d.i. mededinging tussen lande en 

tussen instellings in dieselfde land, en die neoliberale ekonomiese revolusie), toegeskryf 
(Altbach, Reisberg en Rumbley 2010; Ho en Kang 2015; Orange 2017; Goedgebuure, Schubert 
en Bentley 2017). Een deel hiervan was die verrysing van die groot getal privaat universiteite 
sedert 1990. Teen 2018 was een uit drie universiteitstudente wêreldwyd aan ’n privaat 
universiteit ingeskryf (Bothwell 2018). Privaatuniversiteitstudente as persentasie van alle 
universiteitstudente in ’n land beloop 58,3% in Indië, 27,5% in die Verenigde State van 
Amerika, 72,2% in Brasilië, 19,6% in China, 78,6% in Japan, 58,2% in Indonesië, 80,7% in 
Suid-Korea, 44,9% in Iran, 60,8% in die Filippyne en 14,7% in Rusland (Bothwell 2018).  
Van die 179 lande op die datalys van die State University of New York se Project on Private 
Higher Education het slegs 10 lande geen privaat universiteite nie (Bothwell 2018). 

Dit is egter nie net individuele universiteite wat met mekaar meeding nie, maar die universiteite 
van nasionale jurisdiksies wedywer ook met mekaar in die konteks waar die universiteitsektor 
van ’n land ’n komponent van nasionale mag geword het (vgl. Lo 2011). Die maatstaf van 
meting van universiteite in hierdie mededinging is wêreldwye universiteitsranglere. 

  

5. Internasionale universiteitsranglere in omloop 

Internasionale universiteitsranglere het maar ’n baie kort geskiedenis (vgl. Dembereldorj 
2018). Die eerste omvattende nasionale ranglere het in 1983 verskyn, toe die tydskrif US 
News & World Report ’n ranglys van hoër onderwysinstellings in die Verenigde State van 
Amerika gepubliseer het. Clarke (2002:1) verbind hierdie gebeurtenis met die verskyning van 
die National Commission on Excellence in Education se opspraakwekkende A nation at risk-
verslag dieselfde jaar. Laasgenoemde het kort na die aanvang van die Reagan-residentskap 
(wat as die bakermat van die neoliberale ekonomiese revolusie in Amerika beskou word) 
verskyn. Dié verslag het ’n verdoemende oordeel oor die Amerikaanse onderwysstelsel se 
kwaliteit in vergelyking met die onderwysstelsels van sy internasionale mededingers 
uitgespreek (vgl. National Commission on Excellence in Education 1983). Dus pas hierdie 
verskyning in by die narratief wat globalisering (en die internasionale mededinging en die 
neoliberale ekonomiese revolusie van die afgelope 30 jaar) as rede vir die groei in mededinging 
tussen universiteite aangee. Internasionale universiteitsranglere het egter eers op die voorgrond 
getree met die verskyning van die Shanghai Academic Ranking of World Universities 
(uitgevoer deur die Institute of Higher Education van Shanghai Jiao Tong University) in 2003. 
Tans is verskeie internasionale universiteitsranglere in omloop (vgl. Hazelkorn 2017). Die 
bestaan van ’n groot aantal en ’n verskeidenheid ranglere kan verband hou met die feit dat hoër 
onderwys ’n baie komplekse samelewingsektor is, met baie belangegroepe (“constituencies”) 
wat nie almal dieselfde belange en voorkeure in die sektor het nie (vgl. Hazelkorn 2019). 

In hierdie artikel word vier internasionale ranglere gebruik ter beligting en ontleding van  
Suid-Afrikaanse universiteite se posisie op internasionale universiteitsranglere. Dit is naamlik 
die Academic Ranking of World Universities (ook bekend onder die akroniem ARWU), 
oftewel die Shanghai-rangleer, die Times Higher Education- (THE-) rangleer, die Quacquarelli 
Symonds- (QS-) rangleer, en die Ranking Web of World Universities (RWWU, deur die 
Spanish National Research Council). Die eerste drie word gebruik omdat hulle die mees 
algemeen gebruikte, hoogs gerespekteerde en oudste internasionale ranglere is (Nature Index 
2019). Die laaste word gebruik omdat dit al die universiteite in die wêreld insluit, en nie net 
die boonste minderheid nie. 

Die Academic Ranking of World Universities (ARWU), oftewel die Sjanghai-rangleer, word 
jaarliks deur die Shanghai Jiao Tong University uitgevoer. Dit is een van die bekendste en 
oudste ranglere en dateer van 2003. Elke jaar word die 1 000 top-navorsingsuniversiteite 
gegradeer op grond van ’n indeks wat soos volg saamgestel is: 

• Getal alumni wat Nobelpryswenners of houers van Fields-medaljes is: 10% 
• Getal personeel wat Nobelpryswenners of houers van Fields-medaljes is: 20% 
• Getal personeel wat baie aangehaal word in Web of Science-vaktydskrifte: 20% 
• Getal artikels wat personeel publiseer in die twee vaktydskrifte Nature en Science: 20% 
• Getal artikels wat personeel publiseer in Social Sciences Citation Index- en Science 

Citation Index-vaktydskrifte: 20% 
• Per capita akademiese prestasie van akademici verbonde aan universiteit: 10% 

(Shanghai Ranking 2021) 

Die Times Higher Education- (THE-) rangleer dateer van 2004. In 2022 (jongste gradering) is 
2 112 top-universiteite wêreldwyd deur hierdie rangleer gegradeer. Die indeks waarvolgens 
universiteite gegradeer word, is saamgestel uit indekse wat in vyf kategorieë georden kan word: 

• Kategorie 1: Onderrig en leer 
o Aansien-meningsopname 
o Student-dosent-verhoudingsgetal 
o Doktorsgrade toegeken in verhouding tot eerste grade toegeken 
o Doktorsgrade toegeken in verhouding tot akademiese personeel 
o Doktorsgrade toegeken in verhouding tot institusionele inkomste 

• Kategorie 2: Navorsing 
o Meningsopname oor aansien 
o Navorsingsinkomste in verhouding tot akademiese personeel 
o Getal publikasies in verhouding tot akademiese personeel 

• Kategorie 3: Aanhalingstelling 
o Gelaaide impak van aanhaling 

• Kategorie 4: Internasionale profiel 
o Persentasie internasionale studente 
o Persentasie internasionale personeel 
o Internasionale mede-outeurskap (internasionale publikasies in verhouding tot 

totale publikasies) 
• Kategorie 5: Bedryfsinkomste (kennisoordrag) 

o Navorsingsinkomste van bedryf en handel in verhouding tot akademiese 
personeel geraadpleeg. 

(Times Higher Education [THE] 2021) 

Die derde van wat as die gesaghebbendste ranglere beskou word, die Quacquarelli Symonds- 
(QS-) rangleer, het in 2010 begin. Elke jaar word 1 300 top-universiteite in die wêreld volgens 
’n saamgestelde indeks gegradeer. Die indeks is uit die volgende stel van vyf kategorieë 

saamgestel: akademiese aansien (40%), werkgeweraansien (10%), verhouding van akademiese 
personeel tot studente (20%), aanhalings per akademiese personeellid (20%), verhouding van 
internasionale akademiese personeel tot ander personeel (5%) en verhouding van internasionale 
tot nasionale studente (5%) (Quacquarelli Symonds 2022). 

Die Ranking Web of World Universities (RWWU) deur die Spanish National Research Council 
het in 2004 begin en word twee keer per jaar (Januarie en Julie) gedoen. Die RWWU gradeer 
universiteite volgens hul teenwoordigheid op die internet. Die onderliggende rasionaal is dus 
om universiteite se bydrae tot die lewering en vloei van vryetoegangskennis te meet. Ter wille 
van oorwegings van gelyke kanse en sosiale geregtigheid (“social justice”) in hoër onderwys, 
vul hierdie rangleer ’n waardevolle nis in die versameling ranglere in omloop. Wat dié rang-
ordening anders maak as die meeste ander ranglere, wat meestal ’n beperkte getal universiteite 
gradeer, is dat die RWWU 31 000 hoëronderwysinstellings gradeer, dus byna elke universiteit 
in die wêreld. Die indeks waarvolgens universiteite gegradeer word, word soos volg saam-
gestel: 

• Sigbaarheid – getal eksterne netwerke wat aan die instelling se webbladsye gekoppel 
is: 50% 

• Deursigtigheid (openheid) – getal aanhalings (volgens Google Scholar) van top-210-
navorsers: 10% 

• Uitnemendheid – getal publikasies (in Scimago-geïndekseerde vaktydskrifte) van 
toptiennavorsers gedurende vyfjaarperiode tot datum van gradering: 40% 

(Spanish National Research Council 2021) 

Die gradering van universiteite het belangrik geraak in die hedendaagse wêreld om redes wat 
verband hou met die geglobaliseerde omgewing waarbinne universiteite hulle tans bevind  
(soos hier bo uiteengesit). Universiteite se posisie op internasionale ranglere het ’n impak op 
studente, akademici, elke universiteit self, nasionale universiteitstelsels en die universiteit as 
instelling (wêreldwyd). Daarom is daar oproepe van vooraanstaande akademici dat Suid-
Afrikaanse universiteite deelname aan hierdie internasionale graderings ernstig moet opneem 
(vgl. Marwala 2018). Nasionale regeringsdepartemente van hoër onderwys se beleide word 
dikwels bepaal deur die druk of prioriteit dat universiteite goed op internasionale ranglere moet 
presteer (Marginson en Van der Wende 2007; Hazelkorn 2008). Universiteite se prestasie op 
internasionale graderingslere oefen ’n sterk invloed uit op studente se keuse vir universiteite, 
soos onlangs gepubliseerde navorsing van Katsumoto, Nakahara en Bowman (2022) oor die 
geval van Japan aandui. 

  

6. Internasionale universiteitsranglere: ’n besinnende beoordeling 

Internasionale universiteitsgradering het ook al sy kwota kritiek ontlok (vgl. Hazelkorn 2019; 
Wolhuter 2012). Wat nou hier volg is ’n oorsig van sodanige kritiek, aangevul met ’n beoordeling 
van die stelsel van internasionale universiteitsranglere, vanuit die invalshoek van vergelykende 
en internasionale opvoedkunde. Onlangs is berig dat drie vooraanstaande universiteite van 
China (Renmin-Universiteit, die Universiteit van Nanjing en die Universiteit van Lanzhou) 
hulself onttrek het van deelname aan enige internasionale gradering (Sharma 2022). Die redes 
wat dié universiteite se hoofde vir hierdie stap aangevoer het, is dat die graderings die 

onafhanklikheid van die universiteite ondermyn en dat die internasionale graderingstelsels nie 
die kontekstuele eiesoortigheid van universiteite in China in ag neem nie. In aansluiting by 
hierdie mening van dié universiteite moet vermeld word dat daar ’n hele massa literatuur in  
die vakwetenskap vergelykende en internasionale opvoedkunde is wat onderstreep dat elke 
onderwysstelsel uniek is in soverre dit deur ’n stel konsteksspesifieke maatskaplike kragte 
(geografie, demografie, sosiokulturele opset, vlak van tegnologiese ontwikkeling, ekonomie, 
politiek en lewens- en wêreldbeskouing) wat oor ’n lang tydperk werksaam is, gevorm en 
geslyp is (vgl. Steiner-Khamsi 2014). Daarom kan veralgemenings van een stelsel na ’n ander 
nie sonder meer gemaak word nie, en moet een meetinstrument slegs met groot omsigtigheid, 
en met die inberekeningbringing van spesifieke kontekstuele faktore, aangelê word ter 
evaluering van ’n stelsel of instelling. (Hierdie punt word later in meer besonderhede bespreek 
wanneer die skrywer sy eie voorbehoude oor internasionale ranglere op die tafel plaas.) 

Van die kritiek teen universiteitsgraderings aanvaar wel die beginsel van gradering, ook die 
aspekte van die universiteite wat by die metingsindekse ingesluit word, maar het dit teen die 
aanwysers wat aangewend word om die aspekte te meet. ’n Tweede stel kritiek handel oor  
die aspekte wat by die metingsindekse ingesluit word, asook die relatiewe gewig wat aan die 
onderskeie aspekte toegeken word; dit is veral die oormatige waarde wat aan die navorsings-
funksie (en dan navorsingsuitsette en sitasie-impak) geheg word. Daarom het daar al naas die 
drie mees bekende en algemeen gebruikte internasionale rangordelere wat vroeër bespreek is, 
vele ander verskyn met ander meetinstrumente en ander doeleindes. Gegee die kliniese, 
ivoortoringagtige indeks van publikasieproduktiwiteit in wetenskaplike tydskrifte en van 
sitasie-impaktellings, het THE byvoorbeeld in 2018/19 begin met ’n addisionele internasionale 
gradering van universiteite, te wete die Sustainable Development Goals Rankings (vgl. THE 
2021). Hierdie rangordeleer meet die prestasie van universiteite in die najaag van die volhoubare-
ontwikkelingsdoelwitte – die internasionale gemeenskap se kollektiewe visie vir die mensdom 
en vir die wêreld van 2030 (vgl. UNESCO 2015). Die Studocu World University Rankings 
gradeer universiteite volgens studente se tevredenheid met dié universiteite (Stacey 2020). 

Derdens is daar kritiek teen die beginsel van universiteitsgradering. Kritiek teen die beginsel 
wentel rondom die essensiële eienskap van die outonomie van ’n universiteit (soos vroeër 
verduidelik) asook die beginselkritiek teen die herskikking van onderwys op die beginsels van 
die leer van die neoliberale ekonomie (vgl. Welch 2021). Ek wil hier toevoeg dat, soos hier bo 
uiteengesit, die universiteit ’n wye reeks funksies in die samelewing vervul. Die universiteit is 
in dié opsig onvervangbaar, aangesien geen ander instelling hierdie onontbeerlike funksies 
binne die samelewing kan vervul nie. Die probleem is dat, die groot aantal ranglere in omloop 
met hulle uiteenlopende meetinstrumente en doelstellings ten spyt, funksies soos die uitspreek 
van samelewingskritiek (die funksie om as die “gewete van die samelewing” te dien) en die 
bewaring en uitbouing van die kultuurerfenis en -skatte van ’n samelewing nie deur 
internasionale universiteitsranglere gemeet word nie. 

Oor die uitspreek van samelewingskritiek of die rol van die universiteit as die “gewete van die 
samelewing”: Daar is in die inleiding gemeld dat een van die kragtigste verskynsels van die 
huidige tydsgewrig, die Vierde Nywerheidsrevolusie, een van die faktore is wat die rol van 
kennisskepping en dus die waarde van die universiteit onderstreep. Die Vierde Nywerheids-
revolusie verteenwoordig ’n nuwe fase van industrialisasie wat dit van die vorige drie fases 
onderskei. Die Eerste Nywerheidsrevolusie was gebaseer op stoomkrag, en het gevolg op 
James Watt se uitvinding van die stoomenjin in 1765. Hierdie Eerste Nywerheidsrevolusie het 
tot 1840 geduur. Dié revolusie het gelei tot meganiese nywerheidsproduksie en tot die ontstaan 

van spoorweë en die stoomboot. Die Tweede Nywerheidsrevolusie het geduur vanaf die laat-
19de eeu tot die vroeë 20ste eeu, en was gebaseer op elektrisiteit. Dié Tweede Nywerheids-
revolusie het die verskyning van die elektriese lig, die dinamo, die battery, die radio en die 
motor ingesluit. Die Derde Nywerheidsrevolusie het gedurende die 1960’s begin, en was 
gebaseer op nuwe tegnologie, soos semi-geleiers, die transistor, hoofraamrekenaars (wat 
gedurende die 1960’s verskyn het), persoonlike rekenaars (wat gedurende die 1980’s verskyn 
het), en uiteindelik die internet (wat gedurende die 1990’s verskyn het). Soos vroeër verduidelik, 
is die essensiële eienskap van die Vierde Nywerheidsrevolusie die versmelting van, of die 
vervaging van grense tussen, die fisiese, die biologiese en die digitale wêrelde (Schwab 
2016:1). Hierdie ontwikkeling beteken die Vierde Nywerheidsrevolusie verskil van die vorige 
drie nie net in graad nie, maar ook in soort of aard. Dit is nie net ’n geval van meer gevorderde 
tegnologie nie, maar tegnologie wat nuwe moontlikhede skep wat selfs gedurende die Derde 
Nywerheidsrevolusie onrealisties, indien nie selfs ondenkbaar nie, was. Nuwe moontlikhede 
wat op die gesigseinder verskyn sluit in dié van kunsmatige intelligensie, genetiese manipulering 
en ingenieurswese, die gebruik van laserwapens, die gebruik van elektromagnetiese kragvelde 
vir doeleindes van verdediging, teleportasie, tydreise en psigokinese (Kaku 2008). Hierdie 
ontwikkelinge hou tegelykertyd en in dieselfde mate opwindende moontlikhede vir die skep 
van ’n meer menslike wêreld in as wat dit skrikwekkende, uiters onmenslike scenario’s kan 
laat werklik word (vgl. Harari 2015; 2018). Elkeen van hierdie nuwe ontwikkelinge is soos ’n 
mes of soos enige instrument: Dit kan ewe maklik vir goed of kwaad aangewend word, en 
onderwys en opvoeding is een van die min middele waaroor die mensdom beskik om hierdie 
aanwending in ’n bepaalde rigting te probeer stuur (vgl. Vickers 2022). Naas hierdie nuwe 
opkomende moontlikhede staar die mensdom ’n reeks krisisse in die gesig. Hierdie krisse sluit 
in die ekologiese krisis, die demografiese krisis (bevolkingsontploffing en grootskaalse 
internasionale bevolkingsverskuiwings) en ’n ekonomiese ongelykheidskrisis. Selfs uit die 
leiersgeledere van die neoliberale ekonomiese revolusie het al waarskuwings gekom oor die 
buitensporighede waartoe dié revolusie aanleiding gegee het. Voormalige Wêreldbankekonoom 
Joseph Stiglitz (2019) waarsku dat die neoliberale maatskaplike orde, wat gebou word suiwer 
op die beginsels van ’n vryemarkekonomie, soos die winsmotief, ekonomiese effektiwiteit, 
prestasiemeting en produksiemaksimalisering en -optimalisering, nie ingestel is om die eise 
van die 21ste eeu, soos hier bo gelys (ekologiese, ekonomiese ongelykheids- en ander krisisse) 
die hoof te bied nie. Dit is waarom, juis omdat die internasionale ranglere grotendeels in die 
teken van die neoliberale ekonomiese revolusie staan, die sosialekritiek- of sosialegewete-
funksie en -waarde van die universiteit nie oor die hoof gesien kan word nie. ’n Eenogige 
fiksasie op prestasie op internasionale ranglere sonder ’n ruim erkenning van ander verpligtinge 
en waardes van die universiteit sou daarom ’n gevaarlike toedrag van sake wees. 

  

7. Gevolgtrekking 

Internasionale universiteitsranglere het gedurende die afgelope 30 jaar verrys van nêrens tot ’n 
grootskaalse industrie, en tot ’n integrale deel van die universiteitswêreld. Gegee die rol wat 
internasionale ranglere in die universiteitswese speel en die effek van dié ranglere op die wel 
en weë van universiteite en nasionale hoëronderwysstelsels, kan geen land en geen universiteit 
dit bekostig om in die hedendaagse geglobaliseerde wêreld hierdie ranglere te ignoreer nie. 
Wanneer die prestasies van lande se universiteite op internasionale ranglere ondersoek en 
beoordeel word, is daar egter twee belangrike tekortkominge wat erken en in ag geneem moet 
word. Die eerste is dat die ranglere ongebalanseerd en onvolkome is in die sin dat hulle nie al 

die funksies van ’n universiteit meet nie, en dat hulle in die funksies wat hulle wel meet 
relatiewe gewigte in hulle metingsinstrumente het wat nie bo kritiek verhewe is nie. ’n Tweede 
tekortkoming wat geld wanneer universiteite se prestasie op ranglere beoordeel word, spreek 
vanuit die vakgebied van vergelykende en internasionale opvoedkunde, waarbinne ek my 
bevind, en wat die teoreties-metodologiese raamwerk waarbinne hierdie navorsing gedoen is 
en waarbinne hierdie artikel geskryf is, verskaf het. Dit is naamlik die stelreël dat onderwys-
stelsels (en onderwysinstellings binne onderwysstelsels) hulself binne bepaalde maatskaplike 
kontekste bevind (vgl. Sobe en Kowalczyk 2012, 2014; Schweisfurth en Elliot 2019). Dit is 
daardie maatskaplike kontekste of samelewings wat die onderwysstelsel in aansyn geroep en 
gevorm het om spesifieke funksies op ’n doeltreffende wyse binne ’n bepaalde samelewing te 
vervul. ’n Onderwysinstelling of -stelsel wat nie in harmonie met sy maatskaplike konteks 
verkeer nie, is ’n disfunksionele onderwysstelsel. In hierdie verband moet onthou word dat 
daar wêreldwyd al lank die klag teen universiteite geopper word dat hulle ivoortorings is wat 
afgesonder is van die werklikhede van die samelewings waarbinne hulle geleë is en wat hulle 
veronderstel is om te dien (Skowronek en Lewis 2010; Teferra en Tamrat 2020). Universiteite 
kan dus nie net eenduidig prestasies op internasionale ranglere najaag en al hulle hulpbronne 
toeken of prioritiseer om prestasie op internasionale ranglere te maksimaliseer nie. Hoe 
belangrik en hoe sterk die eis en begeerte is om op internasionale ranglere te presteer, ewe sterk 
is eise en verwagtinge wat uitgaan van nasionale samelewingskontekste. 

Wanneer universiteite se pogings om op internasionale ranglere te presteer ondersoek en 
beoordeel word, moet ook nasionale kontekstuele eise en werklikhede in ag geneem word.  
In Suid-Afrika is daar byvoorbeeld tans ’n luide oproep vir die dekolonialisering van 
universiteite – ’n ingewikkelde diskoers waarteen baie kritiek uitgespreek kan word, maar wat 
terselfdertyd ’n versugting is om Suid-Afrikaanse universiteite meer tersaaklik ten opsigte  
van hul samelewings te maak (vgl. Jansen 2017). Lo (2011) en Da Wan (2021) argumenteer 
dat internasionale ranglere, binne die konteks van globalisering en die impak daarvan op 
universiteite in die Globale Suide, ’n krag is wat die herkolonisasie van hoër onderwys aan die 
hand werk. Internasionale ranglere is ’n veeldoelige maatstaf en die ranglere in omloop is 
ontwerp in maatskaplike kontekste (die Verenigde Koninkryk, China) wat baie van dié van 
Suid-Afrika verskil. Die punt wat hier gemaak word, is dat wanneer enige universiteit se 
prestasie op internasionale ranglere beoordeel word, die besondere (hoëronderwysstelsel- en 
samelewings-) kontekstuele ekologie nooit uit die oog verloor mag word nie, maar deeglik 
verdiskonteer moet word. Daarom sal die kontekstuele raamwerk van Suid-Afrikaanse 
universiteite eers uitgeklaar en op die tafel geplaas moet word in die opvolgartikel, d.i. die 
tweede artikel van die tweeluik, waarin die prestasie van Suid-Afrikaanse universiteite op 
internasionale ranglere ondersoek en beoordeel word. 

Opsomming  

Hierdie artikel is die tweede van ’n tweeluik oor die opkoms en beoordeling van die verskynsel 
van die internasionale wedloop op universiteitsranglere. Die eerste artikel het ’n oorsig en 
besinning oor die opkoms van die verskynsel van internasionale universiteitsranglere gebied. 
Die doel van hierdie tweede artikel is om die resultate van die eerste artikel te gebruik as basis 
om die posisie van Suid-Afrikaanse universiteite, tans en 10 jaar gelede, op verskeie gesag-
hebbende internasionale universiteitsranglere – Academic Ranking of World Universities, 
Times Higher Education, Quacquarelli Symonds en die ranglere van die Spanish National 
Research Council – te beoordeel. In die ondersoek het ek hierdie ranglere as bronbasis gebruik 
en vergelykende en internasionale opvoedkunde as metode van dataverwerking en interpretasie 
aangewend. Die ondersoek het bevind dat, gegewe die professionele omgewing waarbinne 
Suid-Afrikaanse akademici hulle bevind, openbare Suid-Afrikaanse universiteite besonder 
goed op internasionale ranglere presteer. Terselfdertyd is dit kommerwekkend dat die top- 
Suid-Afrikaanse universiteit die afgelope 10 jaar merkbaar teruggesak het op hierdie ranglere. 
Dit is egter gebiedend noodsaaklik dat die prestasie van Suid-Afrikaanse universiteite as 
kleinood bewaar word en daar selfs na verbetering gestreef word. In hierdie verband word 
aanbevelings gemaak ten opsigte van elkeen van die groepe wat ’n belang het by die wel en 
weë van die universiteitswese in Suid-Afrika: die regering, die Departement van Hoër Onderwys 
en Opleiding, universiteitsbesture, die studentekorps en akademiese personeel. Die resultate 
van hierdie ondersoek lewer ook ’n besondere perspektief op voortgesette ongelykhede in die 
Suid-Afrikaanse hoëronderwyssektor en die nimmereindigende diskoers oor die kwessie van 
Afrikaans as taalmedium. Hierdie perspektiewe word kortliks aangestip. Nog ’n bevinding  
van dié navorsing is dat internasionale ranglere die voortgesette ongelykheid binne die  
Suid-Afrikaanse universiteitsektor onderstreep. Die argument dat Afrikaans as voertaal aan 
universiteite geskrap moet word omdat dit die internasionale posisie van universiteite sou 
benadeel, kan nie deur hierdie navorsing gesteun word nie. 

Abstract 

South African universities in the international race on global university rankings, part 2: 
The South African case 

This article is the second of a duology on the phenomenon of the international race on global 
university rankings. In the first article, an overview of a reflection on the international rise of 
the global university rankings was given. The aim of the second article is to use the results of 
the first article as basis to investigate the position of South African universities on the following 
authoritative global university ranking systems currently, as well as 10 years ago: Academic 
Ranking of World Universities, Times Higher Education, Quacquarelli Symonds and the 
rankings of the Spanish National Research Council. 

The article commences with a survey of the current contextual realities and imperatives of 
South African higher education. These include a forceful expansion and equalisation during 
the past three decades; however, the gross higher education enrolment ratio is low, and 
equalisation still has a long way to go. Many students who enter the gates of higher education 
institutions come from a school system that has prepared them very inadequately for the rigours 
of university study. The socio-political turmoil prevalent in society spills over to university 
campuses. Academic personnel are overloaded and find themselves in institutions that have 
historically evolved with teaching as their prime mission. A strong culture of managerialism 
has descended on academics over the past 30 years. Moreover, academic personnel find 
themselves in a professional environment very unfavourable for concentrating on their research 
brief. Each of these features of South African higher education and the context in which it finds 
itself makes it very difficult for South African institutions of higher education to be competitive 
on the global university rankings. 

Commencing with the Academic Ranking of World Universities, it should be mentioned that 
in 2021, this ranking graded only the top 500 universities in the world. By 2021, the top 1 000 
universities in the world were included. The number of South African universities included in 
the top 500 has grown from three in 2011 to four in 2021. Eight South African universities 
have made it to the top 1 000 on the latest Academic Ranking of World Universities at the time 
of writing. That means that 34,6% of the 26 public universities in South Africa fall in the top 
1 000 (of the some 31 000) universities in the world, which is no mean achievement. 

On the 2022 Times Higher Education rankings, the achievement of South African universities 
is even more impressive than on the Academic Ranking of World Universities. When the 
registration of South African universities on the 2022 Times Higher Education rankings is 
compared with the registration 10 years previously (2011/2012), it should be borne in mind 
that the Times Higher Education rankings at that stage (2011/2012) graded only the top 400 
universities in the world. In the 2022 round of rankings, the top 2 112 universities were graded. 
In both rankings (2022 and 2011/2012) three South African universities were among the top 
400 universities worldwide. However, the grading of the top South African university has 
dropped by 80 positions from 2011/2012. In the 2023 round, 1 799 universities in 104 countries 

were graded. Fifteen South African universities appear in the 2023 rankings. However, most 
of these universities have dropped in position compared to 2022. 

Turning to the Quacquarelli Symonds rankings, nine South African universities are ranked 
under the top 1 200 universities in the world. These are mostly also the universities achieving 
well on the Academic Ranking of World Universities and the Times Higher Education 
rankings. Compared to the situation on the 2012 Quacquarelli Symonds rankings, it should be 
remembered that at that stage, the Quacquarelli Symonds rankings included only 725 
universities. The position of the top two universities in South Africa has dropped significantly 
during this 10-year period. Currently, there are, as was the case 10 years ago, five South African 
universities among the top 725 of the Quacquarelli Symonds rankings. 

Half of the public universities in South Africa appear in the top percentile of the 31 000 
universities worldwide as ranked by the Ranking Web of World Universities, by the Spanish 
National Research Council. All 26 public South African universities are above the median. To 
be exact, the lowest rank order of a public South African university is 9 431, far above the 
median. Currently, there is one more South African public university in the top percentile than 
was the case a decade ago. What is even more encouraging, is that with the exception of two 
universities, all South African universities have improved their rankings during the past decade. 
A decade ago, only three public South African universities were below the median. The lowest 
South African rank on the 2011 rankings was 10 915, out of some 16 000 universities ranked. 
That in itself is a noteworthy achievement. The situation was improved in 2022, which makes 
it even more remarkable. 

The article ends with four sets of conclusions: the first on the achievement of South African 
universities on the global rankings; the second is a series of recommendations for future 
university practice; the third states what the results of this research indicate for the ideal of 
equality; and the fourth notes how this research informs the never-ending discourse on the  
issue of language medium at South African universities. Given the far from optimal, or even 
favourable, circumstances in which academic personnel at South African universities find 
themselves, South African universities perform surprisingly well on the global rankings. Even 
more encouraging is the trend, at least over the past 10 years, that South African universities 
on aggregate have performed better on the global rankings. At the same time, it is cause for 
concern that the top university in the country has dropped in ranking over the past 10 years. 
This regression should receive attention and be halted, if not reversed. 

While it would be reckless and short-sighted to recommend that South African universities 
pursue high global rankings at the price of negating national contextual imperatives, the country 
as part of a competitive, globalised world means that registration on the global rankings cannot 
be ignored or accorded little value. The reasons why the pursuit of global rankings cannot be 
set aside were provided in the first article of the duology. Therefore, each of the constituencies 
that have an interest in universities in South Africa should contribute to the continuous 
improvement of South African universities as measured by the global rankings. These interest 
groups are university leadership, the academic profession, students, administrative supportive 
staff, government, and civil society at large. 

A cause for concern is the fact that the historical division between the historically white and 
historically black South African universities is still visible in the global rankings. The continual 

marginalisation of Afrikaans as the medium of instruction at universities cannot be justified by 
the results of the global rankings of universities. 

Keywords: equal education opportunities; global university rankings; language medium at 
universities; South Africa; universities 

  

1. Inleiding 

Hierdie artikel is die tweede van ’n tweeluik oor die opkoms en beoordeling van die verskynsel 
van die internasionale wedloop op universiteitsranglere wêreldwyd, en die toepassing op die 
Suid-Afrikaanse geval. Die eerste artikel het ’n oorsig en besinning oor die opkoms van die 
internasionale universiteitsranglere gebied. Dit het ’n oorsig oor die opkoms van internasionale 
ranglere, die vernaamste internasionale ranglere en hulle meetinstrumente ingesluit. In hierdie 
opvolgartikel word die prestasie van Suid-Afrikaanse universiteite op die internasionale 
ranglere ondersoek en beoordeel. Die doel van hierdie tweede artikel is om die resultate van 
die eerste artikel te gebruik as basis om die posisie van Suid-Afrikaanse universiteite, tans  
en 10 jaar gelede, op verskeie gesaghebbende internasionale universiteitsranglere – Academic 
Ranking of World Universities, Times Higher Education, Quacquarelli Symonds en die 
Ranking Web of World Universities-ranglere van die Spanish National Research Council – te 
beoordeel. In die ondersoek het ek hierdie ranglere as bronbasis gebruik en vergelykende en 
internasionale opvoedkunde (soos verduidelik in die eerste artikel van die tweeluik) as metode 
van dataverwerking en interpretasie aangewend. 

Een van die vernaamste bevindinge van die eerste artikel was dat ’n groot tekortkoming van 
die internasionale ranglere hulle konteksblindheid is. Dié internasionale ranglere meet alle 
universiteite aan ’n “een nommer pas almal”- eenvormige maatstaf. Dit is teenstrydig met die 
beginsel dat ’n universiteit, soos enige onderwysinstelling, gevorm is en ingebed is in ’n 
bepaalde konteks. Histories het die vakwetenskap vergelykende en internasionale opvoedkunde, 
waarvan die idee van die samehang tussen maatskaplike konteks en onderwysstelsel en  
-instelling afkomstig is, die konteks wat onderwys vorm gekonseptualiseer as nasionale 
konteks (vgl. Jones 1981). Dié nasionale konteks is dan ontleed met geografie, demografie, 
sosiokulturele opset, ekonomie, politiek, godsdiens en lewens- en wêreldbeskouing as tipiese 
kategorieë. Maar in die huidige geglobaliseerde wêreld het hierdie ontledingsmodel te eng, 
onvolledig en uit pas met die werklikhede van die huidige tydvak begin word (vgl. Sobe en 
Kowalczyk 2012, 2014). Daar moet ten minste voorsiening gemaak word vir die insluiting van 
die wêreldkonteks sowel as die nasionale konteks, indien nie nog fyner gekalibreerde modelle 
nodig is nie (vgl. Bray en Thomas 1995). 

  

2. Suid-Afrikaanse hoër onderwys: kontekstuele realiteite en eise 

Wat nou volg, is ’n uiteensetting van die kontekstuele hoëronderwys- en samelewingsrealiteite, 
uitdagings en eise waarvoor elke universiteit in Suid-Afrika te staan kom. Universiteite het 
betreklik laat (in vergelyking met baie ander dele van die wêreld) in Suid-Afrika ontstaan. Ten 
spyte van ’n kragtige (miskien selfs omstrede) uitbreidingsoefening gedurende die dekades 
voor 1994, was die situasie in 1994 dat universiteitsonderwys nog baie elitisties en ongelyk 

was. In 1994 was die bruto hoëronderwysinskrywingsvlak van Suid-Afrika 16% (Wêreldbank 
2022a). Trow (1973) se algemeen gebruikte klassifikasie onderskei tussen lande met ’n  
bruto inskrywingsvlak onder 15% − ’n elitistiese hoëronderwysstelsel; lande met ’n bruto 
inskrywingsvlak tussen 15% en 50% − ’n massa-hoëronderwysstelsel; en lande met ’n bruto 
inskrywingsvlak hoër as 50% − ’n universele hoëronderwysstelsel. Geoordeel op hierdie 
klassifikasie het Suid-Afrika net-net die kategorie van ’n elitistiese hoëronderwysstelsel 
ontsnap en die vlak van ’n massa-hoëronderwysstelsel betree. ’n Ander probleem in Suid-
Afrika was dat universiteitsdeelname erg ongelyk in verhouding tot die bevolkingsamestelling 
was. In 1994 het studente geklassifiseer as swart, bruin, Indiër en wit onderskeidelik 43%, 6%, 
6% en 45% van die totale studentekorps aan Suid-Afrikaanse universiteite gevorm, terwyl hul 
aandeel aan die totale bevolking onderskeidelik 80%, 8%, 2% en 10% was (Departement van 
Onderwys 1995a; Wolhuter 2009). 

Naas die uitbreiding van, en gelykskakeling in deelname aan hoëronderwysinstellings, was 
daar nog ’n reeks doelwitte wat die regering met die aanbreek van die nuwe sosiopolitieke 
bedeling in 1994 vir die onderwyssektor as geheel ten doel gestel het. Die volgende interne 
doelwitte is hierby ingesluit: demokratisering, desentralisasie, desegregasie en multikulturele 
onderwys (vgl. Departement van Onderwys 1995b; Marais en Meier 2008; Russo, Beckman 
en Jansen [reds.] 2007; Spaull en Jansen [reds.] 2021; Wolhuter 2021). Verder moes alle 
onderwysprogramme in ’n kwalifikasienetwerk wat vir elke Suid-Afrikaner ’n leer van 
lewenslange leer daarstel, pas (Allais 2011). Voorts is ’n hele reeks eksterne maatskaplike 
doelwitte aan die onderwysstelsel toegeken. Die onderwysstelsel moes byvoorbeeld ekonomiese 
groei stimuleer, werkloosheid uitroei en ’n kultuur van demokrasie en menseregte kweek (vgl. 
Departement van Onderwys 1995b; Wolhuter 2021). Hierdie ambisieuse doelstellings, wat 
almal uit die maatskaplike konteks geregverdig was, was in vele opsigte die teenoorgestelde 
van die geërfde onderwysstelsel (bv. desegregasie teenoor die histories gesegregeerde 
onderwysstelsel) (vgl. Christie 1995; Wolhuter 1999). Dit is dus duidelik dat posisies op 
internasionale ranglere nie die enigste of dringendste doelwit was wat Suid-Afrikaanse 
universiteite die afgelope 30 jaar moes nastreef nie. Die voorafgaande moet in ag geneem word 
wanneer Suid-Afrikaanse universiteite se prestasie op internasionale ranglere beoordeel word. 
Terwyl, soos in die eerste artikel verduidelik is, die najaag van prestasie op internasionale 
ranglere ’n eis is wat Suid-Afrikaanse universiteite nie kan ontduik nie, is daar verskeie eise 
wat uit die nasionale samelewingskonteks spruit. 

Sedert 1994 het die getal hoëronderwysinskrywings in Suid-Afrika skerp toegeneem, vanaf 
495 355 in 1994 (Departement van Onderwys 1995a) tot 1 172 595 in 2020 (UNESCO 2022). 
Terselfdertyd het die bruto hoëronderwysinskrywingsvlak vanaf 16% in 1994 tot 24% in 2018 
(jongste beskikbare syfer) gestyg (UNESCO 2022). Hoe indrukwekkend hierdie syfers ook al 
is, die getal aansoekers (en die getal aansoekers wat vir toelating kwalifiseer) oorskry die getal 
studente wat jaarliks by universiteite toegelaat word vêr. Slegs 18% van die kandidate wat die 
graad 12-eksamen goed genoeg slaag om te kwalifiseer vir universiteitstoelating, kan deur 
universiteite geakkommodeer word (Lategan 2021). Die bruto inskrywingsvlakke van ander 
hoër-middelinkomstelande, soos Maleisië, Mexiko en Brasilië, is meer as dubbel dié van Suid-
Afrika (vgl. UNESCO 2022). Alhoewel aansienlike gelykskakeling sedert 1994 plaasgevind 
het, is hoëronderwysdeelname oor die verskillende bevolkingsgroepe nog baie ongelyk. In 
2019 was die persentasies van die 18–29-jaar-ouderdomsgroep wat aan universiteite gestudeer 
het vir die onderskeie bevolkingsgroepe in Suid-Afrika soos volg: swart: 4,3%; bruin: 4,6%; 
Indiër: 7,4%; en wit: 20% (Statistiek Suid-Afrika 2021). Hierby moet nog gevoeg word die 
kommerwekkend hoë uitsaksyfer aan Suid-Afrikaanse universiteite; 47% van studente wat vir 

kontakonderrig inskryf, voltooi nie hul kursusse nie, en dié syfer styg tot 68% indien 
afstandstudente bygereken word (Lategan 2021). Wat die hoë uitsaksyfer nog meer ontstellend 
maak, is dat studente uit groepe wat reeds in die visier is vir gelykskakeling, buite verhouding 
(met ander groepe) hoog daardeur geraak word (vgl. Letseka en Maile 2008). Die hoë 
uitsaksyfer ondermyn dus baie van die wins wat op die toelatings- en deelnamevlakke op die 
gelykskakelingsfront gemaak word. Dit is ’n baie ingewikkelde probleem wat nie net 
akademies swak voorbereide of akademies onvoldoende toegeruste studente behels nie. Dit 
sluit ook in finansiële redes, huisvesting en die probleem van onvoldoende kulturele kapitaal 
in die sin wat Pierre Bourdieu die term definieer (vgl. Bourdieu 1986). Die Suid-Afrikaanse 
onderwyskundige Wally Morrow (2009) het hierdie begrip binne die Suid-Afrikaanse konteks 
verbesonder met sy konsep van “epistemologiese toegang” tot hoër onderwys. Die ongelyke 
kulturele kapitaal waarmee studente universiteite betree, of dan (anders gestel vir die Suid-
Afrikaanse konteks) die ongelyke epistemologiese toegang tussen studente uit verskillende 
bevolkingskategorieë, vererger ongelykheid in hoër onderwys. Dit beteken die eis vir gelyke 
geleenthede maak meer aanspraak op hulpbronne en aandag wat andersins vir die najaag van 
’n hoër posisie op internasionale ranglere aangewend sou kon word. 

Nog ’n faktor wat Suid-Afrikaanse universiteite in ’n benadeelde posisie plaas wanneer hulle 
met hul buitelandse eweknieë moet meeding vir ’n plek op internasionale ranglere, is dat  
Suid-Afrikaanse universiteite histories ontwikkel het om primêr ’n onderrigfunksie uit te voer 
(vgl. Sutherland en Wolhuter 2002), terwyl die ranglere meer gewig aan universiteite se 
navorsingsfunksie verleen. Nie net is Suid-Afrikaanse universiteite histories meer op die 
onderrigfunksie ingestel nie, maar die verhouding van studente tot akademiese personeel in 
Suid-Afrika is betreklik hoog. Nóg die Wêreldbank nóg UNESCO het wêreldaggregaatdata  
of data vir ’n groot aantal lande (ook nie data na 1994 vir Suid-Afrika nie). Volgens  
die Departement van Hoër Onderwys (2015) se data oor die getal akademiese personeel in  
2012 en data van UNESCO (2022) oor die getal hoëronderwysinskrywings was daar in 2012  
19,5 studente per akademiese personeellid in Suid-Afrika. Dit is aansienlik hoër as die syfer 
vir lande waar universiteite hoog op die universiteitsranglere presteer; vir die Verenigde State 
van Amerika en die Verenigde Koninkryk is die syfer onderskeidelik 12 en 16 (Wêreldbank 
2022b). Selfs in baie ander lande is die syfer veel laer as in Suid Afrika. Vir Chili is die syfer 
byvoorbeeld 12 (Wêreldbank 2022b). Ook in sommige ander hoër-middelinkomstelande is die 
syfer in daardie omgewing, soos 11 vir Mexiko en 13 vir Maleisië (Wêreldbank 2022b). 

Dit is nie net dat akademiese personeel aan Suid-Afrikaanse universiteite ’n hoë onderriglading 
(soos aangedui deur die getal studente per dosent) het nie. Baie studente wat Suid-Afrikaanse 
universiteite betree, is akademies (en selfs meer as net akademies) onvoldoende toegerus vir 
universiteitstudie. Boonop is die groot getalle studente buitengewoon veeleisend vir akademiese 
personeel. Die graad 12-slaagvereistes vir universiteitstoelating in Suid-Afrika word gekritiseer 
dat dit nie hoog genoeg is nie (Wedekind 2013). In internasionale toetsreekse soos die Trends 
in International Mathematics and Science Study en die Progress in International Reading 
Literacy Study presteer Suid-Afrikaanse leerders vêr onder die internasionale norm of 
gemiddelde; trouens, Suid-Afrikaanse leerders is van die swakste in die internasionale poel 
(vgl. Mullis, Martin, Foy en Hooper 2017a, 2017b). Dit is algemeen bekend dat 80% van Suid-
Afrika se skole disfunksioneel is (Moloi 2019). Studente wat vanaf so ’n skolestelsel na 
universiteite afgevoer word, stel buitengewoon hoë eise met betrekking tot tyd en energie aan 
dosente. In ’n internasionale ondersoek na die akademiese beroep is bevind dat van die  
23 deelnemende lande, Suid-Afrikaanse akademici die meeste probleme het om vir studente 
basiese akademiese vaardighede te leer wat hulle veronderstel was om reeds te hê toe hulle vir 

universiteitstudie ingeskryf het (Wolhuter, Higgs, Higgs en Ntshoe 2011; vgl. ook Dos Reis, 
Venter en McGhie 2019; Scott en Ivala 2019). Boonop is daar die probleem dat ’n ongesonde 
kultuur van toe-eiening onder ’n groot deel van die jeug van Suid-Afrika heers (vgl. Du Preez 
2014). Hoeveel druk dit, asook die antisosiale en kriminele gedrag wat daarmee en met die 
gereelde uitbreking van studente-opstande gepaard gaan, op universiteitspersoneel plaas, is 
duidelik uit die onlangs gepubliseerde outobiografie van ’n universiteitsrektor (Habib 2019). 
Selfs progressiewe onderwysnavorsers soos byvoorbeeld Jansen (2017) en Herman (2020) 
bekla, vanuit hulle dekades lange ondervinding in die hoëronderwyssektor, hierdie kultuur van 
toe-eiening en die geweld en antisosiale gedrag waarop dit maklik uitloop. Hierdie gedrag  
raak by tye aktivisties en gewelddadig en rig groot skade aan infrastruktuur aan. Tydens net 
een uitbraak van studente-aktivisme in 2015 is skade van meer as R150 miljoen aan die 
infrastruktuur van Suid-Afrikaanse universiteite aangerig (Tandwa 2016). 

Nog ’n verlammende faktor, een wat ineengestrengel is met die probleem wat in die vorige 
paragraaf aangestip is, is dat nasionale politieke vraagstukke en brandpunte ook na 
universiteitskampusse oorgespoel het. Die aandrang op die dekolonialisering van hoër 
onderwys het by tye die afgelope aantal jare koorspunttemperatuur op vele kampusse bereik. 
Dekolonialisering is ’n begrip waarvoor daar geen universeel aanvaarde definisie bestaan nie. 
Jansen (2017:156–73) onderskei byvoorbeeld tussen agt verskillende betekenisse wat aan  
die term verleen word. As dekolonisasie egter verstaan word as die inkorporering van die 
natuurlike en kulturele erfenis en maatskaplike konteks, dinamiek en uitdaging van die buite-
Westerse wêreld, kan daar seker geen beswaar daarteen ingebring word nie. Dit is egter nie 
slegs die betekenis wat aan die begrip geheg word nie, maar ook die manier waarop die  
diskoers oor dekolonialisering van hoër onderwys plaasvind, wat ernstige kommer wek.  
Watter ontwrigting die diskoers oor dekolonialisering op die wese van ’n universiteit en  
die professionele lewe van akademici kan hê, spreek duidelik uit die onlangs gepubliseerde 
belewenis daarvan deur ’n akademikus van die Universiteit van Kaapstad, David Benatar 
(2021). 

Laastens is daar die swaar en neerdrukkende las van ’n bestuurskultuur (“managerialism”) wat 
die afgelope dekades op akademici aan Suid-Afrikaanse universiteite neergesak het en wat ’n 
baie ongunstige omgewing vir die uitvoering van navorsing skep (vgl. Gray 2017; McKenna 
2020; Tomaselli 2021). Die aanloop van hierdie ongelukkige situasie val buite die bestek van 
hierdie artikel, maar ter opsomming kan dit soos volg beskryf word: ’n Bestuurskultuur wat al 
hoe meer inbreuk maak op akademiese vryheid en kommervrye onderrig en navorsing het die 
meeste buitelandse universiteite die afgelope halfeeu, maar veral na die aanbreek van die 
neoliberale ekonomiese revolusie vanaf die 1980’s, geleidelik bekruip (vgl. Lynch 2013). Vir 
eers was Suid-Afrikaanse universiteite van hierdie neiging geïsoleer. Maar toe die Suid-
Afrikaanse akademiese stelsel vanaf 1990 weer deel geword het van die wêreldwye akademiese 
gemeenskap, het die neoliberale ekonomiese revolusie ook vanaf daardie tyd oor Suid-Afrika 
begin spoel. Wat die situasie plaaslik vererger het, is ’n kombinasie van die sosiopolitieke en 
onderwysherstrukturering sedert 1994, wat beteken het dat die groeiende bestuurskultuur  
die Suid-Afrikaanse akademiese sektor met dubbele momentum getref het (vgl. Gray 2017; 
McKenna 2020; Tomaselli 2021). In die internasionale ondersoek na die akademiese beroep 
waarna vroeër verwys is, is bevind dat van al 23 deelnemende lande, die Suid-Afrikaanse 
akademiese sektor die grootste las van ’n verlammende bestuurskultuur beleef (Wolhuter, 
Higgs, Higgs en Ntshoe 2011). 

Wanneer die fokus na die navorsingsfront verskuif word, is die volgende duidelik: Nie net 
word die navorsingsfunksie van Suid-Afrikaanse universiteite gekortwiek deur buitengewone 
eise wat op die onderrigfront aan hulle gestel word nie, maar daar is nog verdere tekortkominge 
en struikelblokke op die navorsingsfront. Doktorale onderwys en kwalifisering in Suid-Afrika, 
as voedingsbodem vir navorsingsuitsette (in die top-hoëronderwysstelsels in die wêreld is dit 
een van die funksies van doktorale programme), skiet in vele opsigte tekort. Ten eerste is die 
produksie van doktorandi en die getal persone met doktorsgrade in Suid-Afrika baie laag. In 
Suid-Afrika is daar maar 46 persone met doktorsgrade per miljoen bevolking (64ste in die 
wêreld) (Mouton, Basson, Blanckenberg, Boshoff, Prozesky, Redelinghuys, Treptow, Van Lill 
en Van Niekerk 2019). Hierteenoor is die ooreenstemmende syfer vir Slowenië 485 (hoogste 
in die wêreld), vir Switserland 465 en vir die Verenigde Koninkryk 409 (Mouton e.a. 2019). 
Selfs sommige ander middel-inkomstelande het beduidend hoër syfers as Suid-Afrika: Mexiko 
48, Brasilië 90 en Maleisië 132 (Mouton e.a. 2019). Ook die groeitempo van die aflewering 
van doktorale graduandi is in Suid-Afrika stadiger as in die meeste ander lande (Academy of 
Science of South Africa 2010). Die getal doktorale proefskrifte wat in artikels in portuur-
beoordeelde tydskrifte in Suid-Afrika uitloop blyk ook besonder laag te wees (vgl. Mouton, 
Boshoff en James 2015). In ’n ondersoek na die impakdividende van die 97 doktorale 
proefskrifte wat in 2008 in Opvoedkunde in Suid-Afrika voltooi is, is bevind dat 83 daarvan in 
geen publikasie uitgemond het nie, 70 geen aanhalingsimpak gehad het nie en 65 nóg in ’n 
vaktydskrifartikel of boekhoofstuk uitgemond het, nóg enige aanhalingsimpak gehad het 
(Wolhuter 2015). Doktorale studie en begeleiding was nog nooit hoog op die agenda vir Suid-
Afrikaanse hoëronderwysnavorsing nie (Wolhuter 1997, 2011, 2014), met die gevolg dat  
daar ook nie van daardie kant af veel raad en leiding vir die verbetering van doktorale onderwys 
in Suid-Afrika is nie. 

Op die navorsingsfront moet daar ook onthou word dat navorsingsontwikkeling en -vooruitgang 
aan Suid-Afrikaanse universiteite ’n erge knou toegedien is met die akademiese boikot wat vir 
30 jaar, ongeveer 1960 tot 1990, teen universiteite gevoer is (Harricombe en Lancaster 1995). 
Voorts is befondsing vir navorsing in Suid-Afrika betreklik laag. Slegs 0,83% van die bruto 
binnelandse produk word jaarliks in navorsing en ontwikkeling belê (Wêreldbank 2022c). In 
teenstelling hiermee is die aggregaatsyfer vir die wêreld 2,2% (Wêreldbank 2022c). 

Om die voorafgaande binne die tema van hierdie artikel saam te vat: As gevolg van ’n veelheid 
van faktore, is die professionele omgewing waarin akademici aan Suid-Afrikaanse universiteite 
hulself bevind nie gunstig, of beslis nie ideaal, vir die nastreef van die doelwitte wat as kriteria 
in internasionale ranglere opgeneem is nie (bv. die uitvoering van navorsing wat kulmineer in 
artikels in hoë-impaktydskrifte). Boonop moet universiteite ’n reeks bykomende kontekstuele 
eise die hoof bied wat, alhoewel baie daarvan heeltemal geregverdig is, konsentrasie op dit wat 
internasionale ranglere vereis, aflei. Wanneer die prestasie van Suid-Afrikaanse universiteite 
op internasionale ranglere geïnterpreteer en beoordeel word, mag die spesifieke situasie waarin 
universiteite in Suid-Afrika verkeer, nie uit die oog verloor word nie. 

  

3. Die posisie van Suid-Afrikaanse universiteite op internasionale universiteitsranglere 

Vervolgens word die prestasie van Suid-Afrikaanse universiteite op elk van die vier inter-
nasionale ranglere (waarvan die keuse in die eerste artikel van die tweeluik verduidelik is),  
te wete Academic Ranking of World Universities (ARWU), Times Higher Education (THE), 

Quacquarelli Symonds (QS), en Ranking Web of World Universities (RWWU), ondersoek. 
Telkens word die posisie van Suid-Afrikaanse universiteite op die nuutste beskikbare rangleer 
ten tyde van skrywe (Mei 2022) naas die registrasie 10 jaar gelede aangebied ten einde ’n beeld 
van die neigings te verkry. Sedert die eerste keuringsrondte van hierdie artikel het die 2023-
THE-ranglere ook verskyn. In die lig van die wye dekking wat dié ranglere in die media geniet 
en ook ten einde die mees onlangse inligting te verstrek, word die 2023-THE-ranglere ook by 
hierdie artikel ingesluit. 

3.1 Academic Ranking of World Universities 

Die ARWU-graderings van 2021 en 2011 word in tabel 1 vertoon. 

Tabel 1. Suid-Afrikaanse universiteite op die ARWU-rangleer in 2021 en 2011 
Bronne van data: Shanghai Rankings (2011, 2021) 

2021-ARWU-gradering 2011-ARWU-gradering 

Nasionale 
rangorde 

Universiteit Internasionale 
rangorde 

Nasionale 
rangorde 

Universiteit Internasionale 
rangorde 

1 Universiteit van 
Kaapstad 

201–300 1 Universiteit van 
Kaapstad 

201–300 

2 Universiteit  
van die 
Witwatersrand 

301–400 2 Universiteit  
van die 
Witwatersrand 

301–400 

3–4 Universiteit 
Stellenbosch  

401–500 3 Universiteit van 
KwaZulu-Natal 

401–500 

3–4 Universiteit van 
Pretoria 

401–500    

5–8 Noordwes-
Universiteit 

601–700    

5–8 Universiteit van 
Johannesburg 

601−700    

5–8 Universiteit van 
KwaZulu-Natal 

601–700    

5–8 Universiteit van 
Suid-Afrika 

601–700    

9 Universiteit van 
die Vrystaat 

901–1000    

Dit moet vermeld word dat die ARWU-rangordelyste 10 jaar gelede, in 2011, net die top-500-
universiteite in die wêreld gegradeer het, teenoor die top-1 000 in 2021. Wat die top-500 betref, 
het die beste Suid-Afrikaanse universiteite hul posisie die afgelope dekade verbeter, vanaf drie 
na vier. Verder val agt universiteite volgens die nuutste ARWU-rangleer binne die top-1 000-
universiteite in die wêreld. Dit beteken dat 34,6% van Suid-Afrika se 26 openbare universiteite 
in die top-1 000- (van die sowat 31 000) universiteite in die wêreld val, wat geen geringe 
prestasie is nie. 

3.2 Times Higher Education 

Die THE-graderings van 2022 en 2011/2012 word in tabel 2 vertoon. Die nuutste graderings, 
vir 2023, is ook bygevoeg. 

Tabel 2. Suid-Afrikaanse universiteite op die THE-rangleer in 2023, 2022 en 2011/2012 
Bronne van data: THE (2012, 2022a, 2022b) 

Nasionale 
rangorde 

2023-THE-gradering 2022-THE-gradering 2011/2012-THE-gradering 

U
ni

ve
rs

ite
it 

In
te

rn
as

io
na

le
 

ra
ng

or
de

 

U
ni

ve
rs

ite
it 

In
te

rn
as

io
na

le
 

ra
ng

or
de

 

U
ni

ve
rs

ite
it 

In
te

rn
as

io
na

le
 

ra
ng

or
de

 

1 Kaapstad 160 Kaapstad 183 Kaapstad 103 

2 Stellenbosch 251–300 Stellenbosch 251–300 Stellenbosch 251–275 

3 Witwatersrand 251–300 Witwatersrand 251–300 Witwatersrand 251–275 

4 KwaZulu-
Natal 

401–500 Durban 
Tegnologie 

401–500   

5 Durban 
Tegnologie 

501–600 Noordwes 501–600   

6 Johannesburg 601–800 Johannesburg 601–800   

7 Noordwes 601–800 Pretoria 601–800   

8 Wes-Kaapland 601–800 Wes-Kaapland 601–800   

9 Vrystaat 801–1000 Suid-Afrika 801–1000   

10 Pretoria 801–1000 Tshwane 
Tegnologie 

801–1000   

11 Rhodes 801–1000     

12 Suid-Afrika 1001–1200     

13 Fort Hare 1201–1500     

14 Tshwane 
Tegnologie 

1201–1500     

15 Venda 1201–1500     

Op die 2022-THE-rangleer presteer Suid-Afrikaanse universiteite selfs beter as op die jongste 
ARWU-rangleer. Wanneer die registrasie van Suid-Afrikaanse universiteite op die 2022-THE-
rangleer met dié van 10 jaar gelede, 2011/2012, vergelyk word, moet daar in gedagte gehou 
word dat die THE op daardie tydstip (2011/2012) slegs die top-400-universiteite gegradeer het. 
In albei graderings, 2022 en 2011/2012, verskyn drie Suid-Afrikaanse universiteite onder die 
top-400-universiteite wêreldwyd. Die top- Suid-Afrikaanse universiteit se gradering het egter 
met 80 posisies gedaal. In die 2023-rondte was 1 799 universiteite in 104 lande gegradeer. Daar 

verskyn nou 15 Suid-Afrikaanse universiteite. Die meeste se rangordes het egter gedaal sedert 
2022. 

3.3 Quacquarelli Symonds 

Die posisie van Suid-Afrikaanse universiteite op die 2022- en 2012-QS-rangleer word in tabel 
3 vertoon. 

Tabel 3. Suid-Afrikaanse universiteite op die QS-rangleer in 2022 en 2012 
Bronne van data: QS (2012, 2022) 

2022-QS-gradering 2012-QS-gradering 

Nasionale 
rangorde 

Universiteit Internasionale 
rangorde 

Nasionale 
rangorde 

Universiteit Internasionale 
rangorde 

1 Universiteit van 
Kaapstad 

226 1 Universiteit van 
Kaapstad 

154 

2 Universiteit van die 
Witwatersrand 

424 2 Universiteit van die 
Witwatersrand 

363 

3 Universiteit van 
Johannesburg 

434 3 Universiteit 
Stellenbosch  

401–450 

4 Universiteit 
Stellenbosch  

482 4 Universiteit van 
Pretoria 

501–550 

5 Universiteit van 
Pretoria 

601–650 5 Universiteit van 
KwaZulu-Natal 

551–600 

6 Rhodes-Universiteit 801–1000    

7 Universiteit van 
KwaZulu-Natal 

801–1000    

8 Noordwes-
Universiteit 

1001–1200    

9 Universiteit van 
Wes-Kaapland 

1001–1200    

Nege Suid-Afrikaanse universiteite is gegradeer as deel van die top-1 200-universiteite in die 
wêreld. Dit is ook meestal die universiteite wat goed presteer op die ARWU- en THE-ranglere. 
Wat ’n vergelyking met die situasie in 2012 betref, moet daar in ag geneem word dat die QS-
gradering op daardie tydstip net die top-725-universiteite ingesluit het. Die posisie van die 
toptwee-universiteite in Suid-Afrika het die afgelope dekade aansienlik gedaal. Daar is tans, 
soos 10 jaar gelede, vyf Suid-Afrikaanse universiteite onder die top-725 op die QS-rangleer. 

3.4 Ranking Web of World Universities 

Die posisie van Suid-Afrikaanse universiteite in die top-persentiel van die 31 000 universiteite 
wêreldwyd op die Ranking Web of World Universities-rangleer van 2022 en 2011 word in 
tabel 4 vertoon. 

Tabel 4. Suid-Afrikaanse universiteite op die Ranking Web of World Universities-
rangleer in 2022 en 2011 
Bronne van data: Spanish National Research Council (2011, 2022) 

2022- Ranking Web of World Universities-
gradering: 

Registrasie van Suid-Afrikaanse universiteite 
onder top-persentiel van universiteite wêreldwyd 

2011- Ranking Web of World Universities-
gradering: 

Registrasie van Suid-Afrikaanse universiteite 
onder top-persentiel van universiteite wêreldwyd 

Nasionale 
rangorde 

Universiteit Internasionale 
rangorde 

Nasionale 
rangorde 

Universiteit Internasionale 
rangorde 

1 Universiteit van 
Kaapstad 

240 1 Universiteit van 
Kaapstad 

324 

2 Universiteit van die 
Witwatersrand 

390 2 Universiteit van 
Pretoria 

507 

3 Universiteit 
Stellenbosch  

437 3 Universiteit 
Stellenbosch  

540 

4 Universiteit van 
KwaZulu-Natal 

597 4 Universiteit van die 
Witwatersrand 

699 

5 Universiteit van 
Johannesburg 

713 5 Universiteit van 
KwaZulu-Natal 

727 

6  Universiteit van 
Suid-Afrika 

838 6 Rhodes-Universiteit 1083 

7 Universiteit van 
Wes-Kaapland 

919 7 Universiteit van 
Wes-Kaapland 

1156 

8 Universiteit van 
Pretoria 

990 8 Universiteit van 
Suid-Afrika 

1221 

9 Rhodes-Universiteit 1106 9 Universiteit van 
Johannesburg 

1395 

10 Universiteit van die 
Vrystaat 

1180 10 Nelson Mandela 
Metropolitaanse 
Universiteit 

2123 

11 Tshwane-
Universiteit vir 
Tegnologie 

1731 11 Noordwes-
Universiteit 

2123 

12 Noordwes-
Universiteit 

1756 12 Tshwane-
Universiteit vir 
Tegnologie 

2891 

13 Nelson Mandela 
Metropolitaanse 
Universiteit 

1831    

Die helfte van Suid-Afrika se openbare universiteite verskyn op die jongste rangleer onder  
die top-persentiel van 31 000 universiteite in die wêreld. Al 26 Suid-Afrikaanse openbare 
universiteite is bo die mediaan. Tewens, die laagste Suid-Afrikaanse openbare universiteit se 
posisie op die rangleer is 9 431, vêr bo die mediaan. Daar is tans een meer openbare Suid-
Afrikaanse universiteit in die boonste persentiel as ’n dekade gelede. Wat verder verblydend 

is, is dat met die uitsondering van twee universiteite, al die Suid-Afrikaanse universiteite  
hul rangposisies verbeter het die afgelope 10 jaar – ook die top- Suid-Afrikaanse universiteit. 
Tien jaar gelede was slegs drie van Suid-Afrika se openbare universiteite onder die mediaan 
(Wolhuter 2012). Die laagste rangposisie van ’n openbare Suid-Afrikaanse universiteit op die 
2011-rangleer was 10 915 uit die sowat 16 000 universiteite wat op daardie tydstip gegradeer 
is (Wolhuter 2012). Dit op sigself is reeds ’n besonderse prestasie. Daar is in 2022 daarop 
verbeter, wat dit nog meer merkwaardig maak. 

  

4. Gevolgtrekking 

Nou volg eerstens ’n gevolgtrekking oor die prestasie van Suid-Afrikaanse universiteite op 
internasionale universiteitsranglere, tweedens ’n reeks aanbevelings vir toekomstige universi-
teitspraktyk, derdens wat die resultate van die ondersoek aandui ten opsigte van gelykheid, en 
vierdens die boodskap wat uit die internasionale ranglere voortspruit vir die nimmereindigende 
diskoers oor die kwessie van die taalmedium van Suid-Afrikaanse universiteite. Gegee die 
ongunstige omstandighede waarbinne akademici aan Suid-Afrikaanse universiteite hul taak 
uitvoer, presteer Suid-Afrikaanse universiteite verbasend goed op internasionale universiteits-
ranglere. Nog meer bemoedigend is dat die neiging, ten minste oor die afgelope 10 jaar, skyn 
te wees dat Suid-Afrikaanse universiteite al hoe beter op internasionale ranglere vertoon. 
Terselfdertyd is dit kommerwekkend dat die topuniversiteit in die land die afgelope 10 jaar op 
twee van die vier gesaghebbendste ranglere merkbaar teruggesak het. Op grond van die getuienis 
wat in hierdie artikel aangebied is, kan hierdie verswakking verbind word aan die groeiende 
druk van ’n bestuurskultuur en ’n veeleisende studentekorps en breë politieke omgewing. Ten 
minste in soverre waarde geheg word aan ranglere en wat hulle meet, verteenwoordig hierdie 
verswakking ’n bron van kommer wat aandag behoort te geniet en aangepak behoort te word. 

Terwyl dit roekeloos en kortsigtig sou wees om aan te beveel dat Suid-Afrikaanse universiteite 
tot elke prys – deur nasionale kontekstuele eise te negeer – prestasie op internasionale ranglere 
moet najaag, maak die huidige situasie in die wêreld, om redes vroeër genoem, dit gebiedend 
noodsaaklik om nie prestasie op internasionale ranglere te ignoreer of gering te skat nie. 
Universiteite kan nóg kontekstuele eise nóg die noodsaak om op internasionale ranglere te 
presteer, ignoreer. Wat laasgenoemde betref, bevind universiteite hulle in ’n geglobaliseerde 
wêreld waar hulle met mekaar meeding, en waar hulle kwaliteit aan hulle prestasies op 
internasionale ranglere gemeet word. Om die beste personeel en studente te werf, en om 
maksimale befondsing vir navorsing en ander funksies te kry, is prestasie op die internasionale 
ranglere onontbeerlik. Studente bevind hulself ook in ’n kompeterende, geglobaliseerde wêreld, 
en ten einde die beste inkomste en werk- en loopbaangeleenthede te kry, is die prestasie op 
internasionale ranglere van die universiteit(e) waar hulle studeer het van beduidende waarde. 
Gegee die funksies van die universiteit in die samelewing, soos bespreek, baat die samelewing 
of algemene publiek in die laaste instansie ook by prestasies van universiteite op internasionale 
ranglere, aangesien universiteite dan die beste personeel, befondsing en navorsers trek, en  
so die beste moontlike of hoogste moontlike kwaliteit onderwys verskaf. Hoe onvolledig en 
ongebalanseerd die meetinstrumente van dié ranglere ook al is, is die aanwysers direk afgelei 
uit die funksies van die universiteit soos in die artikel geënumereer. Daarom behoort elkeen 
van die belangegroepe (groepe wat ’n belang het by die prestige van universiteite) by te dra tot 
die voortdurende verbetering van universiteite soos gemeet aan die internasionale rangordelere. 

Die nasionale regering behoort beslis oor die befondsing van navorsing en hoër onderwys te 
besin en ook of dit die optimale makrobeleidsomgewing en administrasie in die land verskaf 
wat universiteite in staat kan stel om die beste talent in die wêreld te trek en te behou en om 
akademici in staat te stel om hul taak kommervry te verrig. Insgelyks behoort die Departement 
van Hoër Onderwys sowel as die topbestuur of leierskap van universiteite te besin oor die 
versmorende bestuurskultuur wat hulle oor akademici laat neerdaal het. Die studentekorps 
behoort daaroor te besin om akademiese waardes (eerlike, onbevange leer en soeke na die 
waarheid in ’n atmosfeer van respek vir die self, ander en eiendom, verdraagsaamheid en 
vryheid van ondersoek, denke en spraak) hoër in hul hiërargie van waardes te plaas as enige 
politieke, populistiese of kortsigtige eiebelang-agenda. Ek besef egter dat dit geen maklike taak 
is in ’n samelewing waar materialisme, selfsugtige onmiddellike eiebelang en -verryking en 
onverantwoordelike goedkoop politieke mobilisering en opsweping hoogty vier nie. Ek het ook 
geen antwoord oor hoe dit gedoen kan word nie, anders as om te stel dat dit op sigself ’n terrein 
is wat dringend vir navorsing, ondersoek en besinning vra. Verder, in ’n tyd wat akademiese 
steundienste aan universiteite al meer klem daarop plaas dat dosente hulle eie onderrig-en-leer-
filosofie moet ontwikkel en uitleef, kan hierdie aktiwiteite dalk ’n basis en aansporing wees vir 
denke en eksperimentering met onderrig-en-leer-strategieë wat die verwesenliking van hierdie 
hoëre akademiese waardes bevorder. 

Dit is nie net die belang van die universiteit wat hier op die spel is nie; verligte selfbelang is 
ook hier ter sake. ’n Laegehaltekwalifikasie (en in die wêreld van vandag word die gehalte van 
’n universiteitskwalifikasie gemeet aan die registrasie van die betrokke universiteit op inter-
nasionale ranglere) sal die student uiteindelik ook benadeel. Op die dag van skrywe het die 
Verenigde Koninkryk besluit om die hoëpotensiaalindividu-werksvisum vir graduandi van 
Afrika-universiteite op te skort en dit voortaan net aan graduandi van die top-50-universiteite 
(op die drie gesaghebbende internasionale ranglere vroeër bespreek) toe te ken (Bolaji 2022). 

Akademiese beroepslui is, van al die belangegroepe, moontlik in die mees onbenydenswaardige 
situasie. Hulle bevind hulself in ’n knyptang tussen institusionele bestuur en regeringstrukture 
bokant hulle en ’n ál meer bemagtigde studentekorps onder hulle. Hulle het baie min beweeg-
ruimte of mag om enigiets te verander. Al wat ek kan aanbeveel, is dat hulle voortdurend, ook 
in hul navorsing (veral dié binne wie se studieveld hoër onderwys val), die gevare wat ’n oor-
drewe bestuurskultuur en die vermindering van akademiese vryheid en die mag van akademici 
meebring, ook hoe dit die nastreef van goeie posisies op internasionale ranglere uiteindelik 
benadeel, uitlig. Dan behoort akademici wat middelvlakbestuursposisies beklee ook versigtig 
te wees om hulself uit te leen as voetsoldate van ’n bestuurskultuur (institusionele bestuur en 
nasionale Departement van Hoër Onderwys) bokant en ’n bemagtigde studentekorps onderkant 
hulle. 

Laastens is ondersteuningspersoneel se rol net so belangrik, veral wat betref spesialiskantore 
soos die internasionale, finansiële en navorsingskantore. Hierdie personeel behoort insgelyks 
opgeskerp, opgelei en toegerus te word om die prestasie van hulle universiteite op internasionale 
ranglere te bevorder. 

Dit is opvallend dat die verdeling tussen die histories wit universiteite en die histories swart 
universiteite, wat een van die besware teen die voor-1994-onderwysbedeling was (vgl.  
Christie 1991), steeds sigbaar is op die universiteitsranglere van 2022. Van die histories  
swart universiteite bemark hul nis as bekostigbare gehalte-universiteitsonderwys (vgl. bv. 
Universiteit van Zoeloeland 2021). In die lig van die argumentasielyn wat in hierdie artikel 

aangebied is, is dit moeilik om te sien hoe, in die 21ste eeu, gehalte-universiteitsonderwys 
sonder internasionale akkreditasie (wat die internasionale universiteitsranglere de facto gee) 
kan plaasvind. 

Een van die redes wat aangevoer word vir die afskaling en uitrangeer van Afrikaans as medium 
van onderrig aan Suid-Afrikaanse universiteite is dat dit nie ’n internasionale taal is nie en dat 
Engels die internasionale lingua franca van die akademie is (vgl. Giliomee en Schlemmer 
2006; Van der Walt en Wolhuter 2016). Die internasionale ranglere van universiteite wat  
in hierdie artikel gebruik is, ondersteun egter nie hierdie argument nie. Onder die top-100-
universiteite op die jongste THE-rangleer is daar 36 universiteite wat nie Engels as voertaal  
het nie. Verder is daar by 39 van die ARWU se top-100-universiteite ’n taal anders as Engels 
die voertaal, met 41 van die QS se top-100-universiteite en 15 van die RWWU se top-100-
universiteite wat ’n ander taal as Engels as voertaal het. Voorts is daar ’n opmerklike 
afwesigheid van Engelsmediumuniversiteite in nie-Engelstalige lande (met Engelstalig word 
hier bedoel Engels as die eerste taal van die meerderheid van die bevolking) wat in die boonste 
100 universiteite op die ranglere lê. In die vier ranglere se boonste 100 universiteite is dit  
net die Universiteit van Hongkong wat in hierdie kategorie val (Shanghai Rankings 2021; 
Quacquarelli Symonds 2022; Times Higher Education [THE] 2022a; Spanish National 
Research Council 2022). Dus, ten minste geoordeel aan die internasionale rangordelere, kan 
die uitfasering van Afrikaans as onderrigtaal aan universiteite nie geregverdig word nie. 

Wat uit hierdie laaste paragraaf spreek, kan soos volg gebruik word om die hele artikel saam 
te vat, en daaruit ’n toekomsvisie te formuleer: ’n Kritiese beoordeling van die aanskouingsles 
van die internasionale ranglere behoort saam met ’n kritiese oorweging van kontekstuele eise 
binne Suid-Afrika geneem word. Die een behoort dan gebruik te word om wat drogredenasies 
of wat aweregs in die ander is, uit te wys en uit te skakel. As so ’n oefening dan opgevolg word 
om die twee stelle eise tot ’n outentieke sintese saam te voeg, is die pad na ’n belowende 
toekoms vir Suid-Afrikaanse universiteite uitgelê. 

Opsomming 

Daar is ’n opvallende tweeledige leemte te midde van al die baie publikasies wat daar oor die 
afgelope tyd oor die rol van die pedagogiese in die dekolonialiseringsgebeure of -handeling 
verskyn, naamlik pertinente aandag aan ’n verskynsel wat in al die besprekings onder die 
oppervlak te bespeur is: die dekolonialisering van die gees(testoestand) van die voorheen (en 
tans nog) gekoloniseerdes (kolonialiteit), en ook doelgerigte aandag aan die rol wat die 
opvoedingsfilosofie in die dekolonialisering van die gees / dekolonialiteit kan speel. In hierdie 
artikel staan albei hierdie aangeleenthede sentraal deurdat, in die eerste plek, aandag gegee 
word aan die verskillende wyses waarop die dekolonialisering / kolonialiteit van die gees in 
die praktyk manifesteer, en in die tweede plek, hoedat dit deur middel van die aanwending van 
opvoedingsfilosofiese instrumente na die oppervlak gebring en ook teengewerk kan word. Na 
’n uiteensetting van die verskillende verskyningswyses van die kolonialisering / kolonialiteit 
van die gees van (voorheen) gekoloniseerdes volg ’n uiteensetting van die filosofiese 
gereedskapstukke wat die opvoedingsfilosoof tot sy of haar beskikking het. Vervolgens word 
aangetoon hoedat hierdie gereedskap gebruik kan word om in opvoedingsfilosofiese – dog  
ook in prakties-pedagogiese – terme die kolonialisering van die gees teen te werk en die 
rampspoedige gevolge daarvan uit die weg te probeer ruim. 

Trefwoorde: bevryding van die gees; dekolonialisering; kolonialisering; kolonialiteit; 
onderwys; opvoeding; opvoedingsfilosofie 

Abstract 

Decolonialisation of the mind: an educational-philosophical perspective 

The conversation about decolonialisation in general, which has been taking place since the 
sixties of the previous century, has recently increased in intensity, especially in the context of 
education. The increased intensity of the conversation can be observed in four different parts 
of the world: (1) in countries where the colonial powers withdrew from the sixties of the previous 
century but left behind a strong and inescapable colonial heritage, such as South Africa;  
(2) in the former colonising countries themselves; (3) in countries where the colonists have 
flowed in in such large numbers since the 1400s that they currently form the largest part of the 
population by far, such as Canada, Mexico or Brazil; (4) and the countries of South-Eastern 
Europe that were subject to colonisation by surrounding great powers almost throughout their 
history. 

The questions researched with a view to writing this article were: What can be understood by 
the expression “colonialisation of the mind” (coloniality), and what educational-philosophical 
light can be shed on it in order to promote the decolonialisation of the mind? 

The question can be asked whether a senior white cisgender male educationalist may dare to 
look for answers to the problematic questions posed above. According to some, such a person 
is not qualified to make statements about the decolonialisation of education and teaching and 
learning, especially because he was one of the formerly privileged under the colonial and, in 
South Africa, especially the apartheid regime. I nevertheless decided to take on this project for 
three reasons. First, I possess sufficient empathy to be moved by the plight of those who were 
harmed by colonisation and apartheid in the past. Secondly, I am an eighth-generation descendant 
of European ancestors and regard myself as a native citizen of this country who has cast in his 
lot completely with all the other citizens of the country. When I undertook this project, I had 
to work through the possibilities and privileges of my own positioning as a South African. 
Thirdly, I view the research that led to this article as an opportunity to use my expertise as an 
educational philosopher. 

The article is set out in the following parts: In the first section I focus on theorising the 
phenomenon known as “the colonialisation of the mind”, also referred to as “coloniality”. In 
the sections that follow I focus on the educational-philosophical aspects of this phenomenon; 
and lastly, I venture some thoughts about how South Africans, and also people elsewhere in 
the world who are still struggling with the colonialisation of the mind, may overcome this 
problem. As education (teaching and learning) should obviously fulfil an indispensable role in 
this strategy, an important part of the article is devoted to the place and role of educational 
teaching and learning in the battle against the colonialisation of the mind. 

“Colonialisation of the mind” refers to the after-effects of the colonial heritage in various 
cultural forms, practices, history and knowledge structures. This term refers to a mentality that 
has formed and still continues in the thinking of the formerly (and currently still) colonised.  
It refers to the way in which people’s thoughts, beliefs and actions are determined by the 
prevailing colonial discourse. Sometimes it is referred to as an identity that is unconsciously 
interpellated in different ways. 

The colonial and apartheid past caused a lot of pain for and among the formerly colonised, to 
such an extent that some writers claim that the black scholar in South Africa could be regarded 
as a pariah because of his or her inability to work and belong in the South African context. 
Others refer to the “continuous subjugation” of the black man in South Africa. The same kind 
of emotional pain is also experienced in the so-called New World. Some observers believe that 
the process of the decolonialisation of the Global South is currently also strongly curbed by 
what can be regarded as a second wave of colonisation, that is, the demands that come from 
especially the side of the Global North in relation to the direct and indirect demands and 
interference of Western neoliberal imperial powers. 

The core problem with the colonialisation of the mind or coloniality is that it renders the 
formerly colonised “invisible”, and their voices “inaudible”. The invisibility and inaudibility 
of those who experience colonialisation of their mind are described in the following words: 
They “do not exist” in society; they “disappeared”; they became “the other”; they were 
“extinguished”; the settler does not notice them – which makes the settler “subjectless”; and 
the oppressive forces in society make them “despicable”, “replaceable” and “situated on the 
outer fringes of ‘being’ or existing”. Their past shapes and determines their conception of 
personal being, their sense of belonging and their cultural, political and social thought patterns. 

As a subject philosopher, the educational philosopher’s scientific toolbox is equipped with all 
the tools with which the professional philosopher does his or her work. In this article these are 
the tools with which the discourse about the decolonialisation of the mind through education 
(educational teaching and learning) is analysed and understood. However, the main interest of 
the educational philosopher is pedagogical in nature. 

The formerly colonised experience their own onticity as that of “people without being”  
(people without essence). They also see themselves as the absent, people on the periphery of 
society. In addition to this, the colonial social order still applies in most cases. This leads – also 
due to the acceptance and application of neoliberal or neocapitalist values – to all kinds of 
inequalities and asymmetric relationships in society. Because of their colonialisation of the 
mind (coloniality), they still tend to think in universally abstract Western ways in relation  
to categorisation, classification and taxonomisation. They are still subjected to the lingering 
colonial logic and practices, and especially the colonial fountains of power from which they 
emerged. 

Those who are still struggling with the colonialisation of the mind (coloniality), both former 
colonisers and colonised, should take the ethical responsibility upon themselves to extricate 
themselves from it. They should stop constantly seeing themselves as the victims of coloniality 
and take responsibility for their own mental state and future. Doing so requires those still 
suffering from coloniality to adopt a kind of trans-ontological ethic (i.e., trying to rise above 
the limitations of the colonial onto-cosmo-epistemological way of thinking) and to think anew 
about their place in society, how they see social justice and how they can claim their rights as 
people in society. 

If the problem of coloniality is to be counteracted and eliminated by means of post- or decolonial 
education, it is important also to take into account how culture and power relations work in 
society, and what the internal colonialisation of the mind looks like. The decolonialisation of 
the mind requires a decolonial turn characterised by deeper forms of self-reflection and the 
consideration of both conscious and unconscious thought processes, desires, identification  

and connections. The educator should abandon the Eurocentric theory of knowledge and start 
thinking about the interests of those on the fringes of society. Education (and, therefore, also 
educational teaching and learning) must be about transformation (change) in the learner. 
Education should be aimed at bringing the human being to becoming a “new being”. In 
education, therefore, it is not about mere teaching and learning, but also about active and 
critical interaction with the surrounding world. Along this way they must be led to the liberation 
of their mind. 

This new way of thinking entails that the educator (e.g., the teacher) will think about his or her 
own geopolitical position in society and that of each individual learner being educated in his 
or her unique circumstances and who is struggling with the colonialisation of the mind, with 
coloniality. By doing so, one should gain deeper insight into how colonialisation has shaped 
the reality around us. Only when this has happened can new discourses regarding colonialisation 
be launched. 

This investigation has shown that the ongoing coloniality of the previously colonised is a 
complicated issue, one that cannot be easily counteracted. It has many facets, including political 
and pedagogical ones. In this article I have focused on only one of the many pedagogical 
aspects – the educational-philosophical aspect. 

Keywords: coloniality; colonialisation; decolonialisation; education; liberation of the mind; 
teaching and learning 

 

1. Inleiding en agtergrond 

Die gesprek oor dekolonialisering in die algemeen, wat reeds vanaf die sestigerjare van die 
vorige eeu (en in party kringe selfs voor dit) aan die gang is, het in die afgelope tyd in intensiteit 
toegeneem, veral ook in die onderwyskonteks (vgl. die omvattende bibliografie daaroor saam-
gestel deur Marie Meudec s.j.). Die verhoogde intensiteit van die gesprek kan in veral vier 
onderskeibare wêrelddele waargeneem word: (1) in lande waar die koloniale moondhede sedert 
die sestigerjare van die vorige eeu onttrek het, maar tog ’n sterk en onontwykbare koloniale 
erfenis nagelaat het; (2) in die voormalige koloniserende (veral Europese) moondhede self;  
(3) in lande waar die koloniste sedert die 1490’s in sulke groot getalle ingestroom het, veral uit 
Europa, dat hulle tans verreweg die grootste deel van die bevolking vorm en dus veroorsaak 
dat die oorspronklike gekoloniseerde inwoners relatief klein minderhede in hul eie lande vorm; 
(4) in die lande van Suidoos-Europa wat feitlik regdeur hul geskiedenis aan kolonialisering deur 
omliggende groot moondhede onderworpe was. 

Die volgende kan as voorbeelde van die vier kategorieë beskou word: 

(1) Suid-Afrika,1 wat reeds in 1910 relatiewe onafhanklikheid van die koloniale moondheid 
Brittanje verkry het, in 1961 ’n republiek geword het, vir byna ’n halfeeu lank (1948–94) onder 
apartheid gebuk gegaan het en in 1994 ’n volledige demokrasie geword het. Anders as die 
meeste ander lande in hierdie kategorie (lande wat sedert die 1960’s onafhanklikheid van  
die koloniale moondheid ontvang het of hul onafhanklikheid afgedwing het) het ’n relatief  
groot getal afstammelinge van koloniste uit die oorspronklike koloniserende moondhede (veral 
Nederland, Brittanje en Asië) na onafhanklikheid aangebly, wat hulself tans as Suid-Afrikaners 

in murg en been, dus as inheems, beskou. Hoewel hierdie deel van die bevolking in 1994 die 
politieke mag verloor het, behou hulle in ’n groot mate nog ekonomiese mag in die land. 

(2) Burgers van voormalige koloniserende moondhede soos Groot-Brittanje, Nederland, Portugal 
en Spanje. ’n Voorbeeld van die denke oor kolonialisering en dekolonialisering in hierdie konteks 
vind ’n mens in die werk van Clara Keating, verbonde aan die Universiteit van Coimbra in 
Portugal. Sy skryf onder meer: “Portugal is sedert die 16de eeu beskou as die sentrum van ’n 
Suid-Atlantiese Portugeessprekende wêreld. Hierdie siening is tans besig om dividende af  
te werp weens die groei van die Brasiliaanse ekonomie as deel van die wêreldekonomie.”2  
As Portugese akademikus beskou sy haarself egter as ’n “buitestander” waar dit oor koloniale 
studies gaan (Keating 2019:141). Daar is egter wel in hierdie lande (en ook in die lande 
voorheen deur hulle gekoloniseer) verskeie aktiviste wat die diskriminasie voortvloeiend uit 
kolonialisering regstreeks konfronteer (Smith en Rogers 2016:59). ’n Goeie voorbeeld hiervan 
is die werk van Sylvia Wynter (1984:30; 2003:262), wat ’n geruime tyd gelede reeds gepoog 
het om die Europese humanistiese ontologiese en epistemologiese grondslag te dekonstrueer 
en aan te toon hoedat dit gelei het tot die skepping van “oorwinbare ruimtes”. 

(3) Lande soos Kanada, die Verenigde State van Amerika, Meksiko, Brasilië, Argentinië, Chili, 
Australië en Nieu-Seeland (King 2013:10). In lande soos hierdie beskou die oorspronklike 
inheemse inwoners hulself tot vandag toe as gekoloniseerde minderhede. Ondanks die feit dat 
die getal (wit) koloniseerders in hierdie lande verreweg die grootste deel van die bevolkings 
vorm en hulle dus oor feitlik alle politieke mag beskik (Smith en Rogers 2016:59), word  
hulle deur die inheemse bevolkings beskou as “wit setlaars” wat op “gesteelde grondgebied”3  
woon. Almeida en Khumalo (2018:15) verwys byvoorbeeld na die wit inwoners van Kanada 
as “setlaar-koloniste … [woonagtig] op gesteelde grond, met gesteelde ruimte en kennis”.2  
Elders verwys hulle na die “setlaar-blankedom in Kanada” wat daarna streef om erken te word 
as “setlaar-koloniste, as genaturaliseerde en genormaliseerde eienaars van gesteelde grond-
gebied, ruimte en kennis” (Almeida en Khumalo 2018:15). Ook Carroll (2018:22–3) verwys 
na Kanada as “’n setlaar-koloniale staat” en beskou haarself as ’n “blanke vrou op gesteelde 
grondgebied” wat haar bevoorregting as blanke erken. Sy verkies om nie gebruik te maak van 
die terme neokolonialisering en postkolonialisering nie, omdat kolonialisering na haar mening 
in Noord-Amerika nog nooit tot ’n einde gekom het nie; dit duur tot vandag toe voort.  
Ook Smith en Rogers (2016:59) beskou hulself as “racialized” wit setlaars woonagtig in die 
tradisionele Mississauga-gebied in Kanada. Hulle erken dat hulle vanuit ’n Eurosentriese onto-
epistemologiese paradigma oor dekolonialisering dink en teoretiseer (Pochedly 2016:12, 13, 
24, 28; Smith en Rogers 2016:64). 

Dieselfde sentiment is jeens die wit bevolking in die VSA by King (2013:3) te bespeur wanneer 
sy opmerk dat die koloniale mag van die setlaars die sosiale orde in die VSA en die hele Noord-
Amerika bepaal. Kolonialisering in hierdie geweste is volgens haar nog lank nie verby nie; dit 
is tans nog ’n voortdurende vorm van oorheersing wat die uitwissing van die inheemse mense 
vereis ten einde die setlaar in staat te stel om die inheemse bevolking se grondgebied in te palm 
en dit hul eiendom te maak. Calderón (2014:82) is daarvan oortuig dat die “koloniale logika” 
in die VSA onder die dekmantel van “setlaarkolonialisme” georden is. Ook Urrieta en Calderón 
(2019:146) verwys na die VSA en state in Latyns-Amerika as “immigrantenasies”. 

(4) Die vasalstate van die voormalige Unie van Sowjet-Sosialistiese Republieke (USSR) wat 
sedert 1989 ook besig is om ’n dekolonialiseringsproses te ondergaan (vgl. die spesiale uitgawe 
van die tydskrif DBERSIA onder gasredakteurskap van Manolova, Kušić en Lotthotz (2019) 

wat uitsluitlik aan hierdie onderwerp gewy is). Vir die doel van die bespreking in hierdie artikel 
word die uitsonderlike omstandighede van hierdie lande egter ter syde gelaat. 

  

2. Probleemstelling 

Hoewel die gesprek oor dekolonialisering in die eerste drie kontekste in volle swang is, verskil 
die diskoers oor (de)kolonialisering in (1) en (3) in belangrike opsigte van dié in (2). Eerstens 
is die getal publikasies met (2) as agtergrond aansienlik kleiner as dié met (1) en (3) as 
agtergrond, en tweedens skyn die inwoners van die lande in (2) vermeld nie in dieselfde mate 
in ons eie tyd nog te “ly” onder die verskynsel wat in die literatuur teengekom word as 
“kolonialisering van die gees”4 / kolonialiteit as hul eweknieë in die ander twee kontekste nie. 

Die vrae wat met die oog op hierdie artikel nagevors is, was: Wat kan verstaan word onder die 
uitdrukking “kolonialisering van die gees” / kolonialiteit, en welke opvoedingsfilosofiese lig 
kan daarop gewerp word ten einde dekolonialisering van die gees te bevorder? 

  

3. Metode van ondersoek 

Die vraag kan tereg gestel word of ’n senior wit cisgender manlike opvoedkundige dit behoort 
te waag om na antwoorde op die hier bo gestelde probleemvrae te soek. Volgens sommiges is 
so ’n persoon nie gekwalifiseerd om hom oor die dekolonialisering van opvoeding en onderwys 
uit te spreek nie, omdat hy een van die voorheen bevoordeeldes onder die koloniale, en veral 
die apartheidsbedeling, was en derhalwe “slegs daarop ingestel is om sy plek as die enigste 
draer van die waarheid en kennis”2 te konsolideer (Almeida en Khumalo 2018:2). Volgens 
Almeida en Khumalo (2018:3–6, 11) is voorheen bevoordeelde blanke akademici daarop 
ingestel om 

… inheemsheid op dié manier te beheer, dit aan allerlei vorme van manipulasie en 
uitbuiting te onderwerp, sodoende die inheemse mense en hulle identiteite te reduseer 
tot verbruikbare en verteerbare fragmente, en hulle te beperk tot omskrewe en uitwendig 
bepaalde ruimtes. […] Deur dit te doen regverdig [legitimeer] die blanke man sy  
plek en kennis in die akademie. […] Daarmee dreig die gevaar dat inheemse mense 
opgeoffer, verbruik, gekommodifiseer, gestereotipeer, gedepolitiseer, geëssensialiseer, 
gemarginaliseer, uitgewis, vernietig, en vergeet word, bloot net om blankheid en mag 
te bevestig.2 

Hierdie is almal geldige bedenkinge wat my, as die skrywer van hierdie artikel oor dekoloniali-
sering / dekolonialiteit, genoop het tot diepe besinning, veral oor my oriëntering met betrekking 
tot die onderhawige probleem. 

Ek het om drie redes besluit om wel hierdie projek aan te pak. Eerstens beskik ek oor voldoende 
empatie om bewoë te wees oor die lot van diegene wat voorheen deur kolonialisering en apart-
heid benadeel is (vgl. Pinker 2012:xxiv). Empatie behels die vermoë om jou in die skoene van 
’n ander te stel en raak te sien dat die ander persoon ook ’n eerstepersoon-, teenwoordigetyd-, 
voortgaande bewussynstroom besit wat baie met joune ooreenkom. Van hierdie punt af, meen 

Pinker (2012:211), is dit geen groot sprong om te veronderstel dat die gewoonte om ander se 
woorde te hoor en te lees ’n mens self in die gewoonte kan bring om ander mense se 
denkwêreld(e) binne te gaan en sodoende ’n indruk te kry van dit wat vir hulle plesier of pyn 
veroorsaak nie. Bazalgette (2017:2) stel dit tereg dat indien almal hul vermoë tot empatie 
optimaal benut, ons meer optimisties oor die toekoms kan wees. Empatie is, volgens hom, die 
gom wat ons almal saamvoeg tot goed funksionerende en mekaar se voordeel soekende gesinne, 
families, gemeenskappe en selfs lande. Volgens die beginsel van “morele gemotiveerdheid” 
kan ons empatie betoon selfs teenoor diegene uit ander groepe met wie ons normaalweg nie 
sou identifiseer nie. Daarmee oorkom ons ons natuurlike vooroordele (Bazalgette 2017:24). 
Morele empatie, waarna Wright (2009:418–28) ook verwys, kom volgens Nussbaum (2012:96) 
daarop neer dat ’n mens jou moet probeer indink watter las die ander persoon aan die dra is, en 
ook jou bes moet probeer om vanuit sy of haar perspektief na ’n saak te kyk, eerder as om ’n 
standpunt of siening sommer as onsin of sleg af te maak. 

Om te verhoed dat die empatie waarna ek hier verwys, verstaan word as a blote Westerse 
rasionele aktiwiteit of ’n vorm van Europese dialektiese denke (Runciman 2022:218) waardeur 
ek my op meganisties-instrumentalistiese wyse probeer indink en invoel in die situasie van 
diegene wat onder die kolonialisering van die gees / kolonialiteit ly, het ek ook gelet op denkers 
soos Zembylas (2007) en Mulcahy (2012) se dieper en meer holistiese beskouing oor affek. 
Hulle bring affek in verband met die be-leef-de ervarings van al die betrokkenes (Runciman 
2022:218), in hierdie geval van sowel myself as ondersoeker as al diegene wat aan (onder) 
kolonialiteit ly. Liggaamlikheid, affek, emosie, affektiewe en liggaamlike verbintenisse tussen 
mense, materiële omstandighede, intensiteit, energie en geposisioneerdheid is kernbegrippe  
in die opvattinge van denkers soos hierdie. Dit gaan dus nie, aldus Zembylas (2007:19), in ’n 
ondersoek soos wat in hierdie artikel gerapporteer word, oor die blote deurgee van kennis nie, 
maar ook oor hoe gevoelens (affekte) soos begeerte, genot en selfs woede (byvoorbeeld oor 
onreg wat in die koloniale verlede gepleeg is) die grondslag kan vorm van solidariteit en  
begrip vir verskeidenhede en verskille. Die verkryging van kennis is dus nie ’n onbeliggaamde 
rasionele taak nie. Kennis is nie iets wat net “verstaan” word nie; dit word ook aangevoel, en 
daar word emosioneel en liggaamlik daarop gereageer (Zembylas 2007:20). Die rapportering 
van kennis dui dus op liggame wat tyd-ruimtelik in verskillende versamelings of konfigurasies 
interreageer: byvoorbeeld die betekenis van ’n bepaalde handeling in ’n bepaalde tydruimtelike 
konteks, die manier waarop aan gender in bepaalde omstandighede betekenis gegee word, en 
die spel van mense se emosies wat op allerlei maniere interkonnekteer (Zembylas 2007:32). 

Mulcahy (2012:10) bring op haar beurt die volgende gesigspunt na vore in verband met die 
affektiewe dimensie wat van toepassing is op ’n ondersoeker soos ek. Die navorser moet in 
eerste instansie bewus wees van sy of haar subjektiwiteit, en daarby ook van sy of haar liggaam-
likheid, dus geposisioneerdheid (as voorheen bevoordeelde deur kolonisering en apartheid). 
Die materiële omstandighede van sowel die voorheen bevoordeeldes as benadeeldes speel altyd 
mee as “’n lewende krag”. Om hierdie rede, meen Mulcahy, is fokus op liggaamlikheid (“bodily 
matter”), soos beliggaam in affektiewe interaksies, ’n komplekse en belangrike dimensie in 
navorsing. Op grond van hierdie insigte kan ’n mens dus aanvaar dat die diskoers wat ek voer, 
bewus van my geposisioneerdheid (wat ook ’n eie vorm van kolonialiteit bevat), sal verskil 
van die (de)kolonialiseringsdiskoers van voorheen benadeelde mense (in Suid-)Afrika. 

Volgens Aristoteliaanse óf…óf-logika sou dit uiters moeilik wees vir ’n enkele persoon (soos 
die outeur van hierdie artikel) om volle begrip te hê vir en empatie te hê met die sentimente 
aan albei kante van die vorige politieke bedeling in Suid-Afrika. Fanon het volgens Runciman 

(2022:213) met hierdie soort logika gewerk, ’n logika waarna Fanon self verwys het as 
Manichiaans, verwysende na die kosmiese stryd tussen die goeie en die kwade, wat Fanon 
vertolk het as “koloniale kompartementalisering” (Bhabha 2004:xiv). Daarvolgens was daar ’n 
duidelike skeidslyn tussen kolonis en gekoloniseerde in die (voormalige) kolonie, en ’n mens 
kan jou net aan een kant van daardie lyn bevind. Volgens hierdie logika sou die voorheen 
bevoordeeldes deur kolonisering en apartheid in die Suid-Afrika van vandag nie in staat  
wees om volledige begrip en empatie te verkry of te hê vir en met die gevoelens, gedagtes, 
herinneringe en sentimente van die voorheen benadeeldes nie. Die omgekeerde sou uiteraard 
ook geld: Die voorheen benadeeldes sou moeilik volledige begrip hê of kan verkry van dit wat 
die voorheen bevoordeeldes in ’n nuwe politieke en staatkundige opset ervaar en beleef, veral 
nie van hulle private gedagtevoering oor, en verwerking van hulle eie historiese verlede en van 
die faktore wat hulle voorgeslagte, en nou hulle eie, se motiewe, optredes, lewensbestaan en 
dies meer bepaal (het) en (ge)rig (het) nie. Die blote feit dat hierdie artikel tot stand gekom het, 
is bewys daarvan dat bona fide-pogings wel aangewend kan word om hierdie skeidslyn oor te 
steek, en daardeur wedersydse begrip te probeer bevorder. 

Die wyse waarop ek die metode van interpretivisties-konstruktivisme (vgl. Van der Walt 2020) 
in hierdie ondersoek toegepas het, is ten diepste en in sy wese gestuur en gemotiveer deur die 
empatiese gesindheid en die persoonlike geposisioneerdheid wat ek hier bo beskryf het, en diep 
onder die indruk dat ek ’n uitdagende taak aangepak het. 

Ten tweede beskou ek myself, as agstegenerasie-afstammeling van Europese voorouers, in 
murg en been as Suid-Afrikaner, ’n inheemse burger van die land wat sy lot volledig by al die 
ander burgers van die land ingewerp het. Ek kan dus in ’n mate staat maak op die persoonlike 
insig van ’n “binnestander”, hoewel nie as lid van die swart, bruin of Asiërgemeenskappe nie. 
Soos Smith en Rogers (2016:64), voel ek my daartoe verbind om in “gesprek te tree met die 
postkoloniale dekonstruksie van die onderwys”.2 Ek moes dus, toe ek hierdie projek aanpak, 
deur die moontlikhede en voorregte van my eie geposisioneerdheid as wit, manlike Suid-
Afrikaner werk. 

Ten derde beskou ek die navorsing wat tot hierdie artikel gelei het, as ’n geleentheid om my 
kundigheid as opvoedingsfilosoof in te span om ’n hopelik helder opvoedingsfilosofiese 
perspektief op die verskynsel wat in die literatuur bekend staan as die “kolonialisering van  
die gees” / kolonialiteit uit die verf te laat kom. Dit is noodsaaklik om hierdie taak uit te voer 
aangesien die kolonialisering van die gees / kolonialiteit ’n diep verskuilde verskynsel met 
verskeie opvoedingsfilosofiese en -etiese kante is en gevolglik nie deurlopend hoog op die 
dekolonialiseringsagenda in die opvoedkunde is nie. Omdat dit onder die oppervlak van die 
alledaagse lewe verskuil lê, kan goeie opvoedingsfilosofiese begrip daarvan op die lang duur 
lei tot die finale uitwissing van hierdie dralende en verlammende verskynsel. 

Die res van hierdie artikel val in die volgende onderdele uiteen: In die volgende afdeling bepaal 
ek my by die teoretisering van die verskynsel bekend as “die kolonialisering van die gees” / 
kolonialiteit. In die afdelings daarna skenk ek aandag aan opvoedingsfilosofiese aspekte van 
hierdie verskynsel, en ten slotte waag ek enkele gedagtes oor hoe Suid-Afrikaners, dog ook 
mense elders ter wêreld wat nog met die kolonialisering van die gees worstel, hierdie probleem 
moontlik kan oorkom. Omdat opvoeding en onderwys uiteraard ’n onmisbare rol in hierdie 
strategie moet vervul, word ’n belangrike deel van die artikel aan die plek en rol van die 
opvoedende onderwys in die bestryding van die kolonialisering van die gees bestee. 

Soos gemeld, het ek die interpretivisties-konstruktivistiese metode in die loop van die navorsing 
aangewend. Die interpretivistiese fase het veral bestaan uit die versameling, verstaan en 
vertolking van die verskillende sieninge oor die verskeidenheid van sake wat verband hou met 
die verskynsel wat hier onder beskryf word as die “kolonialisering van die gees” / kolonialiteit 
en ander verbandhoudende gedagtes, verskynsels en teorieë (Thanh en Thanh, 2015:24–6).  
Die konstruktivistiese fase daarna het uitgeloop op die samestelling van hierdie artikel, op die 
konsipiëring en struktuur daarvan en van die sentrale teoretiese argument wat daarin ontvou. 
Die samestelling en die argumentasielyn wat vanaf afdeling 7 gevolg word, kan in die besonder 
beskou word as uitkoms van die toepassing van die konstruktivistiese metode. Haddadi, 
Hosseini, Johansen en Olsson (2017:1082) stel dit tereg dat ’n teoretiese konstruk (soos die 
opbou van ’n opvoedingsteorie of -filosofie) gegrond is in die subjektiewe vertolking van, en 
betekenisgewing aan, die ervarings van die betrokke ondersoeker (vgl. ook Barrett 2009:208). 
Die konstruk wat tot stand kom, is ’n uitdrukking van die sin wat die navorser gemaak het van 
al die gegewens en vertolkings, en is dus eerder die induktiewe uitkoms van sy of haar denke 
as wat dit vanaf ’n vooropgesette teorie vertrek. In die geval van die uiteensetting in hierdie 
artikel was dit inderdaad ’n geval van: “Die navorser en die nagevorste was voortdurend met 
mekaar in interaksie om tot ’n navorsingsuitkoms te kom” (Barrett).2 

  

4. Enkele kernbegrippe 

’n Deurlopende begrip in hierdie bespreking is kolonialisering van die gees of geestes-
kolonialisering. Daar is ook deurlopend sprake van “diegene wat ly onder die kolonialisering 
van die gees”, ook van “die voorheen gekoloniseerdes”, en gevolglik van kolonisering as 
“geestesgrens” (Vanyoro 2019:2, 4). Om hierdie lang omskrywings uit te skakel, word die woord 
“kolonialiteit” (coloniality) by geleentheid hier onder gebruik. Hierdie konsep wys spesifiek 
op die verskil tussen kolonisering as historiese verskynsel en die daaropvolgende voortdurende 
kolonialisering waarvan die kolonialisering van die gees / kolonialiteit ’n belangrike nagevolg 
is. Hierdie verskynsel word in die volgende afdeling (5) in besonderhede geteoretiseer. 

Die terme/begrippe kolonisering, kolonisasie en kolonialisme word in hierdie bespreking, soos 
ook in die algemene omgang, as sinonieme gebruik. Hulle dui op die vestiging, verkryging, 
uitbreiding en instandhouding, en selfs die uitbuiting van ’n kolonie in een wêrelddeel deur  
’n politieke mag (die “metropool” of koloniserende mag) vanuit ’n ander deel van die wêreld  
(Ali 2016:16). 

Die begrip neokolonisasie/neokolonisering dui op ’n “tweede vlaag” van kolonisering, hierdie 
keer nie noodwendig met politieke mag nie, dog wel met ekonomiese (neokapitalistiese; 
neoliberale) mag. Vanweë globalisering word inheemse beskouinge, die ekonomie, produkti-
witeit en groei vanaf die laat 21ste eeu beïnvloed deur die Westerse ekonomiese paradigma. 
Volgens Majumder (2021:3) het hierdie paradigma, waarna sy verwys as “ekonomiese 
globalisering”, ’n nuwe vorm van oorheersing deur die voormalige koloniserende moondhede 
geword. 

By geleentheid word in hierdie bespreking met die begrip postkolonisering gewerk. Diegene 
wat dit benut, soos Ali (2016:18) wat besinning in die rigting van ’n postkoloniale rekenaar-
wetenskap en -praktyk doen, verstaan die voorvoegsel post- as “agterna”, en wel op twee 
maniere: ideologies, en as plaasvervangend. Dit dui met ander woorde enersyds op iets wat 

agterna (na die uitwissing van kolonialiteit byvoorbeeld) tot stand gebring kan word, en 
andersyds op iets wat in die plek van ’n koloniale praktyk of gebruik geplaas kan word, ook 
ten aansien van die onderwys. 

Dekolonialisering is ’n belangrike begrip in die redenasie wat in hierdie artikel ontvou.  
Dit beteken, aldus Ali (2016:19), om ’n soort grensdenke uit te voer, om te besin oor die 
“liggaams- en die geopolitiek wat kennis ten grondslag lê”. In wese kom hierdie benadering 
tot kolonialisering daarop neer dat ’n mens jou afvra wie die dinkwerk doen, en vanuit welke 
geopolitieke posisie hy of sy dink. Dekolonialisering tree dus in gesprek met die materiële 
dimensies van (byvoorbeeld) die koloniserende epistemologie, en staan in teenstelling met die 
veruniverselende neiging van die Eurosentriese epistemologie. Dekolonialiserende denke hou 
rekening met die materiële en liggaamlike ervaringe van diegene wat tot nou toe van die 
kennisverkrygingshandeling uitgesluit was. 

Daar word ook in die verbygaan in die bespreking hier onder verwys na verskillende narratiewe, 
soos die setlaarsnarratief, die setlaarsdiefstalnarratief en die setlaar-as-rassis-narratief. 
Hierdie begrippe is selfverduidelikend in die verskillende kontekste waarin hulle gebruik word. 
Minder vanselfsprekend is egter die teoretiese vraagstuk van “koloniseringsgepolariseerde 
onto-epistemologie(ë) as oorwinbare ruimtes” of “bevrydende tydruimtelike kontekste”, 
waarna reeds hier bo verwys is tydens die bespreking van my eie geposisioneerdheid. Ek het 
dit daar, met verwysing na die siening van Zembylas (2007:20), gestel dat kennisverkryging 
nie ’n onbeliggaamde rasionele taak is nie, maar dat dit ook in ’n bepaalde tydruimtelike 
konteks plaasvind en emosioneel verwerk word. ’n Handeling kry slegs in ’n bepaalde 
tydruimtelike konteks betekenis. Binne- en buitestanderskap hou regstreeks hiermee verband. 
Binnestanderskap dui op wat Runciman (2022:202) ’n interne perspektief noem. Dit is die 
perspektief van iemand wat ’n burger of onderdaan is van ’n bepaalde staats- of samelewings-
opset op ’n bepaalde tydstip, byvoorbeeld in die na-1994 demokratiese staatsbestel in Suid-
Afrika. In ’n sin is dit die verhaal van dit “wat in die kop en die hart” van so ’n persoon aangaan, 
meen Runciman. 

Inheemsheid word ook op baie verskillende maniere vertolk. Vir doeleindes van die bespreking 
wat hierna volg, maak ek gebruik van Runciman (2022:219) se opsomming van hoe Frantz 
Fanon die begrip inheemsheid verstaan en gebruik het. Fanon wou verhoed dat Europeërs sy 
“notion of Africanness” sou opneem as dat hy ’n soort “primitivisme” bepleit het, dat hy ’n 
terugkeer bepleit na ’n minder kunsmatige en meer instinktiewe tyd. Hy het hom in sy boeke 
verset teen die Europese opvatting wat groot waarde aan die Afrikakultuur geheg het omdat 
hulle gemeen het dat daar iets suiwer en natuurliks daaraan verbonde was, dat groot waarde 
geheg moet word aan Afrika-artefakte, dat hulle uitgestal en gedra moet word omdat die 
betrokke Europeërs gemeen het dat hierdie gebruike hulle in verbinding sou plaas met hulle 
eie onskuld. Volgens Runciman (2022:219) was die “suiwerheid van die Afrika-ervaring  
gelyk aan die suiwere ervaring van geweld – die onmiddelbare ervaring van onderdrukking”.2 
Hoewel Fanon wel groot waarde geheg het aan geweld om kolonisering te bestry (Fanon 
1963/2004:1–62), het hy ook moeite gemaak om sy opvatting van inheemsheid in sy beskouinge 
in te weef. Hy stel byvoorbeeld die oortuiging dat die mens volgens die Afrikaïese beskouing 
van groot waarde en betekenis is, en hy bepleit die koms van ’n nuwe humanisme: “Laat ons 
probeer om ’n volle mens tot stand te bring, iets wat Europa tot nou toe nie in staat was om te 
doen nie” (Fanon 1963/2004:236). Hy pleit ook vir nasiebou (Fanon 1963/2004:161), en die 
opeising van die verlede as ’n wyse om weer ewewig te bring in die psigoaffektiewe samestelling 
van die gekoloniseerde se gees. 

Benewens al hierdie inheemse waardes wat ’n Afrikadenker soos Fanon voorop stel, noem 
Magano (2018:236–42) meer onlangs ’n aantal inheemse waardes wat byna verdwyn of verlore 
gegaan het onder die druk van kolonialisme en apartheid: spreuke, sêgoed, verhale, norme, 
heilige gebruike, waardes en geloofstelsels, almal waardes en gebruike wat verband hou met 
die kultuur en lewenswyse van die inheemses – in Magano se geval die mense van Afrika.  
Die Afrosentries-inheemse benadering omarm volgens haar “’n holistiese, spirituele eenheid, 
kommunalisme of kollektivisme en dit bring selfkennis tuis by individue en groepe deur die 
gebruik van totems”2 (Magano 2018:236). Die ubuntu-filosofie, meen sy, dui in die besonder 
op sosiaal en kultureel bepaalde sinergieë in die gemeenskap. Dit impliseer dat die oorlewing 
van die individu van ander mense, die gemeenskap en die algemene samelewing afhang 
(Magano 2018:238). Na haar oordeel behoort hierdie soort waardes en norme nagestreef te 
word as deel van ’n dekolonialiserende OF gedekolonialiseerde agenda (Magano 2018:242). 

Vervolgens dan enkele teoretiese perspektiewe op die verskynsel “kolonialisering van die gees”. 

  

5. Teoretisering van die verskynsel kolonialisering van die gees / kolonialiteit 

Soos gemeld, bestaan daar verskillende dekolonialiseringsdiskoerse. Die ontstaan van die 
verskillende diskoerse kan moontlik toegeskryf word aan die onderskeie kontekste waarin 
voorheen gekoloniseerdes hulle bevind, hulle onderskeie geopolitieke posisies. Daar is ’n 
veelheid van (de)kolonialiseringsteorieë in die onderwysliteratuur, vanaf oproepe om skole  
te dekoloniseer tot die noodsaaklikheid daarvan om die studente (leerlinge, leerders – as 
opvoedelinge) se denke, kurrikulums en strukture te dekolonialiseer (Smith en Rogers 2016:64).5 
King (2013:4) bou ’n brug tussen al hierdie vorme van dekolonialisering en die verskynsel 
waarna in hierdie bespreking verwys word as “kolonialisering van die gees” / kolonialiteit as 
sy aanvoer dat 

setlaar-koloniale verhoudinge in stand gehou word deur verskeie vorme van onderdrukking 
en diskursiewe mag. Voorbeelde hiervan is die fisiese uitdelging van die inheemse 
mense gekoppel met die kulturele volksmoord van die inheemses. Nie slegs die 
inheemses self nie, maar ook hulle ganse werklikheidsbeskouing moet van die aangesig 
van die aarde af weggevee word. Een van die diskursiewe vorme van volksmoord en 
kolonialisering in setlaar-koloniale state is afdwinging en institusionalisering van 
Westerse gender-opvattinge, heteropatriargie en die individualisme kenmerkend van 
die Verligting.6,7 

Ali (2016:16) sluit by hierdie omskrywing van die kolonialisering van die gees / kolonialiteit 
aan deur daarop te wys dat die woord kolonialisering afgelei is uit die Latyn colere (“om te 
bewoon”). Volgens hom is die voorheen gekoloniseerdes, ten spyte daarvan dat kolonisering 
in sommige lande tot ’n einde gekom het, nog steeds onderworpe aan ’n voortgaande 
beheergebeure; ’n sentrale magstelsel beheer hulle nog steeds as ’n “geestelike kolonie”. 
“Kolonialisering van die gees” / kolonialiteit verwys volgens hom na die nawerking van die 
koloniale erfenis in verskillende kulturele vorme, praktyke, geskiedenis en kennisstrukture.  
Na sy mening verwys hierdie term na ’n mentaliteit of ’n soort sosiale sediment wat in die 
voorheen (en tans nog) gekoloniseerdes gevorm het en steeds voortduur (Ali 2016:18–9).  
Dit verwys, aldus Zamora (2016:2), na die manier waarop mense se gedagtes, opvattinge en 
handelinge deur die gangbare koloniale diskoers bepaal word. Al hierdie beskrywings gee 

uitdrukking aan ’n insig wat Nelson Maldonado-Torres (2007:245) al in 2007 geformuleer het: 
“[K]olonialisering van die gees is die veelheid van wyses waarop kolonialisering tot vandag 
toe oorleef, onder meer in sosiale vorme soos arbeid, kultuur, en kennisproduksie.”2 Jansen 
(2017, geen bladsynommer) beskryf die verskynsel van die kolonialisering van die gees treffend 
soos volg: “[D]ie konsep van dekolonialisering word deesdae gebruik om te kan praat oor die 
dinge wat kolonialisme agtergelaat het.” 

Hoewel fisies uitwendige vorme van dekolonialisering noodsaaklik is, is daar blykens die 
voorgaande duidelik ook ’n belangrike dimensie van dekolonialisering wat dikwels misgekyk 
word omdat dit as’t ware onder die oppervlak, subliminaal verskuil is en bly voortduur, en dit 
is die kolonialisering van die gees. Die beklemtoning in die aanhaling hier bo dui al daarop. 
Keating (2019:141, 144) verwys na kolonialisering van die gees / kolonialiteit as “interne” 
kolonialisme – ’n “innerlik-gekoloniseerde diskoers”. Soms word daarna verwys as ’n identiteit 
wat op verskillende maniere onbewustelik verhelder (geïnterpelleer) word (King 2013:5). 
Daarmee word, onder meer, bedoel dat die voorheen gekoloniseerdes epistemies verblind is  
en steeds verblind bly weens die onderdanige posisie waarin hulle hul bevind ten aansien  
van taal, rassisme, seksisme en dies meer, maar dit tog van tyd tot tyd vir hulself probeer 
verhelder. Vanyoro (2019:2/4) praat van hierdie vorm van kolonialisering as ’n geestesgrens. 
Volgens al hierdie sienings staan die onderwys, net soos alle ander bedrywighede in (voorheen) 
gekoloniseerde samelewings, in die konteks van hierdie verinnerlikte en beliggaamde 
hegemonie (Keating 2019:143). Die “blindheid” as gevolg van kolonialisering werk volgens 
Vanyoro (2019:1/4) na twee kante toe: Nóg die voorheen gekoloniseerdes nóg die voormalige 
koloniseerders dink noodwendig altyd aan dekolonialisering. Syns insiens dink laasgenoemde 
nie daaraan nie, omdat hulle verblind is deur hul bevoorregting in die samelewing en die 
voordeel wat hulle daaruit trek. 

Almeida en Khumalo (2018:8) is die mening toegedaan dat (byvoorbeeld) die Suid-Afrikaanse 
akademie weens die kolonialisering van die gees nog steeds vasgevang is in die koloniale 
toestand. Die swart of inheemse persoon is steeds (byna drie dekades na die formele beëindiging 
van apartheid in Suid-Afrika) vasgevang in die rol van vakleerling van die blanke en word 
steeds beskou as die een wat by die blanke moet leer en die Westerse kenner moet erken as  
die besitter van globale kennis, selfs al is hierdie kennis deurspek met wanvoorstellings en 
wanbegrip van inheemse (Afrika-) episteme. In die akademie word daar, volgens hierdie 
skrywers, geredeneer dat die swart of inheemse wetenskaplike in hierdie omstandighede tot sy 
of haar reg kan kom slegs deur die koloniseerder na te boots en na te volg of op maniere te dink 
wat deur die koloniseerder geregverdig word (Almeida en Khumalo 2018:7). King (2013:4) 
verwys na hierdie verskynsel as “heteropatriargie”. 

Die voorgaande gedagtegang loop parallel met dié van Godsell en Chikane (2016) in hulle 
bespreking van die (filosofies-politieke) gronde van die #RhodesMustFall- en die #FeesMustFall-
veldtogte. Hulle haal onder meer die volgende woorde aan van Malia Bouattia wat in 2016 
geskryf het oor die noodsaaklikheid daarvan om die hoër onderwys in die Verenigde 
Koninkryk te dekolonialiseer: “[K]leinskalige hervorminge werk nie meer nie; ons benodig 
ander strukture as dié wat hoofsaaklik tot die voordeel is van nie-gay middelklas wit mans.” 
Hulle voeg dan daaraan toe dat die studente in Suid-Afrika ook nie klein veranderinge nodig 
het nie, maar revolusionêre verandering (Godsell en Chikane 2016:55). Hulle vervolg later  
in hulle hoofstuk met die volgende woorde: “Aangedryf deur Frantz Fanon se oortuiging  
dat ‘dekolonisering, wat ten doel het om die wêreldorde te verander, […] vanselfsprekend 
neer[kom] op ’n program om totale wanorde te skep’. #RhodesMustFall het eweneens die aard 

van die transformatiewe diskoers omskep in ’n omvattender bespreking oor toegang en die 
welslae van swart studente in ’n instansie wat nog beskou word as ’n koloniale / apartheids-
artefak wat in hulle pad na welslae staan.”2 

Dit is duidelik dat die koloniale en apartheidsverlede baie pyn vir en by die voorheen gekoloni-
seerdes veroorsaak (het), tot die mate dat Almeida en Khumalo (2018:11) beweer dat die swart 
geleerde in Suid-Afrika as ’n paria beskou word weens sy of haar onvermoë om in die Suid-
Afrikaanse konteks te werk en te behoort. Vanyoro (2019:2/4) praat van die “voortdurende 
onderworpenheid” van die swart mens in Suid-Afrika en stel die volgende vrae in die lig daarvan: 

• Hoe kan ons denke vertrou word as ons rasionaliteit bevraagteken word en as ons in 
ons waardigheid verwond word? 

• Hoe kan ons ’n vreemde lied in ons eie land sing? 

Magula en Phoshoko (2020:84) stel dit onlangs dat die probleem waarmee swart mense in 
Suid-Afrika worstel, hul groot afhanklikheid van die Westerse taal en kultuur is, asook van die 
kognitiewe oorheersing wat selftwyfel by Afrikane teweeg bring, en ook die oorverheerliking 
van alles wat Westers is. Baloyi (2020:1/8) beskryf die gekoloniseerdheid van die Afrikaan se 
gees in die volgende aangrypende terme: 

[K]olonisering het daarin geslaag om die inheemse mense in ’n ruimte te plaas waar 
hulle nie wil wees nie. Swart mense … was nie meer in staat om hulle ware self te 
omskryf of om te identifiseer met hulle ware self nie … [Hierdie toedrag van sake]  
het gelei tot self-haat … wat sig manifesteer in baie vorme in ons daaglikse lewens … 
Self-haat is diep ingegraveer in die lewe van swart mense in Afrika. Dit is weens  
hierdie self-haat dat swart mense begin neersien het op hulle eie kultuur en tradisies … 
As swart mense het hulle hul erfenis oor baie dekades heen verag … self-haat wat 
bestendig is deur die rasse-ongelykhede van die verlede … Die internalisering van 
hierdie self-haat gaan selfs dieper as wat ’n mens jou kan indink.2 

Soortgelyke gedagtes oor die dralende impak van apartheid in Suid-Afrika is onlangs deur drie 
bruin skrywers uitgespreek (Kirby van der Merwe, Brian Fredericks en Audrey Jantjies, soos 
aangehaal deur Jantjies 2021:8). Audrey Jantjies meld onder meer dat hulle nog met ’n “hap 
van bitterheid” oor die verlede skryf en dat hulle nog op soek is na ’n oplossing “vir dit wat  
vir ons so seermaak, want dit is ’n seer wat uit die verlede kom. […] [D]ie verlede is daar.  
Dis eina, dit maak seer.” Fredericks skryf op sy beurt: “[D]ie oes van die verlede is nog lank 
nie klaar nie” (Jantjies 2021:18). ’n Bruin opvoedkundige skryf onlangs in ’n soortgelyke trant: 
“Ongelukkig hang die skadu van ons land se aaklige verlede nog oor ons” (Le Cordeur 
2022:21). 

Verskeie van die uitlatings hier bo klink soos eggo’s uit die koloniale verlede (dus voor die 
1960’s in verskeie voormalige kolonies), en ook uit Suid-Afrika se apartheidsverlede (dus voor 
1994). Frantz Fanon (1963/2004:14–16) skryf byvoorbeeld teen die middel van die vorige eeu 
dat die gekoloniseerde subjek “opgerol en beroof” moet toekyk hoedat die koloniste sy land 
leegdra. Die gekoloniseerde bevind hom in ’n 

versteende sone, meer dood as lewendig vir altyd gehurk in dieselfde ou droom (in die 
aangesig) van die dinamiek van koloniale merkantilisme. Gekonfronteer met die koloniale 

orde bevind die gekoloniseerde hom in ’n permanente staat van spanning. Hy word tot 
minderwaardige gemaak hoewel hy homself geensins as minderwaardig beskou nie. 

Hy beskryf die impak van kolonialisme op die gees van die gekoloniseerde soos volg: 

Die gekoloniseerde se affektiwiteit (emosionele toestand) is altyd op die randjie, soos 
’n nat seer wat wegkrimp voor ’n vretende vloeistof. En die psige onttrek dan, word 
uit- en weggevee, en vind uiting in spierspasmas tot die mate dat menige deskundige 
die gekoloniseerde as histeries klassifiseer.2 

Fanon se opvatting van die kolonialisering van die gees / kolonialiteit kan volgens Runciman 
(2022:211) soos volg saamgevat word: Daar is in ’n kolonie geen private sfeer waar ’n mens 
kan gaan wegkruip nie; die geweld wat in die kolonie gepleeg word, agtervolg die gekoloni-
seerde waar hy of sy ook al probeer skuil. Dit kom jou woning binne, en dit dring selfs jou gees 
binne. As dit eenkeer jou gees binnegedring het, is daar geen manier om daaraan te ontkom 
nie. “En as ’n mens nie daaraan kan ontkom nie, dan kan ’n mens dit op geen manier ontduik 
nie, hoe rats jy ook al mag wees. Die geweld moet gekonfronteer word en op die lange duur 
omvergewerp word”2 (Runciman, 2022:211). 

Nog ’n voorbeeld uit die koloniale tydperk is die volgende beskouing van Ngũgĩ wa Thiong’o 
(1994; oorspronklik in 1981 gepubliseer): 

Dit is vanselfsprekend sleg vir die koloniale kind wanneer hy of sy blootgestel word 
aan beelde uit hulle eie leefwêreld wanneer sulke beelde weergegee word in die geskrewe 
tale van hulle koloniseerders. Hulle eie inheemse tale is vir hulle indrukgevoelige gees 
verbind aan gedagtes soos lae status, vernedering, liggaamstraf, lae intelligensie en 
vermoë, onnoselheid, swakheid van begrip en barbaarsheid. Hierdie sieninge is in hulle 
gemoed versterk deur kennismaking met die geskrewe werk van slim rassiste soos ’n 
Rider Haggard of ’n Nicholas Monsarrat; om nie eens te praat van die uitsprake van 
sommige van die reuse van die Westerse intellektuele en gepoleerde samelewing 
(establishment) nie, soos Hume (“Die Neger is van nature minderwaardig aan die 
witmens”); Thomas Jefferson (“Die swartes is minderwaardig aan die wittes wat  
betref hulle liggaamlike en geestelike gawes”); of Hegel, met sy siening dat Afrika 
vergelykbaar is met ’n kinderland wat nog gehul is in die donker mantel van die nag 
wat die ontwikkeling van ’n selfbewuste geskiedenis betref.2 

Die uitsprake hier bo gryp ook terug na sieninge van byvoorbeeld Steve Biko (1978:21–7) uit 
Suid-Afrika se apartheidsverlede. Hy skryf onder meer: 

Die Suid-Afrikaanse wit gemeenskap is ’n groep mense wat ’n bevoorregte posisie 
geniet, een wat hulle nie verdien nie, en waarvan hulle bewus is, daarom bestee hulle 
baie tyd daaraan om dit wat hulle doen te regverdig. Die wittes doen al die praatwerk, 
en die swartes (moet) luister. (Maar) die swartes is nou besig om hul regte op te eis in 
’n samelewing waarin hulle as ewigdurende onder-16’s behandel word. Hieruit is dit 
duidelik dat solank as wat die swartes aan ’n minderwaardigheidskompleks ly – die 
gevolg van 300 jaar van doelbewuste onderdrukking, vernedering en afkraking – sal 
hulle nuttelose medeargitekte bly van ’n normale samelewing waarin die mens niks 
anders is as op homself gerig nie. Daarom is dit nou bo alles nodig dat daar ’n baie sterk 

opbou, vanaf voetsoolvlak, moet wees van swart bewussyn sodat swartes kan leer om 
standpunt in te neem en hulle regmatige plek in die samelewing kan inneem.2 

Soortgelyke heteropatriargiese gedagtes is onlangs ook deur Martins (2021:2) ten aansien  
van swart outeurs in die VSA geopper. Volgens hom assosieer hulle hulself met “literêre 
blankheid” deurdat hulle die “kanonieke tekste” van die Weste lees en naboots. Op dié manier 
is “swart tekste” tans nog baie dieselfde as “blanke tekste”. Hierdie praktyk dui op ’n vorm van 
kolonialisering van die gees / kolonialiteit. Selfs wanneer swart skrywers hierdie manier van 
doen verwerp en teenstaan, gaan dié soort kolonialisering nie weg nie; dit verdwyn nie, nie uit 
die oog uit nie en ook nie uit die tekste wat geskryf word nie. Daar vind ’n soort samesmelting 
van die metropool (die koloniseerder) en die kolonie (die gekoloniseerde), van kern en periferie, 
in die gees van die skrywer plaas (Martins 2021:3). Die Algeryns-Franse denker Francoise 
Verges (2005, verskillende plekke) stem hiermee saam: Daar vind ’n soort postkoloniale vloei- 
en leengebeure in die gees van die voorheen gekoloniseerde plaas. 

Dieselfde soort emosionele pyn word ook in die sogenaamde Nuwe Wêreld ervaar. King 
(2013:1–2) skryf die volgende namens die inheemse mense en afstammelinge van die slawe  
in Noord-Amerika: 

Ek beleef ’n soort afasie in die ruimte van volksmoord en nedersetting. Ek het nie ’n 
eie plek of uitkykpunt van waar ek myself kan oriënteer en verstaan nie. Ek het nog nie 
’n taal wat my sal toelaat om myself of my gesitueerdheid te benoem nie. […] Wie is 
ek as die Setlaar die inheemse mense slag sodat hulle hulself beter kan leer ken en hulle 
grondgebied kan uitbrei … wanneer die land … ’n setlaarsplek word?2 

Almeida en Khumalo (2018:15) is daarvan oortuig dat die inheemse mense van Kanada ook 
geïntegreer en geassimileer word in ’n narratief wat hul plek en hul welslae in die samelewing 
ooreenkomstig Westerse arbeidstandaarde definieer. Hierdie siening klop met dié van 
waarnemers wat meen dat die dekoloniseringsgebeure van die Globale Suide tans ook sterk 
aan bande gelê word deur wat as ’n tweede koloniseringsgolf beskou kan word, naamlik  
allerlei vorme van regstreekse en onregstreekse inmenging van Westerse imperiale magte / 
neokolonisasie. Hierdie neoliberale faktor versterk – aldus Vanyoro (2019:2/4) – die koloniale 
erfenis, simbolisme en geestesingesteldheid van Afrikane en ander mense van die Globale 
Suide. 

Die mag van die vermelde neoliberalisme lei tot vorme van sekondêre kolonisering 
(neokolonisasie) (Gaini 2018:6–7; Hershey 2019:46; Majumder 2021:1–5). Narayan (2017:2) 
is van mening dat rassisme en vreemdelingehaat in die VSA aan die toeneem is as gevolg van 
die uitwerking van neoliberale globalisering (monopoliekapitalisme, liberale demokrasie, die 
skep van surpluskapitaal en materiële belange gekoppel met imperiale plundering onder  
die “donker” nasies van die wêreld). Neokoloniale moondhede, soos die VSA, is besig om 
daarna te streef om die hele wêreld te integreer tot een enkele gemeenskap gekenmerk  
deur kapitalistiese produksie en verbruik. Dit word gedoen met die doel om korporatiewe 
kapitalistiese uitbuiting verder te kan voortsit (Narayan 2017:4). Na Narayan (2017:7) en 
Abdulla e.a. (2019:130) se mening lei hierdie neoliberale globaliseringspoging, Westerse 
neokapitalisme en geglobaliseerde magstelsel met sy “produksiesektore wat die moderne 
koloniale wêreldekonomie stimuleer en ondersteun” tot die superuitbuiting en selfs die 
“ondermyning” van die ellendiges van die wêreld (Ali 2016:17). 

Die afleiding wat ’n mens uit die voorgaande kan maak, is dat die voorheen gekoloniseerdes 
hulself steeds beskou as lydend aan die kolonialisering van die gees, aan kolonialiteit, wat ’n 
nasleep van die eerste kolonialiseringsgolf is. Die voorgaande maak dit duidelik dat hierdie 
“lyding” nie slegs ’n subjektiewe selfbeskouing is nie, maar dat dit daadwerklik in die alledaagse 
lewe ervaar word. Volgens Ali (2016:17) maak dit van die gekoloniseerdes (as slagoffers van 
beide kolonialiseringsgolwe) stemme aan die rande, die stemme van die gemarginaliseerdes en 
die onderdruktes. As gevolg van hierdie toedrag van sake kan daar in die Noord-Amerikaanse 
konteks nog glad nie van “postkolonialisme” sprake wees nie, aangesien kolonialisering daar 
nog nooit opgehou het nie (Carroll 2018:23). 

Die kernprobleem van die kolonialisering van die gees / kolonialiteit is dat dit die voorheen 
gekoloniseerdes “onsigbaar” maak, en hul stemme “onhoorbaar” (Carroll 2018:32). Benewens 
die feit dat dit hulle onsigbaar en hul stemme onhoorbaar maak, verbind dit hulle ook aan die 
imperiale en filosofiese tradisies van modernistiese Europa. Hierdie tradisies vorm en bepaal 
hul opvattinge van persoonlike syn, hul sin van behoort en hul kulturele, politieke en sosiale 
denkpatrone (Smith en Rogers 2016:60). 

  

6. Die opvoedingsfilosofiese gereedskapkis 

Die opvoedingsfilosoof, as vakfilosoof, se wetenskaplike gereedskapkis is toegerus met al  
die instrumente waarmee die beroepsfilosoof sy of haar werk doen: die ontologie, kosmologie, 
antropologie, kenteorie, samelewingsteorie en die etiek, om maar enkeles daarvan te noem. Dit 
is – in hierdie artikel – die gereedskap waarmee die diskoers aangaande die dekolonialisering 
van die gees deur opvoeding en onderwys (opvoedende onderwys) ontleed en verstaan word 
(Zamora 2016:3). 

Die beoefening van die ontologie help die opvoedingsfilosoof om mense en dinge se “manier 
van bestaan” (hul synswyse) te beskryf en te deurgrond. Die beoefening van die kosmologie 
help hom of haar om “die werklikheid” as die tydruimte waarbinne mense en dinge in die mens 
se omwêreld bestaan en funksioneer, te beskryf, te verstaan en te beoordeel (Wu 2017:5). Die 
onto-kosmologie stel die ondersoeker in staat om krities ondersoek in te stel na die verskillende 
strukture in die werklikheid (die samelewing, menslike bestaan) (Zamora 2016:3). 

Die beoefening van die antropologie of mensbeskouing stel die opvoedingsfilosoof in staat om 
te verstaan wie en wat die mens is, en die samelewingsteorie om die omstandighede van mense 
in ’n bepaalde situasie te verstaan en te skat. 

Die epistemologie of kenteorie stel die opvoedingsfilosoof in staat om die ontstaan en gebruik 
van verskillende kennisvorme en -stelsels te ontleed, te verstaan en te beoordeel (Ali 2016:19). 
Dit is noodsaaklik om hierdie dinge te doen, aangesien enige opvoeding- en onderwysstelsel 
daarin gefundeer is (Calderón 2014:87), soos hier onder sal blyk. Die doel van die epistemologie 
is om die maniere waarop ons die werklikheid verstaan en vertolk, mense se gedragswyses en 
die maniere waarop mense hulself sien, te deurgrond en te begryp (Zamora 2016:3). 

Die hoofbelangstelling van die opvoedingsfilosoof is egter opvoedingsfilosofies van aard:  
die nadenke oor hoe ’n bepaalde situasie (in hierdie geval die kolonialisering van die gees / 
kolonialiteit) deur doelgerigte opvoeding (en veral opvoedende onderwys) afgebreek en 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1d5 
 

 372 

vernietig kan word. In die volgende paragrawe word kortliks aandag aan hierdie verskillende 
opvoedingsfilosofiese perspektiewe bestee. 

  

7. Opvoedingsfilosofiese perspektiewe op die verskynsel “dekolonialisering van die gees” / 
kolonialiteit 

7.1 Ontologiese en kosmologiese perspektief 

Dit word uit die literatuur oor die kolonialisering of gekoloniseerdheid van die gees duidelik 
dat daar telkens sprake is van kategorieë mense, en nie noodwendig individue nie, wat die pyn 
van hierdie verskynsel ervaar. Sulke groepe beklee dus, volgens King (2013:2), ’n ontologiese, 
dus werkliheidsordenende, plek in die werklikheid en is ’n waarneembare kategorie van mense, 
en nie net ’n klompie losstaande individue nie. Soos gemeld, word die “nie-ontisiteit” van die 
tans nog geestelik gekolonialiseerdes / aan kolonialiteit lydendes soos volg beskryf: Hulle 
“bestaan nie” in die samelewing nie; hulle het “verdwyn”; hulle het “die andere” geword; hulle 
is “uitgedelg”; voorrang word aan ontiese kategorieë bo mense gegee; die setlaar sien hulle nie 
raak nie – dit maak die setlaar “subjekloos” (met ander woorde, nie iets waaroor die setlaar 
hoef na te dink of oor besorg hoef te wees nie); die onderdrukkende magte in die samelewing 
maak hulle “veragtelik”, “vervangbaar” en “gesitueerd aan die buitenste rande van ‘om te wees’ 
of te bestaan.” Ten diepste is die setlaar se “subjekloosheid” ’n grond- of wesentrek (ontisiteit) in 
die voorheen gekoloniseerdes se worsteling met die nawerking van die kolonialisme, met die 
kolonialisering of gekoloniseerdheid van hul gees / kolonialiteit (King 2013:19). Hulle bevind 
hulle dus, aldus King (2013:20), op die “uiterste buiterandjie van syn-wees”, van mens- of 
iemand-wees. Volgens Calderón (2014) voer hulle ’n grensbestaan. Hierdie ontiese status is, 
volgens Ali (2016:16), ’n nagevolg van die imperiale (koloniale) oorheersing- en nedersetting-
strukture. 

7.2 Antropologiese perspektief 

Soos reeds gestel, beleef die voorheen gekoloniseerdes hul eie ontisiteit as dié van “mense 
sonder syn” (wese), mense wat “sosiaal dood” is, wat onsigbaar is, wat eintlik nie eens bestaan 
nie (King 2013:5, 6). Hulle beleef hulself as “verdwene” mense, as geëlimineerde mense, as 
mense wat “uitgewis” is (asof soos met ’n wisser), verlaag tot “die andere”, die “uitgeroeides” 
(King 2013:8; Urrieta en Calderón 2019:154) deur die nawerking van koloniale oorheersing. 
Hierbenewens het koloniale oorheersing (wat in sommige gevalle iets van die verlede is) in hul 
gees ’n sediment (neerslag) van koloniale maniere van doen en syn (om te wees) gevorm, en 
dit bepaal hoe hulle hulself, andere en die omwêreld sien en benader (Ali 2016:17). 

7.3 Samelewingsteoretiese perspektief 

Die ontiese status (selfs niestatus) van die voorheen gekoloniseerdes het ook implikasies vir 
hul strukturele posisie in die samelewing en hul verhoudinge met andere. Weens die nawerking 
van die Westerse kolonialisering sien diegene wat tans nog worstel met die dekolonialisering 
van die gees hulself as mense op die periferie, as randeiers van die samelewing (vgl. King 
2013:5). In baie gevalle geld die koloniale sosiale orde nog (ras kan byvoorbeeld nog ’n groot 
rol in die samelewing speel) en dit lei – ook weens die aanvaarding en toepassing van neoliberale 

of neokapitalistiese waardes – tot allerlei ongelykhede en asimmetriese verhoudinge in die 
samelewing (Ali 2016:19). 

7.4 Epistemologiese perspektief 

Ali (2016:17) is die mening toegedaan dat die voorheen gekoloniseerdes weens die 
kolonialisering van die gees / kolonialiteit selfs na die vertrek van die koloniserende mag 
geneig is om op veruniverselend-abstrakte Westerse maniere te dink, naamlik uit ’n hoofsaaklik 
rasionalistiese oogpunt van kategorisering, klassifikasie en taksonomisering. Sy mening 
impliseer dat baie van die voorheen gekoloniseerdes steeds die Westerse benadering tot hierdie 
take aanvaarbaar en nuttig ag. Sy siening kan egter gekwalifiseer word met die opmerking dat 
hulle hierdie take waarskynlik nie soos ’n Westerling sal (probeer) fundeer in Cartesiaanse, 
Kantiaanse of Lockeaanse – Europese rasionalisme nie. 

Vir ’n rasionalis soos Descartes is die beginsels van hierdie handelinge reeds apriories helder 
en onmiskenbaar in die gees van die ondersoeker. Die kategorieë en opvattinge oor die werklik-
heid sit vooraf reeds sterk en duidelik in sy of haar kognitiewe vermoë. Volgens hom kan ’n 
mens klassifikasiefoute voorkom slegs deur erkenning te gee aan daardie dinge wat jy reeds  
by voorbaat helder in die gees besit (Honderich 2005:144). Daaropvolgende rasionalistiese 
denkers, soos Locke, het probeer om hierdie radikale rasionalistiese benadering te versag deur 
dit te stel dat ’n mens wel oor nieverstandelike entiteite (byvoorbeeld in die praktyk of in ’n 
mens se leefwêreld) kan dink, maar dan in die besef dat hulle met verstandelike entiteite 
verband hou (Audi 2005:507). 

Inheemse kennis, byvoorbeeld dié van Afrika, is hierteenoor, ook wat die vorming van 
kategorieë, klasse en taksonomieë betref, volgens Owusu-Ansah en Mji (2013:2–3, 5), 
hoofsaaklik van ’n ervaringstipe, gebaseer op ’n wêreldbeskouing en ’n kultuur wat ten diepste 
relasioneel is. Dit hou naamlik verband met heelheid, gemeenskap en harmonie wat diep in die 
kulturele waardes van die gemeenskap ingebed is. Die verkryging van kennis, insluitende 
onderskeidings tussen dinge, is dus nie ’n eenmenstaak nie; dit is ’n taak wat ten diepste 
kollektief- en gemeenskapsgeoriënteerd is, en ’n kollektiewe sin vir verantwoordelikheid 
veronderstel. Die oorlewing van die gemeenskap hang per slot van rekening af van die 
harmonie, die interafhanklikheid en die interverbondenheid van die lede daarvan. Anders as 
Westerse teoretiese, rasionalisties-geneigde kennis het kennisverkryging in die inheemse 
Afrika-konteks ’n opvallende praktiese, kollektiewe en sosiale of interpersoonlike grondslag. 
Om hierdie redes, meen Owusu-Ansah en Mji (2013:2, 5), is die inheemse opvatting van 
byvoorbeeld intelligensie “heeltemal anders as die Westerse kognitiewe ‘akademiese’ 
opvatting daarvan”. 

Ontleding van die skrywes van Afrikadenkers toon dat hulle – soos alle mense – kategoriseer, 
klassifiseer en taksonomiseer. ’n Mens sou dus kon redeneer dat ’n bepaalde voorheen 
gekolonialiseerde denker se ingesteldheid bepaal sal wees deur die mate waartoe hy of sy steeds 
met die Westerse manier van dink identifiseer: vanaf volledige identifikasie met die Westerse 
manier van dink, insluitend die rasionalistiese epistemologie wat dit ten grondslag lê, tot 
algehele verwerping van die Westerse manier van dink, dus die volledige terugkeer tot die 
inheemse manier van dink, insluitend die prakties-kollektiewe-interpersoonlike epistemologie 
wat dit ten grondslag lê. ’n Ryke variasie van benaderinge tot klassifikasie, kategorisering en 
taksonomisering is op hierdie kontinuum moontlik. 

7.5 Etiese perspektief 

Dit blyk dat diegene wat besin het oor die kolonialisering van die gees / kolonialiteit van die 
voorheen gekoloniseerdes eis dat daar met beslistheid oorgegaan behoort te word vanaf ’n etiek 
van koloniale onderworpenheid na ’n sosiale etiek en ’n etiek van omgee vir mekaar (Zamora 
2016:22). Diegene wat nog worstel met die kolonialisering van die gees / kolonialiteit (sowel 
die voormalige koloniste as die voorheen gekoloniseerdes) behoort selfondersoek in te stel  
en moet die etiese verantwoordelikheid op hulself neem om hulle daarvan te “ontworstel” 
(Zamora 2016:39). ’n Mens sou hierdie gedagte ook met die volgende stelling kon verwoord: 
Albei hierdie groepe moet ophou om hulself voortdurend as die prooi of slagoffer van 
kolonialisme te sien en verantwoordelikheid vir hul eie geestestoestand en toekoms te neem. 
Om dit te doen vereis dat diegene wat nog onder die kolonialisering van die gees / kolonialiteit 
ly, ’n soort transontologiese etiek (dit is, om bokant die beperkinge van die koloniale onto-
kosmo-epistemologiese manier van dink te probeer uitstyg) moet aanvaar en dat hulle nuut 
moet dink oor hul plek in die samelewing, oor hoe hulle sosiale geregtigheid sien en hoe  
hulle aanspraak kan maak op hul regte as mense in die samelewing. Zamora (2016:61) is 
daarvan oortuig dat as ’n voorheen gekoloniseerde hierdie transontologiese etiek as ’n oop 
gebeure benader, dit op die ou einde sal lei tot ’n gedekolonialiseerde werklikheidsbekouing – 
dekolonialisering van die gees. 

7.6 Opvoedingsfilosofiese perspektief 

Dekolonialisering (ook, en juis veral, van die gees) is ’n onto-epistemiese, politieke en veral 
pedagogiese projek waarin die koloniale status quo ondersoek word en daar gesoek word na 
“niemoderne” (niekoloniale) kenwyses en -stelsels om die koloniale maniere van dink en doen 
te vervang (Shahjahan, Ramirez en De Oliveira Andreotti 2017:S52). Opvoeding en onderwys 
speel in hierdie projek, soos Calderón (2014:94) tereg opmerk, ’n sleutelrol in die poging om 
die kolonialisering van die gees teen te werk. 

Indien ’n mens die probleem van die kolonialisering van die gees deur middel van post- of 
dekoloniale opvoeding en onderwys wil teenwerk en uit die weg ruim, is dit belangrik om al 
die filosofiese perspektiewe wat hier bo genoem is in ag te neem, en daarby ook hoe kultuur 
en magsverhoudinge in die samelewing werk, asook hoe die interne kolonialisering van die 
gees daar uitsien (Calderón 2014:82, 85). Die dekolonialisering van die gees verg ’n dekoloniale 
wending wat gekenmerk word deur vorme van dieper na binne kyk en inagneming van bewuste 
sowel as onbewuste denkprosesse, begeertes, identifikasie en verbintenisse (Shahjahan e.a. 
2017:S53). Ali (2016:19, 20) verwoord hierdie selfde gedagte soos volg: Die Westers-
georiënteerde opvoeder moet nuut dink, afsien van ’n Eurosentriese kenteorie en begin dink 
aan die belange van diegene aan die rand van die samelewing. Daar moet gedink word 
ooreenkomstig die konkreet-materiële omstandighede van diegene wat nog worstel met die 
kolonialisering van hul gees / kolonialiteit. Pochedly (2016:32) merk tereg op dat opvoeding 
(en dus ook opvoedende onderwys) oor transformasie (verandering) in die leerder gaan. In 
aansluiting by wat hier bo oor die ontisiteit van die voormalige koloniseerders en die voorheen 
gekoloniseerdes opgemerk is, behoort opvoeding (opvoedende onderwys) daarop gerig te wees 
om die mens “tot nuwe syn” te bring, tot voortdurende verandering van “syn” (om te wees, 
iemand te wees). Dit gaan dus nie in die onderwys net oor blote onderrig en leer nie, maar ook 
oor aktiewe en kritiese interaksie met die omwêreld. Leerders, aldus Pochedly (2016:40), moet 
as selfstandige mense gesien word, mense wat in staat is of gestel moet word om hul ervaringe 

te verstaan, daaruit te leer en besluite te neem wat op etiese gronde goed is vir hulself en vir 
andere. Langs hierdie weg moet hulle gelei word tot die bevryding van hul gees.8 

Die twee kante van kolonialiteit (gekolonialiseerdheid van die gees) kan voorts soos volg belig 
word. Die “gekolonialiseerdheid van die gees” is nie net op die tradisioneel gekoloniseerdes 
van toepassing nie, maar ook op die koloniseerders wat vashou aan Westerse meerder-
waardigheid, wit bevoorregting en patriargie. Onderwys wat gerig is op die dekolonialisering 
van die gees is dus ook op die bevoorregtes van toepassing. Aan albei kante moet daar begrip 
wees vir die geskiedenis en vir die konkreet-materiële van die “ander”. Volgens die meer 
holistiese benadering tot affek (vgl. afdeling 3), die nietipies Westers-rasionalistiese siening, 
is daar ’n wisselwerking tussen denke en materiële omstandighede. 

Hierdie nuwe manier van dink behels dat die opvoeder (onderwyser byvoorbeeld) sal dink aan 
sy of haar eie geopolitiese posisie in die samelewing en ook aan dié van elke opvoedeling 
(leerder) in sy of haar unieke omstandighede en sy of haar worsteling met die kolonialisering, 
of gekoloniseerdheid, van die gees. Deur dit te doen kom ’n mens tot dieper insig in hoe 
kolonialisering die werklikheid, insluitend kolonialiteit, rondom ons gevorm het. Eers wanneer 
dit gebeur het, kan ’n mens nuwe diskoerse aangaande kolonialisering van stapel stuur 
(Calderón 2014:82). Calderón se advies herinner sterk aan Gloria Anzaldúa (2002:549) se 
omskrywing van die Spaanse conocimiento: die vermoë om tred te hou met die voortgaande 
omstandighede van ’n mens se lewe, om te sif, te sorteer en jou ervaringe te orden op ’n manier 
wat gepas is vir die werklikheid waarin jy jou bevind. 

Die koloniale manier van dink behoort vervang te word met ’n nuwe manier, naamlik om nie 
meer “epistemies neutraal” en onbevange, Westers-wetenskaplik te dink nie. Die voorheen 
gekolonialiseerde moet vanuit sy of haar konkreet-materiële situasie, vanuit sy of haar besondere 
persoonlike en geopolitieke situasie as individu, as “verdwene” mens op die rand van die 
samelewing, dink. Hy of sy behoort te dink as iemand met bepaalde ervaringe, as mens wat 
voorheen uitgesluit was van die kennisvormingsgebeure. 

Die Westerse manier van dink behoort by sowel die voormalige koloniseerders as die voorheen 
gekoloniseerdes, volgens Zamora (2016:13), as deel van die dekolonialiseringsgebeure (onder 
meer deur opvoeding en onderwys) tot ’n einde te kom; voormalige koloniseerders sowel as 
die voorheen gekoloniseerdes behoort die gebruik om in koloniale terme te dink, te staak. Om 
dit te doen kom na sy mening op “epistemologiese ongehoorsaamheid” neer. Urrieta en 
Calderón (2019:147, 148) beveel aan dat die dekolonialisering van die gees, ook in die onderwys, 
behoort te sentreer rondom die verskillende vorme van opstand, weerstand en aktivisme teen, 
asook woede en pyn weens die koloniale verlede en sy gevolge, maar ook rondom heling, liefde 
en gemeensaamheid. Dit sal, volgens hierdie skrywers, diegene wat nog aan die kolonialisering 
van die gees / kolonialiteit ly, in staat stel om na die plaaslike sowel as die grootskaalse fasette 
van die transmigrasie vanaf gekoloniseerd-wees na gedekoloniseerd te kyk. Die soeke na nuwe 
maniere van dink oor die mens se bestaan is noodsaaklik om die skade wat deur die koloniale 
tyd aan mense se gees berokken is, te probeer teenwerk. Een van die bekendste navorsers op 
die terrein van dekolonialisering, Gloria Anzaldúa (1999:109), het al meer as twee dekades 
gelede tot die volgende insig gekom: “Bewus-wees van ons situasie moet plaasvind voordat 
innerlike veranderinge kan plaasvind, en dit moet weer gebeur voordat daar veranderinge in 
die samelewing kan plaasvind. Niks gebeur in die ‘regte wêreld’ as dit nie eers vooraf gebeur 
het in die beelde in ons koppe nie.”2 Die lewe van die individu moet dus by sowel die voor-
malige koloniseerders as die voorheen gekoloniseerdes in die sentrum staan (Ali 2016:18–9), 

en hy of sy moet ’n nuwe bewussyn (“awareness”) oor sy of haar omstandighede aankweek, 
veral om te verstaan tot welke mate die koloniale manier vir dink en doen “genormaliseerd” en 
geïnstitusionaliseerd in die samelewing geraak het (Calderón 2014:85). 

Voorts moet die kolonialisering van die gees / kolonialiteit teengewerk word deur meer nadruk 
op die individu aan die rand van die samelewing te plaas. Ali (2016:20) stel hierdie wending 
soos volg: “Ons praat hier van ’n beliggaamde wending, ’n wending in die rigting van die 
besondersheid en die bepaaldheid van die liggaam van die persoon wat erkenning behoort te 
geniet – ook hul horisontale (sosiale) verhoudinge en hul vertikale (godsdienstige) verhoudinge.”2 

Instansies soos die skool en die burgerlike samelewing behoort verander te word sodat hulle  
in diens staan van die ideaal om die kolonialisering van die gees / kolonialiteit teen te werk 
(Ali 2016:19). Urrieta en Calderón (2019:161, 166, 169) stel die verandering wat behoort plaas 
te vind in die volgende radikale terme: “[In koloniale tye] is kulturele volksmoord in 
(byvoorbeeld) skole gepleeg deurdat die integriteit van die gekoloniseerdes se kulture en 
waardestelsels sistematies ondermyn en vernietig is. Skoolonderwys was daarop gerig om 
ondersteuning te gee aan wit oorheersing en wit setlaar-nasionalisme. Om die dekolonialisering 
van die voorheen gekoloniseerdes se gees te bewerkstellig behoort skole al hierdie verskynsels 
krities te ondersoek en op sosiale geregtigheidsgronde te verwerp.”2 Daarteenoor behoort skole 
(en dus die kurrikulum) gerig te wees op die dekolonialisering van die leerders se gees deur 
aandag aan rassige en talige diversiteit te gee. ’n Kritiese gesprek behoort plaas te vind oor hoe 
rassisme en seksisme plaasvind, oor hoe kolonialisme die gees van die mense verslaaf het en 
oor hoe ’n mens die pynlike ervarings van die verlede kan oorkom.9 

Dit is uit voorgaande omskrywing van die taak en roeping van die skool en ander opvoedende–
onderwys-instansies duidelik dat ’n nuwe mensbeskouing aan alle kante by die toekomstige 
geslagte moet ontwikkel. Uit die omgaan met die ingewikkelde en pynlike (koloniale en – in 
Suid-Afrika – apartheids-) verlede moet die leerders wat tans op die skoolbanke sit, leer dat 
hulle nie meer die prooi (slagoffer) van daardie verlede is nie, maar dat hulle van nature 
toegerus is om as agente te werk aan die rigting van hul eie lewens en aan die oorlewing en 
welslae van hul gemeenskappe (Urrieta en Calderón 2019:169). 

Die wendings tot die dekolonialisering van die gees / kolonialiteit waaroor in die subafdelings 
hier bo geskryf is, behoort aanvaar te word as ’n nuwe etiek, dit wil sê die stel van 
behoorlikheidseise wat vir sowel die opvoeder as die opvoedeling geld. Ali (2016:21) stel 
hierdie insig soos volg: Neem die dekoloniale opsie as die nuwe etiek; probeer dink wat dit kan 
beteken om iets te doen vir hulle wat hulself op die rand van die samelewing en die 
wêreldstelsel bevind, hoe ’n mens die nuwe kenteoretiese insigte op die bepaalde situasie kan 
toepas, hoe ’n mens die ongelykhede in magsverhoudinge kan uitwis en hoe die Europese en 
Westerssentriese maniere van dink omseil kan word. 

  

8. Slotsom 

Hierdie ondersoek toon dat die voortgaande kolonialisering van die gees / kolonialiteit van die 
voorheen gekoloniseerdes en van die voormalige koloniseerders ’n ingewikkelde vraagstuk is, 
en dat dit nie maklik teengewerk kan word nie. Dit het baie kante – onder meer, soos gemeld, 
politieke en pedagogiese kante. In hierdie artikel het ek slegs op een van die vele pedagogiese 

perspektiewe gefokus, naamlik die opvoedingsfilosofiese. Uit die ondersoek en uit die 
uiteensetting hier bo blyk dit dat diep, en soms ongemaklike, eksistensieel-pedagogiese vraag-
stukke van nader ondersoek behoort te word ten einde enigsins deur opvoeding en onderwys 
(opvoedende onderwys inkluis) in die rigting van die dekolonialisering van die gees / 
kolonialiteit te kan werk. 

  

Bibliografie 

Abdulla, D., A. Ansari, E. Canli, M. Keshavarz, M. Kim, P. Oliviera, L. Prado en T. Schultz. 
2019. A manifestó for decolonising design. Journal of Futures Studies, 23(3):129–32. 

Ali, H.S. 2016. A brief introduction to decolonial computing. XRDS: Crossroads, The ACM 
Magazine for Students, 22(4):16–21. 

Almeida, S. en S.H. Khumalo. 2018. (De)coloniality through indigeneity: deconstructing 
calls to decolonize in the South African and Canadian university contexts. Education as 
Change, 22(1):1–24. 

Anzaldúa, G. 1999. Borderlands / La Frontera: The new mestiza. San Francisco: Aunt Lute 
Books. 

—. 2002. Now let us shift … the path of conocimiento … inner works, public acts. In 
Anzaldúa en Keating (reds.) 2002. 

Anzaldúa, G. en A. Keating (reds.). 2002. The bridge we call home: radical visions for 
transformation. New York: Routledge. 

Audi, R. 2005. The Cambridge Dictionary of Philosophy. Cambridge: University Press. 

Baloyi, M.E. 2020. Black self-hatred: regaining self-worth – from decolonization towards 
reconciliation in South Africa. A practical theological appraisal. Theologia Viatorum, 
44(1):a33. https://doi.org/10.4102/TV.v44i1.33. 

Barrett, S.R. 2009. Anthropology. Toronto: Toronto University Press. 

Bazalgette, P. 2017. The empathy instinct. Londen: John Murray. 

Bhabha, H.K. 1963/2004. Foreword: Framing Fanon. In Fanon 1963/2004:vii–xlii. 

Biko, S. 1978. I write what I like. A selection of his writings. A. Stubbs (red.). Oxford: 
Heinemann Educational Publishers. 

Booysen, S. (red.). 2016. Fees must fall. Johannesburg: Wits University Press. 

Brits, J. 2022. Oud-hoë van BLF sê jammer oor haatspraak. Beeld, 23 September, bl. 4. 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1d5 
 

 378 

Calderón, D. 2014. Anticolonial methodologies in education: Embodying land and 
indigeneity in Chicana feminisms. Journal of Latina/Latin American Studies, 6(2):81–96. 

Carroll, S. 2018. Uncovering white settler colonial discourse in curriculum with anti-colonial 
feminism. Journal of Curriculum Theorizing, 33(1):22–39. 

Fanon, F. 1963/2004. The wretched of the earth. New York: Grove Press. 

Gaini, F. 2018. Altered islands: young Faroe islanders’ future landscapes. Suomen 
Antropologi, 43(4):3–18. 

Godsell, G. en R. Chikane. 2016. The roots of the revolution. In Booysen (red.) 2016. 

Haddadi, A., A. Hosseini, A. Johansen en N. Olsson. 2017. Pursuing value creation in 
Construction by Research – a study of applied research methodologies. Procedia Computer 
Science, 121:1080–7. 

Hershey, R. 2019. “Paradigm wars” revisited: New eyes on indigenous people’s resistance to 
globalization. The Indigenous People’s Journal of Law, Culture and Resistance, 5(1):43–116. 

Holm, A.H. 2020. Unbordering borders: La Reconquista happens in ceremony. Academia 
Letters, artikel 97. https://doi.org/10.20935/AL97 (7 Maart 2022 geraadpleeg). 

Honderich, T. 2005. The Oxford Companion to Philosophy. Oxford: Oxford University Press. 

Jansen, J.D. 2017a. The problem with decolonisation. Universiteitseminaar 30 November. 
https://www.litnet.co.za/problem-decolonisation-jonathan-jansen-seminar/ (13 Augustus 2019 
geraadpleeg). 

—. 2017b. As by fire: The end of the South African university. Kaapstad: Tafelberg. 

Jantjies, C. 2021. Dié 3 skryf oor wat hulle ken, maar nie oor hulself. Beeld, 21 Julie, bl. 18. 

Keating, C. 2019. Coloniality of knowledge, Ch’ixinakax utxiwa, and intercultural 
translation. Language, Culture and Society, 1(1):141–6. 

King, T.J. 2013. In the clearing: Black female bodies, space and settler colonial landscapes. 
Doktorale proefskrif, University of Maryland. 

Le Cordeur, M. 2022. Wis ongelykheid só uit. Beeld, 6 Oktober, bl. 21. 

Magano, M.D. 2018. Indigenising knowledge for the excluded children. Indilinga African 
Journal of Indigenous Knowledge Systems, 17(2):234–44. 

Magezi, V. 2019. Doing practical, public theology in the context of South Africa’s 
decolonialisation discourse. Evangelical Review of Theology, 43(4):312–29. 

Magula, M. en S. Phoshoko. 2020. Decolonisation of the law curriculum in South Africa 
through the prism of lived experience. Pretoria Law Student Review, 14(1):84–95. 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1d5 
 

 379 

Majumder, M. 2021. Paradigm war: a distinct indigenous vision. Academia Letters, artikel 
926. https://doi.org/10.20935/AL926 (17 Oktober 2021 geraadpleeg). 

Maldonado-Torres, N. 2007. On the coloniality of being. Cultural Studies, 21(2):240–70. 

Manolova, P., K. Kusic en P. Lotthotz (reds.). 2019. Decolonial theory and practice in 
Southeast Europe. DBERSIA, spesiale uitgawe 03/19. 

Martins, J.M. 2021. The personal and the political in the literature of African descent. 
Academia Letters, artikel 2507. https://doi.org/10.20935/AL2507 (22 Mei 2022 geraadpleeg). 

Meudec, M. s.j. Decolonizing knowledge/methodologies (de)coloniality (post) de-colonial 
perspectives. https://www.academia.edu/24440462/References_on_Decolonizing_Knowledge_ 
Methodologies_De_Coloniality_Post_De_Colonial_Perspectives_R%C3%A9f%C3%A9renc
es_%C3%A0_propos_de_D%C3%A9colonisation_de_la_connaissance_des_m%C3%A9tho
dologies_D%C3%A9_Colonialit%C3%A9_Perspectives_Post_D%C3%A9_Coloniales 
(7 Maart 2022 geraadpleeg). 

Mudau, P. en S. Mtonga. 2020. Extrapolating the role of transformative constitutionalism in 
the decolonisation and Africanisation of legal education in South Africa. Pretoria Law 
Student Review, 14(1):44–57. 

Mulcahy, D. 2012. Affective assemblages: body matters in the pedagogic practices of 
contemporary classrooms. Pedagogy, Culture & Society, 20(1):9–27. 

Narayan, J. 2017. The wages of whiteness in the absence of wages: racial capitalism, 
reactionary intercommunalism and the rise of Trumpism. Third World Quarterly. doi: 
10.1080/01436597.2017.1368012. 

Nussbaum, M.C. 2012. The new religious intolerance. Cambridge: Belknap Press. 

Owusu-Ansah, F.E. en G. Mji. 2013. African indigenous knowledge and research. African 
Journal of Disability, 2(1):1–5, Art #30. Dx.doi.org/10.4102/ajod/v2i1.30. 

Pinker, S. 2012. The better angels of our nature. Londen: Penguin. 

Pochedly, L.S. 2016. Neshabe treaty making: (re)visionings for indigenous futurities in 
education. Meestersverhandeling, University of Texas. 

Rossouw, J. 2017. Om weer te begeester. Tydskrif vir Geesteswetenskappe, 57(4):1103–7. 

Runciman, D. 2022. Confronting Leviathan. Londen: Profile Books. 

Shahjahan, R.A., G.B. Ramirez en V. de Oliveira Andreotti. 2017. Attempting to imagine the 
unimaginable: A decolonial reading of global university rankings. Comparative Education 
Review, 61(S1):s51–73. 

Smith, B. en P. Rogers. 2016. Towards a theory of decolonizing citizenship. Citizenship 
Education Research Journal, 5(1):59–71. 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1d5 
 

 380 

Thanh, N.C. en T.T.L. Thanh. 2015. The interconnection between interpretivist paradigm and 
qualitative methods in education. American Journal of Educational Science, 1(2):24–7. 

Urrieta, L. en D. Calderón. 2019. Critical Latinx indigeneities: Unpacking indigeneity from 
within and outside of Latinized entanglements. Association of Mexican American Educators 
Journal, 13(2):145–74. 

Van der Walt, J.L. 2020. Interpretivism-constructivism as a research method in the 
humanities and social sciences – more to it than meets the eye. International Journal of 
Philosophy and Theology, 8(1):59–68. 

Vanyoro, K.P. 2019. Decolonising migration research and potential pitfalls: reflections from 
South Africa. Pambazuka News. 18 Augustus. https://www.pambazuka.org/print/100047? 
fbclid=IwAR3aEpzdPPr7609GMheJrOAgCYJOsqGnSM0aU0_YS1zZX114mEuT6wuRj51 
(25 Julie 2022 geraadpleeg). 

Verges, F.A.C. 2005. Nègre je suis, Nègre je resterai. Parys: Editions Albin Michelle. 

Wright, R. 2009. The evolution of God. New York: Little, Brown & Company. 

Wu, T. 2017. The attention merchants. Londen: Atlantic Books. 

Wynter, S. 1984. The ceremony must be found: After humanism. Boundary, 2(12/13):19–70. 

—. 2003. Unsettling the coloniality of being/power/truth/freedom: towards the human, after 
man, its overrepresentation – an argument. The New Centennial Review, 3(3):257–337. 

Zamora, D. 2016. Decolonizing the “good immigrant”: Discourse, cultural studies, and 
decolonial thought. Meestersverhandeling, California State University. 

Zembylas, M. 2007. The specters of bodies and affects in the classroom: a rhizo-ethological 
approach. Pedagogy, Culture & Society, 15(1):19–35. 

  

Eindnotas 

1 Indië, Pakistan, Indonesië, Vietnam, Suriname en Afrikalande, soos Algerië, Zambië en 
Zimbabwe, en die Karibiese Eilande, wat hul onafhanklikheid in die sestigerjare van die 
vorige eeu ontvang het, tel onder hierdie groep. ’n Interessante verskynsel hier is dat 
sommige van die voormalige gekoloniseerdes ná onafhanklikheid na die imperiale 
moondhede geëmigreer het: Indiërs, Pakistani’s en mense van die Karibiese Eilande na 
Groot-Brittanje; Surinamers, Molukkers en Indonesiërs na Nederland; en Algeryne na 
Frankryk. 

2 Uit die oorspronklike Engels vertaal deur die skrywer van hierdie artikel. 

3 Die grond het, aldus Pinker (2012:52 e.v.), vir die setlaars beskikbaar geraak nadat heelwat 
van die inheemse Amerikaanse bevolkings uitgemoor is. Dit is interessant dat ’n klein Suid-

Afrikaanse politieke groep, bekend as Black First Land First, ook van mening is dat die 
blankes grond van die swart bevolking gesteel het. Lindsay Maasdorp, een van hulle 
segspersone, het na aanleiding van die dood van vier blanke leerlinge van die Hoërskool 
Driehoek in Vanderbijlpark op Twitter getwiet: “Siyanda Gumede is correct! God is 
responding, why should we frown on the ancestors’ petition to punish the land thieves, 
including their offspring.” Die Gelykheidshof het hierdie en ander soortgelyke uitsprake as 
haatspraak veroordeel, en diegene wat hulle daaraan skuldig gemaak het, beveel om 
vergoeding te betaal en om verskoning te vra (Brits 2022:4). 

4 In die Engelse literatuur staan hierdie verskynsel bekend as “the colonisation of the mind”. 
Volgens besprekings van hierdie verskynsel in die literatuur oor kolonialisering en 
dekolonialisering kan “mind” verstaan word as “gees”, “verstand”, “mentaliteit”, 
“geestesingesteldheid” en selfs die “ek”, “self” of “selfbeeld”. Hierdie betekenisse wat aan 
die woord gees geheg word, klop ook met die wyse waarop die filosoof C.S. (Fanie) de Beer 
dit volgens Rossouw (2017:1103, 1104, 1107) gebruik het. De Beer het gees gesien as die 
Griekse nous, wat die totale aktiwiteit van die mens omvat. Hy sluit hierin by die 
Aristoteliese tradisie van noëtiese denke aan. Die term gees omvat dus denke in al sy vorme, 
ook “meditatiewe en kontemplatiewe” denke. Die mind, of gees, is volgens Pinker (2012:xxi) 
’n ingewikkelde stelsel van kognitiewe en emosionele vermoëns wat in en deur die brein 
aangewend word. Ter wille van woordekonomie en ooreenkomstig die Nederlandse opvatting 
van mind word die woord gees in die res van hierdie bydrae gebruik. 

5 Jansen (2017b:156−73) het in sy ondersoeke minstens agt benaderinge tot dekolonialisering 
onderskei. 

6 Die individualisme kenmerkend van die Aufklärung – die modernisme. 

7 Vertaal deur die skrywer van hierdie artikel. Beklemtoning ingevoeg. 

8 (Politieke) magsverhoudinge speel uiteraard in al hierdie prosesse ’n rol (vgl. Shahjahan e.a. 
2017:S52). Dit omvat kwessies soos heteropatriargie, die monokultuur van die gees soos deur 
die koloniale heerser bepaal, die bestendiging van Verligtingsdiskoerse, die voortsetting van 
die politieke projek van universaliteite soos deur die koloniale heerser bepaal, die vraagstuk 
van gedeelte politieke lotgevalle, pluriversaliteit en vele meer. Hierdie vraagstuk kan egter 
nie ook in die bestek van ’n enkele artikel die nodige aandag kry nie. 

9 Calderón (2014) en Pochedly (2016) gee uitvoerige uiteensettings van al die verskillende 
aspekte en onderwerpe waaraan sowel leerders as onderwysers in die loop van skoolonderrig 
aandag kan gee ten einde die probleem van die kolonialisering van die gees te bowe te kom. 
Sulke raad oor hoe opvoeders (ouers en onderwysers) behoort op te tree om hierdie probleem 
die hoof te bied is volop in die literatuur. So byvoorbeeld doen Holm (2020:2) aan die hand 
dat verhale en storievertelling ’n belangrike doel kan dien (vgl. ook die riglyne verskaf deur 
Magano 2018, Magezi 2019, Baloyi 2020, Magula en Phoshoko 2020 en Mudau 2020, om 
enkeles te noem). Die beperkinge van hierdie artikel verhoed dat al sodanige wenke en 
rigtingwysers hier herhaal kan word. 

Opsomming 

Een van die grootste uitdagings vir Afrikaans Eerste Addisionele Taal (EAT)-onderwysers  
is dat leerders van verskillende taal- en kultuuragtergronde binne een klas geakkommodeer 
word. Hierbenewens ontvang baie leerders ook onderrig in ’n taal wat hoogstens as hul tweede 
of derde taal bestempel kan word. Dit kan selfs ’n taal wees waaraan hulle nie voorheen 
blootgestel is nie. Voorts word van skole verwag om inklusiwiteit te alle tye te bevorder. 
Hierdie artikel poog om ’n bydrae op die gebied van multigeletterdheid in ’n EAT-klaskamer 
te lewer deur die hoekom, wat en hoe van multigeletterdheid te ontgin in ’n poging om die 
aanleer van ’n addisionele taal te vergemaklik. Om antwoorde op die navorsingskwelvrae te 
kry, het 17 deelnemers in die Afrikaans EAT-klaskamer van ’n privaatskool in Pretoria ’n 
visuele voorstelling gemaak wat hul onderrig en aanleer van Afrikaans uitbeeld, sowel as 
bypassende bloginskrywings oor die ontsluiting van die verskillende genres (poësie, prosa, 
filmkunde en grammatika) in die klaskamer. Hierdie twee datastelle is deduktief ontleed om 
spore en patrone van die vier pilare van multigeletterdheid te vind sodat vasgestel kon word 
hoe ’n multigeletterheidsbenadering tot suksesvolle leer kan bydra. Die studie se bevindinge 
toon dat selfgerigte leer (met die klem op vorige leerderervaring) en begeleide fasilitering 
daartoe lei dat leerders nie net kennis maak met verskeidenheid nie, maar verskeidenheid as 
hulpbron gebruik om Afrikaans aan te leer. Verdere boublokke vir multigeletterdheid soos 
ervaringsleer, tegnologiese ondersteuning en multimodale leer het herontwerpte kennis en 
praktyke tot gevolg gehad. Leerders het 21ste-eeuse vaardighede beoefen, geoefen en verbeter 
en so hul eie werklikhede herskep. Die bevindinge weerspieël dat ’n multigeletterdheids-
benadering moontlik ’n ononderhandelbare plek in vandag se Afrikaans EAT-klaskamer het. 

Trefwoorde: Afrikaans Eerste Addisionele Taal; 21ste-eeuse vaardighede; ervaringsleer; 
inklusiwiteit; multigeletterdheid; multimodaliteit; selfgerigte leer 

Abstract 

The application of a multiliteracies approach in an Afrikaans First Additional Language 
classroom 

One of the challenges South African teachers face is the number of learners receiving instruction 
in a language ‒ most commonly English ‒ that is generally their second, third or fourth language. 
It may even be a language they have not been exposed to before, considering the many cross-
border and continental learners seated in local classrooms. This cultural and linguistic diversity, 
coupled with the constant need to promote inclusivity, places heavy demands on teachers. The 
teaching of Afrikaans as an additional language could thus serve to embrace methodologies 
that are focussed on cultural and linguistic diversity as a resource rather than a deficit or 
problem to address. Furthermore, novel teaching and learning strategies aligned to 21st-century 
skills such as teamwork, adaptability and social networking ought to be introduced in order  
to prepare learners for the future awaiting them in the ever-changing corporate world. The 
pedagogy of multiliteracies was already introduced in the 1990s, and South African scholars 
such as Janks (2010), Janks and Vasquez (2011), Stein and Newfield (2016) and Engelbrecht 
(2019) have broadened this field. This study contributes to the field of multiliteracies and  
how this pedagogy manifests in a culturally and linguistically diverse grade 11 Afrikaans first 
additional language (FAL) classroom. The argument put forward in this article is the necessity 
of multiliteracies as an agent to facilitate additional language learning and the possibility of 
mining the what, why and how of the multiliteracies approach in an Afrikaans FAL classroom. 
Multiliteracies pedagogy encourages diversity, embraces technology and multimodality and  
in doing so, moves away from the autonomous and traditional literacy model (reading and 
writing) to a nuanced model of literacies, as reflected in the manifesto of the New London 
Group (1996). 

Multiliteracies as an approach rests on four interdependent tenets. Firstly, situated practice 
emphasises the prior knowledge and situated experiences of all learners. Secondly, overt 
instruction refers to the sum of interventions by the teacher who facilitates scaffolded learning 
in a constructivist process. Critical framing, the third tenet of multiliteracies, encourages 
learners to question assumptions and to transfer meaning to different social contexts. Lastly, 
transformed practice aims to teach learners to apply their new knowledge to their own contexts 
and to allow new knowledge to redefine and recreate themselves. The overarching research 
question is: How can a multiliteracies approach enhance learning in an Afrikaans FAL 
classroom? The sub-questions address the core characteristic of the four multiliteracies tenets 
in order to answer the main question. The first sub-question deals with the diverse situated 
practice of learners: how can diversity enhance learning in an Afrikaans FAL classroom? The 
second question refers to scaffolding interventions by the teacher’s overt instruction: how can 
learners’ previous experiences enhance their learning? The third tenet (critical framing) is 
directed at the cultivation of critical and authentic self-directed learning: how can self-directed 
learning enhance learning in a FAL classroom? Lastly, to relate to the individual growth and 
meaning-making of learners, the sub-question is: how can multiple learning styles support 
learning in an Afrikaans FAL classroom? 

To answer these questions, 17 participants between 17 and 19 years old in the Further Education 
and Training phase of a private school in Pretoria in the Afrikaans FAL classroom created a 
drawing depicting their experiences of learning Afrikaans (poetry, prose, film studies and 
grammar). This was followed by five matching blog entries on the different genres in which 

the participants described their learning experiences in a narrative format. These two data sets 
informed each other and were deductively analysed to find traces and patterns of the tenets of 
multiliteracies as described in the research sub-questions (diversity, interventions, self-directed 
learning and individualised learning) and how these contributed to successful learning. 
According to an arts-based analysis the visual representations of the participants’ experiences 
of learning Afrikaans were analysed. The visual data were first analysed separately and then 
compared to the narratives that participants wrote on the same day, explaining their drawings. 
This member-checking aligns with an arts-based methodology. Participants were permitted to 
express themselves in Afrikaans or English to prevent a possible lack of Afrikaans vocabulary 
from limiting their expression. This qualitative study was conducted using an interpretivist lens 
while an instrumental case study design helped to establish how the multiliteracies approach 
was employed in the FAL classroom. Findings show that self-directed learning that focussed 
on prior learner experience and guided facilitation resulted in learners not only becoming 
acquainted with diversity but also using each other as resources to learn Afrikaans. Their 
learning was enriched by exposure to different cultural and linguistic perspectives. Experiential 
learning, technological support and multimodal learning gave rise to redesigned knowledge 
and practices. The following technological sources were reflected in both data sets: electronic 
dictionaries, music, videos, films, television, photographs, white boards and cell phones. 
Technology and multimodality were integral to learning experiences such as collectively 
visiting cinemas and watching trailers of the film studied in class. Participants constantly 
developed, practised and improved 21st-century skills and in doing so, they created new 
meaning from the literary and other texts used inside and outside the classroom and were able 
to transfer their meaning-making to their social world and that of other communities. For 
instance, participants drew on different sensory impressions to explore texts about food while 
applying critical literacy to question assumptions and stereotypes and unmask ideological 
thinking. Participants benefitted from the various cultures represented in the classroom as 
different perspectives and opinions were exchanged. The findings suggest that a multiliteracies 
approach might become non-negotiable in a contemporary additional language classroom, 
especially in highly diverse contexts. There is a paucity of research in the field of Afrikaans 
methodology and these findings suggest that a multiliteracies pedagogy can be implemented 
successfully in a diverse Afrikaans FAL classroom. 

Keywords: Afrikaans First Additional Language; experiential learning; inclusivity; 
multiliteracies; multimodality; self-directed learning; 21st-century skills 

  

1. Inleiding  

In die Suid-Afrikaanse konteks is daar tans vele uitdagings op die onderrigfront. Een van die 
grootste uitdagings is die feit dat leerders met verskillende tale, kulturele agtergronde en 
wêreldbeskouings tot die skoolstelsel toetree. Die tameletjie in die Afrikaanse addisioneletaal-
klas is dat leerders met Afrikaans as ’n huistaal, eerste addisionele taal, tweede addisionele taal 
en selfs derde of vierde addisionele taal almal in een EAT-klaskamer sit. Hierdie leerders het 
nie noodwendig in die kleuter-, laer- en hoërskool onderrig in hul huistaal ontvang nie. Hulle 
het ook nie noodwendig, soos die kurrikulum veronderstel, Afrikaans EAT in die grondslagfase 
geneem nie. Hulle verskil grootliks ten opsigte van kultuur, ras en die sosiale kringe waarin 
hulle beweeg. Alhoewel die leerders se kennis van Afrikaans EAT dus hemelsbreed van mekaar 

verskil, is hulle ook individue wat op hul eie manier leer, elk met sy eie ervaringsveld. Tog 
moet elkeen van hierdie leerders aan dieselfde leeruitkomste en assesseringskriteria voldoen. 

In postapartheid Suid-Afrika is inklusiwiteit ten opsigte van verskillende agtergronde, ervaringe 
en geloofsoortuigings nie onderhandelbaar nie. Leerders word tans aan die verskeidenheid van 
kulture, wêreldwye eise, sosiale en tegnologiese vooruitgang blootgestel en om kognitiewe 
ontwikkeling vir elke leerder te verseker, vereis drastiese veranderinge in geletterdheids-
praktyke in Suid-Afrika en in die besonder in die EAT-klaskamer. Die multigeletterdheids-
benadering stel uitdagings aan verouderde denkwyses wat glo dat daar slegs een “korrekte” 
manier is om kennis te bekom en oor te dra (Sujee 2015:14–9). Hierdie artikel redeneer ten 
gunste van multigeletterdheid as die opvoedkundige agentskap wat taalonderrig behoort te 
fasiliteer. Die doel van hierdie studie is om die hoekom, wat en hoe van multigeletterdheid te 
ontgin om die aanleer van ’n addisionele taal te vergemaklik. 

  

2. Probleemstelling  

Suid-Afrika met sy ryk taalverwante geskiedenis kan baat vind by ’n taalstudie wat die 
belangrikheid van multimodaliteit en multigeletterdheid beklemtoon (Genis 2019:23–36). Die 
wêreldwye COVID 19-pandemie het nuwe uitdagings na die klaskamer toe gebring, maar  
het ook die weg voorberei vir die effektiewe inkorporering van tegnologie tydens lesse. 
Onderwysers het gemaklik geraak met tegnologie en die 21ste-eeuse leerder is reeds lankal 
gereed daarvoor (Sujee 2019:83–107). 

Verskeidenheid in die huidige ekonomie is alomteenwoordig en dit is ’n gegewe dat leerders 
met leerders van ander tale en kulture moet kan saamwerk (May en Hornberger 2008:195–
211). Denig (2004) voer aan dat leerders kennis op verskillende maniere verwerf en die nuut-
gevonde kennis op so ’n manier verstaan dat dit bydra tot hul eie sosiale konteks en ontwik-
keling. Nie net is daar dus taal- en kulturele verskille nie, maar ook verskil elke leerder op 
unieke wyse van die ander. Om in die ware sin van die woord inklusief te wees, is dit belangrik 
om verskillende leerstyle in die klas te gebruik om aan te sluit by die verskeidenheid maniere 
waarop leerders kennis binne ’n leerervaring verwerk (Du Toit 2019; Brown 2000). 

Afrikaanse taalonderrig staan by ’n metaforiese kruispad en daar moet besluit word watter 
rigting daar ingeslaan gaan word. Die keuse is: tradisionele geletterdheid wat lees en skryf as 
die enigste vorm van geletterdheid beskou of ’n benadering van multigeletterdheid, soos voor-
gestel deur die New London Group (NLG 1996). Multigeletterdheid bevorder inklusiwiteit, 
verwelkom tegnologie en beweeg doelbewus weg van ’n eendimensionele begrip van geletterd-
heid. Die tyd is ryp daarvoor dat skole veral in hul benadering tot die aanleer van ’n addisionele 
taal wegbeweeg van tradisionele geletterdheid sodat ruimte geskep kan word vir die groei en 
verkenning van meer as net een geletterdheid (Genis 2019:23–36). 

Vergeleke met ’n eeu gelede, vereis werkgewers en beroepe nou werknemers wat oor 
verskillende vaardighede beskik (Ganapathy en Seetharam 2016; Binkley, Erstad, Herman, 
Raizen, Ripley, Miller-Ricci en Rumble 2012). Daar word van onderwysers verwag om leerders 
toe te rus met vaardighede vir beroepe wat nog nie eers bestaan nie. Leerders móét daarom 
toegerus word met 21ste-eeuse vaardighede wat hulle kan ondersteun om aanpasbaar te wees 
wanneer sosiale en tegnologiese verandering in die gesig gestaar word. Dit is so dat die wêreld 

bly verander en dit is hierdie verandering en vooruitgang wat as ’n platform vir die aanleer van 
nuwe vaardighede kan dien (Cole 2008). Cole voer verder aan dat die toenemende verskeiden-
heid in Suid-Afrikaanse klaskamers die gebruik van verskillende onderrigstrategieë vereis wat 
ontwerp is om op elke leerder as individu te reageer (Cole 2008). Volgens Engelbrecht en Hugo 
(2019) is spanwerk, aanpassing, buigsaamheid en die gebruik van sosiale netwerke belangrike 
21ste-eeuse vaardighede. Kultuurverskille in die klas behoort as ’n hulpbron eerder as ’n 
struikelblok in die uitvoering van die kurrikulum beskou te word. Geleenthede moet bewustelik 
geskep word om wisselwerking tussen leerders van verskillende kulture aan te moedig. 

Hierdie artikel se doel is om te verken hoe ’n multigeletterdheidsbenadering in ’n Afrikaans 
EAT-klaskamer gebruik kan word. Die hoofnavorsingsvraag is: 

• Hoe kan ’n multigeletterdheidsbenadering in ’n Afrikaans EAT-klaskamer toegepas 
word om leer te bevorder? 

Die volgende vier onderliggende vrae is gebaseer op die hoekstene van multigeletterdheid en 
sal saam die hoofvraag beantwoord: 

• Hoe kan verskeidenheid gebruik word om leer in ’n Afrikaans EAT-klaskamer te 
bevorder? 

• Hoe kan leerders se vorige ondervindings gebruik word om leer te bevorder? 
• Hoe kan selfgerigte leer gebruik word om leer in ’n eerste addisionele taal te bevorder? 

• Hoe kan meervoudige leerstyle bydra tot leer in ’n Afrikaans EAT-klaskamer? 

Om antwoorde op die navorsingskwelvrae te kry, het 17 deelnemers (graad 11-leerders tussen 
17 en 19 jaar oud) in die Verdere Onderwys en Opleidingfase van ’n privaatskool in Pretoria 
’n visuele voorstelling gemaak wat hul persoonlike aanleer van Afrikaans uitbeeld, sowel as 
vyf bypassende bloginskrywings. 

Hierdie kwalitatiewe studie gebruik ’n interpretivistiese paradigmatiese lens en die navorsings-
metodologie is ’n instrumentele gevallestudie omdat die toepassing van die navorsingsverskynsel 
(multigeletterdheid) in ’n EAT-klaskamer ondersoek word. HU 17/03/02 is die etiese verwysing 
wat vir hierdie navorsing deur die etiese komitee van die Universiteit van Pretoria toegestaan 
is. 

Alvorens daar na die data-insameling en data-ontleding beweeg word, word daar in die 
literatuurstudie na die geskiedkundige ontwikkeling van multigeletterdheid, sowel as die 
hoekstene waarop die benadering berus, gekyk. Ook die beginsels van die multigeletterdheids-
benadering word ten slotte bespreek. 

3. Literatuurstudie 

3.1 Inleiding  

Alhoewel multigeletterdheid sedert 1990 bekend geraak het en enkele outeurs soos Janks 
(2010), Janks en Vasquez (2011), Stein en Newfield (2016) en Engelbrecht (2019) bydraes 
gelewer het ten opsigte van die Suid-Afrikaanse landskap, is daar weinig gepubliseer wat op 
Afrikaans as onderrigtaal en spesifiek op EAT van toepassing is. Die term multigeletterdheid 
is deur die NLG (1996) geskep en dui op die veelsydige kommunikasiekanale wat voortgebring 
word uit die digitale tegnologiese sfeer wat kulturele diversiteit en linguistiek bevorder (Sujee 
2015:17). Daar is verskeie definisies wat multigeletterdheid kan beskryf, maar dit is Jewitt 
(2008) se opsomming hiervan wat die doel van hierdie studie ondersteun. Sy voer aan dat 
multigeletterdheid beskou word as ’n benadering wat daarop klem lê om geletterdheid om te 
skakel in geletterdhede deur betekenis op verskillende wyses te ontgin soos byvoorbeeld deur 
massakommunikasiekanale, linguistiese en taaldiversiteit en hulpmiddele wat nie noodwendig 
taalgedrewe is nie. 

Die volgende tabel (Tabel 1) vergelyk die tradisionele geletterdheidskonsep met ’n multi-
geletterdheidskonsep. 

Tabel 1. Geletterdheid versus geletterdhede 

 Tradisionele 
geletterdheidspersepsie 

 Hedendaagse 
geletterdheidspersepsie 

1. Leer is onderworpe aan reëls. ’n 
Eendimensionele beskouing van 
onderrig en geletterdheid. 

Leer kan op verskillende wyses 
geskied. ’n Multidimensionele 
siening van onderrig en 
geletterdheid. 

2. Die wêreld is ’n plek wat 
antwoorde nodig het. 

Die wêreld word beskou as ’n plek 
waar antwoorde op vraagstukke 
verkry kan word. 

3. Geletterdheid word beoefen deur 
individue met rigiede beskouings 
oor wat korrek en aanvaarbaar is. 

Individue moet aanpasbaar en 
samewerkend ten opsigte van 
ander mense en ander kulture 
wees. 

(Aangepas uit May en Hornberger 2008:195–211) 

Die NLG (1996) is veral geïnteresseerd in die “multi”-dimensies van geletterdheid, meertaligheid 
en multimodale metodes van leer. Meertaligheid word daagliks toenemend belangrik binne  
die konteks van wêreldwye eise en vaardighede wat van die onderwysstelsel verwag word. 
Kamuche (2005:35–40) beweer dat die suksesvolste wyse waarop ’n individu sin maak van 
nuwe inligting gebeur wanneer die vyf sintuie ingespan word om leer te bewerkstellig. Dit 
ondersteun die leerder om voort te bou op reeds bekende en gevestigde kennis. Meervoudige 
leerstyle bou verder op hierdie kennisverwerwing deur van die veronderstelling uit te gaan  
dat daar verskillende wyses is waarop verskillende leerders binne ’n leerervaring inligting 
verwerk; daarom is dit belangrik om leerders aan verskillende leerstyle in die klas bloot te stel 

(Du Toit 2019; Brown 2000). Sowel meertaligheid as die gebruik van sintuie en ’n verskeiden-
heid leerstyle is hoogs versoenbaar met die multigeletterdheidsbenadering en kan die 
kurrikulum stimuleer sodat verskeie 21ste-eeuse vaardighede in die klaskamer beoefen kan 
word (Jacobs 2005; Engelbrecht 2019). Dat leerders verantwoordelikheid vir hul eie leer neem 
en argitekte van hul eie kennis word (Cope en Kalantzis 2013), is die ideaal wat volgens ’n 
multigeletterdheidsbenadering daagliks nagestreef word. 

Multigeletterdheid het verder te make met twee kernbeginsels binne die gebruik van taal. Die 
eerste beginsel beklemtoon die wisselwerkende rol wat uiteenlopende kulturele en sosiale 
verskille en kontekste in betekenisverkenning speel. Dit beklemtoon dat die verwerwing van 
geletterdheid nie in afsondering kan plaasvind nie. Terwyl voorheen klem geplaas is op die 
reëls en die diskoers van die gegewe nasionale standaardtaal, lê die klem nou op die inspan van 
ander vaardighede om optimale leer te bewerkstellig (Angay-Crowder, Jayoung en Yi 2013). 
Leerders moet veelsydige vaardighede toepas om die kompleksiteit van betekenis te kan 
verstaan, soos dit uit verskillende kulturele en sosiale kontekste voortspruit. Die waarde van 
betekenis wissel van gemeenskap tot gemeenskap en is ’n eiesoortige ervaring omdat dit 
gekoppel word aan die rol wat kultuur, lewenservaring, waardes, norme en sosiale agtergrond 
speel (May en Hornberger 2008; Dippenaar en Livingston 2019). ’n Multikulturele ervaring 
vind egter plaas wanneer individue oor rasse en kulturele grense heen met mekaar in wissel-
werking tree en inligting uitruil (Boche 2014). 

Die tweede beginsel berus op die eienskappe wat in nuwe inligting en mediakommunikasie te 
vinde is. Betekenisverkenning word op multimodale wyses verwerf wat mondelinge, visuele, 
ouditiewe en nie-verbale metodes insluit. Hiermee saam word tasbare en ruimtelike patrone 
ook belangrik geag. Van der Merwe (2019) stel dit onomwonde dat multimodaliteit slegs 
bewerkstellig kan word wanneer die opvoedkundige model van geletterdheid verbreed en 
uitgebrei word deur digitale media in te sluit. 

3.2 Die hoekstene van multigeletterdheid  

Multigeletterdheid is volgens Cope en Kalantzis (2009) op die volgende vier hoekstene 
gebaseer: 

• Openlike onderrig, wat op die verskillende intervensies dui waardeur leerders geskaaf 
en geskuur kan word ten opsigte van werkinhoud. 

• Gesitueerde werklikheid, wat gegrond is op die beginsel dat leerders se ervarings-
wêreld – dit waarmee hulle vertroud is – die basis vorm van hul geletterdheids-
ontwikkeling. 

• Kritiese raamwerk, wat betekenis heg aan leerders se sosiale kontekste. 
• Veranderde werklikheid, wat dui op hoe leerders betekenis oordra en hulself in verskil-

lende kontekste herdefinieer. 
  



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1d6 
 

 389 

Tabel 2. Die hoekstene van multigeletterdheid (Kalantzis en Cope 2003)  

Openlike onderrig:  
• Aktiewe ingrypingsmetodes dien as 

steierwerk.  

• Leerders lê klem op hul vorige ervarings.  

• Daar word op leerders se voorkennis 
gebou.  

• Inligting moet in die toekoms gebruik kan 
word. 

Kritiese raamwerk:  
• Leerders word ondersteun om sosiale 

kontekste te kan interpreteer en betekenis 
daaraan te gee. 

• Leerders moet hul eie sterk punte 
identifiseer sodat hulle kan bydra tot breër 
sisteme (bv. geskiedkundige, sosiale en 
kulturele sisteme). 

• Onderwysers fasiliteer selfontdekking.  

• Leerders word toegerus met vaardighede 
om magsverhoudinge in tekste en in die 
alledaagse lewe te verstaan en te ontbloot. 

Gesitueerde werklikheid:  
• Eie ervarings moet gebruik word om sin 

van konteks te maak. 
• Leerders se repertoire word uitgebrei sodat 

die leerder verskeie rolle in die 
gemeenskap kan speel.  

• Die leerproses bestaan uit vorige kennis, 
bykomende kennis, 
gemeenskapsbetrokkenheid en verskillende 
diskoerse. 

Veranderde werklikheid:  
• Leerders gebruik inligting om hul eie 

werklikheid te skep. 
• Leerders kan dus hul eie toekoms 

(her)ontwerp. 

• Onderwysers moet geleenthede skep waar 
leerders vaardighede kan inoefen wat tot 
nuwe geletterdheidsidentiteite lei. 

Al vier hoekstene van multigeletterdheid moet saam ingespan word om effektiewe leer te 
bevorder. Dit word dus metafories vergelyk met ’n ui wat uit verskillende lae bestaan en geen 
laag kry meer voorkeur of dra groter gewig as die ander nie. Die kern en moontlike verryking 
van multigeletterdheid is juis daarin geleë dat die vier hoekstene in verhouding tot mekaar in 
die klaskamer aangewend moet word, aldus Angay-Crowder e.a. (2013). 

3.2.1 Openlike onderrig  

Die eerste pilaar van multigeletterdheid, openlike onderrig, beklemtoon aktiewe, konstruktiewe 
en wisselwerkende metodes van leer wat spreek tot ’n spesifieke kognitiewe proses (Menekse, 
Stump, Krause & Chi 2013). Dit is allermins uitgebreide papegaaileer en die klem lê eerder op 
aktiewe ingrypingsmetodes (Angay-Crowder e.a. 2013) wat op hul beurt weer op konstruk-
tivistiese steierwerk berus. Openlike onderrig word gegrond in ervaringsleer en bou dus op 
kennis wat die leerder reeds bemeester het en hulle ’n geleentheid bied om hierdie kennis in 
nuwe omstandighede te kan gebruik. Dit motiveer die leerder om bewustelik vorige ervarings 
te beskou as ’n leerskool vir die volgende leeraktiwiteite. Dit verg samewerking tussen die 
onderwyser en leerder omdat daar gedurig bewustelik betekenis oor leerinhoude onderhandel 
word (Cazden, Cope, Fairclough en Gee 1996). Wisselwerking tussen klasmaats ten opsigte 
van vakinhoud word ook deel van hierdie betekenisonderhandeling deurdat eie ervarings en 
opinies gedeel word (Wrenn en Wrenn 2009). Ervaring as leermeester, sosiale konteks in  
die klas en ’n onderwyser wat fasiliteer eerder as onderrig, stem ooreen met die ideaal van 
Vygotsky se Sone vir Proksimaliteit (Vygotsky 1978). Op hierdie wyse word leerders se “eie 

stem” ontwikkel en die som van aktiewe ingrypings bou ’n brug na die vaardighede wat in die 
21ste-eeuse werkplek benodig word. 

3.2.2 Gesitueerde werklikheid  

Gesitueerde werklikheid is die tweede pilaar van multigeletterdheid en beklemtoon hoe die 
leerder sy/haar eie ervarings gebruik om van ’n spesifieke konteks sin te maak (Boche  
2014). Angay-Crowder e.a. (2013) redeneer dat gesitueerde werklikheid die integrering van 
verskillende betekenisonderhandelinge binne ’n leerder se gemeenskap tot gevolg het. Hierdie 
onderhandeling stel die leerder in staat om verskillende rolle te vertolk wat in elke individu se 
agtergrond en ervaringe geanker is. May en Hornberger (2008) beskou dit as die proses waarin 
kennis en voorkennis verweef word. Wrigley en Guth het al in 1992 aangevoer dat die 
dinamiese aard van die aanleer van ’n taal nie net klem kan plaas op grammatika, klankleer en 
woordeskat nie, maar dat leerders self ondersoek moet instel en prakties moet leer deur inhoude 
self te interpreteer, verken en voorspel. Die rol van intertekstualiteit (verskillende genres) brei 
die leerder se eie repertoire uit wanneer hy/sy aktief, kreatief, samewerkend en verantwoordelik 
betekenis skep uit sy/haar eie (bekende) gesitueerdheid, maar ook uit die diverse aard van die 
mense wat saam met hom/haar betekenis skep. Verskeidenheid word dus ’n bate in die klas-
kamer, eerder as ’n probleem (NLG 1996; Engelbrecht en Hugo 2019). 

3.2.3 Kritiese raamwerk  

Kritiese raamwerk werk nóú saam met die vorige twee hoekstene. Hierdie derde hoeksteen 
bied aan die leerder ondersteuning om sosiale omstandighede te interpreteer en betekenis 
daaraan te verleen (Boche 2014). Leerders ondersoek verskillende tekste (op multimodale 
wyse) om vas te stel wie voordeel trek en hoe dit verteenwoordigend is van bepaalde patrone 
en gebruike in die wyer gemeenskap (Janks 2010). Kritiese raamwerk laat leerders ook ’n 
metaforiese tree terugstaan en laat hulle nadink oor wat hulle geleer het, om sodoende vas te 
stel of die nuwe kennis oorgedra kan word na ander, nuwe kontekste (Angay-Crowder e.a. 
2013). Onderwysers moet hierdie proses van selfontdekking fasiliteer en leerders toerus met 
die nodige vaardighede om dit te kan doen (Cazden e.a. 1996). Hierdie fasiliteringsproses word 
deur Wrenn en Wrenn (2009) beskryf as geleenthede wat die leerders laat nadink oor hul eie 
denke en hul reeds bestaande kennis deur hulle te wys hoe om hierdie kennis binne nuwe 
kontekste te gebruik. Onderwysers vertolk die rol van ’n fasiliteerder, gids, model en soms (of 
meestal) ’n kombinasie van alles, omdat dit tot optimale leer bydra. Met kritiese raamwerk is 
dit belangrik om die leerder te ondersteun om sosiale kontekste self te interpreteer en sinvolle 
betekenis daaraan te heg. Betekenisvaslegging is dus ’n geleidelike proses en tekste se betekenis 
moet binne ’n geskiedkundige en sosiolinguistiese agtergrond verstaan word (Cervetti, Portales 
en Damico 2001). 

3.2.4 Veranderde werklikheid  

Laastens beklemtoon veranderde werklikheid hoe leerders inligting gebruik om hul eie 
werklikheid te (her)konstrueer. Genis (2019) wys op die sikliese aard van hierdie konsep en 
voer aan dat daar in multigeletterdheid konstant veranderde werklikhede moet wees. Dit stel 
die leerder in staat om sy/haar eie toekoms te ontwerp (Boche 2014). Reeds gevestigde kennis 
en betekenis word getransformeer en herontwerp om in nuwe omstandighede aangewend te 
kan word. May en Hornberger (2008) noem dit ’n poging om betekenis uit kulturele kontekste 
te verkry sodat dit op ander kontekste toegepas kan word. Dit vind veral plaas wanneer 

verskeidenheid ’n positiewe rol binne die gegewe konteks speel (Angay-Crowder e.a. 2013). 
Dit kom daarop neer dat dit wat die leerder bemeester en geleer het, voortdurend aangepas 
moet kan word, omdat die leerder altyd besig is om nuwe betekenis te vind (Cazden e.a. 1996). 
Wanneer leerders blootgestel word aan die herontwerp van kennis, bou hulle hul eie werklik-
heid sodat dit by hul verbesonderde behoeftes pas (Angay-Crowder e.a. 2013). Onderwysers 
moet bewustelik geleenthede skep waar leerders betekenisskepping kan oefen en verbeter. 

3.3 Beginsels van multigeletterdheid  

3.3.1 Tegnologie en multimodaliteit  

Tegnologie verander nie net die manier waarop leer gebeur nie, maar ook die manier waarop 
ons deelneem aan die gemeenskap. Dit is ’n alledaagse verskynsel dat internetgebruikers nou 
suksesvol inligting kan sif of soek. In die huidige digitale era is tradisionele praktyke alleen 
onvoldoende. Praktyke van geletterdheid verander as gevolg van tegnologiese vooruitgang en 
die sosiale en ekonomiese veranderinge wat elke dag in ons samelewing sigbaar is (Sujee 
2019:84–103). Die NLG (1996:68) sowel as Engelbrecht en Hugo (2019) voer verder aan dat 
omdat die wêreld deur globalisering verander het, onderwysers kennis moet neem van hoe 
geletterdheid uitgebrei kan word deur “produktiewe diversiteit”. Om produktiewe diversiteit te 
verduidelik, het Cope en Kalantzis (2013) vier basiese onderliggende beginsels beklemtoon: 

3.3.2 Die ontwerpbeginsel  

Leerders is die argitekte van hul eie kennis. Om die begrip kennis te definieer is nie ’n maklike 
taak nie aangesien die taksonomie van kennis gegrond word in die organisasie daarvan 
(Alipour e.a. 2011). Die term leerderoutonomie het reeds in die 1980’s opslae gemaak in die 
opvoedkundige veld – en veral ten opsigte van die aanleer van taal − toe dit vir die eerste keer 
deur die opvoeder Henri Holec gebruik is (EAPFoundation.com 2019). 

3.3.3 Die samewerkingsbeginsel  

Verskillende sienswyses lei tot dieper besprekings en die verskille word sinvol wanneer daar 
by verskillende kulture geleer kan word (Cope en Kalantzis 2013). Reeds in 1996 het McLeod, 
Lobel en Cox bevind dat kultureel diverse groepe beter presteer in die kommunikasieproses 
wanneer daar beplan moet word. In hierdie verband toon Antonio e.a. (2004) aan dat rasse-
verskeidenheid ook ’n positiewe uitwerking op kritiese denke het. Deur die geleentheid te skep 
vir terugvoer, word leerders blootgestel aan verskillende sienswyses en denkwyses wat volgens 
Konan, Gabriel en Selimbegovic (2010) ’n positiewe uitwerking op hul vordering sal hê. Deur 
saam te werk en werk saam te voltooi word verskillende fokuspunte en verskillende metodes 
van kennisverwerwing beoefen. Op hierdie wyse word verskeidenheid in die klas as ’n hulpbron 
vir leer benut (Kalantzis en Cope 2015). 

3.3.4 Die verskeidenheidsbeginsel  

Dit is nie meer nodig dat leerders teen dieselfde pas werk nie. Dit is ook nie meer nodig dat 
leerders op ’n gegewe tydstip na dieselfde onderwyser moet luister nie (Kalantzis en Cope 2015). 
Selfgerigte leer bevorder leerders se vryheid deur vermoëns te ontwikkel wat hulle in staat stel 
om meer verantwoordelik op te tree in die breër samelewing (Little 1991). Dam (1995) onder-
steun Little se argument deur aan te voer dat daar wegbeweeg moet word van die idee dat 

iemand ’n produk is van sy samelewing. Daarenteen moet ’n persoon eerder beskou word as 
’n produsent van sy samelewing.  

3.3.5 Die vergelykbaarheidsbeginsel  

In die verlede was leerders verdeel in akademiese, basiese en tegniese strome van onderwys. 
Onder die beginsel van vergelykbaarheid hoef leerders nie meer dieselfde te wees om gelyk te 
wees nie omdat ruimte aan verskillende benaderings en modusse van leer verleen word (Kalantzis 
en Cope 2015). Outonome leerders word gekenmerk deur hul produktiwiteit, selfevaluering, 
begrip ten opsigte van hul eie leerproses en motivering om te leer (EAPFoundation.com 2019). 

  

4. Data-insameling  

Die data vir hierdie gevallestudie is uit twee bronne ingesamel: die deelnemers se bydraes deur 
vyf bloginskrywings oor die verskillende genres van die taal en ’n algemene visuele voor-
stelling van hoe hulle as individue Afrikaans suksesvol aanleer. Die twee datastelle word nou 
kortliks beskryf. 

4.1 Datastel 1: visuele voorstelling  

Die tekeninge toon op watter wyse leer in die Afrikaans EAT-klaskamer plaasvind. Die opdrag 
was dat die leerders deur ’n tekening moes uitbeeld hoe hulle Afrikaans op die mees effektiewe 
manier leer. Die tekening was ondersteunend tot die bloginskrywing; elke leerder se tekening 
en bloginskrywings is saam gegroepeer met die oog op die ontleding en word in die addendum 
so aangebied. 

4.2 Datastel 2: bloginskrywing 

Die doel van die bloginskrywings was om te bepaal watter materiaal en strategieë suksesvol 
was tydens die onderrig en leer van Afrikaans EAT. Die bloginskrywings bestaan uit vier 
inskrywings per leerder oor die verskillende genres wat in Afrikaans EAT onderrig word. In 
die laaste (vyfde) inskrywing kon die leerders enige les deur die jaar kies om oor terugvoer te 
gee. Hier volg ’n tabel om duidelik te maak oor watter genre en tekste elke inskrywing gehandel 
het. 

Tabel 3. Onderwerpe van die bloginskrywings  

Inskrywing 1: Poësie “Talle tonge” (Mathews Phosa) 
“Ma, moenie worry nie” (Martin Magmoed) 
“Staan op!” (Fanie Viljoen) 

Inskrywing 2: Filmstudie Ballade vir ’n enkeling 
Die storie van Ellen Pakkies 
Fiela se kind  

Inskrywing 3: Prosa Iewers vlieg daar fairy dust (Marisa Haasbroek) 

Inskrywing 4: Taalleer Sinstrukture 

Inskrywing 5: Troefkaartles Leerders se eie keuse 

 

5. Data-ontleding  

5.1 Tematiese en kunsgebaseerde ontleding  

Die twee datastelle is deduktief ontleed om spore en patrone van die vier pilare van 
multigeletterdheid te vind. Eerstens is die data tematies gekodeer nadat dit in diepte bestudeer 
is om temas te vind wat met die multigeletterdheidsbenadering ooreenstem. 

Tirado Taipe (2019) voer aan dat ’n kunsgebaseerde data-insamelingsmetode ’n diepgaande 
ondersoek is waartydens tekeninge en tekste wat gebruik is, mekaar komplementeer. Dit is wat 
ook in hierdie ontleding gebeur het. Die tekeninge is deur die tekste (die verwoording van die 
tekeninge asook die bloginskrywings oor die verskillende genres en die sogenaamde troefkaart-
les wat leerders toegelaat het om oor enige les van hul eie keuse te skryf) gekomplementeer. 
Taipe (2019) verduidelik dat ’n tekening ’n tweeledige ontleding vereis: eerstens is dit ’n visuele 
refleksie, gebaseer op die deelnemer se subjektiwiteit. Dit word tydens die ontleding beskryf 
as die deelnemer se siening, kennis, geheue, vaardighede of lewensbeskouing. Die tweede stap 
in die ontleding gaan oor die objektiewe interpretasie van die tekening. In hierdie geval is die 
ontleding van die visuele voorstelling aangevul deur gepaardgaande bloginskrywings, wat die 
ontleding makliker maak, omdat die leerder dikwels sy/haar visuele voorstelling ook deur taal 
beskryf. Ter wille van duidelikheid en om te vergoed vir sommige leerders se gebrekkige 
woordeskat, kon leerders in hul bloginskrywings van Afrikaans of Engels gebruik maak. Ons 
het doelbewus beide datastelle afsonderlik ontleed deur die vier hoekstene van multigeletterdheid 
te gebruik om die data tematies te kodeer volgens openlike onderrig, gesitueerde werklikheid, 
kritiese raamwerk en veranderde werklikheid. Daarna is kernkenmerke van elke hoeksteen 
gebruik om die data verder te kodeer. Die kunsgebaseerde analise was toepaslik omdat die twee 
datastelle mekaar verryk het en as “deelnemerkontrole” gedien het, wat die geldigheid en 
betroubaarheid van die data bevestig. 

In Figuur 1 (aangepas uit Angay-Crowder e.a. 2013), word ’n skematiese voorstelling van die 
ontleding se fokuspunte gegee. 

Figuur 1. Skematiese voorstelling van die ontleding se fokuspunte  

Hier volg ’n beskrywing van die temas wat uit die twee datastelle verkry is. 

  

6. Bespreking van temas en subtemas  

6.1 Datastel 1: visuele voorstellings  

6.1.1 Openlike onderrig  

6.1.1.1 Metodes beklemtoon vorige ervarings 

Die eerste subtema verwys na die metodes wat klem lê op leerders se vorige, reeds bekende 
ervarings in die Afrikaansklaskamer. Die strategie om in pare te werk word herhaaldelik deur 
die leerders in hul visuele voorstellings uitgebeeld (visuele voorstelling 1, 4, 5, 6, 7, 11, 13 en 
14). Leerders leer by mekaar en klankbord die nuwe inhoude op grond van hul onderskeie 
ervaringe en voorkennis. Ook vind individuele ontginning van betekenis plaas, byvoorbeeld 
woordeboekgebruik. Leerders (visuele voorstelling 1, 2, 4, 6, 7, 10, 12 en 16) het deurgaans 
tradisionele en elektroniese woordeboekgebruik toegepas om self hul woordeskat te verbreed. 

6.1.1.2 Kultuur van selfstandigheid 

Die klasboekrak het leerders dikwels ondersteun wanneer daar van hulle verwag is om 
onafhanklike en selfgerigte leer toe te pas. Leerders kon van die boekrak gebruik maak wanneer 
hulle huiswerk of klaswerk moes voltooi. Daar is onder meer verskillende koerante, tydskrifte, 
storieboeke en verskeie woordeboeke daarin gepak. Die gebruik van die klasboekrak as 

• • Meervoudige 
leerstyle

•Herontwerpte 
identiteit

•Nuwe geletterdhede

•Selfgerigte leer
•Sosiale effek van 
tekste

•Magsverhoudinge in 
tekste

•Vorige 
ondervindings

•Intertekstualiteit
•Verskeidenheid as 
bate

•Verskeidenheid
•Aktiewe ingryping
•Eie stem

Openlike 
onderrig

Gesitueerde 
werklikheid

Veranderde 
werklikheid

Kritiese 
raamwerk

onderrighulpbron was duidelik waardevol vir die leerders en is visueel voorgestel in voor-
stellings 1, 2, 4, 5, 6, 9 en 15. Daar is ook van die leerders verwag om onafhanklik by die huis 
te lees. Dit was verder nodig dat leerders kwartaalliks artikels moes voorberei en voorlees vir 
’n punt. Leerders kon onafhanklike leer inoefen deur inligting, kennis en inhoud self na te speur 
sonder dat hulle van ’n onderwyser se konstante leiding afhanklik was. 

6.1.1.3 Wisselwerking tussen leerders 

Rutherford en Kerr (2008) voer aan dat kognitiewe inhoud leerders ondersteun om mekaar se 
ervarings, waardes en persepsies te herken en verstaan, waarna hulle introspeksie doen om te 
bepaal hoe hierdie faktore hul eie kennis beïnvloed en konstrueer. Dit is duidelik in die tekeninge 
(1, 4, 5, 6, 7, 11, 12, 13, 14 en 16) uitgebeeld dat die leerders wisselwerking met mekaar as ’n 
hulpbron gebruik om Afrikaans aan te leer. Gesprekke oor huiswerk of Afrikaanse films was 
ook ondersteunend tot hul leer (visuele voorstelling 4, 12, 13 en 14). Daar word ook melding 
gemaak in visuele voorstelling 5, 6, 11, 12, 13, en 17 van die kulturele interaksie tydens hierdie 
wisselwerking. Die figure word in verskillende kleure geskets terwyl die mannetjies gesels. 
Wisselwerking in die Afrikaansklaskamer word herhaaldelik deur die leerders in hierdie 
Afrikaans EAT-klaskamer geskets. 

6.1.1.4 Oorbrugging na die korporatiewe wêreld 

As ’n aktiewe ingrypingsmetode om 21ste-eeuse vaardighede in ag te neem (Engelbrecht 2019; 
Sujee 2019) is geleenthede geskep waar onafhanklike leer ingeoefen kon word. In visuele 
voorstelling 2, 4, 7, 10, 12 en 13 word die elektroniese hulpbronne geskets as ’n manier om 
onafhanklike leer te bevorder. Daar word onder meer na die hulpbronne Google Translate, die 
VivA-app en Kahoots verwys. In visuele voorstelling 2, 4, 7, 8, 10, 12, 13, 14 en 17 word 
elektroniese hulpmiddels geskets, terwyl in visuele voorstelling 1, 2, 4, 5, 6, 7, 9, 10, 14, 15 en 
16 die klem op gedrukte media val. Daar word in visuele voorstelling 4, 7, 10 en 12 spesifiek 
na ’n selfoon as ’n akademiese toestel verwys. 

6.1.1.5 Ervaringsleer 

Om leerders te ondersteun in die proses waar hulle betekenis heg aan nuwe woorde en inhoud, 
moet hulle blootgestel word aan ervaringsleer. Vir beide onderwysers en leerders is gee en 
neem binne die leerproses maklik wanneer beide partye geniet wat hulle doen (Sujee 2015:59). 
Die onderwyser word in tekening 2, 12 en 16 met ’n glimlag geskets. Die leerders word in 
visuele voorstelling 1, 4, 6, 7, 11, 13 en 14 telkens met ’n glimlag geteken. Die genotsaspek is 
belangrik en daarom het die leerders dit geskets as maniere om Afrikaans aan te leer (visuele 
voorstelling 2, 6, 7, 8, 13, 14 en 17). 

6.1.1.6 Metodes wat bou op voorkennis 

Die invloed van steierwerk kan nie misgekyk word wanneer dit kom by metodes wat bou op 
voorkennis nie (Kalantzis en Cope 2015). Een tekening verwys na die aanleer van Afrikaans 
EAT as “lieflike lae” (tekening 15). Nog ’n metode waar daar op voorkennis gebou word, is 
lees. Die leerders het herhaaldelik ’n kombinasie van die klasboekrak, leesboeke, die handboek 
en plakkate in hul tekeninge geskets (visuele voorstelling 1, 2, 4, 5, 6, 7, 9, 10, 12, 13, 14, 15 
en 16). Die leerders het voorbeelde, herhaling en huiswerk geskets (tekening 1, 2, 4, 7, 10, 12 

en 14) as geleenthede om voorkennis en bykomende kennis in te oefen. Een leerder se skets 
(tekening 14) het melding gemaak van ’n breinkaart as ’n metode om voorkennis te aktiveer. 

6.1.1.7 Die samewerkingsbeginsel in die Afrikaansklaskamer 

Deur verskillende perspektiewe in te span tydens klasbesprekings en kulturele verskille as ’n 
hulpbron te beskou, kan daar by mekaar geleer word. Die onderwyser kom telkens in die visuele 
uitbeeldings (1, 2, 3, 7, 9, 10, 12, 15 en 16) na vore as ’n fasiliteerder tydens lees, klaswerk en 
huiswerk asook wanneer die leerders met mekaar in wisselwerking tree. Die onderwyser stel 
verder die leerders bloot aan verskillende onderrighulpbronne soos aangedui in visuele 
voorstelling 4, 6, 7, 8, 10, 13, 14, 15 en 17. Die projektor, ’n selfoon en aktiwiteite saam met 
klasmaats is onderrighulpbronne wat leer optimaliseer. In die volgende tekeninge het leerders 
hulself geskets terwyl hulle saam met ’n klasmaat(s) werk en/of leer en aangetoon hoe hul 
verskillende perspektiewe bydra tot produktiwiteit en ’n dieper verstaan (tekening 2, 3, 4, 5, 6, 
7, 11, 12, 13, 14 en 17). 

6.1.1.8 Die onderwyser as fasiliteerder deur tegnologie 

Tegnologiese vooruitgang het die praktyke van geletterdheid verander en om aan te pas by die 
eise wat die 21ste eeu stel, moet die onderwyser tegnologie gebruik om kennis op multimodale 
wyses oor te dra (Sujee 2019:84–103). In visuele voorstelling 2, 4, 5, 6, 7, 8, 10, 12, 13, 14 en 
17 word die gebruik van tegnologie in die klaskamer herhaaldelik uitgebeeld. 

6.1.1.9 Steierwerk en intervensie wat kennis verdiep 

’n Multimodale werkswyse tydens onderrig versterk die steierwerk. Die leerders het onder-
skeidelik ouditiewe ingrypingsmetodes (visuele voorstelling 2, 3, 5, 6, 7, 8, 11, 12, 13, 14, 15, 
16 en 17) en teksgebaseerde ingrypingsmetodes (visuele voorstelling 1, 2, 4, 6, 7, 9, 10, 12, 13, 
14, 15, 16 en 17) geskets. Daar is nege sketse (2, 6, 7, 12, 13, 14, 15, 16, 17) wat ’n kombinasie 
van ouditiewe en teksgebaseerde metodes uitbeeld. Betekenis word op verskeie maniere geskep 
en in dié geval het die leerders die aandag gevestig op tekste, foto’s, ervarings en ouditiewe 
metodes van kennisoordrag. 

6.1.2 Gesitueerde werklikheid  

6.1.2.1 Leer word verbind aan die leerder se wêreld 

Die eerste subtema van gesitueerde werklikheid verwys na die ondersteuning deur verskillende 
tekste en media wat leer met die leerder se wêreld verbind. Betekenisvaslegging word ondersteun 
deur die gebruik van koerante, tydskrifte en verskillende voorbeelde in die klaskamer. Koerante 
word onder meer in visuele voorstellings geskets (visuele voorstelling 2, 4, 9 en 15) en is 
dikwels ingespan wanneer leerders artikels moes soek wat handel oor ’n spesifieke onderwerp. 
Op hierdie manier is die onderrig binne die klaskamer verbind aan die leerder se wêreld omdat 
hy/sy dan enige artikel kon gaan soek wat by die tema aansluit. Voorbeelde is nog ’n manier 
waarop die leerder se wêreld met leer verbind word. In tekening 1 skryf die leerder onder die 
prentjies die volgende: “Ek die beste beste Afrikaans leer wanneer die onderwyser gee ’n 
voorbeeld [...] Wanneer die onderwyser wys my die prentjie van daardie situasie of verskil 
woord.” Hierdie leerder kan hom vereenselwig met die inhoud wanneer hy ’n voorbeeld of ’n 
prentjie sien waaraan hy die inhoud kan verbind. 

6.1.2.2 Die gebruik van vorige ervarings 

Een van die belangrike praktyke wat multigeletterdheid bevorder, is dat leerders verantwoorde-
likheid vir hul eie leer moet neem (Kalantzis en Cope 2003). Deur tegnologie neem leerders 
eienaarskap van hul leer en dit word uitgebeeld deur verskeie visuele voorstellings (1, 2, 4, 5, 
6, 7, 8, 10, 12, 13, 14 en 17). Die leerders maak gebruik van tegnologie (in die besonder van 
’n skootrekenaar, ’n selfoon en ’n projektor) om sin te maak van verskillende kontekste. 

6.1.2.3 Praktiese leer vind plaas deur inhoude self te interpreteer 

Die volgende tegnologiese toestelle en metodes is ingespan in die Afrikaansklaskamer: 

elektroniese woordeboeke, musiek, aanlyn vertaaltoepassings, video’s, televisie/films/skerms, 
selfone en foto’s. Visuele voorstelling 2, 4, 5, 6, 7, 8, 10, 12, 13, 14, 17 getuig hiervan en 
beklemtoon die gebruik van tegnologie om sin te maak van nuwe inhoude en kontekste. 

6.1.2.4 Betekenis kom deur nuwe tekste tot stand 

Die laaste kode wat onder gesitueerde werklikheid val, handel oor die waarde van teks-
gebaseerde bronne tydens die proses van die ontginning van betekenis. Volgens die leerders 
kom betekenis duidelik na vore wanneer verskillende tekste ingespan word tydens die proses 
van leer. Hierdie stelling word ondersteun deur visuele voorstelling 1, 2, 3, 4, 5, 6, 7, 9, 10, 12, 
13, 14, 15 en 16. Die leerders het die volgende media geskets as hulpmiddels om beter te leer 
en te verstaan: 

• koerante, tydskrifte, storieboeke; 
• voorbeelde op die bord en van die onderwyser; 
• die voorgeskrewe handboek: Goed, beter... Afrikaans graad 11; 
• huiswerk; 
• lees in die klas en onafhanklike leer; 
• plakkate teen die klaskamer se mure en 
• klasaktiwiteite. 

6.1.3 Veranderde werklikheid  

6.1.3.1 Kennis herontwerp werklikhede 

Denig (2004) voer aan dat leerders kennis op verskillende maniere verwerf en die nuutgevonde 
kennis op so ’n manier verstaan dat dit bydra tot hul eie sosiale konteks en ontwikkeling. Die 
graad 11-leerders is blootgestel aan verskillende prettige aktiwiteite en uitstappies. Die leerders 
is die geleentheid gegun om hul eie werklikhede te konstrueer en te herontwerp op grond van 
die inhoud van hierdie lesse. Die aktiwiteite sluit onder meer in ’n besoek aan die filmteater  
en die ontwerp van ’n spyskaart vir ’n spesiale dis. Dit is hierdie tekste wat die leerders gebruik 
om sin te maak van nuwe kontekste wat bydra tot betekenisskepping. In die volgende visuele 
voorstellings is die blootstelling aan films en pretaktiwiteite geskets: 2, 6, 7, 8, 13, 14 en 15. 

6.1.3.2 Gevestigde kennis word verander om by verskillende tekste te pas 

Die belangrikheid van klasgesprekke moet benadruk word. Wisselwerking in die klas, groep-
werk en werk in pare lei tot ’n dieper verstaan van die werksinhoud. Leerders leer by mekaar 
en volgens Genis (2019) is dit ’n aktiewe proses van betekenisvaslegging deur die leerders  
met die doel om die wêreld te ontdek en te herontdek. Volgens Cope en Kalantzis (2015) se 
ontwerpbeginsel is leerders argitekte van hul eie kennis. Dit handel nie net oor die inhoud van 
die werk en of dit verstaan en bemeester is nie, dit gaan oor ’n dieper begrip vir ander mense 
in die samelewing. Die rol van herontwerpte kennis weens wisselwerking met mekaar word 
uitgebeeld in visuele voorstelling 1, 2, 3, 4, 5, 6, 7, 11, 12, 13, 14, 16 en 17. Die leerders is ook 
blootgestel aan ’n film wat by die kurrikulum aansluit. Dit is in visuele voorstelling 2, 7, 8, 13 
en 14 duidelik dat die leerders films as ’n metode beskou om betekenis tot stand te bring. 

Die vertalinghulpbronne is in visuele voorstelling 1, 2, 4, 6, 7, 10, 12 en 16 geskets. Drie 
leerders het die voorgeskrewe boek genoem as ’n metode om Afrikaans aan te leer en om 
onafhanklik te leer (visuele voorstelling 1, 2 en 12). Een leerder het plakkate teen die muur 
beskou as ’n metode om onafhanklik te leer (visuele voorstelling 2) terwyl vyf leerders 
addisionele aantekeninge as ’n metode beskou het wat onafhanklike leer voortbring (visuele 
voorstelling 1, 2, 9, 12 en 14). 

6.1.3.3 Die onderwyser skep geleenthede om vaardighede te verbeter 

Kamuche (2005:35–40) beweer dat ’n individu sin maak van inligting deur die vyf sintuie in 
te span wat die leerder in staat stel om inligting te visualiseer en voort te bou op reeds bekende 
en gevestigde kennis. Die leerders is visueel gestimuleer deur films, foto’s en tekste, waarna 
hul ouditiewe vaardighede ingeskerp is deur luistertoetse, voorlesings, musiek en sang terwyl 
daar ook op hul smaak gefokus is gedurende ’n eksperiment met kos en ’n gedig. Die leerders 
se opvatting van hul sintuiglike inspanning tydens leer is duidelik in visuele voorstelling 2, 3, 
5, 6, 7, 8, 9, 13, 14, 15 en 17. 

6.1.3.4 Multimodale wyses om kennis te bekom 

Daar is in hierdie Afrikaans EAT-klaskamer gebruik gemaak van multimodale wyses van leer 
deur tegnologie te gebruik. Die eerste wyse waaraan daar aandag geskenk was, is teksgebaseerd 
(visuele voorstelling 1, 2, 4, 5, 6, 7, 9, 10, 12, 13, 14, 15 en 16). Die tweede multimodale wyse 
van werk het met visuele inspanning te make. Die leerders het herhaaldelik die gebruik van 
visuele hulpbronne en ondersteuning in hul tekeninge geskets. Die gebruik van foto’s, video’s, 
skerms, die witbord, muurplakkate en ’n breinkaart is geskets as visuele ondersteuning wat tot 
nuwe begrip aanleiding gee (visuele voorstelling 1, 2, 3, 4, 6, 7, 8, 9, 12, 13, 14, 16 en 17). Die 
derde multimodale werkswyse berus op die gebruik van ouditiewe onderrighulpbronne. Drie 
tekeninge het na luister en sang verwys as metodes om beter te verstaan (visuele voorstelling 
5, 15 en 17). Die vierde multimodale leerstyl verwys na die blootstelling aan ruimtelike leer. 
Aktiwiteite binne en buite die klaskamer het die leerders se leer verryk. Een daarvan was ’n 
uitstappie na die filmteater (visuele voorstelling 2, 3, 6, 7, 8 en 14). Die laaste multimodale 
wyse verwys na mondelingse leerervarings. Weereens staan klasgesprekke sentraal tot leer, 
maar prettige aktiwiteite saam met die ander leerders binne die Afrikaans EAT-klaskamer was 
ook van waarde (visuele voorstelling 1, 2, 3, 4, 5, 6, 7, 8, 11, 12, 13, 14, 15, 16 en 17). 

6.1.4 Kritiese raamwerk  

6.1.4.1 Inhoud word verbind aan sosiale tekste 

In die Afrikaans EAT-klaskamer is die leerders ondersteun deur hulle toe te laat om verskillende 
akademiese toestelle en leerhulpmiddels gedurende klastyd te gebruik. Dit sluit onder andere 
die gebruik van ’n selfoon, ’n skootrekenaar, die internet, foto’s en die projektor in. Die gebruik 
van moderne toestelle met internettoegang het as oorbrugging gedien om vakinhoude te verbind 
aan die leerder se sosiale wêreld. Die akademiese toestelle en hulpbronne is veral sigbaar in 
visuele voorstelling 2, 5, 6, 7, 8, 10, 12, 13, 14 en 17. 

Cervetti e.a. (2001) redeneer dat betekenisvaslegging ’n gekonstrueerde proses is en daarom 
moet tekste se betekenis binne ’n historiese en sosiolinguistiese konteks verstaan word. Die 
gebruik van verskillende tekste soos koerante, tydskrifte, storieboeke, foto’s en woordeboeke 
word uitgebeeld in visuele voorstelling 1, 2, 4, 5, 6, 7, 9, 10, 12, 13, 15 en 16. Sosiaal-kulturele 
leerervarings in visuele voorstelling 2, 6, 7, 8, 13, 14, 15 en 17 verwys na toe die leerders gaan 
fliek het en verskillende opdragte met betrekking tot die tema van kos uitgevoer het. 

6.1.4.2 Die onderwyser moet selfontdekking fasiliteer 

Selfontdekking vind plaas wanneer die leerders hul eie stem ontdek, hetsy dit hardop is in die 
klas of in stilte by die werksbank. Een metode wat gebruik is, was klasbesprekings. Die tweede 
manier waarop selfontdekking gefasiliteer is, was deur hardop in die klas vir die leerders te 
lees. Die hardop lees ondersteun betekenisvaslegging omdat woorde nie net korrek uitgespreek 
word nie, maar ook omdat daar geparafraseer word tussendeur die lees. Die inhoud is altyd met 
die tersaaklike emosie vertolk. Die derde manier waarop die onderwyser selfontdekking onder-
steun en gefasiliteer het was om toegang te bied tot verskeie hulpbronne. Een manier waarop 
dit gedoen kon word, was deur die klasboekrak so in te rig dat dit gebruikersvriendelik was. 
Die genoemde metodes wat selfontdekking ondersteun het in die Afrikaans EAT-klaskamer 
word uitgebeeld in visuele voorstelling 1, 2, 3, 4, 5, 6, 7, 9, 11, 12, 13, 14, 15, 16 en 17. 

6.1.4.3 Leerders moet hul sterk punte identifiseer 

Hersieningsoefeninge – binne en buite die klaskamer – is die ideale geleentheid vir die leerders 
om hul vaardighede te toets en te verskerp. Dit is verder ook ’n geleentheid vir leerders om 
verantwoordelikheid te neem vir hul eie leer en aandag te gee aan areas wat inskerping benodig. 
In nege visuele voorstellings (1, 2, 3, 4, 5, 6, 7, 9 en 10) kan daar gesien word dat leerders staat 
maak op hierdie geleenthede omdat dit hul swak punte in sterk punte verander en leerders se 
sterk punte duideliker uitwys (visuele voorstelling 1, 2, 3, 7, 9, 10, 12, 15 en 16). 

Wanneer ’n onderwyser die leerders aan verskeie multimodale werkswyses blootstel, word  
’n kultuur van selfstandigheid gekweek en word die leerders toegerus met vaardighede om 
lewenslange leerders te bly. Die gebruik van ’n skootrekenaar, musiek, notas, plakkate, die 
klasboekrak en luistermateriaal is multimodale werkswyses wat selfstandigheid ondersteun 
(visuele voorstelling 2, 4, 5, 6, 7, 9, 10, 12, 13, 14, 15, 16 en 17). 

6.1.4.4 Kritiese raamwerk verg sosiale en regverdige deelname 

Hierdie is ’n tweeledige bespreking omdat daar nie net op die handelinge van die figure in die 
visuele voorstellings gelet moet word nie, maar ook op die kleure wat gebruik is om die 
mannetjies te skets. Daar vind herhaaldelik interkulturele wisselwerking plaas (visuele voor-
stelling 3, 4, 5, 6, 11, 12, 13 en 17). Regverdige deelname deur alle rolspelers kom veral in 
visuele voorstelling 4, 6, 7, 11, 12, 13 en 17 voor en dien as ondersteuning om verskillende 
metodes van kennisverwerwing in te oefen. 

6.2 Datastel 2: Bloginskrywings  

6.2.1 Openlike onderrig  

6.2.1.1 Metodes wat fokus op vorige ervarings 

Tydens die bespreking van die gedig “Talle tonge”, het een leerder (bloginskrywing 5) staat 
gemaak op haar blootstelling aan die verskillende peuselhappies wat by die huis geëet word. 
Sy kon dadelik die kossoort in Engels identifiseer en moes dit slegs in Afrikaans vertaal. Die 
gedig “Ma, moenie worry nie” deur Martin Magmoed is in graad 10 behandel en gaan oor twee 
kinders wat verskillende dinge op die Kaapse Vlakte doen om geld te verdien. Dit is ’n pleidooi 
deur die kinders aan hul moeder om nie te bekommer of te huil dat hulle dalk iets mag oorkom 
nie. Twee leerders het die gedig gebruik om die film Die storie van Ellen Pakkies beter te 
verstaan (bloginskrywing 13 en 16). 

6.2.1.2 Kultuur van selfstandigheid 

Tydens die tongtippietoets vir die gedig “Talle tonge” (Mathews Phosa), moes leerders self 
(geblinddoek) raai wat die peuselhappie was. Die les was so ontwerp dat die leerders deur 
middel van kos en die inhoud van die gedig moes besef dat die tong goed of kwaad kan doen 
en dat jy verantwoordelik is vir wat by jou mond uitkom. Vyftien leerders het aangedui dat die 
eksperiment smaakvolle taalgebruik probeer kweek (bloginskrywing 1, 2, 3, 4, 5, 6, 7, 8, 10, 
11, 12, 13, 15, 16 en 17). Dit is dieselfde 15 leerders wat (volgens hul bloginskrywings) in die 
toekoms twee maal gaan dink voordat hulle praat. Uit die 15 leerders het 11 dit bemagtigend 
gevind om die Afrikaanse woorde suksesvol te kon vind met behulp van woordeboeke, hetsy 
dit tradisionele of elektroniese woordeboeke was (bloginskrywing 2, 3, 4, 6, 8, 11, 12, 13, 14, 
16 en 17). Blogskrywers 5 en 11 beweer dat hulle nie te veel staat gemaak het op enige 
bykomende onderrigmiddels nie omdat hulle Afrikaans goed kan verstaan en praat, maar dat 
dit verrykend was om hul klasmaats te kon ondersteun tydens die les. 

Tydens taallesse is die leerders dikwels gemotiveer om hul antwoorde na afloop van ’n 
klasaktiwiteit en/of huiswerk op die witbord te skryf. Hulle het beurte gemaak en omdat die 
klasatmosfeer van so ’n aard was dat niemand kommentaar mag lewer wanneer iemand ’n fout 
maak nie, was leerders gemotiveer om dit as ’n leergeleentheid te sien. In bloginskrywing 2, 3, 
5, 6, 8, 9, 11, 12, 13, 14, 15, 16 en 17 beklemtoon die leerders die waarde van hierdie aktiewe 
deelname tydens die les. 

6.2.1.3 Wisselwerking 

Groepwerk en spanwerk tussen klasmaats bevorder leer omdat leerders mekaar as ondersteuning 
kan gebruik wanneer take voltooi moet word en nuwe inhoud aangeleer word. In blog-
inskrywing 2, 3, 4, 6, 7, 8. 11, 13, 14, 15, 16 en 17 erken die leerders die gebruik van werk in 
pare en groepwerk tydens leer en dit was veral vir hulle lekker omdat die leerders nie net by 
mekaar kan leer nie, maar ook bewus word van kulturele sensitiwiteit tydens kommunikasie. 
Leerders het dikwels verskillende metodes om die werk aan ander klasmaats te verduidelik en 
in bloginskrywing 6 en 16 word genoem dat hul maats hulle ander tegnieke en rympies leer om 
die inhoud te onthou en te bemeester. Dit is tydens een van dié gesprekke wat een leerder 
(bloginskrywing 12) die korrekte uitspraak van die woord “springmielies” geleer het. 

Klasbesprekings oor die temas in die voorgeskrewe boek is leersaam omdat daar ruimte vir 
diverse opinies gemaak moet word (bloginskrywing 1, 3, 4, 5, 8, 12, 14 en 17). Hierdie 
gesprekke vind nie net tydens die les plaas nie, maar is ook gesprekke wat dien as hersiening 
wanneer die werk voltooi is. Twee bloginskrywings (7 en 17) plaas veral klem op die 
besprekings tydens die bestudering van die film Ballade vir ’n enkeling. Die opsomming en 
hersieningsgesprekke was vir hierdie twee leerders ’n metode wat die bemeestering van hierdie 
gedeelte van die leerplan vergemaklik het. 

Tien leerders (bloginskrywing 2, 4, 5, 8, 9, 11, 13, 14, 16 en 17) het baat gevind wanneer 
konsepte verbind is aan persoonlike stories, omdat dit dan makliker onthou word. Die inter-
aktiewe metode van leer maak nie net die lesse interessant nie, maar laat die leerder voel dat 
sy/haar insette waardevol is. Die waarde van interaktiewe lesse word in bloginskrywing 2, 3, 
4, 7, 9, 13, 14, 15 en 16 besing. 

6.2.1.4 Oorbruggingsmetodes na die korporatiewe wêreld 

Blootstelling aan verskillende narratiewe bring begrip. In een leerder se bloginskrywing (3) 
verduidelik hy dat hy Kaaps beskou as die oorbruggingstaal tussen Afrikaans en Engels en ook 
tussen wit en swart. Die films waaraan die leerders blootgestel is, speel almal teen verskillende 
agtergronde af. Die storie van Ellen Pakkies het vyf leerders opnuut bewus gemaak van die 
problematiese uitdagings op die Kaapse Vlakte – onder meer bendegeweld en dwelmmisbruik 
(bloginskrywing 3, 9, 10, 14 en 15). Elf ander bloginskrywings (1, 2, 3, 5, 6, 7, 8, 12, 13, 16 
en 17) beskryf hul nuutgevonde sienings ten opsigte van vraagstukke waaroor hulle lankal 
wonder. Een hiervan is die rassespanning in die film Fiela se kind en die sosiopolitieke milieu 
waarbinne die film afspeel.  

6.2.1.5 Ervaringsleer 

Die blootstelling van leerders aan verskillende ervarings hou voordele in vir leer omdat daar 
dikwels ’n emosie aan die ervaring gekoppel word. Ses leerders het die blinddoek-en-proe-
ervaring tydens die gedig “Talle tonge” as ’n onvergeetlike leerervaring beskryf. Uit die 17 
leerders kon 14 die proe van die verskillende kossoorte verbind met die inhoud van die gedig. 
Bloginskrywing 2 en 3 getuig van die “lekker kos en aangename leerervaring”. Die leerders 
was verder opgewonde oor die musiek wat gespeel het soos hulle by die klas ingestap gekom 
het (bloginskrywing 6). Die kombinasie van peuselhappies geniet, visuele hulpbronne en 
opwindende musiek tydens die les het tot ’n genotvolle leerervaring bygedra. 

Tydens die prosales oor Iewers vlieg daar fairy dust (Marisa Haasbroek), het die onderwyser 
voorgelees uit die boek en bladsye, sinsnedes en later net woorde vertaal. Die leerders het ook 
die geleentheid gehad om beurte te maak om paragrawe te lees. Alhoewel dit aanvanklik baie 
uitdagend was, getuig bloginskrywing 2, 3, 8, 10, 13, 15, 16 en 17 van die waarde daarvan. 
Hierdie manier van selflees en leer het ’n groot invloed gehad op die ontwikkeling van leerders 
se leesvermoë. 

Laastens was dit vir leerders ook ’n besonderse leerervaring om aan te trek om verskillende 
kulture te verteenwoordig of voor te stel. Leerders moes tydens die kultuurweek ’n bepaalde 
kultuur verteenwoordig, ’n spyskaart ontwerp en ’n voorlegging kom maak oor verskillende 
aspekte van hierdie kultuur. Die leerders het dit veral geniet om met behulp van Afrikaans oor 
ander kulture te leer. Hulle kon foto’s saam met mekaar neem (bloginskrywing 16), sit en gesels 
(bloginskrywing 17) en verskillende persepsies leer ken (bloginskrywing 13). Twaalf leerders 
(bloginskrywing 4, 5, 6, 7, 8, 10, 11, 12, 13, 14, 16 en 17) het die ervaring van kosmaak en 
braaibroodjies braai as ’n leerervaring geskets wat ’n blywende indruk op hulle gelaat het. 

6.2.1.6 Metodes wat bou op voorkennis 

Die tweede ervaring tydens die kultuurweek was die geleentheid om na Fiela se kind te kon 
gaan kyk. Die leerervaring is vergemaklik deur leerders te ondersteun met die subtitels van die 
teks. Daarna moes die grade ook transaksionele take uitvoer. Alvorens hulle in die teater na die 
film kon gaan kyk, het hulle die kans gehad om ter wille van voorkennis na die lokprent te kyk. 

Gedurende die onderrig van “Talle tonge” (poësie) het slegs een leerder (bloginskrywing 7) 
die letterlike en figuurlike konsepte onthou toe sy haar bloginskrywing geskryf het. Alhoewel 
hierdie terminologieë al in graad 8 behandel was, was sy die enigste leerder wat vroeër jare se 
kennis in ’n nuwe konteks kon toepas. In bloginskrywing 13 maak die leerder gebruik van haar 
voorkennis oor die digter en sy kultuur om die gedig beter te verstaan. Nog twee leerders 
(bloginskrywing 3 en 6) verwys na die digter se agtergrond, asook die politiese bagasie en 
geskiedenis van Afrikaans. Een leerder (bloginskrywing 12) kon sy ervaring van laekoste-
behuising gebruik om die hoofkarakter se lewensomstandighede te verstaan. 

Laastens het twee leerders die blootstelling aan die films gebruik om hulle te help met die skryf 
van ’n filmresensie (bloginskrywing 9) en ’n dagboekinskrywing (bloginskrywing 2). Hierdie 
is die enigste twee inskrywings wat melding gemaak het van ’n aktiwiteit na afloop van die 
filmuitstappies. Die leerders kon die fliekervaring gebruik om hul transaksionele skryfwerk te 
voltooi. 

6.2.1.7 Die onderwyser as fasiliteerder; tegnologie en leerderrespons 

In bloginskrywing 2, 3, 4, 5, 8, 10, 11, 12, 13, 15, 16 en 17 word die gebruik van PowerPoint-
aanbiedinge en video’s (1, 2, 4, 11, 13, 14 en 16) tydens klastyd beklemtoon. Hierdie onderrig-
hulpbronne mobiliseer die nuuskierigheid om sin te maak van nuwe kennis en inhoud. Die 
PowerPoint-aanbieding was ’n visuele manier om leerders te ondersteun tydens die ontleding 
van die gedig “Talle tonge” en het ’n video bevat wat leerders aan ’n Masterchef-advertensie 
blootgestel het. Hierdie is twee maniere waarop die leerders aangedui het dat die onderwyser 
hulle nuuskierig gemaak het oor die lesinhoud. 

In een bloginskrywing (4) wei die leerder uit oor haar konserwatiewe familie en dat sy dit soms 
moeilik vind om met hulle te klankbord oor verskynsels en gebeure in die 21ste eeu. Sy beleef 
dat sekere gesprekke taboe is in haar gesin. Deur klasgesprekke in die Afrikaanse klas te hê, 
het dit haar gehelp om tot nuwe insigte te kom, maar ook haar eie mening te vorm. Hierdie 
gesprekke bied die geleentheid aan haar om haar eie stem buite haar familie-opset te ontdek. 
In bloginskrywing 8 en 12 skryf die leerders dat gesprekke in die klaskamer vir hulle ’n kulturele 
bewuswording was, omdat verskillende sienings oor een besprekingspunt gegee word. Vyf 
ander leerders voel dat hulle met vrymoedigheid hul Afrikaans in ander kontekste kan toepas 
as gevolg van die blootstelling en inoefening wat hulle in die klas gekry het. 

6.2.1.8 Steierwerk en ingrypingsmetodes wat kennis verdiep 

Die volgende afdeling word bespreek op grond van die volgorde waarin die bloginskrywings 
gekonstrueer is: poësie, film, prosa, taalleer en ’n troefkaartles. 

Poësie: In bloginskrywing 3, 4, 6, 8, 10, 14, 16 en 17 skryf die leerders dat dit waardevol was 
wanneer die onderwyser die gedig hardop gelees het. Tydens die tongtippietoets het vier leerders 
(bloginskrywing 1, 4, 11 en 16) die onderwyser se rol erken ten opsigte van ondersteuning deur 
middel van vertaling wanneer leerders met nuwe woorde sukkel. 

Prosa: Die mees effektiewe steierwerk in hierdie verband was die onderwyser se voorlesing in 
die klaskamer (bloginskrywing 1, 2, 3, 4, 5, 6, 8, 10, 11, 13, 14, 15, 16 en 17). In die tweede 
plek is ook melding gemaak van die onderwyser se rol tydens die vertaling van bladsye, 
paragrawe en toe sinsnedes van die verhaal (bloginskrywing 1, 2, 3, 4, 5, 6, 7, 8, 10, 13, 16 en 
17). Een leerder het gebaat by die lees van die agterblad van die boek en het beweer dat dit 
haar nuuskierig gemaak het (bloginskrywing 17). 

Taalleer: Die onderwyser se fasilitering van taalkonsepte en die inhoud van die werk word deur 
sewe leerders beskou as ’n metode wat leer ondersteun het (bloginskrywing 1, 6, 7, 8, 15, 16 
en 17). Nog drie leerders het die gemaklike klasatmosfeer genoem wat leerders met vrymoedig-
heid vrae laat vra het (bloginskrywing 1, 7 en 10). 

Troefkaartles: Twee bloginskrywings verduidelik dat die blote feit dat daar iets soos ’n kultuur-
week beplan en gehou was, as ’n leergeleentheid gesien is omdat leerders iets van ander kulture 
kon leer (bloginskrywing 7 en 13). Drie leerders noem die onderwyser se ondersteuning en rol 
tydens die braai van die braaibroodjies en noem dat dit die ideale geleentheid was om oor 
tradisionele kosse te leer (bloginskrywing 1, 9 en 17). 

6.2.2 Gesitueerde werklikheid  

6.2.2.1 Leer word verbind met leerder se wêreld 

Die volgende tegnologieë is tydens die lesse ingespan en die effek daarvan is duidelik in die 
bloginskrywings. Die eerste hiervan was die gebruik van ’n selfoon as ’n akademiese toestel 
en in bloginskrywing 4 meld die leerder dat hierdie manier van leer hom ondersteun het in die 
aanleer van taal. Die tweede metode wat aansluit by die tegnologiese sfeer van gesitueerde 
werklikheid is die gebruik van ’n YouTube-video en in die besonder die Masterchef-video. In 
bloginskrywing 2, 3, 4, 5, 8 en 10 benadruk hulle die gebruik van die PowerPoint-aanbieding 

terwyl bloginskrywing 1, 10, 11, 13, 14 en 16 weer van die positiewe effek van hierdie metode 
van leer getuig. 

6.2.2.2 Kennis bou op vorige kennis 

Gesprekke oor temas tydens vakinhoud het leerders ondersteun om nie net die werk beter te 
verstaan nie, maar ook mekaar, want so het leerders die geleentheid gehad om te luister na 
ander se sienings. Die hoofkarakter in die voorgeskrewe boek word met armoede gekonfronteer 
en het nie die geleentheid om na skool iets van haar lewe te maak nie. Tydens die bespreking 
van die gedig “Talle tonge”, het van die leerders besef watter langdurige impak die verkeerde 
keuses kan hê op jouself, ander en jou beroep (bloginskrywing 2, 5, 6, 7, 8, 10, 11, 12, 13, 14, 
15, 16 en 17). Gedurende gesprekke rondom hierdie kwessies het die leerders ook kans gehad 
om oor hul eie toekomsperspektief te reflekteer en hul emosies daaroor te deel (bloginskrywing 
1, 3, 4, 5, 6, 7, 13, 15 en 16). Twee leerders (bloginskrywing 13 en 16) kon die gedig “Ma, 
moenie worry nie” gebruik as voorkennis om die film Die storie van Ellen Pakkies beter te 
verstaan. 

Familiewaardes en agtergrond: Beide blogskrywers 1 en 4 word in ’n geneste familie-opset 
groot. Hulle kry nie baie blootstelling aan gesprekke oor dwelms, verhoudings of geweld nie 
en daarom is leer deur films en verskillende tekste van waarde. Deur die films en tekste kon 
die leerders tot nuwe insig kom wat bygedra het tot groei binne hul werklikheidsbeskouing. 
Hiermee saam kon ’n hele nuwe begrip vir ander mense en taboe onderwerpe gevorm word. 

In bloginskrywing 2 meld die leerder dat sy ouma in ’n plakkerskamp bly en daarom ken hy 
die lewensomstandighede en die atmosfeer wat daarbinne heers. Dit is om hierdie rede dat die 
leerder Elmien se omstandighede so goed verstaan. In bloginskrywing 10 en 13 beklemtoon 
hierdie leerders dat hul families geen verdraagsaamheid het vir dwelms en/of geweld nie. 
Enigiemand wat hulle skuldig maak hieraan word oorgegee aan die polisie. Blogskrywer 11 en 
12 het weer die teenoorgestelde familiewaardes: by hulle moet familie aanspreeklik gehou 
word vir hul aksies. 

Dit is belangrik om melding te maak van die leerders se houding teenoor die aanleer van 
Afrikaans. Die feit dat die taal politiese bagasie het, kan nie misgekyk word nie. Blogskrywer 
2 beskryf apartheid as ’n sensitiewe tydperk omdat gelyke geleenthede nie vir almal gebied 
was nie. Blogskrywer 4 vertel dat sy voorouers op hom sou neersien omdat hy ’n “witmanstaal” 
leer. Hy meen egter dat kennis van Afrikaans Suid-Afrikaners sou kon saamsnoer om probleme 
soos rassisme te oorbrug. In bloginskrywing 4 meld die leerder dat dit nie saak maak deur wie 
jy geleer word of wat jy leer nie, maar in haar gesin word daar verwag dat elke geleentheid tot 
onderrig benut moet word, ongeag die verlede van die taal. Blogskrywer 5 se familie beskou 
die aanleer van enige taal as baie belangrik, want dit stel jou in staat om menige situasie te kan 
hanteer. 

Persoonlike ervaring: Dit is tydens die lees van die voorgeskrewe verhaal wat die leerder van 
bloginskrywing 1 besluit het om uit die hoofkarakter (Elmien) se uitdagings te leer deur in die 
toekoms sterk te wees en aanslae of uitdagings te oorkom. Blogskrywers 7 en 8 skryf ook oor 
die goeie eienskappe van Elmien wat hulle motiveer om beter jongmense te wees. Die storie 
leer hulle om te volhard as dinge moeilik raak en nooit bloot jou eie geluk na te jaag nie. 
Blogskrywer 3 kon weer met die onregverdigheidsaspek tussen die broers en susters in Elmien 
se verhaal identifiseer. 

Tydens die film Fiela se kind, kon die skrywer van bloginskrywing 2 identifiseer met die bruin 
gemeenskap en die gesukkel om hulp te ontvang tydens die apartheidsjare. Haar grootouma het 
aan ’n baba van kleur die lewe geskenk. Sy skryf verder dat dit ’n groot geheim was, omdat dit 
destyds teen die wet was vir wit en swart om romantiese verhoudings met mekaar te hê. Deur 
hierdie film kon die leerder haar grootouma se uitdagings beter verstaan. 

Al die bogenoemde voorbeelde is van leerders wat hul geloof, persoonlike ervaringe, kultuur 
en agtergronde ingespan het om sin te maak van nuwe kontekste. Van hierdie kontekste was 
nuut en vir ander het dit bloot bygedra tot ’n beter begrip en die skep van hul eie werklikhede. 

6.2.2.3 Die rol van praktiese leer 

Die lesse wat die mees blywende effek op die leerders gehad het was toe hulle oor kossoorte 
moes leer. Daar word in die bloginskrywings melding gemaak van drie sulke lesse. Eerstens is 
verwys na die blootstelling aan die tongtippietoets tydens die “Talle tonge”-gedigbespreking. 
In bloginskrywing 2 verduidelik die leerder dat die manier waarop die les hanteer is, die gedig 
vir haar lewendig gemaak het. In bloginskrywing 3, 8, 9, 10, 13, 16 en 17 skryf die leerders dat 
hulle na aanleiding van daardie les geleer het dat daar verskillende maniere is om sin te maak 
van die inhoud van die gedig. Dit is veral in bloginskrywing 7 dat die leerder die visuele aspek 
van die gedig se aanbieding gebruik het om sin te maak van die inhoud. Die tweede les wat  
oor kos handel was die blootstelling aan braaibroodjies tydens die kultuurweek. Dit is in 
bloginskrywing 1 wat die leerder hierdie ervaring beskryf as ’n onvergeetlike leerervaring. Die 
derde les was die ontwerp van ’n spyskaart en maak van geregte wat ’n spesifieke land 
verteenwoordig het. Hierdie lesse was blootstelling aan kosse, kultuur, persepsies en gelowe 
en almal het saamgestem dat dit lesse was wat hulle as ’n klas (ten spyte van hul verskille in 
kultuur en velkleur) nader aan mekaar gebring het, omdat dit ’n unieke leerervaring was 
(bloginskrywing 1, 4, 5, 6, 11, 12, 14 en 16). 

Al 17 leerders maak melding van die uitstappie en die blootstelling aan die verskillende films. 
In bloginskrywing 4 skryf die leerder dat sy deur middel van die film, Die storie van Ellen 
Pakkies, geleer het om aan te klop vir hulp totdat jy dit ontvang. Die leerder het hierdie les in 
haar eie lewe gebruik toe een van haar ouers aan alkohol verslaaf geraak het. Dit is dieselfde 
leerder wat haar Afrikaanse geletterdheid binne en buite die klaskamer gebruik siende dat sy 
van plan is om eendag in ’n bedryf te werk waarin sy met Afrikaanse boere te doen sal kry. 

Slegs een leerder (bloginskrywing 3) maak melding van die gedig “Staan op!” deur Fanie Viljoen. 
Die leerders moes opstaan in die klas indien hulle kon identifiseer met die spreker van die 
gedig. Die leerder skryf dat hy op hierdie praktiese manier geleer het dat hy nie alleen is in sy 
tienerjare en die uitdagings wat daarmee gepaard gaan nie. 

Laastens het die leerders beurtlees ook beskou as ’n praktiese ervaring om Afrikaans te leer. 
Tydens die lees van Iewers vlieg daar fairy dust, moes leerders beurte maak om paragrawe te 
lees. Hierdie blootstelling het nie net tot hul begrip van die verhaal self bygedra nie, maar ook 
tot die korrekte uitspraak van sekere Afrikaanse woorde (bloginskrywing 2, 3, 4, 5, 6, 7, 8, 9, 
13, 14, 15, 16 en 17). 

6.2.3 Veranderde werklikheid  

6.2.3.1 Kennis skep nuwe werklikhede 

Dit is duidelik uit die bloginskrywings dat die leerders aanklank gevind het by die volgende 
temas. Hierdie temas is bespreek tydens die aanleer van taal en die bestudering van gedigte, 
films en prosa. 

Plakkerskampe:  

Die skrywer van bloginskrywing 2 kan getuig van die lewe in ’n plakkerskamp omdat hy self 
familie het wat in een woon. In bloginskrywing 10, 13 en 16 bieg die leerders dat hulle die 
binnekant van plakkerskampe nog net op televisie gesien het, maar nou na afloop van die boek 
verstaan hoe hierdie mense se werklikhede lyk. Die laasgenoemde blogskrywers was egter nie 
bewus van wit plakkerskampe tot en met die lees van die boek Iewers vlieg daar fairy dust 
(Marisa Haasbroek) nie. 

Dwelms en bendegeweld:  

Bloginskrywing 1 getuig van die leerder se onbewustheid van die dwelmprobleem wat op die 
Kaapse Vlakte ervaar word. Deur middel van die film (Die storie van Ellen Pakkies) het hierdie 
leerder dwelmgebruikers beter verstaan en kon tot die slotsom kom dat hierdie mense vanuit 
verwonding optree. As gevolg daarvan maak hulle dan vernietigende keuses. Die skrywer van 
bloginskrywing 6 beaam Ellen se moed en uithouvermoë waarmee sy haar probleme trotseer. 
Ellen se storie en karakter moedig dus hierdie leerder aan om dieselfde karaktereienskappe na 
te streef indien hy uitdagings sou beleef. Bloginskrywing 8 sluit gepas hierby aan omdat haar 
familie glo dat dit nie saak maak waar jy vandaan kom en watter uitdagings jy moes oorkom 
het nie. Die klem verskuif eerder na waarheen jy op pad is. 

Die simboliese impak van die tong:  

Volgens bloginskrywing 2 het woorde ’n blywende invloed op mense en kan dit jou soms as 
individu maak of breek. Hierdie leerder kon as gevolg van die gedig tot die besef kom dat 
woorde veel meer krag het as wat die meeste tieners besef. In bloginskrywing 3 beskou die 
leerder die aanleer van verskillende tale as ’n oorbruggingsmetode om belangrike uitdagings 
in Suid-Afrika die hoof te bied. Bloginskrywing 4 sluit hierby aan en beskou die aanleer van 
enige inhoud as voordelig. Bloginskrywing 5 bou hierop voort en beskryf nuwe inhoud as ’n 
manier om uiting te gee aan jou identiteit. Blogskrywer 7 beklemtoon die feit dat enigiemand 
die reg tot ’n opinie het, maar dat sy grootgemaak is om die geweldige invloed en nagevolge 
van verkeerde woorde te besef. Blogskrywer 12 sluit hierby aan en kon dus beter met die gedig 
identifiseer omdat die boodskap haar werklikheid en familiewaardes by die huis beklemtoon. 
Dit is in bloginskrywing 17 waar die leerder die belangrikheid van hierdie tipe morele lesse 
tydens klastyd benadruk. Volgens haar is dit belangrik om morele lesse as ’n klas te leer omdat 
dit hulle verenig, want deur middel van die tongtippietoets kon hulle saam leer en saam lag. 

Die bespreking van kontroversiële temas: 

Nog ’n geleentheid wat geskep is om die leerders se werklikhede te verander, was deur 
besprekings in die klas te fasiliteer wat dikwels in hul huishoudings as kontroversieel bestempel 

is. Bloginskrywing 2 en 3 beklemtoon die mishandeling en onregverdige behandeling van 
familielede in die leesboek. Dit is egter in bloginskrywing 4 waar die leerder skryf dat sy juis 
met behulp van en deur blootstelling aan die films en die leesboek meer kon leer oor taboe 
temas en gesprekke in haar huis. Hierdie besprekings het gelei tot nuwe kennis en sy kon ander 
mense in die samelewing beter verstaan. In bloginskrywing 7 verduidelik die leerder dat hulle 
grootgemaak is met die waarde van eerlikheid. Oneerlikheid word nie in haar familie geduld 
nie en word as lewensgevaarlik beskou omdat dit jou toekoms kan vernietig. Jy moet eerder 
eerlik wees en erken jy het ’n fout gemaak as om stil te bly. Bloginskrywing 13 sluit hierby 
aan deur kommentaar te lewer op seksuele misbruik, lewensgehalte, drome en ideale. Hierdie 
is alles temas waaroor die leerders graag in die klaskamer gesels het. 

6.2.3.2 Verwysingsraamwerk 

Kennis word herontwerp om by verskillende omstandighede aan te pas. 

Die belang van hierdie tema lê daarin dat klem geplaas word op die feit dat bestaande kennis 
aangepas kan word en in verskillende kontekste bruikbaar kan wees. Die leerders betree die 
klas met ’n bepaalde verwysingsraamwerk wat deur geloof, kultuur, agtergrond en tradisies 
gevorm is. Wanneer akademiese inhoud bespreek word, heg leerders betekenis daaraan deur 
hul eie verwysingsraamwerk as vertrekpunt te gebruik. In die bloginskrywings is daar spesifiek 
melding gemaak van geloof en kultuur en die rol wat dit speel in die aanleer van Afrikaans 
EAT. 

Geloof:  

In bloginskrywing 1, 8, 12 en 14 verwys die leerders spesifiek na Christenskap. Dié leerders 
interpreteer die inhoud van die gedig “Talle tonge” deur daarna te kyk vanuit ’n Christelike 
perspektief. Volgens hierdie leerders stem die boodskap van die gedig ooreen met hul 
geloofsoortuiginge: 

• Jy moenie dwaas wees met jou woorde nie. Die leerder haal selfs ’n vers uit die Bybel 
aan: “The tongue also is a fire, a world of evil among the parts of the body. It corrupts 
the whole body, sets the whole course of one’s life in fire, and itself set in fire by hel” 
(bloginskrywing 1). 

• Tydens die bespreking van dwelmmisbruik as tema gedurende die film Die storie van 
Ellen Pakkies, kon die skrywer van bloginskrywing 5 empatie toon met die tikverslaafdes 
in die verhaal. Sy het self twee familielede wat met verslawing stoei. 

• Volgens blogskrywer 8 moet jou woorde altyd gerig wees daarop om jou medemens te 
ondersteun en te help. Haar geloofsoortuiging is dat jou woorde ook altyd op die 
waarheid geskoei moet wees, maar dat dit op ’n taktvolle manier oorgedra moet word. 
Die leerder van bloginskrywing 12 stem hiermee saam en noem dat woorde nooit 
gebruik mag word om ander leed aan te doen nie. 

• In bloginskrywing 11 en 14 ervaar die leerders huishoudelike probleme en steun op hul 
geloof om daardeur te kom. 

• Dit is in bloginskrywing 15 wat die leerder verduidelik dat sy haar geletterdheid in 
Afrikaans as taal en haar geloof gebruik het om haar in ander assesserings te ondersteun. 
Sy verwys spesifiek na onvoorbereide lees en mondeling. Sy wou ’n spesifieke boodskap 

aan die gehoor oordra tydens haar mondeling en het veral gefokus op iemand wat haar 
geloof inspireer. 

• Blogskrywers 7 en 16 beklemtoon die feit dat mens volgens hul geloof hard moet werk, 
al is dit in ’n taal waarin jy nie vlot is nie, of wanneer die omstandighede waarin jy 
jouself bevind nie ideaal is nie. 

• Een leerder (bloginskrywing 3) het genoem dat hy nie godsdienstig is nie en daarom 
het hierdie aspek nie sy leerervaring beïnvloed nie. 

Kultuur:  

Die leerders betree die klas met ’n bepaalde verwysingsraamwerk wat dikwels deur die loop 
van tyd gevorm is. Een van die boublokke waarmee die leerders die klas betree, is hul kulturele 
opvattings. Kultuur het veral ’n belangrike rol gespeel wanneer leerders probeer sin maak het 
van nuwe inhoud en kontekste: 

• In bloginskrywing 1 skryf die leerder dat sy van Korea afkomstig is en dat sy nog nooit 
’n braaibroodjie geëet het nie. Dit was vir haar ’n nuwe ervaring tydens die kultuurweek 
en sy beskryf dit as ’n verrykende ervaring. 

• Die leerder van bloginskrywing 7 is ook van Korea af en het die verskillende kossoorte 
tydens kultuurweek geniet. In Korea was hulle nie aan enige Suid-Afrikaanse disse 
blootgestel nie en daarom het sy die les en die maak van braaibroodjies baie geniet. 

• Beide inskrywings 10 en 11 beklemtoon die belangrikheid van woorde. Daar word nie 
van geloof melding gemaak nie, maar wel dat daar in hul kultuur gelet word op die 
gebruik van woorde. 

• Alhoewel tale en kulture almal eiesoortig is, is daar tog ook algemene ooreenkomste 
tussen alle mense, aldus inskrywing 12. Hierdie leerder se opinie word gegee na 
aanleiding van die inhoud van die gedig “Talle tonge”. Die tweede bydrae van hierdie 
leerder was met verwysing na Ellen Pakkies se “moeilike kind”. Die leerder het genoem 
dat binne sy kultuur moeilike of uitdagende kinders eers na ander familie gestuur word, 
met die hoop om so ’n oplossing te vind. 

• Die skrywer van bloginskrywing 13 kon identifiseer met Elmien se donker toekoms. 
Sy voer aan dat mense van haar kultuur in die verlede net so min geleenthede soos 
Elmien gehad het. Daar word dus nou van haar verwag om hard te werk om doelwitte 
te bereik; ’n mens moet vir jouself sorg en opstaan. Die inhoud van die bloginskrywing 
sluit hierby aan omdat die leerder voel dat sy grootgeword het in ’n kultuur waarin jy 
dankbaar moet wees vir enige leerervaring. 

• Blogskrywer 16 erken die invloed van woorde en taal tussen kulture. Sy skryf dat party 
kulture meer sensitief is vir sekere woorde as ander en daarom moet daar fyn gelet word 
op die gebruik van woorde tydens kommunikasie met ander. 

6.2.3.3 Geletterdheid en verskeidenheid 

Verskeie leerders (bloginskrywing 2, 8, 10, 13 en 16) was nie noodwendig bekend met die 
konsep van wit plakkerskampe of die binnekant van enige plakkerskamp nie. Een van die 
opmerkings was hoekom daar ’n kleur gekoppel moet word aan die gebied en/of sosio-
ekonomiese omstandighede waarin arm mense bly. Die leerder se redenasie was dat daar nie 

noodwendig na die meerderheid plakkerskampe verwys word as swart plakkerskampe nie,  
so waarom word wit gekoppel aan plakkerskamp? Hierdie is ’n voorbeeld van leerders wat 
ontwikkel het om dieper te kyk en te dink as die eendimensionele stereotipiese denkwyse 
(Janks 2010). Die ideologiese manier van dink (en die magspel wat tekenend is van die breër 
samelewing) word hier ontbloot. Hierdie leerder se insig word beskou as kritiese geletterdheid, 
omdat ideologiese denkwyses bevraagteken word, wat tot herskepte kennis lei. 

Bloginskrywing 6 beklemtoon dat verskeidenheid die sleutel tot probleemoplossing is. Omdat 
daar by mekaar geleer kan word, ontdek ’n mens ander maniere van dink en doen. Dit skep die 
geleentheid om nuwe dinge te leer, want jy leer by iemand anders omdat hulle anders dink en 
doen as jy. Blogskrywer 6 wei hieroor uit en vertel dat dit juis met hom gebeur het tydens ’n 
taalles waar ’n klasmaat hom ’n rympie geleer het om die verskillende taalreëls te onthou. In 
bloginskrywing 8 verduidelik die leerder dat dit interessant is om saam met klasmaats van ’n 
ander kultuur te werk, omdat elk ’n ander invalshoek en benadering tot die werk het en dat dit 
haar in staat stel om insigte te vergelyk voordat sy besluit hoe sy te werk wil gaan. 

6.2.4 Kritiese raamwerk  

6.2.4.1 Leer word verdiep deur tekste te bevraagteken 

Daar is twee vertakkings wat binne hierdie subtema bespreek word. Algemene stereotipes  
word deur van die leerders bevraagteken en dit lei tot nuuskierigheid wat leer stimuleer. Die  
eerste hiervan is die kleurtoewysing swart teenoor wit in die benaming en beskrywing van 
plakkerskampe. In bloginskrywing 4 en 13 skryf die leerders dat hulle nie met die konsep wit 
plakkerskampe bekend was nie. Dit is op hierdie punt wat blogskrywer 8 bevraagteken waarom 
daar hoegenaamd ’n kleur vooraan die benaming geplaas word. 

Blogskrywer 5 se siening het tydens die lees van Elmien se verhaal verander. Sy het geleer dat 
nie alle witmense noodwendig altyd die beste en grootste geleenthede kry nie. Hierdie leerder 
was eers onder die indruk dat alle witmense beter geleenthede en lewensomstandighede as 
ander rasgroepe het. Nadat die leerder van die armoede en uitdagings van hierdie wit familie 
geleer het, het haar siening verander. 

6.2.4.2 Die onderwyser fasiliteer selfontdekking 

Die onderwyser het gebruik gemaak van beide afhanklike en onafhanklike leer. In die volgende 
gedeelte word die klem gelê op geleenthede waar die onderwyser selfontdekking gefasiliteer 
het. Dit word verdeel in poësie, filmstudie, taalkunde en die troefkaartles. 

Poësie:  

Daar is van die leerders verwag om hul smaaksintuig te gebruik om te probeer vasstel wat hulle 
proe. Daarna kon hulle enige hulpmiddel inspan om die Afrikaanse woord daarvoor te kry. Die 
onderwyser het hierdie proses gefasiliteer waartydens die leerders moes soek vir die korrekte 
benamings. Bloginskrywing 1, 5 en 7 verduidelik dat leer gestimuleer was deur te proe en 
daarna te raai. Blogskrywers 2, 3, 4, 5, 6, 8, 11, 13, 14, 15, 16 en 17 het die kossoorte geproe, 
vasgestel wat dit in Engels was en dan ’n woordeboek gebruik om die Afrikaanse woord op  
te soek. By die meeste van hierdie inskrywings het die leerders ook op hulpbronne soos die 
internet, Google en ook hul klasmaats staat gemaak vir woordeskatverwerwing. Blogskrywers 

4, 6, 8, 11, 12, 14, 16 en 17 se leerervaring is verder verdiep deur vreemde woorde regdeur die 
gedig te onderstreep. Met behulp van woordeboeke, klasmaats en die onderwyser kon hulle die 
betekenis van alle woorde in die gedig naslaan en leer. Bloginskrywing 2 getuig van die waarde 
van gesprekke tydens die les asook dat die ontwerp daarvan op wisselwerking van die leerders 
gebou was. Leerders kon idees uitruil wat dieper begrip en meer insig tot gevolg gehad het. 

Filmstudie:  

In bloginskrywing 4, 7, 8, 11, 12, 14 en 16 verduidelik die leerders dat die subtitels wat tydens 
die film beskikbaar was, hulle ondersteun het in die aanleer van die inhoud van die film. Nie 
alleen het dit woorde vertaal nie, maar dit het ook beteken dat hulle die storielyn kon volg.  
Die vertalings het verder die leerders ondersteun toe klasgesprek plaasgevind het oor die 
verskillende temas en onderwerpe. Leerders kon teruggaan in die film en die subtitels gebruik 
ter ondersteuning om huiswerk te voltooi. Volgens inskrywing 8 en 11 was die lokprente wat 
die onderwyser vooraf gespeel het ook van waarde. Die leerders se nuuskierigheid is daardeur 
geprikkel. Blogskrywer 6 rapporteer dat sy uit die Ellen Pakkies-verhaal geleer het om ontslae 
te raak van negatiewe dinge in haar lewe. 

Taalkunde:  

Die leerders van bloginskrywing 2, 3, 4, 5, 6, 7, 11, 12, 13, 14, 15, 16 en 17 het die inoefening 
van vaardighede deur herhaling genoem. In bloginskrywing 3, 4, 12, 13, 14, 15 en 16 skryf die 
leerders dat die interaktiewe aard van die lesse tot leer bygedra het. Die leerders kon gebruik 
maak van hul maats as kennisbron tydens die skryf van antwoorde op die witbord. Soms het 
hulle ook beter by mekaar geleer omdat denkwyses en werksetiek verskil het. Hulle kon 
voorbeeldsinne maak en stories uitruil oor die verskillende onderwerpe. 

Troefkaartles:  

Die meerderheid inskrywings verwys na die lesse waar daar van leerders verwag is om ’n 
spyskaart te ontwerp, kossoorte te maak, die resep te kom voorlees en ’n aanbieding te doen 
oor die kultuur wat hulle verteenwoordig. Volgens bloginskrywing 4 en 5 het die leerders dit 
geniet om die kosse by die huis na te vors en voor te berei. Dit was veral insiggewend om op 
dié manier oor ander kulture te leer en hulle het tot die slotsom gekom dat kos ’n manier is 
waarop kulture uiting aan hul uniekheid gee. Blogskrywer 12 het hierdie leerervaring gebruik 
as ’n geleentheid om haar eie spanmaats beter te leer ken, ander kulture te ontdek en lewens-
lange herinneringe aan die Afrikaanse klas te vorm. Blogskrywer 13 stem hiermee saam en kon 
ander kulture ontdek deur middel van Afrikaans. Beide blogskrywers 13 en 14 het hierdie 
opdrag gebruik om nuwe Afrikaanse woorde aan te leer en die uitspraak daarvan te bemeester. 
Die bemeestering van die uitspraak het hulle gehelp om dit in ander kontekste toe te pas. 

6.2.4.3 Vaardighede vir die 21ste eeu 

Die goue draad wat deur die bloginskrywings loop, is die leerders se bereidwilligheid om hul 
klasmaats te verstaan, by hulle te leer en om mekaar te respekteer, ongeag die verskille. Die 
tweede vaardigheid wat ingespan is tydens die aanleer van Afrikaans EAT is die gebruik van 
tegnologie en multimodaliteit (Van der Merwe 2019). Tegnologie en multimodaliteit is op 
verskillende wyses deel gemaak van die leerders se verskillende leerervarings (soos die lok-
prente en teaterbesoeke wat reeds gemeld is). Daar is verder op innoverende maniere gesteun 

om betekenis vas te lê en een daarvan is gesprekke en interaksie in die klaskamer. Hierdie 
gesprekke bied geleentheid om wedersydse respek en empatie te kweek omdat die kommuni-
kasie dit vereis dat daar na mekaar geluister word. Dit motiveer leerders ook om hul eie sienings 
te bevraagteken en aan te pas. Jy stel jouself ook bloot aan verskillende denkwyses en 
perspektiewe. 

  

7. Bespreking van die bevindinge  

Die twee datastelle is bespreek volgens die vier hoekstene van multigeletterdheid. Die visuele 
voorstellings en bloginskrywings is ontleed op grond van ooreenstemmende kenmerke van 
openlike onderrig, gesitueerde werklikheid, kritiese raamwerk en veranderde werklikheid. 
Telkens is voorbeelde van die hoekstene uitgelig om te wys hoe die multigeletterdheids-
benadering gebruik is om Afrikaans EAT aan te leer. Die bespreking het ook na die 
literatuurstudie verwys om die geldigheid van die bevindinge te ondersteun. Vervolgens sal die 
beantwoording van die sekondêre navorsingsvrae aandag geniet. 

7.1 Navorsingsvraag 1  

Hoe kan verskeidenheid gebruik word om leer in ’n Afrikaans EAT-klaskamer te bevorder?  

 

Figuur 2. Visuele voorstelling 17  

Uit figuur 2 is dit duidelik dat verskeidenheid tydens taalverwerwing op verskillende maniere 
geïnkorporeer is. Dit het klasgesprekke ontlok wat uitdagend, dog opwindend was, want 
leerders het beleef dat verskille waardevol kan wees. 

In figuur 2 kan menslike voorstellings van verskillende kleure gesien word, wat simbolies is 
van die “veelkleurigheid” van die Afrikaansklaskamer waar verskillende kulture en rasse saam 
leer. In elk van die Afrikaansklasse is daar ten minste vyf etniese groepe. Dit sluit Indiërs, bruin 
mense, wit mense, swart mense, Koreane en Sjinese in. Vir die meeste van hierdie leerders  
is Afrikaans ’n tweede of derde taal. Die hoofonderrigmedium is Engels, maar Mandaryns is 
ook ’n verpligte taal by die skool. Engels word dus as huistaal aangebied en Afrikaans en 
Mandaryns as eerste addisionele taal. Leerders wat van Korea of Sjina afkomstig is, leer 
Afrikaans egter eerder as ’n derde of vierde taal aan. Die figure is rondom ’n son geteken en 
binne-in die son is die woord “together”. Wat uit die tekening afgelei kan word, is dat almal ’n 
“plekkie in die son” het. 

In die regterhoek is twee hande geteken wat blad skud. Hierdie leerder heg waarde aan die 
wisselwerking in die klaskamer as een van die beste maniere om Afrikaans aan te leer. Weder-
sydse respek en empatie vir mekaar word deur hierdie hande verbeeld. 

Leerders kon met vryheid (en tog respek) hul ervarings en opinies deel sonder vooroordeel. 
Leerders het geleer om na ander te luister. Dié twee waardes is nodig om die eise wat die 21ste 
eeu stel, die hoof te bied. 

7.2 Navorsingsvraag 2  

Hoe kan leerders se vorige ondervindings gebruik word om leer te bevorder?  

Die tweede aspek waaraan daar veral aandag gegee is, was om die leerders se unieke voor-
kennis en kulturele agtergrond te gebruik om die kurrikulum te verryk. Jacobs (2005) voer aan 
dat hierdie benadering die kurrikulum stimuleer sodat verskillende vaardighede beklemtoon 
word. Taal-, ras- en kulturele verskille is deur die onderwyser bestuur sodat dit as ’n hulpbron 
in die klaskamer kon dien. Binne die EAT-klaskamer is ’n koesterende omgewing geskep sodat 
die leerders kon leer hoe om met verskeidenheid saam te leef. Die leerders is aangemoedig  
om hul onderskeie agtergronde in te span om deur wisselwerking by mekaar te leer. Carstens 
(2012) verduidelik dat hierdie kontak suksesvol is wanneer verskille gerespekteer word en 
gesien word as ’n bron van kreatiwiteit. 

Gesitueerde werklikheid fokus op hoe die leerder sy/haar eie ervarings gebruik om sin te maak 
van ’n spesifieke konteks (Boche 2014). In beide datastelle het leerders se vorige ervaringe ’n 
rol gespeel in hul individuele betekenisskepping. Byvoorbeeld, die Kaaps-dialek in Die storie 
van Ellen Pakkies het nie vreemd op die leerders se ore geval nie, omdat hulle vroeër aan  
Kaaps blootgestel is in die gedig “Ma, moenie worry nie”. Die agtergrond van die gedig het 
die omstandighede op die Kaapse Vlakte geskets. Dit is om hierdie rede dat die uitbeelding  
van die moeder se wroeging in die film so goed deur die leerders verstaan kon word. Die leer-
geleentheid van die gedig het as voorkennis gedien vir die nuwe betekenis wat aan die 
filmkonteks geheg is. 

7.3 Navorsingsvraag 3  

Hoe kan selfgerigte leer gebruik word om leer in ’n eerste addisionele taal te bevorder?  

Die derde vraag het klem gelê daarop om leerders so te fasiliteer dat selfgerigte leer plaasvind. 
Die leerder se eie stem is ontdek wanneer daar terugvoer oor vakinhoud plaasgevind het. Die 

feit dat hulle resensies oor die film(s) moes skryf, was verder ’n geleentheid om selfgerigte leer 
aan te moedig. 

Die leerders moet onder andere hul eie sterk punte en bekwaamhede identifiseer. Cazden e.a. 
(1996) beklemtoon dat daar groot waarde is in die ontdekking van die sterk punte en bekwaam-
hede veral wanneer vooruitgang en kennis die doelwit is. Dit is duidelik uit 15 van die 17 leerders 
se bloginskrywings dat Afrikaanse vakinhoud op hul eie leer en ontwerp van toepassing 
gemaak word. Leerders kon tydens die lees van Elmien se verhaal oor hul eie toekomsdrome 
nadink. Die leerders kon hul eie ouers se ondersteuning daarvan identifiseer en kon met 
dankbaarheid getuig van die liefdevolle huishoudings waarin hulle groot word. Na aanleiding 
van die gedig “Talle tonge” het twee leerders die digter (Mathews Phosa) se meertaligheid 
erken as ’n manier om in ’n diverse Suid-Afrika te kan vooruitgaan. Twee leerders het ook die 
rassespanning in Fiela se kind empaties begryp vergeleke met ander (en selfs familielede) se 
uitdagings tydens die apartheidsjare. Met nuwe Afrikaanse woorde kon die leerders bykomende 
kontekste beter verstaan, beskryf en interpreteer. Die leerders kon die woordverklarings van 
die gedigte gebruik om beter te doen in lees- en skryftake. Die agtergrond waarteen gedigte 
geskets is, kon gebruik word om hulself en ander beter te verstaan. 

Leerders het vaardighede ontdek en verskerp en is in die klas die geleentheid gegee om dit in 
te oefen. Dit het die leerders verantwoordelikheid vir hul eie leer laat neem. Selfontwikkeling 
vind plaas wanneer hulle ontdek watter metode meer waardevol as ander is en terselfdertyd 
identifiseer leerders hul eie sterk punte en/of tekortkominge (Kumon 2012). 

7.4 Navorsingsvraag 4  

Hoe kan meervoudige leerstyle bydra tot leer in ’n Afrikaans EAT-klaskamer?  

Meervoudige leerstyle word volgens Brown (2000) en Du Toit (2019) beskryf as verskillende 
maniere waarop ’n individu inligting binne ’n leerervaring ontvang en verwerk. Leerders verskil 
en ten einde inklusief te wees, is dit belangrik om verskillende leerstyle in die klas aan te bied. 
Angay-Crowder e.a. (2013) redeneer dat die kritiese raamwerk-pilaar van multigeletterdheid 
poog om die sosiale en kognitiewe sfeer te vind waardeur hulle die beste leer sodat hul 
bekwaamhede op verskillende vlakke na vore kan kom. Hierdie vlakke sluit geskiedkundige, 
sosiale, kulturele, politiese en ideologiese ruimtes in. Dit is die onderwyser se taak om deur 
middel van intertekstualiteit en kritiese vrae by die veronderstellinge en aannames uit te kom 
wat onderliggend aan die tekste is, soos byvoorbeeld die konsep van wit plakkerskampe wat 
veronderstel dat plakkerskampe gewoonlik swart is. 

Leerders is visueel ondersteun deur die subtitels om die storielyne van die films beter te 
verstaan. Tog was hulle steeds tydens die film op hulself aangewese en moes hulle teen ’n 
sekere pas sin maak van die onderskrifte om die storielyn te kon verstaan. In die klas is die 
lokprent gewys en die leerders kon die teaters met agtergrondinligting betree, maar hulle moes 
self hul lees- en begripsvermoëns op die proef stel tydens die vertonings. Tydens die ontleding 
van “Talle tonge” (Mathews Phosa), was die leerders geblinddoek en uitsluitlik op hul smaak-
sintuig aangewese. Weereens moes hulle hul eie hulpbronne inspan om te kon vertaal wat hulle 
geproe het. Met die ontleding van “Staan op!” het die leerders fisies die opdrag uitgevoer deur 
op te staan en aktief daaraan deel te neem (kinetiese leer). Tydens die lees van Iewers vlieg 
daar fairy dust (Marisa Haasbroek) is verskillende leestegnieke (soos soeklees, vluglees en 
lees vir besonderhede) gebruik om die verhaal te verstaan, maar ook te geniet. Leerders kon op 

verskillende maniere die inhoud verinnerlik en het vrye toegang gehad tot die leerstyl wat hulle 
verkies het. Die leerders moes self die braaibroodjies braai (kinetiese leer). Nie net was dit ’n 
koservaring nie, maar ook ’n fisiese ervaring vir die leerders om te leer braai. 

  

8. Gevolgtrekking  

Die doel van hierdie studie is om die hoekom, wat en hoe van multigeletterdheid te ontgin om 
die aanleer van ’n addisionele taal te vergemaklik. Multigeletterdheid help onderwysers om ’n 
leeratmosfeer te skep wat aktiewe deelname van alle rolspelers verg. Onderwysers wat Afrikaans 
EAT aanbied, word noodwendig gekonfronteer met verskillende taal- en kultuuragtergronde 
binne een klas. Multigeletterdheid kan tradisionele onderrigstrategieë verander en bied onder-
steuning om onderrigsteurnisse in die klaskamer die hoof te bied. 

Hierdie studie se bevindinge toon dat selfgerigte leer (gefokus op vorige leerderervaring)  
en begeleide fasilitering daartoe gelei het dat leerders nie net kennis gemaak het met 
verskeidenheid nie, maar dat hulle mekaar as hulpbronne gebruik het om Afrikaans aan te leer. 
Meertaligheid en diskoersverskille binne ’n taalklaskamer is doelbewus as ’n wins, eerder as 
’n verlies gebruik. Verdere boublokke vir multigeletterdheid soos ervaringsleer, tegnologiese 
ondersteuning en multimodale leer het herontwerpte kennis en praktyke tot gevolg gehad. 
Leerders het 21ste-eeuse vaardighede beoefen, geoefen en verbeter en so hul eie werklikhede 
herbou. Multigeletterdheid het, aldus die bevindinge, ’n ononderhandelbare plek in die Afrikaans 
EAT-klaskamer. 

Addendum: Leerdertekeninge en blog-inskrywings  

Leerder: 1 

Day 1:  

Poem: Talle Tonge. 

This is the poem which explains the five different sensors that our tongue has and in order for 
us to physically experience those tastes, ma’am had prepared those five tastes for us to first 
guess and get the answers right. She also showed us the Master chef video to make the 
environment suitable for the topics and more of a realistic and entertaining place for the 
pupils. Moreover, we have had discussions after the experiments and had the time of getting 
to know more about how dangerous tongue can be, not just praise, but when we don’t use it 
wisely that we’ll hurt people. 

Entry blog: 

As a christian, I was brought up with the teaching that I must use my words carefully, not as 
unwise but wise. This is because as it is written in the Bible where it says, “the tongue also is 
a fire, a world of evil among the parts of the body. It corrupts the whole body, sets the whole 
course of one’s life in fire, and itself set in fire by hell.” I strongly believe this and when I 
was learning about the poem, I was fully in an agreement with the poem. 

Day 2:  

Movie: Die storie van Ellen Pakkies 

This was the movie that we, as a class, went to the cinema to watch. It was an exciting trip. It 
was about a woman whose troubled relationship with her drugaddicted son has led her to 
commit murder. The subtitles were given as for those non- Afrikaans to be able to follow the 
story. 

Blog entry: 

Drug-addict was never an issue that would pop up in my life in Korea and my religion along 
with my belief would never compromise with drugs. Watching the movie, I realised why one 
would consider consuming drugs, it was because they were desperate to run away from their 
troubles and their unforgiving circumstances. Through this movie, it gave me the opportunity 
to understand them more than I’ve ever been able to understand them before. People flee 
from their emotions and problems and sometimes make the wrong choices because they are 
acting from their wounds. 

Day 3:  

Book: Iewers Flieg Daar Fairy Dust. 

We were given a novel called ‘Iewers Flieg Daar Fairy Dust’, which ma’am read the book to 
us aloud and sometimes she let us read it taking a turn. After reading a page or two, she 
would stop and translate words that we didn’t know and then explained to us the storyline of 
what she’s just read to enhance our understanding of the book. 

After the scene of abuse or the relationships between characters, we were given time to 
discuss those themes and share emotions felt during reading and also talked about our future 
and how grateful we should be, because of everything given to us. 

Blog entry: 

Born in a very fortunate environment where both my parents can afford me to go to school, 
able to enjoy the luxury and not having to worry about the finance, reading about a girl 
staying in an area where there’s no light or having to struggle to sustain their basic needs, just 
heartbroke me. It was a way for me to understand the seriousness of those people who are 
going through similar situations as her. For me, I was grown up in a well balanced 
background, so it was easy for me to get hurt. Through this book I decided to be more strong 
inside by building up confidence and endurance and to always work hard as she did. I cannot 
help to be sad. I realized it is a reality for many. 

Day 4:  

Language Topic: Tenses. 

Before we started learning or revising tenses, we were given the rules for the tenses. Ma’am 
would explain to us the basic rules for the tenses and then gave us an example for us to be 
able to recognize and apply the rules. She also simplified the rules in order for us to 
understand better and asked us whenever we had problems with making sentences. 

Blog entry: 

Learning and applying countless rules for the tenses, at first, was very difficult. This was 
because I never had to apply so many rules in Korean, and now that I had to apply the rules it 
panicked me. However, after a few practices, it became useful and easy. 

Day 5:  

Bonding Day: Making Braai Broodjies. 

This happened during culture week, which allowed me to physically experience Afrikaans 
culture. At first we were told to pay for the bright brookies in preparation for the culture 
week where we will be making braai broodjies. On the day of the culture week we made 
braai broodjies with the help of the teacher, then we enjoyed our braai broodjies. 

Blog entry: 

It was the first time ever that I’ve made braai broodjies in South Africa, so it remained to me 
as an unforgettable memory and it was the most exciting moment and the lesson I’ve ever 
learnt. Making braai broodjies was refreshing experience in South Africa and enjoyed 
conversing with the peers and the teacher. 

Leerder: 2 

 

Day 1: Talle Tonge 

The class learnt about a poem called Talle Tong. They were given power points, they were 
shown a video and they were allowed to use dictionaries to better understand the poem. There 
were times when the class was allowed to be interactive with each other to receive different 
views on the poem and not only was the poem based on the physicality of the tongue but also 
it touched base on a deeper meaning of where they realized ways in which the tongue can 
cause damage by hurting others emotionally. 

All I can remember was that the poem came to life and when you speak to others use tasteful 
language. The words that you write or speak to others can leave a huge impact and leave a 
lasting memory. Good words and the way you express yourself can accelerate or kill a 
career/person. 

Day 2: Movie ‒ “Fiela se Kind” 

We went on an outing where we went to the cinema with the collage and a watched a movie 
called “Fiela se kind”. This movie was very emotional in such a way that it had me tearing up 
at one point, more especially because it was based in the times where democracy was not 
achieved in our country which is a very sensitive period in our country’s past because races 
didn’t mix. 

With this movie it enhanced my family background with the fact that Benjamin was white 
boy in a “brown coloured skin” family with the fact that my great grandmother had given 
birth to a coloured child and having to keep it a secret as it wasn’t allowed as during 
apartheid blacks and whites were not allowed to interact with each other. This helped me 
better understand the hardships my great grandmother might’ve faced when raising her 
daughter who was essentially born a crime during those days. 

Day 3: Fairy Dust 

From where I caught up in the book, considering the fact that I arrived in the middle of the 
year, our teacher read out the book for us and translated the chapters to us so that we better 
understand the context of the book. We also had some peer reading done and discussions in 
the class which allowed us the opportunity to get different perspectives on the book. One of 
the topics we discussed was based on the theme of abuse between the main character and this 
old man and it allowed for the reader to see how one deals with abuse and how it affects 
everyone differently. 

With my heritage and my background the setting of the squatter camp wasn’t that much of a 
different atmosphere as where my grandmother lives in eastern cape the living situation is 
quite similar. I wasn’t aware that there are white camps but I do know the conditions they life 
in. With the theme of “dreams” it relates to the dreams that my grandmother had to move to 
the city and get a job that will help her take care of her family, which she did with no 
hesitation and without restricting herself to her circumstances. I was not aware of white 
squatter camps. I know the of the living conditions and the atmosphere in townships. 

Day 4: Language 

This has to be one of my favourite lessons thus far. We made mind maps for each Tense , 
verled tyd, toekomende tyd, teenwoordige tyd. We also read through the goed beter afrikaans 
book to go through the rules listed, we also had example sentences to practice the skills we 
had learned in the lesson to identify and change the sentence structure to suit the tense ask 
for. The practice sentences had little stories behind them to keep us interested in the lesson 
and ad an element of fun to the lesson. We got homework to better practice our skills by 
ourselves to see how far our understanding if the work was. We would then go over the work 
we had and checked our work on the white board and compared our progress in the class. 

Day5: Diversity 

With a lot of cultures between us, being in a Chinese school, it allows us to have different 
views on the lessons given and it allowed me to realize that as much as we are all different 
we are all the same at the end of the day and we go through the same things, we just go 
through what we go through differently which helps us come together and share our 
experiences and ultimately educate each other. 

Leerder: 3 

 

 

Dag 1: Gedig (Talle Tonge) 

The day started with Juffrou reading the poem out loud. She also asked us to lightly underline 
the words we don’t understand. We then divided in groups, one person was a chef while the 
others were guinea pigs. She asked if everyone is allergic to anything. There were 
PowerPoints, sounds and we used a dictionary to find out the English translation for the 
foods. Talle Tonge was a combination of the different parts of your tongue for taste, but it 
also was saying that people can use their tongue in different ways, such as motivation and 
bringing down people. The methods used in class that she used was making us translate 
words that we do not know by using dictionaries and friends. She also gave us visual 
representation of the poem in a form of a PowerPoint. There was a gustatory source which 
consisted on a chef who served us food and a guinea pigs who actually tasted the food. This 
was extremely effective. It showed us multiple ways to interpret the poem in an everlasting 
manner. My culture allowed me to identify with the poem by using different foods that 
correspond to my culture for interpretation, which opened my mind. I realized some words in 
my language are borrowed from Afrikaans so I could understand some words. I’m not a 
religious person so that had no effect on my learning. My ancestors would look down upon 
me as I’m learning a ‘white man’s language’ so it is very painful but I realized it’s more than 
that. If I learn Afrikaans while somebody who doesn’t speak an African language learns that, 
we can unite as South Africans and bridge issues such as racism. 

Dag 2: Fliek (Ellen: Die Storie Van) 

The movie was about the issues surrounding the Cape Flats. The protagonist, a coloured 
woman is struggling with her son with lots of potential, due to him taking drugs. We see the 
degradation of the son and the amount of trauma the woman has to deal with throughout her 
life, young and old. We see her breaking point. I’m born in Cape Town, so seeing such things 

that ruin such a beautiful place and my hometown hurts. I understand how desperate her 
situation was that she ended up basically blacking out and killing her own son. This relates to 
my culture in the fact as in my culture, you take care of family no matter what just like Ellen 
Pakkies before she killed him. I believe that taking drugs is wrong especially if it affects 
other people’s live. 

Dag 3: Boek (Fairy dust) 

She read to us out loud and translated the pages and difficult words. She then proceeded to 
translate the questions. We sometimes did peer reading and she gave us the opportunity to 
spend time with the book to find the questions. This helped me understand the book more. 

We had various discussions in class. The first one was about harassment and abuse such as 
between Elmien and her cousins and Elmien and Oom Bok. The quality of life of the 
characters as they live in squatter camp was discussed. Dreams of the characters and how 
they relate to our lives. The last thing is unfairness. As I’m in a family with the only male, 
unfairness is part of my daily life as I don’t get the same attention as my sisters. Harassment 
is rampant in townships but is dealt with via community discipline which I witnessed as a 
child when they beat these two men who were accused of stealing. If harassment occurs the 
usually castrate the man. I have dreams in my life that I would love to achieve but like 
Elmien, I have my own struggles to getting there such as finances. I learned to appreciate my 
quality of life as the people in the book live in squatter camps. Fortunately, none of my 
family lives in a squatter camp. 

Day 4: Language Day (Tenses) 

We started by making a mind map. We then referred back to the book. The third thing was 
that she gave us funny example sentences and she tried telling us a story so it stuck in our 
minds more. She gave us examples and homework so we can practice the tenses and improve. 
Then she wrote the things on the board. The lessons were interactive and she gave us the 
answers after we completed our homework so that we can see where we went wrong. We also 
wrote answers on the board and talked about them. 

Afrikaans is very difficult for me. I started it in grade 6 so I didn’t learn some basic words. It 
is nothing like previous languages I’ve learned. It is complicated. The vocabulary is the only 
thing basic about Afrikaans because some words are the same or similar to English so I just 
have to say some of the words in an Afrikaans accent. I have been struggling with the 
language but have been improving. I hope I end grade 12 Afrikaans with at least a 75%. I 
realized some Zulu words are borrowed for Afrikaans as we didn’t have the words. 

Day 5: Wild Card 

There was a day when we did poetry and we did a poem called Staan Op! The poem made us 
stand up when something said in the poem relates to us. The poem talked about different 
painful circumstances that people go through and if they apply to us then we have to stand 
up. Juffrou purposefully made us stand up so we can see that we are all going through some 
things in our lives. It was effective as we visually saw this and it was interactive. I felt 
closure as I saw other people’s pain and saw I was not alone. It also taught me about the 

poem. I’m just used to not speaking about things that bother me because my culture doesn’t 
allow for it. 

Leerder: 4 

 

Day 1, Gedig: Talle Tonge  

First she read us the poem and we underlined which words we didn’t understand  

There was a powerpoint  

Videos on masterchef  

Asked us about  

We used dictionaries  

Popcorn, peanut, Astros,  

Our teacher gave us a few snacks to taste so that we could determine which part of the 
tongue we use.  

Physical tongue and different parts, you can also hurt and heal others. You dont just use your 
tongue to eat. You can use sweet words to heal or salty (mean) words to hurt someone.  

Our lesson was about the poem called Talle Tonge. Our teacher used creative methods for us 
to be able to understand the poem. First she read us the poem and we underlined which words 
we didn’t understand. We could then use our dictionaries, friends and our phones to find out 
the meaning of the words we underlined. She also had a PowerPoint presentation that clearly 
explaining each part of the poem. The PowerPoint presentation also had a video of the 

judging of a dish on Master Chef. Juffrou then asked us if we had any allergies. Our teacher 
gave us a few snacks to taste so that we could determine which part of the tongue we use 
because it was in line of what the poem was about. I do feel that this was not necessary for us 
to learn the poem however it was fun and I remember that week being stressful so it was 
quite a relief to do something out of the syllabus. We also were in groups and even in my 
group we still couldn’t figure out all the words so I asked Juffrou ad she helped us translate 
and she did. In my culture and household it is important to learn, no matter how you are 
taught even if it is unconvential methods. You can learn from anybody’s words or 
actions/words no matter what they do so this influence has helped me learn Afrikaans. 

Methods/Resources  

Culture influence  

Religion  

Heritage/Backgrounds  

Day 2: Ellen Pakkies  

Racial  

Drugs  

Subtitles  

Poem: Moenie worry nie  

Explaining to the twins  

Juffrou planned to take us on an excursion so we went the movies. We watched an Afrikaans 
film called The Story of Ellen Pakkie. The movie dealt with a lot of issues I could not relate 
to such as drug use, rape, violence and racism. I thought I would struggle understanding the 
movie because I would not understand the themes of the movie but the movie had English 
subtitles so I could easily understand what was going on in the film. I was sitting next to xxx 
and xx - they are my Korean friends and it was their first year learning Afrikaans. Because 
xxx and xxx are conservative and new to South African culture I payed special attention to 
the movie so that I could explain parts they didn’t understand. So here and there I would 
explain bits this helped me also understand the film a bit better because I learn the most when 
I am teaching someone or explaining to someone. 

My family is extremely conservative, we rarely get into conversations of any controversial 
topics. This always bothers me because I can never understand a lot of their views on things 
such as: homosexuality, rape, drugs, sex, relationships, mental health and bullying. These are 
all things I’m not comfortable talking about with my parents and they are also things that my 
parents are not comfortable talking about. So when I watched the movie I learnt a lot of what 
people go through especially people that are coloured. I was fascinated but not in good way at 
the fact that Ellen Pakkie experienced so much sexual assault and how she did not even know 
what that was most of her life. I also learnt about how drugs affect lives. It is horrifying to see 

the negative effects of drugs and at some point in my life I thought taking drugs wasn’t 
serious now I have thought twice about it. Another thing I also learnt is seeking help is 
important I struggle with a lot of undiagnosed mental illnesses but from that movie I learnt 
that I can always admit myself to psych ward if I ever feel really messed up. Every race and 
community will have problems but I learnt you should never judge anyone no matter what 
their circumstances. 

Day 3: Fairy Dust 

Method: Read out loud, translated stuff, translated the questions peer reading, go home and 
read and do homework 

Discussions: Abuse, Oom Bok Elmien, The cousins, quality of life (white squatter camp) , 
dreams, unfairness (in family) 

Our one set book we did this year was Iewiers Vlieg Daar Fairy Dust. Our teacher helped us 
understand this book better by reading the book out loud to us, she also translated each page 
for us. She also translated each question we had as homework so we could do the activities 
and we also had time to do the homework in class and ask Juffrou if we had any questions. 
We were allowed to keep the book for that term that helped us do our homework when were 
at home. We also had peer readings here and there. All these methods really helped me 
understand the book and also helped me to speak Afrikaans because I came used to the accent 
Juffrou spoke which helped in various things such as unprepared reading, speeches and 
prepared reading. We also had various discussions about things in the book such as: Abuse 
and Bullying, Quality of life, dreams and unfairness. For me what stood out was the Abuse 
and Bullying, Quality of life and unfairness. In the book there was a character called Oom 
Bok who was harassing the main character of the book, Elmien. I personally could not be 
open about my views on abuse in the discussions because it is not the popular opinion. I get 
extremely frustrated that someone goes through abuse without fighting back. Elmien had to 
deal with abuse and harassment in order to get to her job at the video shop but I got extremely 
frustrated that she could no find other means of transport. I don’t fully understand her 
situation as to what she can and cannot afford but transport should not be an excuse to face 
harassment. I believe she could have found a job closer to where she lived and walk with 
someone she could trust; she could have gotten a bicycle. In the book she pays Oom Bok to 
get a ride to the video shop therefore I believe she could have used public transport. Also if 
she knew she would be harassed she could have made efforts to defend herself. Quality of life 
in the book also stood out for me. My parents did not come from rich backgrounds especially 
my dad. My dad was an orphan at the age of 17. He was literally living in poverty exactly the 
same to Elmien’s condition he was staying with his grandmother and grandfather who very 
poor. He also had to work hard to get to study and he also received a scholarship to study 
because he had an A average. Because of this lifestyle my dad raises me and my siblings to 
be resourceful and to not be very materialistic. Much like Elmien I do not buy brands, I don’t 
ask for luxury goods. Most of my clothes are second hand even though we can afford to buy 
new clothes. 

My culture always emphasizes in giving to others and serving others. It doesn’t matter how 
much you have, my culture and religion emphasizes in giving to others and live in peace with 
others. So this book really helped me understand the conditions people live in and how being 
materialistic will not help get anyone far in life. No matter what language, culture or race you 

come from you can never get far in life if you don’t work hard. This ideology helps me learn 
Afrikaans I don’t really like Afrikaans I don’t really like the language a lot because it’s 
strange how some words come from English and some words have different functions and 
uses. I find the language very inconsistent that’s why I don’t like it but I still have to work 
hard and do my best because my I’ve been raised in such a way. I need to be able to provide 
and give to others so I have to work hard and sacrifice. 

Buy brands  

Luxury  

Give away  

Accept donations  

Work hard  

Day 4: Lanuage tenses  

Methods: Mind map, read the rules I goed beter. Examples they were funny.  

More examples…Homework 

Used the white board.  

Classwork and people came up to the board to write answers  

The activities came with answers  

Background: speak about English, how the language is difficult, what I can do with this 
language, Chinese bridge,  

In one of our language lessons we learned the rules of how tenses work in Afrikaans. The 
methods our teacher used included: Us making mind map on the white board which I still use 
today, reading the rules in the Goed Beter workbook and Juffrou also gave us examples that 
were memorable and made us come to the board if we knew the answer so it was an 
interactive lesson. The homework also helped me remember and practice the rules and learn 
from my mistakes when we marked the activities with the answers. 

I don’t speak any other language at home besides English which is embarrassing but there’s 
nothing I can do because I have to travel far every week to learn Hindi. But nevertheless 
Afrikaans compared to English is quite different. There are rules in English but I find them 
more consistent in English than in Afrikaans. In Afrikaans there are a lot of exceptions to 
rules regarding tenses, plural, diminutives etc. However I do believe English can be more 
useful than Afrikaans but this language has been useful to me. When I went to China for the 
Chinese Bridge I was able to communicate with the people with the people who came from 
Holland. And it was quite interesting to see the differences in the languages. If I wanted to 
gossip with the other people who came with me from South Africa I could only speak in 
Afrikaans because most people could speak English and Chinse. This way I could still 

practice my Afrikaans in China. I want a find a job in South Africa so Afrikaans will 
obviously be useful here to communicate with investors and colleagues. 

Day 5 

One of the lessons most memorable to me was the lesson where I had to read a recipe and 
present it as a speech. I also had to prepare the dish. The methods that we used in class to 
prepare was the use of dictionaries and Juffrou was able to edit our speeches for us. I 
remember spending a lot of time looking for a recipe to prepare. 

In my culture I have always been taught to put in my best effort and this really helped my 
learn Afrikaans even though I don’t like the language. 

Leerder: 5 

 

Day 1: Talle Tonge (poem) 

This day began with us reading the poem, then underlining what wasn’t understood and using 
different resources (such as dictionaries, google translate and) to better the understanding of 
the poem. – in my case, there wasn’t much to be underlined or looked up because of my good 
understanding of the language. I enjoy and understand the language because of my parents 
and the high regard they hold language in. Culturally speaking, Tsonga people (my family) 
were previously not accepted by fellow black groups and thus we adapted to other languages 
and pride ourselves in being linguistically gifted and able. 

After looking at the poem we were given the opportunity to taste small snacks (chips, 
popcorn, crackers, peanuts, astro sweets) which were avoidant of any allergens and religious 
no-no’s ‒ without the aid of other senses but just our tongue which personally, was enjoyable 
because the flavours were not unique to me because of the food I eat at home and at 
traditional events. 

There was a final PowerPoint combination that brought forward the tongue, its actual 
composition and the emotional problems it can cause. Overall, it was an enriching experience 
that both grew me in the linguistic aspect of Afrikaans as well as the opportunity to introspect 
what was in concord with my belief systems and what juxtaposed it. This is also enriched by 
my parents. 

Day 2: Ellen (film) 

Watching this movie was enjoyable and spoke to me as I too have a siblings that abuses 
drugs. It made me aware that struggle doesn’t choose race but also that certain problems are 
more prevalent in societies where there are mainly people of colour and black people. It was 
not only understandable because of the emotional aspect but also because of the handy 
subtitles. Ellen’s hand in her son’s death is something that commonly doesn’t happen and 
community. Culturally speaking, members of society leave the addict to just be. Some even 
kick them out of their own homes. As a Christian I believe in allowing people to redeem their 
souls through Christ ‒ this can apply to both the addict and the people they affect. Ellen’s 
killing of her son was not necessarily the right thing to do, however it did bring her and the 
community peace and the ability to get closer to the Lord. 

Day 3: Iewers vlieg daar fairy dust (boek) 

When we were first introduced to this book, juffrou Conradie read the book aloud and then 
translated the book (where it was difficult to understand) as well as the questions. She then 
gave us the opportunity to look at both the book and questions for our own better 
understanding of the concept as a whole. 

Discussions that were centered around themes in the book were also had. Abuse was looked 
at ‒ we regarded Oom Bok’s advances on Elmien as a rom of abuse of harassment. 
Additionally, the cousins buse of Elmien’s resources was analyzed. I have not experienced 
abuse but my grandmother has and my mom and her siblings were there to witness it. I have 
been raised to avoid letting conflict be a conduit of violence. I most black societies, however, 
people believe it is no right to meddle and enter an altercation that involves violence. This is 
generally because of the option of not wanting to get beat as well or risking the victim’s life. 

The book also opened us to the idea of a poor white community. I am not unfamiliar with this 
as my sister’s ex-boyfriend was an Afrikaans man (Jaco) who didn’t have the best upbringing 
and so I have grown up understanding such concepts. It also helped me better my 
communication skills with other who were/are not the same as me. 

My parents have always allowed me to prosper in whatever I set my mind to and thus my 
decision to become a lawyer was supported. Both financially and the logic behind it. 
Unfortunately, this isn’t the case for Elmien. I think the narrative exposed me to the 

knowledge that not everyone that’s white has the best opportunities and more so that in 
instances when I’m unsure of what to do, I should look to god or guidance. 

He final topic discussed was unfairness, which is clearly seen throughout the majority of the 
book and this is a narrative that is evident in my life. Sometimes its mw seeing the unfairness 
other people experience, but also wat I go through myself. My culture dictates to the order I 
do things – which I generally last because of my age and gender. Religiously speaking, I 
realize I’m an equal to counterparts and that all that is needed of me is the respecting of my 
elders and those around me. 

Day 4: Language tenses 

This lesson began with us creating mind maps to better understand the concept being 
handled. We then look at the rules in the book and took into consideration as a guide to more 
comprehension. Sentences were looked which were both to keep the attention of the students 
by making them funny and also getting it into our minds easier. Homework was issued to 
increase knowledge, as well as the opportunity to use the board and the answers on the board 
as resources. This exercise also gives light to student and per involvement. This allowed me 
to learn more about others cultures and languages via linguistic differences. 

Day 5: getting to cook for the class 

This activity included preparing meals (at home) and presenting them to our classmates and 
then explaining the land the meal hails from. This gave me the opportunity to learn about 
cultures that I not exposed to everybody’s and became the onset for a class discussion about 
our differences. I learnt more about religion (XXX’s Hinduism and my fellow Christian’s 
differences in belief) my own belief system urged me to accept them as they were whilst also 
learning. 

Leerder: 6 

 

 

Day 1: Gedig ‒ Talle Tonge 

The day started with the teacher reading the poem to us, she then told us to underline the 
words that we don’t understand. She gave us different types of foods to taste and certain 
students were chefs and the rest of the students had to taste them. We used dictionaries to 
find words like popcorn, sweets, crackers and pickles to help us understand what we using 
our tongues for. Overall, the lesson taught us that we can use our tongue for tasting various 
foods and it can be used for harsh words which gave us a brief understanding of what not to 
say and what to say to people. It was insightful because the teacher gave us freedom to read 
the poem in a different light and ask our fellow classmates about what we should do and let 

us have a fun experience by tasting different foods. After having this lessons we also had a 
lesson on braadibroodjies. 

With that lesson it helped me understand the different cultures that we were around me and 
know various cultures. We even made braaibroodjies to experience the Afrikaans culture and 
enjoy ourselves while having a lesson on it. It made me realize that studying different 
cultures is fascinating and amazing to grasp. Each person in the class made this poem their 
own in a unique manner. We all interpreted it differently based on how we grew up. It is a 
Nice experience to learn from each other and realize how important the tongue really is. 

Day 2: Dwelms 

Fliek: Ellen Pakkies 

When watching Ellen Pakkies at the theatre, it was a heartfelt experience because it made 
realize that people are struggling in life and they resort only to drugs and other harmful 
substances and makes the audience think that no one is perfect. Everyone has problems, not 
everyone is living a lavish lifestyle and must deal with the hardship they have and persevere 
from it. This gave me inspiration to push through adversity and make my own mark to make 
myself happy, because in the film the mother was fed up with the son’s antics of misbehaving 
and being on drugs. 

The mother decided to take it upon herself (because the father didn’t do anything) and end 
the son’s life because of the harm he had done to the family. Which really encouraged me to 
get rid of anything that was negative in my life and start fresh. Which was a positive aspect in 
my perspective. 

Day 3: Fairydust 

Firstly, Juffrou Conradie read aloud and translated the pages also the difficult words that I 
didn’t understand. She also translated the questions for certain sections and she encouraged 
us to read as well and gain knowledge from what we were reading. When we had homework 
we had to check the answers in the book in order to answer. We had various discussions such 
as: abuse, harassment and violence. It gave me a perception that cruelty is fused with 
imbalance because life doesn’t always have a balance something must be off in order to make 
sense in other people’s lives. Like how Oom Bok was stalking Elmien to get an advantage on 
her and find ways to get with her. The imbalance is what showed me that we all can’t be 
balanced. 

In my background if someone had to do this it would be considered a crime and will be 
banished from the family because it is an embarrassment to do such. 

Since Elmien wanted to be a doctor she tried several times to get to that dream and for my 
dream I want to be a professional footballer, travel the world and find out new things but with 
this dream it requires hard work and dedication and a certain type of drive to achieve that 
goal. 

Day 4: Taal 

We made mind maps to plan out our next sections and make sense of what we are learning. 
We made certain rules to identify the different tenses, past, present and future. Juffrou 
Conradie even provided intriguing stories which had weird examples but it helped me 
understand the work even more. We obviously had homework to complete which improved 
my Afrikaans and I was able to gain knowledge from that. She even gave us opportunities to 
write on the whiteboard to make us memorize the work that we did and she provided us 
worksheets to exercise our brains. This gave us the platform to ask our fellow classmates 
what the language was about and get different perspectives on how to solve the matter, some 
of my classmates even gave me scenarios and small jingles to figure out problems. Which 
shows the diversity and cultural backgrounds of others and how it can help others to solve 
situations in an innovative way. 

Day 5: Diversity 

In Afrikaans, I learnt that diversity is the biggest contributor to solving problems and learning 
new things from different cultures. It gives people a different mindset to what they are 
originally used to and find innovative ways. It also taught me that sticking to the norm is not 
always the solution but thinking out-of-the-box to find the most extraordinary things. Despite 
the diversity that helped me with my work there was also downfalls because in my culture we 
don’t take Afrikaans seriously since it has a horrible history for my parents. I don’t 
personally like Afrikaans but with the diversity that was around me it really helped to 
improve slightly in that subject. 

Leerder: 7 

Day 1 Poem: Talle Tonge 

We learnt about the two different uses of our tongues: Our physical and sensory use as well 
as the use that tongues have in our communication. 

Our physical, sensory part of our tongues consists out of five basic tastes, i.e. sweet, sour, 
salty, bitter and savoury. Here, we did some activities where we were divided into several 
groups and were given different kinds of food to taste. We were not allowed to see, but were 
only allowed to touch and taste the food. It was a kind of interesting way to taste food, 
because the visual part of the food does the major job of making people to decide whether 
they would like to taste the food or not. I was a bit scared to try some; it was definitely an 
exciting way to experiment and to see how our tongues work. 

We analysed the metaphorical or figurative meanings of the sensual part of our tongues. 
Tasting sweetness can represent us having to speak nice words to people, but on the other 
hand, it can also represent us having to speak nice words to deceive others or to get 
something that we intended from them. Likewise, for all the other senses, we have learnt that 
each sense has both the pros and cons to it. Therefore as a conclusion, we came out that we 
always have to be careful of what we speak and how we speak, because words that come out 
our tongues always have consequences to it. 

The activities helped me to have a better idea when learning this poem. As I am a visual 
learner, I learn faster when there are visual guidance to it or when there is a physical 
activities involved in the learning. Physical learning also helped me with my long-term 
memory of that poem. To be honest, as I look back to this time when we were having this 
physical lesson, this is the only poem that I actually remember. 

Moreover, what helped with my further understanding of the poem was the use of 
dictionaries, google translate as well as the English-translated notes that my teacher printed 
out for me. By the use of all these resources I was able to learn quickly. 

As a reference to my own experience, I was taught that I always have to be respectful of the 
elders as well as everyone who was older than me regardless of how I felt about that person 
or the matter. However, as I grew up more I realised and was taught to express my feelings 
more and that I have the right to give my opinions on the certain matter. Of course, the fact 
that I have to be respectful when talking to a person remained the same. 

Day 2  

Movie: Ballade vir ’n Enkeling 

Here we watched this heartfelt movie in Afrikaans. We were given English subtitles at the 
bottom of the screen to enhance our understanding of the context of the movie. The 
explanations as well as the questions that were given as a whole book also helped me with 
my deeper understanding of the movie. Moreover, explanations in between the movies from 
the teacher also helped me a lot. 

In my whole life, I was taught that lying to someone was extremely dangerous and therefore 
we must never lie to someone else. But we can never lie as long as we are human and we 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1d6 
 

 437 

have feelings. And therefore we also need bravery and courageous heart to also ask for 
forgiveness and acknowledge that fact we have lied. This, I always kept it in my heart that no 
matter what my heart says about my insecurity of having to reveal my ugly side, that I always 
have to strive to be honest. 

Day 3 Novel: Iewers Flieg Daar Fairydust 

We read a novel in Afrikaans and it was the second book I ever read in Afrikaans. Knowing 
that some of us like me would struggle to understand, my teacher translated some passages as 
a way to explain to us the whole context of the book. This helped me a lot, by the way. Also, 
we were required to buy the question booklet for the book, which gave a better idea of what 
the story was about when I had to answer the questions. Using dictionaries and google 
translate really removed the stress of me having to translate everything into English. I was 
actually really grateful that I can access such devices and resources to learn. 

When I was reading the book, I realised and was reminded again of how fortunate I was to 
have both parents as well guardians who do the job of my parents. I was and still am 
extremely grateful of their endless efforts. In addition to that, I was also impacted of how 
strongly the main character held herself and striving extremely hard to achieve her goals even 
in a disastrous situations. I have never had a chance to show of how strong I can be just like I 
she handled herself in the book, but I guess I have to be the one who has to keep myself 
strong and firm in all aspects (religion, my belief and etc.) even if I might not be in a 
disastrous situations. 

Day 4 Language Lesson 

During the language lesson, I and my colleague had to look for words that we did not 
understand in the movie study-guide. Then my teacher would firstly translate the whole 
paragraph and gave us all a chance to ask for the definitions of words that we did not know. 
We also used dictionaries where possible. 

I usually learn faster when I am engaging with people. So having to have colleagues and 
teacher around me to help with my understanding was a great help to me. I was not really 
used to have extra lessons when I was in Korea, so I was a bit reluctant to come to the extra 
lessons at first, but in the later stage I realised that the lessons actually helped and I never 
regret taking time to attend the lesson. I am also thankful for all the teachers who sacrificed 
their own time to help us all. 

Day 5 Wildcard 

My favourite lesson of the year was when we were having lessons on the culture day. I 
cannot exactly remember the exact date of when we had the lesson, but I remember that all of 
us had amazing experiences of having to have various different cultures and well as the food 
at the same time. I really enjoyed the whole week of the culture week. I was able to learn 
more about the other cultures, and most importantly, I have got a chance to taste the most 
wonderful food that my friends cooked for the whole class. 

When I was in Korea, I did not get a chance to experience physically about other countries’ 
cultures and their exotic food. But now that I had a chance, I am really grateful about 

everything, especially the teacher who made this whole thing available for all of us to enjoy. 
Thank you so much ma’am for all the hard work! 

Leerder: 8 

 

Day 1: Talle Tonge 

The day started with teacher reading the poem out loud and she asked us to underline the 
words we don’t understand we divided into groups and we had one person as the chef and the 
rest were tasting she asked who has allergies there was a PowerPoint, we used the dictionary 
or google translate the English for the different foods we tasted. Was a combo of physical 
tongue parts of tongue but also how you can your tongue to motivate others and hurt others. 

Method and resources to help us 

How did culture, religion, language, heritage 

Blog entry: 

Doing this poem was very interesting and I found it very enjoyable. Tasting the food and 
guessing what the food was was a lot of fun. When doing this poem, the resources we used 
were the dictionary and our friends. We helped each other to translate the words the words 
we didn’t understand. Our teacher also gave us a PowerPoint about the poem to help us. The 
poem had a double meaning, the one meaning was the different parts of the tongue and the 
other meaning was that you can hurt or motivate people with what you say. Comparing this to 
the way I was brought up, my family is very honest and says things the way that they are. 

This makes me think about the meaning of the poem. You should use your words to help 
others. It’s good to tell the truth which goes in line with my religion, Christianity. In the 
Christian religion we are told to tell the truth and that’s how I was brought up. The Bible tells 
us to be love our neighbours and what I got out of of the way I was brought up and 
Christianity is that you should tell the truth but you can tell the truth but you shouldn’t say it 
in a way that will hurt someone’s feelings. 

Day 2: Film 

Fiela se kind 

To go to the movies was a learning experience. We went there, there were subtitles, we 
watched the trailer, we had to do an assignment as if we were the characters. This movie is 
about a coloured woman that found a white baby boy outside her stoop. She raised him as her 
own and he ended up being her favourite child. Eventually the two men from the court in 
Cape Town to do their usual checks on the family and the land they are living on. The two 
men eventually realised that Fiela has a child that is white and eventually took him away 
from her and he was given to a family that he didn’t belong to. I found this movie was very 
sad for me and made me cry when the boy (Benjamin) was taken from his family. In terms of 
my heritage Black people do send their family away to work for another family. I Don’t see 
this as something good to be separated from their family. Fiela gave Benjamin the most 
attention out of all of her children. This isn’t fair and from the way I was brought up all 
children are treated fairly example when being given something like food or being bought 
something it to be equal. 

Day 3: Book 

When we read the book Fairy Dust ma’am read the book out loud for the class. She translated 
words we didn’t know and the translated each page for us. She translated the questions for the 
class. We also did peer reading, we went home and had to answer the questions. We 
discussed abuse. Abuse is something that happens in the book between Oombok and Elmien. 
Oombok harassed Elmien and would sometimes touch her inappropriately. An older man 
approaching a younger woman has happened to me. At times walkng in the mall or the shops 
with or without my parents I get approached by older men sometimes this is something I just 
ignore and carryon walking. This happens to a lot of girls it just hasn’t gotten to the extent 
where I get inappropriately touched. Elmien is also abused by her cousins, her cousins take 
advantage of the situation that they’re in and basically abuse Elmien by unintentionally guilt 
tripping her and she ends up doing things for the sake of her grandma. She is being bullied 
into doing things. Elmien and her family have a bad quality of life. They live in a squatter 
camp. I personally didn’t know that they were squatter camps specifically for white people 
and I was very surprised to hear this. The one thing I just don’t understand is why they 
separate squatter camps by the races of the people living in the squatter camp. I found this as 
something very interesting to learn about. Elmien had dreams of being a Doctor even if she 
came from a squatter camp. This really inspired me because it showed me that it doesn’t 
matter where you come from but it’s about where you’re going. This just shows us readers 
that we can do what me want if we put the the work into it. The way Elmien is treated in 
unfair because she has to do so much for her family even though her cousins don’t treat her 
the correct way. I see this as unfair because when growing up I’ve been taught that everyone 

must work for what they want and shouldn’t sit aaround expecting people to do things for 
them. 

Day 4: Taal 

When we did language or teacher taught us by making a mind map for us. This helped with 
knowing the rules of example Tye. We also went through the rules in the Goed Beter 
Afrikaans book that we used. The rules helped in explaining the rules of language such as 
Negative form. This helped me understand Negative form because and know what to do and 
when to do it. Our teacher gave us examples to help us understand what she was teaching. 
These examples were funny and came with personal stories that she told us. This made what 
she was teaching easier to understand and made learning very enjoyable and fun. The 
classwork, homework and doing the work on the board made the work more understandable 
and made things easier. The answers being put on the projector helped me see the mistakes I 
made and helped me especially when studying because I could redo the sentences and make 
sure that I don’t make the same mistake. I enjoyed this because I really realised how Mrs 
Conradie was with us for 5 years and was able to teach in a way that was appropriate or 
accommodated all cultures and all backgrounds. Beeing in a diverse class made things fun 
and easier because we were able to help each other when we struggled. I’ve learnt so much 
about the different culctures from being in the Afrikaans class and love how all the cultures 
in our class were able to come together through Afrikaans. Thank you Mrs Conradie 

Day 5: Wild card 

There was a day when we were given a country and it was I groups. My group was given the 
country Greece. We had to make a menu, dress like that countries culture and do a “play” in 
Afrikaans. This was very interesting because we were able to find out more about the country 
we were doing. I remember being in a group with xxx and it was interesting to find what she 
being Hindu thought about the Greece culture. This was good because I was able to see 
things in a different point of view and be able to compare what I think to hers. This was very 
eye opening because our cultures are very different, she is Hindu and I am Christian. This is 
the lesson I enjoyed the most. 

Leerder: 9 

 

Day 1: Poems  

Juffrou played some loud music as we walked to the class. This left me with a feeling of 
excitment. We had an interactive lesson that I enjoyed very much. We did a poem and the 
different uses of the mouth and words. We were able to taste different food groups and we 
had to guess what we ate. We were able to use our fiends, phones or dictionaries. While this 
was going on, we had a PowerPoint with visual clues and music of Master Chef. After that 
lesson I understoon some new Afrikaans words and also the impact of words. I enjoyed this 
lesson because I learned Afrikaans without even knowing it. 

Day 2: Movie – Ellen Pakkies  

We went to watch a called Ellen Pakkies. This is about a mother and son’s relationship that 
are not good as the son is using drugs. It was emotional as the mom did everything to help 
him but he kept on turning to drugs. I will never use drugs but my older brother has friends 
who smoke weed. 

The language was difficult but I knew some words as we did a poem on Capetonian 
Afrikaans and a parents struggle to keep her kids alive. Our teacher always uses activities that 
are relevant to the work. She brings Afrikaans to life by exposing us to various forms of it. I 
enjoy learning in this way as it is not just a teacher standing in front of the class, reading from 
a textbook. 

Day 3: Iewers vlieg daar fairy dust  

This was about a white girl living with her grandma and cousins in a wendy house in a white 
squattercamp. She had many problems and wanted to become a doctor. Our teacher read the 
book, translated words, made us read, and we got homework. The reading out loud in the 
class was embarrasing at first but I slowly got the hang of it. It made me confidant in 
prouncing big Afrikaans words. We marked our homework and got a better understanding of 
the story. 

I do not agree with any abuse and could therefore not understand why oom Bok would like to 
touch girls. I will stand up against this. I did not know that there was something like white 
camps for the poor. I could understand how difficult it is to live like this as we past 
neighbourhoods like this every day. 

I agree with Elmien and one must have big dreams. My family raised me to work hard to 
achieve big things. I do not belief in unfair treatment and would always try to do the right 
thing by others. 

Day 4: Language  

I do not like language lessons but Ms Conradie is trying to make it interessting by adding 
mindmaps, funny stories and songs to remember the rules. We work with 12 sentences only 
and keep on doing revision on the same rules that we coverd in the other years. We were 
aloud to put our answers on the board and our friends was able to help us. We could also ask 
to not work on the board but was still enourage to work with our friends. This was effective 
as I was able to work with others on understanding the bigger picture. We used the projector 
too. 

Day 5: Braaibroodjies  

I never knew that it was so delicious. It was a nice time with good music, good foood and 
good friends. We had to talk Afrikaans to our peers which was very funny. Juffrou dressed up 
and had a few of her friends dancing on Afrikaans music. We had a choice what we wanted 
on our bread. I am going to make this type of food forever. 

Leerder: 10 

 

Day1 

Gedig: Talle Tonge 

We were given option to use dictionary and ask for word do not understand. We read the 
poem. Ma’am ask if anyone were allergic to anything. The is a power point about the chef. 
We were asked to write down the taste. We were blind fold to taste things we don’t know, we 
were not allowed to see. We tasted popcorn, sweets, and biscuits. This lesson taught us that 
our tongue can give the taste of most things. And also our tongue can hurt people in a bad 
way, but if you think in a good way then people can heal people too if word are use in a good 
way. Tongues are important to people to taste food and things. 

In my culture we did not do use hurtful words so its new to me. We braai bread and listen to 
Afrikaans music. It is nice to learn new things from other culture. 

Day2 

Film: Ellen Pakkies 

We watched a movie on Ellen Pakkies, this movie is on a boy taking drugs and his mother 
phone the police because she can’t help with the boy taking drug anymore. It’s an interesting 
movie about the mother’s experience. I did not know about the Cape Flats or the gang related 
violence and drugs. Not everyone have a proper family and would want their child to go in to 
the jail. It is about her patience to not fight back in a violence manner. The mother took in 
most of the pressure of exposing her child taking drug. She is a good mother. The behavior of 
the boy really damage the family, he shouldn’t take drug. 

Taking drugs could really break down a family into pieces, so in our culture there would not 
be anyone taking drugs. If found then will be send to police station directly. 

Day3 

Book: Fairy dust 

Ma’am read the book to us, its on a girls with a Doctor dream. Ma’am translate the whole 
book to us and the question too. We also read the book as a classmate so everyone had a 
chance to read. Ma’am also gave us time to take the book a read by our own to understand it 
better. Its all about the man harassing the girl. 

The girl in the book are abuse by a old man and no one know this so no one could help. In 
our tradition if there is any abuse happen, the person that is abusing will be abuse by a group 
of people. One can only rely on the people in your community. We discuss on the life the girl 
have in the squatter camp, it is sad to know there is this kind of place. In my whole life so far, 
I’ve only seen these place on TV instead by myself. The girl wish to become a doctor to 
prove to her ouma she is better then her mom. My dream is to live well. Her granny likes her 
cousin more then the her, it is not fair. At our home this will not happen. 

Day4 

Taal 

Learning Afrikaans is a challenge to me, since this is the third language to me that I learn at 
school. The method for learning this is doing a mind map and read all the rule carefully and 
look at all the examples where ma’am gave to me, and ask questions if we don’t know. One 
can only rely on the people in your community and not always the police. 

As an Asian learning Afrikaans is a huge challenge, will need to understand what ma’am is 
saying and asking. She would give answer to the question to us on power point after finish 
with the question. Ma’am will help with the language when are needed and this is the most 
helpful method to learn Afrikaans 

Day5 

Menu 

We are separated into groups and were given time to discuss about the country we are given. 
We had to explain the country to our class. We needed to discuss on what food we will talk 
about and ho will bring it. Ma’am explain the thing we must say and gave some ideas to help 
us. We learnt many things about other country what they it and what they dress in. it was a 
fun day when we do this. Our class where chatting about different cultures we know and 
eating desserts. It is cool. 

Leerder: 11 

 

DAY 1 Poem: Talle Tonge 

The poem itself was a combination of the physical, sensory aspects of the tongue, as well as 
the social aspect of it and its uses in communication. 

Ma’am had read the poem aloud and asked us to underline words that we didn’t understand. 
We divided into groups and allocated a chef in each of our groups. The other people were 
guinea pigs. Ma’am did ask if anyone was allergic to anything in particular. We were taught 
using a PowerPoint presentation that included a video from Master Chef. We had the option 
of a dictionary and images that we used to learn about a tongue. We were allowed to speak to 
the people around us regarding the lesson’s content. This day was in combination with the 
cultural week our school was celebrating. 

Blog Entry 

To learn about the sensory and social aspects of the human tongue by means of a poem, Mrs 
Conradie led us in a lesson using visual stimulation in the form of videos, diagrams and a 
slideshow presentation. To help us get the best out of the lesson, we were allowed to 
communicate with our peers regarding the lesson’s content, and were allowed to use both a 
dictionary and software aimed at translation. 

I speak Afrikaans at home, and so I didn’t feel the need to use the language tools available 
the majority of the time, but I enjoyed conversing with my peers in the lesson. I enjoyed the 
fact that I could chat to my friends and help them during the Tong Tippie Toets. This, I 

suppose, is how my language played a role in my learning experience in the sense that it was 
easier for me to understand the lesson’s content without additional aids. 

Christianity has a very particular view on the tongue with regards to its social aspects, in the 
sense that we are told that we need to be uplifting of other people with what we say, and not 
destructive. 

I’ve also been taught as a child, as most of us were, that we should just keep quite if we have 
nothing nice to say to anyone. 

DAY 2 

We went to the cinema to watch an Afrikaans movie about a woman who had murdered her 
own son out of desperation after his drug addiction had become out of control. Subtitles were 
used to help the viewer understand. We were also allowed to engage in conversation with our 
peers, and were allowed to use dictionaries in class afterwards when we were given a small 
assignment on it. Movie: Ellen: Die Storie van Ellen Pakkies. Something worth mentioning is 
that we watched the movie trailer before we went to see the movie. 

Blog Entry 

The subtitles the cinema had provided helped me to understand the words that were lost in 
translation either as a result of slang or accent, since the Cape Afrikaans accent differs to that 
spoken in Gauteng. I learned that it is a dialect on its own especially when they talk fast. I 
enjoyed conversing with my peers during and afterwards as it provided various viewpoints so 
that I could understand the story from different angle. 

In the movie, the woman resorts to taking her son’s life as she no longer knows what to do 
about his drug addiction that puts her and the family at risk. Both my Faith and my culture 
disagree with the use of drugs, because it results in a hand-over of your free will and 
conscious decision. My family has issues with street drugs and addiction concerning those, 
but my family does make use of prescription drugs, as a result of sickness, as well as mental 
conditions, such as bipolar and insomnia. My Faith disagrees with the use of prescription 
drugs for problems that Christ can ease, such as anxiety or depression that are situational as 
opposed to clinical. Furthermore, both my Faith and my culture disagree with murder on any 
level, however, my culture (or my family rather) does believe in the protection of its 
members on a relatively extreme level, that does not amount to murder, while my Faith’s 
view on this has a different approach that is more emotional rather than physical, and it’s 
more a way in which to distance yourself from people who only take from your joy. It’s not 
passive, but active, on a spiritually healthy level, that means it is without unnecessary 
negative action. It is important to keep your family accountable for their actions. 

My language and heritage didn’t have much of an influence on my experience during this 
lesson, as it all falls under my culture, coming from a proudly Afrikaans family. 

  



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1d6 
 

 447 

DAY 3 – Iewers Flieg Daar Fairydust  

• Ma’am read the novel aloud. Ma’am translated ages and challenging words. 
• Ma’am translated the questions. Every now and then we did peer-reading. We were 

given an opportunity to go home and read further ourselves so as to spend time with 
the novel outside of the classroom. 

• We discussed abuse, both physical (Elmien and Oom Bok), and emotional abuse 
(Elmien’s cousins). We discussed quality of life, and squattercamps. We also 
discussed ambitions and dreams for our future. Lastly, we discussed unfairness, and 
how we resolved issues in family. 

Blog Entry 

We studied the novel mainly through auditory and visual means: Ma’am would read the 
novel aloud, or sometimes ask one of us to read, while the class had to follow in the book. 

On the topic of abuse, which we had discussed in class due to it being a theme in the novel, 
my family views physical abuse, in any form, as being a sick thing, while emotional abuse 
isn’t as discussed or recognized by some of my family members because of how rough the 
culture can be at times in terms of its views of respectfulness and working for everything you 
want. The family has become perhaps a bit more sensitive towards emotional abuse in recent 
years as a result of my parents’ divorce and the effect thereof on both my mother and I, as my 
father is a permanently, emotionally abusive, narcissistic individual. My grandfather, on my 
father’s side, is a sexual offender, and everyone has distanced themselves from him, or cut 
him off entirely, as a result. This has, of course, only increased the wedge between the two 
sides of my family, all of whom live in Port Elizabeth. My Faith, of course, views both as 
being incredibly wrong, and almost focuses on emotional abuse more than physical, due to 
the effects thereof on both individuals’ souls. 

On the topic of quality of life, my family and Faith focus on living a good life emotionally 
and spiritually rather than being wealthy in physical possessions. Both focus on making the 
most with what you have, and not being in want of anything else, but being content with what 
you have, and relying on the Lord to provide what you don’t have, but need. 

Similarly, to the above, unfairness is an issue that in my family is seen as something you just 
need to handle as it is given to you, because life is not fair, but that doesn’t make you less of 
a person. In terms of my Faith, we’re reminded of how people hated Christ before they hated 
us, and that we are not of the world, and thus the world is bound to hate us in one way or 
another. If we feel we’ve been given an unfair hand in life, we’re reminded in our Faith that 
God calls us as we are, and that what we’ve been given in life is good enough in God’s eyes 
and that we should deal with it in that way. 

Issues in our family are resolved primarily with time, so as to allow each individual involved 
to cool down and think their actions through. Furthermore, apologies are crucial in both my 
Faith and my family so as to resolve issues. 

DAY 4  

• Tenses were explained to us (Language lesson). A mind map was made as an aid. 
Rules were listed in our textbook, which we had read through. Example sentences 
were given to us, and their contents were unusual, and often a story was involved so 
as to keep us entertained. We were given homework based on this, and the lesson was 
presented on the whiteboard. We were given opportunities to write down our answers 
on the board (method of involvement) and the answers were later provided on the 
projector. 

• Differences between language, struggles we might have had as a result of language 
barriers, and how we intend to apply what we learn in the Afrikaans class. 

Blog Entry 

Tenses were explained to us (Language lesson). A mind map was made as an aid. Rules were 
listed in our textbook, which we had read through. Example sentences were given to us, and 
their contents were unusual, and often a story was involved so as to keep us entertained. We 
were given homework based on this, and the lesson was presented on the whiteboard. We 
were given opportunities to write down our answers on the board (method of involvement) 
and the answers were later provided on the projector. Personally, I had learnt best through 
doing examples and doing my homework because of the fact that I was then exposed to the 
language in a practical manner. I need only apply myself to learn further, as I speak 
Afrikaans at home. 

I don’t face much difficulty learning Afrikaans as most of it is already programmed into me 
due to the fact that I am bilingual, and not in the process of learning a second language (as I 
am already mostly fluent in Afrikaans due to it being my home language). I intend to apply 
Afrikaans in my life by speaking to my family in Afrikaans, and I can apply it in the 
workplace because I intend to work primarily in South Africa, and a client would appreciate 
it if you could speak to them in the language that they understand best. 

DAY 5 

Blog Entry 

We had an assignment where, in groups of threes, we picked a country’s name from a hat and 
then had to present facts about the country and present a few dishes from the country in 
Afrikaans to our teacher and our class. The focus of the lesson was food, and this is an 
interesting point of discussion. In my Faith, food is not the most necessary thing we find 
ourselves in need of; instead, God’s word should be our source of life. 

In my family, food is an important tool that is used to bring people together, and is thus an 
indication of togetherness and community. It’s important to my culture in the same manner. 
Our language is our manner of communication, and the most prominent manner in which we 
communicate as a family is around the dining room table, which is crucial, again, for bond-
forming and the sense of togetherness. 

Leerder: 12 

 

DAY1: 

(GEDIG: TALLE TANGE) THE DAY STARTED WITH JUFFROU SAYING TO US WE 
SHOULD UNDERLING THE WORDS WE DON’T UNDERSTAND. WE WERE 
DEIVIDED IN DIFFERENT GROUPS, ONE PERSON WAS THE CHEF WHILE THE 
OTHERS WERE THE PARTICIPANTS. She asked if we were allergic to a certain food. She 
showed us a power point, sounds and we used a dictionary to find the English translation for 
the different type of foods. 

TALLE TONGE was a combination of different parts of tongue for taste, people can use their 
tongues for different ways such has insulting a person or complimenting them. 

Which methods and resources she used? 

• Power points 
• Dictionaries were used for translation 
• There tasting of foods which were sour, sweet, salty, bitter 

Overall it was wonderful experience and the creativity was quite enjoyable. 

How did culture help? 

It helps by making us aware of different traditions which we never aware of like eating the 
broodjies. The culture helped me realized that there was uniqueness of the culture and how 
some aspects are the similar and some contrasts. 

Language? 

The language was a bit difficult to understand because I had to use a dictionary to translate 
the Afrikaans into English. I learned new words and it increased my vocabulary by a bit. 
overall it was quite a productive learning experience. I learned to say springmeilies in a 
proper way. 

Religion? As a Christian I believe that we should use our tongues for good and not for hurtful 
means. 

Heritage? In my heritage we believe that the tongue is a very powerful weapon to use and 
that we must use it in a respectable way 

DAY2: (Film) 

We watched a film which was quite intriguing because it was quite an emotional story for 
one to handle. The name of the movie is ELLEN PAKKIES. We Went to the cinema to watch 
the movie. The story was about a woman who loved his son so dearly but unfortunately had 
to take his life due to the path he took. In my culture we believe that you send the delinquent 
child to another family member but in the story you can understand that the mother had to 
this. The language was quite easy to follow because there were English translation to read. As 
a Christian we should not kill a person because it is sin even though they have committed so 
many crimes, we believe that it must be reconciliation with the victim and accuser. in my 
heritage we do not believe in conflict and rather in peace and there is always a way to resolve 
this. 

DAY3: 

• The teacher read it out loud 
• Translate the pages and the different words 
• Translate the different words 
• Peer reading 
• Go home and spend time with the book 

Various discussions’ abuse, cousins abusing the situation, personal view, quality of life, how 
does my background affect the situation 

In the various discussion we discussed that why does the old man prey on a young girl, there 
could be something wrong with the old man, you could see he is depressed with himself, but 
the young girl had to allow this abuse because she deepened on him for transport and cousins 
knew this which led to them abusing the situation n for their own benefit. My opinion about 
this is that it was quite a daunting experience for this young girl, and she still made it after all 
of this turmoil which is quite commendable. I feel that the squatter camp in white and black 
areas are quite similar in the sense of both of the areas live in harsh conditions but in black 
squatter camps is more squashed and compressed and dirty that the white squatter camps. 

well I’m the richest in terms of my background because I’m privileges as an individual and 
that I previously from a RDP house which was not as worse as an shack. 

Dreams of life: in this story we can say that it does not matter what circumstances you are in, 
we can always 

Unfairness in family: generally, there is no unfairness in my family and we pretty much well 
suited recently but before yes there was too much responsibility on my part. 

DAY4: language day (tenses) 

Mind map: we started putting the different rules in a mind map, by using different colors for 
the different rules. 

Referred back to the book: we went to the book to find out about the rules and how to use it 
practically by making our own sentence and by the teacher showing us the way to use it with 
the help of stompi. 

Example sentences which were funny were used for entertainment for more interest in the 
subject. Example sentence which were not funny were meant for learning purpose so that we 
understand what we were doing and to give us the broader context of things. Gave us 
homework to see if we understand what we are doing and for practice of the rules. Used the 
board for showing us the answer in what was the homework so that we can see if we made 
mistake. Involvement of the learner is to answer the question on the board by the teacher 
asking us the question. The answer was given to us. 

With the background of your language: with Afrikaans I found it easy to understand the rules 
due to constant revision and engagement with the context of it. 

Understand the language and relate with it: I don’t really understand the language but in 
terms of some language context I do understand them because some Afrikaans words sound 
like Sesotho but overall it needs your time to understand and patience with it. 

Day5: foods from different countries 

Let’s say this, I really like food to the point of no return because every time I want to satisfy 
myself is by consuming food that are unique from the food I generally eat. so when the 
teacher gave us this assignment I was filled with excitement because It is not only tasting 
food and enjoying but it is the culture and traditions that were quite interesting. You had to 
learn about different cultures so that we can make the food we were about eat, this even 
meant that we bonded as a group from different cultures. this was really the highlight of this 
experiences that we bonded and made memories in the process, even though there were some 
challenges we were quite united in this and we made progress with yourself in terms of 
knowing each other. 

Leerder: 13 

 

Day one: Poetry: Talle tonge  

Once in the classroom, we had an interactive lesson on a poem called Talle Tonge. We were 
divided into groups, where chefs and tasters were allocated. We used a number of methods to 
understand this poem, such as dictionaries for words we do not understand, a power point 
presentation, a video and some lekker kos. This was so that we were able to understand the 
literal meaning of the tongue and the figurative meaning. 

The figurative meaning was that we that we use our tongue for various things, such as 
building people and breaking them. In my heritage, I was always taught that if you do not 
have anything nice to say you should not say anything at all. This helped me relate to this 
poem easier, because this is what the poem basically spoke about. It was interesting to find 
out that my heritage (and the writer’s) relates to my culture which made it better for me to 
learn this poem. 

Day two: Movie: Die storie van Ellen Pakkies  

We went to Menlyn Shopping Centre to watch Die storie van Ellen Pakkies. This was an 
emotional movie about a son, who started using drugs and his mother was trying to find ways 
to help him, but no one was willing to help her. This resulted in her killing her child out of 
self-defense. This movie helped me understand a poem we did in class called Ma, moenie 
worry nie, which was about a child who was using drugs in the Cape Flats. 

Being exposed to such visuals allowed me to understand the situation in the Cape Flats and 
where it is, which helped with my learning, because I was able to imagine the things 
mentioned in the poem. I have never been exposed to drugs myself, but one of my cousins 
were exposed to drugs and he got addicted. His mom tried to take him to a rehabilitation 
center, but this made his addiction worse. Having watched this play out from an inside view, 
I was able to understand Ellen Pakkies’s actions. Our teacher always ensured that the 
activities we did were relatable to our age group and the struggles we go through as well as 
the challenges we may face, which made learning a new language like Afrikaans fun and not 
as foreign as we expected it to be. 

Day three: Book: Iewers daar vlieg fairy dust  

This was a book about a girl who faces a lot of challenges and wants to become a doctor. Our 
teacher read the book to us and she translated the difficult words. There were times where we 
did peer reading which was often very funny but it allowed us to be comfortable with each 
other. The questions were translated to us as well. We were also given the freedom to 
continue reading the book at home which allowed us to gain a further understanding of the 
book. 

Before reading this book, I wasn’t aware of white squatter camps. This expanded my 
knowledge of the Afrikaans culture. Topics such as abuse, the quality of life, dreams and 
unfairness were discussed. 

In my heritage, sexual abuse is taken very seriously. If any one of my family members were 
in the same situation as Elmien, they would’ve told the family and as a family we were going 
to report it and help the person deal with the trauma. 

The quality of living in my culture, is almost similar to Elmien’s in the sense that the 
opportunities are minimal and they usually live in squatter camps. This helped me understand 
the book more, because it was easy to imagine the standard of living in this book. 

I agree with the way Elmien went about her dream. In my heritage, I was always taught that 
if you want something you should go for it regardless of the obstacles that you may come 
across. This is exactly what Elmien did and it made it easier to relate to this book which made 
it easier to read the book and understand plus answer this questions related to this book. 

Unfairness was also a topic we saw occur in this book. In my heritage it is believed that you 
should always stand up for yourself. In my family the way Elmien went about the way her 
cousins treated her we would not accept. Even though I personally would’ve gone about it the 
same way she did, my heritage would not agree. 

Day four: Language: Tenses 

We learnt about tenses in the form of a mind map, reading through the rules in the Goed, 
Beter Afrikaans. Our teacher also used funny examples to help us understand the concept. 
We were also told stories that related to the concepts. We got homework which helped us 
practice the concepts on our own. We marked these with the use of the projector and 
sometimes we would have to write the answers on the board. This allowed the class to 
interact with each other and help each other correct the mistakes made. This way of learning 

was very effective for me because it helped me catch onto the concepts faster than usual and 
it made studying it fun to. 

Day 5: Wildcard: Exploration of different countries and cultures  

We had an assignment where we were placed into groups and given a country to explore. We 
had to make a menu based on what the cultural foods of the country. This allowed us to 
explore other cultures and beliefs in Afrikaans, which was hard, but very interesting because 
it allowed me to learn new Afrikaans words. Being in a group also allowed me to see the 
views of my fellow peers based on the country we got and they told me a few interesting 
facts about the country that they knew that I was never aware about. This made this 
assignment interesting and enjoyable despite the difficulty of the language. 

Leerder: 14 

 

Day 1 (Gedig: Talle Tonge): 

The whole day started with Juffrou reading through the poem, she told us to underline in 
pencil the words we didn’t understand and use dictionaries, google translate, the Viva app 
and our friends to get the meanings of the words we did not understand. Juffrou then 
showed us a power point about the poem and we wrote down the notes (she gave us 
enough time to copy down the notes neatly), the power point included a video clip of the 
Master chief judges analyzing a contestant’s food (we heard what they said and took it into 
consideration when we judged the different types of food available to us). 

We then divided into groups and one person was selected by Juffrou to be the chief while 
others tried the food on the different parts of their tongue. Juffrou checked that we were not 
allergic to anything before hand and made sure that everyone’s dietary needs. Once we 
started we had to guess what part of the tongue was used and what the food was. 

Talle tonge is a combination of parts of your tongue, but the deeper meaning is that your 
words have an impact on others. 

The food that I tasted was really delicious and I was grateful for the experience. Due to my 
heritage, religion and culture I must always be grateful for the experiences I receive and 
listen with open ears. We were also given the opportunity to ask those who were good in 
Afrikaans to help us, however we did not depend on them fully. I helped many people with 
the instructions of what they needed to do, I did however encourage them to find the 
translation themselves with a bit of guidance along the way. 

During the week that we did the poem we also had a cultural week where we experienced 
other cultures and their traditions. We had an Afrikaans day where we listened to Afrikaans 
music and ate braai broodtjies, this encouraged many of us to only speak Afrikaans. Many 
students battled with it at first as it was not there first or second language, but those of us 
who understood it well helped them and soon we were all enjoying speaking Afrikaans. 
Day 2 (Film): 

We watched 3 films this year, all of which was in Afrikaans. One of those movies that 
stuck out to me was Ellen: Die storie van Ellen Pakkies. This movie was very hard for me 
to watch as Ellen’s son was battling with a Tik addiction then tried to get help, but 
unfortunately did not get the help he needed which eventually led to his death. This was 
very hard for me as I had a parent battling with an alcohol addiction which eventually led 
them to beat me, but fortunately for me I was able to get out of that terrible situation before 
it escalated, I still deal with the after effects to this day. After I watched this movie I could 
not stop talking about it and recommended it to anyone and everyone as I enjoyed not only 
the fact that it was a South African movie, but it also raised awareness to the problems 
faced in the Cape. I was always aware of these problems shown in the movie, as my 
grandmother lives in Cape Town and we drive past the Cape Town Flats. This movie deals 
with many issues that relate to many young people today such as drugs, poverty and 
family. Also these topics do not seem to relate, it is clear that drugs cause poverty and the 
destruction of a family. 

The second movie Fiela se kind did not have that great of an impact on me as the previous 
movie did, however it was a great movie from a South African writer. It was enjoyable to 
watch a well-known South frican book on the big screen. 

The third movie Ballade vir n enkeling was a great movie with lots of twists and turns 
throughout the movie, which made it more enjoyable to watch. Everyone enjoyed the 
movie and all had something to say about it. 

All the movies we watched had subtitles and we did do poems relating to these movies in 
some way (not a direct connection but related to the topic). It is always a great experience 
to watch a movie made in South Africa by South Africans for South Africans. 

Day 3: 

Iewers vlieg daar Fairy dust was an enjoyable book. Juffrou read out loud, translated each 
page but slowly lessened it to summarize each chapter, certain difficult words and the 
questions we had to answer. I found this annoying as it was not always necessary and I felt 
that those who did not do well in Afrikaans were just too lazy to read and often did not 
have their books or wanted it to be repeated. 

Juffrou made us all read at least a page to help us improve our Afrikaans, which was 
enjoyable as it gave us a chance to practice our Afrikaans. Juffrou also gave us the 
opportunity to read and do the questions at home, so that we could spend more time on the 
book and what it asked for a better understanding. 

When we read we also had many discussions about various topics in the book such as: 

1. The sexual abuse Oom Bok inflicted on Elmien, which was a disgusting thing to 
happen to anyone and no one deserves it. I myself have experienced some sort of 
sexual assault, however not to the extent Elmien faced. It is sad for any women to 
experience sexual harassment, assault or abuse and needs to be dealt with in a serious 
manner, too many young women and men are afraid to take justice against their 
abuser or harasser due to the lack of justice that might occur or the judgement they 
might face as a result from it. 

Elmien was also harassed by her cousins and was also emotionally manipulated by 
them for their own personal gain. This angered me as their grandmother did nothing to 
stop it and let Elmien get hurt. Many of my family members have stood still while the 
others emotionally manipulate each other. 

2. The quality of life in squatter camps is horrible as many people are living off scraps 
and are piecing things together to try and build shelters. Many of my classmates did 
not know of white squatter camps which is highly unfortunate as we have the 
stereotype that only black people live in squatter camps. 

I was very upset to hear that Elmien’s cousins used her money to buy a TV and a 
DSTV in the book as she was saving that money to go to university and help her 
family out of the squatter camp, however this plan or dream shattered before her when 
the cousins bought thatTV. 

It is sad to know that we have squatter camps, but it is sadder to know that most 
people in squatter camps are not as concerned with getting out of the squatter, but 
rather with luxury items or things that will only bring them pleasure. They are allowed 
to have access to these things, however I believe that you should put your needs 
before your wants and improve your quality of life for the long term rather than for the 
short term. 

3. Elmien had a dream of becoming a doctor and it seemed like she would not achieve it 
due to finances which were worsened by her cousins, however she then received an 
opportunity to achieve her dream with the help of her grandmother on her mom’s side. 
We all have dreams and it is sad that some people may never achieve their dreams due 
to money issues or other influences. As long as I can remember I’ve always wanted to 

become a veterinarian, however I may not be able to achieve this due to finances and 
that my marks are not as high as needed. All these things that hold me back from 
achieving my dream will not hold me forever, as I am determined to achieve them and 
make myself proud. 

4. Throughout the book Elmien experiences unfairness such as her cousins’ emotional 
abuse, Oom Bok sexually harassing her, her grandmother not dealing with the conflict 
between the children and Alex no longer having interest in her after her found out that 
she lives in a squatter camp. 

In life we always experience unfairness, but that is part of life and we cannot always 
have life go well for us all the time. Throughout my life I have been constantly over 
looked for my leadership skills, however this does not bother me as much as I know 
that it does not matter on earth but rather in heaven with God, where my potential will 
be fully recognized. 

 Day 4: 

One of the best lessons we had was on tenses as Juffrou used many different techniques to 
help us learn such as mind maps, reading through the rules in the book and adding them to 
our notes if we did not have them already, doing funny examples with funnier stories to 
help us remember the rules quicker, doing many harder examples without the funny stories 
in class, giving the learners the opportunity to practice sentences on the board with the help 
of students and eventually Juffrou and we were given homework to help us practice doing 
tenses, after we finished the homework we were give the answers on the board via the 
projector. 

This lesson was a bit of a struggle for me as I was not use to the rules that came with tenses 
in English they are not as many and they are not as complicated. 

After school I want to use Afrikaans in my job as I would like to move to Limpopo and 
work with the animals on the farms where most of the farmers are Afrikaans. 
 Day 5: 

One of my favourite days was our food recipe day as we had to find an Afrikaans food 
recipe, make the food and come explain how we did it to Juffrou. This was a great 
experience as we had to search for Afrikaans resources which was a lot harder than English 
resources as there are fewer available. It was fun to be able to make the food and present it 
in front of Juffrou and my classmates, however it was difficult as I spent some time 
translating the recipe and many hours perfecting my speech, but in the end it was worth it 
and I had lots of fun doing it. 

It was very interesting to see what everyone else made and presented as we all have 
different cultures and backgrounds. Some students made traditional dishes that they 
translated from English into Afrikaans with help from Juffrou. 

All in all this was a great day as it was a practical self-research project. 

Leerder: 15 

 

Day 1: 

Gedig: Talle Tonge 

During culture week, we read the poem and were given the option to use a dictionary or 
google translate as a tool for understanding. We were then divided in groups of chefs and 
blindfolded tasters after being asked about dietary requirements. The blindfolded tasters were 
given foods that they needed to name while it was described to them by the rest of the group 
members. This was beneficial in developing group work and trust among classmates while 
working together with people of different races and closing the divide caused when we see 
colour and how different cultures can cause unnecessary segregation. There was a 
PowerPoint presented to us to make it easier to understand. Talle Tonge was a poem 
describing the functionality of your literal tongue used for taste and your tongue used to 
speak and the choice you make to use it to be nice or mean. The author being Matthews 
Phosa, makes the poem easier to read because the language is easier to understand as he uses 
simplified Afrikaans. The poem being written by a black man who was alive during difficult 
times faced by black people, is titivational (motivational) because it unifies people of the 
country and shows long overdue forgiveness over an issue that in my eyes is relevant to talk 
about for the sake of knowledge but should not cause problems today. With soft and kind 
words is healing possible. To summarise this lesson: Although you could not see what you 
are tasting nor could you decide what items you will be tasing, you as a person can always 
choose what you say and how you say it. 

Day 2: 

Film: Ellen 

On this day, we went to go watch Ellen, which is a movie set in the Cape flats, about a 
mother who has a son struggling with drug addiction. I never knew that the living conditions 
and situation is that bad. This movie speaks into the different parts of Afrikaans that can be 
spoken. In my eyes it is like a middle ground between the slang mostly used by black people 
and Afrikaans seen as a ‘white language’ in South Africa. It was interesting to see the way 
they use terse and rough language which is seen with African languages but they were never 
offended and it was the way they interact. 

Day 3: 

Boek: Iewers flieg daar faerie dust 

During this period, the book was read aloud and translated by both the teacher and fellow 
students. We did peer reading where we would translate the story together as a class. We 
were sent home with reading material where we would translate what happened in the story 
and recap daily using a mix of Afrikaans and English. 

The class would have discussions based on the book and share our opinions, knowledge and 
experiences. The characters became personal to each and every one of us and we were able to 
see things from different perspectives. Everyone who has been through a tough time 
financially in a family situation can understand what it is to struggle. People rarely 
understand that just because you go to a private institute that it does not mean you are rich or 
get everything that you want or are spoiled and that assumption is unfair. 

Day 4: 

Taal: tenses 

On this day, we made a mind map and read the rules in goed, beter, afrikaans textbook. 
Example sentences that were humorous and had a story to tell to hold interest. We were given 
homework to practise, answers were provided in a word documents and projected onto the 
whiteboard for us to mark. In class, the teacher wrote on the whiteboard and the would select 
a student to come write the answer on the board. 

Understanding while having conversations with Afrikaans speakers and making people more 
comfortable by making them aware that I know something about which will make 
conversation more interesting because I will be seen as a well-rounded person. My language 
helped me learn Afrikaans and speak it better because there are many words that the two 
languages have in common. 

Day 5: speech 

The day we did Afrikaans speeches on our favourite artists was my favourite Afrikaans 
lesson ever because it was personal to me, I got to share not only an interest of mine but 
something that forms a big part of my identity, which is my relationship with Christ. Sharing 

it in a different language was difficult in that I didn’t want to oversimplify and downplay the 
message I was trying to get across but I didn’t want to use words that are too big and lose the 
sincerity of my message. It was a challenging but definitely worthwhile and precious moment 
to me because my religion is more easily accessible to me than my culture. This is because I 
was raised in the suburbs and rarely went to visit my family in townships as I grew older and 
schoolwork became hectic and started taking more of my time. This caused a divide when I 
visited my cousins because I didn’t speak my language as well as they did and their English 
wasn’t as good as mine. There was judgment from both sides that was unfair. This gave me a 
bad perception of my culture and to some extent my race as well. 

Leerder: 16 

 

DAY 1: Gedig- Talle Tonge 

On this day, that was during culture week, we read through the poem, underlined it, and 
analysed it. We were divided into different groups where there were chefs allocated in each 
group. There was a PowerPoint presentation, and a video, and the teacher also allowed us to 
use a dictionary during the lesson. Different testers were made available such as sweet, sour, 
salty etc. and, the teacher also asked about our allergies as well. 

Talle tonge was a combination of different tongues, both literally, and figuratively. It showed 
us how the power of the tongue can either hurt or heal others. The teacher used different 

methods such as reading through the poem, making notes, visual aids, other resources such as 
access to dictionaries, and online dictionaries and also some interaction with our friends. 

As a Xhosa girl, who knows more about the Sotho culture and speaks the language, a lesson 
like this made me realise how delicate one be must with the choice of their words, and 
because people in the Sesotho culture are very sensitive to the manner in which they are 
spoken to when giving feedback. So with this lesson being given, it opened my eyes to how 
some cultures and classmates carry the same values and ways. 

The language aspect of this lesson was quite easy to comprehend as I was able to understand 
what was going on in the lesson and my 1st language in no way affects my ability to learn 
Afrikaans. 

As someone raised in a Christian based home, I was taught to speak kindly to others, and this 
lesson, in this aspect, with the meaning behind this lesson showed me how a poem like this 
has a universal message for everyone. 

The heritage aspect behind this lesson was that culture has got nothing to do with word 
choices. In to today’s day and age your choice of words can be hurtful or sincere. It can come 
from a place of love and by that we can build a beter future. Cultural diversity does not 
exclude you from using uplifting and soft words. We all should strive on focusing on 
universal values. 

DAY 2: Fliek – Die Storie van Ellen Pakkies 

The Story of Ellen Pakkies, was rather a sad story. It is about a young man who got addicted 
to tik and later was killed by his own mother due to his aggression and his uncontrollable 
behaviour. We were taken to the cinema as a group to watch this movie and given options to 
make us comfortable. 

There were subtitles in the movie for our understanding, we were also tasked to write about 
our understanding of the movie, as well as the experiences in the movie. The poem we did, 
Ma, Moenie Worry Nie also related to the movie making it easier to understand. 

Culturally, drugs are forbidden, even though it is a personal thing. Much like my uncle. My 
family did not approve of his choices, but we had to let him do what he wanted because he is 
grown and no one can make choices for him. This movie was relatable as my family dealt 
with the same struggles as Ellen Pakkies, however my uncle was taken to rehab and later 
made the choice of going to back to the drugs. I felt sorry for the mother and have a lot of 
empathy for her. 

DAY 3: Boek – Iewers Flieg na Fairydust 

When reading this book, the teacher read out loud for us, she translated the words we did not 
understand as well as the pages, and she also translated the questions and assisted with the 
answers. We also did some peer reading, where we all read a paragraph or two. We were also 
given some time to do the work at home. 

The abuse that Elmien endured from Oom Bok was quite annoying and it struck a nerve. I 
say this, not because I was abused in any way, shape, or form, but I am 100% against it. The 
abuse she also endured from her cousins was also quite unfair and it was more from a 
financial aspect, as well as emotionally. Elmien often reminded me of when I was young 
especially when she was taken advantage of by her cousins. 

The quality of life regarding the white squatter camps showed me something I was 
completely oblivious to. I had the perception of there only being black squatter camps, but 
the book showed me that where is another side of life. 

Elmien stopped at nothing to achieve her dreams, which for me was very much inspirational 
and motivating. Especially with her being in grade 11, much like me, she really tried to get 
accepted into university which she did, and that is what really inspired me. My dreams entail 
being a lawyer who will one day own her own law firm, as well as a health activist for 
teenagers. 

In my family, the way unfairness is dealt with is by speaking through it and finding 
resolution. Generally, the children don’t address certain issues, but adults are expected to 
address all situations. 

DAY 4: Language – Tenses 

Regarding the language, our teacher used a mind map as a form of teaching us. This honestly 
made it easier for me to understand the work properly. We also read the rules of the language 
and followed with examples in the book. Our teacher also made it a bit more personal by 
sharing personal stories, such as her friends dog to make it more memorable for us to 
remember. She also gave us homework, and she gave us the answers a few days later by 
putting them on the projector. He used the whiteboard to show us the method and also the 
ways to do this. Opportunities were also given to some learners to share their answers by 
writing them on the board. My background does not affect my ability to learn language in 
Afrikaans because there are a few similarities in Sesotho and Afrikaans. 

Regarding where Afrikaans will take me, it will broaden my language abilities, thus making 
me more diverse. It will provide more job opportunities for me in the future. 

DAY 5: Maak ’n Menu 

We were presented with a fun lesson much like picking a country in our different group ‒ 
ours was Russia. In this lesson, we had to dress up in Russian attire, and also prepare Russian 
food and know a bit of knowledge on the cuisine. In this, I learnt about the different cuisines 
of the world and also peoples personal cultures and traditions and how they differ from their 
own cultures. We also brought different food within our groups, as I had to bring beef 
stroganoff. I utterly enjoyed dressing up and taking pictures with people from “other 
countries.” 

Leerder: 17 

 

Day 1: 

Poem: Talle Tonge.  

We began the lesson with Juffrou Conradie reading the poem aloud to the class, as she was 
reading we underlined words that we did not understand. This not only made us familiar with 
the poem before we started, but ensured that any possible confusion or misunderstandings 
were dealt with before we began to go deeper. 

Afterwards we were divided into groups and one person in each group was selected to be the 
‘chef’, the others were going to be the ‘tasters’. Before we began to eat the food, Juffrou 
asked the class in anybody was allergic to anything. Once that was cleared, we began the 
tasting. 

First we were told to close our eyes, then we were told to eat the unknown food that was 
given to us. Once we had figured out what it was that we ate, we had to use a resource to find 
out the Afrikaans word for that food (resources such as a dictionary, google translate or a 
friend were allowed to be used). This not only forced us to work as a group but it created a 
common ground that despite us all being from different backroads, we were able to come 
together and unite us. 

After the tasting was complete, Juffrou began to present a PowerPoint presentation of the 
poem Talle Tonge, and we began to make notes. This provided a visual aid to be combined 

with the taste aid that we experienced earlier. The presentation gave us more insight and 
deeper understanding of the poem. 

As we began to analyse the poem, we all began to understand the deeper messages within the 
peom, being the literal and figurative purposes of the tongue. We had discovered from the 
beginning of the lesson the literal meaning of the tongue, being taste. But as we went deeper 
into the subject, we discovered that the purpose of the tongue is not only to taste food, but the 
tongue is powerful tool for talking, it can be used for saying positive or negative things. 

The whole lesson was very educational, insightful and the engagement allowed for the class 
to become more united. It was very educational and entertaining. 

Day 2: 

Movie: Ballade Vir ’n Enkeling.  

We began the lesson by reading the blurb of the story, to get a general idea of what the story 
is about, without going into too much detail, to allow room for mystery. This was effective as 
this grasped our attention and held onto our interest, making us want to engage and learn 
more. 

We then began to use the given textbook/study book as a guide to help us further understand 
the messages within the story. This was helpful as this contributed to an even better 
understanding of the story. 

Then, we started to watch the movie, this was a very entertaining and educational way to 
learn about the story, as it was both a visual and sound aid. The movie was also filmed well, 
adding to the interest factor. 

Once we were finished with watching the movie, we sat together as a class and discussed 
what we thought of the movie, and what stood out for us. This was also an effective learning 
technique as this is a short summary of the movie and we developed a better understanding of 
the story by hearing other people’s opinions. This also brought us together as a class because 
despite the different backgrounds and cultures that the class is made up from, we had 
something to use as a common ground to engage with each other, which in the end brought us 
together. 

After the discussion we did some extra practice exercises to ensure that we had a complete 
and full understanding of the story. 

The whole process was very educational, entertaining, and brought a divided class together. It 
was a very fun and enjoyable experience. 

Day 3: 

Book: Iewers Flieg Daar Fairy Dust.  

We began the lesson with reading the blurb of the story, to obtain a better understanding of 
the story before we begin and to obtain interest. 

As we were reading the book, Juffrou Conradie translated phrases, pages and questions that 
we did not understand so that there would be no misunderstandings or confusion. 

Once everyone was comfortable with the story and reading, we began to engage in peer 
reading where everyone participated and contributed by reading a paragraph in the book. This 
not only involved and included everyone to work together as one but this helped Improve our 
reading and speaking skills in the language. 

We were then sent home to do some self-reading and to answer some extra practice questions 
about the book to ensure that we have a good understanding of the story and so that we could 
practice conveying our understanding of it. 

When we returned we marked the questions and had a discussion about important themes of 
the book, being: abuse (between Elmien and Oom Bok, and Elmien and her cousins), quality 
of life (what was like living in a squatter camp), future dreams (especially with careers), the 
unfairness of situations and the resolving of issues. 

The theme that I most associated with was the theme of future dreams. I have a dream to one-
day study archeology, and I associated with Elmien when she felt so passionately and 
determined to follow her dream but kept being put down by other people, saying that the idea 
is unwise, impossible or a waste of time. I get that a lot from people when I tell them about 
my dream. 

The whole lesson experience was educational, interactive, skills-enhancing and relatable. I 
enjoyed it a lot. 

Day 4: 

Language Topic: Tenses.  

The lesson started with Juffrou reading the rules of tenses in Afrikaans. This made us familiar 
with them before we get started with the work. She then took those rules and made a mind 
map with us on the whiteboard for us to copy down in our notes. This then provides us with 
easily understandable concepts and study notes in preparation for tests and exams. 

Juffrou then provided us with example sentences to better understand how to apply these 
language concepts. These sentences were easy, humorous and were along the lines of story-
telling. This maintained our interest and were helpful for better understanding. 

We were then given practice questions to do in class to see if we really did understand the 
concepts and ask questions should we have any. Juffrou then put example questions on the 
board and called a few of us up to practice with the class. This involved everyone and created 
a sense of unity as we were all working together to learn and understand something new. 

We were then given homework to further practice the concepts. This helped in developing 
our understanding. The next day we marked the work in class with the answers on the board 
via the projector. 

This learning experience was interesting, effective and engaging. 

Day 5: 

Bonding Day: Making Braai Broodjies.  

This happened during heritage week. The lesson began with Juffrou taking us outside to go 
and make braai broodjies. She had bought and prepared ingredients to use to make the 
broodjies. She then taught us about the significance braaing together as a family and how it 
can be a really lovely way for people to bond and get to know each other and have a good 
time. 

Juffrou then allowed us to go and braai our broodjies and get a chance to talk to and get to 
know our classmates better. We then as a class began find common ground to associate with 
each other and to better know one another. 

It was also an opportunity to taste and experience some of South Africa’s most popular and 
traditional foods, particularly in the Afrikaans community. 

This experience was very insightful, entertaining and lovely overall. It was a very nice way 
bring a divided and diverse group of people together. I would love to do something like this 
again. 



 
 

Afdeling: Regte 

Abstract 

Delictual liability for injuries caused by a captive wild bear 

The plaintiff was bitten by a captive wild bear while visiting the bear’s cage. In the trial court 
she claimed damages from the owners of the bear based on the actio de feris and the actio legis 
Aquiliae but absolution from the instance was granted. She then applied for permission to 
appeal against this decision, which was granted, and the full bench of the High Court thereupon 
dismissed the decision of the trial court. 

The plaintiff initially relied on the actio de feris to impose strict liability on the owners of the 
bear for bringing it to a place where members of the public have access (cf. Van der Westhuizen 
v Burger 2018 2 SA 87 (SCA) par. 3). Two defences may be raised against the action, viz. 
negligence on the part of, and voluntary assumption of risk by, the plaintiff. The trial court  
by implication accepted the defences, as the plaintiff did not provide any evidence to the 
contrary, and dismissed the claim. However, on appeal the court found that the plaintiff  
had not voluntarily assumed the risk of injury by the bear, but declined to make a final 
determination regarding the question whether the plaintiff had acted negligently as it merely 
had to apply the test for absolution from the instance. When the court a quo has to make this 
final determination and finds that the plaintiff had not been negligent, the actio de feris may 
perhaps have succeeded if the plaintiff had provided for it in her particulars of claim. 

The plaintiff did not rely on the actio de feris in the next two cases, so all three cases considered 
the defendants’ liability on the basis of the actio legis Aquiliae where the issue of their negligence 

was of primary significance. The trial court held that the defendants had not acted negligently. 
But the subsequent cases did not agree. According to them the defendants were negligent in 
allowing members of the public, and the plaintiff in particular, to come and be in close 
proximity to the bear’s cage in circumstances in which they had failed to take adequate, 
reasonable and necessary steps to protect her against the bear. The full bench held that the 
plaintiff had made out a prima facie case to which the defendants had to respond, failing which 
the plaintiff may succeed in her action, and dismissed the decision of the trial court to grant 
absolution from the instance. However, this was not necessarily the end of the matter, as it  
was not this court’s task to make a final determination regarding the question whether the 
defendants had in fact acted negligently and/or whether the plaintiff herself (also) had acted 
negligently. This would be the task of the court a quo. The decision of the full bench can be 
supported. 

Keywords: absolution from the instance; actio de feris; actio legis Aquiliae; contributory 
negligence; negligence; strict liability; voluntary assumption of risk 

Trefwoorde: absolusie van die instansie; actio de feris; actio legis Aquiliae; bydraende 
nalatigheid; nalatigheid; strikte aanspreeklikheid; vrywillige aanvaarding van risiko 

  

1. Inleiding 

Die doel van hierdie bydrae is om die onderhawige drietal sake met feitestelle wat hulle in die 
moontlike oorvleuelingsgebied van die actio of edictum de feris (die deliksremedie wat direk 
by wilde diere betrek word) en die tradisionele, skuldgebaseerde deliksremedies (die Aquiliese 
aksie, actio iniuriarum en die aksie weens pyn en lyding) plaas, krities van nader te bekyk. 

Ingevolge ’n edik van die aediles curules was dit in die Romeinse reg verbode om ’n wilde 
dier op of naby ’n openbare pad te bring of ’n plek waar die publiek toegang het. Indien die 
verbod oortree word en die dier iemand skade berokken, is die oortreder (wat nie noodwendig 
die eienaar hoef te gewees het nie) in beginsel vir die skade aanspreeklik gehou (sien hieroor 
Van der Merwe 1970:140 e.v.; Van der Merwe en Olivier 1989:498; Van der Walt en Midgley 
2016:49; Neethling en Potgieter 2020:439). Aanspreeklikheid is nie gebaseer op die skuld van 
die persoon wat in beheer van die dier is nie, maar is oënskynlik strik (Van der Merwe 1970:144). 
Daar was onsekerheid of die actio de feris deel van ons reg is (O’Callaghan v Chaplin 1927 
AD 310, {TA \s “O’Callaghan v Chaplin 1927 AD 310” \c 1} 325, 330. 367; sien nietemin  
Le Roux v Fick (1879) 9 Buch 29 {TA \s “Le Roux v Fick 1879 9 Buch 29” \c 1} vgl. verder 
Van der Merwe 1970:157–60; Scott 2018:510–4). Hierdie onsekerheid is klaarblyklik uit die 
weg geruim deur die beslissing van die Hoogste Hof van Appèl in Van der Westhuizen v Burger 
2018 2 SA 87 (HHA) (sien egter Scott 2018:510 e.v. vir ’n deeglike kritiese bespreking van 
die saak). 

Die Van der Westhuizen-beslissing verg nadere beskouing. Hier het die eiser sy hakskeen beseer 
toe hy van ’n wilde volstruis weggevlug het. Appèlregter Swain (par. 3), wat die uitspraak van 
die hof gelewer het, aanvaar bloot dat die aksie deel van ons reg is en verklaar: 

The cause of action pleaded by the respondent was the actio de feris in terms of which 
the bringing of wild or dangerous animals on or into a public place, or a place to which 

members of the public have access, was prohibited. The cause of action is based  
upon ownership and strict liability is imposed upon the owner of the animal, for  
the consequences of the animal’s behaviour. The victim is accordingly absolved from 
alleging and proving negligence on the part of the owner, which is presumed. 

Appèlregter Ponnan (parr. 24 e.v.) wat met die slotsom van regter Swain se uitspraak 
saamgestem het, het nietemin in sy minderheidsuitspraak probeer om te bepaal of die actio de 
feris deel van ons reg is, maar afgesien van ’n finale besluit daaroor, hoofsaaklik omdat sy 
beslissing dat die bydraende skuld van die verweerder ’n volkome verweer daarstel, sodanige 
besluit onnodig sou maak (sien Scott 2018:521–5). 

Scott 2018:516–8 opper twee besware teen appèlregter Swain se diktum. Eerstens is hy van 
oordeel dat die bewering dat aanspreeklikheid op eienaarskap gebaseer is, nie ten volle deur 
die bronne van ons reg bevestig word nie. Omdat die bestaande regsposisie glad nie so duidelik 
is nie, bevraagteken hy tweedens ook die regter se stelling dat aanspreeklikheid strik is en dat 
skuld (nalatigheid) aan die kant van die eienaar dus nie vereis word nie, maar bloot vermoed 
word. Alhoewel Scott gelyk gegee moet word dat regter Swain se diktum vatbaar vir kritiek is, 
is daar tog regverdiging vir die regter se siening in die lig van die vereistes van die huidige 
twee ander diere-aksies in ons reg, te wete die actio de pauperie en die actio de pastu, wat albei 
op eienaarskap en skuldlose aanspreeklikheid gebaseer is. Die eienaar word regtens as 
uitgangspunt verantwoordelik gehou vir die risiko dat sy of haar dier skade kan aanrig. Dit 
behoort soveel te meer ook die uitgangspunt ten aansien van wilde diere by die actio de feris 
te wees. Van der Merwe (1970:285) verduidelik waarom aanspreeklikheid vir skade wat deur 
diere veroorsaak word, aan eienaarskap geknoop word: 

In werklikheid word die aanspreeklikheid juridies fundeer op ’n gedraging van die 
eienaar. Sy gedraging bestaan daarin dat hy die dier as eienaar hou, of, negatief gestel, 
dat hy versuim om as eienaar die dier onskadelik te maak of daarvan ontslae te raak. 
Deur die dier te hou, skep hy in eie belang ’n risiko van benadeling vir die gemeenskap. 
Daarom móét hy ook instaan vir die skade indien die risiko materialiseer. 

Hierbenewens word skuldlose of strikte aanspreeklikheid by die actio de feris deur die risiko- 
of gevaarteorie geregverdig (sien hieroor Van der Walt 1974:192 e.v.; Van der Walt 1968:54–
6; Van der Merwe 1970:284; Neethling en Potgieter 2020:433–4). Met hierdie teorie word 
bedoel dat waar ’n persoon se aktiwiteite ’n aansienlike verhoging van die risiko of gevaar  
van benadeling – oftewel ’n verhoogde benadelingspotensiaal – meebring, daar genoegsame 
regverdiging bestaan om hom selfs in die afwesigheid van skuld vir skadeveroorsaking aan-
spreeklik te stel. Daar kan geen twyfel bestaan nie dat die aanhou van wilde diere deur die 
eienaar sodanige potensiaal skep en dat die eienaar daarom skuldloos aanspreeklik behoort te 
wees (Van der Merwe 1970:144, 284). 

Die aanspreeklikheid van die eienaar ingevolge die actio de feris is uiteraard nie absoluut nie. 
Dit kom voor of die nalatigheid van of provokasie deur die benadeelde as verwere erken word 
(sien Van der Westhuizen parr. 20, 36–7 (hier het die verweer van provokasie geslaag waar  
die benadeelde die volstruis geprovokeer het om hom te bestorm deur dit met ’n klip te gooi); 
Van der Walt en Midgley 2016:49; vgl. Scott 2018:519–20, 525 vir ’n kritiese bespreking). 

Regsvergelykend is daar ’n hele aantal jurisdiksies wat ook strikte aanspreeklikheid deur en 
deur (of dan deur ’n vermoede van skuld) ten aansien van skade veroorsaak deur wilde diere 
erken (sien hieroor Koch en Koziol 2002:396–8, veral vn. 9). 

Daar moet in gedagte gehou word dat waar die skade wat die wilde dier veroorsaak het, buite 
die toepassingsgebied van die actio de feris val, die benadeelde sy eis vir vergoeding steeds op 
een (of meer) van die gewone deliksaksies (Aquiliese aksie, actio iniuriarum of aksie weens 
pyn en lyding) kan baseer mits aan hul vereistes voldoen word. Hier is veral die vereiste van 
skuld (opset of nalatigheid) aan die kant van die verweerder (die eienaar of die persoon in 
beheer van die dier) van besondere betekenis (vgl. in die algemeen McKerron 1971:256–8; 
Van der Merwe en Olivier 1989:498 vn. 91; Knobel 2010:172–5; Neethling en Potgieter 
2020:440 vn. 75). Teen hierdie agtergrond kan die Hanger-beslissings (aangedui as Hanger 
(1), (2) en (3)) van nader bekyk word. 

  

2. Hanger-beslissings 

2.1 Feite 

Die eiseres (H) het die verweerders (R1 en R2) aangespreek vir skadevergoeding weens 
beserings aan haar laer regterarm en -hand (onder andere die verlies van een vinger en ’n deel 
van ’n ander) wat veroorsaak is deur ’n Himalaja- (of kraag-) beer tydens haar besoek aan die 
verweerders se plaas. Die beer is in ’n hok aangehou wat deur jakkalsdigte draad omring is. 
Op pad na die beer se hok het een verweerder (voortaan R2) gemeld dat die beer mak is, maar 
dat H versigtig moet wees omdat hy steeds ’n gevaarlike dier is. Die beer het teen die heining 
gesit en nie aggressief voorgekom nie. H het navraag gedoen oor die beer se dieet, waarop R2 
geantwoord het dat hy vrugte en groente gevoer word en dat dit tyd is om hom ’n vrug te gee. 
R2 het toe ’n perske gaan haal en H versoek om die perske in haar hand te hou en dit aan die 
beer te gee. Dit het sy gedoen sonder om haar hand deur die heining te druk en die beer het die 
perske met sy bek gevat en gevreet. H het aanvanklik beweer dat die beer sy bek deur die draad 
gedruk, haar hand beetgekry en dit toe saam met haar arm deur die draad getrek het. Volgens 
haar was die draadheining onvoldoende om te verhinder dat die beer besoekers kan beseer,  
en daarom onveilig. Later, terwyl sy vir ’n foto poseer het, het sy egter toegegee dat sy haar 
vingers teen die heining gedruk het wel wetende dat die beer gevaarlik is omdat sy uitdruklik 
gewaarsku is op pad na sy hok. Dit het ook geblyk dat die verweerders die nodige permitte 
gehad het om die beer aan te hou en dat die betrokke toesighoudende bewaringsamptenaar, 
nieteenstaande herhaalde inspeksies van die beer se hok, nooit gewaarsku het dat die hok 
onveilig is nie. 

2.2 Hanger (1) 

In hierdie saak (sien vir ’n bespreking ook Neethling en Potgieter 2015:838–40) het die 
verweerders aansoek gedoen om absolusie van die instansie of afwysing van H se eis. H het 
aanvanklik op die actio de feris staatgemaak om die verweerders strik of skuldloos aan-
spreeklik te stel om sodoende die nodigheid te ontduik om nalatigheid aan hul kant te bewys. 
Waarnemende regter Murray (par. 3) wys egter daarop dat dit onduidelik is of hierdie aksie 
steeds deel van ons reg is. Sy verwys nietemin onder andere na Bristow v Lycett 1971 4 SA 
223 (RA) waar beslis is dat by wilde diere nalatigheid aan die kant van die eienaar van die dier 

vermoed word, wat dit dan vir die eiser onnodig maak om nalatigheid te pleit of te bewys. 
Hierdie beslissing steun volgens H haar aanspraak dat die verweerders strik aanspreeklik is. 
Volgens die regter (par. 5) blyk dit egter duidelik uit die beslissings in Bristow 233 en Klem v 
Boshoff 1931 CPD 188 dat “the owner of the wild animal is not liable if the complainant either 
provoked the attack or by her negligence contributed to her own injury”. Alhoewel dit verwere 
is wat die verweerders normaalweg sou moes opper en bewys, is dit hier nie die geval nie. 
Regter Murray (par. 6) verduidelik: 

[O]n the plaintiff’s own version in casu it is clear that she was negligent and by her 
own negligence either caused or contributed to her injuries, and/or that she voluntarily 
accepted the risk of injury ... And once that is the case, the plaintiff cannot rely on strict 
liability, but needs to rely on the lex Aquilia and prove the grounds for negligence averred 
in its particulars of claim. 

H het dus die onus om te bewys dat die redelike persoon in die posisie van die verweerders die 
redelike moontlikheid sou voorsien het dat hul optrede ’n ander persoon kan benadeel, redelike 
stappe sou gedoen het om die benadeling te voorkom, en nagelaat het om dit te doen (par. 13). 
Hierdie is natuurlik ’n weergawe van die gesaghebbende formulering van die nalatigheidstoets 
in Kruger v Coetzee 1966 2 SA 428 (A) 430. 

Na ’n oorsig van die getuienis (parr. 14–27) beslis die hof (parr. 28–9) dat H nie daarin geslaag 
het om te bewys dat die verweerders nalatig gehandel het nie. Volgens regter Murray was daar 
geen getuienis dat hulle die beer onregmatig aangehou het nie; of dat die hok nie voldoen het 
aan statutêre vereistes nie; of dat die insident sou gebeur het as H nie net aan die heining geraak 
het nie, maar ook haar vingers deur die draad gedruk het; of dat die hok onveilig was omdat 
die beer haar deur die heining kon gebyt het; of dat waarskuwingstekens haar daarvan sou 
weerhou het om haar vingers deur die heining te druk; of dat die grootte van die hok die insident 
veroorsaak het; of dat die beer probeer het om die heining af te breek; of dat die verweerders 
redelikerwys moes voorsien het dat ’n volwasse persoon wat gesê het dat sy diere ken en 
geweet het dat die beer gevaarlik is nadat sy oor die gevaar gewaarsku is, haar vingers in die 
beer se hok sou druk terwyl sy baie naby aan die hok gesit het en haar vingers maklik binne 
bereik van die beer se bek was nie. 

Regter Murray (par. 30) kom tot die volgende slotsom: 

In my view, then, the Plaintiff failed to provide any evidence which could reasonably 
be seen to indicate that she was not negligent or that she did not voluntarily accept the 
risk of injury by her conduct and that the Plaintiff should for that reason be allowed to 
rely on strict liability. I cannot but conclude, either, that the Plaintiff failed to make out 
a prima facie case by putting evidence relating to all the elements of her claim before 
the Court on which a reasonable court could or might find in her favour. 

Daar kan geen twyfel bestaan nie dat die hof die voortbestaan van die actio de feris as ’n vorm 
van strikte aanspreeklikheid in ons reg erken het, ’n erkenning wat, soos hier bo blyk, 
onomwonde deur die Hoogste Hof van Appèl in Van der Westhuizen bekragtig is. Baie 
belangrik is ook dat skuld in die vorme van medewerkende nalatigheid en opset (ook beskryf 
as vrywillige aanvaarding van die risiko van benadeling met inbegrip van provokasie) aan die 
kant van die slagoffer hierdie aksie uitsluit (vgl. ook Van der Merwe 1970:155–7; Le Roux v 
Fick 1897 Buch 41). Ter illustrasie van laasgenoemde verweer kan na die analoë geval in 

Maartens v Pope 1992 4 SA 883 (N) verwys word waar die actio de pauperie ingestel is.  
Die eiser, ’n loodgieter, is versoek om die verweerder se huis in sy professionele hoedanigheid 
te besoek. Hy is meegedeel dat hy die verweerder se vrou vroegtydig in kennis moet stel van 
sy voorneme om die huis te besoek, aangesien die verweerder se hond gevaarlik is. Die eiser 
betree egter die perseel sonder vooraf kennisgewing en ondanks ’n waarskuwingsteken 
betreffende die hond. Die eiser word gebyt en eis skadevergoeding. Die verweer van vrywillige 
aanvaarding van die risiko teen die actio de pauperie slaag, aangesien bevind word dat die eiser 
die gevaar besef (voorsien) het en toegestem het tot die risiko van beserings. Dit wil egter 
voorkom of die eiser se toestemming tot die risiko van ernstige liggaamlike beserings contra 
bonos mores was (sien Neethling en Potgieter 2020:133–4 oor hierdie vereiste vir ’n regsgeldige 
toestemming) en gevolglik as ongeldig beskou moet word. Die verweerder se verweer was  
dus eerder vrywillige aanvaarding van die risiko in die vorm van medewerkende opset (sien 
Knobel 1993:303–4). Let daarop dat aangesien artikel 1(1)(a) van die Wet op Verdeling van 
Skadevergoeding 34 van 1956 net geld ten aansien van skade wat deels aan die eiser en deels 
aan die verweerder se skuld te wyte is, die wet nie van toepassing kan wees waar aanspreek-
likheid nie op die nalatigheid van die verweerder berus nie. Die wet geld dus nie by skuldlose 
aanspreeklikheid soos ingevolge die actio de feris nie (Van der Walt en Midgley 2016:333; 
Neethling en Potgieter 2020:201). Omdat H nie daarin geslaag het om die hof te oortuig dat sy 
nie nalatig opgetree het of nie die risiko van besering vrywillig aanvaar het nie, word haar eis 
ingevolge die actio de feris van die hand gewys. 

Soos aangedui, waar die skade wat die wilde dier veroorsaak het, buite die toepassingsgebied 
van die actio de feris val, kan H haar eis vir vergoeding steeds op een (of meer) van die gewone 
deliksaksies (Aquiliese aksie, actio iniuriarum of aksie weens pyn en lyding) baseer mits aan 
hul vereistes (te wete die handeling, onregmatigheid, skuld, kousaliteit en skade) voldoen word. 
Bydraende opset of nalatigheid aan die kant die eiser, wat kan lei tot die uitskakeling of 
vermindering van die aanspreeklikheid van die verweerder, kan dan as verwere teen die eis 
geopper word (vgl. Neethling en Potgieter 2020:198 e.v., 208 e.v.; Ahmed 2011, passim). Ook 
hier was die hof nie oortuig dat H ’n prima facie-saak uitgemaak het dat R se gedrag aan die 
vereistes van die Aquiliese aksie (inbegrepe nalatigheid) voldoen het nie. 

In die lig van die voorgaande staan regter Murray (par. 31) die aansoek om absolusie van  
die instansie toe. H was egter nie tevrede nie en het aansoek om verlof tot appèl na die volbank 
van die Hooggeregshof aangeteken. 

2.3 Hanger (2) 

Hier moes regter Daffue (parr. 4–7) oorweeg of die appèl ’n redelike vooruitsig op sukses het. 
Hy ondersoek eers die regsbeginsels wat in hierdie verband op aansoeke om absolusie van die 
instansie van toepassing is (met verwysing na Claude Neon Lights (SA) Ltd v Daniel 1976 4 
SA 403 (A) 409; Gordon Lloyd Page & Associates V Rivera [2000] 4 ALL SA 241 (AD) 243; 
en Build-A-Brick BK v Eskom 1996 1 SA 115 (0)123). In laasgenoemde saak verklaar regter 
Hattingh soos volg: 

By die finale oorweging van die feite aan die einde van die geding sal die eiser 
gelykgegee word as die afleiding wat hy bepleit die waarskynlikste afleiding uit die 
bewese feite is. In die absolusiestadium hoef dit nie die waarskynlikste te wees nie maar 
wel ’n redelike afleiding. Die eiser se getuienis moet gevolglik by die absolusiestadium 

’n redelike moontlikheid van sukses vir hom inhou en sou die Hof onseker wees of die 
eiser se getuienis aan hierdie maatstaf voldoen behoort absolusie geweier te word. 

Regter Daffue is mening dat daar in casu ’n redelike moontlikheid van sukses vir H is en dat 
’n opvolgende hof dus wel tot ’n ander slotsom as die hof a quo sou kon kom op grond van die 
volgende oorwegings (par. 8): 

Die getuienis wat H in haar pleitstukke aangevoer het om nalatigheid aan die verweerders se 
kant te bewys, was prima facie voldoende om ’n ander hof in haar guns op Aquiliese grondslag 
te laat slaag. H en haar gas (M) is toegelaat om die beer te nader, naby genoeg om foto’s te 
neem. R2 het selfs die groep verlaat om ’n perske te gaan haal wat sy aan H gegee het met die 
uitnodiging om die dier te voer. Die vraag of die beer sy bek of pote deur openinge in die 
heining kon druk, is van geen belang in die lig van hierdie uitnodiging om die beer te voer nie. 
Die heining het nie voldoende beskerming teen die beer gebied nie. Die verweerders (veral R2) 
was nalatig deur lede van die publiek toe te laat om naby die beer se hok te kom sonder om 
voldoende, redelike en noodsaaklike stappe te doen om hulle te beskerm deur ’n tweede heining 
minstens 1,5 meter van die hok op te rig en hulle uitdruklik te waarsku om nie naby die hok te 
kom nie. 

Regter Daffue (par. 9) staan gevolglik verlof tot appèl na die volbank van die hof toe. 

2.4 Hanger (3) 

Na ’n oorsig van die feite (parr. 6–16), die pleitstukke (parr. 17–9), die beslissing van die hof 
a quo (parr. 20–3) en die aansoek om verlof tot appèl na die volbank (parr. 24–7), verklaar 
regter Van Zyl (par. 28) soos volg: 

In my view the appeal is to be considered only on the basis of the actio legis Aquiliae. 
It is evident from the appellant’s particulars of claim that the appellant relies on the 
negligence of the respondents and the evidence was presented on that basis. As 
correctly found by the court a quo, the appellant did not rely on the actio de feris in her 
particulars of claim, nor was the evidence presented in support of a reliance on strict 
liability. 

Wat die meriete van die appèl op die basis van die Aquiliese aksie betref, is dit belangrik om 
in gedagte te hou dat die appèl gerig is teen die toestaan van die absolusie van die instansie in 
die verhoorhof. Daarom is dit nie vir hierdie hof aangewese om finaal uitsluitsel te gee of die 
verweerders inderdaad nalatig opgetree het en of H self bydraend nalatig was nie. Hier moet 
net die toets vir absolusie van die instansie, soos hier bo uiteengesit, op die getuienis toegepas 
word (par. 29). Volgens die hof (par. 31) moet nou bepaal word of die verhoorhof se bevindings 
oor die beweerde nalatigheid van die verweerders korrek is, en in hierdie verband is dit 
“necessary to also apply the principle that in order for a party to succeed in an action based on 
the actio legis Aquiliae, it is not required that all the grounds of negligence which the party 
pleaded, be proven”. Hier moet ook in gedagte gehou word dat wat die Aquiliese aanspreek-
likheid van ’n verweerder betref, ons reg in elk geval geen onderskeid maak tussen geringe en 
growwe nalatigheid of enige graderings daartussen nie (vgl. Neethling en Potgieter 2020:168). 
Die verweerder is aanspreeklik vir die volle skade, selfs al was hy of sy net effens nalatig. Een 
uitsondering verdien nietemin vermelding. Dit is waar die eiser bydraend nalatig opgetree het. 
Elke party se graad van nalatigheid – wat van geringe tot growwe nalatigheid kan wissel – 

word dan bepaal deur elk se afwyking van die norm van die redelike persoon as ’n persentasie 
uit te druk. So gesien, kan die verweerder 10% (gering) en die eiser 90% (grof) van die norm 
van die redelike persoon afwyk (sien bv. Jones v Santam Bpk. 1965 2 SA 542 (A); Neethling 
en Potgieter 2020:201–4). 

Volgens die getuienis (par. 32) het H aangevoer dat alhoewel R2, terwyl sy (H) en haar 
metgesel (M) die beer se hok genader het, hulle gewaarsku dat al is die beer mak, dit steeds ’n 
gevaarlike dier is, het R2 hulle nooit verhinder om naby aan die hok te staan of om nie aan die 
hok se heining te raak of om haar vingers deur die draad te druk nie. Inteendeel, R2 het H en 
M by die hok gelos terwyl sy weggegaan het om ’n perske te gaan haal. Daarna het sy, weer 
eens sonder om H te waarsku om nie haar hand naby die heining te bring nie, die perske vir H 
gegee en haar uitgenooi om die beer deur die heining te voer. Hierbenewens (par. 33) het H en 
M getuig dat R2 teenwoordig was toe die foto geneem en H beseer is, maar nogmaals versuim 
het om bedoelde waarskuwings te gee. In hierdie verband bevind die hof a quo (par. 22): 

Both the plaintiff and [M] testified that the second defendant was present when the 
incident happened, but neither testified that the latter saw the plaintiff’s hand or fingers 
being held close to or through the fence. There is no evidence, therefore, that she had 
been negligent in not warning the appellant shortly before the incident. 

Hiermee stem regter Van Zyl (par. 35) egter nie saam nie. Volgens haar kom dit voor of R2 
teenwoordig was sonder om H te waarsku. Vervolgens ondersoek sy die getuienis (parr. 36 
e.v.), veral dié van B, wat een van die top amptenare in diens van die Departement van Natuur-
bewaring in die Vrystaat was en die bewaring en beveiliging van diere onder sy jurisdiksie 
gehad het. B het deeglik kennis gedra van die beer wat in ’n hok op die verweerders se perseel 
aangehou is en het die beer gedurende verskeie besoeke in sy hok besigtig. Volgens hom was 
daar verskeie tekortkominge in die manier waarop en toestande waarin die verweerders die 
beer aangehou het indien die publiek toegang tot die beer se hok gehad het, onder andere dat 
die draadheining nie sterk genoeg was nie; indien die publiek toegelaat word om die beer te 
besoek, moet daar ’n tweede heining opgerig word op ’n afstand van 1,2 meter van die beer  
se hok, en moet daar waarskuwingstekens vir die publiek wees. B (par. 44) het nietemin 
beklemtoon dat die amptenare van sy departement wat die geskiktheid van die hok vir die beer 
ondersoek het, net die veiligheid van die beer binne die hok en sy versorging voor oë gehad 
het en nie ook moes bepaal of die hok voldoende beveilig is dat die publiek dit kan besoek nie. 

Hierna oorweeg die hof (par. 46) die kwessie van R se nalatigheid in die lig van die getuienis 
(veral dié van B) en beklemtoon dat die beer se hok nie oop was vir lede van die publiek soos 
H nie. Volgens regter Van Zyl kan ’n hof bevind dat B se getuienis voldoende is vir H om te 
bewys dat R nalatig opgetree het en dus in H se guns op die basis van die actio legis Aquiliae 
te bevind. Sy vervolg (ibid.): 

On a proper reading and consideration of the totality of [B]’s evidence and bearing in 
mind that he is an expert in his field, it prima facie indicates that the fence which 
covered the cage (or part thereof) did not afford adequate protection against the bear 
and that [R1] and/or [R2] were negligent in allowing members of the public, and [H] in 
particular, to come and to be in close proximity of the bear’s cage in circumstances in 
which they failed to take adequate, reasonable and necessary steps to protect him/her 
against the bear by, inter alia: their failure to have erected a second railing or fence  
at least 1,2 metres from the bear’s cage; and/or their failure to have expressly warned 

the appellant from coming in close proximity of the cage and/or from touching the 
cage/fence. 

Klaarblyklik het R2 ook ’n vals indruk van veiligheid by H geskep toe sy haar uitgenooi het 
om die perske vir die beer deur die heining voer terwyl R2 geweet het of behoort te geweet het 
dat dit gevaarlik sou wees (par. 47). In die omstandighede kon die verhoorhof ook nie bevind 
het dat H vrywillig die risiko van benadeling aanvaar het nie (volenti non fit iniuria), te meer 
omdat die bewyslas daarvoor op R gerus het (par. 48). 

Regter Van Zyl (parr. 49 en 50) bevind dat H ’n prima facie-saak uitgemaak het waarop R 
moet reageer. Indien nie, behoort H te slaag met haar eis ex lege Aquiliae. Haar appèl teen die 
verhoorhof se toestaan van R se aansoek om absolusie van die instansie slaag dus. Regter Van 
Zyl (par. 29) het dit vooraf nietemin duidelik gemaak dat dit nie noodwendig die einde van die 
saak is nie, aangesien dit nie hierdie hof se taak is “to make a final determination regarding the 
question whether the respondents had in fact acted negligently and/or whether the appellant 
herself (also) acted negligently. We merely have to apply the test for absolution.” Die verhoor-
hof kan dus nadat R hulle saak gesluit het, steeds addisionele gronde van H vir die bewys van 
R se nalatigheid toelaat. 

  

3. Slotsom 

Twee deliksaksies het in die onderhawige beslissings ter sprake gekom: die actio legis Aquiliae 
en die actio de feris. Daar kan, na die beslissing van die Hoogste Hof van Appèl in Van der 
Westhuizen, met redelike stelligheid aanvaar word dat laasgenoemde steeds deel van ons reg is 
(nieteenstaande die twyfel wat appèlregter Ponnan in sy uitspraak gelaat het). Dit is by voorbaat 
ook so aanvaar in Hanger (1). Dit kom egter vreemd voor dat daar geen vermelding van die 
aksie weens pyn en lyding is nie, aangesien dit by uitstek die deliksaksie is waarmee vergoeding 
vir die nalatige krenking van die liggaamlike integriteit (soos die beserings wat die beer 
veroorsaak het) verhaal kan word (sien Neethling en Potgieter 2020:5–6, 16–7; Van der Walt 
en Midgley 2017:1 vn. 9). 

Daar kan min twyfel bestaan dat die actio de feris op die onderhawige feitestel van toepassing 
is. Die beer se hok was op ’n plek waartoe die publiek (onder andere H) toegang gehad het  
en waar H deur die beer beseer is. Die verweerders as eienaars behoort dus in beginsel strik 
aanspreeklik te wees, tensy hulle ’n erkende verweersgrond kan bewys. Dié gronde is naamlik 
dat H nalatig tot haar beserings bygedra het of sy die risiko van benadeling vrywillig aanvaar 
het. Die verhoorhof bevind by implikasie dat dit wel die geval is en dat strikte aanspreeklikheid 
ingevolge die actio de feris daarom uitgesluit word. In appèl bevind die hof egter dat H haar 
nie aan die risiko van benadeling blootgestel het nie, maar wou hom nie uitspreek oor die vraag 
na H se moontlike bydraende nalatigheid nie. Indien dit wel voor die verhoorhof sou dien en 
bevind word dat H nie bydraend nalatig was nie, kon die actio de feris miskien wel geslaag 
het. 

Die Aquiliese aanspreeklikheid van R was op die voorgrond in al drie Hanger-beslissings. Hier 
is veral die vereiste van nalatigheid aan die kant van R van besondere betekenis. In Hanger (1) 
was die hof oortuig dat R nie nalatig opgetree het nie. Hierteenoor beslis die daaropvolgende 
ander twee howe dat R wel nalatig was deur lede van die publiek toe te laat om naby die beer 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1e1 
 

 476 

se hok te kom sonder om voldoende, redelike en noodsaaklike stappe te doen om hulle te 
beskerm. H het dus ’n prima facie-saak uitgemaak en die onus is op R om die teendeel te bewys. 
Dit is die taak van die verhoorhof om oor hierdie kwessies finaal uitspraak te lewer. So gesien, 
verdien die beslissing van die volbank instemming. 

Opsomming 

Die fokus van hierdie bespreking is die beslissings van die Suid-Afrikaanse Grondwethof in 
Women’s Legal Centre v President, RSA (WLC) en die Supreme Court (Hoogste Hof) van  
die Verenigde State van Amerika in Dobbs v Jackson Women’s Health Organization (Dobbs). 
Om die bespreking te rig, word die Trompie-reël, wat afgelei is uit die onlangse reaksie op 
Corene de Wet se artikel in LitNet Akademies oor Topsy Smith se Trompie-reeks, gebruik.  
Die benadering is op kritiese evaluering eerder as blote kritiek gerig. Die Grondwethof het  
in WLC sommige artikels van die Huwelikswet en Egskeidingswet ongrondwetlik verklaar 
aangesien dit diskrimineer teen vroue in Moslem-huwelike en die kinders wat uit daardie 
huwelike voortkom. Die wetgewer is twee jaar gegun om die wetgewing reg te stel en die 
gemeenregtelike huweliksomskrywing is aangepas om Moslem-huwelike in te sluit. Die hof 
het ook die gemeenregtelike betekenis van die begrip huwelik uitgebrei om Moslem-huwelike 
in te sluit. 

In Dobbs moes die hof oor aborsieregte beslis. Hierdie regte is deur die uitsprake in Roe v Wade 
(Roe) en Planned Parenthood of Southeastern Pennsylvania v Casey (Casey) gevestig. Die 
meerderheid bevind dat Roe en Casey verkeerd beslis is en dat die vraag oor aborsieregte nie 
binne die hof se regsbevoegdheid val nie. Die minderheid fokus egter op die regte van vroue 
wat deur die meerderheidsbeslissing ontken is. 

Na die bespreking van die twee beslissings word ’n aantal ooreenkomste en verskille tussen 
die uitsprake ondersoek. Dit sluit in die taak van die twee hoogste howe, vroueregte, regterlike 
ingetoënheid, die verdeling van funksies, en die wyse waarop regters van mekaar behoort te 
verskil. 

integriteit; regsbevoegdheid; stare decisis; vroueregte; wetgewer 

  

Abstract 

Trompie, Talaq and Trump: Introductory thoughts on the judgments in Women’s Legal 
Centre v President, RSA and Dobbs v Jackson Women’s Health Organization 

In June 2022, both the South African Constitutional Court (CC) and the Supreme Court of the 
United States of America (SC) pronounced far-reaching decisions, with consequences that 
extended beyond just the parties involved. In Women’s Legal Centre v President, RSA (WLC), 
the CC upheld an earlier decision of the Supreme Court of Appeal that declared sections of the 
Marriage Act and Divorce Act unconstitutional on the grounds that it unfairly discriminates 
against Muslim women married under sharia law and children born from such marriages. In 
Dobbs v Jackson (Dobbs), the SC overturned two previous decisions, ruling that it is not the 
court’s function to determine whether abortions are permissible in the USA. Although the facts 
and contexts of WLC and Dobbs differ, the rulings share several themes – either directly or 
indirectly – that were considered in this contribution. 

To guide the discussion, we use the Trompie rule, which has been deduced from two quotes by 
Foucault and the recent reaction on Facebook to Corene De Wet’s discussion on Topsy Smith’s 
Afrikaans Trompie books in LitNet Akademies. The rule is aimed at critical evaluation rather 
than mere criticism. 

In the WLC judgment, the CC gave the legislature two years to amend the legislation to include 
Muslim marriages. The court also extended the common-law meaning of “marriage” to include 
Muslim marriages. 

If the decision is considered in the light of the Trompie rule, several features can be highlighted. 
The first is how the Court referred to previous judgments. The quote from Daniels – that during 
the apartheid era, judges “displayed remarkable ethnocentric bias and arrogance at the expense 
of those they perceived different” and “exalted their own and demeaned and excluded 
everything” – could be questioned. We agree that, given our constitutional order, judgments 
that unfairly discriminated based on race, gender or status are wrong. However, the way the 
error is pointed out ought to be tempered with the judicial modesty to which we refer in the 
discussion. 

Secondly, the decision is good news for women in Muslim marriages and the children born 
from such marriages, and in a country characterised by gender-based violence and patriarchy, 
it is also good news for every woman. The Court makes it clear that it will not hesitate to protect 
the rights of women and children, especially considering the unequal distribution of power 
prevailing in relationships and marriages. Thirdly, the court takes its duty seriously and does 
not simply accept lower courts’ judgments. The way in which the Court critically considered 
the issues also deserves mentioning. Four issues stand out: that the court is tasked with 
thoroughly evaluating and considering each matter; that public policy should be guided by the 
Constitution and principles such as human dignity and equality; that, from a constitutional  

point of view, it is fair to give everyone rights and leave the decision whether to use them to 
the individual; and that women are not second-class citizens. 

In Dobbs, the Court had to rule on the legality of the Mississippi Gestational Age Act (MGAA) 
but broaden the scope to also include abortion rights. These rights were established in Roe v 
Wade (Roe) and Planned Parenthood of Southeastern Pennsylvania v Casey (Casey). The court 
delivered a split decision, with justice Alito delivering the majority decision, three judges 
(Roberts CJ and Thomas and Kavanaugh JJ) concurring, but for different reasons, and three 
justices (Breyer, Sotomeyer and Kagan) delivering the minority judgement. 

The majority decided that Roe and Casey were wrongly decided and that the question of 
abortion rights does not fall within the court’s pronouncement but should rather be a matter for 
the legislatures. The majority based its reasoning inter alia on the US Constitution’s silence on 
abortion rights, the absence of historical abortion rights and the stare decisis principle. It held 
that the court had “neither the authority nor expertise” to decide on the matter. It also indicated 
that abortion is a medical rather than a rights matter. In view of its “rational basis”, the court 
held that the MGAA was valid. 

In the concurrent opinions, Roberts CJ indicated that he supported the majority on the facts 
without the need to overturn Roe and Casey. Thomas J focused on the due-process approach 
and indicated that all rights created by the approach should be reconsidered. Kavanaugh J 
agreed with the majority; his conciliatory approach sets him apart from the majority. 

The minority focused on the rights of women that were denied by the majority decision. The 
opinion focused inter alia on equity and women’s rights, that some rights should not be decided 
upon by the state, the Constitution and stare decisis. It also indicated that the majority judgment 
endangered other minority rights, especially in view of Thomas J’s concurring judgement in 
which he expressed his discomfort with the due-process approach. The minority also suggested 
that the public may get the impression that rulings are determined by “doctrines” and a “number 
preponderance” – a rather unveiled reference to the three conservative justices who were 
appointed by ex-president Trump. 

After discussing the two decisions, several similarities and differences between the rulings 
were examined. This includes the task of the two highest courts, women’s rights, judicial 
modesty, the division of power and the way in which judges should differ from each other. 

As stated above, the CC’s decision in WLC is a positive legal development. However, the 
decision in Dobbs cannot be summed up so simply, especially due to the substantial differences 
in the presuppositions of the majority – which are based on the function of the SC, the will  
of the electorate and the separation of powers – and the minority, for whom the constitutional 
rights of women are paramount. 

This discussion, guided by the Trompie rule – aimed at contextual, objective critical evaluation 
rather than mere criticism – showed that the majority in Dobbs could be guilty of passive 
structural violence for not wanting to decide on abortion rights. Consistent with the WLC 
approach, an interim injunction and a referral to the federal legislature, or a compromise,  
would be fairer. However, as the majority and minority’s different legal-philosophical views 
differ to such a large extent, a compromise is nearly impossible. Rather, the compromise that 
could have been read into Roe and Casey – and which would be supported by WLC and the 

South African Choice on Termination of Pregnancy Act – was instead finally nullified by the 
majority judgement. 

Regarding judicial restraint the conclusion is that the justices in both decisions sought to lay 
out the law and the constitutions based on their personal preconceptions and contexts. While  
it is therefore possible to differ, they cannot be reproached for “arbitrary actions, intolerance 
and unfairness”. What should receive attention, however, is the way in which they disagree, 
especially since court rulings and academic publications nowadays enjoy a wider readership 
due to accessibility on the internet and social media. 

The Dobbs minority warned that the court would pay a “terrible price” for the decision. For the 
sake of the citizens of the US, it is hoped that this remains an unfulfilled prophecy. In contrast, 
WLC is a dream come true for many women and children – and for that, one should be grateful. 

Keywords: abortion; bodily integrity; critical evaluation; discrimination; divorce; legal 
capacity; legislature; marriage; stare decisis; women’s rights 

  

1. Inleiding 

In Junie 2022 het beide die Republiek van Suid-Afrika en die Verenigde State van Amerika 
(VSA) se hoogste howe verreikende beslissings gemaak, met gevolge wat veel wyer as net die 
betrokke partye strek. In Women’s Legal Centre v President, RSA1 het die Suid-Afrikaanse 
Grondwethof ’n vroeëre beslissing van die Hoogste Hof van Appèl (HHA) bekragtig wat 
gedeeltes van die Huwelikswet2 en Egskeidingswet3 ongrondwetlik verklaar het op grond 
daarvan dat dit teen Moslemvroue wat ingevolge sjariareg4 getroud is, diskrimineer. In Dobbs 
v Jackson5 het die Supreme Court in die VSA twee vorige beslissings6 omvergewerp en beslis 
dat dit nie die hof se taak is om te bepaal of aborsies in die VSA toelaatbaar is of nie. Alhoewel 
WLC en Dobbs se feitestelle en kontekste verskil, deel die beslissings ’n aantal temas – hetsy 
direk of indirek – wat in hierdie bespreking oorweeg word. 

Die bydrae neem ’n aanvang met ’n verwysing na die uitgangspunt waarbinne die beslissings 
bespreek word. Daarna volg ’n bespreking van beide die beslissings en gedeelde temas in die 
beslissings. 

  

2. Uitgangspunt van die bespreking 

As uitgangspunt vir die kritiese ontleding van die twee sake word daar gebruik gemaak van 
twee opmerkings van die Franse wysgeer Foucault en die polemiek oor Corene de Wet7 se 
onlangse artikel oor die Trompie-boeke in LitNet Akademies. Die eerste opmerking van 
Foucault is dat wanneer ’n mening krities ontleed word, die doel nie soseer is om te toon 
waarom dit verkeerd is nie, maar eerder vra na die voorveronderstellings en aanvaarde en 
onoorwoë denke waarop die mening berus.8 Die tweede opmerking is dat ’n mens moet ophou 
glo dat die sosiale realiteit waarbinne ons lewe die enigste realiteit is en moet ophou om denke – 
ook ander s’n – te minag.9 Kritiese ontleding kan dus nooit aan ondeurdagte kritiek gelykgestel 

word nie. Dit beteken eerder dat die kritikus eers in die skoene van ’n ander moet loop voordat 
hy of sy kritiseer. 

Die Trompie-polemiek is ’n goeie voorbeeld. Die wyse waarop De Wet die uitbeelding van 
mans, vroue, seuns en meisies binne die konteks waarin in die Trompie-reeks geskryf is, 
oorweeg het, is kritiese ontleding. Van die kommentaar op LitNet se Facebookblad – soos  
“Wat ’n pot twak” en “Shame tog, die woke-siekte wat so onder die mense maai” – was egter 
blote kritiek wat nie die artikel se voorveronderstellings en konteks oorweeg of getoets het nie. 
Om hierdie bespreking te rig, maak ons gebruik van ’n proses van kritiese ontleding wat ons 
die Trompie-reël noem: om nie ander se menings, of die twee beslissings wat oorweeg word, 
met vooropgestelde idees te lees nie, maar om hul oorwoë denke en sosiale realiteite in ag te 
neem en daarteen te waak dat jou eie agtergrond die bespreking oorskadu. 

Daarby is dit belangrik om in gedagte te hou dat die uitsprake in WLC en Dobbs bykans 
driehonderd bladsye beslaan. Hierdie bespreking bestaan dus, soos die titel aandui, bloot uit 
inleidende gedagtes. 

  

3. Die WLC-uitspraak 

3.1 Agtergrond en regsvrae 

In WLC moes die Grondwethof beslis oor die vraag of artikel 6 van die Huwelikswet10 en 
artikels 7(3) en 9(1) van die Egskeidingswet ongrondwetlik is in die lig van artikels 9, 10 en 
34 van die Grondwet11omdat dat dit nie erkenning gee aan Moslem-huwelike wat ingevolge 
sjariareg gesluit is nie. Een van die belangrikste bepalings van sjaria is dat ’n man van sy 
eggenote kan skei deur bloot “Talaq” te sê en ’n imam te versoek om ’n Talaq-sertifikaat uit te 
reik.12 Die HHA beslis, in appèl van die Wes-Kaapse Hooggeregshof, dat die artikels wel 
ongrondwetlik is, onder meer omdat dit “in gebreke is om meganismes daar te stel” wat die 
welsyn van minderjarige of afhanklike kinders gebore uit Moslem-huwelike op dieselfde wyse 
as ander kinders te beskerm, of die herverdeling of verbeurdverklaring van huweliksvoordele 
wanneer hierdie huwelike beëindig word, te reël. Die HHA beslis ook dat die gemeenregtelike 
omskrywing van “huwelik” ongrondwetlik is in soverre dit Moslem-huwelike uitsluit.13 

Hangende die finale bekragtiging van die bevel deur die Grondwethof en wysigings aan die 
betrokke wetgewing, het die HHA sekere tussentydse maatreëls uitgevaardig. Een van die 
maatreëls is dat die uitspraak geld net ten opsigte van huwelike wat bestaan het of wat in die 
proses van finale ontbinding was op datum van die hofbevel. 

Die Grondwethof moes dus oor twee vrae beslis: of die ongrondwetlikheid van die betrokke 
artikels bekragtig moet word en, indien wel, of die terugwerkende gevolge van die bevel beperk 
moet word.14 Alhoewel sommige van die respondente – die President in sy amptelike hoedanig-
heid en die Departemente van Binnelandse Sake en Justisie en Konstitusionele Ontwikkeling – 
toegegee het dat die wetgewing ongrondwetlik is, wys waarnemende regter Tlaletsi in ’n 
eenparige beslissing daarop dat die Grondwethof nie bloot ’n rubberstempel is om vorige howe 
se beslissings dat wetgewing ongrondwetlik is, te bekragtig nie. Die Grondwethof moet, selfs 
as die voorgenome ongrondwetlikverklaring nie teengestaan word nie, die aangeleentheid 
evalueer, ’n deeglike ondersoek doen en tevrede wees dat die bepalings wel ongrondwetlik is.15 

3.2 Die hof se benadering oor vroue 

Regter Tlaletsi gebruik ’n stapsgewyse benadering om te bepaal of die betrokke artikels 
ongrondwetlik is. Eerstens stel hy vas of die artikels diskriminerend teenoor Moslem-vroue is. 
Om dit te bepaal, oorweeg hy eerstens die reg op gelykheid, soos dit in artikel 9 van die 
Grondwet beliggaam is.16 Hy skenk oorweging aan die volgende: 

i) Moslem-huwelike word nie in die Suid-Afrikaanse reg erken nie, onder meer omdat dit 
potensieel poligaam is. Die potensiële poligame aard daarvan het tot gevolg gehad dat dit as 
“immoreel, in stryd met godsdiens en dus ook in stryd met openbare beleid” beskou is.17 

ii) Die nie-erkenning het tot gevolg gehad dat sommige Moslems hul godsdiens versaak het of 
heeltemal die rug daarop gekeer en in burgerlike huwelike getree het. Hierdie toestand duur  
28 jaar na demokrasie steeds voort. 

iii) Vervolgens verwys die regter na Daniels v Campbell.18 In dié uitspraak wys die 
Grondwethof daarop dat die voortgesette ongeldigheid van Moslem-huwelike ’n “grondwetlike 
anachronisme” is. Ter wille van die verdere bespreking word ’n redelike lang gedeelte 
aangehaal. 

It belongs to our dim past. It originates from deep-rooted prejudice on matters of race, 
religion and culture. True to their worldview, judges of the past displayed remarkable 
ethnocentric bias and arrogance at the expense of those they perceived different.  
They exalted their own and demeaned and excluded everything else. Inherent in this 
disposition, says Mahomed CJ, is “inequality, arbitrariness, intolerance and inequity”.  

These stereotypical and stunted notions of marriage and family must now succumb to 
the newfound and restored values of our society, its institutions and diverse people. 
They must yield to societal and constitutional recognition of expanding frontiers of 
family life and intimate relationships. Our Constitution guarantees not only dignity and 
equality, but also freedom of religion and belief.19 

iv) Die hof verwys ook na Hassam v Jacobs20 en haal gedeeltes van die uitspraak aan. Van 
belang vir hierdie bespreking is veral die volgende: 

I emphasise that the content of public policy must now be determined with reference to 
the founding values underlying our constitutional democracy, including human dignity 
and equality, in contrast to the rigidly exclusive approach that was based on the values 
and beliefs of a limited sector of society as evidenced by the remarks in Ismail.21 

v) Die feit dat Moslem-huwelike nie erken word nie, bring mee dat eggenotes en kinders uit 
hierdie huwelike nie dieselfde beskerming as gades en kinders uit ander huwelike geniet nie.22 
Dit is diskriminasie op grond van geloof, huwelikstatus en geslag.23 Die toets vir diskriminasie 
is ’n objektiewe toets wat nie op die subjektiewe gevoel van die betrokke groep berus nie.24 
Die hof kom dus tot die gevolgtrekking dat die ongeldigheid van Moslem-huwelike wel teen 
Moslem-vroue diskrimineer. 

Die volgende vraag wat die hof moet beantwoord, is of die diskriminasie onbillik is. Omdat 
huwelikstatus, geslag en godsdiens uitdruklik in artikel 9(3) van die Grondwet genoem word, 

is die diskriminasie onbillik tensy die teendeel bewys word.25 Die hof moet dus bepaal of  
daar enige regverdigingsgronde vir die diskriminasie is en kom, na onder meer ’n verwysing 
na Moosa v Minister of Justice,26 tot die gevolgtrekking dat geen regverdigingsgronde vir die 
diskriminasie bestaan nie. Die hof maak ook die volgende belangrike opmerking: 

Of course, it is reasonable to find divergent views on this sensitive matter. But the 
question is – what is constitutionally valid? Those who find the system beneficial are 
likely to defend it. However, from a constitutional point of view, it is only reasonable 
that rights and benefits must be made readily available to all, and the choice must be 
left to those who do not want to pursue those rights and benefits, not to pursue them.27 

3.3 Kinders se regte 

Nadat die hof bevind het dat vroue se regte onbillik benadeel word deur die gewraakte artikels, 
oorweeg dit die vraag of die artikels ook kinders se regte op menswaardigheid, toegang tot die 
hof en hul beste belange benadeel. Moslem-mans het, soos reeds genoem, die mag om eensydig, 
deur bloot ’n Talaq te laat uitreik, ’n huwelik te beëindig. Dit laat vroue en kinders in ’n benarde 
posisie. Daarby het die wetgewer ook nog nie ’n meganisme daargestel om geskille by die 
beëindiging van Moslem-huwelike te besleg nie.28 Omdat artikel 6 van die Egskeidingswet nie 
op Moslem-huwelike van toepassing is nie, word die regte van minderjarige kinders, die hof 
se oorsigfunksie oor hul lot tydens en na die egskeiding, hul toegang tot die hof en, uiteindelik, 
ook hulle beste belange nie beskerm nie. Daarby, omdat die Huwelikswet29 nie op hulle van 
toepassing is nie, geniet Moslem-kinders ook nie die beskerming ten opsigte van die minimum-
ouderdom vir huweliksluiting wat in artikel 24 van die wet bepaal word nie.30 Die betrokke 
artikels is dus diskriminerend teenoor Moslem-kinders. 

Vervolgens oorweeg die hof of die diskriminasie billik is en kom tot die gevolgtrekking dat dit 
onbillik is en dat dit onwaarskynlik is dat enige regverdiging daarvoor in ’n oop en demokratiese 
samelewing gevind sal kan word.31 

3.4 Wysiging van die gemenereg 

Die gemeenregtelike omskrywing van ’n huwelik sluit ’n poligame huwelik uit en, alhoewel 
die Wet op die Erkenning van Gebruiklike Huwelike32 poligame gebruiklike huwelike erken, 
word Moslem-huwelike steeds uitgesluit. Die hof bevind dat hierdie uitsluiting onbillik is. Op 
grond van die regte wat in artikels 8(3), 39(2) en 173 van die Grondwet aan howe gegee word, 
bevind die hof dat Moslem-huwelike ook in die gemeenregtelike omskrywing van huwelike 
ingesluit moet word.33 

3.5 Terugwerkendheid 

Vervolgens moet die hof besin oor die vraag of die bevel terugwerkend van krag gemaak moet 
word en, indien wel, hoe ver terug. In sy oorweging wys regter Tlaletsi daarop dat die hof 
ongeneë is om ontwrigtende bevele te maak.34 Een van die wyses waarop die hof kan verseker 
dat die bevel nie sonder meer ontwrigtend is nie, is om gades wie se huwelike reeds beëindig 
is, die reg te gee om ’n hof te nader. Die hof kan dan onder meer tydsverloop in ag neem 
wanneer oor ’n verdeling van bates beslis word.35 Die hof wys verder daarop dat aangesien die 
bevel ’n tussentydse bevel is totdat die wetgewer die wetgewing verander het, die wetgewer 
self ook oor terugwerkendheid kan beslis. Om egter balans te bring, beslis die hof dat die bevel 

van toepassing sal wees slegs op huwelike wat gesluit is, of waarvan die ontbinding nog nie 
afgehandel was op 15 Desember 2014 nie. 

3.6 Plig van die staat 

Laastens besin die hof oor die vraag of die staat ingevolge artikel 7(2) van die Grondwet ’n 
plig het om wetgewing oor Moslem-huwelike op te stel en te aanvaar. Die betrokke subartikel 
gebied die staat om die regte in die Handves van Regte te respekteer, beskerm, uit te bou en te 
vervul. Die hof bevind, na aanleiding van vorige uitsprake, dat die staat “redelike stappe” moet 
neem om artikel 7(2) na te kom, en dat die redelike stappe van geval tot geval sal verskil. In 
hierdie geval bevind die hof dat geregtigheid beter gedien sal word indien die betrokke 
wetgewing ongrondwetlik verklaar word en die bal dan aan die wetgewer teruggegee word.36 
Die President, kabinet en parlement kry dus die opdrag om die betrokke wette binne 24 maande 
te wysig sodat dit in ooreenstemming met die Grondwet (“constitutionally compliant”) is.37 

3.7 Oorweging 

As die beslissing aan die hand van die Trompie-reël oorweeg word, staan ’n aantal temas uit. 
Die eerste is die wyse waarop die Grondwethof soms na vorige uitsprake verwys. Die aanhaling 
uit Daniels38 – dat voormalige regters “etnosentriese vooroordeel en arrogansie ten koste van 
diegene wat hulle as anders beskou het” vertoon het en “hulle eie verhef en die res geminag  
en uitgesluit het”39 – moet in die lig van die Trompie-reël, wat vra dat ’n uitspraak binne  
die konteks waarin dit gemaak is, beoordeel moet word, bevraagteken word. Gegewe ons 
grondwetlike bestel, is uitsprake wat op grond van ras, geslag of status diskrimineer, verkeerd. 
Die wyse waarop die fout uitgewys word, behoort egter getemper te word met die regterlike 
ingetoënheid (“judicial modesty”) waarna later verwys word. 

Tweedens is die beslissing goeie nuus vir vroue en kinders in Moslem-huwelike, maar – in ’n 
land wat deur geslagsgebaseerde geweld en patriargie gekenmerk word – ook goeie nuus vir 
elke vrou. Die hof maak dit duidelik dat dit nie sal skroom om die regte van vroue en kinders 
te beskerm nie, veral in die lig van die ongelyke verdeling van mag wat in verhoudings en 
huwelike heers.40 

Derdens is dit duidelik dat die Grondwethof sy plig ernstig bejeën en nie bloot laer howe se 
beslissings aanvaar nie. Hierdie uitgangspunt kom nie net na vore in WLC nie, maar ook in 
twee ander onlangse beslissings41 waar die hof geweier het om bevindings dat wetgewing 
ongrondwetlik is, te bekragtig. 

Die wyse waarop die hof die aangeleentheid krities oorweeg, verdien ook vermelding. Vier 
aspekte staan uit: dat die hof die taak het om elke aangeleentheid deeglik te evalueer en te 
oorweeg, dat die openbare beleid gerig moet word deur die Grondwet en beginsels soos 
menswaardigheid en gelykheid, dat dit uit ’n grondwetlike oogpunt billik is om aan almal regte 
en voorregte te gee en die besluit of hulle dit wil gebruik al dan nie aan hulle oor te laat, en  
dat vroue nie tweedeklasburgers is nie. 

In sy bespreking van die aanvanklike uitspraak in die Wes-Kaapse hof, wys Abduroaf42 egter 
ook op ’n aantal knelpunte, wat ook die Grondwethof se beslissing kan raak. Die eerste is  
die oënskynlike regsonsekerheid wat artikel 5A van die Egskeidingswet veroorsaak. Hierdie 
onsekerheid kan egter op twee wyses uit die weg geruim word: eerstens deur tydens die 

egskeidingsgeding voldoende feite voor die hof te plaas ten einde dit in staat te stel om ’n 
beslissing te maak, en tweedens deur bepaling 1.10 van die bevel van die hof43 te gebruik, wat 
aandui dat, gedurende die tweejaartydperk, enige belanghebbende wat administratiewe of 
praktiese probleme met die uitvoering van die uitspraak ondervind, die hof kan nader. 

Die tweede moontlike probleem waarna Abduroaf44 verwys, is die wyse waarop die verdeling 
van die boedel na egskeiding plaasvind. In WLC beslis die hof egter duidelik dat die huwelike 
as buite gemeenskap van goedere geag word, wat in ooreenstemming met Moslem-praktyk is 
dat die gades se bates afsonderlik gehou word. 

’n Ander probleem wat moontlik kan ontstaan, is die vraag oor wanneer ’n Moslem-huwelik 
beëindig word – wanneer die Talaq uitgevaardig word of wanneer die hof ’n beslissing maak? 
Die bepaling in 1.7 van die beslissing is nie gebiedend nie, maar magtigend.45 Dit beteken dat, 
terwyl wetgewing nog nie gewysig is nie, die huwelik deur ’n Talaq ontbind word, maar die 
vermoënsregtelike gevolge daarvan deur die hof bepaal kan word. 

Ter opsomming is die beslissing dus ’n positiewe regsontwikkeling. Of hierdie strekking ook 
vir Dobbs geld, word in die volgende afdeling oorweeg. 

  

4. Dobbs onder die vergrootglas 

4.1 Inleiding 

Aborsie is ’n moeilike en emosiebelaaide vraagstuk. Alhoewel dit in Suid-Afrika deur 
wetgewing46 bepaal word, beteken dit nie dat almal dieselfde siening daaroor deel nie.47 Dit 
geld ook die VSA. Dit is daarom geen wonder nie dat regter Alito die meerderheidsuitspraak 
begin met die woorde “Abortion presents a profound moral issue on which Americans hold 
sharply conflicting views”,48 ’n aangeleentheid waarna regter Kavanaugh49 ook verwys. Trouens, 
die verdeeldheid in die VSA kom ook te berde in die verwysing na oudpresident Donald Trump 
in die titel van hierdie bespreking en die kritiek dat hy konserwatiewe regters aangestel het om 
sy sienings te bevorder.50 

Die verskillende uitsprake in Dobbs beklemtoon hierdie verdeeldheid. Die Hoogste Hof van 
die VSA moes beslis oor die geldigheid van die Mississippi Gestational Age Act (MGAA)51 
wat, behalwe vir mediese noodgevalle of ernstige fetale afwykings, aborsies vanaf die 15de 
week van swangerskap verbied. Die betrokke wet is in beide die distrikshof en die Court of 
Appeals for the 5th Circuit ongeldig verklaar op grond daarvan dat dit in stryd met die Hoogste 
Hof se beslissings in Roe en Casey is. In Dobbs bevind die hof by wyse van ’n 6/3-meerderheid 
dat die uitsprake in Roe en Casey verkeerd is, dat die VSA-Grondwet52 nie ’n reg op aborsie 
verleen nie, en dat wetgewing oor aborsie by die verskillende state, en nie in die hof nie, 
tuishoort. 

Regter Alito lewer die meerderheidsuitspraak, waarmee vier ander regters saamgestem het. 
Twee van hierdie regters, Thomas en Kavanaugh, het egter ook hulle eie instemmende 
(“concurrent”) uitsprake gelewer. Hoofregter Roberts stem met die uiteindelike beslissing 
saam, maar nie met die hele uitspraak nie. Die drie oorblywende regters lewer saam ’n 
minderheidsuitspraak. 

Die beslissing is reeds wyd in die pers en in rubrieke – ook ter plaatse – bespreek53 en die 
tweespalt wat in die Amerikaanse samelewing bestaan, kan duidelik in die kommentare 
bespeur word. Om die verskillende regters se uitsprake egter bloot tot politieke menings te 
reduseer, sal die Trompie-reël verontagsaam. Daarom fokus die volgende drie onderafdelings 
op die redes waarop die uitsprake gegrond is. 

4.2 Die meerderheidsuitspraak 

4.2.1 Inleidende nota 

Die hooftema van regter Alito se meerderheidsuitspraak is reeds kortliks in die vorige afdeling 
uiteengesit: Die VSA-Grondwet waarborg nie ’n reg tot aborsie nie en Roe en Casey is verkeerd 
beslis, want dit is nie die Hoogste Hof se taak om daaroor te beslis nie. Die bespreking fokus 
op vyf temas uit die uitspraak: kritiek teen Roe en Casey, die VSA-Grondwet en aborsie, die 
stare decisis-beginsel, wie oor aborsie moet beslis en ’n bevinding oor die geldigheid van die 
MGAA. 

4.2.2 Roe en Casey 

In Roe beslis die hof dat, alhoewel die staat ’n belang by die beskerming van potensiële lewe 
het, daardie belang nie die beperking van voorlewensvatbare aborsies kan regverdig nie.54 Die 
belangrikste deel van die beslissing is dat ’n fetus se ontwikkeling in drie trimesters gedeel kan 
word en dat die staat se belang in die beskerming van ongebore lewe in elke opvolgende 
trimester swaarder weeg. Die beslissing is in 1992 opgevolg met Casey, waarin die trimester-
skema van Roe omvergewerp is, en die hof beslis het dat daar eerder gevra moet word of die 
beperking ’n onbillike las (“undue burden”) op die vrou se reg tot ’n aborsie plaas. 

Regter Alito is kwistig met sy kritiek teenoor hierdie beslissings. Volgens hom het Roe ’n “hoogs 
beperkende regime” oor die hele VSA ingestel in ’n uiting van “rou regskeppende mag”. Hy 
verwys ook met klaarblyklike goedkeuring na Ely se “onvergeetlike en brutale” kommentaar 
dat die beslissing nie grondwetlike reg is nie en geen aanduiding gegee het dat dit probeer  
om dit te wees nie.55 Wat Casey betref het die uitspraak, wat ten doel gehad het om die 
grondwetlike reg oor aborsie finaal te bereg, nie die gewenste uitwerking gehad nie. Hy bevind 
dus dat beide beslissings verkeerd was en dat beide omvergewerp moet word.56 

4.2.3 Die VSA-Grondwet en aborsie 

Die meerderheid lê klem daarop dat die VSA-Grondwet nie direk na aborsie of die reg op ’n 
aborsie verwys nie; dus moet iemand wat beweer dat die reg implisiet deur die VSA-Grondwet 
beskerm word, aandui waarom.57 In Roe en in Casey is ’n aborsiereg vergelyk met verskillende 
regte wat direk of indirek deur die grondwet beskerm word. In Roe het die hof aangedui dat 
die reg in minstens vyf bestaande regte, onder meer die reg op vryheid van die individu, 
gevestig is. Regter Alito meen egter dat die hof in Roe “gevoel” het dat ’n aborsiereg “iewers 
in die VSA-Grondwet” beskerm word, maar nie veel ag op die presiese plek geslaan het nie.58 
In teenstelling met Roe is regter Alito van mening dat ’n aborsiereg ’n mediese reg is wat  
niks met geslag te doen het nie. Hy verwys na Bray v Alexandria Women’s Health Clinic59 
waarin die hof bevind dat die oogmerk om aborsies te verhoed nie ’n “bose diskriminerende 
bedoeling” teen vroue is nie en beslis dat aborsieregte oor dieselfde kam as ander gesondheids- 
en veiligheidsbepalings geskeer moet word.60 

Vervolgens besin regter Alito oor die vraag of ’n aborsiereg uit hoofde van die “due process”-
bepaling van die Veertiende Wysiging tot die VSA-Grondwet61 as ’n reg beskou moet word. 
Om een van daardie regte te wees, moet ’n aborsiereg, na aanleiding van die beslissing in 
Washington v Glucksberg,62 “diep gevestig in die nasie se geskiedenis en tradisie” wees en 
“implisiet in die konsep van geordende vryheid” val.63 Die hof moet ook daarteen waak om sy 
eie mening oor wat “vryheid” ingevolge die Veertiende Wysiging beteken met die grondwetlike 
betekenis te verwar.64 Regter Alito bespreek die geskiedenis van aborsies in die VSA en wys 
daarop dat ’n aborsiereg nie in hierdie kategorie val nie omdat dit tot in die laat 20ste eeu 
onbekend aan die Amerikaanse reg was.65 Trouens, ten tye van die aanvaarding van die 
Veertiende Wysiging het driekwart van die state (van die VSA) aborsie op enige stadium van 
die swangerskap as ’n misdaad beskou.66 Hy verwys na verskeie beslissings wat aborsie as die 
dood van ’n menslike wese beskou, maar wys ook daarop dat die hof se beslissing nie gegrond 
is op enige siening of ’n fetus enige regte of beskermbare belange het nie.67 Verder is hy ook 
van mening dat die pogings om die reg op aborsie binne die ’n reg tot selfbestuur en ’n “konsep 
van bestaan” te plaas, te wyd is. Die erkenning van so ’n reg kan, as dit wyd veralgemeen word, 
volgens hom ook lei tot ’n reg tot “onwettige dwelmgebruik, prostitusie en soortgelyke regte”. 
Die reg op aborsie kan in elk geval van ander regte onderskei word op grond daarvan dat dit 
“potensiële lewe vernietig”.68 Trouens, een van sy belangrikste besware teen die minderheids-
uitspraak is dat dit geen ag slaan op die staat se belang om potensiële lewe te beskerm nie.69 

Ten opsigte van die betoog dat die hof in aanmerking moet neem dat veranderinge in die 
openbare menings die erkenning van ’n aborsiereg ondersteun en dat die ontkenning van so ’n 
reg vroue se reg tot keuse en beroepsmoontlikhede kan beperk, wys hy ook op die teenargument 
dat daar voldoende statutêre beskerming vir swanger vroue, aannemingsmoontlikhede en selfs 
plekke is waar ongewensde babas anoniem afgelaai kan word.70 

4.2.4 Die stare decisis-beginsel 

Die stare decisis-beginsel staan sentraal in al die verskillende uitsprake. Die beginsel lui dat  
’n hof aan die uitsprake van ’n hoër hof en sy eie vorige uitsprake gebonde is, tensy daar 
dwingende en geldige redes bestaan waarom dit nie gedoen moet word nie. Die rede daarvoor 
is dat dit “regterlike aanmatiging” verhoed en respek toon aan vorige regters wat met vraag-
stukke geworstel het.71 Dit beteken nie dat vorige uitsprake bloot slaafs nagevolg moet word 
nie. Indien dit verkeerd is, kan dit omvergewerp word. Regter Alito identifiseer vyf faktore  
wat in die guns van omverwerping staan, naamlik die aard van die fout, die kwaliteit van die 
redenering in die vorige uitsprake, die “werkbaarheid” van die beslissing, die ontwrigtende 
effek op ander regsgebiede en die afwesigheid van konkrete steun. Hy ontleed Roe en Casey 
na aanleiding van die vyf faktore en kom tot die gevolgtrekking dat al vyf faktore daarop dui 
dat die vorige uitsprake omvergewerp moet word.72 

4.2.5 Wie moet beslis 

Omdat regter Alito ’n aborsiereg nie as ’n grondwetlike reg beskou nie, beslis hy dat die 
aangeleentheid ’n saak vir die burgery se gekose verteenwoordigers is: “It is time to heed the 
Constitution and return the issue of abortion to the people’s elected representatives.”73 Kiesers 
in sommige state kan dalk op wetgewing wat selfs minder beperkend as Roe en Casey is, 
besluit, terwyl ander state weer streng wetgewing wil uitvaardig omdat hulle glo dat aborsie 
“’n ongebore menslike wese vernietig”.74 Hy bevestig hierdie siening in wat as ’n opsomming 
van sy uitspraak beskou kan word: 

This Court has neither the authority nor the expertise to adjudicate [abortion] disputes, 
and the Casey plurality’s speculations […] represent a departure from the “original 
constitutional proposition” that “courts do not substitute their social and economic 
beliefs for the judgment of legislative bodies.” […] 

Our decision returns the issue of abortion to those legislative bodies, and it allows 
women on both sides of the abortion issue to seek to affect the legislative process by 
influencing public opinion, lobbying legislators, voting, and running for office.75 

Hy bevestig egter ook uitdruklik dat Dobbs slegs oor aborsie gaan, en dat geen ander regte 
betrokke is nie.76 

4.2.6 Rasionele basis 

Ten slotte verwys die hof na die MGAA en beslis dat die geldigheid daarvan afhang of daar ’n 
“rasionele basis” voor bestaan. Gegewe die “sterk vermoede” dat wetgewing grondwetlik is, 
moet die hof slegs vasstel of daar ’n rasionele basis bestaan vir die wetgewer se siening dat die 
wet die regmatige belange van die staat kon dien.77 Die hof bevind dat die regmatige belange 
onder meer op respek vir voorgeboortelike lewe, die beskerming van die moeder se gesondheid 
en veiligheid, die uitwissing van “grusame” aborsiemetodes, die integriteit van die mediese 
beroep en die verbod op diskriminasie gegrond is. Die wet word dus bekragtig.78 

4.2.7 Opsommenderwys 

Regter Alito se uitspraak berus op die siening dat aborsie nie ’n grondwetlike reg is nie, omdat 
dit nie deur die VSA-Grondwet genoem word nie en omdat dit ook nie so deel van die 
regsgeskiedenis is dat dit as ’n afgeleide reg beskou kan word nie. Omdat aborsie ook niks 
anders as ’n gewone mediese vraagstuk is nie, behoort die kiesers, en nie die hof nie, daaroor 
te beslis. Met die uitspraak bevind hy dus dat ’n vrou se reg op liggaamlike integriteit nie  
deur die aborsievraagstuk geraak word nie. 

4.3 Die instemmende uitsprake 

Drie regters lewer instemmende uitsprake. Hoofregter Roberts stem saam dat die MGAA 
grondwetlik is, maar hy is van mening dat dit nie nodig is om Roe en Casey heeltemal omver 
te werp nie. Trouens, hy meen dat die hof hom moes hou by die regsvraag en die hele aborsie-
vraagstuk vir “’n ander dag” moes hou.79 Dit was, soos hy dit stel, nie nodig om ’n “dramatiese 
en gevolgbelaaide” beslissing te maak nie – ’n siening wat die argwaan van die meerderheid 
ontlok het.80 

Gegewe die aanvanklike regsvraag waaroor die hof moet beslis, naamlik die geldigheid van 
die MGAA, kan die vraag gevra word waarom die ander lede van die meerderheid nie die 
hoofregter se sobere houding volg nie. In die bespreking hier bo81 word daarop gewys dat die 
Suid-Afrikaanse Grondwethof ook verkies om nie ontwrigtende bevele te maak nie. Regter 
Alito is van mening dat ’n beperkte uitspraak net die dag waarop die hof gedwing sou word 
om wyer te dink, sou uitstel. Dus glo die meerderheid “it is far better for the court – and  
the country – to face up to the real issue without further delay”.82 

Regter Thomas ondersteun die meerderheidsuitspraak, maar teenoor hoofregter Roberts se 
skroom om te ver te gaan, is hy van mening dat die hof nie ver genoeg gegaan het nie. Dit is 
uit sy uitspraak duidelik dat hy ’n probleem het met die “due process”-benadering wat deur die 
Hoogste Hof tot ’n substantiewe reg uitgebou is. Hy bevind dat die reg op aborsie nie onder 
die Veertiende Wysiging se verbod om iemand se reg op lewe, vryheid of eiendom sonder ’n 
behoorlike proses te ontneem, tuishoort nie.83 Hy gooi egter ook ’n knuppel in die hoenderhok 
met sy stelling dat dit tyd word om al die regte wat die hof weens die substantiewe “due 
process”-benadering erken het, in heroorweging te neem.84 Van die regte wat moontlik deur so 
’n “herbesinning” geraak kan word, sluit huwelike tussen mense van dieselfde geslag en die 
reg tot instemmende geslagsverkeer in.85 

In sy ondersteunende uitspraak, wat baie meer respek teenoor die regters in vorige sake en 
klaarblyklik ook die minderheid toon, fokus regter Kavanaugh daarop dat die VSA-Grondwet 
niks oor aborsie sê nie en dat, soos die meerderheid aangetoon het, dit ook nie ’n reg met ’n 
geskiedkundige basis is nie.86 Hy redeneer dat, omdat die VSA-Grondwet neutraal staan,  
die reg om daaroor te besluit aan die burgers en hul gekose verteenwoordigers behoort  
om “deur demokratiese prosesse in die state en die kongres” (die VSA se parlement) beslis te 
word. Verder, omdat die VSA-Grondwet neutraal staan oor aborsie, moet die Hoogste Hof ook 
neutraal staan.87 Hy maak dit duidelik dat hof se beslissing nie aborsie verbied nie, maar dat 
die beslissing daaroor nie by die hof lê nie: 

The Constitution does not grant the nine unelected Members of this Court the unilateral 
authority to rewrite the Constitution to create new rights and liberties based on our own 
moral or policy views.88 

Hy stem egter saam met die meerderheid dat beide Roe en Casey ten spyte van stare decisis 
omvergewerp moet word en beklemtoon, soos regter Alito, dat die meerderheidsuitspraak slegs 
oor aborsie en nie oor enige ander regte gaan nie.89 

4.4 Die minderheidsuitspraak 

4.4.1 Inleidende aantekeninge 

Die minderheidsuitspraak was ’n eenparige uitspraak deur regters Breyer, Sotomeyer en 
Kagan. Anders as die meerderheidsuitsprake, fokus die uitspraak op die regte van vroue. Dit is 
ook by voorbaat interessant om daarop te let dat twee van die drie vroulike regters van die hof 
deel van die minderheidsuitspraak was. Die bespreking fokus kortliks op vier temas: die reg op 
gelykheid en vroueregte, die uitleg van die VSA-Grondwet, ander regte en stare decisis. 

4.4.2 Die reg op gelykheid en vroueregte 

Reeds in die eerste paragraaf van die minderheidsuitspraak sê die regters dat Roe en Casey vir 
die afgelope halfeeu vroue se reg tot vryheid en gelykheid beskerm het. Die twee beslissings 
het bevestig dat die staat nie ’n vrou se liggaam, lewenskeuses of toekoms gedurende die eerste 
fases van ’n swangerskap kan beheer nie: 

Respecting a woman as an autonomous being, and granting her full equality, meant 
giving her substantial choice over this most personal and most consequential of all life 
decisions.90 

Amerikaners, sê die regters, glo nie daaraan dat staatsbeheer oor alle keuses van persoonlike 
lewe versoenbaar is met vryheid nie. Dus word nie alles binne die bereik van die meerderheid 
en staatsamptenare geplaas nie. Die VSA-Grondwet plaas sommige aangeleenthede, soos vroue 
se regte om hulle eie keuses te maak, buite die grense van meerderheidsbeheer.91 

Die hof het volgens die minderheid in Roe en Casey besef dat Amerikaners verskillende 
sienings oor aborsie huldig. Daarom het die uitsprake ’n balans daargestel: Voordat die fetus 
lewensvatbaar is, berus die keuse grotendeels by die vrou; daarna kan die staat, met sekere 
uitsonderings, aborsie verbied.92 Casey was dus ’n duidelike bevestiging van ’n vrou se reg  
tot keuse, gegrond op die reg op vryheid wat in die Veertiende Wysiging vervat is.93 Die 
meerderheid het hierdie balans vernietig en aan state die reg gegee om ’n vrou te dwing om 
geboorte te skenk, selfs teen die “ergste persoonlike en gesinskoste”. Dit kan selfs meebring 
dat ’n meisie haar verkragter se kind of ’n jong meisie haar eie pa se kind moet dra, en dat 
fetusse met ernstige afwykings eers na geboorte toegelaat kan word om te sterf.94 Die 
minderheid is ook nie gediend met die meerderheid se voorstelle oor aanneming en veilige 
hawens nie, omdat dit nie die risiko of koste van ’n swangerskap in ag neem nie en min vroue 
vir wie aborsie geweier word, aanneming sal oorweeg.95 Wat Mississippi self betref, wys hulle 
daarop dat 62% van die staat se swangerskappe onbeplan is en dat dit 75 keer meer gevaarlik 
vir ’n vrou in die staat is om haar swangerskap deur te voer as om ’n aborsie te ondergaan.96 
Wat hulle betref, is daar dus geen dwingende of feitelike gronde vir die beslissing nie. 

Wat die beslissing dat state self kan besluit betref, wys die minderheid daarop dat dit ’n skrale 
troos is vir arm vroue wat nie die vermoë het om na ’n ander staat te gaan vir ’n aborsie nie. 
Die beslissing belet ook nie die federale regering om aborsies landswyd te verbied nie. Daarom 
het dit tot gevolg dat vroue se regte beperk word: “The Constitution will, today’s majority 
holds, provide no shield, despite its guarantees of liberty and equality for all.”97 Trouens, die 
minderheid is van mening dat die meerderheid reken dat daar geen grondwetlike betekenis aan 
’n vrou se reg tot liggaamlike integriteit geheg hoef te word nie en dat hulle nie oor vroue se 
lyding of die moontlike gevolge van hulle ingrypende beslissing begaan is nie.98 

4.4.3 Uitleg van die VSA-Grondwet 

Volgens die minderheid is die meerderheid se uitleg van die VSA-Grondwet daarop gegrond 
dat die hof die Veertiende Wysiging op dieselfde wyse moet uitlê as waarop die persone wat 
dit bekragtig het, dit in 1868 gedoen het. Daardie persone was almal mans, wat nie “perfek 
ingestel was op die belang van voortplantingsregte vir vroue” nie. Vroue was in daardie 
stadium nie eers stemgeregtig nie. Volgens die minderheid beskou die meerderheid vroue dus 
as “tweedeklasburgers”.99 Teenoor hierdie siening staan die minderheid ’n uitleg voor wat reeds 
in 1819 deur hoofregter Marshall in McCulloch v Maryland100aanbeveel is: “[O]ur Constitution 
is ‘intended to endure for ages to come’, and must adapt itself to a future ‘seen dimly’ if at all.” 
Die VSA-Grondwet het dus nie “gevries” by die oorspronklike uitleg van wat regte is en hoedat 
dit toegepas word nie.101 

Ten opsigte van regter Kavanaugh se siening dat die Grondwet neutraal teenoor aborsie staan, 
meen die regters dat neutraliteit nie beteken dat die beslissingsreg aan die staat gegee moet 
word – omdat dit in wese beteken dat die reg op liggaamlike integriteit ontken word – nie, maar 
eerder om die reg teenoor ander te beskerm.102 

4.4.4 Ander regte 

Die minderheid is bekommerd dat, ten spyte van die meerderheid se woorde tot die teendeel, 
niemand meer seker kan wees dat ander selfbeskikkingsregte, soos dié wat in Lawrence en 
Obergefell gevestig is, veilig is nie.103 Die regters wys daarop dat regter Thomas aangedui het 
dat hy dink die regte moet ondersoek word.104 Wat die minderheid betref, staan die reg op 
aborsie op dieselfde voet as daardie regte – dit word nie direk in die VSA-Grondwet genoem 
nie en is ook nie deel van die regsgeskiedenis nie, terwyl vorige uitsprake bewys dat regte op 
enige stadium geskep of weer teruggetrek kan word.105 

4.4.5 Stare decisis 

Die minderheid is van mening dat stare decisis op beginsels van “regterlike ingetoënheid en 
nederigheid” gegrond is, maar dat hierdie twee eienskappe nie in die meerderheid se uitspraak 
sigbaar is nie en dat daar geen rede vir die regsomwenteling (“upheaval in law”) is wat die 
beslissing teweegbring nie.106 Hulle verskil omdat die beslissing op die meerderheid se 
persoonlike voorkeure gegrond is en die hof afstand doen van sy verpligting om die reg eerlik 
en onpartydig toe te pas. Hulle meen ook die meerderheid “has substituted a rule by judges for 
the rule of law” omdat hulle die twee beslissings “verafsku” en nou die geleentheid gehad het 
om hulle omver te werp.107 Wat hulle betref, is daar geen grondige rede waarom die uitsprake 
Roe en Casey nie steeds kan geld nie. 

Die minderheid is ook nie gelukkig met die rasionelebasistoets waarna die meerderheid verwys 
nie en is van mening dat dit binne die afsienbare toekoms tot meer onenigheid en morele en 
filosofiese vraagstukke gaan lei as die bepalings wat in Roe en Casey gestel is deur die 
beslissing verwerp is.108 

Ten slotte is die regters van mening dat die meerderheid se optrede die hof se regsgeldigheid 
ondermyn omdat dit die grondwetlike regte op gelykheid en vryheid van vroue en die beginsels 
van regsekerheid versaak en ander regte in onsekerheid gedompel het.109 Hulle is ook, na aan-
leiding van ’n aanhaling uit Casey, bekommerd dat die hof ’n “verskriklike prys” gaan betaal 
omdat die publiek die indruk kan kry dat beslissings deur “doktrines” en ’n “getaloorwig” 
bepaal word – ’n redelik ongesluierde verwysing na die drie konserwatiewe regters wat 
oudpresident Trump aangestel het.110 

4.5 Opsomming 

Dit is duidelik dat die meerderheid en minderheid ’n aborsiereg heeltemal verskillend benader. 
Vir die meerderheid is die vraag eenvoudig: Word aborsie direk of per implikasie deur die 
VSA-Grondwet beskerm? Omdat hul antwoord nee is, moet die aborsievraagstuk aan die state 
of federale regering oorgelaat word. Die minderheid is van mening dat aborsieregte een van 
die regte is wat nie in die staat en ’n meerderheid se hande gelaat moet word nie, maar waaroor 
die hof moet besluit omdat dit ’n reg is wat deur die VSA-Grondwet beskerm moet word. 
Tussen hierdie twee uiterstes is hoofregter Roberts se mening dat die vraag bloot behoort te 
wees of die MGAA grondwetlik is of nie. 

Die volgende paragraaf fokus, met die Trompie-reël in gedagte, op temas wat deur beide 
beslissings gedeel word. 

5. Ooreenkomste en verskille tussen WLC en Dobbs  

5.1 Inleidend 

In hierdie paragraaf kom ooreenkomste en verskille tussen WLC en Dobbs onder die loep. Dit 
is, ten aanvang, natuurlik belangrik om weer die Trompie-reël in gedagte te hou en nie te poog 
om die twee uitsprake bloot oor dieselfde kam te skeer nie. Eerstens bestaan daar belangrike 
verskille tussen die regstelsels in Suid-Afrika en die VSA. So is die Suid-Afrikaanse regstelsel 
byvoorbeeld ’n gemengde stelsel wat op elemente van onder meer die Romeins-Hollandse reg, 
Engelse reg of “common law” en gewoontereg gegrond is, terwyl die Amerikaanse federale 
reg grootliks op die Engelse reg gegrond is.111 Tweedens neem mense besluite op grond van 
verskillende kontekstuele faktore. Laastens speel die verskillende politieke stelsels en wyse 
waarop dit funksioneer ook ’n rol. Ten spyte van raakpunte is die konteks van die twee 
regstelsels – en die konteks waarin die hoogste howe funksioneer – dus uiteenlopend en kan ’n 
mens nie byvoorbeeld sonder oorweging die konteks of inhoud van die Wet op Keuse oor die 
Beëindiging van Swangerskap112 op Dobbs toepas nie. 

Met hierdie voorbehoud in gedagte, fokus die bespreking op vyf temas wat uit die beslissings 
voortspruit: die hoogste hof se taak, vroueregte, regterlike ingetoënheid, die verdeling van 
funksies en hoe regters van mekaar behoort te verskil. 

5.2 Die hoogste hof se taak 

In sowel Suid-Afrika as die VSA is dit die hoogste hof se taak om die land se grondwet uit  
te lê en te beskerm.113 Ons Grondwet is baie duideliker oor die pligte van die howe. So 
byvoorbeeld bepaal artikel 167(5) uitdruklik dat die grondwetlikheid van enige wet of bepaling 
deur die Grondwethof bepaal moet word. In WLC wys die hof daarop dat hierdie besluite slegs 
met deeglike oorweging geneem moet word.114 Uit die bespreking – en die wyse waarop die 
verskillende uitsprake geformuleer is – is dit duidelik dat beide die meerderheid en die minder-
heid in Dobbs wel hulle uitsprake deeglik oorweeg het. 

Die vraag is: Hoe gemaak met die meerderheid se houding dat aborsieregte nie ’n grondwetlike 
aangeleentheid is nie? Om hierdie vraag te beantwoord, moet twee aangeleenthede oorweeg 
word. Die eerste is of ’n aborsiereg deel van ’n vrou se reg tot liggaamlike integriteit en vryheid 
behoort te wees. Dus: Is dit ’n grondwetlike reg? As die vraag in Suid-Afrika te berde gekom 
het, was die antwoord voor die hand liggend. Die Grondwet115 stel dit baie duidelik dat die reg 
op liggaamlike en psigologiese integriteit die regte insluit om besluite oor voortplanting te kan 
maak en jou eie liggaam te kan beheer. Die minderheid in Dobbs sien aborsieregte ook as ’n 
grondwetlike reg wat beskerm moet word.116 Die meerderheid sê egter dat daar ’n verskil tussen 
aborsieregte en ander regte is omdat aborsie ook oor ’n potensiële lewe gaan.117 Anders as  
ons Grondwet, is die VSA-Grondwet ’n ou wet wat nie al die verskillende fundamentele regte 
duidelik uiteensit nie. Maar, indien daar aanvaar word dat die meerderheid reg is, is hier steeds 
sprake van verskillende regte wat teen mekaar opgeweeg moet word – dié van die ma en dié 
van die kind. Die hof moes daaroor besin het en nie die stilte van die VSA-Grondwet as 
“neutraliteit” beskou het nie. Soos De Freitas en Myburgh dit stel: 

The best thing […] for reasonable people to do might be to acknowledge the difficulty 
of the argument and the burdens of reason, to respect their opponents and to compromise 

with them, to find some middle ground that gives something to each side while the 
argument continues.118 

Die beslissings in Roe en Casey verwys na hierdie tussengrond, maar die meerderheid in Dobbs 
het die beslissings omvergewerp en bevind dat die aborsievraagstuk nie hulle probleem is nie. 
Daarteenoor kon die meerderheid ’n benadering soortgelyk aan dié waarna daar in WLC verwys 
word, gevolg het: Gee die regte vir almal en laat elkeen self besluit of sy dit wil gebruik of 
nie.119 

Die volgende vraag wat oorweeg word, is: Wat is die gevolge van die meerderheid in Dobbs 
se houding dat die aborsievraagstuk nie ’n aangeleentheid is wat deur die hof bereg moet word 
nie? Dit is nie net die hoogste howe se voorreg om oor grondwetlike aangeleenthede te beslis 
nie – dit is ook hul taak. In Dobbs het die meerderheid nie hul taak nagekom nie en daarmee 
passiewe strukturele geweld teen die burgery gepleeg. Strukturele geweld geskied passief 
wanneer ’n staatsorgaan nie sy verpligtinge nakom nie, of daarvan afwyk. Voorbeelde hiervan 
sluit die staat se onvermoë om maatskaplike probleme soos armoede, werkloosheid, ongelyk-
heid en marginalisering uit te wis, in.120 Die Suid-Afrikaanse Grondwethof het homself 
moontlik daaraan skuldig gemaak in Jacobs v S121 en Ascendis Animal Health v Merck Sharpe 
Dohme Corporation.122 In eersgenoemde moes die hof bepaal of ’n aansoek om verlof tot appèl 
ten opsigte van beskuldigdes wat aan moord skuldig bevind is, toegestaan moet word. Vyf 
regters staan die aansoek toe en vyf regters wys dit af. Ingevolge die Suid-Afrikaanse reg geld 
die uitspraak van die vorige hof – wat nie ’n aansoek om appèl toegestaan het nie – dus 
steeds.123 In die tweede uitspraak kon die hof ook nie tot ’n beslissing kom nie – weereens 
omdat die regters gelykop verdeel was. Die negatiewe strukturele geweld is daarin geleë dat 
die Grondwethof in beide gevalle nie in staat was om reg te spreek nie. Daarteenoor sou dit sy 
funksie as regspreker en sy mandaat ingevolge artikel 167 van die Grondwet – naamlik om 
beslissings oor sekere aangeleenthede te vel – kon nakom as die hof aanvanklik met ’n onewe 
getal regters saamgestel is. In Dobbs is die passiewe strukturele geweld nie soseer daarin geleë 
dat die hof nie sy taak weens ’n staking van stemme kon verrig nie, maar in die meerderheid 
se houding om neutraal te staan en nie self oor aborsieregte te beslis nie. 

5.3 Vroueregte en die werklikheid 

Soos reeds getoon, fokus die minderheid in Dobbs op vroueregte. In beide WLC en Dobbs 
word, hetsy uitdruklik of by implikasie, daarna verwys dat vroue nie tweedeklasburgers is of 
behoort te wees nie.124Die minderheid verwyt ook die meerderheid dat dit presies is wat gebeur 
as die besluit daaroor in die staat se hande gelaat word. Natuurlik behoort dit nie te gebeur  
nie. Natuurlik behoort enige demokratiese samelewing (soos Suid-Afrika en die VSA) aan 
Hassam125 gehoor te gee dat die inhoud van die openbare belang nou bepaal moet word aan die 
hand van “die funderende waardes wat ’n grondwetlike demokrasie rig”. Maar dit is die ideaal. 
Die werklikheid van wat kan gebeur as die aborsievraagstuk in die burgery – en dus die 
meerderheid – se hande gelaat word, is deur die minderheid126 geskets. Die onlangse artikel 
van Adegbite127 wys ook op die veel erger verskrikking van wat werklik gebeur met die 
ekstremistiese Boko Haram se slagoffers in Nigerië, waar die hoogste hof nog nie ’n beslissing 
oor aborsieregte gemaak het nie. Met verwysing na jong meisies wat bevry is, meld hy dat 
“[o]ne of the indelible traumas is pregnancy which the released girls and women had to 
endure”, maar dat die bestaande regsraamwerk nie die slagoffers kan beskerm nie.128 Hoewel 
daar toegegee moet word dat die VSA nie Nigerië is nie, kan die minderheid, in die lig van die 
ongeveer 730 000 verkragtings wat in 2018 in die VSA plaasgevind het129 en geneeshere wat 

hulle bekommernis oor die gevolge van die meerderheidsbeslissing op kankerpasiënte kan 
hê,130 nie verkwalik word dat hulle goggas is wat babas bangmaak nie. 

5.4 Regterlike ingetoënheid 

Howe is oor die algemeen versigtig om ’n regsomwenteling te veroorsaak. In WLC sê die hof 
trouens uitdruklik: “This Court has been reluctant to make orders that have a disruptive 
effect.”131 Dit was dan ook een van die redes waarom beide hoofregter Roberts en die 
minderheid in Dobbs nie Roe en Casey wou omverwerp nie. Regterlike ingetoënheid (“judicial 
modesty”) hou egter ook ’n ander element in: die verwyt dat regters hul persoonlike voorkeure 
en sienswyses op die publiek afdwing – die “rou regskeppende mag” waarna regter Alito 
verwys en waarvan hyself beskuldig word.132 Die vraag is natuurlik of die meerderheid wel 
tekens vertoon van wat hoofregter Mahomed “’n ingesteldheid van ongelykheid, arbitrêre 
optrede, onverdraagsaamheid en onbillikheid” noem. Gedagtig aan die Trompie-reël sal so ’n 
stelling te ver gaan. Dit is moontlik om van die regters se uitsprake te verskil maar tog toe te 
gee dat hulle werklik probeer het om die saak te bereg en dat hulle, binne hul siening van die 
reg, hul huiswerk gedoen het.133 

5.5 Verdeling van magte 

Een van die groot twispunte in Dobbs is wie se taak dit is om oor aborsieregte te beslis. “Die 
mense,” sê die meerderheid. “Aikona,” se die minderheid, “daar is sommige regte wat jy uit 
die mense, die meerderheid en die wetgewers se hande hou.” Binne die Suid-Afrikaanse 
konteks, waar die regerings van beide voor en na 1994 beskuldig word van wetgewing wat 
gewone mense laat ly, maak die minderheid se siening sin, veral as dit op die WLC-wyse 
gedoen word. Die hof het in WLC nie saamgestem dat die staat gedwing moet word om 
wetgewing wat Moslem-huwelike reël, te maak nie. Insgelyks het die hof ook nie sy eie siening 
oor hoe die artikels nou moet lees, bloot afgedwing nie. In stede daarvan het die hof, soos 
dikwels vantevore, ’n geleentheid aan die staat gebied om binne twee jaar wetgewing in 
ooreenstemming met die Grondwet uit te vaardig. 

Sou dit in Dobbs moontlik wees? Nie net sou dit moontlik wees nie, maar in praktyk is dit wat 
sedert Roe en Casey gebeur het. Die probleem is egter meer diepliggend in die lig van die hof 
se beslissing dat dit “neutraal” teenoor aborsie moet staan. Die WLC-benadering kan immers 
slegs werk as die hof bereid is om ’n beslissing te maak. 

5.6 Hoe om te verskil 

Laastens bestaan die vraag oor die wyse waarop regters van vorige beslissings en ander regters 
op dieselfde bank behoort te verskil. Aan die een kant is dit nie ongewoon vir regters om in 
hierdie omstandighede die vierskaar teen mekaar te span nie. Voorbeelde daarvan is duidelik 
uit hoofregter Mahomed se uitspraak in Daniels, waarna daar hier bo verwys is, en die amper 
venynige wyse waarop die meerderheid in Dobbs na die uitspraak van hoofregter Roberts en 
die minderheid verwys.134 

Aan die ander kant behoort regters – en trouens almal van ons – in gedagte te hou dat 
hofuitsprake nie meer beperk is tot die partye, regsgeleerdes en navorsers wat dit lees nie. 
Hierdie bespreking in ’n akademiese publikasie wat, soos die kommentaar op De Wet se artikel 
aangedui het,135 beslis nie net deur ’n klein groepie gelees word nie, en die wye kommentaar 

op Dobbs, bewys dit. Daarom, of ’n mens met sy uitspraak saamstem of nie, behoort ’n lansie 
gebreek te word vir regter Kavanaugh. Hy het, sê hy, respek vir die teenstanders en onder-
steuners van aborsieregte, vir die meerderheid in Casey, en vir al die regters van die hof – “past 
and present” – wat met die aborsievraagstuk gewroeg het en stel dit duidelik dat hy aanvaar 
dat die regters in Casey ter goeder trou opgetree het.136 Regter Kavanaugh dra die gevoel dat 
almal medesoekers na die waarheid is en dat ’n hofsaak nie ’n slagveld is nie. ’n Mens kan net 
hoop dat sy benadering ook na ander regters sal deursyfer en uiteindelik sal help om die diepe 
verdeeldheid in die Amerikaanse samelewing te oorbrug, veral in die lig daarvan dat die agt 
uitsprake van die hof wat op Dobbs gevolg het, toon dat die meerderhede en minderhede in 
praktyk baie vloeibaar is.137 

  

6. Slotwoord 

In hierdie bespreking het die soeklig op die twee onlangse beslissings in WLC en Dobbs geval. 
Beide beslissings het, soos die bespreking toon, wye gevolge. Nadat die Trompie-reël verduidelik 
is, het die bespreking op ’n opsomming van die twee beslissings gefokus. In WLC, wat oor die 
regte van Moslem-vroue en -kinders handel, is die Grondwethof se beslissing ’n positiewe 
regsontwikkeling vir diegene wat daardeur geraak word. Die beslissing in Dobbs kan egter nie 
so eenvoudig opgesom word nie, veral weens die wesenlike verskille in die voorveronder-
stellings van die meerderheid – wat op die skeiding van magte gegrond is – en die minderheid, 
vir wie die regte van swanger vroue swaarder weeg. 

Ten spyte van die kontekstuele verskille is ’n aantal raakpunte tussen die twee beslissings 
geïdentifiseer, wat in die tweede gedeelte van die bespreking oorweeg is. Dit sluit aangeleent-
hede in soos die hoogste howe se taak om hul onderskeie grondwette uit te lê en te beskerm, 
vroueregte, die verdeling van magte en regterlike ingetoënheid in. Die bespreking het, gerig 
deur die Trompie-reël vir kontekstuele, objektiewe kritiese evaluering eerder as blote kritiek, 
getoon dat die meerderheid in Dobbs van passiewe strukturele geweld verwyt kan word omdat 
hulle nie ’n beslissing oor aborsieregte wou neem nie. In ooreenstemming met die WLC-
benadering sou ’n tussentydse bevel en ’n verwysing na die federale wetgewer, of ‘n 
kompromie, meer billik wees. Die uitsprake maak dit egter duidelik dat die meerderheid en 
minderheid se verskillende invalshoeke so ver van mekaar verskil dat ’n kompromie bykans 
onmoontlik is. Die kompromie wat wel in Roe en Casey ingelees kon word – en wat trouens 
by WLC en die Wet op Keuse oor die Beëindiging van Swangerskap aansluit – is eerder met 
die beslissing finaal vernietig. 

Ten opsigte van regterlike ingetoënheid is die slotsom dat die regters in beide beslissings 
probeer het om die reg, gegrond op hul persoonlike voorveronderstellings, uit te lê. Die omvang 
van die uitsprake en die bronne en beslissings wat in elke uitspraak aangehaal is, beaam dit. 
Hoewel ’n mens van hul uitsprake kan verskil, kan hulle dus nie van “arbitrêre optrede, 
onverdraagsaamheid en onbillikheid” verwyt word nie. Wat egter wel aandag behoort te  
geniet, is die wyse waarop hulle van mekaar verskil, veral omdat hofuitsprake en akademiese 
publikasies – aangevuur deur die internet en sosiale media – deesdae ’n wyer leserstal bereik. 
Regter Kavanaugh se uitspraak stel ’n goeie voorbeeld van die wyse waarop regters van mekaar 
behoort te verskil. 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1e2 
 

 496 

Die Dobbs-minderheid het gewaarsku dat die hof ’n “verskriklike prys” vir die beslissing gaan 
betaal.138 Ter wille van die burgers van die VSA hoop ’n mens dit bly ’n onvervulde profesie. 
Daarteenoor is WLC ’n droom wat vir baie vroue en kinders waar geword het – en daarvoor 
moet ’n mens dankbaar wees. 

Eindnotas 

1 Women’s Legal Centre Trust v President of the Republic of South Africa [2022] ZACC 23 
(hierna WLC). 

2 25 van 1961, art. 6. 

3 70 van 1979, artt. 7(3) en 9(1). 

4 Sjariareg is die godsdienstige regstelsel wat Moslemgelowiges navolg. Kashyap (2021) 
verwys daarna as “’n uitgebreide stel van morele en etiese beginsels wat uit die Koran en die 
uitsprake van die Profeet Mohammed afgelei is”. In WLC het die fokus op die wyse waarop 
’n egskeiding i.t.v. Sjariareg kan plaasvind, geval. 

5 Dobbs, State Health Officer of the Mississippi Department of Health v Jackson Women’s 
Health Organization 597 US (2022) (hierna Dobbs). Omdat die uitspraak nog nie in die 
amptelike hofverslae vervat is nie, is die bladsynommer nog nie beskikbaar nie. Hier word 
dus die “slip opinion” as teks gebruik – die teks wat op die VSA Supreme Court se amptelike 
webblad gepubliseer is. 

6 Roe v Wade 410 U.S. 113 (1973) (hierna Roe), en Planned Parenthood of Southeastern 
Pennsylvania v Casey 505 U.S. 833 (1992) (hierna Casey). 

7 De Wet (2022). Die reaksie het ook daarna voortgeduur op LitNet se Facebookblad in die 
opvolgende skrywersgesprek (Kruger, De Wet en Koen 2022). 

8 Foucault (1988:154). 

9 Foucault (1988:155). 

10 25 van 1961. 

11 Grondwet van die Republiek van Suid-Afrika 108 van 1996 (hierna Grondwet, wat van die 
VSA-Grondwet onderskei word). 

12 WLC par. 9. 

13 WLC par. 27. 

14 WLC par. 41. 

15 WLC par. 42. 

16 WLC par. 43. 

17 Ibid. 

18 [2004] ZACC 14. 

19 Daniels v Campbell [2004] ZACC 14, parr. 73–4 (ons kursivering). 

20 Hassam v Jacobs [2009] ZACC 19. 

21 Hassam v Jacobs [2009] ZACC 19, par. 26. 

22 WLC par. 47. 

23 WLC par. 48. 

24 WLC par. 52. 

25 Grondwet, art. 9(5). 

26 Moosa v Minister of Justice [2018] ZACC 19. 

27 WLC par. 56. 

28 WLC par. 58. 

29 25 van 1961. 

30 WLC par. 59. 

31 WLC par. 63. 

32 Wet op die Erkenning van Gebruiklike Huwelike 120 van 1998. 

33 WLC par. 68. 

34 WLC par. 74. 

35 WLC par. 76. 

36 WLC par. 82. 

37 WLC par. 83. 

38 WLC par. 26. 

39 Ons vertaling van hierdie gedeelte van die aangehaalde uitspraak. 

40 WLC par. 56. 

41 Rafoneke v Minister of Justice and Correctional Services [2022] ZACC 29 en The Voice of 
the Unborn Baby v Minister of Home Affairs [2022] ZACC 20. 

42 Abduroaf (2020). 

43 WLC par. 86:1.7(a). 

44 Abduroaf (2020:33). 

45 Die betrokke gedeelte van die beslissing lui: “may be dissolved in accordance with the 
Divorce Act” (WLC par. 86:1.7). 

46 Wet op Keuse oor die Beëindiging van Swangerskap 92 van 1996. 

47 De Freitas en Myburgh (2011:13). Die onlangse artikel van Malcolm de Roubaix (2022) 
bied waardevolle agtergrond en perspektiewe oor aborsie en die beëindiging van 
swangerskappe. 

48 Dobbs A1. Omdat die finale hofverslag nog nie beskikbaar was nie, word die eerste letter 
van die van(ne) van die betrokke regters en die bladsynommers in hul onderskeie uitsprake 
gebruik. 

49 Dobbs K1. 

50 Sien bv. De Roubaix (2022:517) en Hubbard (2022), maar ook die kritiek van die 
minderheidsuitspraak in Dobbs BSK20. Trouens, kommentators soos Hubbard het voorspel 
dat die uitspraak moontlik gedurende die November 2022- middeltermynverkiesing juis die 
Konserwatiewe Party sou benadeel. Die Konserwatiewe Party het na die verkiesing met ’n 
klein meerderheid beheer oor die Huis van Verteenwoordigers geneem, maar kon nie die 
Senaat wen nie. Sien egter daarteenoor ook die perspektief in eindn. 133. 

51 Mississippi Gestational Age Act, MS Code § 41-41-191 (2018) (hierna die MGAA). 

52 VSA-Grondwet. 

53 Sien bv. Chappell en Clark (2022); Dorf (2022); Jiang e.a. (2022); Mattingly (2022); 
Quinlan (2022); Schuman e.a. (2022); Wood (2022); Wyngaard (2022a en 2022b). 

54 Dobbs A2. 

55 Ibid. Ons het begrippe en sinsnedes in die uitsprake wat in aanhalingstekens hier en verder 
in die teks aangedui is, vertaal. 

56 Dobbs A5. 

57 Dobbs A5; A9. 

58 Dobbs A10. 

59 Bray v Alexandria Women’s Health Clinic 506 U.S. 263 (1993). 

60 Dobbs A11. 

61 Hierna die Veertiende Wysiging. Volledigheidshalwe word die betrokke gedeelte 
aangehaal: “No State shall make or enforce any law which shall abridge the privileges or 
immunities of citizens of the United States; nor shall any State deprive any person of life, 
liberty, or property, without due process of law; nor deny to any person within its jurisdiction 
the equal protection of the laws.” 

62 Washington v Glucksberg 521 U.S. 702 (1997). 

63 Dobbs A12. 

64 Dobbs A11. 

65 Dobbs A15–25. 

66 Dobbs A5. 

67 Dobbs A29–30. 

68 Dobbs A32. 

69 Dobbs A38. 

70 Dobbs A34. 

71 Dobbs A39. 

72 Dobbs A43. 

73 Dobbs A6; A14–5. 

74 Dobbs A31. 

75 Dobbs A65. Die woelinge in die Amerikaanse politiek oor die beslissing en die 
moontlikheid dat meer vroue as kiesers registreer en in die November 2022- 
middeltermynverkiesings gaan stem om hul teenkanting met die beslissing te kenne te gee 
(sien bv. Hubbard 2022), kan dalk, ironies, regter Alito se siening dat die “mense moet 
besluit” gelyk gee – selfs al is dit ten koste van die party wat hom as regter aangestel het. 

76 Dobbs A66. ’n Deel van die polemiek oor Dobbs gaan juis oor die vraag of dit nou reeds, 
of in die toekoms, ook ander regte gaan raak. Sien bv. Mattingly (2022:7) se bespreking en 
Dobbs BSK5 en BSK25. 

77 Dobbs A77. 

78 Dobbs A78. 

79 Dobbs R7. 

80 Dobbs A72; A75. 

81 Sien par. 3.5 en WLC par. 74. 

82 Dobbs A77. 

83 Dobbs T1. 

84 Dobbs T7. 

85 Hierdie regte is deur die Supreme Court bevestig in Obergefell v Hodges 576 U.S. 644 
(2015) en Lawrence v Texas 539 U.S. 558 (2003). 

86 Dobbs K2; K12. 

87 Dobbs K3. 

88 Dobbs K5. 

89 Dobbs K10. 

90 Dobbs BSK1. 

91 Dobbs BSK7; sien ook BSK19, 22, 32. 

92 Dobbs BSK2; BSK10–2. 

93 Dobbs BSK9. 

94 Dobbs BSK2–3. 

95 Dobbs BSK40; sien ook Dobbs A38. 

96 Dobbs BSK 41–2. 

97 Dobbs BSK4. 

98 Dobbs BSK12; BSK48; BSK51. 

99 Dobbs BSK15. 

100 McCulloch v Maryland 4 Wheat 316 (1819) 415. 

101 Dobbs BSK16–7. 

102 Dobbs BSK20–1. 

103 Dobbs BSK5; BSK25. 

104 Dobbs BSK5; BSK25–6, n.a.v. Dobbs T7. 

105 Dobbs BSK5; BSK28. 

106 Dobbs BSK5; BSK32. 

107 Dobbs BSK6; BSK33. 

108 Dobbs BSK37. 

109 Dobbs BSK59. 

110 Dobbs BSK60. 

111 Nationmaster (2022). 

112 92 van 1996. 

113 VSA-Grondwet art. 3 en ons Grondwet hfst. 8. 

114 WLC par. 42. 

115 Grondwet art. 12(2). Die hof was in WLC par. 48 ook nie bereid om die reg in art 12(1), 
wat oor veiligheid van die persoon handel, te gebruik om die artikels wat in die beslissing 
bespreek is ongrondwetlik te verklaar nie. 

116 Dobbs BSK5. 

117 Dobbs A33. 

118 De Freitas en Myburgh (2011:17). 

119 WLC par. 21. 

120 Kloppers (2021:55). 

121 Jacobs v S [2019] ZACC 4. 

122 Ascendis Animal Health (Pty) Limited v Merck Sharpe Dohme Corporation [2019] ZACC 
41. 

123 Jacobs v S [2019] ZACC 4 par. 3. 

124 Dobbs BSK15: “When the majority says that we must read our foundational charter as 
viewed at the time of ratification (except that we may also check it against the Dark Ages), it 
consigns women to second-class citizenship.” 

125 Hassam v Jacobs [2009] ZACC 19 par 26. 

126 Dobbs BSK2. De Roubaix (2022:525) verwys ook na die moontlike verband tussen die 
beëindiging van ongewensde swangerskappe en ’n daling in misdaadsyfers. 

127 Adegbite (2021). 

128 Adegbite (2021:1044–5). 

129 NSVRC (2022). 

130 Jiang e.a. (2022); Schuman e.a. (2022). 

131 WLC par. 74. 

132 Dobbs A2; BSK33. Hierdie aangeleentheid is ook in Daniels hanteer – sien die bespreking 
in par. 3.2(iii). 

133 Dit is ook interessant om daarop te let dat die 6/3-verdeling met dieselfde regters nie altyd 
van toepassing is nie. In die agt uitsprake wat op Dobbs gevolg het, was die minderheid in 
slegs twee gevalle dieselfde as in Dobbs. In ’n derde beslissing is hulle deur regter Gorsuch 
(’n Trump-aanstelling) ondersteun. In ses beslissings was hulle trouens deel van die 
meerderheid. Op die oog af word die kritiek dat regters altyd op dieselfde wyse tot 
beslissings kom dus nie deur die agt jongste beslissings ondersteun nie. 

134 Dobbs A3; A69–73. Die minderheid maak hulle ook soms hieraan skuldig – Dobbs 
BSK5–6. 

135 Sien die bespreking in par. 2 hier bo. 

136 Dobbs K3, 8, 12. 

137 Sien eindn. 133. 

138 Dobbs BSK60. Lees ook die onlangse artikel van Hubbard (2022) en die bespreking van 
White en Allen (2002). 

Opsomming 

Wildmisdaad bedreig daagliks die voortbestaan van talle wildspesies. Internasionale en nasionale 
belanghebbendes prioritiseer die bekamping van wildmisdaad deur voorrang aan dié kwessie 
op omgewingsagendas te gee, maar teenstrydig hiermee bestaan daar tans geen internasionale 
verdrag wat uitsluitlik op die bekamping van wildmisdaad fokus nie. ’n Moontlike rede hier-
voor is dat geen universele definisie van wildmisdaad opgeteken is nie. Hoewel wildmisdaad 
’n algemene gebeurtenis op Suid-Afrikaanse bodem is vanweë die oorvloed van wildspesies 
wat hier voorkom, is die konseptualisering van wildmisdaad in Suid-Afrikaanse wetgewing en 
beleid nie voor die hand liggend nie. Ten einde die konseptuele leemtes in die omgewingsreg 
te vul, het hierdie artikel ’n tweeledige doel, naamlik om (a) ’n konseptuele definisie van die 
begrip wildmisdaad vanuit ’n omgewingsregperspektief vir die doel van hierdie bydrae te 
formuleer en voor te stel; en (b) ’n omvattende konseptuele ontleding aan die hand van die 
geformuleerde voorgestelde definisie ((a) hier bo) te onderneem om die konsep van wildmisdaad 
binne die Suid-Afrikaanse omgewingsregkonteks vas te stel. Ten einde wildmisdaad konsep-
tueel te definieer, moet die begrippe omgewingskade, omgewingsmisdaad, wild en misdaad 
afsonderlik aan die hand van relevante bronne ontleed word. In hierdie artikel word verband-
houdende definisies en konsepte voorts aan die hand van die voorgestelde definisie oorweeg 
en ontleed ten einde ’n ruim konseptuele definisie van die begrip wildmisdaad binne die Suid-
Afrikaanse konteks te skep. 

Trefwoorde: definisie; konseptuele definisie; konseptuele leemtes; omgewingsmisdaad; 
wildmisdaad 

Abstract 

Wildlife crime: a conceptual definition 

Wildlife crime is a biodiversity threat of anthropocentric origin that causes perturbing levels of 
biodiversity loss. Due to the detrimental impact of wildlife crime on the continued survival of 
biodiversity, international policymakers give it priority on environmental agendas, but in 
contrast with this prioritisation, no international convention or combat strategy exists whereby 
countries can determine best practice to combat wildlife crime on a national level. These legal 
gaps may possibly be attributed to the lack of a universal definition of wildlife crime. Currently 
it seems that no definition of wildlife crime (or even a related concept) is recorded in any 
international environmental conservation treaty or policy, which leads to inconsistencies and 
anomalies in the literature. 

As a result of the abundant biodiversity in South Africa, wildlife crime occurs on a daily basis. 
Yet no dedicated South African legislation exists that defines wildlife crime and deals exclusively 
with the combating of wildlife crime. The combating of wildlife crime is simply addressed 
within the broader South African environmental law framework. 

The objective of this article is twofold. First, it aims to construct and propose a possible 
conceptual definition of wildlife crime. Secondly, the article analyses related concepts and 
definitions, guided by the proposed definition, to determine what the concept of wildlife crime 
entails within the South African environmental law context. To achieve this, a theoretical study 
was carried out by means of a literature survey comprising legal and other interdisciplinary 
sources. 

In order to formulate a proposed definition of wildlife crime, the concepts environmental harm, 
environmental crime and wildlife crime are considered to determine their coherence and 
interconnection. Environmental harm, a concept developed and described mainly by green 
criminologists, refers to the degradation and destruction of natural environments due to 
overexploitation, misuse and mismanagement by humans. Examples include littering, pollution, 
unplanned urban expansion, reckless deforestation, irresponsible fishing practices, oil spills 
and war damage. As a result, environmental harm can, for example, lead to the destruction of 
habitats and declining food sources, which can further influence wild species’ natural resilience. 
Environmental crime refers to the deliberate evasion of environmental laws and regulations.  
A broad definition of environmental crime would state that all environmental harms are 
environmental crimes, while a narrow definition would determine that environmental crimes 
are environmental harms that are deemed to be illegal and punishable in terms of environmental 
legislation. Five main environmental crime areas are identified, namely (a) illegal logging and 
timber trade; (b) illegal, unreported and unregulated fishing; (c) illegal mining and mineral 
extraction; (d) illegal trade in controlled chemicals, hazardous waste and ozone-depleting 
substances; and e) poaching and illegal trade in wild species (this is what is more commonly 
known as wildlife crime). The definitions of wildlife and crime are first separately considered, 
followed by a narrower consideration of the concept of wildlife crime. Wildlife is interpreted 
both in a wide and in a narrow sense and various conceptual approaches are considered. For 
the purposes of this article wildlife refers to animals in their natural state, traditionally untamed 
and distinguished from domestic animals. Crimes, within the context of wildlife crime, are acts 
or omissions that transgress the provisions of international treaties and policies or national 
environmental law and regulation. Associated definitions of wildlife crime describe it as a 

multistage operation consisting of numerous activities with a complex organisational structure. 
Four levels of activities that form part of wildlife crime can be distinguished, namely (a) the 
poaching of wildlife; (b) the transporting of and trade in wildlife; (c) the processing of wildlife 
into products; and (d) the distribution and sale of wildlife and their products. These activities 
can be placed on a continuum and they may not always take place in the same order, but wildlife 
crime always starts with the poaching of wildlife. Wildlife crime is also associated with other 
serious offences like fraud, corruption, money laundering and tax evasion. 

After consideration of the concepts environmental harm, environmental crime and wildlife 
crime, a proposed definition of wildlife crime could read as follows: Wildlife crime is an area 
of environmental crime that causes environmental harm and consists of different levels of 
activities and related serious crimes, which are illegal and regulated in terms of international 
treaties and national legislation. 

The term wildlife crime is not expressly used in any South African law or policy. Therefore, 
on the basis of the proposed definition, related definitions and concepts in relevant legislative 
provisions, regulations and environmental policies are considered and analysed in order to form 
a broad conceptual definition of wildlife crime within the South African context. The concept 
of wildlife crime is not guided by the concept of environmental damage, as the field of green 
criminology in South Africa is currently underdeveloped. Wildlife crime in South Africa is 
mostly limited to “restricted activities” and “prohibited activities” identified in national and 
provincial legislation and are considered unlawful. It is worth noting that the identified 
“restricted activities” are not expressly referred to as wildlife crime in the relevant national and 
provincial legislation. The committing of these acts outside the conditions of a permit, or what 
is contrary to other legislative provisions, can lead to criminal prosecution, which is punishable 
by a fine or imprisonment if the accused is found guilty of committing these acts. However, 
the application of the aforementioned legislation depends on the classification of the relevant 
species. Currently, South African legislation does not make a prominent, explicit connection 
between wildlife crime and related serious crimes, but document fraud is recognised as an 
unlawful act in this connection. The term wildlife crime is not expressly used in any South 
African law or policy. With the interpretation of relevant legislative provisions, regulations and 
environmental policies, it is clear that certain actions towards certain wildlife species within 
certain circumstances constitute crimes for which an alleged offender can be prosecuted. 
Consequently, such acts in South Africa are conceptually equivalent to wildlife crimes. 

Keywords: conceptual definition; conceptual description; conceptual gaps; environmental 
crime; wildlife crime 

 

1. Inleiding 

“A problem well stated is a problem half solved.” – John Dewey 

Biodiversiteit gaan tans met rasse skrede verlore,2 en wildmisdaad kan uitgesonder word as  
’n biodiversiteitsbedreiging wat tot die angswekkende vlakke van biodiversiteitsverlies  
bydra.3 Die omvang van wildmisdaad is so enorm en onvermydelik dat dit ingrypende optrede 
noodsaak,4 en derhalwe geniet die kwessie voorrang op internasionale en nasionale omgewings-
agendas.5 Teenstrydig hiermee bestaan daar egter tans geen toonaangewende internasionale 

verdrag of ’n aanbevole bekampingstrategie waarvolgens lande die beste praktyk kan vasstel 
om wildmisdaad te bekamp nie.6 Kenners meen dat dié leemte moontlik te wyte is aan die 
tekort aan ’n universele definisie van wildmisdaad.7 Sover vasgestel kon word, is geen definisie 
of verbandhoudende begrip van wildmisdaad in enige internasionale verdrag of verband-
houdende internasionale beleid met betrekking tot die bewaring van biodiversiteit te vinde nie.8 

Suid-Afrika is ryk aan biodiversiteit, met talle charismatiese wildspesies9 wat hier voorkom. 
Dienooreenkomstig is die beskerming van biodiversiteit teen menslike misbruik tans ’n uiters 
aktuele tema in Suid-Afrika,10 want vanweë hierdie oorvloedige rykdom aan biodiversiteit  
kom wildmisdaad daagliks in Suid-Afrika voor.11 Desnieteenstaande beskik die uitgebreide 
Suid-Afrikaanse omgewingsregraamwerk nie tans oor ’n wet of beleid wat uitsluitlik oor die 
bekamping van wildmisdaad handel of die begrip wildmisdaad binne die Suid-Afrikaanse 
omgewingsreg definieer nie. 

Ten einde die voorgenoemde konseptuele leemtes in die omgewingsreg te vul, het hierdie artikel 
’n tweeledige doel, naamlik om: 

a. ’n konseptuele definisie van die begrip wildmisdaad vanuit ’n omgewingsregperspektief 
vir die doel van hierdie bydrae te formuleer en voor te stel; en 

b. ’n omvattende konseptuele ontleding aan die hand van die geformuleerde voorgestelde 
definisie ((a) hier bo) te onderneem om die konsep van wildmisdaad binne die Suid-
Afrikaanse omgewingsregkonteks vas te stel. 

Die betoog berus op ’n teoretiese studie by wyse van ’n literatuuroorsig gekombineer met 
dogmatiese navorsingsmetodes.12 ’n Studie van relevante primêre bronne, naamlik internasionale 
verdrae en beleide, Afrika-streeksprotokolle en strategieë, en Suid-Afrikaanse wetgewing en 
regspraak, is onderneem. Hierdie bronne word deur sekondêre bronne in die vorm van hand-
boeke, bydraes in versamelwerke, akademiesejoernaalartikels, konferensiebydraes, proefskrifte 
en verhandelinge, staatspublikasies, en internet- en ander elektroniese hulpbronne ondersteun. 
Die konseptuele definisie van wildmisdaad word in hierdie artikel vanuit ’n omgewingsregs-
perspektief ontwikkel. ’n Strafregtelike definisie van die term val buite die bestek van hierdie 
artikel. 

  

2. ’n Konseptuele definisie van die begrip wildmisdaad 

Salafsky, Salzer, Stattersfield, Hilton-Taylor, Neugarten en Wilkie13 argumenteer dat die 
formulering van ’n definisie van wildmisdaad aan belanghebbendes ’n beginpunt bied om 
betekenisvolle gesprekke oor ’n spesifieke onderwerp te voer en dat die afwesigheid van  
’n definisie tot wanbegrip kan lei.14 Solank as wat daar onsekerheid oor die definisie van 
wildmisdaad heers, meen kenners soos Clifford en Edwards15 dat ’n meer omvattende 
benadering tydens konseptualisering gevolg moet word wat ’n platform vir konstruktiewe  
en insiggewende medewerking tussen kenners daarstel. Ten einde ’n konseptuele definisie  
van wildmisdaad vir doeleindes van hierdie artikel te distilleer, word die verwante begrippe 
omgewingskade, omgewingsmisdaad en wildmisdaad in oënskou geneem met die klem op die 
samehang en aaneenskakeling van die onderskeie begrippe. 

2.1 Die begrippe omgewingskade en omgewingsmisdaad 

Navorsing oor wildmisdaad word onder andere binne die veld van groen kriminologie 
bestudeer.16 Groen kriminologie fokus op die begrip omgewingskade17 en word ook aan die 
begrippe omgewingsgeregtigheid,18 ekologiese geregtigheid19 en spesiegeregtigheid gekoppel.20 

Volgens Heckenberg21 kan omgewingskade gedefinieer word as die agteruitgang en verwoesting 
van ekosisteme wat te wyte is aan misbruik en swak bestuur, soos die strooi van afval, 
onbeplande stedelike uitbreiding, roekelose ontbossing, onverantwoordelike visserypraktyke, 
oliestortings, en selfs oorlogskade. Omgewingskade kan byvoorbeeld meebring dat die habitat 
en voedselbronne van talle wildspesies deur roekelose ontbossing verwoes word, wat tot die 
onderdrukking van wildspesies se natuurlike herstelvermoë kan lei.22 Heckenberg23 noem 
verder dat omgewingskade ’n verwarrende begrip kan wees, aangesien die sogenaamde skade 
sowel regmatige as onregmatige handelinge óf versuim insluit. Aan die een kant kan 
omgewingskade dus formeel in wetgewing gedefinieer, onregmatig verklaar of gereguleer 
word.24 Aan die ander kant kan omgewingskade vanweë die individu se innerlike gewaar-
wording of vanweë gemeenskapsopvattings as afkeurenswaardig beskou word, hoewel die 
betrokke vorm van omgewingskade regmatig is of moontlik nie in wetgewing as ’n vorm van 
omgewingskade geïdentifiseer word nie.25 

Bricknell26 sluit by Heckenberg se verduideliking aan deur dit te stel dat skrywers soms 
foutiewelik die terme omgewingskade en omgewingsmisdaad as sinonieme gebruik. Bricknell27 
dui aan dat omgewingsmisdaad ruim of eng gedefinieer kan word. Die ruim definisie bepaal 
dat alle omgewingskade ’n omgewingsmisdaad daarstel,28 terwyl die eng definisie slegs 
onregmatige handelinge insluit wat vir strafregtelike vervolging ingevolge omgewings-
wetgewing vatbaar is.29 Korsell30 definieer dié konseptuele uitdaging soos volg: 

[E]nvironmental crime faces a major problem … The majority of environmental 
[harms] are legal and take place with the consent of society. It is not until environmental 
[harm] involves breaches of rules and permits that the question of crime can arise. 

Volgens Korsell31 is die aanrig van omgewingskade nie in alle gevalle vanselfsprekend ’n 
omgewingsmisdaad nie. Sommige handelinge wat moontlik skadelik vir die omgewing kan 
wees, is binne perke regmatig. Eers nadat ’n handelsverbod, regulasie of permit se bepalings 
of toelatings oorskry word, kan daar sprake van ’n omgewingsmisdaad wees en kan daar 
strafregtelik teenoor die beweerde oortreder opgetree word. Clifford en Edwards32 stel dit  
dat indien ’n spesifieke handeling wat tot omgewingskade lei, nie in omgewingswetgewing 
gedefinieer is nie, daar geen misdaad gepleeg is nie. Voorts sou die gebruik van die benaming 
omgewingsmisdaad binne hierdie verband foutief wees, selfs al is daar steeds omgewingskade. 

Visueel kan die begrip omgewingskade vanuit die groen kriminologie soos volg voorgestel 
word: 

Figuur 1: Visuele voorstelling van die begrip omgewingskade 

Die standpunte van groen kriminoloë word deur internasionale liggame verder gevoer. Die 
Organisation for Economic Co-operation and Development33 definieer omgewingsmisdaad as 
“[the] deliberate evasion of environmental laws and regulations by individuals and companies 
in the pursuit of personal financial benefit, where the impacts are transboundary or global …” 

Hierdie definisie bepaal dat omgewingsmisdaad vanuit die doelbewuste oortreding van 
omgewingswetgewing en -regulasies ontstaan en dat die gevolge daarvan transnasionaal of 
selfs internasionaal uitkring. Dié perspektief beliggaam omvangryke kompleksiteite met 
betrekking tot skaal, omvang en inhoud aangesien die internasionale omgewingsregraamwerk 
byvoorbeeld in meer as 270 multilaterale omgewingsooreenkomste opgeneem is.34 Die 
Organization for Economic Co-Operation and Development,35 die International Criminal Police 
Organization en die United Nations Environment Programme36 identifiseer vyf kernareas van 
omgewingsmisdaad,37 naamlik: 

a. onregmatige houtkappery en ontbossing (anders gestel: woudmisdaad) 
b. onregmatige, ongerapporteerde en ongereguleerde visserye (anders gestel: visserymisdaad 

of maritieme misdaad) 

c. onregmatige mynbou en mineraalontginning 
d. onregmatige storting van en handel in gevaarlike en giftige afval asook osoon-

afbrekende stowwe 
e. onregmatige stroping van en handel in wildspesies (anders gestel: wildmisdaad).38 

Gevolglik kan die visuele voorstelling in Figuur 1 soos volg uitgebrei word: 

 

Figuur 2: Visuele voorstelling van die samehang en aaneenskakeling van die begrippe 
omgewingskade en omgewingsmisdaad 

2.2 Die begrip wildmisdaad 

Hierdie artikel fokus slegs op die konseptuele definiëring van die kernarea van omgewings-
misdaad wat met wildmisdaad verband hou. Die International Consortium on Combating 
Wildlife Crime39 definieer die begrip wildmisdaad aan die hand van die afsonderlike begrippe 
wild en misdaad. Die konsortium40 definieer wild as alle fauna en flora, waar fauna gedefinieer 
word as alle diere, insluitende voëls en visse, en flora as alle plante. Glavovic41 stel dit egter 
dat die term wild ’n eng interpretasie binne ’n regskonteks vereis. Volgens Glavovic42 moet 
drie aspekte van die vraagstuk vasgestel word, naamlik (i) of plante en diere saam geklassifiseer 
kan word; (ii) of voëls, visse, reptiele en insekte saam met diere geklassifiseer kan word; en 
(iii) wat die betekenis van wild is. Hierdie aspekte word van naderby beskou. 

Daar bestaan afsonderlike taalkundige, wetenskaplike en regsklassifikasies van plante en 
diere.43 Taalkundige klassifikasies word in die definisies van woorde in woordeboeke gevind. 
Blykens die Verklarende Afrikaanse woordeboek44 word ’n dier gedefinieer as ’n “[l]ewende 
wese (behalwe [die] mens) hoër as die plant”. Die definisie klassifiseer mense, diere en plante 
dus as afsonderlike groeperings. Die Handwoordeboek van die Afrikaanse taal45 (hierna die 
HAT) definieer ’n dier as ’n “[l]ewende wese wat nie tot die planteryk behoort nie, dus kan 
voel en beweeg, in die wydste sin toegepas op soogdiere, voëls, reptiele, insekte”. 

Volgens die HAT46 sluit diere soogdiere, voëls, reptiele en insekte in, maar dié interpretasie 
kan ook varieer. Die Cambridge advanced learner’s dictionary47 definieer animal as “something 
that lives and moves but is not a human, bird, fish, or insect”. Dié definisie beperk diere dus 
uitsluitlik tot soogdiere en moontlik reptiele, hoewel reptiele nie in die definisie ingesluit is 
nie. Die Concise Oxford English dictionary48 definieer animal as “a mammal, as opposed to a 
bird, reptile, fish or insect”. Soortgelyk aan die voorgenoemde definisie beperk die definisie 
ook diere tot soogdiere. Die afwisselende konteks waarin daar binne ’n taalkundige klassifi-
kasie na diere verwys word, bepaal watter spesies vir ’n spesifieke gesprek ter sake is. 

Wetenskaplike klassifikasies word deur wetenskaplikes gebruik om spesies binne spesifieke 
ryke te klassifiseer.49 Soms oorvleuel ’n taalkundige klassifikasie met dié van ’n wetenskaplike 
klassifikasie wat in ’n vakkundige woordeboek vervat is. A dictionary of science50 definieer 
animal as “[a]ny member of the kingdom Animalia …”51 ’n Plant is, volgens beide die HAT52 
en A dictionary of science,53 ’n lewende organisme wat in die grond (óf in water óf in ander 
plante) met wortels geanker is en wat deel is van die ryk Plantae.54 Dus, volgens ’n (basiese) 
wetenskaplike klassifikasie, maak diere deel uit van die afsonderlike ryk Animalia en maak 
plante deel uit van die afsonderlike ryk Plantae.55 

Binne die omgewingsregkonteks is regsklassifikasies van diere en plante opgeneem in, onder 
andere, die International Union for Conservation of Nature se rooilys en dienooreenkomstig 
die rooiboeke,56 die bylae tot die CITES, die bylae tot die Convention on the Conservation  
of Migratory Species of Wild Animals, 1979, die National Environmental Management: 
Biodiversity Act 10 van 200457 (hierna NEMBA) se regulasies,58 provinsiale wetgewing59 en 
plaaslike ordonnansies.60 Hierdie regsklassifikasies behels die klassifikasie van spesies volgens 
hul vlak van kwesbaarheid of bedreigde status in die omgewing.61 Die doel van hierdie 
regsklassifikasies, opgestel deur die wetgewende gesag in oorleg met wetenskaplikes en 
omgewingsbewaarders, is om die afname in spesiegetalle teen te werk en die optimale 
funksionering van ekosisteme te handhaaf.62 ’n Regsklassifikasie van plante en diere, binne die 
veld van omgewingsreg, dien dus ’n bewaringsdoel deur spesies volgens hul status in die 
omgewing te klassifiseer. 

Die derde aspek waarna Glavovic63 verwys, het ten doel om te bepaal wat die begrip wild 
beteken. Die HAT64 definieer wild as “[i]n die natuurstaat, ongetem, nie mak nie: [w]ilde 
diere”.65 A dictionary of plant sciences66 definieer wildlife as “[a]ny undomesticated organisms … 
restricted to wild animals, excluding plants”.67 ’n Kerneienskap word deur beide definisies 
beklemtoon, naamlik dat diere “wild” is indien hulle tradisioneel ongetem is. Glavovic68  
vereis dat daar ’n verdere onderskeid gemaak moet word tussen wilde diere en huisdiere.69  
Van der Merwe en Rabie70 bepaal dat sodanige onderskeid moontlik deur die opvattings van ’n 
spesifieke gemeenskap voorgeskryf word.71 ’n Olifant kan byvoorbeeld in Indië as ’n huisdier 
(of ’n pakdier) beskou word, maar in Afrika word dit as ’n gevaarlike wilde dier beskou. 
Volgens Wyatt72 is huisdiere73 en vee74 nie wilde diere nie, maar dieretuindiere, sirkusdiere75 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1e3 
 

 513 

en diere by gespesialiseerde teelboerderye76 word as wilde diere beskou. Hoewel sirkusdiere 
byvoorbeeld in die meeste gevalle in aanhouding geteel en deur kondisionering getem word, 
stem die natuurlike eienskappe, behoeftes en drange van hierdie diere ooreen met dié van 
dieselfde soort diere wat in die sogenaamde natuurstaat voorkom.77 Dus bly sirkusdiere, 
ondanks die feit dat hulle getem is, wilde diere.78 In die ruimste sin verwys wild na diere wat 
in die natuurstaat voorkom, tradisioneel ongetem is, op grond van sekere kenmerke van 
huisdiere onderskei kan word en volgens gemeenskapsopvattings as ’n wilde dier geklassifiseer 
word. Vir die doeleindes van hierdie artikel word die term wildspesie deurlopend gebruik om 
te verwys na alle tradisioneel ongetemde soogdiere (spesifiek landdiere), insluitende voëls  
en reptiele.79 

Die International Consortium on Combating Wildlife Crime80 beskou misdaad as handelinge 
wat in stryd met die bepalings van nasionale omgewingswetgewing en verbandhoudende 
regulasies verrig is. Die International Criminal Police Organisation81 brei hierdie definisie 
verder uit deur te bepaal dat misdaad ook na die oortreding van bepalings van internasionale 
omgewingsverdrae kan verwys. Sas-Rolfes, Challender, Hinsley, Veríssimo en Milner-Gulland82 
wys daarop dat dié oortredings meestal met die kommersiële uitbuiting van wildspesies 
verband hou. White83 voeg by dat die aard, strekking en betekenis van misdaad in die meeste 
gevalle diep in die nasionale strafregtelike beginsels van ’n betrokke land gewortel is en dat 
die inhoud van die beginsels nooit staties is nie, maar eerder deurlopend deur politieke 
skommelinge, morele oorwegings, individuele outonomie en gemeenskapswelstand beïnvloed 
word. Die International Consortium on Combating Wildlife Crime84 het die afsonderlike 
begrippe wild en misdaad se definisies nie met mekaar vereenselwig nie en dus nie ’n koherente 
definisie vir die term wildmisdaad geformuleer nie. 

Wyatt85 beskryf wildmisdaad soos volg: 

[Wildlife crime is a] multi-stage … operation which encompasses numerous activities 
…86 [A] complete process …87 [Wildlife crime is an] [i]ntricate web with many 
commonalities, yet incredibly diverse in its structure … occurring on a significant 
worldwide scale that is threatening the survival of numerous species around the globe.88 

Volgens Wyatt89 is wildmisdaad ’n veelvlakkige proses met ’n komplekse organisatoriese 
struktuur wat uit verskillende handelinge bestaan.90 Wyatt91 onderskei voorts tussen vier 
handelingsvlakke wat deel uitmaak van wildmisdaad. Sodanige handelinge sluit in: 

Vlak 1: Stroop van wildspesies 
Vlak 2: Vervoer van en handel in wildspesies 
Vlak 3: Verwerking van wildspesies tot neweprodukte 
Vlak 4: Verspreiding en verkoop van wildspesies en neweprodukte aan ’n koper.92 

Van Uhm93 steun dié benadering deur daarop te wys dat die verskillende handelinge op ’n 
kontinuum geplaas kan word. Die spesifieke handelinge is identifiseerbaar, maar die reeks of 
volgorde waarin dit plaasvind, varieer deurlopend, wat die vervolging van beweerde oortreders 
kan kompliseer.94 Die uiterste punte van die kontinuum, of anders gestel, die begin- en 
eindpunte, is, volgens Van Uhm,95 wel bepaalbaar. Die United Nations Office on Drugs and 
Crime96 voer dié argument verder met verwysing na beide wild- en woudmisdaad: 

Wildlife and forest crime comprises a myriad of diverse and sometimes overlapping 
offences from illegal logging and hunting, processing, exporting and importing, 
trafficking, supplying, to receiving, possessing and consuming wild fauna and flora. It 
also covers associated offences, such as document fraud (including fraudulent marking 
and stamping), money laundering, tax evasion and corruption … To combat wildlife 
and forest crime effectively, it is important to identify and define all possible offences 
and to enforce appropriate penalties for the complete array of offences. Identifying the 
many offences that constitute or contribute to wildlife and forest crime goes some way 
in defining the phenomenon and in articulating what wildlife and forest crime is, and – 
just as importantly – what it is not. 

Die United Nations Office on Drugs and Crime97 bepaal dat die verskillende handelinge wat 
deel uitmaak van wildmisdaad kan oorvleuel en dat dit nie noodwendig volgens ’n spesifieke 
volgorde plaasvind nie.98 Dié definisie dui verder aan dat wildmisdaad ook met ander misdade, 
soos dokumentbedrog, geldwassery, belastingontduiking en korrupsie verband hou.99 Luidens 
die United Nations Office on Drugs and Crime100 is die identifisering van alle moontlike betrokke 
handelinge, asook die identifisering van die bogenoemde verwante misdade, deurslaggewend 
om wildmisdaad beter konseptueel te definieer. 

’n Konseptuele definisie aan die hand van bepaalde handelinge kan moontlik die taak om  
te bepaal wat wildmisdaad is (of nie is nie) vergemaklik en sodoende beleidmakers en 
toepassingsagentskappe help om wildmisdaad op verskillende vlakke te bekamp en gepaste 
sanksies en boetes aan gevonnisde oortreders op te lê.101 Bricknell102 argumenteer dat indien 
die handelinge wat deel uitmaak van die onderskeie kernareas van omgewingsmisdaad (onder 
andere wildmisdaad), bekend is, die bestaande en potensiële omgewingskade ook met groter 
akkuraatheid voorspel en hanteer kan word. 

Gevolglik kan die visuele voorstelling in Figuur 2 soos volg uitgebrei word: 

Figuur 3: Visuele voorstelling van die samehang en aaneenskakeling van die begrippe 
omgewingskade, omgewingsmisdaad en wildmisdaad 

Figure 1, 2 en 3 stel die samehang en aaneenskakeling van die begrippe omgewingskade, 
omgewingsmisdaad en wildmisdaad visueel voor. Die visuele voorstellings en besprekings dui 
aan dat een begrip se definisie binne die definisies van ander begrippe gevorm word. 

Wildmisdaad kan dus vir die doeleindes van hierdie artikel gedefinieer word as: 
a) ’n area van omgewingsmisdaad 
b) wat omgewingskade veroorsaak 
c) uit verskillende handelingsvlakke en verwante ernstige misdade bestaan, en 
d) deur internasionale verdrae en nasionale wetgewing gereguleer of onregmatig verklaar 

word. 

Aan die hand van hierdie definisie word die konseptuele definisie van die begrip wildmisdaad 
binne die Suid-Afrikaanse omgewingsregkonteks in die volgende gedeelte vasgestel. 

 

3. Die konsep wildmisdaad binne die Suid-Afrikaanse omgewingsregkonteks 

Hoewel Suid-Afrika se biodiversiteit deurlopend deur die aanslae van wildmisdaad bedreig 
word, bestaan daar, sover vasgestel kon word, nie ’n ooreengekome definisie vir wildmisdaad 
binne die Suid-Afrikaanse omgewingsregkonteks nie. Suid-Afrikaanse wetgewing, beleid en 
omgewingsverslae beskik wel oor verbandhoudende definisies en konsepte wat kan help om 
’n konseptuele definisie van wildmisdaad binne die Suid-Afrikaanse konteks te skep. Daarom 
word ’n meer omvattende konseptuele ontleding aan die hand van die voorgestelde definisie 
onderneem ten einde die konsep wildmisdaad binne die Suid-Afrikaanse omgewingsreg-
konteks vas te stel. Om struktuur aan die bespreking te verleen, bevat die volgende gedeeltes 
’n dekonstruksie van die voorgestelde definisie. 

Wildmisdaad is 

a) ’n area van omgewingsmisdaad 

’n Eng definisie van omgewingsmisdaad word in die National Environmental Compliance  
and Enforcement Report 2018–19 vervat. Omgewingsmisdaad word in dié verslag gedefinieer 
as die oortreding van die gemenereg of ’n wetgewende bepaling verbandhoudend met enige 
omgewingsaangeleentheid wat strafregtelike vervolging tot gevolg het.103 In hierdie verband is 
twee faktore van belang, naamlik die oortreding van wetgewing met betrekking tot enige 
omgewingsaangeleentheid, en die strafregtelike vervolging van die beweerde oortreder. 

Wat die eerste faktor betref, is daar in die voorgaande bespreking bevind dat omgewings-
misdaad uit vyf kernareas bestaan. Dié voorgenoemde definisie maak nie melding van enige 
kernareas van omgewingsmisdaad nie, maar in Suid-Afrika word omgewingsaangeleenthede 
tussen spesifieke omgewingsbestuurswette verdeel wat op verskillende komponente van die 
omgewing, onder andere biodiversiteitsbestuur, fokus. Dié spesifieke omgewingsbestuurs-
wette bevat bepalings wat onregmatige handelinge identifiseer, uiteensit en dienooreenkomstig 
moontlike strafregtelike sanksies vir oortredings oplê.104 Hierdie sienswyse kan toegeskryf 
word aan die feit dat spesifieke omgewingsbestuurswette potensiële kernareas van omgewings-
misdaad binne die Suid-Afrikaanse konteks kan verteenwoordig. Die oorgrote meerderheid 
bepalings aangaande die bekamping van wildmisdaad (as ’n kernarea van omgewingsmisdaad) 
sal byvoorbeeld in die area van biodiversiteitsbestuur en natuurbewaring, of meer spesifiek die 

spesifieke omgewingsbestuurswet, soos die NEMBA (insluitende dié wet se regulasies), asook 
verbandhoudende provinsiale wetgewing wat oor natuurbewaring handel, vervat wees. 

Wat die tweede faktor betref, is strafregtelike vervolging by die oortreding van omgewings-
wetgewing in Suid-Afrika in die bevel-en-beheer-benadering.105 Die meerderheid Suid-Afrikaanse 
omgewingswetgewing bevat strafregtelike sanksies.106 Vernaam binne die areas van biodiversi-
teitsbestuur en maritieme hulpbronbestuur maak beleidmakers en omgewingsowerhede in 
Suid-Afrika byna uitsluitlik op strafregtelike sanksies staat om die nakoming van wetgewende 
bepalings af te dwing en onregmatige handelinge (met name wildmisdaad) by wyse van ’n 
boete of gevangenisstraf te straf.107 In ’n ondersoek na alternatiewe maatreëls in stede van die 
gebruik van kriminele sanksies om die bepalings van omgewingswetgewing in Suid-Afrika af 
te dwing, maak Kidd108 die volgende waarneming: 

Nature conservation offences are very often more akin to “traditional” crimes, in that 
their commission is not usually the unintended side effect of otherwise socially useful 
behaviour. People do not usually shoot elephants by accident. Although many nature 
conservation offences (and here one thinks particularly of unlawful killing of animals 
or, to be pejorative, poaching) may be attributable to poverty, ignorance or traditional 
culture, many are carried out for personal profit in wilful disregard of the law. In these 
circumstances, a compliance approach would not be ideal, particularly since the damage 
to the environment (in the form of a dead animal) has already been done. 

Volgens Kidd se waarneming is die oplegging van kriminele sanksies by die oortreding van 
omgewingswetgewing tans onskeibaar van dié wat verband hou met die area van biodiversi-
teitsbestuur. Kidd109is van mening dat kriminele sanksies in dié geval gepas is, aangesien die 
skade aan die omgewing reeds aangerig is en daar geen ander remedie bestaan as om die 
beweerde oortreder strafregtelik te vervolg nie. 

Wildmisdaad 
b) veroorsaak omgewingskade 

Soos reeds beskryf, spruit die term omgewingskade uit die veld van groen kriminologie. Sowel 
regmatige as onregmatige handelinge (óf versuim) is by die konsep van omgewingskade 
ingesluit. Binne die Suid-Afrikaanse konteks kon daar nie ’n definisie vir omgewingskade 
gevind word nie, maar tekens van die konsep word in die volgende basiese interpretasie van 
artikel 24 van die Grondwet van die Republiek van Suid-Afrika (1996)110 waargeneem: 

Not all activities that impact on the environment are criminal. However, if the activity 
has or may have a significant negative effect on human health or wellbeing or on natural 
or managed ecosystems, it could be an environmental crime.111 

Die interpretasie stel dit dat nie alle handelinge wat ’n invloed op die omgewing het, misdade 
daarstel nie, maar dat handelinge wat ’n skadelike invloed op menslike gesondheid en welstand 
of die omgewing uitoefen, moontlik ’n omgewingsmisdaad in Suid-Afrika kan wees. 

Mayer112 meen dat daar tans ’n leemte in Suid-Afrikaanse literatuur binne die veld van groen 
kriminologie bestaan en dat daar baie potensiaal vir interdissiplinêre uitbreiding op hierdie 
gebied is. Groen kriminologie bied waardevolle alternatiewe interpretasies van omgewings-

misdaad, maar intussen steun Suid-Afrika op die beginsels en bepalings van bestaande 
internasionale, streeks- en nasionale omgewingsregraamwerk, wat meestal fokus op die 
identifikasie van onregmatige handelinge wat ten doel het om wildmisdaad te bekamp. 

Wildmisdaad 
c) bestaan uit verskillende handelingsvlakke en verwante ernstige misdade 
d) word deur internasionale verdrae en nasionale wetgewing gereguleer of onregmatig 

verklaar. 

In Suid-Afrika is ’n persoon aan ’n wildmisdaad skuldig indien die persoon ’n “restricted 
activity”113 of ’n “prohibited activity”114 sonder ’n permit teen ’n gelyste wildspesie uitoefen.115 
“Restricted activity” word soos volg in die NEMBA gedefinieer:116 

“restricted activity”— 

(a) in relation to a specimen of a listed threatened or protected species, means— 

(i) hunting, catching, capturing or killing any living specimen of a listed threatened or 
protected species by any means, method or device whatsoever, including searching, 
pursuing, driving, lying in wait, luring, alluring, discharging a missile or injuring with 
intent to hunt, catch, capture or kill any such specimen. 

(ii) gathering, collecting or plucking any specimen of a listed threatened or protected 
species. 

(iii) picking parts of, or cutting, chopping off, uprooting, damaging or destroying, any 
specimen of a listed threatened or protected species. 

(iv) importing into the Republic, including introducing from the sea, any specimen of 
a listed threatened or protected species. 

(v) exporting from the Republic, including re-exporting from the Republic, any 
specimen of a listed threatened or protected species. 

(vi) having in possession or exercising physical control over any specimen of a listed 
threatened or protected species. 

(vii) growing, breeding or in any other way propagating any specimen of a listed 
threatened or protected species, or causing it to multiply. 

(viii) conveying, moving or otherwise translocating any specimen of a listed threatened 
or protected species. 

(ix) selling or otherwise trading in, buying, receiving, giving, donating or accepting as 
a gift, or in any way acquiring or disposing of any specimen of a listed threatened or 
protected species; or 

(x) any other prescribed activity which involves a specimen of a listed threatened or 
protected species117 

“Restricted activity” is in dié geval ruim gedefinieer en die betekenis word in ’n lys van 
moontlike handelinge vasgevang. Volgens bostaande definisie is die jag, vang, doodmaak, 
versamel, jaag, uitlok, vaskeer, pluk, afkap, ontworteling, beskadiging, vernietiging, invoer, 
uitvoer, heruitvoer, besit, fisiese beheer, groei, teel, verspreiding, vervoer, verkoop, verhan-
deling, aankoop, ontvang, gee, skenk, aanvaar as ’n geskenk, verkryging, verkoop of enige 
ander bepaalde handeling teen ’n gelyste wildspesie (sonder ’n permit) ’n strafbare oortreding 
in Suid-Afrika. Alle bepalings van die Convention on International Trade in Endangered 
Species, 1973 (hierna CITES) betreffende die internasionale invoer, uitvoer en heruitvoer  
van wildspesies wat in die CITES-bylae gelys is, is ook hierby inbegrepe.118Die bepalings van 
die CITES is deur middel van die Convention on International Trade in Endangered Species 
(CITES) Regulations in Suid-Afrikaanse omgewingswetgewing bekragtig.119 

Die NEMBA verwys ook binne die konteks van die bostaande definisie na “specimen[s] of  
a listed … species”.120 Volgens die ontleding van die definisie van specimen is “restricted 
activities” van toepassing op (a) enige lewende of dooie wildspesie; (b) ’n eier, gameet, wild 
of ’n deel van ’n wildspesie; (c) enige neweproduk van ’n wildspesie; (d) enige produk wat  
’n neweproduk van ’n wildspesie bevat; of (e) enige meegaande dokument, verpakking, merk 
of etiket wat aandui dat ’n produk ’n neweproduk van ’n wildspesie bevat.121 

Handelinge soortgelyk aan die voorgenoemde “restricted activities” is in provinsiale wetgewing 
geïdentifiseer, en in die meeste gevalle is sodanige handelinge afsonderlik gedefinieer en 
verder in die onderskeie artikels van die wette beskryf.122 Die verrigting van handelinge wat in 
provinsiale wetgewing geïdentifiseer is, is ook aan ’n permit of sertifikaat onderhewig, terwyl 
sekere handelinge sonder uitsondering verbied word.123 Beide ten opsigte van die NEMBA  
en die provinsiale wetgewing, is die verrigting van die handelinge (hetsy sonder ’n permit, 
buite permitvoorwaardes of in stryd met ’n wetgewende verbod (soos in die geval van verbode 
handelinge)) ’n strafregtelike oortreding wat met ’n boete of gevangenisstraf strafbaar is.124 

Die NEMBA onderskei tussen vier soorte gelyste wildspesies: (a) ’n “Kritiek bedreigde 
inheemse wildspesie” is ’n wildspesie wat ’n buitengewoon hoë risiko loop om in die nabye 
toekoms in die natuur uit te sterf.125 (b) ’n “Bedreigde inheemse wildspesie” is ’n wildspesie 
wat ’n hoë risiko loop om in die nabye toekoms in die natuur uit te sterf.126 (c) ’n “Kwesbare 
inheemse wildspesie” is ’n wildspesie wat ’n buitengewoon hoë risiko loop om op medium-
termyn in die natuur uit te sterf.127 (d) ’n “Ikoniese wildspesie” is ’n inheemse wildspesie wat 
weens nasionale belang nasionale regulering vereis om te verseker dat dié wildspesies op ’n 
ekologies volhoubare manier bestuur word.128 Volgens Klemm en Shine129 bevat wetgewing 
selde spesifieke kriteria wat gebruik kan word om wildspesies te lys. Die proses word 
gewoonlik deur ’n administratiewe proses gefasiliteer wat berus op die diskresie van die 
betrokke wetenskaplike owerheid asook die nuutste beskikbare wetenskaplike kennis.130 In 
sommige gevalle word die proses om wildspesies te lys deur die International Union for 
Conservation of Nature se rooilys (en die rooiboeke) en die CITES se bylae onderskraag.131 

Die handelinge wat in provinsiale wetgewing vervat is, is op ’n groter poel van wildspesies van 
toepassing, aangesien veel meer klasse wildspesies in dié wetgewing van mekaar onderskei 
word in vergelyking met nasionale wetgewing.132 Provinsiale wetgewing skep egter konseptuele 
kompleksiteit deur die benoeming, definiëring en klassifikasie van wildspesies. Sommige 

wildspesies is in skedules aanvullend tot die provinsiale wetgewing gelys, ander word in die 
wetgewing se teks gedefinieer, terwyl party (nuwer) provinsiale wetgewing belyn is met die 
gelyste wildspesies van die NEMBA.133 Nie alle benamings, definisies en klassifikasies stem 
noodwendig met mekaar ooreen nie, en elke wildspesieklas word nie in elke provinsiale wet 
onderskei nie.134 Dié benamings, definisies en klassifikasies is belangrik om vas te stel watter 
wetgewende bepalings op watter soort wildspesie van toepassing is.135 Gevolglik is dit van 
wesenlike belang om elke onderskeie provinsiale ordonnansie en wet binne sy eie konteks te 
lees en te interpreteer.136 

Die voorgestelde definisie van wildmisdaad dui verder aan dat sodanige misdaad met ander 
ernstige verwante misdade soos dokumentbedrog, geldwassery, belastingontduiking en korrupsie 
verband hou. Met die eerste oogopslag lyk dit of dié interpretasie nie deel uitmaak van die 
konsep van wildmisdaad binne die Suid-Afrikaanse konteks nie. Die konsep van wildmisdaad 
blyk in die algemeen te volstaan by die “restricted activities” ingevolge die NEMBA en die 
provinsiale wetgewing, maar by verdere ondersoek van die betrokke wetgewing kan tekens 
gevind word dat dokumentbedrog (met spesifieke verwysing na die geknoei met, of fabrisering 
of vervalsing van permitte en sertifikate) ’n onregmatige handeling is wat by wildmisdaad 
ingesluit is.137 

  

4. Gevolgtrekking 

Ten einde die begrip wildmisdaad konseptueel te definieer, is die begrippe omgewingskade, 
omgewingsmisdaad, wild en misdaad afsonderlik oorweeg. Die konsep van omgewingsmisdaad 
spruit uit die begrip omgewingskade. In die mees basiese sin dui omgewingskade op die 
agteruitgang en verwoesting van ekostelsels. Die begrip is egter veel meer kompleks en sluit 
sowel regmatige as onregmatige handelinge in. Handelinge wat omgewingskade veroorsaak, 
en formeel ingevolge wetgewing beskryf en onregmatig verklaar word, word beskou as 
omgewingsmisdade. Vyf kernareas van omgewingsmisdaad kan onderskei word, waarvan 
wildmisdaad een is. 

Die begrip wild is volgens taalkundige, wetenskaplike en regsklassifikasies ontleed. Vir die 
doeleindes van hierdie artikel is die term wildspesie deurlopend gebruik met verwysing na alle 
tradisioneel ongetemde soogdiere (spesifiek landdiere), insluitende voëls en reptiele. Binne  
die gegewe konteks van omgewingsmisdaad, of altans wildmisdaad, verwys misdaad na die 
oortreding van internasionale omgewingsverdrae en nasionale wetgewing en regulasies. 
Verskillende handelinge maak deel uit van wildmisdaad, wat tot die meerdimensionaliteit 
daarvan bydra. Die handelinge kan in vier vlakke ingedeel word, en sluit die stroop van  
(vlak 1), vervoer van en handel in (vlak 2), verwerking van (vlak 3) en verspreiding en verkoop 
van (vlak 4) wildspesies en hul neweprodukte in. Daar is voorts bevind dat die pleeg van 
verwante ernstige misdade soos dokumentbedrog, geldwassery, belastingontduiking en korrupsie 
byna altyd met wildmisdaad geassosieer word. 

’n Bestaande klinkklare definisie van wildmisdaad kon nie gevind word nie. Kenners 
bestempel dié leemte as betreurenswaardig, aangesien ’n klinkklare definisie van wildmisdaad 
tot konseptuele begrensing, insiggewende gesprekvoering en probleemoplossing kan bydra. 
Gevolglik is daar heelwat konseptuele teenstrydighede en onreëlmatighede in die literatuur 
gevind. Daar is in hierdie artikel bevind dat die begrippe omgewingskade, omgewingsmisdaad 

en wildmisdaad inderwaarheid begrippe is wat in mekaar genestel is. Vanuit só ’n perspektief 
blyk dit dat kenners eerder op die uitbreiding van ’n ruim konseptuele definisie moet fokus as 
om te poog om ’n klinkklare definisie van wildmisdaad te formuleer. Ten einde hierdie leemte 
te probeer vul, is ’n definisie van wildmisdaad in hierdie artikel voorgestel. 

Die term wildmisdaad word nie uitdruklik in enige Suid-Afrikaanse omgewingsregwetgewing 
of beleid gebruik nie. Aan die hand van die voorgestelde definisie is verbandhoudende 
definisies en konsepte in relevante wetgewende bepalings, regulasies en omgewingsbeleide 
oorweeg en ontleed ten einde die konsep van wildmisdaad binne die Suid-Afrikaanse konteks 
vas te vang. Die konsep wildmisdaad word nie op die konsep omgewingskade gebaseer nie, 
aangesien die veld van groen kriminologie in Suid-Afrika tans onderontwikkel is. Wildmisdaad 
in Suid-Afrika word meestal beperk tot “restricted activities” en “prohibited activities” beperk 
in die nasionale en provinsiale wetgewing geïdentifiseer is en as onregmatig beskou word.  
Dit is opmerklik dat die geïdentifiseerde “restricted activities” nie uitdruklik in die betrokke 
nasionale en provinsiale wetgewing as wildmisdaad beskryf word nie. Die verrigting van 
sodanige handelinge buite die voorwaardes van ’n permit, of wat teenstrydig met ander wet-
gewende bepalings is, kan tot strafregtelike vervolging lei wat met ’n boete of gevangenisstraf 
strafbaar is. Die toepassing van die voorgenoemde strawwe hang egter af van die klassifikasie 
se betrokke wildspesie. Konseptueel lê Suid-Afrikaanse wetgewing nie tans ’n prominente 
verband tussen wildmisdaad en verwante ernstige misdade nie, maar dokumentbedrog word 
wel as ’n onregmatige handeling in dié verband erken. 

Daar is bevind dat wildmisdaad binne die Suid-Afrikaanse konteks gedefinieer word as misdade 
wat met omgewingsaangeleenthede verband hou en wat in die area van biodiversiteitsbestuur 
en natuurbewaring hanteer word. Na afloop van die interpretasie van relevante wetgewende 
bepalings, regulasies en omgewingsbeleide is dit duidelik dat sekere handelinge teenoor sekere 
wildspesies binne sekere omstandighede misdade daarstel waarvoor ’n beweerde oortreder 
strafregtelik vervolg sou kon word. Gevolglik is sodanige handelinge binne die konteks van 
Suid-Afrikaanse omgewingsreg tans konseptueel gelykstaande aan wildmisdade. 

Eindnotas 

1 Hierdie artikel is gebaseer op gedeeltes uit hoofstukke 2 en 4 van die skrywer se proefskrif 
(Snyman 2021). Finansiële bystand deur die Suid-Afrikaanse Akademie vir Wetenskap en 
Kuns word hiermee erken. Menings uitgespreek en gevolgtrekkings gemaak, is dié van die 
skrywer en moet nie noodwendig aan hierdie instansie gekoppel word nie. 

2 Die Living Planet Index bevind dat daar tussen 1970 en 2014 wêreldwyd ’n algehele 
afname van 60% in wildspesiebevolkings was. Sien World Wide Fund for Nature en 
Zoological Society of London (2018); World Wide Fund for Nature (2018:90); Paterson 
(2018:530–4); Butchart e.a. (2010:1164); Snyman (2021:1–5). 

3 Ander oorsake van biodiversiteitsverlies sluit in menslike misbruik en oorbenutting van 
biodiversiteit; habitatvernietiging, -agteruitgang en -aanpassing; die verspreiding van 
uitheemse fauna en flora; besoedeling; siektebesmetting; en klimaatsverandering. Buiten die 
voorgenoemde oorsake wek kontemporêre biodiversiteitsbedreigings, soos die vervaardiging 

van elektrisiteit, plastiekbesoedeling (veral die verspreiding van mikroplastiek in oseane) en 
wildmisdaad toenemend kommer. Vgl. Carrington (2017); Vaughn (2015); McKie (2014); 
Waters e.a. (2016:2); Ehrlich (2017); United Nations Environment Programme (2019:142); 
Ceballos, Ehrlich, Barnosky, García, Pringle en Palmer (2015:3); Ceballos, Ehrlich en Dirzo 
(2017:6090); Haenlein en Smith (2016:1); Kingsford e.a. (2009:834); Hobbs en Mooney 
(1998:272); Van As, Du Preez, Brown en Smit (2013:43–6); McKie (2014); United Nations 
Environment Programme (2019:142); United Nations Environment Programme (2016:32–41). 

4 White (2008:5); United Nations Environment Programme (2019:151–2). 

5 United Nations Environment Programme (2014:27). 

6 Scanlon (2019); Secretary-General of the General Assembly of the United Nations (2016:3); 
United Nations Office on Drugs and Crime (2012:14, 23). 

7 Sas-Rolfes, Challender, Hinsley, Veríssimo en Milner-Gulland (2019:204); United Nations 
Office on Drugs and Crime (2012:34). 

8 United Nations Office on Drugs and Crime (2016:23). 

9 Charismatiese wildspesies is wildspesies met ikoniese of simboliese waarde wat vanweë dié 
waardes vir baie mense bekend en esteties aantreklik is. Charismatiese wildspesies word 
beskryf as “rare, endangered, beautiful, cute, impressive, and dangerous” (Albert, Luque en 
Courchamp 2018:7). Die 20 mees charismatiese wildspesies ter wêreld, waarvan meer as die 
helfte in Afrika voorkom, sluit in leeus, olifante, kameelperde, jagluiperds, luiperds, gorillas, 
sjimpansees, sebras, seekoeie, witdoodshaaie, krokodille, dolfyne, renosters en blouwalvisse 
(Ducarme, Luque en Courchamp 2013:1–8). 

10 South African National Biodiversity Institute (2019:1, 80); AK 1095 in SK 18163 van  
28 Julie 1997; Draft national integrated strategy to combat wildlife trafficking (2017:17–9). 

11 Draft national integrated strategy to combat wildlife trafficking (2017:17–9); Nellemann 
e.a. (2014:7). 

12 Sien in die algemeen die bydraes oor navorsingsmetodologie in regstudies in Venter, Van 
der Walt, Van der Walt, Olivier, Pienaar en Du Plessis (1990); Venter (2018); Fisher (2013). 

13 Salafsky e.a. (2008:898). 

14 Venter e.a. (1990:74) beskryf ’n definisie as ’n gedagtekonstruksie of die optekening van ’n 
mening, ’n bevinding, of ’n uitspraak aangaande ’n vasgestelde begrip ten einde konseptuele 
begrensing aan die begrip te verleen. Sien ook Bricknell (2010:2). 

15 Die kontemporêre doel om ’n definisie te formuleer, is volgens Clifford en Edwards 
(2012:100) “not to create a dichotomous definition to outline what is or is not [a wildlife 
crime], but rather to build a dynamic gathering place between definitions and disciplines  
by highlighting connection points for inviting and enhancing constructive collaboration”. 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1e3 
 

 531 

16 Die veld van groen kriminologie (oftewel omgewingskriminologie of ekokriminologie) 
behels die bestudering van omgewingswetgewing en -regulasies deur kriminoloë. Groen 
kriminologie beskryf verskeie onderliggende teorieë wat oor temas handel wat met 
verskillende soorte omgewingsmisdade verband hou. Betekenisvolle bydraes en uitgangs-
punte kan aan groen kriminologie ontleen word om konseptuele definisies te vorm, hoewel 
die dissipline ook uitdagings ten opsigte van die formulering van geskikte terminologie en 
dienooreenkomstige definisies ervaar. Akademici is voortdurend besig met die ontwikkeling 
van hierdie interdissiplinêre veld. Groen kriminologie bied alternatiewe benaderings en 
oplossings om onder andere wildmisdaad te bekamp. Interessante argumente en diverse 

93 Van Uhm (2016:57). 

94 Ibid. 

95 Ibid. 

96 United Nations Office on Drugs and Crime (2012:34). Die United Nations Office on Drugs 

102 Bricknell (2010:2). 

103 Department of Environmental Affairs (2019:viii). 

104 Craigie, Snijman en Fourie (2009:52–3). 

23 Februarie 2007 vervat. 

116 Die definisie van restricted activity bevat twee dele. Deel (a) (soos aangehaal) is relevant 

117 Art. 1 van die NEMBA. Eie beklemtoning. Dieselfde definisie is opgeneem in reg. 45(2(a) 

van die NEMBA. 

121 Sien die definisie van specimen in art. 1 van die NEMBA. 

die Nature Conservation Ordinance (Natal); art. 1 van die Nature and Environmental 
Conservation Ordinance (Cape); art. 1 van die Nature Conservation Ordinance (Transvaal); 
art. 1 van die Nature Conservation Act (Ciskei); art. 1 van die KwaZulu-Natal Nature 

Act (Ciskei); art. 1 van die KwaZulu-Natal Nature Conservation Act; art. 1 van die Limpopo 
Environmental Management Act; art. 1 van die Mpumalanga Nature Conservation Act; art. 1 
van die North West Biodiversity Management Act; en art. 1 van die Northern Cape Nature 

124 Sien bv. artt. 101–102 van die NEMBA; art. 40 van die Nature Conservation Ordinance 
(Orange Free State); art. 27 van die Bophuthatswana Nature Conservation Act; artt. 85–6 van 
die Nature and Environmental Conservation Ordinance (Cape); art. 43(3) van die Nature 

Environmental Management Act; artt. 100–1 van die Mpumalanga Nature Conservation Act; 
artt. 68–9 van die North West Biodiversity Management Act; en artt. 66–7 van die Northern 
Cape Nature Conservation Act. 

125 Art. 56(1)(a) van die NEMBA. 

126 Art. 56(1)(b) van die NEMBA. 

127 Art. 56(1)(c) van die NEMBA. 

128 Art. 56(1)(d) van die NEMBA. 

129 Klemm en Shine (1993:75). 

130 Ibid. 

131 Ibid. 

132 Rumsey (2009:421) verwys in dié geval na ’n “species by species approach”. 

133 Rumsey (2009:421–2); Kidd (2018:522–32). 

134 Die benamings en klassifikasies sluit in: animal; wild animal; species; indigenous 
mammal; endangered mammal; exotic mammal; wild bird; indigenous amphibian, 
invertebrate and reptile; all wild animals; game; ordinary game; open game; protected game; 
specially protected game; specially protected wild animal; endangered and rare species of 
animals; separate categories of wild animals; protected wild animal; exotic animals; rare 
species; specially protected birds; biodiversity; biological diversity; endangered species; 

klassifikasies word geïdentifiseer in art. 1 van die Nature Conservation Ordinance (Orange 
Free State); art. 1 van die Bophuthatswana Nature Conservation Act; art. 1 van die Nature 
and Environmental Conservation Ordinance (Cape); art. 1 van die Nature Conservation 
Ordinance (Transvaal); art. 1 van die Nature Conservation Act (Ciskei); art. 1 van die 
KwaZulu-Natal Nature Conservation Act; art. 1 van die Limpopo Environmental 
Management Act; art. 1 van die Mpumalanga Nature Conservation Act; art. 1 van die North 
West Biodiversity Management Act; en art. 1 van die Northern Cape Nature Conservation 
Act. Sien in die algemeen die uiteensetting in Kidd (2018:521–32). 

135 Sien in die algemeen die uiteensetting in Kidd (2018:521–32). 

136 ’n Volledige konseptuele ondersoek na elke definisie en klassifikasie val buite die bestek 
van hierdie artikel. 

137 Art. 101(3)(a)–(e) van die NEMBA. Sien ook reg. 73 in die GK R152 in SK 29657 van  
23 Februarie 2007. 

Opsomming 

Almal beskik oor die reg op toegang tot geregtigheid. Dit bly egter ’n ontoeganklike ideaal vir 
talle. Hoewel die reg op toegang tot howe grondwetlik verskans is, beskik talle Suid-Afrikaners 
nie oor toegang tot howe, en dus geregtigheid, nie. Hierdie artikel voer verskeie redes aan ter 
verduideliking van die heersende gebrek aan toegang tot geregtigheid in Suid-Afrika. Dit sluit 
onder andere onbekostigbare regsfooie in, wat toegang tot geregtigheid belemmer. Regsfooie 
en ander kostes wat met toegang tot die Suid-Afrikaanse siviele regstelsel verband hou, is duur 
en dikwels onbekostigbaar. Dit is ook duidelik dat toegang tot geregtigheid in Suid-Afrika 
beduidend deur hoë vlakke van armoede en ongeletterdheid belemmer word. Die Covid-
pandemie het die situasie aansienlik vererger. Daar bestaan egter moontlikhede wat nagestreef 
kan word om die reg op toegang tot geregtigheid te bevorder. Die artikel oorweeg onder andere 
hoe grootskaalse kollektiewe litigasie deur van die groepsgedingmeganisme gebruik te maak, 
dien as voorbeeld van hoe bestaande siviele prosesregtelike meganismes tot voordeel van hulp-
behoewende persone benut kan word. Finansiering van prosesvoering as ’n middel om toegang 
te fasiliteer, en bemiddeling, sou ook moontlik toenemend benut kan word ter bevordering van 
die reg op toegang tot geregtigheid. 

Trefwoorde: bemiddeling; geregtigheid; groepsgeding; howe; regsfooie; regstoegang; 
toegang tot howe 

  

Abstract 

Access to justice in South Africa: everyone’s right; an inaccessible ideal for many 

Section 34 of the Constitution enshrines the right of access to courts. It provides that “[e]veryone 
has the right to have any dispute that can be resolved by the application of law decided in a fair 

public hearing before a court or, where appropriate, another independent and impartial tribunal 
or forum.” Although the right of access to courts is constitutionally entrenched, many South 
Africans lack access to justice. 

Access to justice in South Africa is significantly impeded by high levels of poverty and illiteracy. 
Furthermore, legal fees and other costs associated with accessing the South African civil justice 
system are expensive and often prohibitive. Even where individuals are able to access the 
courts, there is a risk that they may be liable for costs if they are unsuccessful in the litigation. 

The primary South African source of legal services provision for persons who cannot afford 
private legal services is legal aid funded by the government, which is provided through Legal 
Aid South Africa (Legal Aid SA). Legal Aid SA is a national public entity established by the 
Legal Aid South Africa Act 39 of 2014. Legal Aid SA provides access to free legal services to 
indigent clients through a combination of justice centres and satellite offices. The satellite 
offices operate on a smaller scale, compared with the justice centres. According to Legal Aid 
SA’s annual report for the 2020/2021 financial year there were 297 206 new legal aid matters, 
of which 269 388 (91%) were new criminal matters and 27 818 (9%) new civil matters. 372 830 
indigent and vulnerable people were provided with legal representation and legal advice.  
There was a 44% decrease in the number of new legal aid matters compared with the previous 
financial year. There were 23% fewer criminal matters and 46% fewer civil matters when 
compared with the previous financial year. Legal Aid SA also experienced significant budget 
cuts during the above period. Legal Aid SA’s ability to provide access to justice has thus clearly 
been impeded in recent times, owing largely to the COVID-19 pandemic. 

Legal Aid SA’s core service is the provision of legal aid in criminal matters. Legal Aid SA 
concludes cooperation agreements with various cooperation partners, such as university law 
clinics, throughout South Africa, to provide legal aid to indigent clients in civil matters. 
Unfortunately this is not enough to enable the significant demand for free legal aid to be 
sufficiently met. It has accordingly been submitted that there is a moral as well as a legal 
imperative for legal professionals across the board to contribute to improving access to justice 
for the poor. This is also necessary since resource constraints hinder the provision of legal aid 
and have an impact on the determination of the threshold for the means test. The particularly 
low threshold excludes the numerous deserving individuals from accessing free legal aid. 

The article considers various ways in which access to justice may be advanced for those who 
need it most. In this regard, for example, reference is made to section 35(3) of the Constitution, 
which enshrines accused persons’ right to legal representation in criminal matters. As mentioned, 
section 34 of the Constitution affords everyone the right of access to courts. No distinction is 
drawn between civil and criminal matters. The predominance of legal aid in criminal cases has 
therefore been criticised by several authors, as it fails to interpret section 34 sufficiently widely 
to include legal representation in civil matters, in line with international instruments. 

Previously, legal practitioners were required to provide 24 hours’ free legal aid per annum to 
indigent members of the South African community who pass a means test. Unfortunately, 
following the establishment of the Legal Practice Council in terms of the LPA, which was 
promulgated on 29 October 2018, the 24 hours requirement appears to have been done away 
with. Currently, it is unclear whether legal practitioners are obliged to perform pro bono work 
and, if so, who is responsible for monitoring pro bono hours and how the obligation is enforced. 

In forma pauperis proceedings may be brought in terms of the Rules Regulating the Conduct 
of the Proceedings of the Several Provincial and Local Divisions of the High Court of South 
Africa (Uniform Rules). The mechanism enables the Registrar of the High Court to refer indigent 
individuals who have assets worth less than R10 000 to legal practitioners in private practice 
for legal assistance. Private practitioners are not compensated, but are able to recover their fees 
and disbursements at ordinary tariff rates if the litigant is awarded costs. 

Another way in which access to justice in South Africa is facilitated is through the Small 
Claims Courts. There are numerous Small Claims Courts throughout South Africa, and these 
courts adjudicate claims of less than R20 000. Legal representation is not permitted in the Small 
Claims Courts, and claims are adjudicated by small claims commissioners. The Small Claims 
Courts have broad civil jurisdiction. Natural persons may sue in the Small Claims Courts; 
however, juristic persons may only be sued (they may not institute proceedings), and the 
government may not be a party to Small Claims Court proceedings. 

Consumer courts and other consumer protection mechanisms have also been established 
throughout South Africa in terms of the Consumer Protection Act 68 of 2008 (CPA). The CPA 
enables the lodging of consumer complaints in a variety of forums. Section 4 of the CPA 
regulates who may institute consumer complaints and includes, for example, “anyone who acts 
as a member of, or in the interests of, a group or class of affected persons” and “anyone who 
acts in the public interest”. Consumer disputes may be lodged in various forums, including the 
National Consumer Tribunal, the National Consumer Commission, the appropriate ombudsman’s 
office, consumer courts and criminal courts. Disputes may also be resolved through alternative 
dispute resolution. 

It is also worth keeping in mind that it is possible for individuals to take issue with the fees 
charged by their legal representatives. The LPC may, in terms of the LPA, appoint a committee 
at the request of any person who has locus standi to do so, to assess the fees and reasonable 
disbursements payable to a legal practitioner in respect of the performance of their work. 

It is also possible to fund civil litigation by entering into contingency fees agreements or 
through third party litigation funding. Class actions are also increasingly used as a mechanism 
to promote access to justice in South Africa. The class action mechanism is particularly useful 
in relation to the recovery of individually non-viable claims. Especially in the South African 
context, with its high levels of unemployment, illiteracy and poverty, the existence of social, 
psychological and financial barriers may mean that, but for the class action, individual class 
members would not have enforced their claims independently. 

Finally, the article also considers court-annexed mediation as a tool to advance access to justice 
in South Africa. 

Keywords: access to courts; class action; courts; justice; legal access; legal fees; mediation 

  

1. Grondwetlik verskanste reg op toegang tot howe 

Die Grondwet van die Republiek van Suid-Afrika van 1996 (Grondwet) is Suid-Afrika se 
opperste wet. Artikel 2 van die Grondwet bevestig dit en bepaal ook dat enige wetgewing of 

optrede strydig daarmee ongeldig is en dat die verpligtinge wat daardeur opgelê word, nagekom 
moet word. Artikel 34 van die Grondwet verskans die reg op toegang tot howe. Dit bepaal dat 
elkeen oor die reg beskik dat ’n geskil wat deur die toepassing van die reg besleg kan word,  
in ’n billike openbare verhoor voor ’n hof beslis word of, waar dit gepas is, voor ’n ander 
onafhanklike en onpartydige tribunaal of forum. In Road Accident Fund v Mdeyide1 bevind  
die Konstitusionele Hof dat die fundamentele reg op toegang tot howe noodsaaklik is vir ’n 
konstitusionele demokrasie ingevolge die oppergesag van die reg. Om ’n mens se regte 
ingevolge die Grondwet, wetgewing en die gemene reg te handhaaf, moet elkeen daartoe in 
staat wees om ’n geskil wat deur die toepassing van die reg besleg kan word, in ’n billike 
openbare verhoor voor ’n hof te laat beslis. Die reg op toegang tot howe word dus deur die 
Grondwet beskerm.2 In Mukaddam v Pioneer Foods (Pty) Ltd3 bevestig die Konstitusionele 
Hof dat toegang tot howe van grondliggende belang vir ons demokratiese orde is. 

Daar is egter talle struikelblokke vir toegang tot geregtigheid in Suid-Afrika. Regter Didcott, 
in Mohlomi v Minister of Defence,4 verwys onder andere na armoede, ongeletterdheid en regs-
onkunde as van die vernaamste struikelblokke. 

Hoewel die reg op toegang tot howe grondwetlik verskans is, beskik talle Suid-Afrikaners  
nie oor toegang tot geregtigheid nie. In ’n vraagstukdokument van 2019 wat deur die Suid-
Afrikaanse Kommissie vir Regshervorming (SAKRH) opgestel is, het die SAKRH verskeie 
redes vir die gebrek aan toegang tot geregtigheid uitgelig: 

(a) die politieke en institusionele erflating van apartheid; (b) staatsbesteding wat grootliks 
op kriminele eerder as siviele geregtigheid gefokus is; (c) ’n regsberoep wat in ’n groot 
mate ongereguleer was; en (d) verskeie grondreëls van die regstelsel wat teen toegang 
tot geregtigheid werk.5 (Eie vertaling) 

Dit is debatteerbaar in welke mate apartheid voorgehou kan word as die primêre rede vir  
die heersende gebrek aan toegang tot geregtigheid. Dit is wel so dat die gevolge van heelwat 
apartheidsmaatreëls steeds voortduur, maar die huidige ekonomiese stagnasie dra wesenlik tot 
die gebrek aan toegang tot geregtigheid in Suid-Afrika by. Laasgenoemde ekonomiese stagnasie 
kan deels toegeskryf word aan faktore soos korrupsie en die plundering van staatsgeld asook 
ongegronde litigasie deur hooggeplaastes op belastingbetalerkoste.6 Solank hierdie kwessies 
nie behoorlik aangespreek word nie, sal toegang tot geregtigheid buite bereik van die meeste 
Suid-Afrikaners bly. 

Volgens die SAKRH het die meerderheid Suid-Afrikaners weens onbekostigbare regskoste nie 
toegang tot prokureurs nie, wat toegang tot geregtigheid ’n kommoditeit maak wat slegs deur 
die bevoorregtes gekoop kan word. Talle Suid-Afrikaners woon in landelike gebiede, wat dit 
’n finansiële stryd maak om na ’n prokureurskantoor toe te reis.7 Die SAKRH verklaar verder: 

Die hoë koste van siviele prosesvoering het ’n direkte invloed op toegang tot geregtigheid 
en die howe … Regskoste is buitensporig hoog, wat nie slegs toegang tot regsdienste 
tot diegene met rykdom beperk nie, maar ook toegang tot regsdienste vir die staat 
onbekostigbaar maak. Die regsberoep stel grootliks self die regsfooie vas, met min 
betekenisvolle ingryping deur die staat of verbruikers van regsdienste.8 (Eie vertaling) 

Dit is duidelik dat toegang tot geregtigheid in Suid-Afrika beduidend deur hoë vlakke van 
armoede en ongeletterdheid belemmer word.9 Ongeveer 55% van die Suid-Afrikaanse volwasse 

bevolking10 leef na raming onder die armoedelyn van R1 33511 per persoon per maand. As ’n 
mens in ag neem dat die koste van basiese huishoudelike, kos- en gesondheidsitems vir Suid-
Afrikaanse huishoudings op R2 194 per maand geskat word,12 raak dit duidelik dat toegang tot 
geregtigheid vir ’n groot deel van die Suid-Afrikaanse bevolking ’n illusie bly. Die prentjie 
raak nog meer duister wanneer ’n mens ook in ag neem dat daar in 2019 na raming 4,4 miljoen 
ongeletterde volwassenes13 in Suid-Afrika was en dat meer as 12% van mense van 20 jaar oud 
en ouer nie graad 7 voltooi het nie.14 Slegs 46,7% van die bevolking van mense 20 jaar en ouer 
het ten minste graad 12 voltooi.15 

Voorts ervaar Suid-Afrika steeds stygende vlakke van armoede, wat die algemeenste voorkom 
onder diegene onder die ouderdom van 17, swart Suid-Afrikaners, vroue, mense in landelike 
gemeenskappe en diegene met min opvoeding.16 Dit is oor die algemeen die kwesbaarste  
dele van die Suid-Afrikaanse bevolking. Die buitengewoon hoë vlakke van werkloosheid  
in Suid-Afrika vererger ongelukkig hierdie droewige situasie. Volgens die Kwartaallikse 
Arbeidsmagopname vir 2021, wat deur die Departement Statistiek van die Republiek van Suid-
Afrika uitgegee is, was die amptelike werkloosheidskoers 32,6%. Hierdie koers was 46,3% 
onder mense tussen die ouderdom van 15 en 34 jaar, wat impliseer dat feitlik een uit elke twee 
jongmense in die arbeidsmag nie in die eerste kwartaal van 2021 ’n werk gehad het nie. 
Ongeveer ’n kwart (24,4%) van die jeug het werk en 45,3% van hulle neem aan die arbeidsmark 
deel. Onder die jeug is diegene tussen die ouderdomme van 15 en 24 jaar meer kwesbaar in die 
arbeidsmark, met ’n werkloosheidskoers van meer as 63%, ’n absorpsiekoers van 7,6% en ’n 
arbeidsmagdeelnamekoers van 20,6%.17 Die nieamptelike werkloosheidskoers word baie hoër 
geskat.18 

Hierdie artikel oorweeg voorts verskeie redes ter verklaring van die heersende gebrek aan 
toegang tot geregtigheid in Suid-Afrika. Dit sluit onder andere onbekostigbare regsfooie in wat 
toegang tot geregtigheid belemmer. Daarna word oorweging gegee aan moontlikhede wat 
nagestreef kan word om die reg op toegang tot geregtigheid te bevorder. Dit sluit byvoorbeeld 
in hoe grootskaalse kollektiewe litigasie van die groepsgedingmeganisme gebruik kan maak 
om bestaande siviele prosesregtelike meganismes tot voordeel van hulpbehoewende persone 
te benut. 

  

2. Hoë regskoste 

2.1 Samestelling en regulering van Suid-Afrika se regsberoep 

Regsfooie en ander kostes wat met toegang tot die Suid-Afrikaanse siviele regstelsel verband 
hou, is duur en dikwels onbekostigbaar.19 Voordat die koste wat met toegang tot geregtigheid 
in Suid-Afrika verband hou, in oënskou geneem kan word, moet daar eers kortliks na die 
samestelling en regulering van Suid-Afrika se regsberoep verwys word. 

Die Suid-Afrikaanse Wet op Regspraktyk 28 van 2014 (WRP)20 is daarop gemik om ’n 
wetgewende raamwerk vir die transformasie en herstrukturering van die Suid-Afrikaanse 
regsberoep te bied. Die WRP vestig, vir die eerste keer in die Suid-Afrikaanse geskiedenis, ’n 
enkele regspraktykraad om die Suid-Afrikaanse regsberoep te reguleer. Die WRP bepaal dat 
’n persoon as ’n regspraktisyn mag praktiseer slegs as hy of sy ingevolge die WRP toegelaat 
is. Artikel 25 van die WRP reël die reg van regspraktisyns en kandidaatregspraktisyns om te 

verskyn. Enige persoon wat toegelaat is om as ’n regspraktisyn ingevolge die WRP te praktiseer, 
het die reg om op enige plek in Suid-Afrika te praktiseer, tensy sy of haar naam van die rol 
geskrap is of as hy of sy aan ’n bevel onderworpe is wat hom of haar uit die praktyk skors. 

Suid-Afrika maak van ’n gesplete regsberoep gebruik – die beroep word in advokate en 
prokureurs verdeel. ’n Regspraktisyn, hetsy hy of sy as ’n advokaat of as ’n prokureur praktiseer, 
het die reg om namens enigiemand voor enige Suid-Afrikaanse hof en voor enige bestuur, 
tribunaal of soortgelyke instelling te verskyn. ’n Prokureur wat voor die Hooggeregshof, die 
Hoogste Hof van Appèl of die Konstitusionele Hof wil verskyn, moet egter by die griffier van 
die afdeling van die Hooggeregshof waar hy of sy as ’n prokureur toegelaat en ingeskryf is, 
aansoek doen om ’n voorgeskrewe sertifikaat te dien effekte dat die aansoeker die reg het om 
voor die betrokke hof/howe te verskyn.21 ’n Kandidaatprokureur kan voor enige hof verskyn, 
buiten die Hooggeregshof, die Hoogste Hof van Appèl en die Konstitusionele Hof, en voor 
enige bestuur, tribunaal of soortgelyke instelling. ’n Kandidaatprokureur kan in ’n streek-
afdeling verskyn slegs indien hy of sy voorheen vir minstens een jaar as advokaat gepraktiseer 
het of minstens een jaar praktiese beroepsopleiding deurloop het.22 

Daar is tans na raming ongeveer 13 000 regsfirmas in Suid-Afrika. Daar is ongeveer 54 000 
beroepslui, waaronder prokureurs, kandidaatprokureurs en advokate. Ongeveer 75% van die 
13 000 regsfirmas is klein firmas en saamgestel uit een tot tien persone wat fooie verdien en 
wat hoofsaaklik by prosesvoering, skuldinvordering en aktebesorging betrokke is.23 Dit kom 
neer op ’n verhouding van een praktisyn per ongeveer 1 100 mense in Suid-Afrika. Ongelukkig, 
soos vervolgens aangedui sal word, en gegewe dat die meeste mense in Suid-Afrika nie 
prokureurs kan bekostig nie, is daar nie genoeg prokureurs in die land wat bekostigbare 
regsdienste lewer nie.24 

Volgens Klaaren kon ’n kandidaatprokureur in Johannesburg en omgewing wat in die 
kommersiële sfeer praktiseer, in 2018 meer as R1 100 per uur as ’n standaardtarief hef.25  
’n Professionele assosiaatregspraktisyn met vyf jaar ondervinding kon R2 400 per uur hef. ’n 
Direkteur of vennoot met 10 jaar ondervinding kon R4 500 per uur hef. ’n Senior direkteur  
of vennoot met 20 jaar ondervinding kon R6 000 per uur hef. Ander firmas, waaronder die 
kleiner firmas, het minder gehef, maar hul fooie was steeds beduidend.26 

2.2 Regsfooie 

Wat die fooie deur advokate gehef aangaan, het ’n verslag oor regsdienste in die openbare 
belang in Suid-Afrika in 2015 bevind dat ’n eerstejaar-junioradvokaat ongeveer R550 per uur 
of R5 500 per dag hef. ’n Advokaat met 10 jaar ondervinding hef tussen R1 500 en R2 400 per 
uur, of tussen R15 000 en R24 000 per dag. Senior advokate hef gewoonlik tussen R25 000 en 
R35 000 per dag, hoewel hulle by geleentheid tot R60 000 per dag gehef het.27 

Ongelukkig is bostaande data oor fooie ietwat verouderd, dus het die outeur onlangs navorsing 
gedoen oor die fooie wat deesdae tipies deur prokureurs en advokate gehef word.28 Die 
navorsing het die regsfooie onthul wat deur regspraktisyns met verskillende senioriteitsvlakke 
by dieselfde firma as prokureursfooie gehef word, asook die onderskeid wat tussen ’n klein 
regsfirma en ’n groot regsfirma getref is. Die klein firma wat as deel van die navorsing genader 
is, is geleë in Somerset-Wes in die Wes-Kaap, Suid-Afrika. Die firma het twee vennote – ’n 
assosiaatprokureur met minder as vyf jaar ondervinding ná toelating, en ’n kandidaatprokureur. 
Die groot regsfirma is een van Suid-Afrika se grootste regsfirmas, met internasionale kantore. 

Die firma het meer as 400 prokureurs en meer as 800 werknemers in diens. Aangesien die klein 
firma in prosesvoering spesialiseer, is dieselfde departement van die groot firma genader vir ’n 
aanduiding van die uurlikse tariewe van hulle regspraktisyns. 

By die klein firma is die uurlikse tarief van ’n kandidaatprokureur R1 000, terwyl dit by die 
groot firma R2 000 is. Die uurlikse tarief van die assosiaatprokureur in diens van die klein 
firma is R1 500, vergeleke met die uurlikse tarief van R3 800 by die groot firma.29 Die uurlikse 
tarief van ’n vennoot by die klein firma is R1 700, terwyl dit by die groot firma R7 000 is. 
Interessant genoeg is die uurlikse tarief van die kandidaatprokureur by die groot firma meer as 
die uurlikse tarief van die vennoot by die klein firma, wat beduidend meer ondervinding ná 
afstudering as die kandidaatprokureur het. 

Voorts was die outeur onlangs betrokke by grootskaalse prosesvoering waartydens die dienste 
van drie advokate bekom is.30 ’n Junior advokaat met minder as 10 jaar ondervinding, ’n junior 
advokaat met meer as 10 jaar ondervinding en ’n senior advokaat is vir die prosesvoering gebruik. 
Die dagtarief van die junior advokaat met minder as 10 jaar ondervinding was R10 000, terwyl 
dit vir die persoon met meer as 10 jaar ondervinding R20 000 beloop het. Die dagtarief van die 
senior advokaat was R30 000. 

Dit is oënskynlik die geval dat die aanbod vir regsdienste teen die bostaande merkwaardig hoë 
koste tog net sou bestaan indien daar wel ’n vraag daarna is. Dit is daarom argumenteerbaar 
dat dit ’n illustrasie van die wesenlike ongelykheid tussen mense in Suid Afrika is. Dit is egter 
ook belangrik om in gedagte te hou dat die groot regsfirmas wat fooie van bogenoemde aard 
hef, gewoonlik korporatiewe kliënte, eerder as individue, diens. Die regsfirmas se hoë koste, 
en so ook die duur fooie van die advokate wat hul betrek, is binne die bereik van hierdie 
korporatiewe kliënte, wat beslis nie normaalweg die geval vir die meerderheid Suid-Afrikaners 
is nie. 

Indien meer as 55% van die volwasse Suid-Afrikaanse bevolking na raming onder die armoede-
lyn van R1 335 per persoon per maand leef, is selfs die dienste van ’n kandidaatprokureur by 
’n klein firma, wat R1 000 per uur hef, nie binne die bereik van die meerderheid van die Suid-
Afrikaanse bevolking nie. 

Suid-Afrika beskik ongelukkig nie oor statistiek wat aandui hoeveel persone jaarliks siviele 
regsadvies benodig nie. Terselfdertyd skiet Suid-Afrika ook ver tekort aan hofstatistiek wat ’n 
akkurate perspektief van die huidige stand van siviele prosesvoering in die howe bied. ’n 
Nasionale register wat hofstatistiek bevat en wat deurgaans op datum gehou word, sou vanuit 
hierdie perspektief geweldig behulpsaam wees. Hierdie statistieke sou in gedagte gehou kon 
word wanneer dit oorweeg word of daar ’n voldoende aantal regspraktisyns in Suid-Afrika is 
om in die behoefte vir regshulp te voorsien. Die statistieke is ook relevant om die uitdagings 
ten opsigte van die lewering van siviele regshulpdienste te voorsien in ’n land waar meer as 
90% van die staatsbefondste Regshulp Suid-Afrika (Regshulp SA) se begroting op kriminele 
aangeleenthede spandeer word. Volgens Regshulp SA het die aanvraag vir siviele regsdienste 
reeds eksponensieel gegroei.31 Daar gaan dus verdere druk op die voorsiening van siviele 
regsdienste in die afsienbare toekoms aan hulpbehoewende persone geplaas word. 

Selfs wanneer individue daartoe in staat is om toegang tot die howe te bekom, is daar die risiko 
dat hulle vir die koste aanspreeklik sal wees as hul prosesvoering nie suksesvol is nie. In Suid-
Afrika is die algemene reël dat die suksesvolle party gewoonlik op koste geregtig is en dat die 

onsuksesvolle party vir sodanige koste aanspreeklik is.32 In Ferreira v Levin NO33 bevind die 
Konstitusionele Hof dat die voorsittende regsbeampte die diskresie voorbehou om koste toe te 
ken en dat die algemene reël is dat die suksesvolle party op hul koste geregtig is.34 

Die Suid-Afrikaanse Reëlsraad vir Geregshowe stel prosesvoeringtariewe vas. Hierdie tariewe 
skryf die maksimum fooie voor wat onder taksasie verhaalbaar is. Dit skryf ook die ongeregu-
leerde tariewe vir regspraktisyns voor, dit wil sê daardie fooie wat deur regspraktisyns gehef 
word vir prosesvoerings- en nieprosesvoeringsregsdienste aan lede van die publiek. Die tariewe 
wat kliënte vir regsdienste betaal, word tussen prokureur en kliënt ooreengekom. Regshulp SA, 
die primêre verskaffer van staatsgefinansierde regshulp in Suid-Afrika, stel ook sy eie tariewe 
vir fooie en uitbetalings in kriminele en siviele sake vas, net soos sekere ander instellings wat 
regsdienste verskaf, soos regshulpklinieke aan universiteite.35 

Daar is ook ander koste wat met prosesvoering verband hou. ’n Voorbeeld hiervan volg. ’n 
Litigant kan sy getuies vra om op die dag van die verhoor by die hof teenwoordig te wees om 
te getuig.36 Een manier waarop ’n getuie gedwing kan word om hom of haar by ’n siviele 
verhoor aan te meld, is deur hom of haar as getuie te dagvaar deur middel van ’n subpoena.37 
Die subpoena gaan saam met die getuiegeld wat ingevolge artikel 51 bis van die Wet op Land-
droshowe 32 van 1944 deur die minister van justisie in oorleg met die minister van finansies 
deur kennisgewing in die Staatskoerant voorgeskryf word.38 Die getuiegeld moet betaal word 
aan ’n getuie in siviele verrigtinge of aan enige persoon wat noodwendig sodanige getuie  
moet vergesel, weens sy of haar jeug, ouderdom of swakheid.39 Die kennisgewing wat in die 
Staatskoerant gepubliseer word, kan onderskeid tref tussen mense op grond van die afstande 
wat hulle moet aflê om die hofverrigtinge waarvoor hulle gedagvaar word, by te woon, of 
volgens hul beroepe of nerings, of tussen verskillende klasse van individue. Die kennisgewing 
kan sekere beamptes in diens van die staat magtig om in gevalle waar die betaling van 
getuiegeld volgens die voorgeskrewe tarief onnodige benadeling kan veroorsaak, opdrag te gee 
vir die betaling van toelaes teen ’n hoër tarief as die voorgeskrewe tarief.40 Die hof kan ook 
beveel dat geen toelaes nie, of slegs ’n gedeelte van die voorgeskrewe toelaes, aan ’n getuie 
betaal word.41 

Indien enige persoon, nadat hy of sy gesubpoena is om getuienis te lewer of om dokumente 
wat in die subpoena gestipuleer word, te produseer, sonder ’n behoorlike verskoning versuim 
om die dokumente te produseer of om regdeur die verhoor aanwesig te wees, kan die hof, nadat 
dit behoorlik onder eed tevrede gestel is, of deurdat die balju verklaar dat sodanige persoon 
behoorlik gedagvaar is en dat sy of haar redelike uitgawes, bereken volgens die tarief wat 
kragtens artikel 51 bis voorgeskryf is, aan hom of haar betaal of aangebied is, hom of haar ’n 
boete van hoogstens R300 oplê, en indien sodanige boete nie betaal word nie, tronkstraf vir ’n 
tydperk van hoogstens drie maande, ongeag of hy of sy andersins onder die jurisdiksie van die 
hof val.42 

  

3. Verligting van die kostelas 

Artikel 35(3) van die Grondwet lê die beskuldigde persoon se reg op regsverteenwoordiging 
in kriminele sake vas. Dit bepaal dat “(e)lke beskuldigde persoon die reg op ’n billike verhoor 
(het)” en dat dit inter alia die reg insluit op “’n regspraktisyn van eie keuse en om deur daardie 
regspraktisyn verteenwoordig te word” en “om deur die staat op staatskoste van ’n regspraktisyn 

voorsien te word indien dit andersins tot wesenlike onreg sou lei”.43 Artikel 35(3)(o) bepaal dat 
beide aangehoude en gevonniste persone die reg op regsverteenwoordiging op appèl na, of 
hersiening deur, ’n hoër hof het. Die Grondwet bepaal ook in artikel 28(h) dat elke kind die reg 
het om in siviele verrigtinge wat die kind raak, deur die staat op staatskoste van ’n regspraktisyn 
voorsien te word indien wesenlike onreg andersins sou geskied.44 

Soos genoem, bied artikel 34 van die Grondwet aan almal die reg op toegang tot howe. Daar 
word geen onderskeid tussen siviele en kriminele sake gemaak nie. Die oorheersing van 
regshulp in kriminele sake word deur verskeie outeurs gekritiseer omdat dit “nie artikel 34  
wyd genoeg vertolk om regsverteenwoordiging in siviele sake in te sluit, ten einde dit met 
internasionale instrumente te belyn nie”45 (eie vertaling). 

Die primêre Suid-Afrikaanse bron van voorsiening van regsdienste vir diegene wat nie private 
regsdienste kan bekostig nie, is regshulp wat deur die staat gefinansier en deur Regshulp SA 
verskaf word. Regshulp SA is ’n nasionale openbare entiteit wat deur die Wet op Regshulp 
Suid-Afrika 39 van 2014 ingestel is. Regshulp SA verskaf toegang tot gratis regsdienste aan 
behoeftige kliënte deur ’n kombinasie van regsentrums en satellietkantore. Die satellietkantore 
word op kleiner skaal as die regsentrums bedryf.46 

Volgens Regshulp SA se jaarverslag vir die 2020/2021-boekjaar was daar 297 206 nuwe 
regshulpsake, waarvan 269 388 (91%) nuwe kriminele sake en 27 818 (9%) nuwe siviele  
sake was. Regsverteenwoordiging en regsadvies is aan 372 830 behoeftige en kwesbare mense 
verskaf. Daar was ’n afname van 44% in die aantal nuwe regshulpsake vergeleke met die vorige 
boekjaar. Daar was 23% minder kriminele sake en 46% minder siviele sake vergeleke met die 
vorige boekjaar.47 Ook in sy jaarverslag sê Regshulp SA: 

Soos blyk uit die afname in siviele sake vergeleke met die vorige finansiële jaar, het 
die (Covid-19-) pandemie ’n nadelige invloed op ons vermoë gehad om behoeftige en 
kwesbare mense met siviele sake by te staan, veral toe ons kantore toe was en ons nie 
instapkliënte kon akkommodeer nie.48 (Eie vertaling) 

Regshulp SA moes ook beduidende begrotingsbesnoeiing tydens bogenoemde tydperk toepas. 
Regshulp SA se vermoë om toegang tot geregtigheid te voorsien, is dus duidelik in onlangse 
tye belemmer, hoofsaaklik weens die Covid-pandemie. 

Regshulp SA se hoofdienste behels die verskaffing van regshulp in kriminele sake. Regshulp 
SA sluit samewerkingsooreenkomste met verskillende vennote, soos regshulpklinieke aan 
universiteite, regdeur Suid-Afrika om regshulp in siviele sake aan behoeftige kliënte te verskaf. 
Ongelukkig is dit nie genoeg om in die beduidende vraag na gratis regshulp te voorsien nie. 
Daar word dus aangevoer dat daar ’n morele en ’n regsplig rus op regspraktisyns oor die 
algemeen om by te dra tot die verbetering van toegang tot geregtigheid vir die armes.49 Dit is 
ook noodsaaklik, aangesien beperkte hulpbronne die verskaffing van regshulp belemmer en die 
bepaling van die drempel van die middeletoets kan beïnvloed. 

Die middeletoets word deur Regshulp SA en verskeie ander regshulpinstellings, waaronder 
regshulpklinieke aan universiteite, gebruik om vas te stel of iemand vir gratis regshulp kwalifi-
seer. Om vir gratis regshulp te kwalifiseer, bepaal Regshulp SA dat werkende persone minder 
as R7 700 per maand ná belasting moet verdien. Waar die individu deel van ’n huishouding 
is,50 moet die totale huishoudelike inkomste minder as R8 400 per maand ná belasting wees. 

As die individu ’n huis besit, moet die totale waarde van die huis en alle besittings nie R665 800 
oorskry nie, dit moet die persoon se enigste huis wees, en die persoon moet in die betrokke 
huis woon. As die individu nie ’n huis besit nie, moet die totale waarde van die persoon se 
besittings nie R141 900 oorskry nie.51 

Soos hier bo genoem, beïnvloed beperkte hulpbronne die bepaling van die drempel van die 
middeletoets. Gevolglik sluit die besonder lae drempel die talle verdienstelike individue van 
toegang tot regshulp uit. Volgens Brickhill maak die middeletoets nie voorsiening vir voldoende 
verteenwoordiging van die werkende armes, die laer middelklas en dele van die landelike 
bevolking nie.52 Hulle word in effek van toegang tot die Suid-Afrikaanse regstelsel uitgesluit. 

Daar is ook ander meganismes wat nie deur die staat gefinansier word nie en wat regshulp-
dienste aan verdienstelike individue verskaf. Hierdie meganismes sluit in pro bono-werk deur 
regspraktisyns en in forma pauperis-verrigtinge.53 Hierdie meganismes word vervolgens in 
ietwat meer besonderhede bespreek. 

Voorheen is van ’n regspraktisyn vereis om 24 uur se gratis regshulp per jaar aan behoeftige 
lede van die Suid-Afrikaanse bevolking wat ’n middeletoets slaag, te verskaf. Ongelukkig is 
hierdie vereiste geskrap ná die instel van die Regspraktykraad (RPR) kragtens die WRP, wat 
op 29 Oktober 2018 uitgevaardig is.54 Tans is dit onduidelik of regspraktisyns verplig is om 
pro bono-werk te doen en, indien wel, wie verantwoordelik is vir die monitering van pro bono-
ure en hoe die verpligting afgedwing word. In ’n kommunikasie wat op 12 Maart 2019 deur 
die direkteur van die RPR uitgereik is, moedig die RPR praktisyns aan om met pro bono-werk 
voort te gaan en dui aan dat die RPR in die toekoms hierdie aspek van die beroep sal reguleer: 

Let asseblief daarop dat die Regspraktykraad ’n beleidsbesluit geneem het dat gratis 
regsdienste (waarna as pro bono-dienste verwys word) wat deur regspraktisyns aan 
behoeftige lede van die publiek verskaf word, gereguleer sal word. Dit is om te verseker 
dat ons as die regsberoep steeds voortgaan om ’n betekenisvolle bydrae te lewer tot die 
voorsiening van toegang tot geregtigheid aan lede van die publiek wat nie regsdienste 
kan bekostig nie. Sodoende gee ons uitvoering aan een van die doelwitte van die Wet 
op Regspraktyk (28 van 2014) soos in die voorrede verklaar. Die Raad is van mening 
dat die verskaffing van gratis regsdienste of pro bono-dienste die norm in die beroep 
moet bly, aangesien daar gesê kan word dat sodanige dienste die maatskaplike  
gewete van die beroep en regspraktisyns uitdruk en weerspieël. Praktisyns word dus 
aangemoedig om steeds gratis regsdienste aan te bied om toegang tot geregtigheid aan 
die behoeftige lede van die publiek wat dit andersins nie kan bekostig nie, te verskaf en 
te bevorder … Die Raad is tans besig met die formalisering van die regulasie van pro 
bono-dienste om aan bogenoemde uitvoer te gee.55 (Eie vertaling en beklemtoning) 

Die afwesigheid van ’n statutêr opgelegde minimum aantal ure wat regspraktisyns pro bono-
werk behoort te doen en die versuim om hierdie aspek van die beroep andersins te reguleer, is 
kommerwekkend. Selfs as die RPR dit in die toekoms reguleer, is dit te betwyfel of die RPR 
in staat sal wees om nakoming te monitor, aangesien dit ’n problematiese aspek van die vorige 
regulatoriese regime was ingevolge waarvan ’n minimum aantal pro bono-ure inderdaad verplig 
was, soos hier bo genoem.56 

In forma pauperis-verrigtinge kan ingevolge die “Reëls waarby die verrigtings van die verskil-
lende provinsiale en plaaslike afdelings van die Hooggeregshof van Suid-Afrika gereël word” 

(Eenvormige Hofreëls) ingestel word.57 Hierdie meganisme stel die griffier van die Hoog-
geregshof in staat om behoeftige individue met bates ter waarde van minder as R640 000 vir 
regshulp na regspraktisyns in privaat praktyk te verwys. Private praktisyns word nie vergoed 
nie, maar kan hul fooie en uitbetalings teen die gewone tariewe verhaal as koste aan die litigant 
toegestaan word.58 

Nog ’n manier waarop toegang tot geregtigheid in Suid-Afrika gefasiliteer word, is deur die 
Hof vir Klein Eise. Daar is talle howe vir klein eise regdeur Suid-Afrika,59 en hierdie howe 
beslis oor eise van minder as R20 000. Regsverteenwoordiging word nie in die Hof vir Klein 
Eise toegelaat nie en die eise word deur Klein Eise-kommissarisse beslis. Die Hof vir Klein 
Eise het ’n wye siviele jurisdiksie.60 Natuurlike persone mag iemand vir iets in die Hof vir 
Klein Eise dagvaar. Regspersone mag egter slegs gedagvaar word (en kan nie verrigtinge instel 
nie) en die staat mag nie ’n party tot verrigtinge in die Hof vir Klein Eise wees nie. 

Verbruikershowe en ander verbruikersbeskermingsmeganismes is ook regdeur Suid-Afrika 
ingestel kragtens die Wet op Verbruikersbeskerming 68 van 2008 (WVB). Die WVB maak die 
indien van verbruikersklagtes in ’n verskeidenheid forums moontlik.61 Artikel 4 van die WVB 
reguleer wie verbruikersklagtes kan instel en sluit byvoorbeeld “iemand wat as ’n lid van of in 
belang van ’n groep of klas geaffekteerde persone optree” en “iemand wat in die openbare belang 
optree” in. Verbruikersgeskille kan in verskeie forums, waaronder die Nasionale Verbruikers-
tribunaal, die Nasionale Verbruikerskommissie, die toepaslike ombudsman, verbruikershowe 
en strafhowe, aanhangig gemaak word. Geskille kan ook deur alternatiewe dispuutoplossing 
besleg word.62 

Hou ook in gedagte dat individue die fooie wat deur hul regsverteenwoordigers gehef word, 
kan betwis. Die RPR kan, kragtens die WRP, ’n komitee aanstel op versoek van enige persoon 
met die locus standi om dit te doen, om die fooie en redelike uitbetalings verskuldig aan ’n 
regspraktisyn ten opsigte van die uitvoer van hul werk te beoordeel.63 Volgens die RPR, en met 
die oog daarop om die betrokke regspraktisyn billike en voldoende vergoeding toe te laat vir 
die dienste deur hom of haar gelewer, sal sodanige komitee alle sodanige fooie en uitbetalings 
toelaat as wat redelik blyk vir die uitvoer van die betrokke werk en verskillende faktore in ag 
neem, waaronder “die voorwaardes waarop die mandaat deur die regspraktisyn aanvaar is”, 
“die hoeveelheid en belangrikheid van die werk gedoen”, en “die ingewikkeldheid van die  
saak en/of die moeilikheidsgraad of nuutheid van die werk of die vraagstukke geopper” (eie 
vertaling). Daar is ook talle ander faktore wat in die beoordeling deur die komitee oorweeg sal 
word.64 

  

4. Bemiddeling as ’n poort na toegang tot geregtigheid 

Partye tot prosesvoering wat in ’n Suid-Afrikaanse laer of hoër hof ingestel word, kan oor die 
algemeen instem om die geskil vir private bemiddeling voor te lê. Bemiddelingsreëls, in  
die vorm van wysigings aan die Landdroshofreëls, is ook deur die Departement van Justisie en 
Korrektiewe Dienste uitgevaardig. Hierdie reëls verskaf die prosedure vir die vrywillige 
voorlegging van siviele geskille vir bemiddeling in landdroshowe.65 Die bemiddelingsreëls 
geld vir die vrywillige instemming van partye tot die bemiddeling van geskille vóór die aanvang 
van prosesvoering en in geskille waar prosesvoering reeds begin het en soos in reëls 78 en 79 
beoog.66 Reël 75 bepaal dat die partye ’n geskil vóór die aanvang van prosesvoering, of ná die 

aanvang van prosesvoering maar voor uitspraak gelewer is, vir bemiddeling kan verwys, op 
voorwaarde dat waar die saak reeds begin het, die partye die magtiging van die hof moet 
bekom. ’n Regsbeampte mag op enige tydstip ná die begin van prosesvoering, maar voor 
uitspraak, navraag doen oor die moontlikheid van die bemiddeling van ’n geskil en aan die 
partye die geleentheid bied om die geskil vir bemiddeling te verwys. 

Die Reëlsraad vir Geregshowe het onlangs ’n nuwe reël by die Eenvormige Hofreëls67 gevoeg – 
reël 41A – wat van partye vereis om met die uitreik van ’n dagvaarding, of ’n aansoek, of die 
indien van ’n pleit of ’n beëdigde verklaring, kennis te gee en aan te dui of hulle bemiddeling 
as moontlikheid aanvaar. Die partye moet ook redes verskaf vir hul siening oor of die geskil 
bemiddel kan word of nie. Hierdie outeur se grootste kwelling oor die inwerkingstelling van 
die voorgenome reël 41A hou verband met subreël (9), wat bepaal dat “(a)s ’n kostebevel vir 
die aksie of aansoek oorweeg word, die hof die (bogenoemde) kennisgewings in ag kan 
neem ...” (eie vertaling). Dit kan dus stellig vertolk word as sou dit voorsiening maak vir 
moontlike aanspreeklikheid vir koste deur ’n party wat bemiddeling weier. Verder kan die 
vooruitsigte van moontlike aanspreeklikheid vir bemiddelingskoste deur ’n party ’n uitsluitende 
effek hê op diegene wat dit reeds moeilik vind om toegang tot die Suid-Afrikaanse hoërhof-
stelsel te verkry. Volgens Bamford en Rankin het talle litigante slegs voldoende fondse om een 
metode van geskilbeslegting te volg en kan ernstige ongeregtigheid voorkom waar ’n party  
in sodanige gevalle tot bemiddeling verplig word.68 Hoewel die voorgenome reël 41A nie 
bemiddeling verplig nie, maak die moontlike aanspreeklikheid van ’n party vir die koste van 
bemiddeling of ’n bevel vir die koste van die teenparty waar die betrokke party bemiddeling 
weier, die bepaling half verpligtend. Om dit anders te stel, die voorgenome reël 41A het die 
effek dat dit bemiddeling indirek verplig.69 

  

5. Finansiering van prosesvoering as ’n middel om toegang te fasiliteer 

Soos genoem, is dit moontlik om regsadvies en -hulp in siviele sake deur regshulpinstellings 
en pro bono-instellings te bekom. Hierdie instellings en organisasies funksioneer gewoonlik 
egter binne ’n omgewing met erg beperkte hulpbronne. Dit is ook moontlik om siviele proses-
voering te finansier deur die sluit van gebeurlikheidsgeldooreenkomste70 of deur derdeparty-
finansiering. 

Die Wet op Gebeurlikheidsfooie 66 van 1997 bepaal dat prokureurs ooreenkomste met kliënte 
mag sluit ingevolge waarvan die prokureur nie op enige fooie vir dienste gelewer geregtig is 
nie, tensy die kliënt in die mate wat in die ooreenkoms uiteengesit word, suksesvol is. Kragtens 
’n gebeurlikheidsgeldooreenkoms is prokureurs geregtig op fooie gelyk aan of hoër as hul 
gewone fooie, soos in die ooreenkoms uiteengesit, maar sodanige “suksesfooi” mag nie die 
normale fooie met meer as 100% oorskry nie, en in die geval van eise in klinkende munt mag 
dit nie die totale bedrag toegeken, koste uitgesluit, met meer as 25% oorskry nie.71 

“Champerty”-ooreenkomste was voorheen ingevolge die Suid-Afrikaanse reg verbode, met  
die uitsondering van finansiering wat te goeder trou verskaf is om “finansiële bystand te  
verleen aan ’n arm eiser en hom sodoende te help om iemand te vervolg in ruil vir ’n redelike 
vergoeding of belang by die geding”, wat wel toelaatbaar was72 (eie vertaling). Derdeparty-
ooreenkomste raak egter al meer aanvaarbaar.73 In Price Waterhouse Coopers Inc v National 

Potato Co-Operative Ltd74 bevestig die hof dat sodanige ooreenkomste nie strydig met openbare 
beleid is nie: 

Na my mening is die handhawing van ooreenkomste tussen ’n litigant en ’n derde party 
wat die prosesvoering vir beloning finansier, ook konsekwent met die grondwetlike 
waardes wat vryheid van kontraktering beklemtoon … Gevolglik moet daar bevind word 
dat ’n ooreenkoms ingevolge waarvan iemand wat nie deel het aan ’n regsgeding nie, 
fondse voorskiet aan ’n litigant op voorwaarde dat die vergoeding as die prosesvoering 
die saak sou wen, ’n deel van die opbrengs van die geding sal wees, nie strydig met 
openbare beleid is nie.75 (Eie vertaling) 

In Gold Fields Limited v Motley Rice LLC, In re: Nkala v Harmony Gold Mining Company 
Limited76 bevind adjunk-regter-president Mojapelo dat die positiewe impak van finansierings-
ooreenkomste vir prosesvoering, wat niemand kan ontken nie, is dat sodanige ooreenkomste 
toegang tot geregtigheid bevorder. Die belangrikheid word nog meer verhoog as die 
gefinansierde litigant iemand is wat weens armoede of ’n gebrek aan hulpbronne nie andersins 
sou kon litigeer nie. Nogtans is daar steeds spanning tussen derdepartyfinansieringsooreen-
komste wat toegang tot geregtigheid bevorder en ooreenkomste wat nie hierdie doel dien nie 
en slegs daarop gemik is om die finansierder te verryk, wat dalk geen werklike belang by die 
prosesvoering het nie.77 

  

6. Groepsgedinge 

Groepsgedinge word ook toenemend gebruik as ’n meganisme vir die bevordering van toegang 
tot geregtigheid in Suid-Afrika.78 Groepsgedinge word nie in Suid-Afrika deur wetgewing  
of in die hofreëls gereguleer nie. Dit het die howe gedwing om ’n prosedurele raamwerk te 
ontwikkel waarbinne die groepsgedingmeganisme kan funksioneer. Dit is egter nie verkieslik 
dat die howe ’n ad hoc-benadering volg om prosedurele probleme op ’n geval-tot-geval-wyse 
aan te spreek nie. ’n Lukrake benadering tot die ontwikkeling van die groepsgedingmeganisme 
kan byvoorbeeld inkonsekwente benaderings deur die verskeie afdelings van die Suid-
Afrikaanse Hooggeregshof tot gevolg hê.79 

Die groepsgedingmeganisme is veral nuttig met betrekking tot die verhaal van eise wat indivi-
dueel nie haalbaar sou wees nie.80 Veral in die Suid-Afrikaanse konteks, met sy hoë vlakke  
van werkloosheid, ongeletterdheid en armoede, soos vroeër hierin aangedui, kan die bestaan 
van sosiale, sielkundige en finansiële hindernisse beteken dat individuele lede nie hul eise 
onafhanklik sou afdwing as dit nie vir die groepsgeding was nie. In die lig van die buite 
verhouding groot impak wat COVID-19 op die armste gedeelte van die bevolking gehad het, 
en as in ag geneem word dat Suid-Afrikaanse groepsgedinge tot op hede meestal gebruik is om 
oor werknemervoordele en eise op grond van grondwetlike regte te litigeer,81 sal groepsgedinge 
waarskynlik al hoe meer as ’n geskikte meganisme vir die gelyktydige aanpak van massa-
onregte oorweeg word. Aangesien die beweegrede wat die inkorporering van die groepsgeding-
meganisme in Suid-Afrikaanse wetgewing onderstut, toegang tot geregtigheid is,82 en in die lig 
van die beperking van die reg op toegang tot die howe as gevolg van Covid, sou dit dus 
verstandig wees om die groepsgeding aan te wend om regte op ’n groter skaal te handhaaf, 
eerder as om net agteroor te sit en te verwag dat geografies verspreide klaslede die howe 
individueel en masse sal nader.83 

Suid-Afrika se huidige sosio-ekonomiese omstandighede en die vooruitsigte in hierdie verband 
is droef. In 2021 is byvoorbeeld o.a. die volgende aangeteken:84 Tussen 800 000 en 1 300 000 
werksgeleenthede sal na raming deur die Covid-krisis geraak word. In ’n sosio-ekonomiese 
impakassessering wat deur die Verenigde Nasies se ontwikkelingsprogram uitgegee is, en wat 
die impak van COVID-19 in Suid-Afrika in beskouing neem, is inter alia aangeteken dat: 

• Suid-Afrika se ekonomiese groei (bruto binnelandse produk of BBP) met tussen 5,1% 
en 7,9% sal afneem 

• inkomste-ongelykheid sal toeneem weens die pandemie en dat dit die reeds groot 
inkomsteverskille in Suid-Afrika sal vererger 

• vroue, in die besonder die armste huishoudings met vroue aan die hoof daarvan, buite 
verhouding deur Covid-nagevolge geraak sal word 

• armer huishoudings meer negatief deur die COVID-19-pandemie beïnvloed word; dat 
ongelykheid, soos deur die Gini-koëffisiëntindeks gemeet, met tussen 0,16 en 0,23 sal 
toeneem 

• die aantal mense wat in armoede en uiterste armoede lewe, weens die pandemie sal 
toeneem 

• gemiddelde huishoudelike inkomste sal daal 
• armoedevlakke in 2020 met tussen 0,45% en 0,66% sal styg 

• 34% van huishoudings waarskynlik uit die middelklas na kwesbaarheid sal verskuif.85 

Soos reeds genoem is: In die lig van die buite verhouding groot impak wat COVID-19 op die 
armste gedeelte van die bevolking gehad het en as in ag geneem word dat Suid-Afrikaanse 
groepsgedinge tot op hede meestal gebruik is om oor werknemervoordele en eise op grond van 
grondwetlike regte te litigeer (in teenstelling met byvoorbeeld aandeelhouerlitigasie),86 is ’n 
optimaal funksionerende Suid-Afrikaanse kollektiewe-verhaal-meganisme wat grootskaalse 
toegang tot geregtigheid moontlik maak, noodsaaklik. Groepsgedinge sal waarskynlik al hoe 
meer as ’n geskikte meganisme vir die gelyktydige aanpak van massa-onregte aangewend word; 
die beskikbare data dui daarop.87 Dit is gepas dat die groepsgeding toenemend aangewend  
word om regte op ’n groter skaal te handhaaf eerder as om net agteroor te sit en te verwag dat 
geografies verspreide klaslede – en gewoonlik met te min hulpbronne – die howe individueel 
en masse sal nader.88 Buiten dat dit toegang tot geregtigheid fasiliteer, dien die toenemende 
aanwending van groepgsgedinge ook om geregtelike ekonomie te fasiliteer, deurdat veelvuldige 
gedinge vermy word.89 

Volgens appèlregter Cameron in Permanent Secretary, Department of Welfare, Eastern Cape 
v Ngxuza90 bemoeilik grootskaalse armoede en tegniese aspekte van voeging ingevolge die 
hofreëls die bereiking van geregtigheid.91 Hy heg beduidende waarde aan toegang tot geregtig-
heid as ’n oorweging in die besluit oor die toepaslikheid van ’n groepsgeding teenoor voeging. 
Hy voer aan dat die behoeftes van die soorte individue na wie hier bo verwys word wat  
die meeste aan beskermende en selfversekerde wapenrusting ontbreek, ons begrip van die 
bepalings van die Grondwet moet onderlê, en dat dit teen die agtergrond van hul grondwetlike 
regte is dat die bepaling oor groepsgedinge in die Handves van Regte vertolk moet word.92 
Regter Cameron beklemtoon dat hoewel daar geen wetgewende raamwerk is wat groepsgedinge 
in Suid-Afrika reguleer nie, artikel 39(2) van die Grondwet die howe gelas om die gees, 
bedoeling en oogmerke van die Handves van Regte in die ontwikkeling van die gemene reg te 

bevorder, aangesien artikel 173 die inherente mag om die gemene reg te ontwikkel, met die 
belange van geregtigheid in ag geneem, aan hierdie howe verleen.93 Alhoewel ontwikkeling 
deur howe prysenswaardig is, is dit egter net ’n tussentydse oplossing, omdat die invoer van 
regsreëls verkieslik sou wees. Daar is trouens, soos die geval ook is met betrekking tot die 
groepsgedingmeganisme, ’n Suid-Afrikaanse Regskommissie-verslag hieroor wat nie verder 
gevoer is nie. 

In Pretorius v Transnet Second Defined Benefit Fund (“Pretorius”)94 verwys regter Makgoba 
na Ngxuza en bevestig die bevinding van die Hoogste Hof van Appèl dat die howe deur artikel 
39(1)(a) van die Grondwet gelas word om die Handves van Regte sodanig te vertolk dat “die 
waardes wat ’n oop en demokratiese samelewing gegrond op menswaardigheid, gelykheid en 
vryheid onderlê, bevorder word” en, ingevolge subartikel (2), om die gemene reg sodanig te 
ontwikkel dat “die gees, bedoeling en oogmerke van die Handves van Regte bevorder word”95 
(eie vertaling). Met verwysing na artikels 39(2) en 173 van die Grondwet beslis regter Makgoba 
dat die bepalings rakende ’n groepsgeding “ruim en omvattend, konsekwent met die mandaat 
wat aan die howe verleen is om die Grondwet te handhaaf” vertolk moet word “om sodoende 
te verseker dat die regte in die Grondwet die volle beskerming waarop dit geregtig is, geniet”96 
(eie vertaling). Ten opsigte van die toepaslikheid van groepsgedinge beslis hy soos volg: 

Die situasie in die huidige saak lyk pasgemaak vir ’n groepsgeding. Die klas wat in 
hierdie saak deur die aansoekers verteenwoordig word, kom uit die heel armstes in ons 
samelewing (ou pensioentrekkers), diegene wat statutêre maatskaplike bystand benodig. 
Hulle het ook die minste kans om hul regte deur die gewone regsproses te laat handhaaf. 
As individue is hulle nie in staat om regsoptrede te finansier nie, gegewe hul karige 
inkomste in die vorm van pensioengeld. Wat hulle gemeen het, is dat hulle slagoffers 
is van amptelike oormaat, burokratiese wanvoorligting en wat hulle as onregmatige 
administratiewe metodes ervaar.97 (Eie vertaling) 

Die hoofoorweging wat deur regter Makgoba in ag geneem is in die besluit of ’n groepsgeding 
die mees toepaslike manier is om die eise van die klaslede te bereg, was toegang tot geregtig-
heid. Hy het spesifiek die vermoë van individuele klaslede om regsverhaal deur voeging te 
soek en of hulle deur voeging in staat sal wees om hulle regte te handhaaf, in ag geneem.98 

  

7. Toegang tot howe en COVID-19 

Die uitdagings waarmee Suid-Afrika se hofstelsel voor die koms van COVID-19 gekonfronteer 
is, is deeglik geboekstaaf.99 Die huidige Suid-Afrikaanse toestande bied voorts ook ’n broeines 
vir litigasiegroei. Die dreigende gevaar is dat ’n toename in Covid-verwante prosesvoering 
steeds individue se reg op toegang tot howe nadelig sal beïnvloed. ’n Toenemend oorlaaide 
hofrol sal die regbank se vermoë om geskille doeltreffend en doelmatig te besleg, belemmer.100 

Talle praktykdirektiewe is kragtens die landwye inperkings uitgevaardig, wat toegang tot howe 
beperk het.101 Gevolglik is die grondwetlike reg op toegang tot howe uiters beperk. Dit beteken 
dat toegang tot geregtigheid vir ’n groot deel van Suid-Afrika se bevolking ontoeganklik is.102 

Die Hoogste Hof van Appèl het sy bereidwilligheid om tegnologie te gebruik om toegang tot 
die hof te bied, gedemonstreer. In hierdie verband bepaal ’n praktykdirektief: 

Virtuele verhore is die verstekposisie tot en met verdere opdrag. Die hoofdoel is om 
voortgesette toegang tot geregtigheid vir alle partye tot sake voor die hof en beskerming 
teen besmetting te verseker, terwyl verhore gefasiliteer word wat partye toelaat om so 
volledig as moontlik deel te neem.103 (Eie vertaling) 

Die regbank staar die vooruitsig van ’n steeds groter wordende werkslas in die gesig en 
ingrypings soos hierdie is nodig om die doeltreffendheid en doelmatigheid van die regbank te 
bevorder, om hofprestasie te verbeter en om toegang tot howe te verhoog. Ongelukkig het die 
laer howe – die hoeksteen van die verskaffing van toegang tot geregtigheid vir die armes en 
die gemarginaliseerde dele van die Suid-Afrikaanse samelewing – nie tegnologie aangegryp 
om die verskaffing van toegang tot geregtigheid te fasiliteer nie. 

  

8. Gevolgtrekking 

Almal beskik ingevolge die Grondwet oor die reg op toegang tot geregtigheid. Dit bly egter ’n 
ontoeganklike ideaal vir talle. Daar is verskeie redes hier bo aangevoer ter verduideliking van 
die heersende gebrek aan toegang tot geregtigheid in Suid-Afrika. Dit sluit onder andere 
onbekostigbare regsfooie in, wat toegang tot geregtigheid belemmer. Die Covid-pandemie het 
die situasie aansienlik vererger. Daar is egter moontlikhede wat nagestreef kan word om die 
reg op toegang tot geregtigheid te bevorder. Grootskaalse kollektiewe litigasie deur van die 
groepsgedingmeganisme gebruik te maak dien as voorbeeld van ’n manier waarop bestaande 
siviele prosesregtelike meganismes tot die voordeel van hulpbehoewende persone benut kan 
word. Bemiddeling en finansiering van prosesvoering sou ook moontlik toenemend benut  
kan word ter bevordering van die reg op toegang tot geregtigheid. 

betekenis te gee aan die grondwetlike reg op toegang tot howe, en dat dit verder strek as die 
voorsiening van bekostigbare regsverteenwoordiging: “Toegang tot die hof beteken dus meer 

Opsomming 

Hierdie bydrae besin oor die verbod op die misbruik van die hofproses, synde ’n gevestigde 
gemeenregtelike beginsel wat aan die regspraktisyn belangrike etiese en regsprofessionele 
pligte oplê. Volgens artikel 3.3 van die gedragskode vir alle regspraktisyns, kandidaatregs-
praktisyns en regsentiteite moet die regsbystand en -advies wat regspraktisyns aan kliënte lewer 
deurentyd onderworpe wees aan hul primêre verantwoordelikheid teenoor die hof, die belang 
van geregtigheid, die nakoming van die reg, en die voorskrifte van die regsberoep. Advies en 
hofoptrede namens kliënte behoort nooit te geskied met onbehoorlike motiewe soos om die 
regsproses te vertraag, om bestaande hofreëls te verdraai en te misbruik, of om die ontduiking 
van openbare verantwoordbaarheid en aanspreeklikheid te fasiliteer nie. In die onlangse uitspraak 
in Mineral Sands Resources (Pty) Ltd v Reddell [2022] ZACC 37 het die Konstitusionele Hof 
die beginsel van misbruik van die hofproses opnuut in oënskou geneem en ’n verweer by wyse 
van ’n spesiale soort pleit erken wat daarop gerig is om die misbruik van hofprosesse in die 
geval van ’n onbehoorlike litigasiemotief te ontmoedig. (Daar word vir doelmatigheidsredes 
voorts soms verwys na die misbruik van die hofprosesse as bloot “hofmisbruik” of “misbruik-
beginsel”). Dit is moeilik om ’n enkele, akkurate omskrywing van die misbruikbeginsel in die 
Suid-Afrikaanse reg te bied, omdat elke saak op eie meriete beoordeel moet word. Juis dáárom 
is die Konstitusionele Hof se uiteensetting van die omstandighede waarbinne moontlike hof-
misbruik plaasvind ’n welkome toevoeging tot Suid-Afrikaanse regspraak oor die onderwerp. 
Hierdie oorsig van die misbruikbeginsel lei tot die gevolgtrekking dat die professionele 
gedragsreëls vir Suid-Afrikaanse regspraktisyns hersien behoort te word om die fyner 
besonderhede van misbruik van die hofproses vir regspraktisyns op te helder. Daar behoort 
groter klem gelê te word op die vereiste van die beredeneerbaarheid (“arguability”) van sake 
in die belang van behoorlike regspleging. In dié verband het onderskeidelik universiteite en 
beroepsliggame ’n groot verantwoordelikheid ten opsigte van die etiek- en regsprofessionele 
onderrig en die praktiese regsopleiding van kandidaatregspraktisyns. Die misbruik van hof-
prosesse kan in sowel siviel- as strafregtelike konteks te voorskyn kom. Hoewel die erkenning 

van die bepaalde spesiale verweer in die saak waarna hier bo verwys is in ’n siviele konteks 
ontstaan het, verwys die uitspraak ook na die bestaan van hofmisbruik in strafregtelike verband. 
Die wyse waarop hofmisbruik in strafsake geopper sou kon word val buite die bestek van 
hierdie bespreking. 

Trefwoorde: beredeneerbaarheid; behoorlike regspleging; litigasie; meriete; merietelose 
sake; misbruik van hofproses; onbehoorlike litigasiemotiewe; hofmisbruik 

  

Abstract  

Abuse of court processes and the recognition of a special plea that discourages improper 
litigation motives 

In a recent judgment of the Constitutional Court in Mineral Sands Resources (Pty) Ltd v Reddell 
[2022] ZACC 37, the court received the so-called SLAPP defence in South African Law. A 
SLAPP defence denotes Strategic Litigation Against Public Participation and originates from 
the United States of America and Canada. In those jurisdictions, this special plea is often used 
in environmental law where a powerful litigant sues for the purpose of silencing its critics and 
not for genuinely vindicating its rights. In the case under discussion, the defendants (who were 
either environmental lawyers or environmental activists) raised a SLAPP defence against the 
plaintiff’s claim for damages. The plaintiff’s claim arose because of alleged defamatory remarks 
made by the defendants about the plaintiff’s mining operations in South Africa. Recognising 
the SLAPP defence in South African law for the first time, the Constitutional Court found it 
unnecessary to develop the South African common law in terms of the Constitution and found 
that the defence could be constitutionally accommodated within the South African common 
law principle against the abuse of court processes. South African law also has various statutory 
and other measures against the abuse of the court processes, such as the Vexatious Proceedings 
Act 3 of 1956. This further facilitated the reception of the special plea into our legal system. In 
essence, the SLAPP defence is aimed at the protection of the right of freedom of expression by 
way of public participation in matters of public interest in a democratic state. 

The judgment, apart from recognising the SLAPP defence as a particular form of the misuse 
of court processes, provided a valuable exposition of other instances of abuse. This is particularly 
valuable in the face of recent frequent litigation described by commentators as “warfare” and 
the use of “Stalingrad tactics” by litigants. Some commentators are hopeful that the judgment 
in Mineral Sands will serve to curb unmeritorious and hopeless litigation. Courts are urged  
to refer such cases for investigation by legal professional bodies. The author argues that a 
refocussing on the abuse principle is necessary to maintain the public trust and confidence in 
the judiciary, and the public confidence in our democratic constitutional order in general. It  
is also necessary to preserve scarce court resources to facilitate greater access to justice for  
all. Of late, litigation in South Africa too often appears to be aimed at other purposes than to 
achieve justice. In this regard reference is also made to a recent judgment by the Free State 
High Court in the so-called and pending asbestos criminal case. Some of the accused persons 
brought it by civil motion, contrary to the settled principle that pre-trial matters in a criminal 
case ought to be adjudicated by the trial and not a civil motion court. The article also refers to 
the drawn-out disciplinary process of Justice John Hlophe and the findings of the disciplinary 
tribunal set up by the Judicial Services Commission regarding his conduct before the tribunal. 

Drawing on a 2017 article by Justice Roger Owens, currently serving as Constitutional Court 
judge, the author argues that in keeping with other jurisdictions, greater emphasis ought to  
be placed on the requirement that cases, in the interests of the proper administration of justice, 
should be arguable. A re-examination of the professional rules of conduct for legal practitioners 
are called for. In this regard, the organised South African legal profession, and our universities 
in particular, may take the lead to work towards the supplementation and prioritisation of the 
settled rule against the abuse of court processes. 

Keywords: arguability; proper administration of law; improper litigation motives; merits; 
meritless cases; misuse of court process; improper motives; court misuse 

  

1. Inleiding 

Daar word deesdae byna daagliks berig oor litigasie waarby hoëprofielrolspelers in die Suid-
Afrikaanse samelewing betrokke is. Boonop gaan hierdie tipe litigasie dikwels gepaard met 
politieke aanvalle op die Suid-Afrikaanse grondwet, die regsorde1 en die regbank.2 Daarby 
word die howe gereeld belas met die onbenydenswaardige taak om politieke geskille te besleg 
wat dikwels uit faksiegevegte in die regerende party voortvloei.3 Verskynsels soos regsoorlogs-
voering (“lawfare”),4 die Stalingrad-taktiek5 en pogings om die politiek “beregbaar” te maak 
(“the judicialisation of politics”) is dikwels in regs- en politieke kommentaar ter sprake.6 Die 
Stalingrad-taktiek is al as volg beskryf: 

The Stalingrad tactic entails constantly raising unwarranted interlocutory points, 
mounting spurious defences, launching baseless counterclaims and appealing against 
every adverse ruling, irrespective of the merits. It relies on the shameless use of state 
resources to fund endless litigation.7 

Die legio redes waarom litigante hulle tot hierdie verskynsels wend, val buite die bestek  
van bespreking in hierdie artikel. Wat wél hier ter sake is, is die kernrol van die regsberoep  
en diegene betrokke by regspleging om die demokratiese grondwetlike orde te handhaaf en  
te beskerm. Enige optrede deur ’n regspraktisyn of enige betrokkene by regspleging het 
verreikende gevolge vir die geloofwaardigheid van die regstelsel én die publieke vertroue 
daarin. Hoe groter die publiek se vertroue in die regspleging van die land, hoe meer legitimiteit 
word aan die demokratiese regsorde verleen.8 Alle betrokkenes behoort dus op hoogte te wees 
van wat misbruik van die hofproses9 behels en hoe om dit te vermy. 

Die doel van hierdie bydrae is om ten aanvang die gevestigde gemeenregtelike beginsel teen 
misbruik van die hofproses te bespreek. Dít geskied teen die agtergrond van die uitspraak in 
Mineral Sands Resources (Pty) Ltd v Reddell,10 wat ter erkenning van ’n spesiale soort verweer, 
by wyse van ’n spesiale pleit, op die verbod op hofmisbruik geskoei is. Dié soort spesiale pleit 
met die akroniem SLAPP verwys na Strategic Litigation Against Public Participation en is ’n 
spesiale verweer wat ’n verweerder kan opper waarin aangevoer word dat die eis ingestel is 
met die doel om publieke deelname en spraakvryheid rakende openbare aangeleenthede te 
smoor. Dié verweer is veral bekend in die Verenigde State van Amerika en Kanada.11 

Behalwe vir die gevalle wat in die Mineral Sands-uitspraak as die misbruik van die hofprosesse 
geïdentifiseer is, identifiseer hierdie bydrae verdere voorbeelde van hofmisbruik, onder meer 
soos wat onlangs uit ’n beslissing van die Vrystaatse Hoë Hof geblyk het. 

Die bespreking sluit af met ’n oorsig en herbeskouing van die etiese en regsprofessionele 
verantwoordelikhede van die regspraktisyn teenoor die kliënt, wat altyd onderhewig aan die 
regspraktisyn se primêre verantwoordelikheid teenoor die hof en die belang van geregtigheid 
behoort te wees. 

  

2. Suid-Afrikaanse gemeenregtelike beginsel teen hofmisbruik is breed genoeg om die 
SLAPP-verweer te akkommodeer 

In wat as ’n belangrike oorwinning vir menseregte beskou word, het die Wes-Kaapse Hoë Hof12 
op 9 Februarie 2021 die eerste in Suid-Afrika geword om die sogenaamde SLAPP-verweer13 
te erken in litigasie wat ten doel het om die publiek se deelname aan kwessies van openbare 
belang te ontmoedig of te smoor. Die Konstitusionele Hof in Mineral Sands het dié erkenning 
onder die gevestigde gemeenregtelike beginsel teen misbruik van die hofproses tuisgebring en 
dit dus onnodig gevind om die gemenereg vir hierdie doel te ontwikkel.14 

Dié uitspraak het gehandel oor ’n samevoeging van drie onafhanklike eise om skadevergoeding 
deur die Australiese mynmaatskappy Mineral Commodities Bpk. en sy geaffilieerdes (hierna 
“die mynmaatskappy” of “die eiser”) vir beweerde laster. Die eise is ingestel teen ses omge-
wingsregprokureurs en omgewingsaktiviste (hierna “die verweerders”) wat twee van die myn 
se projekte in die Oos-Kaap op grond van omgewingsregoorwegings op verskillende maniere 
in die openbaar gekritiseer het. Die drie eise het altesaam meer as R14 miljoen beloop. Die 
verweerders het twee spesiale pleite in reaksie op die lastereise geopper,15 en die mynmaatskappy 
het op sy beurt eksepsies teen die spesiale pleite opgewerp.16 Hierdie bydrae konsentreer op 
slegs die eerste spesiale pleit, naamlik dié van ’n SLAPP-verweer. 

Vir die Konstitusionele Hof was dit betreklik voor die hand liggend om die SLAPP-verweer te 
oorweeg en te aanvaar as geldende reg en deel van ons hoër howe se inherente bevoegdheid 
om hul eie prosesse te reël.17 Een van die belangrike punte ter beslissing in die saak was die 
vraag of die Suid-Afrikaanse reg daarvoor voorsiening maak dat die eiser se motief vir die 
litigasie alleen – sonder inagneming van die meriete van die hoofeis – genoeg rede was om 
sodanige spesiale pleit te kon laat slaag.18 Die verweerders het aangevoer dat die gemenereg 
wél hiervoor voorsiening maak en het ter stawing op ’n aantal sake gesteun, wat hier onder 
genoem word.19 Die hof het egter hiermee verskil en die eiser se eksepsie teen die verweerders 
se eerste spesiale pleit gehandhaaf, omdat die pleit sekere noodsaaklike bewerings vir die 
daarstel van ’n behoorlike verweer kortgekom het.20 Die verweerders het 30 dae vanaf die hof-
beveldatum ontvang om hul spesiale pleit aan te vul.21 

Wat egter hier belangrik is, is die hof se benadering tot die misbruikbeginsel. Dit word hier 
onder bespreek ná ’n oorsigtelike bespreking van die gemeenregtelike beginsel teen die misbruik 
van die hofproses. 

3. Die gemeenregtelike en die statutêre posisie oor die misbruik van die hofproses 

’n Gepaste uitgangspunt vir hierdie bespreking is die volgende kernagtige opsomming van 
misbruik van die hofproses wat die hof uit die uitspraak in Phillips v Botha22 aangehaal het: 

[T]he term “abuse of process” connotes that the [litigation] process is employed for 
some purpose other than the attainment of the claim in the action. If the proceedings 
are merely a stalking-horse to coerce the defendant in some way entirely outside the 
ambit of the legal claim upon which the Court is asked to adjudicate they are regarded 
as an abuse for this purpose … 

Die Suid-Afrikaanse hoër howe het die gemeenregtelike (inherente) bevoegdheid om ter wille 
van behoorlike regspleging te verhoed dat litigante die hofproses misbruik. Hofmisbruik 
geskied wanneer litigasie kwelsugtig is en ’n litigant maatreëls wat vir behoorlike regspleging 
daargestel is, vir ander onbehoorlike doeleindes aanwend.23 In so ’n geval mag die hof in sekere 
omstandighede die verrigtinge opskort en selfs eise van die hand wys. Nietemin moet die howe 
hierdie bevoegdheid altyd met die grootste omsigtigheid en slegs in die geval van duidelike 
misbruik van die hofproses uitoefen.24 Dit spreek vanself dat die hof se deure te alle tye vir 
almal moet oopstaan, en daarom sal die hof besonder grondige en geldige redes moet hê om 
litigasie op grond van hofmisbruik op te skort of af te wys.25 Litigante wat hofmisbruik wil 
aanvoer as rede om litigasie te laat opskort of afwys, sal byvoorbeeld méér as net die uiterse 
onwaarskynlikheid van die opponent se eis moet kan aantoon. Die litigant sal moet kan bewys 
dat die eis hopeloos is of geen kans op sukses het nie.26 Die hof mag byvoorbeeld nie sy 
bevoegdheid uitoefen net om onregverdigheid te vermy nie; die eis moet duidelik kwaadwillig 
en kwelsugtig wees én daarop gemik wees om die hofproses te misbruik. 

Ingevolge die gemenereg kan litigasie as prima facie kwelsugtig beskou word waar ’n verdere 
hofproses ingestel word deur dieselfde eiser teen dieselfde verweerder terwyl die regskoste van 
die vroeëre litigasie oor wesenlik dieselfde geskilpunt nog onbetaald is. In so ’n geval kan die 
hof die litigasie om dié rede opskort totdat die regskoste betaal is. Ander redes binne die hoër 
howe se gemeenregtelike jurisdiksie om verskeie vorme van misbruik van die hofproses te 
voorkom, is die weiering of ontneming van regskoste (al het ’n litigant met sy saak geslaag), 
die toestaan van koste op hoër skale as die gebruiklike kosteskaal van party en partykoste, en 
die verlening van bestraffende kostebevele de bonis propriis. Die howe gebruik dus verskillende 
kostebevele om onaanvaarbare gedrag gedurende litigasie wat op hofmisbruik sou neerkom, te 
ontmoedig.27 In Public Protector v South African Reserve Bank28 het die Konstitusionele Hof 
byvoorbeeld soos volg bevestig: 

Costs on an attorney and client scale are to be awarded where there is fraudulent, 
dishonest, vexatious conduct and conduct that amounts to an abuse of court process. 

Wat die Suid-Afrikaanse wetteregtelike posisie betref, is die Wet op Kwelsugtige Gedinge ter 
sake.29 Volgens Cilliers, Loots en Nel30 kon die Suid-Afrikaanse hoër howe vóór die uitvaar-
diging van hierdie wet in 1956 nie algemene misbruik van die hofproses voorkom nie, maar 
hulle kon dié bevoegdheid slegs met betrekking tot ’n bepaalde saak voor die hof uitoefen. Die 
uitvaardiging van die Wet op Kwelsugtige Gedinge het die hof in staat gestel om op aansoek 
te verklaar dat ’n litigasieparty ’n kwelsugtige litigant is, en om die persoon te verbied om 
sonder die hof se verlof verdere litigasie teen die applikant in te stel. Die hof moet in so ’n 
geval oortuig wees dat litigasie aanhoudend en sonder redelike gronde ingestel is.31 

4. Die Mineral Sands-ontleding van die verskeie vorme van hofmisbruik  

Die verweerders in Mineral Sands het in hul spesiale pleit aangevoer dat die eiser se lastereise 
(a) neerkom op misbruik van die hofproses; (b) ingestel is vir ’n onbehoorlike doel, naamlik 
om die verweerders die swye op te lê deur hulle finansieel of andersins skade te berokken; 
en/of (c) die verweerders se reg op vryheid van spraak ingevolge artikel 16 van die Grondwet 
te skend.32 Dít, het die hof bevind, het oorhoofs neergekom op ’n betoog teen die misbruik van 
die hofproses. Die ander gronde was dus blote stawing dat hofmisbruik wel plaasgevind het. 
Die verweerders se bedoeling was duidelik om die hof te oorreed dat misbruik van die hofproses 
’n bestaansreg as ’n losstaande verweer het, en dat dit geheel aan die hand van die eiser se 
litigasiemotief, sonder oorweging van die meriete van (in hierdie geval) die lastereise, beoor-
deel kon word.33 

Vervolgens het die hof ’n waardevolle uiteensetting van die verskillende gevalle van moontlike 
hofmisbruik uiteengesit. Volgens De Vos34 bied die ontleding in die uitspraak die moontlikheid 
dat die howe voortaan ’n strenger houding kan inneem teenoor diegene wat die hofproses 
probeer misbruik met meriete- en hopelose eise. 

4.1 Die wisselende gedaantes van hofmisbruik 

In sy ontleding van die beginsel van die misbruik van hofprosesse in die Suid-Afrikaanse reg 
het die hof tot die gevolgtrekking gekom dat daar geen eenvoudige omskrywing van hof-
misbruik bestaan wat ’n afleiding regverdig dat daar nóóit in die beoordeling van SLAPP-pleite 
’n merietebeoordeling hoef te wees nie. Volgens die hof en ingevolge die Suid-Afrikaanse 
gemenereg het die howe oor tyd en na gelang van die feite van elke saak verskillende kategorieë 
van hofmisbruik ontwikkel om die integriteit van die hofprosesse te beskerm.35 Boonop dui  
die gewysdes duidelik op die verskillende gedaantes wat hofmisbruik kan aanneem. Dít sluit 
bedreigings van die hof se integriteit aan die een kant van die spektrum in, en aan die ander 
kant gevalle waar die misbruik bedoel is om die ander party die een of ander vorm van skade 
te berokken. Albei kom egter op hofmisbruik neer.36 

4.2 Gevalle van hofmisbruik 

Die eerste en algemeenste geval van hofmisbruik is waar die hofreëls gebruik word om byvoor-
beeld verrigtinge opsetlik te vertraag of ’n onbehoorlike aanspraak op dringendheid te maak 
waar daar nie werklik enige dringendheid bestaan nie. Sulke gevalle maak inbreuk op die hof 
se integriteit, belemmer die doeltreffende werking van die howe, en benadeel ook die ander 
litigante.37 

’n Tweede geval van hofmisbruik behels ’n kwelsugtige litigant wat aanhoudend en uit gewoonte 
litigeer sonder dat daar geldige redes daarvoor bestaan. Hier val die klem op die kwelsugtige 
litigant se litigasiemotief38 en is ’n logiese beoordeling van die meriete van sowel die vorige as 
huidige litigasie belangrik om te bepaal of hofmisbruik bestaan. In hierdie verband het die 
verweerders op MEC, Department of Co-operative Governance and Traditional Affairs v 
Maphanga gesteun.39 Die versoek om regshulp in Maphanga was gegrond op artikel 2(1)(b) 
van die Wet op Kwelsugtige Gedinge of, so nie, op die hof se gemeenregtelike bevoegdheid 
ten opsigte van die misbruikbeginsel. By die aanhoor van die appèl is die steun op dié wet  
laat vaar en is die saak uitsluitlik ingevolge die gemeenregtelike misbruikbeginsel beslis.40 

Gevolglik het die hof in Maphanga41 die kenmerke van kwelsugtige litigasie herhaal, naamlik 
dat dit uit gewoonte, aanhoudend en sonder werklike, geldige redes ingestel word. 

Daar is ook gevalle waar die litigasiemotief heeltemal irrelevant is. Dit is waar daar geen 
regsgeldigheid of wettige bestaansrede vir die eis of die vervolging (in ’n strafsaak) bestaan 
nie. Hierdie soort litigasie misbruik die hofproses in die opsig dat die handeling van die litigasie 
self onwettig is. Derhalwe word die hofproses vir ’n onwettige doel aangewend en kwalifiseer 
dit dus as hofmisbruik.42 

Die litigasiemotief kan soms wel relevant wees in die beoordeling van die bestaan al dan nie 
van hofmisbruik. In hierdie gevalle, gewoonlik in strafregtelike vervolgings, is die vraag of die 
vervolging ingestel word in die openbare belang of om een of meer privaat belange na te jaag.43 
Die motief is dus ter sake in die vasstelling van die regsgeldigheid van die vervolgingsbesluit 
en die “toelaatbare statutêre doel waarvoor vervolging ingestel kan word”.44 National Director 
of Public Prosecutions v Zuma45 bied ’n voorbeeld hiervan. In daardie saak het die Hoogste 
Hof van Appèl beslis dat die motief vir die instelling van die vervolging relevant was om te 
bepaal of die vervolging regsgeldig was.46 

4.3 “Klassieke” hofmisbruik 

Hoewel ál bogenoemde gevalle onder “hofmisbruik” tuisgebring word, is daar nie een gemeen-
skaplike kenmerk wat die begrip omskryf nie. Hieroor sê die Konstitusionele Hof: 

Not all of them ought really to be called abuse of process. There is another species of 
abuse, though, that does ... deserve the nomenclature abuse of process. It is in the form 
of what we have before us in this matter [Mineral Sands].47 

In hierdie, klassieke soort hofmisbruik, kan verweerders gewoonlik by wyse van hul verweer 
deur middel van ’n spesiale pleit aantoon dat die eiser se eis hoegenaamd nie om die afdwinging 
van die eiser se regte gaan nie. Vir sulke eisers gaan dit veel eerder daaroor om die verweerders 
die stilswye op te lê, skade te berokken of, in sekere gevalle, van hul vryheid van spraak te 
ontneem. Hier, sê die hof, is die meriete én die motief van die ingestelde litigasie ewe belangrik, 
tesame met die waarskynlike gevolge daarvan.48 ’n Meriete-oorweging vind plaas om vas te 
stel of die eiser ’n afdwingbare reg het; ’n motief-oorweging ondersoek die ware oogmerk van 
die litigasie en ’n oorweging van die waarskynlike gevolge neem enige moontlike inperking 
op die reg tot vryheid van spraak (of enige ander reg) in ag.49 Indien hierdie soort saak slaag, 
het die hof nie reg laat geskied nie, maar eerder ’n werktuig geskep wat mense se fundamentele 
regte uiteindelik ernstig skend – iets wat die hof kragtens sowel die gemenereg as artikel 173 
van die Grondwet by magte én genoop is om te voorkom.50 

Daar is natuurlik ook ’n verdere geval van hofmisbruik waar die klem byna uitsluitlik op die 
meriete van die eiser of applikant se saak val. De Vos51 en Rogers52 voer albei aan dat sake wat 
hoegenaamd geen vooruitsig op sukses het nie, eweseer mag kwalifiseer as ’n misbruik van 
hofprosesse. As ’n onlangse voorbeeld hiervan verwys De Vos na die geskorste Openbare 
Beskermer se nodelose aansoek by die Konstitusionele Hof om die tersydestelling van daardie 
hof se besluit om nie sy eie vorige besluit ongeldig te verklaar nie.53 Nóg ’n voorbeeld was 
Jacob Zuma se Konstitusionele Hof-aansoek om die tersydestelling van die hof se eie eenparige 
bevinding dat hy skuldig was aan minagting van die hof.54 



LitNet Akademies           Jaargang 20, Nommer 1, 2023, ISSN 1995-5928  

https://doi.org/10.56273/1995-5928/2023/j20n1e5 
 

 573 

Wat SLAPP-verwere betref, beslis die hof in Mineral Sands dus dat sowel die motief vir die 
litigasie as die meriete van die eis ’n rol moet speel in die vasstelling van die bestaan van 
hofmisbruik.55 In hierdie verband merk die hof soos volg op:56 

The applicants concede that had the respondents as defendants pleaded that these 
proceedings constituted an abuse of process, taking into account all relevant factors, 
including motive and merits, they would not have been in a position to have raised an 
exception. It is the special plea, narrowly defined in terms of motive alone, which the 
applicants argue is problematic. In my view, this is correct. 

Litigante wat hulself dus voortaan wil beroep op die SLAPP-verweer by wyse van ’n spesiale 
pleit, moet dus steeds ook volledig pleit op die meriete van die eiser se eis. Regter Majiedt het 
verder opgemerk dat daar gevalle kan wees waar geen ooglopende hofmisbruik teenwoordig is 
nie, maar die saak nietemin om ander redes as die afdwinging van ’n regsgeldige eis na die hof 
gebring word. ’n Voorbeeld van sodanige hofmisbruik is in ’n onlangse saak in die Vrystaatse 
Hoë Hof57 te vinde, wat later hierin bespreek word. Hierdie soort sake bring die regsetiese 
implikasies van die regspraktisyn se plig teenoor die kliënt, onderhewig aan dié teenoor die 
hof, te berde. Uit wat sover bespreek is, is dit doelmatig om saam te vat dat litigasie wat gebring 
word met die motief om publieke deelname te smoor, asook die instel van merietelose sake, 
vorme van hofmisbruik kan wees. Na die skrywer se oordeel is daar ook die kategorie van  
sake waar siviele verrigtinge (gewoonlik aansoeke) gebruik word om kwessies voortspruitend 
uit onafgehandelde strafsake in bepaalde omstandighede as hofmisbruik te beskou. Dit kan 
byvoorbeeld geskied wanneer ’n applikant inligting probeer verkry wat aandui hoe sterk die 
staat se saak teen hom is. Daar sal hier onder op sowel merietelose sake as voorverhoor-
sivielehofaansoeke in onafgehandelde strafsake uitgebrei word. Dit is egter belangrik om 
onmiddellik hierna die hofmisbruikbeginsel duidelik met regsprofessionele gedrag in verband 
te bring. 

  

5. Die regsprofessionele en etiese implikasies vir die regspraktisyn in die geval van ’n 
hopelose of merietelose saak 

Hierdie bespreking gaan van die veronderstelling uit dat merietelose sake in die algemeen nie 
deur kliënte nie, maar deur hul regsverteenwoordigers, uitgedink en hof toe gebring word.58 
Die regspraktisyn het egter ’n plig om al die feite en die tersaaklike regsposisie behoorlik te 
bepaal en na te vors voordat ’n eis ingestel, ’n verweer geopper of ’n siviele aansoek voort-
spruitend uit ’n onafgehandelde strafsaak geloods word.59 Dit behoort in die toekoms pertinent 
deur regsprofessionele gedragsreëls uitgespel te word. 

5.1 Hoe goed is Suid-Afrikaanse regspraktisyns in regsprofessionele gedragsreëls onderlê? 

In ’n artikel van 2017 spreek regter Owen Rogers sy verbasing uit oor hoe deelnemers aan ’n 
etiekseminaar gedurende ’n werksessie van die Algemene Balieraad van Suid-Afrika op sekere 
regsetiese vrae gereageer het. Deelnemers is byvoorbeeld gevra of dit eties is vir ’n advokaat 
om in ’n verweerskrif ’n feit te ontken wat die kliënt erken, maar wat die eiser egter moeilik 
sal kan bewys – die sogenaamde “taktiese ontkenning”. Nóg ’n vraag was of dit toelaatbaar is 
vir advokate om hulle aan ’n saak te onttrek wat hulle glo geen kans op sukses het nie. Volgens 
Rogers het baie van die deelnemers aangedui dat ’n tegniese ontkenning eties aanvaarbaar is, 

en dat ’n advokaat ’n hopelose saakopdrag moet behou en die beste van die (hopelose) saak 
moet maak.60 

Hy bemerk tereg dat deelnemers se antwoord op die tweede vraag waarskynlik spruit uit ’n 
algemene professionele gedragsreël vir regspraktisyns wat as advokate praktiseer. Dié reël 
bepaal dat advokate verplig is om enige opdrag te aanvaar mits ’n gepaste professionele fooi 
daarvoor aangebied word en hulle tydsgewys daarvoor beskikbaar is.61 Hy wys egter daarop 
dat ’n advokaat se etiese verantwoordelikhede in geval van ’n hopelose saak nie met hierdie 
reël verwar moet word nie.62 Hy verwys ook na reël 3 van die gedragsreëls vir advokate, wat 
in wese bepaal dat ’n advokaat ’n plig teenoor die kliënt het om dié se belange vreesloos te 
verdedig, al hou dit dalk onaangename gevolge vir die advokaat self of die kliënt in. Die 
advokaat mag weliswaar namens die kliënt enige argument of waarneming voorhou wat aan 
erkende regsbeginsels en -praktyk voldoen.63 Maar, wil Rogers dan tereg weet, kom daar nie 
’n punt wanneer ’n saak so swak is dat dit onbehoorlik sou wees om dit deur litigasie voort te 
sit nie? Kom dit nie boonop op misbruik van die hofproses neer wanneer tyd hiermee verkwis 
word nie? Hy merk soos volg op:64 

The courts exist to adjudicate genuine disputes. Judicial expertise and infrastructure are 
available at no charge to the litigants but at a considerable cost to the public purse.65 
There are many litigants needing the court’s attention. Why would we accept that 
lawyers may take up judicial resources with hopeless cases? 

In die gedragskode vir regspraktisyns van die Regspraktyksraad (Legal Practice Council) word 
die etiese plig teenoor die kliënt ietwat breedvoeriger as in die baliegedragsreëls omskryf. Onder 
die algemene bepalings van die Suid-Afrikaanse gedragskode vir alle regspraktisyns bepaal 
artikel 3 onder meer dat regspraktisyns, kandidaatregspraktisyns en regsentiteite die kliënt se 
belange moet vooropstel, maar dat dit altyd onderhewig aan hul plig teenoor die hof, die 
belange van geregtigheid, die nakoming van die reg, en die handhawing van etiese standaarde 
moet geskied. 

Met verwysing na oorsese gesag wys Rogers66 daarop dat die klem internasionaal al hoe meer 
op die vereiste val dat regspraktisyns slegs behoorlik beredeneerbare (“properly arguable”) 
sake aan howe mag voorlê. Hy meen die beklemtoning van ’n soortgelyke benadering in Suid-
Afrika sal ’n stap in die regte rigting wees om die probleem van merietelose litigasie die stryd 
aan te sê. Uiteraard sal ’n uitbreiding en aanpassing van regsprofessionele gedragsreëls slegs 
met die kommentaar en deelname van die regsberoep en alle betrokkenes by regspleging kan 
geskied. Regsetiekopleiding in die LLB-graadprogram en later deur die regsberoepsliggame 
kan in dié verband ook van groot waarde wees vir die vestiging van ’n sterker kultuur van 
verantwoordelike regspleging onder jong regspraktisyns. 

5.2 Die groter klem op behoorlik beredeneerbare sake in die belang van “behoorlike 
regsadministrasie” 

Die baliegedragskode van die Verenigde Koninkryk stel dit duidelik dat advokate (“barristers”) 
geen dokumente, met inbegrip van hoofde van betoog, mag opstel of argumente aan ’n hof  
mag voorlê wat bewerings of stellings bevat wat nié behoorlik beredeneerbaar is nie. Ook die 
gedragskode vir prokureurs (“solicitors”) maak hiervoor voorsiening, en prokureurs word 
spesifiek belet om advokate te versoek om sake verder te voer indien dit nie behoorlik 
beredeneerbaar is nie.67 Die groter aandrang op behoorlik beredeneerbare sake kom ook in 

Australië voor, met die bykomende vereiste dat litigasie in die belang van behoorlike regspleging 
moet geskied.68 Na aanleiding van Australiese hofbeslissings merk Rogers op:69 

Although the conduct rules for Australian barristers do not explicitly say that it is 
improper to argue hopeless cases, there are various rules from which this may be 
inferred. The rules state that the barrister’s paramount duty is to the administration of 
justice; that there is an overriding duty to the court to act with independence in the 
administration of justice; that the barrister must use her forensic judgment and give 
advice independently and for the proper administration of justice, notwithstanding the 
contrary desires of the client … 

Die tendens in Kanada is eweneens om die regspraktisyn se primêre verantwoordelikheid teenoor 
die kliënt te temper met die verantwoordelikheid teenoor die hof in belang van regspleging. In 
kommentaar op die Kanadese gedragsreëls word lede van die prokureursberoep ontmoedig om 
merietelose, kwelsugtige en vertragingstaktiek te gebruik. Prokureurs word eerder aangemoedig 
om behoorlike regspleging te fasiliteer en te ondersteun.70 

Die voor die hand liggende rede vir die ontmoediging van litigasie met onbehoorlike motiewe 
is om te verhoed dat die howe se tyd en staatsgeld verkwis word – des te meer in ’n land soos 
Suid-Afrika, met ’n groot behoefte aan toegang tot die reg onder minderbevoorregtes. 

Daar is egter ’n verdere rede vir die bekamping van misbruik van die hofproses, naamlik om 
openbare vertroue in die Suid-Afrikaanse grondwetlike regsorde, die regsberoep, regsberoeps-
liggame, die regbank en die land se artikel 9-instellings, waaronder die Openbare Beskermer, 
te handhaaf. Negatiewe openbare opvattings van die Suid-Afrikaanse regsorde bemoeilik die 
handhawing van die oppergesag van die reg, waarsonder ’n samelewing maklik in wanorde 
kan verval. 

Rogers is dus korrek dat buitelandse jurisdiksies se sterker aandrang op beredeneerbare regs-
punte ter wille van behoorlike regspleging iets is waarop die Suid-Afrikaanse regsgemeenskap 
ag behoort te slaan.71 Hy stel onder meer voor dat die professionele gedragsreëls vir Suid-
Afrikaanse regspraktisyns hersien word om praktisyns se verantwoordelikhede ten opsigte van 
behoorlike en regverdige regspleging te benadruk.72 

Wat regsonderrig op universiteit betref, behoort onderrig in regsprofessionele etiek ook nie  
net in ’n losstaande regsetiekmodule aangebied te word nie. Ander modules soos straf- en 
sivieleprosesreg, konstitusionele reg en regsleer behoort óók tyd te wy aan regsprofessionele 
en etiese oorwegings wat hofmisbruik bekamp en om behoorlike regspleging te bevorder. Oor 
die howe se ingesteldheid jeens misbruik van die hof en sy prosesse merk De Vos73 op: 

[I]t may be time for our courts to confront the fact that the abuse of the legal process 
and of courts more generally undermines the integrity of the system and exacerbates 
the effects of inequality by allowing those litigants deep pockets to game the system. 

Die volgende paragraaf dien as toeligting van die verdere kategorie van hofmisbruik waarna 
hier bo verwys is. Dit is naamlik gevalle waar siviele voorverhooraansoeke in onafgehandelde 
strafsake aan die siviele hof gerig word. In hierdie gevalle word die hof genader om regshulp 
selfs voordat daar deur die beskuldigde(s) in die hangende strafsaak gepleit is. Dit veroorsaak 
onder meer dat blote akademiese en voortydige kwessies in sodanige aansoeke geopper word 

omdat daar nog geen getuienis teen die beskuldigde(s) gelewer is nie. Hierdie aansoeke benadeel 
ook die regverdige verhoorregte waarop die staat eweseer geregtig is. 

5.3 Die siviele voorverhooraansoeke in die asbessaak74 as ’n voorbeeld van hofmisbruik 

Die voortslepende asbessaak behels sestien beskuldigdes wat aangekla word van bedrog, 
korrupsie, geldwassery en oortreding van die Wet op Openbare Finansiële Bestuur in verband 
met ’n tender vir asbesverwydering uit behuising van die Vrystaatse Departement van Menslike 
Nedersettings sowat ses jaar gelede. Vier van die beskuldigdes in die hangende strafsaak  
het die Vrystaatse Hoë Hof onsuksesvol genader by wyse van siviele mosieverrigtinge teen  
die Minister van Justisie en Grondwetlike Sake en die Nasionale Direkteur van Openbare 
Vervolging.75 Ál vier het die hof gevra om die klagtes teen hulle terug te trek. Hulle het 
aangevoer dat hul reg op ’n regverdige verhoor ingevolge artikel 35(3) van die Grondwet 
geskend is. Daarbenewens het drie van die vier aangevoer dat die klagtes teen hulle ontstaan 
het uit getuienis wat voor die Zondo-kommissie van ondersoek na staatskaping gelewer is, en 
dat dit dus neerkom op ’n skending van die kommissie se regulasie 8(2) wat hulle teen self-
inkriminering beskerm.76 Hulle het hierdie siviele aansoeke gebring nog voordat hulle in die 
strafsaak kon pleit óf voordat daar selfs ’n verhoordatum vir die strafsaak vasgestel is.77 

Die hof het hul aansoeke op die volgende gronde afgewys: 

(a) Die Strafproseswet78 reël alle aspekte van strafregtelike verrigtinge, waaronder beskuldigdes 
se besware teen die klagtes teen hulle, welke besware gedurende die strafregtelike verrigtinge 
aan die verhoorhof gerig moet word. Wat die mosieprosedure voor die hof betref, was daar in 
ieder geval geen aanduiding dat enige van die applikante die grondwetlike geldigheid van die 
Strafproseswet wou betwis nie.79 

(b) Dit is ’n gevestigde reël in die Suid-Afrikaanse reg dat voorverhoorbesware by slegs die 
verhoorhof ingedien word, en by geen ander hof nie. Die verhoorhof hoor getuienis aan, en dit 
is dus voortydig om besware aan enige ander hof te rig.80 

(c) Die siviele litigasie het tydverkwisting tot gevolg en maak inbreuk op die regverdige 
verhoorregte van alle betrokkenes by die strafverhoor, insluitend die vervolgingsgesag.81 
Boonop het die applikante die wysiging aan regulasie 8(2) van die Zondo-kommissieregulasies, 
waarop hulle staatgemaak het, geïgnoreer. Die gewysigde regulasie beskerm bloot diegene wat 
inderdaad self-inkriminerende getuienis voor die kommissie gelewer het teen latere strafregtelike 
vervolging. Nie een van die vier applikante het sodanige self-inkriminerende getuienis voor 
die Zondo-kommissie afgelê nie.82 

Hierdie litigasie laat ’n mens met ’n paar vrae: Was die applikante en hul regsverteenwoor-
digers dan onbewus van die gevestigde reël teen die bring van voorstrafverhoorbesware deur 
middel van ’n siviele mosie? Hoort hierdie litigasie dalk tuis in die kategorie wat nie die 
hofproses ooglopend misbruik nie, maar dit wel aanwend vir “an end that may be harmful for 
other reasons”, soos regter Majiedt dit in Mineral Sands gestel het?83 Hieroor kan ’n mens net 
bespiegel. Mediaberigte het wél gesinspeel op moontlike politieke motiewe by die applikante, 
in die besonder by applikant 4, ’n voormalige premier van die Vrystaat en voormalige sekretaris-
generaal van die regerende party.84 Sulke berigte dra ongelukkig by tot die openbare opvatting 
dat die Suid-Afrikaanse hofdeure wawyd oopstaan vir merietelose litigasie, meermale deur 
invloedryke individue en dikwels op koste van die Suid-Afrikaanse belastingbetaler. Soos  

De Vos verder opmerk, is dit in hierdie verband ironies dat merietelose litigasie die ongelyk-
heid in die Suid-Afrikaanse samelewing bloot vererger.85 

Nóg ’n geval van eindelose en hopelose litigasie is dié met betrekking tot regterpresident 
John Hlophe van die Wes-Kaapse Hoë Hof.86 ’n Tribunaal van die Regterlike Dienskommissie 
moes in 2021 besluit of die kommissie die regter se skorsing by die Parlement moes aanbeveel 
of nie.87 Sonder om hier op te veel besonderhede in te gaan, het die tribunaal nie een van  
die regter se besware teen die klagtes teen hom gehandhaaf nie. Trouens, die tribunaal het 
bevind dat sy besware meestal beuselagtig was, wat op misbruik van die dissiplinêre proses 
dui.88 In hul beslissing het die tribunaal sommige van regter Hlophe se argumente as onder 
meer opportunisties, onhoudbaar89 en sonder regsgronde90 beskryf, en sy aanvalle op lede van 
die Konstitusionele Hof as gemeen en wreed beskou.91 Met verwysing na die gevestigde 
gedragsreël dat regters nie die meriete van onafgehandelde sake met regters van die hof van 
laaste instansie mag bespreek nie – waarom dit wesentlik in dié aangeleentheid gegaan het – 
het tribunaalvoorsitter regter Labuschagne hom soos volg uitgelaat:92 

We have spent much effort discussing this issue (whether it is permissible for non-panel 
judges to discuss pending matters with panel judges) more than necessary, as it is so 
trite and would ordinarily brook no debate. But because of the force with which a senior 
and respected judge like Judge President Hlophe articulated it, we had to. His word 
carries weight and influence. Aspirant and newly appointed judges might take to heart 
his forceful assertions on this issue as correct. They are not. For their sake, it is 
important to restate the principle with clarity and unambiguity. 

Dit is jammer dat regstudente en jong regspraktisyns toenemend blootgestel word aan onaan-
vaarbare gedrag deur lede van die regsberoep – in dié geval ’n lid van die regbank wat deur 
senior regslui verteenwoordig is. Dít bevestig dat die tyd aangebreek het om die Suid-Afrikaanse 
regsprofessionele gedragsreëls te hersien. Die hersiene reëls moet die beginsel teen misbruik 
van die hofproses so duidelik en ondubbelsinnig as moontlik stel. Daarby behoort howe sonder 
skroom gevalle van hofmisbruik vir ondersoek na regsberoepsliggame te verwys. Sodoende 
behoort ’n sterker kultuur van dissipline en verantwoordelikheid ten opsigte van regspleging 
in die regsberoep te ontstaan.93 

  

6. Slotopmerkings 

Die oorgang van ’n parlementêre soewereine na ’n grondwetlik demokratiese staatsbestel onder 
die oppergesag van die Grondwet bring noodwendig mee dat die publiek regspraak en 
regspleging fyn dophou en volg. Sommige beskou dít as ’n gesonde en onafwendbare gevolg 
van Suid-Afrika se maatskaplike en ekonomiese transformasieprogram en ontwikkeling.94 
Nietemin vereis dit ook dat ons alles moontlik sal doen om teen die misbruik van die howe en 
sy prosesse te waak. 

Daarom is dit noodsaaklik dat regspraktisyns ter wille van behoorlike regsadministrasie herbesin 
oor die regsetiese grense van hul primêre verantwoordelikheid teenoor hul kliënte. Voorbeelde 
uit die buiteland dui op ’n toenemende klem op behoorlik beredeneerbare sake as voorvereiste 
vir litigasie: Behoorlike regspleging is immers in die openbare belang. 

Soos daar al voorheen opgemerk is, is die regsprekende gesag afhanklik van die publiek se 
vertroue en steun om erkenning te geniet.95 En lede van die regsberoep vervul ’n onontbeerlike 
rol om daardie vertroue en steun te bou en te behou. 

